ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಲೇಖಕರ ಮಾತು
ಕರ್ನಾಟಕದ ಇತಿಹಾಸ, ಪುರಾತತ್ವ, ಸಾಹಿತ್ಯ ಮತ್ತು ಸಂಸ್ಕೃತಿ ಅಧ್ಯಯನದಲ್ಲಿ ಕನ್ನಡ ವಿಶ್ವವಿದ್ಯಾಲಯದ ಪಾತ್ರ ಹಿರಿದಾದುದು. ಸಂಬಂಧಪಟ್ಟ ಕ್ಷೇತ್ರದ ಮೂಲ ಆಕರಗಳ ಸಂಗ್ರಹ ಮತ್ತು ಪ್ರಕಟಣೆಗೆ ಹೆಚ್ಚು ಒತ್ತು ನೀಡುತ್ತಿರುವುದು ಸ್ವಾಗತಾರ್ಹ. ಈ ಕಾರ್ಯದಲ್ಲಿ ತನ್ನನ್ನು ತೊಡಗಿಸಿಕೊಳ್ಳುವ ಮೂಲಕ ಕನ್ನಡ ವಿಶ್ವವಿದ್ಯಾಲಯ ತನ್ನ ಅಸ್ತಿತ್ವವನ್ನು ಸ್ಥಿರೀಕರಿಸಿಕೊಂಡು ಅನಿವಾರ್ಯವಾಗಿಸಿದೆ. ಅದೇ ರೀತಿ ಆರಂಭದಿಂದಲೂ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗವು ಸಹ ಕನ್ನಡ ವಿಶ್ವವಿದ್ಯಾಲಯದ ಆಶಯಕ್ಕೆ ಅನುಗುಣವಾಗಿ ಶೈಕ್ಷಣಿಕ ಯೋಜನೆಗಳನ್ನು ತೆಗೆದುಕೊಂಡು ನಿರ್ವಹಿಸುತ್ತಾ ಬಂದಿರುವುದು ವಿಭಾಗದ ಹೆಗ್ಗಳಿಕೆ ಎನ್ನಬಹುದು. ಮೂಲತಃ ಕರ್ನಾಟಕವು ದೇವಾಲಯಗಳ ನಾಡ. ಅರಸರು, ರಾಣಿಯರು, ಮಂತ್ರಿಗಳು, ದಂಡನಾಯಕರು, ಅಧಿಕಾರಿಗಳು, ವರ್ತಕರು ಹಾಗೂ ಜನಸಾಮಾನ್ಯರು ಅಸಂಖ್ಯಾತ ದೇವಾಲಯಗಳನ್ನು ನಿರ್ಮಿಸಿ ದಾನದತ್ತಿಗಳನ್ನು ನೀಡಿದರು. ಆದರೆ ದೇವಾಲಯಗಳನ್ನು ನಿರ್ಮಿಸಿಕೊಂಡವರ ದೇಶಿ ಅಭಿಮಾನ ಶೂನ್ಯತೆ ಮತ್ತು ಭೋಗಜೀವನದ ಹುಡುಕಾಟದಿಂದಾಗಿ ದೇವಾಲಯಗಳು ಹಾಳುಬಿದ್ದವು. ಬಹುತೇಕ ದೇವಾಲಯಗಳು ಭಗ್ನಗೊಂಡು, ಅನಾಥ ಸ್ಥಿತಿಯಲ್ಲಿವೆ. ಕಾಲಕಾಲಕ್ಕೆ ಘಟಿಸಿದ ರಾಜಕೀಯ, ಆರ್ಥಿಕ, ಸಾಮಾಜಿಕ ಮತ್ತು ಧಾರ್ಮಿಕ ಕ್ಷೇತ್ರಗಳಲ್ಲಾದ ಬದಲಾವಣೆಗಳು ಸಹ ದೇವಾಲಯ ಸಂಸ್ಕೃತಿಯ ಅವನತಿಗೆ ಕಾರಣವಾಗಿವೆ. ಹೀಗೆ ಅಪಾಯದ ಅಂಚಿನಲ್ಲಿರುವ ದೇವಾಲಯಗಳನ್ನು, ಪುರಾತತ್ವೀಯ ಮತ್ತು ಸಾಂಸ್ಕೃತಿಕ ಅಧ್ಯಯನ ದೃಷ್ಟಿಯಿಂದ ದಾಖಲಿಸುವುದು ಅತ್ಯಾವಶ್ಯವಾಗಿದೆ. ಈ ನಿಟ್ಟಿನಲ್ಲಿ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗವು, ಕರ್ನಾಟಕ ದೇವಾಲಯ ಕೋಶದ ಜಿಲ್ಲಾವಾರು ಅಧ್ಯಯನ ಯೋಜನೆಗಳನ್ನು ಹಮ್ಮಿಕೊಂಡಿದ್ದು, ಪ್ರತಿ ಜಿಲ್ಲೆಯಲ್ಲಿ ಗ್ರಾಮವಾರು ಕ್ಷೇತ್ರಕಾರ್ಯ ನಡೆಸಿ ದೇವಾಲಯಗಳ ಮಾಹಿತಿಯನ್ನು ಸಂಗ್ರಹಿಸಲಾಗುವುದು. ಜೊತೆಗೆ ಅಲ್ಲಿರುವ ಮೂರ್ತಿಶಿಲ್ಪಗಳು, ಶಾಸನಗಳು, ಮತ್ತಿತರ ಸ್ಮಾರಕ ಅವಶೇಷಗಳನ್ನು ದಾಖಲಿಸಿಕೊಂಡು, ಛಾಯಾಚಿತ್ರಗಳನ್ನು ಪಡೆಯಲಾಗುತ್ತದೆ. ಹೀಗೆ ಗ್ರಾಮೀಣ ಪರಿಸರದಲ್ಲಿರುವ ಪ್ರಾಚ್ಯಾವಶೇಷಗಳನ್ನು ಬೆಳಕಿಗೆ ತರುವುದು ಈ ಯೋಜನೆಯ ಉದ್ದೇಶಗಳಲ್ಲಿ ಒಂದು.
ಪ್ರಸ್ತುತ ಕರ್ನಾಟಕ ದೇವಾಲಯ ಕೋಶ ಧಾರವಾಡ ಜಿಲ್ಲೆ ಕೃತಿಯಲ್ಲಿ ಮುನ್ನೂರ ಹದಿನೇಳು ದೇವಾಲಯಗಳನ್ನು ದಾಖಲಿಸಲಾಗಿದೆ ಈ ಎಲ್ಲಾ ದೇವಾಲಯಗಳು ಪ್ರಾಚೀನ ಮತ್ತು ಮಧ್ಯಕಾಲದ ನಿರ್ಮಾಣಗಳಾಗಿವೆ. ಸಂಸ್ಕೃತಿ, ಕಲೆ ಮತ್ತು ವಾಸ್ತುಶಿಲ್ಪ ಕ್ಷೇತ್ರಗಳಲ್ಲಿ ಅಧ್ಯಯನ ಕೈಗೊಳ್ಳುವ ಸಂಶೋಧಕರಿಗೆ ಮತ್ತು ಆಸಕ್ತರಿಗೆ ಮಾಹಿತಿಯನ್ನು ಒದಗಿಸುವ ಆಶಯದಿಂದ ಪ್ರಸ್ತುತ ಕರ್ನಾಟಕ ದೇವಾಲಯ ಕೋಶಗಳನ್ನು ಸಿದ್ಧಪಡಿಸಲಾಗಿದೆ. ಹಾಗೂ ಸಾಮಾನ್ಯ ಜನರಿಗೂ ದೇವಾಲಯಗಳನ್ನು ಪರಿಚಯಿಸುವ ಉದ್ದೇಶ ನಮ್ಮದು. ಈ ಯೋಜನೆಯನ್ನು ಪರಿಚಯಿಸಿ, ಚಾಲನೆ ನೀಡಿದ ಮಾನ್ಯ ವಿಶ್ರಾಂತ ಕುಲಪತಿಗಳಾದ ಡಾ. ಎಂ.ಎಂ.ಕಲಬುರ್ಗಿಯವರನ್ನು ಈ ಸಂದರ್ಭದಲ್ಲಿ ಗೌರವದಿಂದ ನೆನೆಯುತ್ತೇನೆ.
ಪ್ರಸ್ತುತ ಕೃತಿ ಪ್ರಕಟವಾಗಲು ಮಾನ್ಯ ಕುಲಪತಿಗಳಾದ ಡಾ. ಬಿ.ಎ. ವಿವೇಕ ರೈ ಅವರ ಪುರಾತತ್ವ ಅಧ್ಯಯನ ಆಸಕ್ತಿಯೇ ಕಾರಣ. ದಕ್ಷರೂ, ಸಮರ್ಥರೂ ಆದ ಮಾನ್ಯ ಕುಲಪತಿಗಳು ವಿಭಾಗದ ಬೆಳವಣಿಗೆ ಬಗ್ಗೆ ಹೆಚ್ಚಿನ ಕಾಳಜಿ ಹೊಂದಿದ್ದಾರೆ. ಅದು ನಮ್ಮೆಲ್ಲರಿಗೂ ಸ್ಫೂರ್ತಿದಾಯಕವಾಗಿದೆ. ಮಾನ್ಯರಿಗೆ ತುಂಬು ಗೌರವದ ನಮನಗಳು. ಅದೇ ರೀತಿ ಆಡಳಿತಾತ್ಮಕವಾಗಿ ಈ ಯೋಜನೆಯ ಯಶಸ್ಸಿಗೆ ಮಾನ್ಯ ಕುಲಸಚಿವರಾದ ಡಾ. ಕರೀಗೌಡ ಬೀಚನಹಳ್ಳಿ ಅವರು ಕಾರಣಕರ್ತರಾಗಿದ್ದಾರೆ. ಅವರಿಗೆ ಗೌರವಪೂರ್ವಕ ವಂದನೆಗಳು. ಅಧ್ಯಯನಾಂಗದ ನಿರ್ದೇಶಕರಾದ ಡಾ. ಬಿ. ಆರ್. ಚಂದ್ರಶೇಖರ್ ಮತ್ತು ಡೀನರಾದ ಡಾ. ದೇವರಕೊಂಡಾರೆಡ್ಡಿ ಅವರುಗಳು ನನ್ನ ಶೈಕ್ಷಣಿಕ ಕೆಲಸ ಕಾರ್ಯಗಳಿಗೆ ಪ್ರೋತ್ರಾಹ ನೀಡಿದ್ದಾರೆ. ಹಾಗಾಗಿ ಅವರುಗಳಿಗೂ ನನ್ನ ವಂದನೆಗಳು. ಈ ಎಲ್ಲಾ ಕೆಲಸಗಳಿಗೆ ಕಿರೀಟವಿಟ್ಟಂತೆ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಲ್ಲೇಪುರಂ ಜಿ. ವೆಂಕಟೇಶ ಅವರು ಈ ಕೃತಿಯನ್ನು ಪ್ರಕಟಿಸುವಲ್ಲಿ ವಿಶೇಷ ಆಸಕ್ತಿ ವಹಿಸಿದ್ದಾರೆ. ಅವರಿಗೆ ಪ್ರೀತಿಯಿಂದ ನೆನೆಯುತ್ತೇನೆ. ಮುಖ್ಯವಾಗಿ ವಿಭಾಗದ ಮುಖ್ಯಸ್ಥರಾದ ಡಾ. ಸಿ.ಎಸ್. ವಾಸುದೇವನ್, ಡಾ ವಾಸುದೇವ ಬಡಿಗೇರ, ಶ್ರೀ ರಮೇಶ ನಾಯಕ ಮತ್ತು ಡಾ. ಎಸ್. ವೈ. ಸೋಮಶೇಖರ ಅವರುಗಳಿಗೆ ನನ್ನ ಧನ್ಯವಾದಗಳು.
ಈ ಕೃತಿಯನ್ನು ಪ್ರಕಟಿಸುವ ಜವಾಬ್ದಾರಿಯನ್ನು ಹೊತ್ತ ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರನ್ನು ಪ್ರೀತಿಯಿಂದ ನೆನೆಯುತ್ತೇನೆ. ಅದೇ ರೀತಿ ಅಕ್ಷರ ಸಂಯೋಜನೆ ಮಾಡಿರುವ ಯಾಜಿ ಗ್ರಾಫಿಕ್ಸ್‌ನ ಶ್ರೀಮತಿ ಸವಿತಾ ಯಾಜಿ ಅವರಿಗೆ ನನ್ನ ಧನ್ಯವಾದಗಳು. ಬಹುಮುಖ್ಯವಾಗಿ ಈ ಯೋಜನೆಯ ಕ್ಷೇತ್ರ ಕಾರ್ಯದ ಸಂದರ್ಭದಲ್ಲಿ ಸಹಕರಿಸಿದ ಧಾರವಾಡ ಜಿಲ್ಲೆಯ ವಿವಿಧ ಇಲಾಖೆಗಳ ಅಧಿಕಾರಿಗಳು ಹಾಗೂ ಜನತೆಗೆ ಹೃತ್ಪೂರ್ವಕ ವಂದನೆಗಳನ್ನು ಸಲ್ಲಿಸುತ್ತೇನೆ.
ಸಿ. ಮಹದೇವ
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಪ್ರಸ್ತಾವನೆ
ಕರ್ನಾಟಕದ ವಾಯವ್ಯ ಭಾಗದಲ್ಲಿರುವ ಧಾರವಾಡ ಜಿಲ್ಲೆಯು ಪ್ರಸ್ತುತ ಐದು ತಾಲ್ಲೂಕುಗಳನ್ನು ಒಳಗೊಂಡಿದೆ. ಜಿಲ್ಲೆಯು ಉತ್ತರ ಅಕ್ಷಾಂಶ ೧೫೦ ೧೯1 ರಿಂದ ೧೫೦ ೩೭1 ಮತ್ತು ಪೂರ್ವ ರೇಖಾಂಶ ೭೪೦ ೪೯1 ರಿಂದ ೭೫೦ ೩೫1 ರವರೆಗಿನ ಪ್ರದೇಶದಲ್ಲಿದ್ದು, ೪೦೭೬.೪ ಚ.ಕಿ.ಮೀ. ವಿಸ್ತೀರ್ಣವನ್ನು ಹೊಂದಿದೆ. ಧಾರವಾಡ ಜಿಲ್ಲೆಯ ಫಲವತ್ತಾದ ಕಪ್ಪು ಮಣ್ಣಿನದು. ಮಲೆನಾಡು, ಅರೆಮಲೆನಾಡು ಮತ್ತು ಬಯಲು ಪ್ರದೇಶಗಳನ್ನು ಒಳಗೊಂಡಿರುವ ಜಿಲ್ಲೆಯಲ್ಲಿ ಜೋಳ, ಮೆಣಸಿನಕಾಯಿ, ಹತ್ತಿ, ಈರುಳ್ಳಿ, ಶೇಂಗಾ, ಸೂರ್ಯಕಾಂತಿ, ತೊಗರಿ, ಭತ್ತ, ತರಕಾರಿ ಮತ್ತು ಹಣ್ಣುಗಳನ್ನು ವ್ಯಾಪಕ ಪ್ರಮಾಣದಲ್ಲಿ ಬೆಳೆಯುತ್ತಾರೆ. ಜಿಲ್ಲೆಯ ಉತ್ತರದಲ್ಲಿ ಬೆಳಗಾವಿ ಜಿಲ್ಲೆ ಇದ್ದು, ಮಲಪ್ರಭಾನದಿ ಗಡಿಯಾಗಿ ಹರಿಯುತ್ತದೆ. ದಕ್ಷಿಣದಲ್ಲಿ ನೂತನ ಹಾವೇರಿ ಜಿಲ್ಲೆ ಇದೆ. ಪೂರ್ವದಲ್ಲಿ ಗದಗ ಜಿಲ್ಲೆ ಇದ್ದು, ಪಶ್ಚಿಮದಲ್ಲಿ ಉತ್ತರ ಕನ್ನಡ ಜಿಲ್ಲೆ ವ್ಯಾಪಿಸಿದೆ. ಮಲೆನಾಡು ಪ್ರದೇಶವು ಜಿಲ್ಲೆಯಲ್ಲಿ ಸುಮಾರು ೨೫ ರಿಂದ ೩೦ ಕಿ.ಮೀ. ಅಗಲವನ್ನು ಹೊಂದಿದೆ. ಅಳಣಾವರದ ಪೂರ್ವಕ್ಕಿರುವ ತೇಗೂರು ಗುಡ್ಡ, ಧಾರವಾಡ ಮತ್ತು ಕಲಘಟಗಿ ನಡುವಿನ ಬೂದನ ಗುದ್ದ, ಇದರ ಪಶ್ಚಿಮಕ್ಕಿರುವ ಗಣೀಗುಡ್ಡ, ಹಾಗೂ ನವಲಗುಂದದ ಮರಳುಗಲ್ಲಿನ ಗುಡ್ಡಗಳು ಪ್ರಮುಖವಾಗಿದೆ. ಉಳಿದಂತೆ ಅಲ್ಲಲ್ಲಿ ಸಣ್ಣಪುಟ್ಟ ಗುಡ್ಡಗಳು ಕಂಡುಬರುತ್ತದೆ. ಬಯಲು ಪ್ರದೇಶವು ಸಾಮಾನ್ಯ ತಗ್ಗುದಿಣ್ಣೆಗಳಿಂದ ಕೂಡಿದೆ. ಭೂವಿಜ್ಞಾನಿಗಳು, ಧಾರವಾಡ ಪ್ರದೇಶದಲ್ಲಿ ನಾಲ್ಕು ಮುಖ್ಯ ಶಿಲಾಪ್ರಕಾರಗಳನ್ನು ಗುರುತಿಸಿದ್ದಾರೆ. ಅವುಗಳೆಂದರೆ ಜ್ವಾಲಾಮುಖಿಶಿಲೆ, ಸ್ಫಟಿಕ ಪದರಶಿಲೆ, ರೂಪಗೆಟ್ಟ ಪ್ರಸ್ತರಿಶಿಲೆ ಮತ್ತು ಅಗ್ನಿಶಿಲೆ (ಧಾಜಿಗ್ಯಾ). ಧಾರವಾಡ ಪದರಶಿಲೆಯು ಉತ್ತರ-ದಕ್ಷಿಣವಾಗಿ ಹಬ್ಬಿದೆ. ಇದರ ಸುತ್ತಲೂ ಗ್ರಾನೈಟ್ ಮತ್ತು ನೈಸ್ ಶಿಲೆಗಳು ಹರಡಿವೆ. ಧಾರವಾಡ ಪ್ರದೇಶ ಸ್ಫಟಿಕ ಪದರಶಿಲೆಗೆ ಪ್ರಸಿದ್ಧವಾಗಿದೆ. ಇದನ್ನು, ರಾಬರ್ಟ್‌ಬ್ರೂಸ್ ಫೂಟ್‌ಎಂಬ ಭೂಗರ್ಭತಜ್ಞನು ಧಾರ್ವಾರ್‌ಸಿಸ್ಟ್‌ ಎಂದು ಕರೆದಿದ್ದಾನೆ. ಪ್ರಸ್ತುತ ಧಾರವಾಡ ಜಿಲ್ಲೆಯಲ್ಲಿ ಯಾವುದೇ ಖನಿಜಗಳು ಕಾಣಬರುವುದಿಲ್ಲ. ಧಾರವಾಡದ ಸೋಮೇಶ್ವರದಲ್ಲಿ ಹುಟ್ಟುವ ಶಾಲ್ಮಲಾ ನದಿಯು, ಧಾರವಾಡ ತಾಲ್ಲೂಕಿನಲ್ಲಿ ಹುಟ್ಟುವ ಬೇಡ್ತಿನದಿಯ ಉಪನದಿಯಾಗಿ ಕಲಘಟಗಿ ಬಳಿಯ ಸಂಗೇದೇವರಕೊಪ್ಪದಲ್ಲಿ ಕೂಡುತ್ತದೆ. ಬೇಡ್ತಿ ನದಿಗೆ ದುಮ್ಮವಾಡದ ಬಳಿ (ಕಲಘಟಗಿ ತಾಲ್ಲೂಕು) ಒಡ್ಡು ಹಾಕಿ ನೀರಸಾಗರ ಎಂಬ ಜಲಾಶಯವನ್ನು ನಿರ್ಮಿಸಿದ್ದಾರೆ. ಇದರ ನೀರನ್ನು ಹುಬ್ಬಳ್ಳಿ-ಧಾರವಾಡ ನಗರಗಳಿಗೆ ಒದಗಿಸಲಾಗುವುದು. ಉಳಿದಂತೆ ಜಿಲ್ಲೆಯಲ್ಲಿ ಕೆರೆಗಳು ಮತ್ತು ಬಾವಿಗಳಿದ್ದು, ಬಳಕೆಗೊಳ್ಳುತ್ತಿವೆ. ಜಿಲ್ಲೆಯಲ್ಲಿ ಅರಣ್ಯ ಸಂಪತ್ತು ವಿಪುಲವಾಗಿದೆ. ತೇಗ, ಬೀಟೆ, ಹೊನ್ನೆ, ನಂದಿ ಮತ್ತಿತರ ಬೆಲೆಬಾಳುವ ಮರಗಳು ಬೆಳೆದಿವೆ. ಅಳಲೆಕಾಯಿ, ಜೇನುತುಪ್ಪ, ಮೇಣ, ಸೀಗೆಕಾಯಿ, ಅಂಟವಾಳ, ಧೂಪ ಇತರ ಅರಣ್ಯ ಉತ್ಪನ್ನಗಳಾಗಿವೆ. ಜೊತೆಗೆ ಅನೇಕ ಔಷಧಿ ಗಿಡಮೂಲಿಕೆಗಳು ದೊರೆಯುತ್ತವೆ.
ಧಾರವಾಡ ಜಿಲ್ಲೆಯಲ್ಲಿ ಪ್ರಾಗಿತಿಹಾಸ ಕಾಲದಿಂದಲೂ ಮಾನವನ ಚಟುವಟಿಕೆಯ ಕುರುಹುಗಳು ಕಂಡುಬರುತ್ತವೆ. ರಾಬರ್ಟ್‌ಬ್ರೂಸ್‌ಫೂಟ್ ಅವರು, ಮಲಪ್ರಭ ಮತ್ತು ಬೆಣ್ಣೆಹಳ್ಳಗಳು ಕೂಡುವ ಸ್ಥಳದಲ್ಲಿ ಹಳೆಶಿಲಾಯುಗದ ನೆಲೆಯನ್ನು ಪತ್ತೆಹಚ್ಚಿದ್ದಾರೆ. (ಧಾಜಿಗ್ಯಾ : ೫೨). ಧಾರವಾಡ ತಾಲೂಕಿನ ಕಲ್ಲಾಪುರ ಮತ್ತು ನವಲಗುಂದ ತಾಲ್ಲೂಕಿನ ಸಾಸ್ವಿಹಳ್ಳಿ (ಜೋಷಿ ೧೯೭೫ : ೫) ಮತ್ತು ಗುಡಿಸಾಗರಗಳಲ್ಲಿ ಆದಿಹಳೆಶಿಲಾಯುಗದ ಅವಶೇಷಗಳನ್ನು ಪತ್ತೆಹಚ್ಚಲಾಗಿದೆ. (ಇ.ಆ. ೧೯೬೭-೬೮ : ೩೬). ವೀರಾಪುರದಲ್ಲಿ ಸೂಕ್ಷ್ಮ ಶಿಲಾಯುಗದ ಅವಶೇಷಗಳನ್ನು ಬಿ. ನರಸಿಂಹಯ್ಯನವರು ಗುರುತಿಸಿದ್ದಾರೆ. ನೆರೆಯ ನರಗುಂದ ತಾಲೂಕಿನ ಅರಿಶಿಲಗೋಡಿ, ಭೈರನಮಟ್ಟಿ, ಹಾರುಗುಪ್ಪ, ಕುರುಗೋವಿನಕೊಪ್ಪ, ಲಿಂಗದಾಳ ಮತ್ತು ಶಿರೋಳ, ರೋಣ ತಾಲೂಕಿನ ಮಣ್ಣೂರು, ಮೆಣಸಗಿ, ನಿಡಗುಂಡಿ ಮತ್ತು ನಿಡಗುಂದಿಕೊಪ್ಪ ಮುಂತಾದ ನೆಲೆಗಳಲ್ಲಿ ಪ್ರಾಗಿತಿಹಾಸಕಾಲದ ಅವಶೇಷಗಳನ್ನು ಸಂಗ್ರಹಿಸಲಾಗಿದೆ (ಅದೇ). ಪ್ರಸ್ತುತ ದೇವಾಲಯ ಕೋಶದ ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ ಧಾರವಾಡ ತಾಲೂಕನ ಬೆನಕನಮಟ್ಟಿಯಲ್ಲಿ ನವಶಿಲಾಯುಗಕಾಲದ ಆಯುಧೋಪಕರಣಗಳನ್ನು ಗುರುತಿಸಲಾಗಿದೆ. ಇಲ್ಲಿನ ಪರ್ವತಮಲ್ಲಯ್ಯನ ಗುಡಿಯಲ್ಲಿ ಲಿಂಗದ ಮುಂದೆ ನಯಮಾಡಿದ ಶಿಲಾಕೊಡಲಿಗಳನ್ನು ಇಟ್ಟು ಪೂಜಿಸಲಾಗುತ್ತಿದೆ. ಬೆನಕನಮಟ್ಟಿಯ ಸುತ್ತಲಿನ ಹೊಲಗಳಲ್ಲಿ ನಯಮಾಡಿದ ಶಿಲಾಕೊಡಲಿಗಳು, ಕವಣೆಕಲ್ಲುಗಳು ದೊರೆಯುತ್ತವೆ. ಇವುಗಳ ನಯಗಾರಿಕೆಗೆ ಮನಸೋತ ರೈತರು ಆಯ್ದುತಂದು ಲಿಂಗದ ಮುಂದಿಟ್ಟಿದ್ದಾರೆ. ಗುಡ್ಡದ ನೆತ್ತಿಯ ಇಳಿಜಾರಿನಲ್ಲಿ ನವಿ ಇದ್ದು, ಹುಲಿಗವಿ ಎಂದು ಕರೆಯುತ್ತಾರೆ. ಸಮೀಪದಲ್ಲಿ ಕೆರೆಯೊಂದಿದೆ. ಸ್ವಲ್ಪದೂರದಲ್ಲಿ ಹಳ್ಳಗಳು ಹರಿಯುತ್ತವೆ. ಈ ಎಲ್ಲ ಭೌಗೋಳಿಕ ಹಿನ್ನೆಲೆಯಲ್ಲಿ ಬೆನಕನಮಟ್ಟಿಯು ನವಶಿಲಾಯುಗ ಕಾಲದ ಪ್ರಮುಖ ನೆಲೆಯಾಗಿತ್ತೆಂದು ಗ್ರಹಿಸಬಹುದು. ಜೊತೆಗೆ ಸುತ್ತಲಿನ ಹೊಲಗಳಲ್ಲಿ ಆದಿ ಇತಿಹಾಸ ಕಾಲದ ಚಿತ್ರಿತ ಕೆಂಪುಮಡಿಕೆ ಚೂರುಗಳು ದೊರೆಯುತ್ತವೆ. ಅಂದರೆ ಶಾತವಾಹನರ ಕಾಲದ ಮಡಿಕೆ ಚೂರುಗಳು ಯಥೇಚ್ಛವಾಗಿ ಕಂಡುಬರುತ್ತವೆ. ಮೇಲೆ ಹೇಳಿದ ಗುಡಿಯಲ್ಲಿ ಸೂಕ್ಷ್ಮ ರಚನೆಯ ಶಿಲಾಕಲಶವಿದ್ದು, ಅದರ ಮೇಲೆ ಮೂವರು ಸ್ತ್ರೀಯರ ಅತೀ ಸೂಕ್ಷ್ಮ ಶೀಲ್ಪಗಳನ್ನು ಬಿಡಿಸಿದೆ. ಬಹುಶಃ ಇದು ಸಹ ಅದಿ ಇತಿಹಾಸ ಕಾಲದ ರಚನೆಯೆನ್ನಬಹುದು. ಡಾ. ರಘುನಾಥ ಭಟ್ಟರು ಧಾರವಾಡದ ಬಳಿಯ ಕ್ಯಾರಕೊಪ್ಪದ ಹೊರವಲಯದಲ್ಲಿ ನವಶಿಲಾಯುಗದ ಕೊಡಲಿಗಳನ್ನು ಹಾಗೂ ಹಲವು ಕ್ವಾರ್ಟ್‌‌ಜೈಟ್‌ಆಯುಧಗಳನ್ನು ಪತ್ತೆಹಚ್ಚಿದ್ದಾರೆ. ನವಲಗುಂದ ತಾಲೂಕಿನ ದಾಟನಾಳದಲ್ಲಿ ನವಶಿಲಾಯುಗದ ಸಂಸ್ಕೃತಿಗೆ ಸಂಬಂಧಿಸಿದ ಅವಶೇಷಗಳನ್ನು ಗುರುತಿಸಲಾಗಿದೆ. (ಇಂ.ಅ.೧೯೬೬-೬೭ : ೨೮). ನಾಗರಹಳ್ಳಿಯಲ್ಲಿ ಬೃಹತ್‌ಶಿಲಾಯುಗ ಸಂಸ್ಕೃತಿಯ ನೆಲೆಯನ್ನು ಪತ್ತೆಹಚ್ಚಿದ್ದಾರೆ (ಇ.ಅ.೧೯೬೭-೬೮ : ೩೬). ಅಲ್ಲದೆ ಜಿಲ್ಲೆಯ ಪರಿಸರದಲ್ಲೂ ಬೃಹತ್‌ಶಿಲಾಯುಗದ ನೆಲೆ ಮತ್ತು ಕುರುಹುಗಳು ಬೆಳಕಿಗೆ ಬಂದಿವೆ. ಹೀಗೆ ಧಾರವಾಡ ಪ್ರದೇಶವು ಆದಿಹಳೆಶಿಲಾಯುಗ ಕಾಲದಿಂದಲೂ ಮಾನವನ ಚಟುವಟಿಕೆಯ ನೆಲೆಯಾಗಿರುವುದನ್ನು ಕಾಣುತ್ತೇವೆ.
ಕರ್ನಾಟಕದ ಇತರ ಪ್ರದೇಶಗಳಂತೆ ಧಾರವಾಡ ಪ್ರದೇಶದವು ಸಹ ಆದಿಇತಿಹಾಸ ಕಾಲದ ನೆಲೆಗಳನ್ನು ಒಳಗೊಂಡಿದೆ. ಕುಂದಗೋಳ ತಾಲೂಕಿನ ಗುಡಗೇರಿಯಲ್ಲಿ ಆದಿಚಾರಿತ್ರಿಕ ನೆಲೆಯನ್ನು ಬೆಳಕಿಗೆ ತರಲಾಗಿದೆ. (ಇ.ಅ.೧೯೫೮-೫೯ : ೩೨). ನೆರೆಯ ಬೆಳಗಾವಿ ಸಮೀಪದ ವಡಗಾವಿ ಮಾಧವಪುರದಲ್ಲಿ ಉತ್ಖನನ ಮಾಡಿ ಆದಿಇತಿಹಾಸ ಕಾಲದ ಅವಶೇಷಗಳನ್ನು ಬೆಳಕಿಗೆ ತಂದಿದ್ದಾರೆ. ಜಿಲ್ಲೆಯ ಬಹುತೇಕ ಗ್ರಾಮಗಳನ್ನು ಚಿತ್ರಿಕ ಕೆಂಪು ಮಡಿಕೆಚೂರುಗಳು ಕಂಡುಬರುತ್ತವೆ. ಅಂದರೆ ಶಾತವಾಹನರ ಚಿತ್ರಿತ ಕೆಂಪು ಮಡಿಕೆಚೂರುಗಳು ದೊರೆತಿವೆ. ಈ ಭಾಗವು ಮೊದಲಿಗೆ ಮೌರ್ಯರ ಆಡಳಿತಕ್ಕೆ ಒಳಗಾಗಿತ್ತೆಂದು ಹೇಳಬಹುದು. ನಂತರ ಶಾತವಾಹನರ ಆಳ್ವಿಕೆಗೆ ಒಳಪಟ್ಟಿತು. ನೆರೆಯ ಬಳ್ಳಾರಿ ಜಿಲ್ಲೆಯನ್ನು ಶಾತವಾಹನೀಹಾರ ಎಂದು ಕರೆದಿರುವ ಹಿನ್ನೆಲೆಯಲ್ಲಿ ಮೇಲಿನ ಅಭಿಪ್ರಾಯವನ್ನು ವ್ಯಕ್ತಮಾಡಬಹುದಾಗಿದೆ. ಸಮೀಪದ ನರಗುಂದ ತಾಲೂಕಿನ ವಾಸನ ಗ್ರಾಮದಲ್ಲಿ ವಾಸಿಷ್ಠಿ ಪುತ್ರ ಶ್ರಿಪುಳುಮಾವಿಯ ಪ್ರಾಕೃತ ಶಾಸನವಿದ್ದು, ಮಹಾದೇವ ಚಂಡಶಿವನ ದೇವಾಲಯ ಮತ್ತು ಶಿಲ್ಪಯೊಬ್ಬನನ್ನು ಉಲ್ಲೇಖಿಸಿದೆ. ಇದು ಕರ್ನಾಟಕದ ಪ್ರಾಚೀನ ಶಿವಾಲಯವೆಂದು ಹೇಳಲಾಗಿದೆ. (ಧಾಜಿಗ್ಯಾ : ೫೩). ಅವಿಭಜಿತ ಧಾರವಾಡ ಜಿಲ್ಲೆಯ ಅಕ್ಕಿಆಲೂರಿನಲ್ಲಿ ರೋಮನ್‌ನಾಣ್ಯಗಳು ದೊರೆತಿವೆ. ಇದರಿಂದ ಈ ಪ್ರದೇಶವು ರೋಮ್‌ನೊಂದಿಗೆ ವ್ಯಾಪಾರವಾಣಿಜ್ಯ ಸಂಪರ್ಕವನ್ನು ಹೊಂದಿತ್ತೆಂದು ಹೇಳಬಹುದು. ಈ ಭಾಗದ ಕೆಲವು ಪ್ರದೇಶಗಳನ್ನು ಟಾಲೆಮಿ ಉಲ್ಲೇಖಿಸಿದ್ದಾನೆ.
ಶಾತವಾಹನರ ನಂತರ ಈ ಪ್ರದೇಶವು ಕಂಚಿಯ ಪಲ್ಲವರ ಆಳ್ವಿಕೆಗೆ ಒಳಪಟ್ಟಿತು. ಕ್ರಿ.ಶ. ನಾಲ್ಕನೆಯ ಶತಮಾನದ ಆರಂಭದಲ್ಲಿ ಕದಂಬರು ಪಲ್ಲವರಿಂದ ಈ ಪ್ರದೇಶವೂ ಸೇರಿದಂತೆ ಇತರ ಭಾಗಗಳನ್ನು ಕಸಿದುಕೊಳ್ಳುತ್ತಾರೆ. ಕದಂಬರ ಶಾಸನಗಳಲ್ಲಿ ಕುಂದೂರು ವಿಷಯವು ಉಲ್ಲೇಖಗೊಂಡಿದ್ದು, ಇಂದಿನ ಧಾರವಾಡದ ಸಮೀಪವಿರುವ ನರೇಂದ್ರದ ಪರಿಸರವನ್ನೂ ಒಳಗೊಂಡಿತ್ತೆಂದು ಪಂಚಮುಖಿಯವರು ಗುರುತಿಸಿದ್ದಾರೆ (ಅದೇ : ೫೬). ಕದಂಬರ ನಂತರ ಈ ಪ್ರದೇಶವು ಬಾದಾಮಿ ಚಾಲುಕ್ಯರ ಆಡಳಿತಕ್ಕೆ ಸೇರುತ್ತದೆ. ಜಿಲ್ಲೆಯಲ್ಲಿ ಇವರ ಶಾಸನಗಳು ದೊರೆತಿವೆ. ಇವರ ಕಾಲದಲ್ಲಿ ಅಣ್ಣಿಗೇರಿಯಲ್ಲಿ ಬಸದಿಯೊಂದು ನಿರ್ಮಾಣಗೊಂಡಿತು(ಸೌಇಇ xi-i : ೫). ನೆರೆಯ ಲಕ್ಷ್ಮೇಶ್ವರದಲ್ಲಿ ಬಾದಾಮಿ ಚಾಲುಕ್ಯರ ಸ್ಮಾರಕಗಳು ಉಳಿದುಬಂದಿವೆ. ಇವರ ನಂತರ ಧಾರವಾಡ ಪ್ರದೇಶವು ರಾಷ್ಟ್ರಕೂಟರ ಆಳ್ವಿಕೆಗೆ ಒಳಗಾಯಿತು. ಜಿಲ್ಲೆಯಲ್ಲಿ ದೊರೆತಿರುವ ಇವರ ಶಾಸನಗಳ, ದೇವಾಲಯಗಳ ಮತ್ತು ಕೆರೆಗಳ ನಿರ್ಮಾಣವನ್ನು ಕುರಿತಿವೆ. ಹುಬ್ಬಳ್ಳಿಯ ಕ್ರಿ.ಶ. ೯೭೪ರ ಶಾಸನವೊಂದು, ಮೋರಿಯರ ಕಲಿಬಿಟ್ಟಯ್ಯನು ಕೆರೆಯನ್ನು ನಿರ್ಮಿಸಿ ದಾನ ಮಾಡಿದನೆಂದಿದೆ (ಕಲಬುರ್ಗಿಳ ಧಾಜಿಶಾಸೂ). ಅರಸರು ಮತ್ತು ಅವರ ಅಧಿಕಾರಿಗಳು ಆಡಳಿತಾತ್ಮಕವಾಗಿಯೂ ಮತ್ತು ಸಾಂಸ್ಕೃತಿಕವಾಗಿಯೂ ತಮ್ಮನ್ನು ತೊಡಗಿಸಿಕೊಂಡಿದ್ದರು. ರಾಷ್ಟ್ರಕೂಟರ ಕಾಲದಲ್ಲೇ ಧಾರವಾಡ ಪ್ರದೇಶವು ಕುಂದೂರು-೧೦೦೦, ಪಲಸಿಗೆ-೧೨,೦೦೦, ಪುಲಿಗೆರೆ-೩೦೦ ಮತ್ತು ಬೆಳ್ವೊಲ-೩೦೦ ರ ಭಾಗವನ್ನು ಒಳಗೊಂಡಿತ್ತು. ಕನ್ನರನು ಈ ಪ್ರದೇಶವನ್ನು ತಲಕಾಡಿನ ಗಂಗರ ಭೂತುಗನಿಗೆ ಉಡುಗೊರೆಯಾಗಿ ನೀಡಿದ್ದನು. ಭೂತುಗನ ನಂತರ ಮಾರಸಿಂಹ ಈ ಪ್ರದೇಶವನ್ನು ನೋಡಿಕೊಳ್ಳುತ್ತಾನೆ. ಈತನ ಅಧಿಕಾರಿ ಪಾಂಚಾಲ ಎಂಬುವನು ಸಬ್ಬಿ-೩೦ (ಛಬ್ಬಿ, ಹುಬ್ಬಳ್ಳಿ ತಾಲೂಕು)ನ್ನು ಆಳುತ್ತಿದ್ದು, ಅದರಗುಂಚಿಯ ಮಲ್ಲಿಗೇಶ್ವರ ದೇವಾಲಯಕ್ಕೆ ದಾನ ನೀಡಿದ್ದಾನೆ (ಇ.ಅಆ.೧೨ : ೨೫೫-೫೬).
ರಾಷ್ಟ್ರಕೂಟರ ನಂತರ, ಈ ಪ್ರದೇಶವನ್ನು ಕಲ್ಯಾಣದ ಚಾಲುಕ್ಯರು ಆಳಿದರು. ಇವರ ಶಾಸನಗಳು ಜಿಲ್ಲೆಯಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿವೆ. ಅಸಂಖ್ಯಾತ ದೇವಾಲಯಗಳು ನಿರ್ಮಾಣಗೊಂಡವು. ಹಾಗೂ ದಾನದತ್ತಿಗಳು ಕೊಡಲ್ಪಟ್ಟವು. ಇವರ ಸಾಮಂತರಾಗಿ ಈ ಪ್ರದೇಶವನ್ನಾಳಿದ ಗೋವೆಯ ಕದಂಬರು ಸಹ ದೇವಾಲಯಗಳನ್ನು ನಿರ್ಮಿಸಿ, ದಾನದತ್ತಿಗಳನ್ನು ನೀಡಿದರು. ಜಿಲ್ಲೆಯಲ್ಲಿ ರಾಷ್ಟ್ರಕೂಟರಿಂದ ಆರಂಭಗೊಂಡ ಸಾಂಸ್ಕೃತಿಕ ಪರಂಪರೆಯು ಕಲ್ಯಾಣ ಚಾಲುಕ್ಯರ ಕಾಲಕ್ಕೆ ಶ್ರೀಮಂತಗೊಂಡಿತು. ಜಿಲ್ಲೆಯಲ್ಲಿ ದೊರೆಯುವ ಕಲ್ಯಾಣ ಚಾಲುಕ್ಯರ ಮತ್ತು ಅವರ ಸಾಮಂತರ ಶಾಸನಗಳು ಸಾಂಸ್ಕೃತಿಕ ಚರಿತ್ರೆಯನ್ನು ಕಟ್ಟಿಕೊಳ್ಳಲು ಅಮೂಲ್ಯ ಆಧಾರಗಳಿವೆ. ಜಯಸಿಂಹದೇವನು ಯುವರಾಜನಾಗಿ ಕುಂದೂರು-೧೦೦೦, ಪುಲಿಗೆರೆ-೩೦೦ ಮತ್ತು ಬೆಳ್ವೊಲ-೩೦೦ ಪ್ರದೇಶಗಳನ್ನು ಆಳಿದ್ದಾನೆ. ಹುಬ್ಬಳ್ಳಿಯ ಉಣಕಲ್ಲಿನಲ್ಲಿ, ಚಾಲುಕ್ಯರಿಗೂ ಮತ್ತು ಚೋಳರಿಗೂ ಯುದ್ಧ ನಡೆಯಿತು (ಧಾಜಿಗ್ಯಾ : ೬೬). ಸಾಮಂತ ಜಟಾಚೋಳನ ರಾಣಿ ಮಲಯವತಿದೇವಿಯು ಎಲೆಯ ಪೂರ್ವಳ್ಳಿ ಅಗ್ರಹಾರದ (ಇಂದಿನ ಹುಬ್ಬಳ್ಳಿ) ಆಡಳಿತ ನಡೆಸುತ್ತಿದ್ದಳು (ಅದೇ : ೭೦). ಜಕ್ಕರಸನೆಂಬ ಅಧಿಕಾರಿ, ಅಮರಗೋಳದಲ್ಲಿ (ಹುಬ್ಬಳ್ಳಿ ತಾಲೂಕು) ಕೇಶವ ಮತ್ತು ಭೈರವ ದೇವಾಲಯವನ್ನು ನಿರ್ಮಿಸಿದನು. ಅಮರಗೋಳವು ಹಲಸಿಗೆನಾಡಿನ ಉಣಕಲ್ಲ ಕಂಪಣದಲ್ಲಿತ್ತು. ಕಲ್ಯಾಣ ಚಾಳುಕ್ಯರ ಕೊನೆಯ ದೊರೆ ನಾಲ್ಕನೆಯ ಸೋಮೇಶ್ವರನು ಈ ಪ್ರದೇಶದಲ್ಲಿ ನೆಲಸಿ ಅಣ್ಣಿಗೇರಿಯ ದೇವಾಲಯಕ್ಕೆ ದಾನದತ್ತಿಗಳನ್ನು ನೀಡಿದ್ದಾನೆ (ಸೌಇಇ xv- : ೫೯, ೭೨). ಕಳಚೂರಿಳು ಸಹ ಧಾರವಾಡ ಪ್ರದೇಶದಲ್ಲಿ ಆಡಳಿತ ನಡೆಸಿದರು. ಇವರ ಅಧಿಕಾರಿಗಳು ಕುಂದಗೋಳ ಮತ್ತು ಅಣ್ಣಿಗೇರಿಯ ದೇವಾಲಯಗಳಿಗೆ ದಾನದತ್ತಿಗಳನ್ನು ನೀಡಿದ್ದಾರೆ (ಸೌಇಇ xx : ೧೬೩;XV : ೯೬, ೧೦೦, ೧೨೨). ತಂಬೂರಿನ ವೀರಗಲ್ಲು ಶಾಸನವೊಂದರಲ್ಲಿ, ಬಿಜ್ಜಳನು ಹಾನುಗಲ್ಲು ಕೋಟೆಯ ಮೇಲೆ ದಾಳಿಮಾಡಿದ ಉಲ್ಲೇಖವಿದೆ. ಇವನ ಸೋದರ ಮೈಲುಗಿ ಬೆಳ್ವೊಲ-೩೦೦ನ್ನು ಆಳುತ್ತಿದ್ದನು. ಕಲ್ಯಾಣದ ಕ್ರಾಂತಿಯ ನಂತರ ಚೆನ್ನಬಸವಣ್ಣ ಮತ್ತಿತರ ಶರಣರು ಧಾರವಾಡ, ಸತ್ತೂರು, ಹುಬ್ಬಳ್ಳಿ ಮತ್ತು ಅದರಗುಂಚಿಯ ಮಾರ್ಗವಾಗಿ ಉಳವಿಗೆ ಹೋದರೆಂದು ಹೇಳಲಾಗಿದೆ (ಧಾಜಿಗ್ಯಾ : ೭೨).
ಗೋವೆಯ ಕದಂಬರು ಈ ಪ್ರದೇಶದಲ್ಲಿ ಮೊದಲಿಗೆ ಕಲ್ಯಾಣ ಚಾಲುಕ್ಯರ ಸಾಮಂತರಾಗಿ ಆಡಳಿತ ನಡೆಸಿದರು. ನಂತರ ಸೇವುಣರ ಅಧೀನದಲ್ಲಿ ಮುಂದುವರೆದರು. ಅರಸರು, ರಾಣಿಯರು ಮತ್ತು ಅಧಿಕಾರಿಗಳು ದೇವಾಲಯಗಳನ್ನು ನಿರ್ಮಿಸ, ದಾನ ಮಾಡಿದ ಉಲ್ಲೇಖಗಳು ದೊರೆಯುತ್ತವೆ. ಇವರ ಕಾಲದಲ್ಲಿ ಸೊನ್ನಲಿಗೆಯ ಮಲ್ಲಿಕಾರ್ಜುನ ದೇವರಿಗೆ ಉಚ್ಛಂಗಿ (ಇಂದಿನ ಬುಡರಸಿಂಗಿ) ಗ್ರಾಮವನ್ನು ದತ್ತಿಯಾಗಿ ನೀಡಿದರು. ಅಂತಿಮವಾಗಿ ಕಲ್ಯಾಣವನ್ನು ಆಕ್ರಮಿಸಿದ ಸೇವುಣರು ಧಾರವಾಡ ಪ್ರದೇಶದ ಮೇಲೆ ಹಿಡಿತ ಹೊಂದಿದ್ದರು. ಆದರೂ ಈ ಪ್ರದೇಶದಲ್ಲಿ ಅಧಿಕಾರಕ್ಕಾಗಿ ಸೇವುಣರಿಗೂ ಮತ್ತು ಹೊಯ್ಸಳರಿಗೂ ನಿರಂತರವಾಗಿ ಯುದ್ಧಗಳು ನಡೆದವು. ಸೇವುಣರು ಮತ್ತು ಅವರ ಅಧಿಕಾರಿಗಳು ದೇವಾಲಯಗಳಿಗೆ ದಾನದತ್ತಿಗಳನ್ನು ನೀಡಿದ್ದಾರೆ.
ಹೊಯ್ಸಳರು ಈ ಪ್ರದೇಶದಲ್ಲಿ ಅಧಿಕಾರ ಸ್ಥಾಪನೆಗಾಗಿ ಹೋರಾಡಿದ ನಿರ್ದಶನಗಳಿವೆ. ಬೆಳ್ವೊಲ ಪ್ರಾಂತ್ಯಕ್ಕಾಗಿ ಹೊಯ್ಸಳರಿಗೂ ಮತ್ತು ಕಳವೂರಿಗಳಿಗೂ ಯುದ್ಧ ನಡೆಯಿತು. ಕ್ರಿ.ಶ. ೧೧೯೦ ರಲ್ಲಿ ನೆರೆಯ ಸೊರಟೂರಿನಲ್ಲಿ ಹೊಯ್ಸಳರಿಗೂ ಮತ್ತು ಸೇವುಣರಿಗೂ ಭಾರಿ ಯುದ್ಧ ನಡೆಯಿತು. ಹೊಯ್ಸಳ ಅರಸರು ಮತ್ತು ಅಧಿಕಾರಿಗಳು ಅಣ್ಣಿಗೇರಿಯ ಅಮೃತೇಶ್ವರ ದೇವಾಲಯಕ್ಕೆ ದಾನದತ್ತಿಗಳನ್ನು ನೀಡಿದ್ದಾರೆ.
ಮುಂದೆ ವಿಜಯನಗರದ ಕಾಲದಲ್ಲಿ ಧಾರವಾಡ ಪ್ರದೇಶದಲ್ಲಿ ವಿಜಯನಗರ ಆಡಳಿತ ವ್ಯವಸ್ಥೆಯನ್ನು ಜಾರಿಗೊಳಿಸಲಾಯಿತು. ಸೀಮೆ ಮತ್ತು ವೇಂಠೆಗಳೆಂದು ಆಡಳಿತ ಭಾಗಗಳು ರೂಪುಗೊಂಡವು. ಕೃಷ್ಣದೇವರಾಯನ ಶಾಸನವೊಂದು ತೊರಗಲೆ ವೇಂಠೆಯ ಗುಮ್ಮಗೋಳ ಗ್ರಾಮವನ್ನು ಹೆಸರಿಸುತ್ತದೆ (ಸೌಇಇ xv : ೨೫೦). ವಿಜಯನಗರದ ಅರಸದ ಶಾಸನಗಳು, ಜಿಲ್ಲೆಯಲ್ಲಿ ಅವರು ಕೈಗೊಂಡ ಧರ್ಮಕಾರ್ಯಗಳನ್ನು ಮತ್ತು ನಾವಿದ ಸಮುದಾಯಕ್ಕೆ ನೀಡಿದ ಸುಂಕಮಾನ್ಯಗಳನ್ನು ತಿಳಿಸುತ್ತವೆ. ಜಿಲ್ಲೆಯ ಕೆಲವು ಪ್ರದೇಶಗಳು ಬಿಜಾಪುರದ ಆದಿಲ್‌ಷಾಹಿಗಳ ವಶದಲ್ಲಿದ್ದವು. ಇವರ ಶಾಸನಗಳು ಜಿಲ್ಲೆಯ ಅಣ್ಣಿಗೇರಿ, ನೆರೆಯ ಬಂಕಾಪುರ, ಸವಣೂರು ಮತ್ತು ಲಕ್ಷ್ಮೇಶ್ವರಗಳಲ್ಲಿವೆ. ಮುಂದೆ ಕ್ರಿ.ಶ. ೧೬೭೪ರ ವೇಳೆಗೆ ಶಿವಾಜಿ ಈ ಪ್ರದೇಶದ ಮೇಲೆ ಹಿಡಿತ ಸಾಧಿಸಿದರೂ, ಕ್ರಿ.ಶ. ೧೬೮೫ ರ ವೇಳೆಗೆ ಧಾರವಾಡ ಮತ್ತು ಹುಬ್ಬಳ್ಳಿ ಕೋಟೆಗಳನ್ನು ಮೊಗಲ್‌ರಾಜಪುತ್ರ ಮುಆಜಂ ಗೆದ್ದುಕೊಂಡನು. ಇದರಿಂದಾಗಿ ಈ ಭಾಗದಲ್ಲಿ ಬಿಜಾಪುರದ ಆಡಳಿತ ಕೊನೆಗೊಂಡಿತು. ಹೀಗೆ ಧಾರವಾಡ ಪ್ರದೇಶವು ಮೊಗಲರ ಮತ್ತು ಮರಾಠರ ನಡುವೆ ಹಂಚಿಹೋಯಿತು. ಹಾಗೂ ಈ ಭಾಗದಲ್ಲಿ ಇಸ್ಲಾಂ ವ್ಯಾಪಕವಾಗಿ ಹರಡಿತು. ಧಾರವಾಡ ಪ್ರದೇಶವು ಬಿಜಾಪುರ ಕರ್ನಾಟಕ ಎಂಬ ಸುಭಾದಲ್ಲಿ ಸೇರಿತ್ತು (ಧಾಜಿಗ್ಯಾ : ೯೯). ಸವಣೂರು ನವಾಬನು ಮೊಗಲರ ಮಾಂಡಲಿಕನಾಗಿದ್ದನು. ಕ್ರಿ.ಶ. ೧೭೫೩ರಲ್ಲಿ ಪೇಶ್ವೆಗಳು ಧಾರವಾಡ ಪ್ರದೇಶವನ್ನು ತಮ್ಮ ವಶಕ್ಕೆ ತೆಗೆದುಕೊಳ್ಳುತ್ತಾರೆ. ಮೊಗಲರ ದಾಖಲೆಗಳನ್ನು ಧಾರವಾಡವನ್ನು, ನಸೀರಾಬಾದ್ ಎಂದು ಕರೆಯಲಾಗಿದೆ. ಕ್ರಿ.ಶ. ೧೭೭೮ ರಲ್ಲಿ ಹೈದರಾಲಿಯು ಧಾರವಾಡ ಪ್ರದೇಶವನ್ನು ಗೆದ್ದು, ಮಲಪ್ರಭಾವರೆಗೆ ಅಧಿಕಾರ ಸ್ಥಾಪಿಸಿದನು. ಕ್ರಿ.ಶ. ೧೭೯೦ರ ವರೆಗೂ ಟಿಪ್ಪುವಿನ ವಶದಲ್ಲಿತ್ತು. ಈ ಭಾಗದಲ್ಲಿ ಕಂದಾಯ ವ್ಯವಸ್ಥೆಯನ್ನು ಜಾರಿಗೊಳಿಸಿದನು. ಹಾಗೂ ಟಂಕಶಾಲೆಯನ್ನು ಸ್ಥಾಪಿಸಿದನು. ನಂತರ ಈ ಭಾಗ ಮರಾಠರ ವಶವಾಯಿತು. ಹದಿನೆಂಟನೆಯ ಶತಮಾನದಲ್ಲಿ ಧಾರವಾಡ ಜಿಲ್ಲೆಯು ಯುದ್ಧ ಮತ್ತು ಸುಲಿಗೆಗಳ ತಾಣವಾಯಿತು ಎನ್ನಲಾಗಿದೆ. ಕ್ರಿ.ಶ. ೧೮೧೮ರ ವೇಳೆಗೆ ಧಾರವಾಡ ಪ್ರದೇಶವು ಬ್ರಿಟಿಷರ ವಶಕ್ಕೆ ಬಂದಿತು. ಇವರ ಕಾಲದಲ್ಲಿ ನೇಯ್ಗೆ ಉದ್ದಿಮೆಗೆ ಪ್ರಸಿದ್ಧಿಯಾಯಿತು. ಕ್ರಿ.ಶ. ೧೮೫೮ರಲ್ಲಿ ಬ್ರಿಟಿಷರ ವಿರುದ್ಧ ಪ್ರತಿಭಟನೆ ವ್ಯಕ್ತಗೊಂಡಿತು. ಇತರ ಪ್ರದೇಶಗಳಂತೆ ಇಲ್ಲಿಯೂ ಸ್ವಾತಂತ್ರ್ಯ ಹೋರಾಟಗಳು ನಡೆದವು. ಸ್ವಾತಂತ್ಯ್ರಾನಂತರ ಈ ಭಾಗ ಮುಂಬೈ ರಾಜ್ಯದಿಂದ ಮೈಸೂರು ರಾಜ್ಯಕ್ಕೆ ಸೇರ್ಪಡೆಗೊಂಡಿತು.
ದೇವಾಲಯಗಳು
ಈ ಮೊದಲೆ ತಿಳಿಸಿದಂತೆ ಧಾರವಾಡ ಪ್ರದೇಶವು ಕರ್ನಾಟಕ ಸಂಸ್ಕೃತಿಯ ಹೃದಯ ಭಾಗವಿದ್ದಂತೆ. ಜೈನ, ಬೌದ್ಧ, ಶೈವ, ವೈಷ್ಣವ, ವೀರಶೈವ, ಇಸ್ಲಾಂ ಮತ್ತು ಕ್ರೈಸ್ತ ಧರ್ಮಪಂಥಗಳಿಗೆ ಸಂಬಂಧಿಸಿದ ಸ್ಮಾರಕಗಳು ವಿವಿಧ ಕಾಲಗಳಲ್ಲಿ ನಿರ್ಮಾಣಗೊಂಡಿವೆ. ಹಲವು ಸ್ಮಾರಕಗಳು ಗುರುತಿಸಲಾರದಷ್ಟು ನವೀಕರಣಗೊಂಡಿವೆ. ಈ ಪ್ರದೇಶವು ಕೃಷಿ ಪ್ರಧಾನವಾಗಿದ್ದು, ವಿಶಾಲವಾದ ಎರೆಮಣ್ಣಿನ ಬಯಲು ಪ್ರದೇಶವನ್ನು ಮತ್ತು ಮಲೆನಾಡಿನ ಸೆರಗು ಪ್ರದೇಶಗಳನ್ನು ಒಳಗೊಂಡಿದೆ. ಹಾಗಾಗಿ ಆದಿ ಇತಿಹಾಸ ಕಾಲದಿಂದಲೂ ಇಲ್ಲಿ ಸಂಸ್ಕೃತಿ ಸಂವರ್ಧನೆ ನಡೆಯುತ್ತ ಬಂದಿದೆ.
ಕ್ರಿ.ಶ. ೧೩ನೆಯ ಶತಮಾನದವರೆಗೂ ಬೌದ್ಧಧರ್ಮವು ಕರ್ನಾಟಕದ ಕದರಿ, ಬನವಾಸಿ, ಬಳ್ಳಿಗಾವೆ, ಡಂಬಳ, ಕೋಳಿವಾಡ, ಕುರುಗೋಡು ಮುಂತಾದ ಸ್ಥಳಗಳಲ್ಲಿ, ಅಸ್ತಿತ್ವದಲ್ಲಿ ಇತ್ತೆಂಬುದು ಅಲ್ಲಿನ ವಾಸ್ತು ಮತ್ತು ಶಿಲ್ಪಾವಶೇಷಗಳಿಂದ ಸ್ಪಷ್ಟವಾಗುವುದು. (ಸುಂದರ ೧೯೯೭ : ೪೭೩). ಇತ್ತೀಚೆಗೆ ಬೆಂಗಳೂರು ಜಿಲ್ಲೆಯ ದೊಡ್ಡಬಳ್ಳಾಪುರ ತಾಲ್ಲೂಕಿನ ರಾಜಘಟ್ಟ ಗ್ರಾಮದಲ್ಲಿ ಕೈಗೊಂಡ ಉತ್ಖನನದ ಪರಿಣಾಮವಾಗಿ ಬೌದ್ಧಚೈತ್ಯ ಮತ್ತು ವಿಹಾರಗಳು ಬೆಳಕಿಗೆ ಬಂದಿವೆ. ಇಟ್ಟಿಗೆಯಿಂದ ನಿರ್ಮಿಸಿರುವ ಈ ರಚನೆಗಳ ಕಾಲವನ್ನು ಕ್ರಿ.ಶ.೪-೫ನೆಯ ಶತಮಾನವೆಂದು ಡಾ. ಎಂ.ಎಸ್. ಕೃಷ್ಣಮೂರ್ತಿಯವರು ಅಭಿಪ್ರಾಯಪಡುತ್ತಾರೆ. ಅವಿಭಜಿತ ಧಾರವಾಡ ಜಿಲ್ಲೆಯ ಡಂಬಳ ಮತ್ತು ಕೋಳಿವಾಡ ಸ್ಥಳಗಳು ಬೌದ್ಧ ನೆಲೆಗಳಾಗಿರುವುದು ಗಮನಾರ್ಹ. ಆದರೆ ಕಾಲಾಂತರದಲ್ಲಿ ಬೌದ್ಧ ಸ್ಮಾರಕಗಳು ಮರೆಯಾದದ್ದು ವಿಸ್ಮಯವೇ ಸರಿ. ಜೈನ್ಯಧರ್ಮವು ಸಹ ಕರ್ನಾಟಕದೆಲ್ಲೆಡೆ ವ್ಯಾಪಿಸಿದ್ದು, ಜಿಲ್ಲೆಯಲ್ಲಿ ಇಂದಿಗೂ ಜೀವಂತವಾಗಿದೆ. ಜೈನ್ಯಧರ್ಮೀಯರು ಕೃಷಿಕರಾಗಿ, ವರ್ತಕರಾಗಿ ಬದುಕು ನಡೆಸುತ್ತಿದ್ದಾರೆ. ಜಿಲ್ಲೆಯಾದ್ಯಂತ ಜೈನಬಸದಿಗಳು ಮತ್ತು ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಛಬ್ಬಿ, ಬುಡರಸಿಂಗಿ (ಉಚ್ಚಂಗಿ), ಅದರಗುಂಚಿ, ಅಮ್ಮಿನಬಾವಿ, ಹುಬ್ಬಳ್ಳಿ, ಗುಡಗೇರಿ ಪ್ರಮುಖ ಜೈನ ಕೇಂದ್ರಗಳಾಗಿವೆ. ಅದರಗುಂಚಿ ಗ್ರಾಮದಲ್ಲಿರುವ ಮಹಾವೀರ ಶಿಲ್ಪಕ್ಕೆ ವಿಭೂತಿಯನ್ನು ಧಾರಣೆ ಮಾಡುವ ಮೂಲಕ ಶೈವೀಕರಿಸಲಾಗಿದೆ. ಅಲ್ಲಿನ ಜನರು ದೊಡ್ಡೇಶ್ವರನೆಂದು ಪೂಜಿಸುತ್ತಿದ್ದಾರೆ. ಒಂದು ಕಾಲಕ್ಕೆ ಧಾರವಾಡ ಪ್ರದೇಶದ ಪ್ರಧಾನ ಧರ್ಮವೆನ್ನಬಹುದಾಗ ಜೈನಧರ್ಮವು ಕಾಲಾಂತರದಲ್ಲಿ ಅವನತಿಗೊಂಡದ್ದು ಆಶ್ವರ್ಯಕರವಾಗಿದೆ. ಜಿಲ್ಲೆಯಲ್ಲಿ ಮೂಲಸಂಘದ ದೇವಗಣ ಮತ್ತು ಸೂರಸ್ತಗಣಗಳು ಅಸ್ತಿತ್ವದಲ್ಲಿದ್ದವು. ತೀರ್ಥಂಕರರಲ್ಲಿ ಆದಿನಾಥ, ಶಾಂತಿನಾಥ, ನೇಮಿನಾಥ, ಪಾರ್ಶ್ವನಾಥ ಮತ್ತು ಮಹಾವೀರರು ಶಿಲ್ಪಗಳು ಪ್ರಧಾನವಾಗಿ ಕಂಡಬರುತ್ತವೆ.
ಕರ್ನಾಟಕವನ್ನಾಳಿದ ಮೊದಲ ಸಾಮ್ರಾಟರಾದ ಬಾದಾಮಿ ಚಾಲುಕ್ಯರು ಈ ಪ್ರದೇಶದಲ್ಲಿ ಬಸದಿ ಮತ್ತು ದೇವಾಲಯಗಳನ್ನು ನಿರ್ಮಿಸಿದ ಮಾಹಿತಿ ಮತ್ತು ಸೂಚನೆಗಳು ಶಾಸನಗಳಿಂದ ದೊರೆಯುತ್ತವೆ. ಪ್ರಸ್ತುತ ಜಿಲ್ಲೆಯಲ್ಲಿ ಬಾದಾಮಿ ಚಾಲುಕ್ಯರ ಸ್ಮಾರಕಗಳು ಕಂಡುಬರುವುದಿಲ್ಲ. ಹಾಗೆಂದ ಮಾತ್ರಕ್ಕೆ ಅವು ನಿರ್ಮಾಣಗೊಂಡಿಲ್ಲವೆಂದು ಅರ್ಥವಲ್ಲ. ನಿರ್ಮಾಣಗೊಂಡಿದ್ದು, ಕಾಲಾಂತರದಲ್ಲಿ ನಾಶವಾಗಿವೆ. ಕ್ರಿ.ಶ. ೭೫೦-೫೨ರ ಶಾಸನವು, ಎರಡನೆಯ ಕೀರ್ತಿವರ್ಮನ ಆಳ್ವಿಕೆ ಕಾಲದಲ್ಲಿ ಜೇಬುಳಗೇರಿಯನ್ನು ಆಳುತ್ತಿದ್ದ ಕಲಿಯಮ್ಮ ಎಂಬುವನು ಅಣ್ಣಿಗೇರಿಯಲ್ಲಿ ಜಿನಮಂದಿರವನ್ನು ಕಟ್ಟಿಸಿದನೆಂದು ತಿಳಿಸುತ್ತದೆ. (ಸೌಇಇ xi-i : ೫). ಶಿಗ್ಗಾವಿಯ ತಾಮ್ರಪಟವು ವಿಜಯಾದಿತ್ಯನು ಗುಡಗೇರಿ ಊರನ್ನು ಲಕ್ಷ್ಮೇಶ್ವರದ ಬಸದಿಗೆ ದಾನ ನೀಡಿದನೆಂದಿದೆ (ಎಇ ೩೨ : ೩೧೭ : ೨೪). ಈತನ ಕಾಲದಲ್ಲಿ ಮೊದಲ ಬಾರಿಗೆ ತ್ರಿಕೂಟ ದೇವಾಲಯವು ನಿರ್ಮಾಣವಾಯಿತು. ಬಾದಾಮಿ ಚಾಲುಕ್ಯರು ವೈಷ್ಣವರಾಗಿದ್ದು, ಒಂದನೆಯ ವಿಕ್ರಮಾದಿತ್ಯನ ಕಾಲದಲ್ಲಿ ಶೈವರಾದರು. ಆದರೂ ಧಾರ್ಮಿಕ ಸಮನ್ವಯವನ್ನು ಸಾಧಿಸಿದರು. ನೆರೆಯ ಗದಗ ಜಿಲ್ಲೆಯ ಲಕ್ಷ್ಮೇಶ್ವರವನ್ನು ಹೊರತುಪಡಿಸಿದರೆ, ಉಳಿದಂತೆ ಧಾರವಾಡ ಜಿಲ್ಲೆಯಲ್ಲಿ ಇವರ ಯಾವುದೇ ದೇವಾಲಯಗಳು ಕಂಡುಬರುವುದಿಲ್ಲ.
ರಾಷ್ಟ್ರಕೂಟರ ಕಾಲದಲ್ಲಿ ಧಾರವಾಡ ಜಿಲ್ಲೆಯ ವಿವಿಧೆಡೆಗಳಲ್ಲಿ ದೇವಾಲಯಗಳು ಮತ್ತು ಬಸದಿಗಳು ನಿರ್ಮಾಣಗೊಂಡಿವೆ. ಅವುಗಳಲ್ಲಿ ಬಹುತೇಕ ಸ್ಮಾರಕಗಳು ಹಾಳಾಗಿವೆ. ಕೆಲವು ಸ್ಮಾರಕಗಳು ಜೀರ್ಣೋದ್ಧಾರಗೊಂಡಿವೆ. ಬೆರಳೆಣಿಕೆಯಷ್ಟು ಸ್ಮಾರಕಗಳು ಭಗ್ನಗೊಂಡು ಮೂಲಸ್ಥಿತಿಯಲ್ಲಿವೆ. ಅವಿಭಜಿತ ಧಾರವಾಡ ಜಿಲ್ಲೆಯಲ್ಲಿ ರಾಷ್ಟ್ರಕೂಟರ ಸುಮಾರು ೧೦೦ ಶಾಸನಗಳು ದೊರೆತಿವೆ. ಅವು ಮುಖ್ಯವಾಗಿ ದೇವಾಲಯ, ಅಗ್ರಹಾರ ಮತ್ತು ಕೆರೆಗಳ ನಿರ್ಮಾಣವನ್ನು ಹಾಗೂ ದಾನದತ್ತಿಗಳನ್ನು ಪ್ರಸ್ತಾಪಿಸುತ್ತವೆ. ಡಾ. ಎಸ್. ರಾಜಶೇಖರ ಅವರು, ಕರ್ನಾಟಕದಲ್ಲಿನ ರಾಷ್ಟ್ರಕೂಟರ ದೇವಾಲಯಗಳನ್ನು ಕುರಿತು ಆಳವಾಗಿ ಅಧ್ಯಯನ ನಡೆಸಿದ್ದಾರೆ. (ರಾಜಶೇಖರ ೧೯೯೧). ಕನ್ನರನ ಕ್ರಿ.ಶ. ೯೪೫ರ ತುಪ್ಪದ ಕುರಹಟ್ಟಿ (ನವಲಗುಂದ ತಾಲ್ಲೂಕು) ಶಾಸನವು ಗಂಗ ಭೂತುಗನು ಬೆಳ್ವೊಲ-೩೦೦ ನ್ನು ಆಳುತ್ತಿದ್ದಾಗ, ಆಚಯ್ಯ ಎಂಬುವನು ಅಚ್ಚೇಶ್ವರ ದೇವಾಲಯವನ್ನು ನಿರ್ಮಿಸಿದನೆಂದಿದೆ (ಎಇ ೧೪ : ೩೬೪-೬೬).
ಕಲಘಟಗಿ ತಾಲ್ಲೂಕಿನ ಸಂಗಮೇಶ್ವರದಲ್ಲಿರುವ ಬಸವಣ್ಣದೇವರ ಗುಡಿಯು ರಾಷ್ಟ್ರಕೂಟರ ಕಾಲದ ನಿರ್ಮಾಣ. ಗಿಡ್ಡನೆಯ ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಅರ್ಧಮಂಟಪದ ಪ್ರವೇಶದಲ್ಲಿ ಎರಡು ಕಂಬಗಳನ್ನು ಅಲಂಕರಣದ ದೃಷ್ಠಿಯಿಂದ ನಿಲ್ಲಿಸಲಾಗಿದೆ ಈ ರೀತಿ ಅರ್ಧಮಂಟಪದ ಪ್ರವೇಶದಲ್ಲಿ ಎರಡು ಕಂಬಗಳನ್ನು ನಿಲ್ಲಿಸಿ ತೋರಣ ನಿರ್ಮಿಸುವ ವಾಸ್ತುರಚನೆಯು ರಾಷ್ಟ್ರಕೂಟರ ಕೊಡುಗೆಯಾಗಿದೆ. ಈ ಮಾದರಿಯ ರಚನೆಗಳನ್ನು ರಾಷ್ಟ್ರಕೂಟರ ಕಾಲದ ದೇವಾಲಯಗಳಲ್ಲಿ ಹೆಚ್ಚಾಗಿ ಕಾಣುತ್ತೇವೆ. ನಂತರ ಈ ರಚನೆಗಳು ಕಲ್ಯಾಣ ಚಾಲುಕ್ಯರ ಆರಂಭ ಕಾಲದಲ್ಲೂ ಮುಂದುವರೆದವು. ಅಂದರೆ ಅರ್ಧಮಂಟಪವನ್ನು ಅಲಂಕರಣಗೊಳಿಸುವ ದೃಷ್ಠಿಯಿಂದ, ಎರಡು ಕಂಬಗಳನ್ನು ಒಳಗೊಂಡ ತೋರಣ ರಚನೆಯನ್ನು ಈ ಭಾಗದ ಕೆಲವು ದೇವಾಲಯಗಳಲ್ಲಿ ಕಾಣುತ್ತೇವೆ. ವಿಶೇಷವಾದ ಈ ವಾಸ್ತು ರಚನೆಯನ್ನು ಧಾರವಾಡ ಪ್ರದೇಶದಲ್ಲಿ ಕ್ರಿ.ಶ.೯-೧೦ನೆಯ ಶತಮಾನದಲ್ಲಿ ಕಾಣಬಹುದಾಗಿದೆ. ಸಾಮಾನ್ಯವಾಗಿ ಈ ಕಂಬಗಳು ಮಕರತೋರಣದ ಫಲಕವನ್ನು ಹೊತ್ತಿರುತ್ತವೆ. ತೋರಣದ ಮಧ್ಯಭಾಗದಲ್ಲಿ ತ್ರಿಮೂರ್ತಿಗಳ ಉಬ್ಬುಶಿಲ್ಪಗಳಿರುತ್ತವೆ. ಕೆಲವೆಡೆ ಈ ಕಂಬಗಳನ್ನು, ತೊಲೆ ಅಥವಾ ಚಾವಣಿಯನ್ನು ಹೊತ್ತಿರುವಂತೆ ನಿಲ್ಲಿಸಲಾಗಿರುತ್ತದೆ. ಉದಾ. ಧಾರವಾಡ ತಾಲ್ಲೂಕಿನ ಕೋಟೂರಿನ ಮಲ್ಲಿಕಾರ್ಜುನ ದೇವಾಲಯ, ಕುಂದಗೋಳ ತಾಲ್ಲೂಕಿನ ಕಮಡೊಳ್ಳಿಯ ರಾಮೇಶ್ವರ ಗುಡಿ ಮತ್ತು ಯರಗುಪ್ಪಿಯ ನಾರಾಯಣದೇವರ ಗುಡಿಗಳನ್ನು ಹೆಸರಿಸಬಹುದು. ಈ ಕಂಬಗಳು ಆರಂಭದಲ್ಲಿ ಚೌಕರಚನೆಯನ್ನು, ನಂತರದ ಕಾಲದಲ್ಲಿ ತಿರುಗಣೆಯಂತ್ರದಿಂದ ಕಡೆದ ದುಂಡನೆಯ ರಚನೆಯನ್ನು ಹೊಂದಿವೆ. ಕಂಬಗಳು ಸಣ್ಣ ಗಾತ್ರದಲ್ಲಿರುವುದು ವಿಶೇಷ ಲಕ್ಷಣವೆನ್ನಬಹುದು. ಇದರಿಂದಾಗಿ ಕಂಬಗಳನ್ನು ಅಲಂಕರಣದ ಉದ್ದೇಶದಿಂದ ಅಳವಡಿಸಿರುವುದು ಸ್ಪಷ್ಟವಾಗುತ್ತದೆ. ಈ ಕಂಬಗಳ ಸೇರ್ಪಡೆಯು, ಮುಂದೆ ದ್ವಾರ ಮತ್ತು ಸುಂದರ ಜಾಲಂಧ್ರಗಳ ಅಳವಡಿಕೆಗೆ ದಾರಿ ಮಾಡಿಕೊಟ್ಟಿತು. ಅಂದರೆ ಅರ್ಧಮಂಟಪಕ್ಕೆ ದ್ವಾರವನ್ನು ಅಳವಡಿಸಿ, ಇಕ್ಕೆಲಗಳಲ್ಲಿ ಜಾಲಂಧ್ರಗಳನ್ನು ಜೋಡಿಸಿ ಕೋಣೆಯನ್ನಾಗಿ ಪರಿವರ್ತಿಸಲಾಯಿತು. ಈ ಕೊಠಡಿಯನ್ನು ಅಂತರಾಳವೆಂದು ಕರೆಯಲಾಯಿತು. ಇದರಲ್ಲಿ ಸಾಮಾನ್ಯವಾಗಿ ನಂದಿ ಶಿಲ್ಪವಿರುತ್ತದೆ.
ಮೇಲೆ ತಿಳಿಸಿದ ಬಸವಣ್ಣದೇವರ ಗುಡಿಯ ನವರಂಗದ ನಾಲ್ಕು ಕಂಬಗಳು ತಳದಲ್ಲಿ ಮತ್ತು ಮೇಲೆ ಚೌಕರಚನೆಯನ್ನು ಹೊಂದಿವೆ. ನಡುವಿನ ದಿಂಡಿನಭಾಗದಲ್ಲಿ ಅಷ್ಟಮುಖಗಳ ರಚನೆಯನ್ನು ಕಾಣಬಹುದು. ಇದರ ಸುತ್ತಲೂ ಪಟ್ಟಿಕೆಯ ಅಲಂಕರಣವಿದೆ. ಮೇಲಿನ ಚೌಕಮುಖಗಳಲ್ಲಿ ಘಟನಾವಳಿಗಳನ್ನು ನಿರೂಪಿಸುವ ಉಬ್ಬುಶಿಲ್ಪಗಳನ್ನು ಬಿಡಿಸಲಾಗಿದೆ. ಇದರ ಮೇಲಿನ ದಿಂಡಿನ ಭಾಗದಲ್ಲಿ ತ್ರಿಕೋನಾಕೃತಿಯ ರಚನೆಗಳಿವೆ. ಕಂಬಗಳ ಮೇಲೆ ವೃತ್ತಾಕಾರದಲ್ಲಿ ದುಂಡಾದ ಬೋದಿಗೆಪೀಠವಿದೆ. ಈ ಬಗೆಯ ಬೋದಿಗೆಗಳನ್ನು ಶ್ರವಣಬೆಳಗೊಳದ ಚಂದ್ರಗಿರಿಯ ಬಸದಿಗಳಲ್ಲಿ ಕಾಣಬಹುದು. ಅರ್ಧಮಂಟಪದ ಗೋಡೆಗಂಬಗಳ ಮೇಳೆ ದ್ವಾರಪಾಲಕರ ಉಬ್ಬುಶಿಲ್ಪಗಳಿವೆ. ಈ ಎಲ್ಲ ವಾಸ್ತುಲಕ್ಷಣಗಳಿಂದ ರಾಷ್ಟ್ರಕೂಟರ ಶೈಲಿಯಲ್ಲಿರುವ ಮಹತ್ವದ ದೇವಾಲಯವಿದೆಂದು ಹೇಳಬಹುದು (ನೋಡಿ ಚಿತ್ರ.೧) ಅವಿಭಜಿತ ಧಾರವಾಡ ಜಿಲ್ಲೆ ಅಸುಂಡಿ, ಕೊಣ್ಣೂರು, ನರೇಗಲ್, ಮುಳಗುಂದದ ಬಸದಿಗಳು ಮತ್ತು ಸವಡಿಯ ದೇವಾಲಯಗಳು ಇವರ ಕಾಲದಲ್ಲಿ ನಿರ್ಮಾಣಗೊಂಡಿವೆ. ಆದರೆ ಪ್ರಸ್ತುತ ಧಾರವಾಡ ಜಿಲ್ಲೆಯಲ್ಲಿ ರಾಷ್ಟ್ರಕೂಟರ ದೇವಾಲಯಗಳ ಸಂಖ್ಯೆ ತುಂಬಾ ಕಡಿಮೆ. ಅದರಲ್ಲಿ ಕೆಲವು ದೇವಾಲಯಗಳು ಅವಸಾನಗೊಂಡಿದ್ದರೆ, ಮತ್ತೆ ಕೆಲವು ಜೀರ್ಣೋದ್ಧಾರ ಅಥವಾ ನವೀಕರಣಗೊಂಡಿವೆ.
ನಂತರ ಬಂದ ಕಲ್ಯಾಣದ ಚಾಲುಕ್ಯರು ಕರ್ನಾಟಕದಲ್ಲಿ ದೇವಾಲಯ ಸಂಸ್ಕೃತಿಯನ್ನೆ ಹುಟ್ಟುಹಾಕಿದರು. ಸಾಮಂತರು ಸಹ ತಮ್ಮ ಪ್ರದೇಶ ವ್ಯಾಪ್ತಿಯಲ್ಲಿ ಗುಡಿಗುಂಡಾರಗಳನ್ನು ಕಟ್ಟಿಸಿದರು. ವಿಶೇಷವಾಗಿ ತುಂಗಭದ್ರೆಯ ಪರಿಸರ ಸೇರಿದಂತೆ ಉತ್ತರ ಕರ್ನಾಟಕದಲ್ಲಿ ಕಲ್ಯಾಣ ಚಾಲುಕ್ಯರ ಅರಸರು, ರಾಣಿಯರು, ಮಂತ್ರಿಗಳು, ದಂಡನಾಯಕರು, ಸಾಮಂತರು, ಮಾಂಡಲೀಕರು, ಅಧಿಕಾರಿಗಳು ಮತ್ತು ವರ್ತಕರು ದೇವಾಲಯಗಳನ್ನು ನಿರ್ಮಿಸಿ, ದಾನದತ್ತಿಗಳನ್ನು ನೀಡಿದ ನೆನಪಿಗೆ ಅಸಂಖ್ಯಾತ ಶಾಸನಗಳನ್ನು ಹಾಕಿಸಿದರು. ಇವರು ರಾಜಕೀಯ ಆಡಳಿತಕ್ಕೆ ಭದ್ರವಾದ ಬುನಾದಿ ಹಾಕಿದ ಫಲವಾಗಿ ಸಾಂಸ್ಕೃತಿಕ ಕ್ಷೇತ್ರದಲ್ಲಿ ಗಣನೀಯ ಸಾಧನೆಮಾಡಲು ಸಾಧ್ಯವಾಯಿತು. ದೇವಾಲಯಗಳು ಮತ್ತು ಬಸದಿಗಳು ಹೆಚ್ಚಿನ ಸಂಖ್ಯೆಯಲ್ಲಿ, ನಿರ್ಮಾಣಗೊಂಡವು. ಶೈವಧರ್ಮ ಪ್ರಧಾನವಾಗಿತ್ತು. ಇದರಲ್ಲಿ ಪಾಶುಪತ, ಕಾಳಮುಖ ಮತ್ತು ಕಾಪಾಲಿಕ ಪಂಥಗಳಿದ್ದು, ಹೆಚ್ಚಿನ ಸಂಖ್ಯೆಯಲ್ಲಿ ಶಿವಾಲಯಗಳು ನಿರ್ಮಾಣಗೊಂಡವು. ಜೊತೆಗೆ ವಿಷ್ಣು ದೇವಾಲಯಗಳು ಮತ್ತು ಬಸದಿಗಳು ಸಹ ಕಟ್ಟಲ್ಪಟ್ಟವು. ಇವರ ಆರಂಭಕಾಲದ ಕೆಲವು ದೇವಾಲಯಗಳು ರಾಷ್ಟ್ರಕೂಟರ ಕಾಲದ ವಾಸ್ತುಲಕ್ಷಣಗಳನ್ನು ಹೊಂದಿವೆ. (ರಾಜಶೇಖರ ೧೯೯೭ : ೨೫೨).
ಕ್ರಿ.ಶ. ೧೦೫೦ರ ನಂತರ ನಿರ್ಮಾಣಗೊಂಡ ದೇವಾಲಯಗಳಲ್ಲಿ, ಕಲ್ಯಾಣ ಚಾಲುಕ್ಯರ ವಾಸ್ತುಶಿಲ್ಪ ಶೈಲಿಯು ಅಧಿಕೃತಗೊಂಡಿರುವುದನ್ನು ಗುರುತಿಸಲಾಗಿದೆ. ನಕ್ಷತ್ರಾಕಾರದ ತಲವಿನ್ಯಾಸ, ಹೊರಭಿತ್ತಿಯ ಅಲಂಕರಣ, ಜಾಲಂಧ್ರಗಳು, ತಿರುಗಣೆಯಂತ್ರದಿಂದ ಕಡೆದ ದುಂಡನೆಯ ಕಂಬಗಳು, ಅಲಂಕೃತ ಭುವನೇಶ್ವರಿ, ದೇವಕೋಷ್ಠಗಳು, ದ್ವಾರದ ಮೇಲಿನ ಮಕರತೋರಣ ಅಥವಾ ಶಿಲ್ಪಫಲಕ, ರಂಗಮಂಟಪ, ಕಕ್ಷಾಸನ, ಪ್ರವೇಶಮಂಟಪ, ಕಟಾಂಜನ, ವಿವಿಧ ಶೈಲಿಯ ಶಿಖರಗಳು ಮತ್ತು ಅವುಗಳ ಮಾದರಿಗಳ ಅಲಂಕರಣ ಮೊದಲಾದ ವಾಸ್ತುರಚನೆಗಳ ಸೇರ್ಪಡೆಯಿಂದಾಗಿ ದೇವಾಲಯಗಳು ಸುಂದರಗೊಂಡವು. ಜನರಲ್ಲಿ ಸೌಂದರ್ಯಾಭಿರುಚಿ ಇಮ್ಮಡಿಸಿತು.
ಅಲ್ಲಲ್ಲಿ ವೈಷ್ಣವ ದೇವಾಲಯಗಳು ನಿರ್ಮಾಣಗೊಂಡಿವೆ. ಉದಾ. ಯರಗುಪ್ಪಿಯ ನಾರಾಯಣ ದೇವಾಲಯ (ಕುಂದಗೋಳ ತಾಲ್ಲೂಕು), ದೇವರ ಹುಬ್ಬಳ್ಳಿಯ ರಂಗನಾಥ ದೇವಾಲಯ, ಅಮರಗೋಳದ ಶಾಸನೋಕ್ತ ಕೇಶವ ದೇವಾಲಯ, ಕೋಳಿವಾಡದ ವೀರನಾರಾಯಣ ದೇವಾಲಯ (ಹುಬ್ಬಳ್ಳಿ ತಾಲ್ಲೂಕು)ಗಳನ್ನು ಹೆಸರಿಸಬಹುದು.
ಇವರ ಕಾಲದಲ್ಲಿ ಬೌದ್ಧಸ್ಮಾರಕಗಳು ನಿರ್ಮಾಣಗೊಂಡ ಬಗ್ಗೆ ಯಾವುದೇ ಉಲ್ಲೇಖಗಳಿಲ್ಲ. ಇನ್ನು ಜೈನಸ್ಮಾರಕಗಳು ಜಿಲ್ಲೆಯ ಹಲವೆಡೆ ಕಂಡುಬರುತ್ತವೆ. ಸುಸ್ಥಿತಿಯಲ್ಲಿರುವ ಬಸದಿಗಳು ಸಂಖ್ಯೆಯಲ್ಲಿ ಕಡಿಮೆ. ಅಲ್ಲಲ್ಲಿ ಜೈನ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಹುಬ್ಬಳ್ಳಿ ತಾಲ್ಲೂಕಿನ ಛಬ್ಬಿ, ಕುಂದಗೋಳ ತಾಲ್ಲೂಕಿನ ಗುಡಗೇರಿ, ಧಾರವಾಡ ತಾಲ್ಲೂಕಿನ ಅಮ್ಮಿನಬಾವಿ ಮುಂತಾದೆಡೆಗಳಲ್ಲಿ ಬಸದಿಗಳಿದ್ದು, ಜೈನಧರ್ಮೀಯರ ಗಮನ ಸೆಳೆದಿವೆ.
ಜಿಲ್ಲೆಯ ಪ್ರಮುಖ ಶಿವಾಲಯಗಳಲ್ಲಿ ನವಲಗುಂದ ತಾಲ್ಲೂಕಿನ ಅಣ್ಣಿಗೇರಿಯ ಅಮೃತೇಶ್ವರ ದೇವಾಲಯ, ಕುಂದಗೋಳದ ಶಂಭುಲಿಂಗ ಗುಡಿ, ಹುಬ್ಬಳ್ಳಿಯ ಉಣಕಲ್ಲಿನ ಚಂದ್ರಮೌಳೇಶ್ವರ ದೇವಾಲಯ, ಕಲಘಟಗಿ ತಾಲ್ಲೂಕಿನ ಕಾಮಧೇನುವಿನ ಕಲ್ಮೇಶ್ವರ ಗುಡಿ ಮತ್ತು ತಂಬೂರಿನ ಬಸವಣ್ಣ ಗುಡಿ ಪ್ರಮುಖವಾಗಿವೆ. ಅಣ್ಣಿಗೇರಿಯ ಅಮೃತೇಶ್ವರ ದೇವಾಲಯವು ಸುಂದರವಾದ ಕೆತ್ತನೆಗಳಿಂದ ಕೂಡಿದ, ಈ ಭಾಗದ ಮಹತ್ವದ ಸ್ಮಾರಕವೆನ್ನಬಹುದು. ಇದನ್ನು ಹಾಗೂ ಕುಂದಗೋಳ ತಾಲ್ಲೂಕಿನ ಕಮಡೊಳ್ಳಿಯ ರಾಮೇಶ್ವರ ದೇವಾಲಯಗಳನ್ನು ಎರಡನೆಯ ಹಂತದ ಕಲ್ಯಾಣ ಚಾಲುಕ್ಯರ ದೇವಾಲಯಗಳ ಗುಂಪಿನಲ್ಲಿ ಗುರುತಿಸಲಾಗಿದೆ (ರಾಜಶೇಖರ ೧೯೯೭ : ೧೫೬). ಈ ಗುಂಪಿನ ದೇವಾಲಯಗಳು ಹೆಚ್ಚು ವಿಸ್ತಾರವಾಗಿದ್ದು, ಪದರಗಲ್ಲನ್ನು ಪ್ರಧಾನವಾಗಿ ಬಳಸಲಾಗಿದೆ. ಗೋಡೆಗಳಲ್ಲಿ ಗೋಡೆಗಂಬ, ಪಂಜರ ಮತ್ತು ಶಿಖರಗಳ ನಮೂನೆಗಳನ್ನು ಹೆಚ್ಚಾಗಿ ಕಾಣುತ್ತೇವೆ. ಗರ್ಭಗೃಹದ ಹೊರಭಿತ್ತಿಯಲ್ಲಿ ದೊಡ್ಡದಾದ ದೇವಕೋಷ್ಠಗಳಿದ್ದು, ಶಿಖರಗಳ ಅಲಂಕರಣದಿಂದ ಕೂಡಿವೆ. ಉಣಕಲ್ಲಿನ ಚಂದ್ರಮೌಳೇಶ್ವರ ದೇವಾಲಯವು ವಿಶಿಷ್ಠವಾದ ತಲನಕ್ಷೆಯನ್ನು ಹೊಂದಿರುವ ಕಟ್ಟಡ ಎನ್ನಬಹುದು. ಗರ್ಭಗೃಹವು ನಾಲ್ಕೂ ದಿಕ್ಕುಗಳಲ್ಲಿ ಪ್ರವೇಶದ್ವಾರಗಳನ್ನು ಹೊಂದಿದೆ. ಸುತ್ತಲೂ ಪ್ರದಕ್ಷಿಣಾಪಥವುಂಟು. ಅದೇ ರೀತಿ ನಾಲ್ಕು ಅಂತರಾಳಗಳಿದ್ದು, ಪೂರ್ವದಿಕ್ಕಿನಲ್ಲಿದ್ದ ರಂಗಮಂಟಪ ಈಗಿಲ್ಲ. ಇಲ್ಲಿನ ವಿಶೇಷವೆಂದರೆ ದೇವಾಲಯಕ್ಕೆ ನಾಲ್ಕೂ ದಿಕ್ಕುಗಳಿಂದಲೂ ಪ್ರವೇಶಿಸಬಹುದಾಗಿದೆ. ಈ ಹಿಂದೆ ಗರ್ಭಗೃಹದಲ್ಲಿ ಚತುರ್ಮುಖಲಿಂಗ ಇತ್ತೆಂದು ಹೇಳಲಾಗಿದೆ (ಅದೇ). ಬಾಗಿಲುವಾಡಗಳಲ್ಲಿ ಸೂಕ್ಷ್ಮ ಕೆತ್ತನೆಗಳ ಅಲಂಕರಣವುಂಟು. ಹೊರ ಭಿತ್ತಿಯಲ್ಲಿ ಗೋಡೆಗಂಬಗಳು, ಶಿಖರಗಳ ಅಲಂಕರಣದಿಂದ ಕೂಡಿದ ಪಂಜರಗಳು, ನಾಟ್ಯಭಂಗಿಯಲ್ಲಿರುವ ಗಣಪತಿ ಮತ್ತು ಶಿವನ ಶಿಲ್ಪಗಳನ್ನು ಕಾಣಬಹುದು. ಜಾಲಂಧ್ರಗಳಲ್ಲಿನ ಸುರುಳಿ ಅಲಂಕರಣದ ನಡುವೆ, ನರ್ತಕಿಯರು, ಗಾಯಕಿಯರು ಮೊದಲಾದ ಸೂಕ್ಷ್ಮ ಉಬ್ಬುಶಿಲ್ಪಗಳಿವೆ. ಈ ಜಾಲಂಧ್ರಗಳನ್ನು ಕಲ್ಯಾಣ ಚಾಲುಕ್ಯರ ಕಾಲದ ಸುಂದರ ರಚನೆಗಳೆಂದು ಗುರುತಿಸಲಾಗಿದೆ. ಅಧಿಷ್ಠಾನದಲ್ಲಿರುವ ಆನೆ ಮತ್ತು ಕುದುರೆಗಳ ಉಬ್ಬುಶಿಲ್ಪಗಳು ಗಮನಾರ್ಹವಾಗಿವೆ.
ಕಲಘಟಗಿ ತಾಲ್ಲೂಕಿನ ಕಾಮಧೇನು ಗ್ರಾಮದಲ್ಲಿರುವ ಕಲ್ಮೇಶ್ವರ ದೇವಾಲಯದಲ್ಲಿ, ನವರಂಗದ ಪಶ್ಚಿಮ ಅಂಕಣವನ್ನು ಉಳಿಸಿಕೊಂಡು ಉಳಿದ ಭಾಗವನ್ನು ರಂಗಮಂಟಪವನ್ನಾಗಿ ಪರಿವರ್ತಿಸಿದಂತೆ ಕಂಡುಬರುತ್ತದೆ. ದೇವಕೋಷ್ಠಗಳಿರುವ ನವರಂಗದ ಪಶ್ಚಿಮ ಅಂಕಣದ ಭಾಗವನ್ನು ರಂಗಮಂಟಪದಿಂದ ಬೇರ್ಪಡಿಸಲು ನಡುವೆ ಜಾಲಂಧ್ರಗಳನ್ನು ಉದ್ದಕ್ಕೂ ಅಳವಡಿಸುವ ಮೂಲಕ ವಿನೂತನವಾದ ರಚನೆಯನ್ನು ಮಾಡಿದ್ದಾರೆ. ಹೊರಭಿತ್ತಿಯಲ್ಲಿರುವ ದೇವಕೋಷ್ಠದ ಮೇಲೆ ವಿಮಾನದ ಸೂಕ್ಷ್ಮ ರಚನೆಯನ್ನು ಬಿಡಿಸಲಾಗಿದೆ. ಅರ್ಧಕಂಬಗಳ ತುದಿಯಲ್ಲಿ ಸೂಕ್ಷ್ಮರಚನೆಯ ಶಿಖರಗಳ ಅಲಂಕರಣವುಂಟು. ಈ ದೇವಾಲಯದ ವಿಶೇಷವೆಂದರೆ, ಅಧಿಷ್ಠಾನವನ್ನು ಬಸಾಲ್ಟ್‌ಶಿಲೆಯಲ್ಲೂ ಹಾಗೂ ಭಿತ್ತಿಯನ್ನು ಮರಳುಗಲ್ಲಿನಲ್ಲೂ ನಿರ್ಮಿಸಿರುವುದು. ಇದೇ ತಾಲ್ಲೂಕಿನ ತಂಬೂರಿನ ಬಸವಣ್ಣ ಗುಡಿಯು ಸುಸ್ಥಿತಿಯಲ್ಲಿದ್ದು, ಈ ಭಾಗದ ಪ್ರಸಿದ್ಧ ಸ್ಮಾರಕವೆನಿಸಿದೆ. ಗರ್ಭಗೃಹದ ಮೇಲೆ ಸುಖನಾಸವನ್ನು ಒಳಗೊಂಡ ಏಕತಲದ ಶಿಖರವಿದ್ದು, ಶಿಲಾಕಳಸವನ್ನು ಹೊಂದಿದೆ.
ಹುಬ್ಬಳ್ಳಿ ತಾಲ್ಲೂಕಿನ ಅಮರಗೋಳದಲ್ಲಿರುವ ಬನಶಂಕರಿ ದೇವಾಲಯವನ್ನು, ಅಧಿಷ್ಠಾನ ಸೇರಿದಂತೆ ಕೆಂಪುಮರಳುಗಲ್ಲಿನಿಂದ ನಿರ್ಮಿಸಲಾಗಿದೆ. ಇದು ಮೂಲತಃ ಕೇಶವ ಮತ್ತು ಭೈರವದೇವರ ದ್ವಿಕೂಟ ದೇವಾಲಯವಾಗಿದೆ. ಧಾರವಾಡದ ಎಸ್.ಡಿ.ಎಂ. ತಾಂತ್ರಿಕ ವಿದ್ಯಾಲಯದ ಹತ್ತಿರವಿರುವ ಸೋಮೇಶ್ವರ ಗುಡಿ ಜೀರ್ಣೋದ್ದಾರಗೊಂಡಿದ್ದು, ಅಲ್ಲಿರುವ ಸ್ವಯಂಭುಲಿಂಗ ಉಲ್ಲೇಖಾರ್ಹವಾಗಿದೆ. ಕಲ್ಯಾಣ ಚಾಲುಕ್ಯರ ಸಾಮಂತರಾದ ಗೋವೆ ಕದಂಬರು ಸಹ ಧಾರವಾಡ ಪ್ರದೇಶದಲ್ಲಿ ಅನೇಕ ದೇವಾಲಯಗಳನ್ನು ನಿರ್ಮಿಸಿ ದಾನದತ್ತಿಗಳನ್ನು ನೀಡಿದ್ದಾರೆ. ಇವರು ದೇವಾಲಯಗಳು ಕಲ್ಯಾಣ ಚಾಲುಕ್ಯ ಶೈಲಿಯಲ್ಲೆ ಇದ್ದರೂ ಸಹ ಅಲಂಕರಣ ಹಾಗೂ ಪ್ರಮಾಣದಲ್ಲಿ ಕಡಿಮೆ ಎನ್ನಬಹುದು. ಒರಟು ರಚನೆಯ ಮತ್ತು ಸರಳ ಅಲಂಕರಣೆಯ ಜಾಲಂಧ್ರಗಳ ಅಳವಡಿಕೆ, ಸರಳವಾದ ದ್ವಾರಗಳು ಮತ್ತು ಒರಟು ರಚನೆಯ ತೋರಣಶಿಲ್ಪ ಫಲಕಗಳ ರಚನೆಗಳಿಂದಾಗಿ ಸ್ವಲ್ಪ ಪ್ರತ್ಯೇಕವಾಗಿ ಕಾಣುತ್ತವೆ. ಉದಾ. ನೂಲ್ವಿಯ ಕಲ್ಮೇಶ್ವರ ದೇವಾಲಯದ ದೊಡ್ಡದಾದ ಒರಟು ರಚನೆಯ ಜಾಲಂಧ್ರಗಳು. ಅಂದರೆ ಸಾಮ್ರಾಟರ ಮತ್ತು ಸಾಮಂತರ ದೇವಾಲಯಗಳು ಒಂದೇ ಶೈಲಿಯಲ್ಲಿದ್ದರೂ ಅಲಂಕರಣದಲ್ಲಿ ಅಂತರ ಹೊಂದಿರುವುದನ್ನು ಗುರುತಿಸಬಹುದು. ಹೀಗಾಗಿ ಧಾರವಾಡ ಪ್ರದೇಶದಲ್ಲಿ ನಿರ್ಮಾಣಗೊಂಡ ಗೋವೆ ಕದಂಬರ ದೇವಾಲಯಗಳು, ಸರಳ ನಿರ್ಮಾಣಗಳೆನ್ನಬಹುದು.
ಈ ಭಾಗದ ಕಲ್ಯಾಣ ಚಾಲುಕ್ಯ ಶೈಲಿಯ ಕೆಲವು ದೇವಾಲಯಗಳ ಗರ್ಭಗೃಹದೊಳಗೆ ಗೋಡೆಗೆ ಹೊಂದಿಕೊಂಡಂತೆ ಮೂರು ಕಡೆ ಜೋಡಿಕಂಬಗಳನ್ನು ಅಳವಡಿಸಿದ್ದಾರೆ. ಉದಾ : ಧಾರವಾಡದ ಸೋಮೇಶ್ವರ ದೇವಾಲಯದ ಗರ್ಭಗೃಹದಲ್ಲಿ ಗೋಡೆಗೆ ಆಯತಾ ರಚನೆಯ ಜೋಡಿಕಂಬಗಳನ್ನು ಅಳವಡಿಸಲಾಗಿದೆ. ಕಂಬಗಳ ಜೋಡಣೆಯ ಉದ್ದೇಶ ಸ್ಪಷ್ಟವಾಗುವುದಿಲ್ಲ. ಬಹುಶಃ ಗರ್ಭಗೃಹದ ಗೋಡೆಯನ್ನು ಒಳಭಾಗದಿಂದ ಭದ್ರಪಡಿಸುವ ಸಲುವಾಗಿ ಅಥವಾ ಸಪಾಟಾದ ಒಳಗೋಡೆಯನ್ನು ಅಲಂಕರಿಸುವ ಉದ್ದೇಶದಿಂದ ಈ ಜೋಡಿಕಂಬಗಳನ್ನು ಅಳವಡಿಸಿರಬಹುದು. ಈ ಬಗೆಯ ದೇವಾಲಯಗಳು ಧಾರವಾಡ ಪ್ರದೇಶದಲ್ಲಿ ಕಾಣಸಿಗುತ್ತವೆ. ಈ ಪ್ರದೇಶವು ಗೋವೆ ಕದಂಬರ ಆಳ್ವಿಕೆಗೆ ಒಳಪಟ್ಟಿದ್ದರಿಂದ ಮೇಲೆ ಹೇಳಿದ ಜೋಡಿಕಂಬಗಳ ಅಳವಡಿಕೆಯನ್ನು, ಗೋವೆ ಕದಂಬರ ವಿಶೇಷ ವಾಸ್ತುಶೈಲಿ ಎಂದು ಗುರುತಿಸಬಹುದೆ?
ಧಾರವಾಡ ಪ್ರದೇಶದ ಕಲ್ಯಾಣ ಚಾಲುಕ್ಯರ ಕಾಲದ ಹೆಚ್ಚಿನ ದೇವಾಲಯಗಳು ಕದಂಬನಾಗರಶೈಲಿಯ ಶಿಖರಗಳನ್ನು ಹೊಂದಿವೆ. ನಿರ್ಮಿತಿಯಲ್ಲಿ ಸುಲಭವೂ ಹಾಗೂ ಆರ್ಥಿಕವಾಗಿ ಮಿತವ್ಯಯವೂ ಆಗಿರುವುದರಿಂದ, ಬಹುಶಃ ಈ ಬಗೆಯ ಶಿಖರಗಳನ್ನು ನಿರ್ಮಿಸುವಲ್ಲಿ ಆಗಿನ ನಿರ್ಮಾತೃಗಳು ಹೆಚ್ಚಿನ ಒಲವು ತೋರಿರಬಹುಸು. ಕದಂಬರನಾಗರ ಶೈಲಿಯ ಶಿಖರಗಳಲ್ಲಿ ಯಾವುದೇ ಶಿಲ್ಪಗಳ ಅಥವಾ ಸೂಕ್ಷ್ಮ ಕೆತ್ತನೆಗಳ ಅಲಂಕರಣವಿರುವುದಿಲ್ಲ. ಮೆಟ್ಟಿಲಾಕಾರದ ಶಿಖರವನ್ನು ಯಾವ ಹಿನ್ನೆಲೆಯಲ್ಲಿ ಕದಂಬನಾಗರವೆಂದು ಹೆಸರಿಸಲಾಯಿತೆಂಬುದರ ಬಗ್ಗೆ ವಿದ್ವಾಂಸರಲ್ಲಿ ಸ್ಪಷ್ಟ ಅಭಿಪ್ರಾಯಗಳಿಲ್ಲ. ಕದಂಬರು ಈ ಶೈಲಿಯನ್ನು ಪರಿಚಯಿಸಿದರೆ? ಅಥವಾ ವಿದ್ವಾಂಸರು ಕದಂಬರ ಮೇಲಿನ ಪ್ರೀತಿಯಿಂದ ಕದಂಬನಾಗರಶೈಲಿ ಎಂದು ಕರೆದರೆ? ಅಥವಾ ಕಳಿಂಗನಾರವೆಂಬುದು ಕದಂಬ ನಾಗರವೆಂದಾಯಿತೆ? ಈ ಬಗ್ಗೆ ಹೆಚ್ಚಿನ ಪರಿಶೀಲನೆ ಅಗತ್ಯವಾಗಿದೆ. ಹೊಯ್ಸಳರು ಸಹ ಈ ಭಾಗದಲ್ಲಿ ತಮ್ಮ ದೇವಾಲಯಗಳನ್ನು ಕಲ್ಯಾಣ ಚಾಲುಕ್ಯರ ಶೈಲಿಯಲ್ಲೆ ನಿರ್ಮಿಸಿದ್ದಾರೆ. ಆದರೆ ಶಿಲ್ಪಗಳು ಮತ್ತು ಕಂಬಗಳು ಹೆಚ್ಚು ಅಲಂಕರಣಗೊಂಡವು. ನವಲಗುಂದ ತಾಲ್ಲೂಕಿನ ನಾವಳ್ಳಿಯ ಕಲ್ಮೇಶ್ವರ ದೇವಾಲಯವು ಹೊಯ್ಸಳರ ನಿರ್ಮಾಣವೆನ್ನಬಹುರು. ದೇವಾಲಯದ ಮುಂಭಾಗದಲ್ಲಿ ಭಗ್ನಗೊಂಡಿರುವ ಹೊಯ್ಸಳ ಲಾಂಛನಶಿಲ್ಪವಿದೆ. ಇದೇ ರೀತಿ ಕೋಟೂರಿನ ಮಲ್ಲಿಕಾರ್ಜುನ ಗುಡಿ ಮತ್ತು ಮಲ್ಲಿಗವಾಡದ ಕಲ್ಮೇಶ್ವರ ದೇವಾಲಯಗಳು ಹೊಯ್ಸಳರ ಕಾಲದ ನಿರ್ಮಾಣಗಳಾಗಿವೆ. ಈ ಭಾಗದಲ್ಲಿ ಪ್ರಾದೇಶಿಕವಾಗಿ ಗಾಢವಾಗಿದ್ದ ಕಲ್ಯಾಣ ಚಾಲುಕ್ಯರ ಶೈಲಿಯನ್ನೆ ಅನುಕರಿಸಿ ಹೊಯ್ಸಳರು ದೇವಾಲಯಗಳನ್ನು ನಿರ್ಮಿಸಿರುವುದು ಗಮನಾರ್ಹ. ಅಂದರೆ ಹೊಯ್ಸಳರು ಸ್ಥಳೀಯವಾಗಿ ಬೇರೂರಿದ್ದ ವಾಸ್ತುಶೈಲಿಗಳನ್ನು ಗೌರವಿಸಿದರು. ಹೀಗಾಗಿ ನಮ್ಮ ಶೈಲಿಯಲ್ಲಿ ದೇವಾಲಯಗಳನ್ನು ನಿರ್ಮಿಸಲಿಲ್ಲ. ಇವರ ಶಾಸನಗಳು ಸಹ ಜಿಲ್ಲೆಯಲ್ಲಿ ಬೆರಳೆಣಿಕೆಯಷ್ಟಿವೆ.
ಇನ್ನು ದೇವಗಿರಿ ಸೇವುಣರ ಶಾಸನಗಳು, ಮುಖ್ಯವಾಗಿ ದೇವಾಲಯಗಳಿಗೆ ನೀಡಿದ ದಾನದತ್ತಿಗಳ ವಿವರಗಳನ್ನು ಒಳಗೊಂಡಿವೆ. ತಡಕೋಡದ ಕಲ್ಮೇಶ್ವರ ದೇವಾಲಯವು ಮೂಲತಃ ಜೈನಬಸದಿಯಾಗಿದ್ದು, ಸೇವುಣರ ಕಾಲನಿರ್ದೇಶಿತ ಸ್ಮಾರಕವಾಗಿದೆ. ದೇವಾಲಯದಲ್ಲಿರುವ ಸೇವುಣ ರಾಮಚಂದ್ರನ ಕ್ರಿ.ಶ.೧೨೮೨ರ ಶಾಸನವು, ಕನ್ನರದೇವನ ಅರಸಿಯ ಆದೇಶದ ಮೇರೆಗೆ ಸರ್ವಾಧಿಕಾರಿ ಮಾಯಿದೇವನಿಂದ ಬಸದಿಯು ನಿರ್ಮಾಣವಾಯಿತೆಂದು ಉಲ್ಲೇಖಿಸುವುದು (ಸೌಇಇ XV : ೧೯೯). ಕಲ್ಯಾಣ ಚಾಲುಕ್ಯರ ನಂತರ ಧಾರವಾಡ ಪ್ರದೇಶವು ಹೊಯ್ಸಳರ ಮತ್ತು ಸೇವುಣರ ಯುದ್ಧಭೂಮಿಯಾಯಿತು. ನಿರಂತರವಾಗಿ ಕದನಗಳು ನಡೆದ ಪರಿಣಾಮವಾಗಿ ಈ ಪ್ರದೇಶದಲ್ಲಿ ದೇವಾಲಯಗಳ ನಿರ್ಮಾಣ ಕುಂಠಿತಗೊಂಡಿತು. ಕರ್ನಾಟಕದಲ್ಲಿ ದೇವಗಿರಿ ಸೇವುಣರ ಕಾಲನಿರ್ದೇಶಿತ ಸ್ಮಾರಕಗಳು ಕಡಿಮೆ. ಹೀಗಾಗಿ ತಡಕೋಡದ ಕಲ್ಮೇಶ್ವರ ದೇವಾಲಯವು ಪ್ರಮುಖ ಸ್ಮಾರಕವೆನ್ನಬಹುದು.
ವಿಜಯನಗರದ ಅರಸರು ಈ ಭಾಗದಲ್ಲಿ ದಾನದತ್ತಿಗಳನ್ನು ನೀಡುವುದರ ಮೂಲಕ ಪ್ರಾಚೀನ ಪರಂಪರೆಯನ್ನು ಜೀವಂತಗೊಳಿಸಿದ್ದಾರೆ. ಎರಡನೆಯ ದೇವರಾಯನ ಕಾಲದಲ್ಲಿ ಕುಂದಗೋಳದಲ್ಲಿ ಹನುಮಂತದೇವರ ಗುಡಿ ನಿರ್ಮಾಣವಾಯಿತು (ಸೌಇಇxx : ೨೩೪). ಇತ್ತೀಚಿಗೆ ಈ ದೇವಾಲಯಗಳನ್ನು ಕೆಡವಿ ಹೊಸ ದೇವಾಲಯಗಳನ್ನು ನಿರ್ಮಿಸಿದ್ದಾರೆ. ಶಾಸನವೊಂದು ಕ್ರಿ.ಶ. ೧೪೪೮ರಲ್ಲಿ ದೊರೆ ಮಲ್ಲಿಕಾರ್ಜುನನು ನಂದಿಕಂಬ ನಿಲ್ಲಿಸಿದನೆಂದು ತಿಳಿಸುತ್ತದೆ (ಕಇ vi : ಧಾರವಾಡ ೬೮). ಕೃಷ್ಣದೇವರಾಯ ಮತ್ತು ಅಚ್ಯುತರಾಯರು ದಾನ ನೀಡಿದ ಉಲ್ಲೇಖಗಳಿವೆ. (ಸೌಇಇ xv : ೨೫೦, ೨೫೪). ಸದಾಶಿವರಾಯನು ನಾವಿದರಿಗೆ ಸುಂಕ ವಿನಾಯಿತಿ ನೀಡಿದನು (ಅದೇ : ೨೭೫, ೨೬೦). ಶಿರಗುಪ್ಪಿಯ ಹುಡೇದ ಹನುಮಂತ ದೇವಾಲಯದ ತೊಲೆಯಲ್ಲಿರುವ ಕೃಷ್ಣದೇವರಾಯನ ಶಾಸನವು, ಬಾಗಿಲ ತಿಮ್ಮಪ್ಪನಾಯಕನ ಅಧಿಕಾರಿ ತಿರುಮಲಪ್ಪನ ಪುಣ್ಯಾರ್ಥವಾಗಿ ಆತನ ಅಳಿಯ ಐರಾಪೀಳನು ದೇವಾಲಯ ನಿರ್ಮಿಸಿದನೆಂದಿದೆ. ಬಹುಶಃ ಈ ದೇವಾಲಯ, ಶಾಸನವಿರುವ ಹನುಮಂತದೇವರ ದೇವಾಲಯವಿರಬಹುದು. ಹೀಗೆ ವಿಜಯನಗರ ಕಾಲದಲ್ಲಿ, ಈ ಪ್ರದೇಶದಲ್ಲಿ ಆಂಜನೇಯ ದೇವಾಲಯಗಳು ಪ್ರಧಾನವಾಗಿ ನಿರ್ಮಾಣಗೊಂಡಿರುವುದನ್ನು ಮನಗಾಣುತ್ತೇವೆ. ಉಳಿದಂತೆ ಕೆಲವು ಹಳೆಯ ದೇವಾಲಯಗಳು ಜೀರ್ಣೋದ್ಧಾರಗೊಂಡವು. ಆದರೆ ಹಂಪೆಯಲ್ಲಿರುವಂತೆ ಬೃಹತ್ ದೇವಾಲಯಗಳಾವು ಧಾರವಾಡ ಪ್ರದೇಶದಲ್ಲಿ ನಿರ್ಮಾಣಗೊಳ್ಳಲಿಲ್ಲ. ಮಧ್ಯಕಾಲೀನ ಕರ್ನಾಟಕದಲ್ಲಿ ದೇವಾಲಯಗಳ ನಿರ್ಮಾಣವು ನಗರ ಕೇಂದ್ರಿತವಾಗಿತ್ತೆಂದು ಗುರುತಿಸಬಹುದು.
ಇನ್ನು ವಿಜಯನಗರೋತ್ತರ ಕಾಲದಲ್ಲಿ ಪಂಥ ಮತ್ತು ಕುಲದೇವತೆಗಳ ದೇವಾಲಯಗಳು ಹೆಚ್ಚಾಗಿ ನಿರ್ಮಾಣಗೊಂಡವು. ಅವು ಕಾಲಕಾಲಕ್ಕೆ ಜೀರ್ಣೋದ್ಧಾರ ಕ್ರಿಯೆಗೆ ಒಳಗಾಗಿವೆ. ಕೆಲವು ಸಮುದಾಯಗಳು ತಮ್ಮ ಪಂಥ ಅಥವಾ ಕುಲಕ್ಕೆ ಸಂಬಂಧಿಸಿದ ದೇವರುಗಳನ್ನು ಪ್ರಾಚೀನ ದೇವಾಲಯಗಳಲ್ಲಿ ಪ್ರತಿಷ್ಠಾಪಿಸಿಕೊಂಡಿವೆ. ಜಿಲ್ಲೆಯ ಬಹುತೇಕ ಗ್ರಾಮಗಳಲ್ಲಿ ಹಳೆಯ ದೇವಾಲಯಗಳನ್ನು ಕೆಲವು, ಅದೇ ಸ್ಥಳದಲ್ಲಿ ಮಣ್ಣಿನ ಅಥವಾ ಸಿಮೆಂಟಿನ ದೇವಾಲಯಗಳನ್ನು ಸ್ಥಳೀಯ ಅಥವಾ ಜನಪದ ಶೈಲಿಯಲ್ಲಿ ನಿರ್ಮಿಸಲಾಗಿದೆ. ಅಂದರೆ ಜನರು ಹೊಸ ದೇವಾಲಯಗಳ ನಿರ್ಮಾಣದಲ್ಲಿ ಆಸಕ್ತಿ ಹೊಂದಿದ್ದಾರೆ.
ಮಠಗಳ ಪ್ರಾಬಲ್ಯ, ದೇವಾಲಯಗಳ ಭೂಮಿಯ ಪರಭಾರೆ ಮತ್ತು ಸೌಖ್ಯಾಕಾಂಕ್ಷಿ ಪುರೋಹಿತ ವರ್ಗಗಳ ವ್ಯಾಪಾರಿ ಮನೋಭಾವಗಳಿಂದಾಗಿ ಪ್ರಾಚೀನ ದೇವಾಲಯಗಳು ಸೊರಗಿವೆ. ಒಂದು ಕಾಲಕ್ಕೆ ವಿದ್ಯಾಕೇಂದ್ರಗಳಾಗಿದ್ದ ಈ ದೇವಾಲಯಗಳು, ಇಂದು ಜೂಜು ಕೋರರ ಮತ್ತು ವಿಷಜಂತುಗಳ ಆಶ್ರಯತಾಣಗಳಾಗಿ ಸಂರಕ್ಷಣೆಯಿಂದ ವಂಚಿತವಾಗಿವೆ.
ಶಿಲ್ಪಗಳು
ಆದಿಇತಿಹಾಸ ಕಾಲದಿಂದ ಮೊದಲುಗೊಂಡು ವಿಜಯನಗರೋತ್ತರ ಕಾಲದವರೆಗಿನ ಶಿಲ್ಪಾವಶೇಷಗಳು ಧಾರವಾಡ ಪ್ರದೇಶದಲ್ಲಿ ಕಾಣಸಿಗುತ್ತವೆ. ಧಾರವಾಡ ಜಿಲ್ಲೆಯ ಬೆನಕನಮಟ್ಟಿಯಲ್ಲಿ, ಪರ್ವತಮಲ್ಲಯ್ಯನ ಗುಡಿಯಲ್ಲಿ ಲಿಂಗದ ಮುಂದಿರುವ ಪುಟ್ಟ ಕಳಸದ ಮೇಲೆ ಮೂವರು ಸ್ತ್ರೀಯರ ಸೂಕ್ಷ್ಮ ಉಬ್ಬುಶಿಲ್ಪಗಳಿದ್ದು, ಆದಿಇತಿಹಾಸ ಕಾಲಕ್ಕೆ ನಿರ್ದೇಶಿಸಬಹುದಾಗಿದೆ. ನಂತರ ಹೆಸರಿಸಬಹುದಾದ ಶಿಲ್ಪಾವಶೇಷಗಳೆಂದರೆ ಜೈನ ತೀರ್ಥಂಕರರದು. ಅದರಗುಂಚಿ ಗ್ರಾಮದಲ್ಲಿ ದೊಡ್ಡೇಶ್ವರ ಎನ್ನುವ ಮಹಾವೀರನ ಶಿಲ್ಪ ರಚನೆಯಲ್ಲಿ ದೊಡ್ಡದು. ಜನರು ಶಿಲ್ಪಕ್ಕೆ ವಿಭೂತಿಯನ್ನು ಧಾರಣೆಮಾಡಿ ಪೂಜಿಸುತ್ತಿದ್ದಾರೆ. ಸಮೀಪದ ಬುಡರಸಿಂಗಿ ಗ್ರಾಮವು ಪ್ರಾಚೀನ ಉಚ್ಚಂಗಿ ಗ್ರಾಮವಾಗಿದ್ದು, ಅಲ್ಲಿದ್ದ ಬಸದಿಯನ್ನು ಅದರಗುಂಚಿಯ ಶಾಸನವೊಂದು ಉಲ್ಲೇಖಿಸುತ್ತದೆ. ಈಗ ಬಸದಿ ಇಲ್ಲ. ಆದರೆ ತೀರ್ಥಂಕರ ಶಿಲ್ಪವೊಂದು ಇತ್ತೀಚೆಗೆ ಮಣ್ಣಿನಲ್ಲಿ ದೊರೆತಿದೆ. ಶಿಲ್ಪವು ಸುಂದರವಾಗಿದ್ದು, ನಯನಮನೋಹರವಾಗಿದೆ. ಬಹುಶಃ ಇದು ರಾಷ್ಟ್ರಕೂಟರ ಕಾಲದ್ಧಿರಬಹುದು. ಹಳೆಹುಬ್ಬಳ್ಳಿ, ಅಮ್ಮಿನಬಾವಿ, ಛಬ್ಬಿ ಹಾಗೂ ಗುಡೇರಿಯಲ್ಲಿ ಜೈನಬಸದಿ ಮತ್ತು ಶಿಲ್ಪಗಳು ಕಂಡುಬರುತ್ತವೆ. ಈ ಶಿಲ್ಪಾವಶೇಷಗಳು, ಧಾರವಾಡ ಪ್ರದೇಶದಲ್ಲಿ ಜೈನಧರ್ಮದ ವ್ಯಾಪಕತೆಯನ್ನು ಸೂಚಿಸುತ್ತವೆ.
ಇನ್ನು ಶಿವಾಲಯಗಳಲ್ಲಿ ಲಿಂಗ, ನಂದಿ, ಮಹಿಷಮರ್ದಿನಿ, ಗಣಪತಿ, ವಿಷ್ಣು, ಸೂರ್ಯ, ಭೈರವ, ಭೈರವಿ, ದಕ್ಷ, ದಕ್ಷಿಣಾಮೂರ್ತಿ, ಕಾರ್ತಿಕೇಯ, ಸಪ್ತಮಾತೃಕೆಯರು, ಆಂಜನೇಯ, ಮತ್ತಿತರ ಶಿಲ್ಪಗಳು ಕಂಡುಬರುತ್ತವೆ. ಪ್ರಾಚೀನವೆನ್ನಬಹುದಾದ ಮಹಿಷಮರ್ದಿನಿಯ ಶಿಲ್ಪವೊಂದು ಕುಂದಗೋಳ ತಾಲ್ಲೂಕನ ಶಿರೂರಿನ ಕೆರೆದಂಡೆಯಲ್ಲಿದೆ. ಇದು ರಾಷ್ಟ್ರಕೂಟರ ಕಾಲದ ರಚನೆ ಎನ್ನಬಹುದು. ಸಂಖ್ಯೆಯಲ್ಲಿ ಹೋಲಿಸಿದಾಗ ಕಾರ್ತಿಕೇಯ ಶಿಲ್ಪಗಳು ತುಂಬಾ ಕಡಿಮೆ. ಹುಬ್ಬಳ್ಳಿ ತಾಲ್ಲೂಕಿನ ಶಿರಗುಪ್ಪಿಯಲ್ಲಿರುವ ಭೈರವನ ಶಿಲ್ಪವಂತೂ ಸೌಂದರ್ಯದಲ್ಲಿ ಹೊಯ್ಸಳ ಶಿಲ್ಪಗಳನ್ನು ಮೀರಿಸುವಂತಿದೆ. ರೌದ್ರಮೂರ್ತಿಯಲ್ಲಿ ಸೌಮ್ಯಭಾವದ ದರ್ಶನವೇ ಶಿಲ್ಪದ ಹೆಗ್ಗಳಿಕೆ. ಹಾಗೂ ಇದು ಶಿಲ್ಪಿಯ ಕೌಶಲವೂ ಮತ್ತು ಆಶಯವೂ ಹೌದು. ಸುಮಾರು ೩.೫ ಅಡಿ ಎತ್ತರದ ಶಿಲ್ಪವು ಆಯುಧಗಳನ್ನು ಹಿಡಿದು ತ್ರಿಭಂಗಿಯಲ್ಲಿದೆ. (ನೋಡಿ, ಹಿಂಬದಿ ಮುಖಪುಟ). ಕುಂದಗೋಳ ತಾಲ್ಲೂಕಿನ ಕೊಡ್ಲಿವಾಡದಲ್ಲಿರುವ ಬೇತಾಳಭೈರವನ ಶಿಲ್ಪ ನೋಡಲು ಭಯಾನಕವಾಗಿದೆ. ಎಂತಹ ಧೈರ್ಯಶಾಲಿಗಳನ್ನು ಕ್ಷಣಕಾಲ ಬೆಚ್ಚಿಬೀಳಿಸುವಂತಿದೆ. ಶಿಲ್ಪಿ ತನ್ನ ಪ್ರಯತ್ನದಲ್ಲಿ ಯಶಸ್ವಿಯಾಗಿದ್ದಾನೆ. ಕಲಘಟಗಿ ತಾಲ್ಲೂಕಿನ ಕಂದಲಿಯ ಹಾಳೂರಿನಲ್ಲಿರುವ ಕ್ರಿ.ಶ. ೧೦೫೦ರ ಶಾಸನವೊಂದು, ಗೋವೆ ಕದಂಬರ ಎರಡನೆಯ ಚಟ್ಟಯ್ಯನದು. ಇದರಲ್ಲಿ ಮಾರಯ್ಯ ಎಂಬುವನು ಬಾದುಬ್ಬೆ ವಿಗ್ರಹವನ್ನು ನಿರ್ಮಿಸಿದನೆಂದಿದೆ (ಕಲಬುರ್ಗಿ : ಧಾಜಿಶಾಸೂ). ಅಮ್ಮಿನಬಾವಿಯ ಮಡಿವಾಳರು, ಮರಿವಾಳ ಮಾಚಿದೇವನ ವಿಗ್ರಹವನ್ನು ಪ್ರತಿಷ್ಠಾಪಿಸಿದರೆಂದು ಕ್ರಿ.ಶ. ೧೨೮೪ರ ಶಾಸನವು ಉಲ್ಲೇಖಿಸುತ್ತದೆ (ಕಭಾ : ೬-೪). ಅಂದರೆ ಶಿವಶರಣ ಮಾಚಿದೇವನು ತನ್ನ ಸಮುದಾಯದವರಿಂದ ಹದಿಮೂರನೆಯ ಶತಮಾನದಲ್ಲೆ ಪೂಜಿಸಲ್ಪಟ್ಟಿದ್ದನು. ಹಾಗೂ ಮಡಿವಾಳರು ಮಾಚಿದೇವನನ್ನು ತಮ್ಮ ಧಾರ್ಮಿಕ ಮತ್ತು ಸಾಂಸ್ಕೃತಿಕ ಶಕ್ತಿಯನ್ನಾಗಿ ಗುರುತಿಸಿಕೊಂಡಿದ್ದರು. ಇದು ಮಾಚಿದೇವನ ಕಾಲದ ಬಗ್ಗೆಯೂ ಬೆಳಕು ಚೆಲ್ಲುವುದು. ಧಾರವಾಡ ತಾಲ್ಲೂಕಿನ ಗೂಗಿಕಟ್ಟಿಯಲ್ಲಿ ಕಲ್ಯಾಣ ಚಾಲುಕ್ಯರ ತ್ರಿಭುವನಮಲ್ಲನ ಮಗಳು ಹಾಗೂ ಎರಡನೆಯ ಜಯಕೇಶಿಯ ಹೆಂಡತಿ ಮೈಳಲದೇವಿಯು ಗೂಗಿಕಟ್ಟೆಯಲ್ಲಿ ಕೇಶವದೇವರನ್ನು ಪ್ರತಿಷ್ಠಾಪಿಸಿದಳೆಂದು, ದೇವರ ಪಾದಪೀಠದಲ್ಲಿರುವ ಕ್ರಿ.ಶ. ೧೧೨೫ ರ ಶಾಸನದಿಂದ ತಿಳಿದುಬರುವುದು (ಸೌಇಇ XV : ೮; XI II : ೧೯೯). ಅಗ್ರಹಾರ ಹುಪ್ಪವಳ್ಳಿಯ ಮಹಾಜನರು ಮಹಾಲಕ್ಷ್ಮಿದೇವಿಯನ್ನು ಪ್ರತಿಷ್ಠೆ ಮಾಡಿ, ದೇವಾಲಯಕ್ಕೆ ದಾನದತ್ತಿಗಳನ್ನು ನೀಡಿದ್ದಾರೆ. (ಸೌಇಇ XV : ೨೩೨; ಕಕು : ಪುಟ ೪೦೧-೩; ಕಇ V : ೬೬). ಜಿಲ್ಲೆಯಲ್ಲಿ ವಿಜಯನಗರ ಮತ್ತು ನಂತರದ ಕಾಲಕ್ಕೆ ಸೇರುವ ಆಂಜನೇಯ, ಗಣಪತಿ ಮತ್ತಿತರ ಶಿಲ್ಪಗಳು ಕಂಡುಬರುತ್ತವೆ. ಇವುಗಳಲ್ಲಿ ಧಾರವಾಡ ತಾಲ್ಲೂಕಿನ ಸತ್ತೂರಿನ ವೀರಗಲ್ಲು ಶಿಲ್ಪವೊಂದು ಮನಮೋಹಕವಾಗಿದ್ದು, ಉಲ್ಲೇಖಾರ್ಹವಾಗಿದೆ.
ಬಹುತೇಕ ದೇವಾಲಯಗಳ ದೇವಕೋಷ್ಠಗಳಲ್ಲಿ ಶಿಲ್ಪಗಳಿಲ್ಲ. ಕೆಲವು ಹೊಸ ದೇವಾಲಯಗಳಲ್ಲಿ ಹಳೆಯ ಶಿಲ್ಪಗಳನ್ನೆ ಪ್ರತಿಷ್ಠಾಪಿಸಿದ್ದಾರೆ. ಹೆಚ್ಚಿನ ಹೊಸ ದೇವಾಲಯಗಳಲ್ಲಿ ಹೊಸ ಶಿಲ್ಪಗಳನ್ನು ಪ್ರತಿಷ್ಠಾಪಿಸಿ, ಹಳೆಯ ಶಿಲ್ಪಗಳನ್ನು ಹೊರಹಾಕಿದ್ದಾರೆ. ಕೆಲವೆಡೆ ಹಳೆಯ ಶಿಲ್ಪಗಳನ್ನು ಹೊಸ ದೇವಾಲಯದ ಗರ್ಭಗೃಹದ ನೆಲದೊಳಗೆ ಹುಗಿದಿದ್ದಾರೆ. ಮತ್ತೆ ಕೆಲವೆಡೆ ಹಳೆಯ ಶಿಲ್ಪಾವಶೇಷಗಳನ್ನು ದೂರದ ನದಿ ಅಥವಾ ಹಳ್ಳಗಳಲ್ಲಿ ಬಿಸಾಡಿದ್ದಾರೆ. ಹೀಗೆ ಪ್ರಾಚೀನ ಶಿಲ್ಪಾವಶೇಷಗಳು ಗ್ರಾಮಸ್ಥರ ಇಚ್ಛೆಗೆ ಅನುಗುಣವಾಗಿ ಸ್ಥಳಾಂತರಗೊಂಡಿವೆ. ಇಂತಹ ಶಿಲ್ಪಾವಶೇಷಗಳ ಸಂಗ್ರಹ ಮತ್ತು ಸಂರಕ್ಷಣೆಯ ಕೆಲಸ ತುರ್ತಾಗಿ ಆಗಬೇಕು. ಇಲ್ಲದಿದ್ದಲ್ಲಿ ಮನುಷ್ಯನ ಮೌಡ್ಯಕ್ಕೆ ತುತ್ತಾಗಿ ಹಾಳಾಗುತ್ತವೆ. ಇದೇ ರೀತಿ ಶಾಸನಗಳು, ವೀರಗಲ್ಲು ಮತ್ತು ಸತಿಕಲ್ಲುಗಳು ಸಹ ಅಪಾಯದ ಸ್ಥಿತಿಯಲ್ಲಿವೆ. ಈ ಬಗ್ಗೆ ಜನರಲ್ಲಿ ಅರಿವನ್ನುಂಟುಮಾಡುವ ಕೆಲಸ ಗ್ರಾಮೀಣ ಮಟ್ಟದಲ್ಲಿ ನಡೆಯಬೇಕಾಗಿದೆ.
ಧಾರವಾಡ ಮತ್ತು ಕಲಘಟಗಿ ತಾಲ್ಲೂಕುಗಳ ಅರಣ್ಯ ಪ್ರದೇಶದ ಹಾಳೂರು ನಿವೇಶನಗಳಲ್ಲಿ, ಶಿಲ್ಪಗಳು ನಿಧಿಗಳ್ಳರ ದಾಳಿಗೆ ತುತ್ತಾಗಿ ಭಗ್ನಗೊಂಡಿವೆ. ಹಾಗೂ ಎಲ್ಲೆಂದರಲ್ಲಿ ಚೆಲ್ಲಾಡಿವೆ. ಕಲ್ಲುಗುಂಡುಗಳನ್ನು ಪೂಜಿಸುವ ಜನರು ಭಗ್ನಶಿಲ್ಪಗಳತ್ತ ಕಣ್ಣೆತ್ತಿಯೂ ಸಹ ನೋಡುವುದಿಲ್ಲ. ವಿಶ್ವವಿದ್ಯಾಲಯಗಳಲ್ಲಿರುವ ಪುರಾತತ್ವ ವಸ್ತುಸಂಗ್ರಹಾಲಯಗಳು ತಮ್ಮ ವ್ಯಾಪ್ತಿಯ ಪ್ರದೇಶಗಳಲ್ಲಿರುವ ಅರಕ್ಷಿತ ಮತ್ತು ಅಲಕ್ಷಿತ ಶಿಲ್ವಾವಶೇಷಗಳನ್ನು ಸಂಗ್ರಹಿಸುವ ಕೆಲಸವನ್ನು ಕೈಗೊಂಡಲ್ಲಿ ವಸ್ತು ಸಂಗ್ರಹಾಲಯಗಳ ಸ್ಥಾಪನೆ ಸಾರ್ಥಕವಾದೀತು.
ಪ್ರಸ್ತುತ ದೇವಾಲಯ ಕೋಶದಲ್ಲಿ ಆದಷ್ಟೂ ಮಾಹಿತಿಯನ್ನು ಒದಗಿಸುವ ಪ್ರಯತ್ನ ಮಾಡಲಾಗಿದೆ. ಇವು ಹೆಚ್ಚಿನ ಅಧ್ಯಯನ ಮತ್ತು ಸಂಶೋಧೆಗಳಿಗೆ ಅನುವು ಮಾಡಿಕೊಡುತ್ತವೆ. ಈ ಕೃತಿಯ ಪ್ರಧಾನ ಉದ್ದೇಶ ಜಿಲ್ಲೆಯ ದೇವಾಲಯ ಮತ್ತು ಶಿಲ್ಪಗಳ ಬಗೆಗೆ ಮಾಹಿತಿಯನ್ನು ಒದಗಿಸುವುದಾಗಿದೆ. ಜೊತೆಗೆ ಪುರಾತತ್ವ ನೆಲೆಗಳು, ಕುರುಹುಗಳು, ಇತರ ಸ್ಮಾರಕಗಳು ಮತ್ತು ಶಾಸನಗಳ ಮಾಹಿತಿಯನ್ನು ಪ್ರಧಾನ ವಿಷಯಕ್ಕೆ ಧಕ್ಕೆಬಾರದಂತೆ ಸಾಂದರ್ಭಿಕವಾಗಿ ದಾಖಲಿಸುವ ಪ್ರಯತ್ನ ಮಾಡಲಾಗಿದೆ. ಪ್ರಸ್ತುತ ಕೃತಿ ವಿದ್ಯಾರ್ಥಿಗಳಿಗೆ, ಸಂಶೋಧಕರಿಗೆ, ಅಧ್ಯಯನಕಾರರಿಗೆ ಹಾಗೂ ಆಸಕ್ತರಿಗೆ ಉಪಯುಕ್ತವಾಗುವುದೆಂದು ಭಾವಿಸುತ್ತೇನೆ.

ಧಾರವಾಡ ಜಿಲ್ಲೆ
 
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯವು ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬರುತ್ತಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವೂ ಒಂದು ಆಡುಂಬೊಲವಾಗ ಕಾರ್ಯನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂದು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟವಾಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿರೇಖೆಗಳನ್ನು ಕಳಚಿಕೊಂಡ ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಕನ್ನಡ ವಿಶ್ವವಿದ್ಯಾಲಯ, ಹಂಪಿಯ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗವು ಕರ್ನಾಟಕ ದೇವಾಲಯ ಕೋಶ ಎನ್ನುವ ಮಹತ್ವದ ಯೋಜನೆಯನ್ನು ಕೈಗೆತ್ತಿಕೊಂಡಿದ್ದು, ಅದರ ವ್ಯಾಪ್ತಿಯಲ್ಲಿ ಪ್ರತಿಯೊಂದು ಜಿಲ್ಲೆಯ ಸಮಗ್ರ ದೇವಾಲಯಗಳ ಮಾಹಿತಿಯನ್ನು ಕಲೆ ಹಾಕುವ ಕಾರ್ಯವನ್ನು ಕೈಗೆತ್ತಿಕೊಂಡಿದೆ. ಈ ಯೋಜನೆಯಲ್ಲಿ ಈಗಾಗಲೇ ಕರ್ನಾಟಕ ದೇವಾಲಯ ಕೋಶ : ಹಾವೇರಿ ಜಿಲ್ಲೆ, ಕರ್ನಾಟಕ ದೇವಾಲಯ ಕೋಶ : ಬಳ್ಳಾರಿ ಜಿಲ್ಲೆ, ಕರ್ನಾಟಕ ದೇವಾಲಯ ಕೋಶ : ಕೊಪ್ಪಳ ಜಿಲ್ಲೆ ಇವು ಪ್ರಕಟವಾಗಿವೆ. ಈಗ ಪ್ರಕಟವಾಗುತ್ತಿರುವ ಧಾರವಾಡ ಜಿಲ್ಲೆಯ ಕರ್ನಾಟಕ ದೇವಾಲಯಗಳ ಕೋಶವನ್ನು ನಮ್ಮ ವಿಶ್ವವಿದ್ಯಾಲಯದ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗದ ಪ್ರವಾಚಕರಾದ ಡಾ. ಸಿ. ಮಹದೇವ ಅವರು ಪರಿಶ್ರಮ ಮತ್ತು ಶ್ರದ್ಧೆಯಿಂದ ಸಿದ್ಧಪಡಿಸಿಕೊಟ್ಟಿದ್ದಾರೆ.
ಕರ್ನಾಟಕ ದೇವಾಲಯಗಳ ಭಿನ್ನ ನೆಲೆಗಳಿಂದ ಸಾಂಸ್ಕೃತಿಕ ಅಧ್ಯಯನಕ್ಕೆ ಅನುವು ಮಾಡಿಕೊಡುವ ಬಹು ಆಯಾಮಗಳನ್ನುಳ್ಳ ಅನನ್ಯತೆಯ ಪ್ರತೀಕಗಳಾಗಿವೆ. ಶಿಲ್ಪಶಾಸ್ತ್ರ, ವಾಸ್ತ್ರುಶಿಲ್ಪ, ಧರ್ಮ, ಆರಾಧನೆ, ಜಾನಪದ, ಕಸುಬುಗಳು, ಆರ್ಥಿಕತೆ-ಹೀಗೆ ಅನೇಕ ನೆಲೆಗಳಿಂದ ದೇವಾಲಯಗಳನ್ನು ಪರಿಭಾವಿಸಬಹುದು. ಶಿಲ್ಪ ಮತ್ತು ವಾಸ್ತುಶಿಲ್ಪಗಳ ಶ್ರೇಷ್ಠತೆ, ಆರಾಧನೆಗಳ ಭೂಮತೆ ಹಾಗೂ ಅವುಗಳಿಗೆ ಪೂರಕವಾದ ಜನಪ್ರಿಯತೆಯನ್ನು ಆಧರಿಸಿಕೊಂಡು ದೇವಾಲಯಗಳನ್ನು ಕೆಲವು ಸಂಶೋಧಕರು ವೈಭವೀಕರಿಸುತ್ತಾ ಬಂದಿದ್ದಾರೆ, ಬಹುಮುಖಿ ಅಧ್ಯಯನಗಳನ್ನು ನಡೆಸಿದ್ದಾರೆ. ಆದರೆ, ಒಂದು ಜಿಲ್ಲೆಯ ವ್ಯಾಪ್ತಿಯಲ್ಲಿ ಬರುವ ತಾಲೂಕುಗಳ ಸಣ್ಣಪುಟ್ಟ ದೇವಾಲಯಳು ಸಂಶೋಧಕರ ಅಧ್ಯಯನ ವ್ಯಾಪ್ತಿಯಿಂದ ಸಾಮಾನ್ಯವಾಗಿ ಹೊರಗೆ ಉಳಿಯುತ್ತವೆ. ಆದರೆ ಕರ್ನಾಟಕ ದೇವಾಲಯಗಳ ಕೋಶ ಎನ್ನುವ ಈ ಯೋಜನೆಯಲ್ಲಿ ಎಲ್ಲ ತಾಲೂಕುಗಳ ಎಲ್ಲ ಗ್ರಾಮಗಳ ಸಣ್ಣಪುಟ್ಟ ದೇವಾಲಯಗಳನ್ನು ಕೂಡ ಶೋಧಿಸಿ ಅವುಗಳ ವೈಶಿಷ್ಟ್ಯಗಳನ್ನು ಸಂಕ್ಷಿಪ್ತವಾಗಿ ವರದಿ ಮಾಡಲಾಗಿದೆ. ಇದೊಂದು ಮಾಹಿತಿ ಪ್ರಧಾನವಾದ ಕೋಶ. ಇಲ್ಲಿ ಒಂದೊಂದು ದೇವಾಲಯವನ್ನು ಕೇಂದ್ರೀಕರಿಸಿಕೊಂಡು ವಿಸ್ತೃತವಾದ ಅಧ್ಯಯನ ನಡೆಸಲು ಅವಕಾಶವಾಗಿದೆ. ಐತಿಹಾಸಿಕ, ಸಾಮಾಜಿಕ, ಸಾಂಸ್ಕೃತಿಕ ಅಧ್ಯಯನಗಳಿಗೆ ಈ ಮಾಹಿತಿಗಳು ಅಪೂರ್ವ ಆಕರ ಸಾಮಗ್ರಿಗಳಾಗಿವೆ. ಇಂತಹ ಒಂದು ತಳಪಾಯದ ಅಧ್ಯಯನ ನಡೆಯುತ್ತಿರುವುದು ಕರ್ನಾಟಕದ ದೇವಾಲಯಗಳಿಗೆ ಸಂಬಂಧಿಸಿದಂತೆ ಇದೇ ಮೊತ್ತ ಮೊದಲನೆಯದು. ಕನ್ನಡ ವಿಶ್ವವಿದ್ಯಾಲಯ, ಹಂಪಿಯು ತಳಮಟ್ಟದ ಅಧ್ಯಯನವನ್ನು ಒಂದು ಪ್ರಧಾನ ಆಶಯವನ್ನಾಗಿ ಇಟ್ಟುಕೊಂಡಿರುವ ಕಾರಣ ನಮ್ಮ ಪ್ರಾಚೀನ ಇತಿಹಾಸ ಮತ್ತು ಪುರಾತತ್ವ ಅಧ್ಯಯನ ವಿಭಾಗವು ಇಂತಹ ದೇವಾಲಯಗಳ ಕೋಶವನ್ನು ಸಮರ್ಥವಾಗಿ ಸಿದ್ಧ ಮಾಡಿದೆ. ವ್ಯಾಪಕ ಕ್ಷೇತ್ರಕಾರ್ಯ, ಸಮರ್ಪಕ ದಾಖಲೀಕರಣ ಮತ್ತು ಭಿನ್ನ ಶಾಸ್ತ್ರಗಳ ಪರಿಜ್ಞಾನದ ಆಧಾರದ ಮೇಲೆ ಈ ಕ್ಷೇತ್ರದಲ್ಲಿ ಅಪಾರವಾದ ಕ್ಷೇತ್ರಜ್ಞಾನವುಳ್ಳ ಡಾ. ಸಿ. ಮಹದೇವ ಅವರು ಈ ದೇವಾಲಯಗಳ ಕೋಶವನ್ನು ಸಿದ್ಧಪಡಿಸಿದ್ದಾರೆ. ಅವರಿಗೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ ಹಾರ್ದಿಕ ಅಭಿನಂದನೆಗಳು. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಬಿ.ಎ. ವಿವೇಕ ರೈ
ಕುಲಪತಿಗಳು
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೧. ಕಲಘಟಗಿ ತಾಲ್ಲೂಕು (೧-೧೫)

ಕಲಘಟಗಿ ತಾಲ್ಲೂಕು

	ಅರಳಿಹೊಂಡ

	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಮೇಲ್ಭಾಗದಲ್ಲಿ ಸೀಮೆಹೆಂಚನ್ನು ಹೊದಿಸಿದ್ದಾರೆ. ಗರ್ಭಗೃಹದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಶಿಲ್ಪಗಳು ಮಧ್ಯಕಾಲದ ರಚನೆಗಳಂತೆ ಕಂಡುಬರುತ್ತವೆ. ಹೊರಭಾಗದಲ್ಲಿ ಕ್ರಿ.ಶ. ೧೧-೧೨ನೆಯ ಶತಮಾನಕ್ಕೆ ಸೇರುವ ಸಪ್ತ ಮಾತೃಕೆಯರ ಶಿಲ್ಪಫಲಕವಿದೆ.

	ಊರು
	ಆಸ್ತಗಟ್ಟಿ

	ಸ್ಥಳ
	ಹಾಳೂರು

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಕಲ್ಲು ಮತ್ತು ಮಣ್ಣಿನಲ್ಲಿ ನಿರ್ಮಿಸಿದ ಕೊಠಡಿಯಿದು. ಒಳಗೆ ಪ್ರಾಚೀನ ಲಿಂಗದ ಯೋನಿಪೀಠವಿದ್ದು, ಅದರಲ್ಲಿ ಮುಖದ ಚಿತ್ರವಿರುವ ರುದ್ರಭಾಗವನ್ನು ಅಳವಡಿಸಿದ್ದಾರೆ.
ಹೊರಭಾಗದಲ್ಲಿ ಹಳೆ ದೇವಾಲಯದ ವಾಸ್ತು ಅವಶೇಷಗಳು ಚೆಲ್ಲಾಡಿವೆ. ಹಿಂಭಾಗದಲ್ಲಿ ದೊಡ್ಡ ಶಾಸನವಿದ್ದು, ಪ್ರಕಟಗೊಂಡಿದೆ. ಮೂರನೆಯ ಸೋಮೇಶ್ವರನ ಕ್ರಿ.ಶ. ೧೧೨೯ರ ಶಾಸನವಿದು. ಕೊಪ್ಪದ ಕೇತಿಸೆಟ್ಟಿಯು ದೇವರಿಗೆ ಭೂಮಿಯನ್ನು ದಾನ ಮಾಡುತ್ತಾನೆ. (ಕಲಬುರ್ಗಿ : ಧಾ ಜಿ ಶಾ ಸೂ).
೩
	ಊರು
	ಉಗ್ಗಿನಕೇರಿ

	ಸ್ಥಳ
	ಕಂಪ್ಲಿಯವರ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಶೈಲಿ

	ಸ್ಥಿತಿ
	ಸ್ಥಳೀಯ

	ಸಂರಕ್ಷಣೆ
	—


ದೇವಾಲಯವು ಕಲ್ಲಿನ ನಿರ್ಮಾಣವಾಗಿದ್ದು, ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಇದು ಸುಮಾರು ೧೦೦೦ ವರ್ಷಗಳ ಈಚಿನ ನಿರ್ಮಾಣವೆನ್ನಬಹುದು. ಗರ್ಭಗೃಹದಲ್ಲಿ ಹಳೆ ಲಿಂಗವಿದೆ. ಸಭಾಗೃಹದಲ್ಲಿ ಭೈರವ, ಗಣಪತಿ (ಎರಡು ಶಿಲ್ಪಗಳು, ವಿಷ್ಣು, ನಂದಿ ಮತ್ತು ಪಾಣಿಪೀಠ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಹೊರಗೆ ಶಾಸನ ವೀರಗಲ್ಲು ಮತ್ತಿತರ ಶಿಲ್ಪಾವಶೇಷಗಳಿವೆ.
ಇಲ್ಲಿನ ಹನುಮಂತದೇವರ ಗುಡಿ ಮುಂದಿರುವ ಎರಡು ಶಾಸನಗಳು ಮೂರನೆ ಸೋಮೇಶ್ವರ ಕಾಲಕ್ಕೆ ಸೇರಿವೆ. ಅಂದರೆ ಕ್ರಿ.ಶ. ೧೧೭೧ ರ ಈ ಶಾಸನಗಳು ಪಡೆವಳ ಉದಯಾದಿತ್ಯನು ಮೂಕೇಶ್ವರದೇವರಿಗೆ ಭೂಮಿಯನ್ನು ದಾನಮಾಡಿದನೆಂದು ಉಲ್ಲೇಖಿಸುತ್ತವೆ. ಬಹುಶಃ ಮೇಲಿನ ದೇವಾಲಯದ ಶಿಲ್ಪಾವಶೇಷಗಳು ಶಾಸನದಲ್ಲಿ ಉಲ್ಲೇಖಗೊಂಡಿರುವ ಮೂಕೇಶ್ವರ ದೇವಾಲಯಕ್ಕೆ ಸಂಬಂಧಿಸಿರಬೇಕು.
೪
	ಊರು
	ಎಮ್ಮೆಟ್ಟಿ

	ಸ್ಥಳ
	ಹೊಲದ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀಣೋದ್ಧಾರಗೊಂಡಿರುವ ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಮುಂಭಾಗದ ಗೋಡೆಯನ್ನು ಕಲ್ಲು ಮತ್ತು ಮಣ್ಣಿನಿಂದ ನಿರ್ಮಿಸಿದ್ದಾರೆ. ಮೇಲೆ ಮಣ್ಣು ತುಂಬಲಾಗಿದೆ. ಗರ್ಭಗೃಹದಲ್ಲಿ ಲಿಂಗವಿದೆ. ಸಭಾಗೃಹದಲ್ಲಿ ನಂದಿ ಶಿಲ್ಪಗಳಿವೆ.
೫
	ಊರು
	ಕಂದ್ಲಿ

	ಸ್ಥಳ
	ಹಾಳಾ ಊರು

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅರ್ಧಮಂಟಪಗಳನ್ನು ಹೊಂದಿದೆ. ಗರ್ಭಗೃಹವು ಭಗ್ನಗೊಂಡಿದ್ದು, ದ್ವಾರ ಸರಳರಚನೆಯದು. ಹೊರಭಾಗದಲ್ಲಿ ಈ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿ ಲಿಂಗ, ನಾಗ, ಸೂರ್ಯ ಮತ್ತು ಕಾರ್ತಿಕೇಯ ಶಿಲ್ಪಗಳಿವೆ. ಹೊರಗೆ ಮಹಿಷ ಮರ್ದಿನಿ, ಭೈರವಿ, ವಿಷ್ಣು, ನಂದಿ ಮತ್ತು ಗಜಲಕ್ಷ್ಮಿ ಶಿಲ್ಪಗಳಿದ್ದು, ಭಗ್ನಗೊಂಡಿವೆ.
ಊರಿನ ಸಮೀಪವಿರುವ ಕಾಡಿನಲ್ಲಿ ಐದು ವೀರಗಲ್ಲು ಶಿಲ್ಪಗಳಿವೆ. ಅವುಗಳಲ್ಲಿ ಒಂದು ದೊಡ್ಡದಿದ್ದು, ಶಾಸನದಿಂದ ಕೂಡಿದೆ. ಇವು ಗೋವುಗಳ ಅಪಹರಣಕ್ಕೆ ಸಂಬಂಧಿಸಿವೆ. ಇದೇ ಸ್ಥಳದಲ್ಲಿ ಲಿಂಗದ ಯೋನಿಪೀಠ, ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇದನ್ನು ಸ್ಥಳೀಯರು ಕಲ್ಮೇಶ್ವರ ಎಂದು ಕರೆಯುತ್ತಾರೆ. ಇದರಿಂದ ಇಲ್ಲಿ ಇನ್ನೊಂದು ಶಿವಾಲಯವಿತ್ತೆಂದು ತಿಳಿದುಬರುತ್ತದೆ.
ಹಾಳಾದ ಊರಿನ ಕ್ರಿ.ಶ. ೧೦೫೦ರ ಶಾಸನವು, ಗೋವೆ ಕದಂಬರ ಎರಡನೆ ಚಟ್ಟನದೇವನ ಕಾಲಕ್ಕೆ ಸೇರಿದೆ. ಮಾರಯ್ಯನು ಬಾದುಬ್ಬೆ ವಿಗ್ರಹ ನಿರ್ಮಾಣ ಮಾಡಿದನೆಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ).

	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಮೂಲ ದೇವಾಲಯವು ಬಿದ್ದು ಹೋಗಿದೆ. ನಂತರ ಒರಟು ರಚನೆಯ ಮಂಟಪವನ್ನು ನಿರ್ಮಿಸಿದ್ದಾರೆ. ಇತ್ತೀಚೆಗೆ ಈ ಮಂಟಪದ ಮೇಲೆ ಪ್ರತ್ಯೇಕವಾಗಿ ಹೆಂಚಿನ ಚಾವಣಿಯನ್ನು ಹೊದಿಸಿದ್ದಾರೆ.
ಮಂಟಪದಲ್ಲಿ ಲಿಂಗವಿದ್ದು, ಬೇರೆ ರುದ್ರಭಾಗವನ್ನು ಅಳವಡಿಸಲಾಗಿದೆ. ಹೊರಭಾಗದಲ್ಲಿ ನಂದಿ, ದಕ್ಷ, ವಿಷ್ಣು ಮತ್ತು ಅಪೂರ್ಣ ವೀರಗಲ್ಲು ಶಿಲ್ಪಗಳಿದ್ದು, ಭಗ್ನಗೊಂಡಿವೆ. ಜೊತೆಗೆ ಕಂಬ, ದ್ವಾರಬಂಧ ಮತ್ತಿತರ ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಸಮೀಪದ ಮಾವಿನ ಮರದ ಕೆಳಗೆ ಭಗ್ನ ನಂದಿಶಿಲ್ಪಗಳಿವೆ. ಈ ಊರಿನ ರೈತರೊಬ್ಬರ ಮನೆಯ ಹಿತ್ತಲಲ್ಲಿರುವ ಕ್ರಿ.ಶ. ೧೧೫೦ರ ಎರಡನೆ ಜಗದೇಕಮಲ್ಲನ ಶಾಸನವು, ಅರಸ ಮತ್ತು ಸಾಮಂತರ ವಂಶಾವಳಿಯನ್ನು ಉಲ್ಲೇಖಿಸಿದೆ. ದೇವಾಲಯದ ಬಗೆಗೆ ಯಾವುದೇ ಮಾಹಿತಿ ಇಲ್ಲ (ಕಲಬುರ್ಗಿ : ಧಾ ಜಿ ಶಾ ಸೂ).

	—


ದೇವಾಲಯ ಹೊಸದಾಗಿ ನಿರ್ಮಾಣಗೊಂಡಿದ್ದು, ಗರ್ಭಗೃಹ ಮತ್ತು ವಿಶಾಲವಾಗಿ ಸಭಾಗೃಹಗಳಿವೆ. ಆರ್.ಸಿ.ಸಿ. ನಿರ್ಮಾಣದ ಈ ದೇವಾಲಯದಲ್ಲಿ ವಿಜಯನಗರ ಕಾಲಕ್ಕೆ ಸೇರುವ ಲಿಂಗವಿದೆ.
ಈ ಊರಿನ ಶಾಸನವೊಂದು, ಕಲ್ಲುಕುಟಿಗೆ ಗ್ರಾಮವನ್ನು ಉಲ್ಲೇಖಿಸುತ್ತದೆ. ಇದರಿಂದ ಕಲಘಟಗಿಯ ಪ್ರಾಚೀನ ಹೆಸರು ಕಲ್ಲುಕುಟಿಗೆ ಎಂದು ತಿಳಿದುಬರುವುದು (ಕಲಬುರ್ಗಿ : ಧಾ ಜಿ ಶಾ ಸೂ).

	ಊರ ಹೊರಗೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಕಲ್ಯಾಣ ಚಾಲುಕ್ಯ

	ಸ್ಥಿತಿ

	ಸಂರಕ್ಷಣೆ
	—


ದೇವಾಲಯವು ಅಧಿಷ್ಠಾನದ ಮೇಲಿದ್ದು, ಗರ್ಭಗೃಹ, ಅಂತರಾಳ, ಆಯತಾಕಾರದ ಕೋಣೆ ಮತ್ತು ರಂಗಮಂಟಪವನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡದಲ್ಲಿ ಅರ್ಧಕಂಬಗಳ ರಚನೆಯುಂಟು. ಇದೇ ರೀತಿ ಅಂತರಾಳ ದ್ವಾರದಲ್ಲೂ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ದ್ವಾರದ ಮೇಲಿರುವ ಫಲಕದಲ್ಲಿ ಮಕರತೋರಣವನ್ನು, ಬ್ರಹ್ಮ, ಮಹೇಶ್ವರ ಮತ್ತು ವಿಷ್ಣುವಿನ ಉಬ್ಬುಶಿಲ್ಪಗಳನ್ನು ಬಿಡಿಸಿದೆ. ದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ಹಾಗೂ ತಳದಲ್ಲಿ ದ್ವಾರಪಾಲಕರ ಉಬ್ಬುಶಿಲ್ಪಗಳಿವೆ. ನಂತರ ಬರುವ ಆಯತಾಕಾರದ ಕೋಣೆಯ ಭಿತ್ತಿಯಲ್ಲಿ ಬಿಡಿಶಿಲ್ಪಗಳನ್ನಿಡಲು ಅವುಗಳ ಗಾತ್ರಕ್ಕೆ ಅನುಗುಣವಾಗಿ ಅಗಲವಾದ ಮತ್ತು ಎತ್ತರಾದ ದೇವಕೋಷ್ಠಗಳನ್ನು ನಿರ್ಮಿಸಲಾಗಿದೆ. ಕೋಣೆಯ ಬಾಗಿಲುವಾಡದಲ್ಲಿ ಅರ್ಧಕಂಬಗಳ ಅಲಂಕರಣವಿದೆ. ಇಕ್ಕೆಲಗಳಲ್ಲಿ ಸಣ್ಣ ಚೌಕರಂಧ್ರಗಳಿರುವ ಜಾಲಂಧ್ರಗಳಿದ್ದು, ಗೋಡೆಗಂಬಗಳಿಂದ ಬಂಧಿಸಲ್ಪಟ್ಟಿವೆ. ಅಕ್ಕಪಕ್ಕದ ಅಂಕಣಗಳಿಗೂ ಗೋಡೆಗಂಬಗಳಿಗೆ ಹೊಂದಿಕೊಂಡಂತೆ ಎರಡೆರಡು ದೊಡ್ಡ ಜಾಲಂಧ್ರಗಳನ್ನು ಅಳವಡಿಸಲಾಗಿದೆ. ಇದರಿಂದ ಆಯತಾಕಾರದ ಕೊಠಡಿಗೆ ಸಾಕಷ್ಟು ಗಾಳಿ ಮತ್ತು ಬೆಳಕು ಬರುವಂತಾಗಿದೆ. ಅಂದರೆ ಭಿತ್ತಿಯ ಬದಲಿಗೆ ಉದ್ದಕ್ಕೂ ಜಾಲಂಧ್ರಗಳನ್ನು ಅಳವಡಿಸಲಾಗಿದೆ. ಇವೆಲ್ಲವನ್ನು ಗಮನಿಸಿದಾಗ ಆಯತಾಕಾರದ ಕೋಣೆಯು ಆ ಕಾಲದ ಒಂದು ವಿಶಿಷ್ಟವಾದ ವಾಸ್ತುರಚನೆ ಎನ್ನಬಹುದು. ನೋಡಲು ನವರಂಗದ ಪಶ್ವಿಮ ಅಂಕಣದ ಭಾಗದಂತೆ ಕಂಡುಬರುತ್ತದೆ. ಪ್ರಮುಖ ಶಿಲ್ಪಗಳನ್ನಿಡಲು ದೇವಕೋಷ್ಠಗಳನ್ನು ಉಳಿಸಿಕೊಂಡು, ಗಾಳಿ ಮತ್ತು ಬೆಳಕಿಗಾಗಿ ಹಾಗೂ ರಂಗಮಂಟಪದಿಂದ ಪ್ರತ್ಯೇಕಿಸುವ ಸಲುವಾಗಿ ಗೋಡೆಗೆ ಬದಲು ಜಾಲಂಧ್ರಗಳನ್ನು ಉದ್ದಕ್ಕೂ ಅಳವಡಿಸಿದಂತೆ ಕಂಡುಬರುತ್ತದೆ. ಅಂದರೆ ನವರಂಗದ ಬದಲಿಗೆ ತೆರೆದ ರಂಗಮಂಟಪವೇ ಉಪಯುಕ್ತವೆಂದು ಭಾವಿಸಿ ಆಯತಾಕಾರದ ಕೋಣೆಗೆ ಹೊಂದಿಕೊಂಡಂತೆ ರಂಗಮಂಟಪವನ್ನು ನಿರ್ಮಿಸಲಾಗಿದೆ. ರಂಗಮಂಟಪದ ಮಧ್ಯದಲ್ಲಿರುವ ಕಂಬಗಳು ತಳದಲ್ಲಿ ಮತ್ತು ಮಧ್ಯದಲ್ಲಿ ಚೌಕರಚನೆಯನ್ನು, ಉಳಿದಂತೆ ದುಂಡಾಗಿದ್ದು, ಬಳೆಗಳ ಅಲಂಕರಣದಿಂದ ಕೂಡಿವೆ. ಉಳಿದ ಕಂಬಗಳು ಕಕ್ಷಾಸನದ ಮೇಲಿದ್ದು, ಲಂಭ ಉಬ್ಬುತಗ್ಗುಗಳ ರಚನೆಯಿಂದ ಕೂಡಿವೆ. ಭುವನೇಶ್ವರಿಯಲ್ಲಿ ಒಂಭತ್ತು ಚೌಕಮನೆಗಳಿದ್ದು, ಕಮಲಗಳನ್ನು ಬಿಡಿಸಲಾಗಿದೆ. ನಕ್ಷತ್ರಾಕಾರದಲ್ಲಿರುವ ರಂಗಮಂಟಪವು ಸುತ್ತಲೂ ಕಕ್ಷಾಸನವನ್ನು ಹೊಂದಿದ್ದು, ಉತ್ತರ, ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ಪ್ರವೇಶಗಳಿವೆ. ಅಧಿಷ್ಠಾನದ ರಚನೆಯಲ್ಲಿ ಬಸಾಲ್ಟ್‌ಶಿಲೆಯನ್ನು, ಭಿತ್ತಿ ರಚನೆಯಲ್ಲಿ ಮರಳುಗಲ್ಲನ್ನು ಬಳಸಿರುವುದು ಈ ದೇವಾಲಯದ ವಿಶೇಷವೆನ್ನಬಹುದು. ಭಿತ್ತಿಯಲ್ಲಿ ಅರ್ಧಕಂಬ ಮತ್ತು ದೇವಕೋಷ್ಠಗಳ ರಚನೆಯನ್ನು ಕಾಣಬಹುದು. ಅರ್ಧಕಂಬಗಳ ತುದಿಯಲ್ಲಿ ದ್ರಾವಿಡಶೈಲಿಯ ಶಿಖರಗಳ ಸೂಕ್ಷ್ಮ ಮಾದರಿಗಳನ್ನು ಬಿಡಿಸಲಾಗಿದೆ. ದೇವ ಕೋಷ್ಠಗಳ ಮೇಲೆ ಮಂಟಪದ ರಚನೆಯಿದ್ದು, ಅದರ ಮೇಲೆ ವಿಮಾನದ ಸೂಕ್ಷ್ಮ ಮಾದರಿಯನ್ನು ಬಿಡಿಸಿ ಅಲಂಕರಿಸಿದೆ. ಬಹುಶಃ ಇದೇ ಮಾದರಿಯ ಶಿಖರ ಗರ್ಭಗೃಹದ ಮೇಲಿದ್ದಿರಬಹುದು. ಆದರೆ ಈಗಿರುವುದು ಇತ್ತೀಚೆಗೆ ನಿರ್ಮಿಸಿರುವ ಗೂಡುಗಳುಳ್ಳ ನಾಲ್ಕುಹಂತದ ಸಿಮೆಂಟಿನ ಶಿಖರ. ಮೇಲೆ ಆಮಲಕ ರಚನೆಯ ಸ್ತೂಪಿ ಮತ್ತು ಕಳಸವಿದೆ. ದೇವಾಲಯದ ಮೇಲಿನ ಕೈಪಿಡಿ ಭಾಗವು ಜೀಣೋದ್ಧಾರಗೊಂಡಿದ್ದು, ದುಂಡಾದ ಸಿಮೆಂಟನ ಸಣ್ಣ ಸಿದ್ದಕಂಬಗಳನ್ನು ಸಾಲಾಗಿ ಅಳವಡಿಸಿ ಸಿಮೆಂಟಿನ ತೊಲೆಯಿಂದ ಬಂಧಿಸಲಾಗಿದೆ. ರಂಗಮಂಟಪವನ್ನು ಬಸಾಲ್ಟ್ ಶಿಲೆಯಲ್ಲಿ ನಿರ್ಮಿಸಿದೆ. ಕಕ್ಷಾಸನದ ಹೊರಮೈಯಲ್ಲಿ ಅರ್ಧಕಂಬಗಳ ಮೇಲೆ ನಾಗರ ಶಿಖರಗಳ ಅಲಂಕರಣವನ್ನು ಬಿಡಿಸಿದ್ದು, ನಡುವೆ ಮುಂಗಾಲೆತ್ತಿ ನಿಂತಸಿಂಹಗಳ ಉಬ್ಬುಶಿಲ್ಪವಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಆಯತಾಕಾರದ ಕೊಠಡಿಯಲ್ಲಿನ ಗೂಡುಗಳಲ್ಲಿ ಗಣಪತಿ, ಸಪ್ತಮಾತೃಕೆಯರ ಶಿಲ್ಪಫಲಕ. ಕಾಲಭೈರವ ಮತ್ತಿತರ ಶಿಲ್ವಾವಶೇಷಗಳಿವೆ.
ಇಲ್ಲಿರುವ ಮೂರನೆ ಸೋಮೇಶ್ವರನ ಕ್ರಿ.ಶ. ೧೧೨೯ರ ಶಾಸನವು, ಮಲ್ಲಿಸೆಟ್ಟಿಯು ಕಲಿದೇವರಿಗೆ ದಾನನೀಡಿದನೆಂದಿದೆ (ಸೌಇಇ XX : ೧೦೧). ಗೋವೆ ಕದಂಬರ ಪೆರ್ಮಾಡಿ ದೇವನ ಕ್ರಿ.ಶ. ೧೧೭೧ರ ಶಾಸನವು ಸಾಸಲದ ಕಲಿದೇವರಿಗೆ ಮಠ ಮತ್ತು ಭೂಮಿಯನ್ನು ಬಿಟ್ಟ ಉಲ್ಲೇಖವಿದೆ (ಅದೇ : ೨೫೨). ಶಾಸನಗಳು ದೇವಾಲಯ, ಮಠ ಮತ್ತು ಸ್ಥಳನಾಮದ ಮೇಲೆ ಬೆಳಕು ಚೆಲ್ಲುತ್ತವೆ.
೯
	ಊರು
	ಕುರುವಿನಕೊಪ್ಪ

	ಸ್ಥಳ
	ಇದ್ದಲಿಕೇರಿ ಜಮೀನು

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕಲ್ಲು ಮತ್ತು ಮಣ್ಣಿನಿಂದ ನಿರ್ಮಿಸಿದ ಸಣ್ಣ ಕೊಠಡಿಯಿದು. ಒಳಗೆ ಗಾರೆವೇದಿಕೆಯಲ್ಲಿ ಕುಳಿ ಇರುವ ವೃತ್ತಾಕಾರದ ಕಲ್ಲನ್ನು ಅಳವಡಿಸಿದ್ದಾರೆ. ಹೊರಗೆ ಮರದ ಕೆಳಗೆ ಹಳೆ ದೇವಾಲಯಕ್ಕೆ ಸೇರಿದ ಲಿಂಗವೊಂದರ ಬ್ರಹ್ಮಭಾಗ ಮತ್ತು ರುದ್ರಭಾಗಗಳಿವೆ. ಹಾಗೂ ಭಗ್ನಗೊಂಡಿರುವ ನಂದಿ ಶಿಲ್ಪವಿದೆ.
೧೦
	ಊರು
	ಕೂಡಲಿಗೆ

	ಸ್ಥಳ
	ಬುಡ್ಡೆಸಾಬ್ ಹೊಲ

	ಸ್ಮಾರಕ
	ಕಲ್ಲಪ್ಪನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಗರ್ಭಗೃಹವು ಬಿದ್ದುಹೋಗಿದೆ. ನಿಧಿ ಆಸೆಯಿಂದ ಶಿಲ್ಪಗಳನ್ನು ಒಡೆದು ಹಾಕಿದ್ದಾರೆ. ಹಾಗೂ ನೆಲದಲ್ಲಿ ತಗ್ಗು ತೋಡಿದ್ದಾರೆ. ಹೊರಭಾಗದಲ್ಲಿ ವಿಷ್ಣು, ನಂದಿ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಜೊತೆಗೆ ಕೆಲವು ವಾಸ್ತು ಅವಶೇಷ ಅಲ್ಲಲ್ಲಿ ಬಿದ್ದಿವೆ. ಇದೇ ಊರಿಗೆ ಸೇರಿದ ಶೆಟ್ಟರ ಜಮೀನಿನಲ್ಲಿ ಲಿಂಗ, ನಂದಿ ಮತ್ತಿತರ ಶಿಲ್ಪಾವಶೇಷಗಳಿವೆ. ಇಲ್ಲಿ ಸಣ್ಣಸರು ಮತ್ತು ಮಂಗನಹಳ್ಳ ಎಂಬ ಎರಡು ಹಳ್ಳಗಳು ಕೂಡುವುದರಿಂದ ಈ ಸ್ಥಳವನ್ನು ಕೂಡಲಸಂಗಮ ಎಂದು ಕರೆಯುತ್ತಾರೆ. ಊರೊಳಗಿರುವ ವೆಂಕಟೇಶ ಗುಡಿ ಪಕ್ಕದಲ್ಲಿ ಸುಮಾರು ೧೧-೧೨ನೆಯ ಶತಮಾನಕ್ಕೆ ಸೇರುವ ಗಣಪತಿ ಶಿಲ್ಪವಿದ.
೧೧
	ಊರು
	ಗಳಗಿ ಹುಲಕೊಪ್ಪ

	ಸ್ಥಳ
	ಗಳಗಿ ಹೊಂಡದ ಬಳಿ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಹಳೆ ದೇವಾಲಯವು ಹಾಳಾದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಲಾಗಿದೆ. ಗರ್ಭಗೃಹದ ಚಾವಣಿಯನ್ನು ಒರಟು ಶಿಲಾಚಪ್ಪಡಿಗಳಿಂದ ನಿರ್ಮಿಸಿದ್ದಾರೆ. ಸಭಾಗೃಹದ ಮೇಲೆ ಸೀಮೆಹೆಂಚನ್ನು ಹೊದಿಸಲಾಗಿದೆ. ಸಭಾಗೃಹವು ಪೂರ್ವ ಮತ್ತು ಉತ್ತರದಿಕ್ಕುಗಳಲ್ಲಿ ಪ್ರವೇಶದ್ವಾರ ಮಂಟಪಗಳನ್ನು ಹೊಂದಿದೆ. ಪೂರ್ವದಿಕ್ಕನ ಪ್ರವೇಶದ್ವಾರದ ಭಿತ್ತಿಯಲ್ಲಿ ಗಣಪತಿ ಮತ್ತು ಸಪ್ತಮಾತೃಕೆಯರ ಶಿಲ್ಪಫಲಕವನ್ನು ಅಳವಡಿಸಿದೆ ಗರ್ಭಗೃಹದಲ್ಲಿ ಲಿಂಗದ ಬ್ರಹ್ಮಭಾಗವಿದ್ದು, ಅದರ ಮೇಲೆ ಕಲ್ಲಿನ ಗುಂಡನ್ನು ಇಡಲಾಗಿದೆ. ಸಭಾಗೃಹದಲ್ಲಿ ನಂದಿ ಶಿಲ್ಪವಿದೆ.
ಇಲ್ಲಿರುವ ಮೂರನೆ ಜಯಕೇಶಿಯ ಕ್ರಿ.ಶ. ೧೨೦೨ರ ಶಾಸನದಲ್ಲಿ, ಬೊಂತೇಶ್ವರ ದೇವರಿಗೆ ಭೂದಾನ ಮಾಡಿದ ಉಲ್ಲೇಖವಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಬೊಂತೇಶ್ವರ ಎಂದು ತಿಳಿದುಬರುತ್ತದೆ.
೧೨
	ಊರು
	ಗಂಜೀಗಟ್ಟಿ

	ಸ್ಥಳ
	ಪ್ಲಾಟ್‌ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯ ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಗೃಹಗಳಿರುವ ದೇವಾಲಯವು ಆರ್‌.ಸಿ.ಸಿ. ನಿರ್ಮಾಣವಾಗಿದೆ. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಸಭಾಗೃಹದಲ್ಲಿ ನಂದಿಶಿಲ್ಪವುಂಟು. ಗೋಡೆಯಲ್ಲಿ ಗಣಪತಿ ಮತ್ತು ನಾಗಶಿಲ್ಪಗಳನ್ನು ಅಳವಡಿಸಿದ್ದಾರೆ. ಹೊರಗೆ ಅಂಗನವಾಡಿ ಶಾಲೆಯ ಪಕ್ಕದಲ್ಲಿ ಹಳೆಯಲಿಂಗವನ್ನು ಕಾಣಬಹುದು.
೧೩
	ಊರು
	ಜಿನ್ನೂರು

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಗರ್ಭಗೃಹ ಮತ್ತು ಅರ್ಧಮಂಟಪ ಉಳಿದಿವೆ. ಗೋಡೆಯನ್ನು ಜಂಬಿಟ್ಟಿಗೆಯಿಂದ ನಿರ್ಮಿಸಲಾಗಿದೆ. ಬಾಗಿಲುವಾಡಗಳು ಸರಳವಾಗಿದ್ದು, ನಿರಾಡಂಬರವಾಗಿವೆ. ದೇವಾಲಯದ ಮೇಲೆ ಮರಗಿಡಗಳು ಬೆಳೆದಿವೆ.
ಗರ್ಭಗೃಹದಲ್ಲಿ ಸ್ವಯಂಭು ಲಿಂಗವಿದೆ. ಹೊರಗೆ ನಂದಿ, ಪಾಣಿಪೀಠ ಮತ್ತಿತರ ಭಗ್ನ ಶಿಲ್ಪಾವಶೇಷಗಳಿವೆ. ಜಂಬಿಟ್ಟಿಗೆಯು ೨ x ೦, ೭೫ x ೧.೫ ಅಡಿಗಳ ಅಳತೆಯನ್ನು ಹೊಂದಿದೆ.
ಇಲ್ಲಿರುವ ಕ್ರಿ.ಶ. ೧೧೩೮ರ ಶಾಸನವು ಗೋವೆ ಕದಂಬರ ಎರಡನೆ ಜಯಕೇಶಿಯದು. ಹೆಗ್ಗಡೆ ಬೀಚಣನು ಗ್ರಾಮೇಶ್ವರ ದೇವರಿಗೆ ಭೂಮಿಯನ್ನು ದಾನ ಮಾಡಿದನೆಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಗ್ರಾಮೇಶ್ವರ ಎಂದು ತಿಳಿದು ಬರುವುದು.
೧೪
	ಊರು
	ಜುಂಜುನ ಬೈಲು

	ಸ್ಥಳ
	ದುರ್ಗಪ್ಪನವರ ಹೊಲ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಬಿದ್ದು ಹೋಗಿದೆ. ಆದರೆ ಗರ್ಭಗೃಹದ ಭಿತ್ತಿ ಅವಶೇಷವನ್ನು ಮತ್ತು ಗೋಡೆಗಂಬಗಳು ಭಗ್ನಸ್ಥಿತಿಯಲ್ಲಿರುವುದನ್ನು ಕಾಣಬಹುದು. ತೆರೆದಸ್ಥಿತಿಯಲ್ಲಿರುವ ಗರ್ಭಗೃಹದಲ್ಲಿ ಲಿಂಗವಿದೆ. ಗಣಪತಿ, ಕುದುರೆ ಲಾಂಛನವಿರುವ ಭೈರವ (ಮೈಲಾರಲಿಂಗೇಶ್ವರ) ಮತ್ತಿತರ ಶಿಲ್ಪಾವಶೇಷಗಳಿವೆ. ಮುಂಭಾಗದಲ್ಲಿ ವಿಷ್ಣು, ಗಣಪತಿ, ಸೂರ್ಯ ಹಾಗೂ ನಂದಿ ಶಿಲ್ಪಗಳು ಕಂಡುಬರುತ್ತವೆ. ಇವೆಲ್ಲವೂ ಭಗ್ನಗೊಂಡಿವೆ.
ಈ ನಿವೇಶನದಿಂದ ಕೆಲವೇ ಮೀಟರ್‌ಗಳು ಅಂತರದಲ್ಲಿ ಭೈರವಿ ಶಿಲ್ಪವಿದೆ. ದೇವಿಯು ರುಂಡಗಳ ಮೇಲೆ ಕುಳಿತು, ಕೈಗಳಲ್ಲಿ ತ್ರಿಶೂಲ, ಖಡ್ಗ, ಡಮರು ಮತ್ತು ಬಟ್ಟಲನ್ನು ಹಿಡಿದಿದ್ದಾಳೆ. ಈ ಶಿಲ್ಪದ ಬಳಿ ಮೂರು ಸ್ತ್ರೀಯರ ಸೂಕ್ಷ್ಮ ಶಿಲ್ಪಫಲಕವಿದೆ. ಮುಖಭಾಗ ಭಗ್ನಗೊಂಡಿದೆ. ಇವುಗಳ ತಲೆತುರುಬಿನಲ್ಲಿ ತಾಳೆಹೂಗಳ ಅಲಂಕರಣವುಂಟು. ಅಂದರೆ ಮಹಾಸತಿ ಶಿಲ್ಪಗಳಲ್ಲಿರುವ ಅಲಂಕರಣದಂತೆ. ಆದರೂ ಈ ಶಿಲ್ಪಗಳ ರಚನೆಯ ಉದ್ದೇಶ ಸ್ಪಷ್ಟವಗುವುದಿಲ್ಲ.
ಸಮೀಪದಲ್ಲಿರುವ ಸಂಗಟಿಕೊಪ್ಪದ ಹಳೆ ಊರಿನ ನಿವೇಶನದಲ್ಲಿ ವೀರಸತಿಕಲ್ಲು ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ. ಹುಲುಗಿನಕೊಪ್ಪದ ಹತ್ತಿರವಿರುವ ಕೆರವಾಡದ ಹಳೆ ಊರಿ ನಿವೇಶನದಲ್ಲಿ ಕೆಲವು ಶಿಲ್ಪಾವಶೇಷಗಳಿವೆ. ಇಲ್ಲಿ ಊರುಗಳು ಸ್ಥಳಾಂತರಗೊಂಡಿದ್ದು, ಅಲ್ಲೆಲ್ಲ ಈಗ ಕಾಡು ಬೆಳೆದಿದೆ. ಅದೇ ರೀತಿ ಕಾಡನ್ನು ಕಡಿದು ಹೊಸ ಊರುಗಳನ್ನು ನಿರ್ಮಿಸಿಕೊಂಡಿದ್ದಾರೆ. ಇಲ್ಲಿನ ಜನರು ಸಾಮಾನ್ಯವಾಗಿ ಹುಲಿಯಪ್ಪ ಎಂಬ ಹುಲಿಶಿಲ್ಪವನ್ನು ಪೂಜಿಸುತ್ತಾರೆ.
೧೫
	ಊರು
	ಜುಂಜುನ ಬೈಲು

	ಸ್ಥಳ
	ದುರ್ಗಪ್ಪನವರ ಹೊಲ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಗರ್ಭಗೃಹ ಉಳಿದಿದೆ. ಇದರ ಮೇಲೆ ಭಾರಿ ಪ್ರಮಾಣದ ಮಣ್ಣನ್ನು ಸುರಿಯಲಾಗಿದೆ. ಮಣ್ಣಿನ ಮೇಲೆ ಗಿಡಗಂಟಿಗಳು ಬೆಳೆದಿವೆ. ಗರ್ಭಗೃಹದ ದ್ವಾರಬಂಧ ಮತ್ತಿತರ ವಾಸ್ತು ಅವಶೇಷಗಳು ಊರೊಳಗಿನ ಅರಳಿಮರದ ಕೆಳಗಿವೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ಕಾರ್ತಿಕೇಯ, ಗಣಪತಿ, ಉಮಾಮಹೇಶ್ವರ, ನಾಗ ಮತ್ತು ಸಪ್ತಮಾತೃಕೆಯರ ಶಿಲ್ಪಫಲಕ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇವೆಲ್ಲವೂ ಭಗ್ನಗೊಂಡಿವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೧. ಕಲಘಟಗಿ ತಾಲ್ಲೂಕು (೧೬-೩೦)
೧೬
	ಊರು
	ತಂಬೂರು

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕಾಳಬಸವಣ್ಣನ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ನಾಡಹೆಂಚಿನ ದೇವಾಲಯವಿದು. ಒಳಗೆ ದೊಡ್ಡ ನಂದಿಶಿಲ್ಪವಿದೆ. ಬಹುಶಃ ಈ ನಂದಿಯನ್ನು, ಉತ್ತರಾಭಿಮುಖವಾಗಿದ್ದ ಶಿವಾಲಯಕ್ಕೆ ಅಭಿಮುಖವಾಗಿ ಪ್ರತಿಷ್ಠಾಪಿಸಿದಂತೆ ಕಂಡುಬರುತ್ತದೆ. ಏಕೆಂದರೆ ಈ ದೇವಾಯದ ಮುಂಭಾಗದಲ್ಲಿ ದೇವಾಲಯವೊಂದು ನಶಿಸಿ ಹೋಗಿರುವ ಕುರುಹುಗಳು ದೊರೆಯುತ್ತವೆ. ಇವುಗಳಲ್ಲಿ ಶಿಲಾವೇದಿಕೆಯ ಮೇಲೆ ನಿಲ್ಲಿಸಿರುವ ಸುಮಾರು ೩೦ ಅಡಿ ಎತ್ತರದ ಶಿಲಾಸ್ತಂಭ ಪ್ರಮುಖವಾಗಿದೆ.
ಹೊರಭಾಗದಲ್ಲಿ ಗರುಡಲಾಂಛನವಿರುವ ಪಾಣಿಪೀಠ ಇತರ ಪಾಣಿಪೀಠಗಳು ಹಾಗೂ ಮತ್ತಿತರ ಶಿಲ್ಪಾವಶೇಷಗಳು ಚೆಲ್ಲಾಡಿವೆ.
೧೭
	ಊರು
	ತಂಬೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	ಭಾ.ಪು.ಸ. ಇಲಾಖೆ


ದೇವಾಲಯವು ಸುಸ್ಥಿತಿಯಲ್ಲಿದ್ದು, ಭಾರತ ಪುರಾತತ್ವ ಸರ್ವೇಕ್ಷಣಾ ಇಲಾಖೆಯ ಸಂರಕ್ಷಣೆಯಲ್ಲಿದೆ. ಗರ್ಭಗೃಹದ ಬಾಗಿಲುವಾಡದಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಮೇಲಿನ ತೋರಣ ಫಲಕದಲ್ಲಿ ಐದು ಸಣ್ಣ ಗೂಡುಗಳಲ್ಲಿ ಕ್ರಮವಾಗಿ ಬ್ರಹ್ಮ, ಗಣಪತಿ, ಮಹೇಶ್ವರ, ಸೂರ್ಯ ಮತ್ತು ವಿಷ್ಣುವಿನ ಉಬ್ಬುಶಿಲ್ಪಗಳನ್ನು ಬಿಡಿಸಿದೆ. ಅರ್ಧಮಂಟಪದ ಗೋಡೆಗಂಬಗಳು ಘನಾಕೃತಿಯಲ್ಲಿದ್ದು, ಅಲಂಕಾರಿಕ ಚಿತ್ರಗಳನ್ನು ಒಳಗೊಂಡಿವೆ. ನವರಂಗದ ನಾಲ್ಕು ಕಂಬಗಳು ತಿರುಗಣೆ ಯಂತ್ರದ ರಚನೆಗಳಾಗಿವೆ. ಬಳೆಗಳ ಅಲಂಕರಣವಿರುವ ಕಂಬಗಳು ಚಿತ್ತಾಕರ್ಷಕವಾಗಿವೆ. ನವರಂಗವು ಮೇಲೆ ತಿಳಿಸಿದಂತೆ ಪೂರ್ವ ಮತ್ತು ದಕ್ಷಿಣದಲ್ಲಿ ಪ್ರವೇಶ ದ್ವಾರಗಳನ್ನು ಹೊಂದಿತ್ತು. ನವರಂಗದ ಪೂರ್ವ ಅಂಕಣದಲ್ಲಿ ಬೃಹತ್‌ನಂದಿಶಿಲ್ಪವಿದ್ದು, ಜನರ ಭಕ್ತಿ ಮತ್ತು ನಂಬಿಕೆಗೆ ಪಾತ್ರವಾಗಿದೆ. ಹಾಗಾಗಿ ಈ ದೇವಾಲಯವನ್ನು ಬಸವಣ್ಣಗುಡಿ ಎಂದೇ ಕರೆಯುತ್ತಾರೆ. ಈ ನಂದಿಶಿಲ್ಪಕ್ಕೆ ವಿಶೇಷ ಪೂಜೆಪುರಸ್ಕಾರಗಳು ನಿತ್ಯವೂ ನಡೆಯುವುದರಿಂದ ಪೂರ್ವದ ಪ್ರವೇಶದ್ವಾರಕ್ಕೆ ಕಬ್ಬಿಣದ ಜಾಲಂಧ್ರವನ್ನು ಅಳವಡಿಸಿ ಪ್ರವೇಶವನ್ನು ನಿರ್ಬಂಧಿಸಿದ್ದಾರೆ. ಹೀಗಾಗಿ ಜನರು ದಕ್ಷಿಣದ ಪ್ರವೇಶದ್ವಾರದಿಂದಲೇ ದೇವಾಲಯವನ್ನು ಪ್ರವೇಶಿಸುತ್ತಾರೆ. ಪ್ರವೇಶದ್ವಾರದ ಮೆಟ್ಟಿಲುಗಳ ಇಕ್ಕೆಲಗಳಲ್ಲಿ ಕಟಾಂಜನಗಳಿವೆ.
ದೇವಾಲಯವು ಅಧಿಷ್ಠಾನವನ್ನು ಹೊಂದಿದೆ. ಜಗತಿ, ಉಪಾನ, ತ್ರಿಪಟ್ಟಕುಮುದ, ಕಂಠ, ಕಪೋತ ಮತ್ತು ಉರ್ದ್ವೋಪಾನಗಳಿಂದ ಕೂಡಿದ ಅಧಿಷ್ಠಾನ ಸುಂದರವಾಗಿದೆ. ಭಿತ್ತಿಯಲ್ಲಿ ಅರ್ಧಕಂಬಗಳ ಅಲಂಕರಣವಿದ್ದು, ಉಳಿದಂತೆ ಸಪಾಟಾಗಿದೆ. ಮೇಲ್ಛಾವಣಿಯಲ್ಲಿ ಸುತ್ತಲೂ ಕೈಪಿಡಿ ಗೋಡೆಯ ಅಲಂಕರಣವುಂಟು. ಗರ್ಭಗೃಹದ ಮೇಲೆ ಏಕತಲದ ದ್ರಾವಿಡ ಶೈಲಿಯ ಶಿಖರವಿದ್ದು, ಸ್ತೂಪಿ ಮತ್ತು ಶಿಲಾಕಳಸವನ್ನು ಹೊಂದಿದೆ. ಶಿಖರವು ಸುಖನಾಸದಿಂದ ಕೂಡಿದ್ದು, ಲಲಾಟದಲ್ಲಿ ನಟರಾಜನ ಶಿಲ್ಪ ಮತ್ತು ಕೀರ್ತಿಮುಖದ ಅಲಂಕರಣವನ್ನು ಕಾಣಬಹುದು. ದೇವಾಲಯವು ಸುತ್ತಲೂ ಆವರಣ ಗೋಡೆಯನ್ನು ಹೊಂದಿದೆ. ಈಶಾನ್ಯ ಮೂಲೆಯಲ್ಲಿ ಮಂಟಪವಿದ್ದು, ನಡುವೆ ಪಾಣಿಪೀಠವಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಭಗ್ನಗೊಂಡಿರುವ ಕಾಲಭೈರವ, ಸೂರ್ಯ, ದಕ್ಷಿಣಾಮೂರ್ತಿ ಮತ್ತಿತರ ಶಿಲ್ಪಾವಶೇಷಗಳನ್ನು ಲಿಂಗದ ಹಿಂಬದಿಯಲ್ಲಿ ಇಡಲಾಗಿದೆ. ನವರಂಗದಲ್ಲಿರುವ ಮಹಿಷಮರ್ದಿನಿ ಶಿಲ್ಪ ತ್ರಿಭಂಗಿಯಲ್ಲಿದ್ದು, ಮನಮೋಹಕವಾಗಿದೆ. ದೊಡ್ಡ ನಂದಿಶಿಲ್ಪವು ಸಲಕ್ಷಣವಾಗಿದ್ದು, ದೇವಾಲಯದ ಹೆಸರನ್ನೆ ಬದಲಿಸಿದೆ. ಅಂದರೆ ಈ ಪ್ರಾಚೀನ ಶಿವಾಲಯವನ್ನು ಬವಣ್ಣನ ಗುಡಿ ಎಂದೇ ಕರೆಯುತ್ತಾರೆ. ಅನೇಕ ಹಾಡು ಮತ್ತು ಕಥೆಗಳಲ್ಲಿ ತಂಬೂರ ಬಸವೇಶ್ವರನೆಂದೇ ಪ್ರಸಿದ್ಧವಾಗಿರುವ ಈ ಶಿಲ್ಪ ದೇವಾಲಯದ ಪ್ರಮುಖ ಆಕರ್ಷಣೆಯಾಗಿದೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ಗಣಪತಿ ಶಿಲ್ಪಗಳು, ಮತ್ತಿತರ ಶಿಲ್ಪಾವಶೇಷಗಳಿವೆ.
ದೇವಾಲಯದ ಆವರಣದಲ್ಲಿ ಶಾಸನಗಳು ಮತ್ತು ವೀರಗಲ್ಲುಗಳು ಕಂಡು ಬರುತ್ತವೆ. ಆರನೆಯ ವಿಕ್ರಮಾದಿತ್ಯನ ಕ್ರಿ.ಶ. ೧೧೨೦ರ ಶಾಸನವೊಂದು ಫಣಿರಾಜ ದೇವಾಲಯದ ನಿರ್ಮಾಣವನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಕ್ರಿ.ಶ. ೧೧೨೪ರ ಶಾಸನವು ಸತ್ರಕ್ಕೆ ಭೂದಾನವನ್ನು, ಕ್ರಿ.ಶ. ೧೧೪೪ ರ ಶಾಸನವು ಚೌಡೇಶ್ವರ ದೇವಾಲಯಕ್ಕೆ ಭೂದಾನವನ್ನು ಹಾಗು ಕ್ರಿ.ಶ. ೧೧೫೬ರ ಶಾಸನವು ನಾರಾಯಣದೇವರಿಗೆ ಸುಂಕಗಳ ದಾನವನ್ನು ಉಲ್ಲೇಖಿಸುತ್ತವೆ (ಅದೇ). ಮೇಲಿನ ಶಾಸನಗಳಿಂದ ಈ ಊರಿನಲ್ಲಿ ಫಣಿರಾಜ ದೇವಾಲಯ, ನಾರಾಯಣ ದೇವಾಲಯ ಮತ್ತು ಚೌಡೇಶ್ವರ ದೇವಾಲಯಗಳಿದ್ದವೆಂದು ಸ್ಪಷ್ಟವಾಗುವುದು. ಪ್ರಸ್ತುತ ಬಸವಣ್ಣನ ಗುಡಿಯೇ ಶಾಸನದಲ್ಲಿ ಉಲ್ಲೇಖಗೊಂಡಿರುವ ಚೌಡೇಶ್ವರ ದೇವಾಲಯವಿರಬಹುದು. ಇದೇ ಊರಿನ ಕೋಟೆಯಲ್ಲಿರುವ ಕ್ರಿ.ಶ. ೧೧೨೫ರ ಶಾಸನವೊಂದು ತಂಬೂರಿನಲ್ಲಿ ಜಿನಾಲಯದ ನಿರ್ಮಾಣ ಮತ್ತು ಭೂದಾನವನ್ನು ತಿಳಿಸುತ್ತದೆ (ಅದೇ). ಆದರೆ ಜಿನಾಲಯದ ಬಗ್ಗೆ ಯಾವುದೇ ಮಾಹಿತಿಗಳು ಈಗ ದೊರೆಯುವುದಿಲ್ಲ. ಇಲ್ಲಿನ ಶಾಸನಗಳು ಉಲ್ಲೇಖಿಸಿರುವ ವಿಷ್ಣು ಅಥವಾ ನಾರಾಯಣ ದೇವಾಲಯವು ಸಹ ಕಣ್ಮರೆಯಾಗಿದೆ. ಉಳಿದಂತೆ ರಾಷ್ಟ್ರಕೂಟರ ಕಾಲದಿಂದ ಮೊದಲುಗೊಂಡು ವೀರಗಲ್ಲು ಶಾಸನಗಳಿದ್ದು, ಯುದ್ಧಗಳಲ್ಲಿ ಮರಣಹೊಂದಿದ ವೀರರನ್ನು ಉಲ್ಲೇಖಿಸಿವೆ. ಕ್ರಿ.ಶ. ೯೩೨ರ ನಾಲ್ಕನೆಯ ಗೋವಿಂದನ ವೀರಗಲ್ಲು ಶಾಸನವು ತಮ್ಮ ಊರ ಅಣ್ಣಿಗನ ವೀರಮರಣವನ್ನು ಉಲ್ಲೇಖಿಸುತ್ತದೆ (ಅದೇ). ಇದರಿಂದ ತಂಬೂರಿನ ಪ್ರಾಚೀನ ಹೆಸರು ತಮ್ಮ ಊರು ಎಂದು ಗ್ರಹಿಸಬಹುದು. ತಂಬೂರು ಕೋಟೆ ಮತ್ತು ಕಂದಕಗಳನ್ನು ಒಳಗೊಂಡಿದೆ. ಈ ಎಲ್ಲ ಮಾಹಿತಿಗಳಿಂದ, ತಂಬೂರು ರಾಜಕೀಯವಾಗಿ ಮತ್ತು ಸಾಂಸ್ಕೃತಿಕವಾಗಿ ಮಹತ್ವ ಪಡೆದ ಸ್ಥಳವೆಂದು ಸ್ಪಷ್ಟವಾಗುವುದು.
೧೮
	ಊರು
	ತಂಬೂರು

	ಸ್ಥಳ
	ಊರ ಮಡ್ಡಿ ಮೇಲೆ

	ಸ್ಮಾರಕ
	ಹಾಳು ಶಿವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅರ್ಧಮಂಟಪಗಳನ್ನು ಒಳಗೊಂಡಿದ್ದು, ಭಗ್ನ ಸ್ಥಿತಿಯಲ್ಲಿದೆ. ಗರ್ಭಗೃಹ ದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವುಂಟು. ಬಾಗಿಲುವಾಡದಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದ್ದು, ನಿಮ್ನಪಟ್ಟಿಗಳ ಅಲಂಕರಣದಿಂದ ಕೂಡಿವೆ. ಅರ್ಧಮಂಡಪದ ಪ್ರವೇಶದಲ್ಲಿ ದುಂಡಾದ ಎರಡು ಸಣ್ಣಕಂಬಗಳನ್ನು ನಿಲ್ಲಿಸಲಾಗಿದೆ. ನವರಂಗಭಾಗವು ನೆಲಸಮಗೊಂಡಿದೆ. ದೇವಾಲಯವು ಅಧಿಷ್ಠಾನವನ್ನು ಹೊಂದಿದ್ದು, ಹೊರಭಿತ್ತಿ ಸರಳರಚನೆಯದು. ಭಿತ್ತಿಯನ್ನು ಶಿಲಾಚಪ್ಪಡಿಗಳನ್ನು ಪೇರಿಸಿ ನಿರ್ಮಿಸಲಾಗಿದೆ. ಗರ್ಭಗೃಹದ ಮೇಲೆ ಕದಂಬನಾಗರಶೈಲಿಯ ಭಗ್ನಶಿಖರವಿದೆ.
ಗರ್ಭಗೃಹದಲ್ಲಿ ಲಿಂಗ ಮತ್ತು ಗಣಪತಿಯ ಉಬ್ಬುಶಿಲ್ಪಫಲಕವಿದೆ. ಹೊರಗೆ ಭಗ್ನಗೊಂಡಿರುವ ಗಣಪತಿ, ಮಹಿಷಮರ್ದಿನಿ, ಪಾಣಿಪೀಠಗಳು ಮತ್ತು ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಹಿಂಭಾಗದಲ್ಲಿ ಕೆರೆ ಇದೆ.
ಇಲ್ಲಿ ಕಲ್ಯಾಣ ಚಾಲುಕ್ಯರ ಆರನೆಯ ವಿಕ್ರಮಾದಿತ್ಯ ಮತ್ತು ಗೋವೆ ಕದಂಬರ ಎರಡನೆಯ ಗುವಲದೇವನ ಕ್ರಿ.ಶ.೧೧೨೦ರ ಶಾಸನವಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಜಯದೇವ ಎಂಬುವನು ವಿಷ್ಣು ದೇವಾಲಯವನ್ನು ನಿರ್ಮಿಸಿ, ಭೂಮಿಯನ್ನು ದಾನಮಾಡಿದನೆಂದಿದೆ. ಹಾಳೂರು ಶೆಡಂಬಿಯ ಕ್ರಿ.ಶ. ೧೦೬೨ರ ಶಾನವೊಂದು, ಜಯದೇವಯ್ಯನು ತಮ್ಮಿ ಊರೊಡೆಯನಾಗಿದ್ದನೆಂದು ತಿಳಿಸುತ್ತದೆ (ಅದೇ). ತಂಬೂರಿನ ಪ್ರಾಚೀನ ಹೆಸರು ಈ ಶಾಸನದಲ್ಲಿ ತಮ್ಮಿ ಊರು ಎಂದಿರುವುದರಿಂದ, ಮೇಲೆ ತಿಳಿಸಿದ ಜಯದೇವ ಮತ್ತು ಜಯದೇವಯ್ಯ ಒಬ್ಬನೇ ಆಗಿರಬೇಕು.
೧೯
	ಊರು
	ತುಮರಿಕೊಪ್ಪ

	ಸ್ಥಳ
	ದೊಡ್ಡ ಓಣಿ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಮೇಲೆ ಹೆಂಚನ್ನು ಹೊದಿಸಲಾಗಿದೆ. ಗರ್ಭಗೃಹದಲ್ಲಿ ಎತ್ತರದ ವೇದಿಕೆಯ ಮೇಲೆ ಸ್ವಯಂಭು ಲಿಂಗವನ್ನಿಟ್ಟಿದ್ದಾರೆ. ಸಭಾಗೃಹದಲ್ಲಿ ನಂದಿಶಿಲ್ಪವಿದೆ.
೨೦
	ಊರು
	ದ್ಯಾವನಕೊಂಡ

	ಸ್ಥಳ
	ಊರ ಈಶಾನ್ಯ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹದ ಚಾವಣಿ ಕಲ್ಲಿನದು. ಸಭಾಗೃಹದ ಮೇಲೆ ಸೀಮೆಹೆಂಚನ್ನು ಹೊದಿಸಲಾಗಿದೆ. ಗೋಡೆ ಮಣ್ಣಿನದು. ಗರ್ಭಗೃಹದಲ್ಲಿ ಶಿಲಾವೇದಿಕೆಯ ಮೇಲೆ ಪ್ರಾಚೀನ ಸ್ವಯಂಭುಲಿಂಗವನ್ನಿಡಲಾಗಿದೆ. ಸಭಾಗೃಹದಲ್ಲಿ ಸಣ್ಣ ನಂದಿಶಿಲ್ಪವಿದೆ.
ಈ ಊರಿನ ಸುಮಾರು ೧೨ನೆಯ ಶತಮಾನದ ಶಾಸನವು ವ್ಯಕ್ತಿಯೊಬ್ಬನನ್ನು ವರ್ಣನೆ ಮಾಡಿದೆ (ಕಲಬುರ್ಗಿ : ಧಾ ಜಿ ಶಾ ಸೂ).
೨೧
	ಊರು
	ದಿಂಬುವಳ್ಳಿ

	ಸ್ಥಳ
	ಕಲ್ಲಪ್ಪ ಘಟ್ಟ

	ಸ್ಮಾರಕ
	—

	ಅಭಿಮುಖ
	—

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವಿಲ್ಲ. ಆದರೆ ಹಳೆಯ ದೇವಾಲಯಕ್ಕೆ ಸೇರಿದ ಭಗ್ನ ಶಿಲ್ಪಾವಶೇಷಗಳು ಮತ್ತು ವಾಸ್ತು ಅವಶೇಷಗಳಿವೆ. ಗಣಪತಿ, ನಾಗ, ಮತ್ತಿತರ ಶಿಲ್ಪಗಳು ಕಂಡುಬರುತ್ತವೆ. ಇದರಿಂದ ಇಲ್ಲಿ ಹಳೆಯ ಶಿವಾಲಯವಿತ್ತೆಂಬುದು ಸ್ಪಷ್ಟವಾಗುವುದು. ಕೆಲವೇ ಮೀಟರ್‌ಗಳ ಅಂತರದಲ್ಲಿ ಶಾಸನೋಕ್ತ ವೀರಗಲ್ಲು ಶಿಲ್ಪಗಳಿವೆ. ಬಹುಶಃ ಇವು ಅಪ್ರಕಟಿತವಿರಬಹುದು. ಮರವೊಂದರ ಕೆಳಗೆ ಸತಿಕಲ್ಲಿದೆ.
ದಿಂಬುವಳ್ಳಿ-ಕಂದಳಿ ದಾರಿಯಲ್ಲಿ ಕಲ್ಯಾಣ ಚಾಲುಕ್ಯರ ನಾಲ್ಕನೆ ಸೋಮೇಶ್ವರ ಮತ್ತು ಗೋವೆ ಕದಂಬರ ಪೆರ್ಮಾಡಿದೇವನ ಕಾಲದ ಕ್ರಿ.ಶ. ೧೧೭೪ರ ಶಾಸನವಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಇದು ದಂಡನಾಯಕ ಮಾದಿರಾಜ ಹಾಗೂ ಕೇತಗಾವುಂಡಾದಿಗಳು ಮೈಳಲೇಶ್ವರ ದೇವಾಲಯಕ್ಕೆ ಭೂಮಿಯನ್ನು ದಾನಮಾಡಿದರೆಂದು ತಿಳಿಸುವುದು.
೨೨
	ಊರು
	ದುಮ್ಮವಾಡ

	ಸ್ಥಳ
	ಕೆರೆದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹ ಮತ್ತು ಅಂತರಾಳಗಳಿರುವ ದೇವಾಲಯದ ಹೊರಭಿತ್ತಿಯನ್ನು ದಿಂಡುಗಲ್ಲಿನಿಂದ ಮುಚ್ಚಲಾಗಿದೆ.
ಗರ್ಭಗೃಹದಲ್ಲಿ ಲಿಂಗವಿದ್ದು, ಅಂತರಾಳದಲ್ಲಿ ನಂದಿಶಿಲ್ಪವಿದೆ. ಗೋಡೆಯ ಗೂಡುಗಳಲ್ಲಿ ಗಣಪತಿ ಮತ್ತು ನಾಗಶಿಲ್ಪಗಳಿವೆ. ಹೊರಭಾಗದಲ್ಲಿ ವೀರಗಲ್ಲು ಶಿಲ್ಪವಿದೆ.
೨೩
	ಊರು
	ದೇವಿಕೊಪ್ಪ

	ಸ್ಥಳ
	ಕೆರೆ ಏರಿ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


 
೧೯೯೦ ರಲ್ಲಿ ನಿರ್ಮಿಸಿದ ಆರ್‌.ಸಿ.ಸಿ. ಕೊಠಡಿಯಲ್ಲಿ ಪ್ರಾಚೀನಕಾಲದ ಲಿಂಗವಿದೆ. ಲಿಂಗವು ಬ್ರಹ್ಮಭಾಗ ಮತ್ತು ರುದ್ರಭಾಗವನ್ನು ಒಳಗೊಂಡಿದೆ. ಹೊರಗೆ ಹಳೆಯ ದೇವಾಲಯದ ಕೆಲವು ವಾಸ್ತು ಅವಶೇಷಗಳು ಕಂಡು ಬರುತ್ತವೆ. ಬಹುಶಃ ಕೆರೆ ಮುಂಭಾಗದಲ್ಲಿದ್ದ ಹಳೆಯ ದೇವಾಲಯವು ನಸಿಸಿದ ನಂತರ ಮೇಲಿನ ದೇವಾಲಯವನ್ನು ನಿರ್ಮಿಸಿರಬೇಕು.
೨೪
	ಊರು
	ದೇವಿಕೊಪ್ಪ

	ಸ್ಥಳ
	ಶಿಗನಹಳ್ಳಿ ರಸ್ತೆ

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ರಸ್ತೆಯಂಚಿನಲ್ಲಿ ಶಾಸನ, ವೀರಗಲ್ಲು, ಗೋಸಾಸದ ಕಲ್ಲುಗಳು ಹಾಗೂ ವಾಸ್ತು ಅವಶೇಷಗಳು ಬಿದ್ದಿವೆ. ಇದರಿಂದ ಇಲ್ಲಿ ಶಿವಾಲಯವೊಂದು ಅಸ್ತಿತ್ವದಲ್ಲಿತ್ತು ಎಂದು ಗ್ರಹಿಸಬಹುದು. ಈ ಅವಶೇಷಗಳಿಗೆ ಯಾವುದೇ ರಕ್ಷಣೆ ಇಲ್ಲ.
೨೫
	ಊರು
	ನಾಗನೂರು

	ಸ್ಥಳ
	ಊರ ಮುಂದೆ

	ಸ್ಮಾರಕ
	ಬಸವಣ್ಣ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಎರಡು ಗರ್ಭಗೃಹಗಳನ್ನು ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಮೇಲೆ ಸೀಮೆಹೆಂಚನ್ನು ಹೊದಿಸಿದ್ದಾರೆ. ಗರ್ಭಗೃಹಗಳಲ್ಲಿ ಕ್ರಮವಾಗಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹಳೆ ಪೀಠದ ಮೇಲೆ ಘನಾಕೃತಿಯ ಕಲ್ಲನ್ನು ಇಟ್ಟು, ಅದರ ಮೇಲೆ ನಂತರದ ಕಾಲಕ್ಕೆ ಸೇರಿದ ಒರಟುರಚನೆಯ ರುದ್ರಭಾಗವನ್ನು ಒಳಗೊಂಡ ಯೋನಿಪೀಠವನ್ನಿಡಲಾಗಿದೆ. ಗೋಡೆಯಲ್ಲಿ ಕೆಲವು ಶಿಲ್ಪಗಳ ಅಳವಡಿಕೆಯನ್ನು ಕಾಣುತ್ತೇವೆ. ಹೊರಗೆ ಹಳೆಯ ನಂದಿ ಶಿಲ್ಪಗಳು ಮತ್ತು ನಾಗಶಿಲ್ಪಗಳಿವೆ.
೨೬
	ಊರು
	ನೀರಸಾಗರ

	ಸ್ಥಳ
	ಕಲ್ಲಪ್ಪನ ಜಮೀನು

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇಲ್ಲಿದ್ದ ಹಳೆ ದೇವಾಲಯ ಬಿದ್ದುಹೋಗಿದೆ. ಅದೇ ಸ್ಥಳದಲ್ಲಿ ಗರ್ಭಗೃಹ ಮತ್ತು ಸಭಾಗೃಹಗಳನ್ನು ನಿರ್ಮಿಸಿ, ಮೇಲೆ ಸೀಮೆಹೆಂಚನ್ನು ಹೊದಿಸಲಾಗಿದೆ. ಗರ್ಭಗೃಹದಲ್ಲಿ ಗದ್ದಿಗೆ ಇದ್ದು, ಅದರ ಮೇಳೆ ಒರಟುರಚನೆಯ ಲಿಂಗವನ್ನಿಟ್ಟಿದ್ದಾರೆ. ಸಭಾಗೃಹದಲ್ಲಿ ದೇವಾಲಯದ ಹೊಸ್ತಿಲು ಅವಶೇಷವನ್ನು ಕಾಣಬಹುದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ಸಪ್ತಮಾತೃಕೆಯರ ಶಿಲ್ಪಫಲಕ, ಸವೆದಿರುವ ಶಾಸನ ಮತ್ತು ಪಾಣಿಪೀಠ ಕಂಡುಬರುತ್ತವೆ. ಈ ಶಿಲ್ಪಾವಶೇಷಗಳಿಂದ ಇಲ್ಲಿ ಹಳೆ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುತ್ತದೆ.
೨೭
	ಊರು
	ನೀರಸಾಗರ

	ಸ್ಥಳ
	ಹೊಂಡದ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹವನ್ನು ಮತ್ತು ಹಾಳುಬಿದ್ದ ಸಭಾಗೃಹವನ್ನು ಹೊಂದಿದೆ. ಗೋಡೆಯನ್ನು ಚಕ್ಕೆಕಲ್ಲು ಮತ್ತು ಮಣ್ಣಿನಿಂದ ನಿರ್ಮಿಸಲಾಗಿದೆ. ಚಾವಣಿಯಲ್ಲಿ ಚಪ್ಪಡಿ ಕಲ್ಲನ್ನು ಹಾಸಿ ಮೇಲೆ ಮಣ್ಣು ತುಂಬಿದೆ. ಮುಂದಿದ್ದ ಸಭಾಗೃಹದ ಚಾವಣಿ ಬಿದ್ದುಹೋಗಿದ್ದು, ಪಾರ್ಶ್ವದ ಗೋಡೆಗಳಿವೆ. ಸಭಾಮಂಟಪವು ಜಗತಿಗಳನ್ನು ಒಳಗೊಂಡಿದೆ.
ಗರ್ಭಗೃಹದಲ್ಲಿ ಹಳೆ ಪೀಠದ ಮೇಲೆ ನಂತರದ ಕಾಲಕ್ಕೆ ಸೇರುವ ಸಣ್ಣ ಲಿಂಗವಿದೆ. ಹೊರಭಾಗದಲ್ಲಿ ನಂದಿಶಿಲ್ಪಗಳು, ನಾಗ, ಸಪ್ತಮಾತೃಕೆಯರ ಶಿಲ್ಫಫಲಕ ಹಾಗು ಹಳೆ ದೇವಾಲಯದ ಕಂಬ ಮತ್ತಿತ್ತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
ದೇವಾಲಯದ ಮುಂದಿರುವ ಶಾಸನದ ಮಾಹಿತಿಗಳು ಲಭ್ಯವಾದಲ್ಲಿ, ಹಳೆ ದೇವಾಲಯದ ಮೇಲೆ ಬೆಳಕು ಚೆನ್ನಬಹುದು.
೨೮
	ಊರು
	ನೆಲಹರವಿ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಸಭಾಗೃಹ ಮತ್ತು ಪ್ರವೇಶ ಮಂಟಪಗಳನ್ನು ಒಳಗೊಂಡಿದೆ. ಚಾವಣಿಯಲ್ಲಿ ಸೀಮೆಹೆಂಚನ್ನು ಹೊದಿಸಲಾಗಿದೆ.
ಗರ್ಭಗೃಹದಲ್ಲಿ ಪ್ರಾಚೀನಕಾಲಕ್ಕೆ ಸೇರುವ ಸ್ವಯಂಭುಲಿಂಗವಿದ್ದು, ವೇದಿಕೆ ಮೇಲಿಟ್ಟಿದ್ದಾರೆ. ಸಭಾಗೃಹದಲ್ಲಿ ಪ್ರಾಚೀನ ವಿಷ್ಣುಶಿಲ್ಪ ಮತ್ತು ನಾಗಶಿಲ್ಪಗಳಿವೆ. ನಂದಿಶಿಲ್ಪ ಇತ್ತೀಚಿನದು.
೨೯
	ಊರು
	ಪುರ (ಹಾಳೂರು)

	ಸ್ಥಳ
	ನಾಡಿನ ನಡುವೆ

	ಸ್ಮಾರಕ
	—

	ಅಭಿಮುಖ
	—

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಅರಣ್ಯದ ನಡುವೆ ಶಿವಾಲಯವೊಂದಕ್ಕೆ ಸಂಬಂಧಿಸಿದ ಭಗ್ನಗೊಂಡಿರುವ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ದೇವಾಲಯವು ಸಂಪೂರ್ಣವಾಗಿ ಹಾಳಾಗಿದೆ. ಅದರ ವಾಸ್ತು ಅವಶೇಷಗಳು ಚೆಲ್ಲಾಡಿವೆ. ಕೆಲವು ವಾಸ್ತು ಅವಶೇಷಗಳನ್ನು ಬೇರೆಡೆಗೆ ಸಾಗಿಸಲಾಗಿದೆ. ನಿಧಿ ಆಸೆಯಿಂದ ಇಲ್ಲಿನ ಶಿಲ್ಪಾವಶೇಷಗಳನ್ನು ಭಗ್ನಗೊಳಿಸಿದ್ದಾರೆ. ಲಿಂಗ, ಕಾಲಭೈರವ, ಮಹಿಷಮರ್ದಿನಿ, ನಂದಿ, ಪಾಣಿಪೀಠಗಳು ಮತ್ತಿತರ ಶಿಲ್ಪಾವಶೇಷಗಳು ಅಲ್ಲಲ್ಲಿ ಬಿದ್ದಿವೆ. ಇಲ್ಲಿದ್ದ ಪುರ ಎಂಬ ಹೆಸರಿನ ಗ್ರಾಮವು ಹಾಳುಬಿದ್ದುದರಿಂದ ಜನರು ಬೇರೆಡೆ ವಲಸೆಹೋದರು. ಈ ಹೊನ್ನೆಲೆಯಲ್ಲಿ ಇಲ್ಲಿನ ದೇವಾಲಯವು ಸಹ ನಾಶಹೊಂದಿರಬಹುದು. ದೇವಾಲಯವಿದ್ದಲ್ಲಿ ಈಗ ಅರಣ್ಯ ಬೆಳೆದಿದೆ.
೩೦
	ಊರು
	ಬಚ್ಚಿವಾಡ

	ಸ್ಥಳ
	ಹೊಲದ ನಡುವೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಗರ್ಭಗೃಹವೊಂದೇ ಉಳಿದಿದೆ. ಅದು ಸಹ ಭಗ್ನಸ್ಥಿತಿಯನ್ನು ತಲುಪಿದ್ದು, ಅದರ ಹೊರಗೋಡೆ ಬಿದ್ದು ಹೋಗಿರುವುದನ್ನು ಕಾಣಬಹುದು. ಗರ್ಭಗೃಹದಲ್ಲಿ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಹೊರಭಾಗದಲ್ಲಿ ಗಣಪತಿ ಮತ್ತು ವಿಷ್ಣು ಶಿಲ್ಪಗಳಿವೆ. ಹಾಗು ಜಾಲಂಧ್ರ, ಕಂಬ ಮತ್ತಿತರ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೧. ಕಲಘಟಗಿ ತಾಲ್ಲೂಕು (೩೧-೪೫)
೩೧
	ಊರು
	ಬದನಿಗಟ್ಟಿ

	ಸ್ಥಳ
	ಹಾಳೂರು

	ಸ್ಮಾರಕ
	ಬಸವಣ್ಣ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅಂತರಾಳಗಳನ್ನು ಹೊಂದಿದೆ. ದೇವಾಲಯದ ಮೇಳೆ ಮತ್ತು ಸುತ್ತಲೂ ಚಕ್ಕೆಕಲ್ಲುಗಳನ್ನು ತುಂಬಿದ್ದಾರೆ. ನವರಂಗಭಾಗವು ಬಿದ್ದು ಹೋಗಿದ್ದು, ಈಗ್ಗೆ ಕೆಲವು ವರ್ಷಗಳ ಹಿಂದೆ ಮರದ ಕಂಬ ಮತ್ತು ತೊಲೆಗಳನ್ನು ಅಳವಡಿಸಿ ನವರಂಗವನ್ನು ನಿರ್ಮಿಸಿದ್ದಾರೆ. ಮೇಲೆ ಜಿಂಕ್‌ಶೀಟನ್ನು ಹೊದಿಸಲಾಗಿದೆ. ನವರಂಗವು ಉತ್ತರ, ದಕ್ಷಿಣ ಮತ್ತು ಪೂರ್ವದಲ್ಲಿ ದ್ವಾರಗಳನ್ನು ಹೊಂದಿದೆ. ಪೂರ್ವದ್ವಾರಕ್ಕೆ ಹೊಂದಿಕೊಂಡಿರುವ ಸಣ್ಣ ಕೊಠಡಿಯಲ್ಲಿ ಬೃಹತ್ ನಂದಿಶಿಲ್ಪವಿದೆ. ಬಹುಶಃ ಇದು ಹಿಂದೆ ನಂದಿಪಂಟಪವಾಗಿದ್ದು, ಪ್ರವೇಶದ್ವಾರವನ್ನು ಹೊಂದಿದ್ದಂತೆ ಕಂಡುಬರುತ್ತದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ನವರಂಗದ ಆಗ್ನೇಯ ಮೂಲೆಯಲ್ಲಿರುವ ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಗರುಡಲಾಂಛನವಿರುವ ಪಾಣಿಪೀಠ, ಕಾರ್ತಿಕೇಯ ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ. ಈ ಊರಿನ ಜನರು ಕಾಲಾಂತರದಲ್ಲಿ ಬಮ್ಮಿಗಟ್ಟಿಗೆ ಬಂದು ನೆಲಸಿದ್ದಾರೆ. ಬಮ್ಮಿಗಟ್ಟಿಯಲ್ಲಿ ಚಕ್ಕೆಕಲ್ಲಿನ ಕೋಟೆ ಮತ್ತು ಉಡೇವು ಸ್ಮಾರಕಗಳನ್ನು ಕಾಣಬಹುದು.
೩೨
	ಊರು
	ಬಾನಗತ್ತಿಗುಡಿಹಾಳ

	ಸ್ಥಳ
	ದೇಸಾಯಿ ಓಣಿ

	ಸ್ಮಾರಕ
	ವಿರೂಪಾಕ್ಷೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹವನ್ನು ಹಾಗು ಅದರ ಸುತ್ತ ಸೇರಿದಂತೆ ಸಭಾಗೃಹವನ್ನು ಒಳಗೊಂಡಿದೆ. ಮೊದಲಿಗೆ ಈ ದೇವಾಲಯವು ಈಗಿನ ವಿಠೋಬ ದೇವಾಲಯವಿದ್ದಲ್ಲಿ ಇತ್ತು. ಕೆಲವು ದಶಕಗಳ ಹಿಂದೆ ಈಗಿರುವಲ್ಲಿಗೆ ಸ್ಥಳಾಂತರಿಸಲಾಗಿದೆ. ಇದನ್ನು ಇಲ್ಲಿನ ದೇಸಾಯಿಯವರು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಲಿಂಗ ವಿಜಯನಗರೋತ್ತರ ಕಾಲದ ರಚನೆಯೆನ್ನಬಹುದು. ಹೊರಗೆ ಗಣಪತಿ ಮತ್ತು ನಾಗಶಿಲ್ಪಗಳಿವೆ. ವಿಜಯನಗರದ ಪತನಾನಂತರ ಇಲ್ಲಿಗೆ ಬಂದು ನೆಲಸಿದ ದೇಸಾಯಿಯವರು, ವಿರೂಪಾಕ್ಷೇಶ್ವರನ ಹೆಸರಿನಲ್ಲಿ ದೇವಾಲಯವನ್ನು ಸ್ಥಾಪಿಸಿದರೆಂದು ಆ ಮನೆತನದವರು ತಿಳಿಸುತ್ತಾರೆ.
೩೩
	ಊರು
	ಬಿಸರಳ್ಳಿ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹವು ಹಳೆಯದಿದ್ದು, ಹೊರಭಿತ್ತಿ ಜೀಣೋದ್ಧಾರಗೊಂಡಿದೆ. ಅಂದರೆ ಅಧಿಷ್ಠಾನದ ಮೇಲಿರುವ ಗರ್ಭಗೃಹದ ಹೊರಭಿತ್ತಿಯ ಅರ್ಧದಿಂದ ದಿಂಡುಗಲ್ಲಿನ ಗೋಡೆ ನಿರ್ಮಿಸಿದ್ದಾರೆ. ಗರ್ಭಗೃಹದ ಮೇಲೆ ಗಾರೆಶಿಖರವಿದೆ. ಗರ್ಭಗೃಹದ ದ್ವಾರಕ್ಕೆ ಮರದ ಬಾಗಿಲುಚೌಕಟ್ಟನ್ನು ಅಳವಡಿಸಿದ್ದಾರೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ದ್ವಾರದ ಮೇಲಿನ ಫಲಕದಲ್ಲಿ ಸಿಂಹ, ಆನೆ ಮತ್ತು ನಾಗರ ಶೈಲಿಯ ಶಿಖರಗಳ ಉಬ್ಬುಶಿಲ್ಪಗಳನ್ನು ಬಿಡಿಸಲಾಗಿದೆ. ಸಭಾಗೃಹದಲ್ಲಿ ಕಾಂಕ್ರಿಟಿನ ಕಂಬಗಳಿದ್ದು, ಮೇಲೆ ಸಿಮೆಂಟಿನ ಚಾವಣಿ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗವಿದ್ದು, ಸಭಾಗೃಹದ ನೈರುತ್ಯಮೂಲೆಯಲ್ಲಿ ಗಣಪತಿ ಶಿಲ್ಪವಿದೆ. ಹೊರಗೆ ಮರದ ಕೆಳಗೆ ಪ್ರಾಚೀನ ಶಿಲ್ಪಾವಶೇಷಗಳು ಬಿದ್ದಿವೆ.
೩೪
	ಊರು
	ಬೀರವಳ್ಳಿ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗಿಡ್ಡನೆಯ ದೇವಾಲಯವು ಗರ್ಭಗೃಹ, ಅರ್ಧಮಂಟಪ, ನವರಂಗ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ದೇವಾಲಯದ ಮೇಲೆ ಮಣ್ಣು ತುಂಬಲಾಗಿದೆ. ಗರ್ಭಗೃಹದ ಬಾಗಿಲು ಸರಳರಚನೆಯದು. ನವರಂಗದ ಕಂಬಗಳು ಚೌಕರಚನೆಯವು. ದ್ವಾರವನ್ನು ಮರದಿಂದ ಮಾಡಲಾಗಿದೆ. ಮುಂದಿರುವ ಸಭಾಗೃಹದ ಚಾವಣಿಯಲ್ಲಿ ಸೀಮೆಹೆಂಚನ್ನು ಹೊದಿಸಲಾಗಿದೆ.
ಗರ್ಭಗೃಹದಲ್ಲಿ ಸ್ವಯಂಭುಲಿಂಗವಿದೆ. ನವರಂಗದಲ್ಲಿ ಸೂರ್ಯ, ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳಿವೆ. ಇವೆಲ್ಲವೂ ಭಗ್ನಗೊಂಡಿವೆ. ಹೊರಗೆ ಕಾಲಭೈರವನ ಶಿಲ್ಪವಿದೆ.
ಇಲ್ಲಿರುವ ಶಾಸನ ಪ್ರಕಟಗೊಂಡ ಬಗೆಗೆ ಮಾಹಿತಿ ಇಲ್ಲ.
೩೫
	ಊರು
	ಬೀರವಳ್ಳಿ

	ಸ್ಥಳ
	ಕಲಘಟಗಿ-ತಡಸ ರಸ್ತೆ

	ಸ್ಮಾರಕ
	ರಾಮಲಿಂಗಪ್ಪ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ರಾಷ್ಟ್ರಕೂಟ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಜೀರ್ಣೋದ್ಧಾರಗೊಂಡಿರುವ ಗರ್ಭಗೃಹದಲ್ಲಿ ಸುಮಾರು ೧೦ ನೆಯ ಶತಮಾನಕ್ಕೆ ಸೇರುವ ಲಿಂಗವಿದೆ. ಗರ್ಭಗೃಹದ ಮೇಲೆ ಮಣ್ಣು ಮತ್ತು ಕಲ್ಲನ್ನು ತುಂಬಲಾಗಿದೆ. ಹೊರಗೆ ಹಳೆ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿರುವ ಲಿಂಗ ರಾಷ್ಟ್ರಕೂಟರ ಕಾಲದ ರಚನೆಯಂತೆ ಕಂಡುಬರುತ್ತದೆ. ಹಾಗು ನಂದಿಶಿಲ್ಪವಿದೆ. ಹೊರಗೆ ನಾಗಶಿಲ್ಪಗಳಿವೆ. ದೇವಾಲಯದ ಪಕ್ಕದಲ್ಲಿ ಹೊಂಡವಿದೆ.
೩೬
	ಊರು
	ಬೆಲವಂತರ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗರ್ಭಗೃಹ ಮತ್ತು ಅರ್ಧಮಂಟಪಗಳನ್ನು ಹೊಂದಿರುವ ದೇವಾಲಯವಿದು. ಇದನ್ನು ಒಳಗೊಂಡಂತೆ ಸುತ್ತಲೂ ಚಕ್ಕೆಕಲ್ಲಿನ ಗೋಡೆ ನಿರ್ಮಿಸಿ, ಮೇಲೆ ಜಿಂಕ್‌ಶೀಟನ್ನು ಹೊದಿಸಿದ್ದಾರೆ. ಹೀಗಾಗಿ ದೇವಾಲಯದ ಸುತ್ತ ಪ್ರಾಂಗಣ ನಿರ್ಮಾಣವಾಗಿದೆ. ಗರ್ಭಗೃಹ ದ್ವಾರಭಾಗವು ಜೀರ್ಣೋದ್ಧಾರಗೊಂಡಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಮುಂದಿನ ಪ್ರಾಂಗಣದಲ್ಲಿ ಭಗ್ನಗೊಂಡಿರುವ ನಂದಿ, ಮತ್ತಿತರ ಶಿಲ್ಪಾವಶೇಷಗಳಿವೆ. ಹೊರಗೆ ಕೆಲವು ಭಗ್ನಶಿಲ್ಪಗಳು ಹಾಗೂ ಶಾಸನಗಳು ಕಂಡು ಬರುತ್ತವೆ.
ಇಲ್ಲಿರುವ ಶಾಸನಗಳ ಪ್ರಕಟಣೆ ಬಗ್ಗೆ ಮಾಹಿತಿ ಇಲ್ಲ. ಆದರೆ ಊರ ಓಣಿಯಲ್ಲಿರುವ ಕ್ರಿ.ಶ. ೧೧೪೯ರ ಎರಡನೆ ಜಗದೇಕಮಲ್ಲನ ಶಾಸನವು ವರದಿಯಾಗಿದೆ. ಹಡೆವಳೇಶ್ವರ ದೇವರಿಗೆ ಭೂಮಿಯನ್ನು ದಾನಮಾಡಿದ ಉಲ್ಲೇಖವುಂಟು (ಕಲಬುರ್ಗಿ : ಧಾ ಜಿ ಶಾ ಸೂ). ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಹಡೆವಳೇಶ್ವರ ಎಂದಿರಬಹುದು.
೩೭
	ಊರು
	ಬೆಂಡಲಗಟ್ಟಿ

	ಸ್ಥಳ
	ಹಾಳೂರು

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ನಾಶವಾಗಿದೆ. ಅದರ ಲಿಂಗ, ನಂದಿ ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇಲ್ಲಿ ಶಾಸನವಿದ್ದು, ಪ್ರಕಟಗೊಂಡಲ್ಲಿ ದೇವಾಲಯವನ್ನು ಕುರಿತ ಮಾಹಿತಿ ದೊರೆಯುತ್ತದೆ.
೩೮
	ಊರು
	ಬೇಗೂರು

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅರ್ಧಮಂಟಪಗಳನ್ನು ಒಳಗೊಂಡಿದೆ. ಜೀರ್ಣೋದ್ಧಾರಗೊಂಡಿರುವ ದೇವಾಲಯದ ಹೊರಮೈಯನ್ನು ಕಲ್ಲು ಮತ್ತು ಮಣ್ಣಿನಿಂದ ಮುಚ್ಚಿದ್ದಾರೆ. ಗರ್ಭಗೃಹದ ದ್ವಾರವನ್ನು ಜೀರ್ಣೋದ್ಧಾರ ಸಂದರ್ಭದಲ್ಲಿ ಬದಲಿಸಲಾಗಿದೆ. ಅರ್ಧಮಂಟಪದ ಚಾವಣಿಯು ಸಹ ನವೀಕರಣಗೊಂಡಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ನಾಗಶಿಲ್ಪಗಳು, ಸಪ್ತಮಾತೃಕೆಯರ ಎರಡು ಶಿಲ್ಪ ಫಲಕಗಳು ಹಾಗು ಭಗ್ನಗೊಂಡಿರುವ ಶಾಸನವನ್ನು ಕಾಣಬಹುದು. ಹೊಂಡದ ದಾರಿಯಲ್ಲಿ ಶಾಸನೋಕ್ತ ವೀರಗಲ್ಲು ಮತ್ತು ವೀರಸತಿಗಲ್ಲುಗಳಿವೆ.
ದೇವಾಲಯದ ಮುಂದಿರುವ ಭಗ್ನಶಾಸನವು ನಾಲ್ಕನೆಯ ಸೋಮೇಶ್ವರನ ಕಾಲದ್ದು. ಅರಸನ ಪ್ರಶಸ್ತಿಯನ್ನು ಮಾತ್ರ ತಿಳಿಸುತ್ತದೆ (ಕಲಬುರ್ಗಿ : ಧಾ ಜಿ ಶಾ ಸೂ).
೩೯
	ಊರು
	ಬೇಗೂರು

	ಸ್ಥಳ
	ಹೊಂಡದ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಮಾಳಿಗೆ ರಚನೆಯ ಗರ್ಭಗೃಹವನ್ನು ಮತ್ತು ಹೆಂಚಿನ ಸಭಾಗೃಹವನ್ನು ಹೊಂದಿದೆ. ಮೊದಲಿಗೆ ಇಲ್ಲಿ ಪ್ರಾಚೀನ ದೇವಾಲಯವಿತ್ತು. ಅದು ಹಾಳಾದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿದ್ದಾರೆ. ಸಭಾಗೃಹಕ್ಕೆ ದಕ್ಷಿಣ ಮತ್ತು ಪೂರ್ವದಲ್ಲಿ ಪ್ರವೇಶದ್ವಾರಗಳಿವೆ.
ಗರ್ಭಗೃಹದಲ್ಲಿ ಹಳೆಯ ದೇವಾಲಯದ ಲಿಂಗವಿದೆ. ಸಭಾಗೃಹದಲ್ಲಿ ನಂತರದ ಕಾಲದ ಒರಟುರಚನೆಯ ನಂದಿಶಿಲ್ಪವಿದೆ.
೪೦
	ಊರು
	ಮಡಿಕೆಹೊನ್ನಳ್ಳಿ

	ಸ್ಥಳ
	ಊರ ಮುಂದೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಹೊರಭಾಗದಲ್ಲಿ ಹಳೆ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ. ದೇವಾಲಯದಲ್ಲಿರುವ ಲಿಂಗ ಮತ್ತು ನಂದಿ ಶಿಲ್ಪಗಳು ಇತ್ತೀಚಿನವು. ಹಳೆ ದೇವಾಲಯದ ಲಿಂಗ ಮತ್ತು ನಂದಿಶಿಲ್ಪಗಳನ್ನು ಮೈಲಾರದ ಬಳಿ ತುಂಗಭದ್ರಾನದಿಯಲ್ಲಿ ಹಾಕಿರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ. ದೇವಾಲಯದ ಎಡಭಾಗದಲ್ಲಿ ವೀರಗಲ್ಲುಗಳು ಮತ್ತಿತರ ಭಗ್ನಾವಶೇಷಗಳಿವೆ. ಬಲಭಾಗದಲ್ಲಿ ಶಾಸನವಿದೆ.
ಶಾಸನವು ಗೋವೆ ಕಂದಂಬರ ಪೆರ್ಮಾಡಿದೇವನ ಕಾಲದ್ದು. ೧೧೫೮ರಲ್ಲಿ ಉಗುರೇಶ್ವರ ದೇವರಿಗೆ ನೀಡಿದ ದಾನವನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಮೇಲಿನ ದೇವಾಲಯದ ಮೂಲ ಹೆಸರು ಉಗುರೇಶ್ವರ ಎಂದಿರಬಹುದು.
೪೧
	ಊರು
	ಮಸಳಿಕಟ್ಟಿ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ನಾಡಹೆಂಚಿನ ಚಾವಣಿಯ ಕೆಳಗೆ ಹಳೆಯ ಲಿಂಗ, ಎರಡು ನಂದಿಶಿಲ್ಪಗಳು, ಶಾಸನೋಕ್ತ ಉಪದೇಶ ಮಾಡುತ್ತಿರುವ ದಿಗಂಬರ ಜೈನ ಯತಿ, ಮತ್ತಿತರ ಶಿಲ್ಪಗಳಿವೆ. ಇವೆಲ್ಲವು ಭಗ್ನಗೊಂಡಿವೆ. ಹಾಗು ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಮುಂಭಾಗದಲ್ಲಿ ವೀರಗಲ್ಲುಗಳಿವೆ. ಅವುಗಳಲ್ಲಿ ಕೆಲವು ಶಾಸನೋಕ್ತವಾಗಿದ್ದು ಪ್ರಕಟವಾಗಿಲ್ಲ.
೪೨
	ಊರು
	ಮಾಚಾಪುರ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸುಮಾರು ನೂರು ವರ್ಷದ ಹಿಂದೆ ನಿರ್ಮಾಣಗೊಂಡ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಗರ್ಭಗೃಹದಲ್ಲಿ ಲಿಂಗವಿದ್ದು, ಸಭಾಗೃಹದಲ್ಲಿ ನಂದಿಶಿಲ್ಪವಿದೆ. ಹಳೆದೇವಾಲಯದ ಲಿಂಗ, ನಂದಿ ಮತ್ತಿತರ ಶಿಲ್ಪಾವಶೇಷಗಳನ್ನು ಮಣ್ಣಿನಲ್ಲಿ ಹುಗಿದಿರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ. ಇದರಿಂದ ಇಲ್ಲಿ ಹಳೆ ದೇವಾಲಯವಿತ್ತೆಂದು ಸ್ಪಷ್ಟವಾಗುವುದು.
೪೩
	ಊರು
	ಮಿಶ್ರಿಕೋಟೆ

	ಸ್ಥಳ
	ಹೊಂಡದ ಹತ್ತಿರ

	ಸ್ಮಾರಕ
	ರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಅಧಿಷ್ಠಾನದ ಮೇಲಿದ್ದು, ಗರ್ಭಗೃಹ, ಅರ್ಧಮಂಟಪ, ನವರಂಗ ಮತ್ತು ಪ್ರವೇಶ ಮಂಟಪಗಳನ್ನು ಒಳಗೊಂಡಿದೆ. ಹೊರಭಿತ್ತಿ ಜೀರ್ಣೋದ್ಧಾರಗೊಂಡು ಗಾರೆಯಿಂದ ಮುಚ್ಚಲಾಗಿದೆ. ಗರ್ಭಗೃಹದ ಬಾಗಿಲು ಗಿಡ್ಡಗಿದ್ದು, ಅರ್ಧಕಂಬಗಳ ರಚನೆಯನ್ನು ಕಾಣಬಹುದು. ನವರಂಗದಲ್ಲಿ ತಿರುಗಣೆ ಯಂತ್ರದಿಂದ ಕಡೆದ ನಾಲ್ಕುಕಂಬಗಳಿವೆ. ಇವು ತಳದಲ್ಲಿ ಚೌಕರಚನೆಯನ್ನು ಹೊಂದಿದ್ದು, ಪ್ರತಿ ಮುಖದಲ್ಲೂ ಉಬ್ಬುಶಿಲ್ಪಗಳಿವೆ. ಮೇಲ್ಭಾಗದಲ್ಲಿ ಬಳೆಗಳ ಅಲಂಕರಣದಿಂದ ಕೂಡಿವೆ. ಒಳಭಿತ್ತಿ ನವೀಕರಣಗೊಂಡಿದ್ದು, ಕಮಾನುರಚನೆಯ ಗೂಡುಗಳನ್ನು ನಿರ್ಮಿಸಲಾಗಿದೆ. ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ಪ್ರವೇಶದ್ವಾರಗಳಿವೆ. ಪೂರ್ವದ ದ್ವಾರಕ್ಕೆ ಹೊಂದಿಕೊಂಡಂತೆ ಪ್ರವೇಶಮಂಟಪವಿದೆ. ಇದರ ದ್ವಾರವು ಕಮಾನಿನ ಅಲಂಕರಣದಿಂದ ಕೂಡಿದೆ. ಈ ಬಾಗಿಲನ್ನು ಮುಚ್ಚಲಾಗಿದ್ದು, ನವರಂಗದ ದಕ್ಷಿಣದ್ವಾರದ ಮೂಲಕವೇ ದೇವಾಲಯವನ್ನು ಪ್ರವೇಶಿಸಬೇಕು.
ಗರ್ಭಗೃಹದಲ್ಲಿ ಲಿಂಗವಿದೆ. ನವರಂಗದ ಕಂಬಗಳ ತಳಭಾಗದಲ್ಲಿ ತ್ರಿವಿಕ್ರಮ, ಭೈರವ, ವರಾಹ, ಶಿಲಾಬಾಲಿಕೆಯರು ಮತ್ತಿತರ ಉಬ್ಬುಶಿಲ್ಪಗಳನ್ನು ಕಾಣಬಹುದು. ಗೂಡುಗಳಲ್ಲಿ ಕಾರ್ತಿಕೇಯ, ಮಹಿಷಮರ್ದಿನಿ, ಸೂರ್ಯ, ದಕ್ಷಿಣಾಮೂರ್ತಿ, ಸರಸ್ವತಿ ಮತ್ತು ನಂದಿಶಿಲ್ಪಗಳಿವೆ. ಹಾಗು ಸಪ್ತಮಾತೃಕೆಯರ ಶಿಲ್ಪಫಲಕವಿದೆ. ಪ್ರವೇಶಮಂಟಪದಲ್ಲಿ ನಂದಿ ಶಿಲ್ಪವನ್ನಿಡಲಾಗಿದೆ. ಇಲ್ಲಿರುವ ಶಿಲ್ಪಗಳು ಸುಂದರವಾಗಿದ್ದು, ಮನಮೋಹಕವಾಗಿವೆ. ಹೊರಬಾಗದಲ್ಲಿ ಭಗ್ನಗೊಂಡಿರುವ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ.
ಇಲ್ಲಿರುವ ಕ್ರಿ.ಶ. ೧೧೩೬ ಮತ್ತು ೧೧೫೮ರ ಶಾಸನಗಳು ಕ್ರಮವಾಗಿ ಗೋವೆ ಕದಂಬರ ಎರಡನೆಯ ಜಯಕೇಶಿ ಮತ್ತು ಪೆರ್ಮಾಡಿದೇವನ ಆಳ್ವಿಕೆಗೆ ಸೇರಿವೆ. ಇವು ವ್ಯಕ್ತಿಯೊಬ್ಬನಿಗೆ ನೀಡಿದ ದಾನವನ್ನು ಮತ್ತು ಮಾಚೇಶ್ವರ ದೇವರಿಗೆ ಬಿಟ್ಟ ದಾನವನ್ನು ಉಲ್ಲೇಖಿಸುತ್ತವೆ (ಕಲಬುರ್ಗಿ : ಧಾ ಜಿ ಶಾ ಸೂ). ಬಹುಶಃ ಈ ದೇವಾಲಯದ ಪ್ರಾಚೀನ ಹೆಸರು ಮಾಚೇಶ್ವರ ಎಂದಿರಬಹುದು.
೪೪
	ಊರು
	ಮುಕ್ಕಲ್ಲು

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹದ ಮೇಲೆ ಸಿಮೆಂಟಿನ ಶಿಖರವುಂಟು. ಸಭಾಗೃಹದ ಚಾವಣಿ ಹೆಂಚಿನದು. ದೇವಾಲಯದ ಗೋಡೆಯನ್ನು ಮಣ್ಣಿನಿಂದ ನಿರ್ಮಿಸಿದ್ದು, ಮೇಲೆ ಸಿಮೆಂಟಿನ ಲೇಪನವಿದೆ. ಮುಂಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಬಿದ್ದಿವೆ.
ಗರ್ಭಗೃಹದಲ್ಲಿರುವ ಲಿಂಗ ಸಲಕ್ಷಣವಾಗಿದೆ. ಸಭಾಗೃಹದಲ್ಲಿ ನಾಗಶಿಲ್ಪಗಳಿವೆ. ಹೊರಭಾಗದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ, ನಂದಿ ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ.
ಇಲ್ಲಿರುವ ಕ್ರಿ.ಶ. ೧೦೭೯ರ ಶಾಸನವನ್ನು ಬರ್ಮ ಸೆಟ್ಟಿ ಎಂಬುವನು ಬರ್ಮೇಶ್ವರ ದೇವಾಲಯವನ್ನು ನಿರ್ಮಿಸಿ, ಭೂಮಿಯನ್ನು ದಾನಮಾಡಿದನೆಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಕ್ರಿ.ಶ. ೧೧೦೩ರ ಶಾಸನವು ಬರ್ಮಗಾವುಂಡನು ಮೂಲಸ್ತಾನದೇವರಿಗೆ ಭೂಮಿಯನ್ನು ದಾನಮಾಡಿದನೆಂದು ತಿಳಿಸುವುದು(ಅದೇ). ಮೇಲಿನ ಶಾಸನಾಧಾರಗಳಿಂದ ಪ್ರಸ್ತುತ ದೇವಾಲಯದ ಪ್ರಾಚೀನ ಹೆಸರು ಬರ್ಮೇಶ್ವರ ಎಂದು ತಿಳಿಯಬಹುದಾಗಿದೆ.
೪೫
	ಊರು
	ಮುತ್ತಗಿ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹಳೆ ದೇವಾಲಯವು ಅವನತಿ ಹೊಂದಿದ್ದು, ಇತ್ತೀಚೆಗೆ ದಿಂಡುಗಲ್ಲಿನ ದೇವಾಲಯವನ್ನು ನಿರ್ಮಿಸಿದ್ದಾರೆ. ಇದು ಗರ್ಭಗೃಹ ಮತ್ತು ಸಭಾಗೃಹಗಳಲ್ಲಿ ಒಳಗೊಂಡಿದೆ.
ಗರ್ಭಗೃಹದಲ್ಲಿರುವ ಲಿಂಗ ಇತ್ತೀಚಿನದು. ಸಭಾಗೃಹದಲ್ಲಿ ಲಿಂಗ, ನಾಗಶಿಲ್ಪಗಳು ಮತ್ತು ಸಪ್ತಮಾತೃಕೆಯರ ಶಿಲ್ಪಫಲಕಗಳಿವೆ. ಹೊರಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಚೆಲ್ಲಾಡಿವೆ. ಹಾಗು ಶಾಸನಗಳು ಮತ್ತು ವೀರಗಲ್ಲುಗಳು ಕಂಡು ಬರುತ್ತವೆ. ಮರದ ಕಳಗೆ ಭಗ್ನಗೊಂಡಿರುವ ನಂದಿಶಿಲ್ಪವಿದೆ.
ದೇವಾಲಯದ ಮುಂದಿರುವ ಎರಡುಶಾಸನಗಳು ಗೋವೆ ಕದಂಬರ ಮೂರನೆಯ ಜಯಕೇಶಿ ಕಾಲದವು ಕ್ರಿ.ಶ.೧೧೯೯-೧೨೦೦ ಮತ್ತು ೧೨೦೨ ರ ಈ ಶಾಸನಗಳಲ್ಲಿ ಮುತ್ತಗೆಯ ಸೋಮನಾಥ ದೇವಾಲಯಕ್ಕೆ ಭೂಮಿಯನ್ನು ದಾನ ಮಾಡಿದ ಉಲ್ಲೇಖಗಳಿವೆ. (ಕಲಬುರ್ಗಿ : ಧಾ ಜಿ ಶಾ ಸೂ). ಇದರಿಂದ ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಸೋಮನಾಥ ಎಂದು ತಿಳಿದುಬರುತ್ತದೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೧. ಕಲಘಟಗಿ ತಾಲ್ಲೂಕು (೪೬-೫೯)
೪೬
	ಊರು
	ಮುತ್ತಗಿ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ರಾಮೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಗರ್ಭಗೃಹವನ್ನು ಹೊರತುಪಡಿಸಿ ಉಳಿದ ಭಾಗಗಳು ಬಿದ್ದು ಹೋಗಿವೆ. ಇತ್ತೀಚೆಗೆ ಗರ್ಭಗೃಹವನ್ನು ಜೀರ್ಣೋದ್ಧಾರಗೊಳಿಸಲಾಗಿದೆ. ಮೇಲ್ಭಾಗದಲ್ಲಿ ಮಣ್ಣು ತುಂಬಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಹೊರಭಾಗದಲ್ಲಿ ಗಣಪತಿ ಶಿಲ್ಪಗಳು, ನಂದಿ, ಪತ್ನಿ ಸಹಿತನಾದ ದಕ್ಷ, ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
ಇಲ್ಲಿರುವ ಕ್ರಿ.ಶ. ೧೨೨೩ ರ ಶಾಸನವು ಮುತ್ತಗೆಯ ಬೊಂತಗಾವುಂಡಾದಿಗಳು ಸುಳ್ಳೇವರ ದೇವರಿಗೆ ಭೂಮಿಯನ್ನು ದಾನಮಾಡಿದರೆಂದಿದ (ಕಲಬುರ್ಗಿ : ಧಾ ಜಿ ಶಾ ಸೂ). ಇದರಿಂದ ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಸುಳ್ಳೇಶ್ವರ ಎಂದಿರಬಹುದು.
೪೭
	ಊರು
	ಲಾಳಗಟ್ಟಿ

	ಸ್ಥಳ
	ದೇವರ ಹುಬ್ಬಳ್ಳಿ ದಾರಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹೆಂಚನ್ನು ಹೊದಿಸಿದ ಕೊಠಡಿಯಲ್ಲಿ, ಒರಟುರಚನೆಯ ಲಿಂಗದ ವಿಷ್ಣಭಾಗ ಮತ್ತು ರುದ್ರಭಾಗಗಳಿವೆ. ಹೊರಗೆ ಹಳೆ ದೇವಾಲಯದ ಕೆಲವು ವಾಸ್ತು ಅವಶೇಷಗಳು ಹಾಗು ಪಾದಪೀಠವೊಂದು ಕಂಡುಬರುತ್ತವೆ.
೪೮
	ಊರು
	ಲಿಂಗನಕೊಪ್ಪ

	ಸ್ಥಳ
	ಗಂಭ್ಯಾಪುರ ದಾರಿ

	ಸ್ಮಾರಕ
	ಸಿದ್ದಲಿಂಗಪ್ಪ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಚಾವಣಿಯಲ್ಲಿ ಹೆಂಚನ್ನು ಹೊದಿಸಿದ್ದಾರೆ. ಮುಂಭಾಗದಲ್ಲಿ ಹಳೆ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿ ಚೌಕರಚನೆಯ ಲಿಂಗವಿದೆ. ಉಳಿದಂತೆ ಯಾವುದೇ ಶಿಲ್ಪಾವಶೇಷಗಳು ಕಂಡುಬರುವುದಿಲ್ಲ.
೪೯
	ಊರು
	ಶೀಗಿಕಟ್ಟಿ

	ಸ್ಥಳ
	ಹೊಂಡದ ಬಳಿ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರಾಚೆಗೆ ಹೊಲದ ನಡುವೆ ಹೊಂಡದ ಬಳಿ ಇತ್ತೀಚೆಗೆ ನಿರ್ಮಿಸಿರುವ ಸಣ್ಣ ಕೊಠಡಿಯೇ ದೇವಾಲಯ. ಕೊಠಡಿಯಲ್ಲಿ ಹಳೆ ದಾವಾಲಯಕ್ಕೆ ಸೇರಿದ ನಂದಿ ಶಿಲ್ಪವಿದೆ. ಇದನ್ನು ಬಸವಣ್ಣ ಎಂದು ಕರೆಯುತ್ತಾರೆ. ಈ ಕೊಠಡಿಯ ಸತ್ತಲೂ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಚೆಲ್ಲಾಡಿವೆ. ಭಗ್ನಗೊಂಡಿರುವ ಸರಸ್ವತಿ, ಮರದ ಕೆಳಗಿರುವ ಯೋನಿಪೀಠ, ಶಾಸನ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
ಇಲ್ಲಿರುವ ಶಾಸನ ಪ್ರಕಟವಾದ ಬಗ್ಗೆ ಮಾಹಿತಿ ಇಲ್ಲ. ಆದರೆ ಹಳೆ ಊರಿನ ನಿವೇಶನದಲ್ಲಿರುವ ಹನುಮಂತ ದೇವಾಲಯದ ಹಾಳು ಮಂಟಪದಲ್ಲಿನ ಕ್ರಿ.ಶ. ೧೧೬೨ ರ ಶಾಸನವು ಪ್ರಕಟವಾಗಿದೆ(ಕಲಬುರ್ಗಿ : ಧಾ ಜಿ ಶಾ ಸೂ). ಇದು ಅರಸನು ಸಿದ್ದೇಶ್ವರ ದೇವರಿಗೆ ತೆರಿಗೆಯನ್ನು ದಾನ ಮಾಡಿದನೆಂದಿದೆ. ಇಲ್ಲಿ ಇನ್ಯಾವುದೇ ಶಿವಾಲಯವಿಲ್ಲದಿರುವುದರಿಂದ, ಮೇಲೆ ತಿಳಿಸಿದ ಹಳೆ ದೇವಾಲಯವೇ ಶಾಸನದಲ್ಲಿ ಉಲ್ಲೇಖಗೊಂಡಿರುವ ಸಿದ್ದೇಶ್ವರ ದೇವಾಲಯವಾಗಿರಬಹುದು.
೫೦
	ಊರು
	ಸಂಗಮೇಶ್ವರ

	ಸ್ಥಳ
	ಊರ ಉತ್ತರ ಹೊಲ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೦ನೆಯ ಶತಮಾನ

	ಶೈಲಿ
	ರಾಷ್ಟ್ರಕೂಟ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗಿಡ್ಡನೆಯ ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಭಗ್ನಗೊಂಡಿರುವ ದೇವಾಲಯದ ಮೇಲೆ ನಾಡಹೆಂಚಿನ ಚಾವಣಿಯನ್ನು ನಿರ್ಮಿಸಿದ್ದಾರೆ. ಗರ್ಭಗೃಹದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿಶಿಲ್ಪವುಂಟು. ಬಾಗಿಲುವಾಡದಲ್ಲಿ ಅರ್ಧಕಂಬಗಳು ಮತ್ತು ದ್ವಾರಪಾಲಕರನ್ನು ಬಿಡಿಸಲಾಗಿದೆ. ಅರ್ಧಮಂಟಪದ ಪ್ರವೇಶದಲ್ಲಿ ಎರಡು ಸಣ್ಣ ಕಂಬಗಳು ನಿಂತಿವೆ. ನವರಂಗದಲ್ಲಿ ನಾಲ್ಕು ಕಂಬಗಳಿವೆ. ಎರಡೂ ಕಂಬಗಳ ಮೇಲ್ಭಾಗದ ಒಂದೊಂದು ಮುಖದಲ್ಲೂ ಘಟನಾವಳಿಗಳನ್ನು ನಿರೂಪಿಸುವ ಉಬ್ಬು ಶಿಲ್ಪಗಳಿವೆ. ಉಳಿದಂತೆ ಕಂಬಗಳ ತಳದಲ್ಲಿ ಚೌಕರಚನೆಯನ್ನು ಮಧ್ಯಭಾಗದಲ್ಲಿ ಮಧ್ಯಭಾಗದಲ್ಲಿ ಬಹುಮುಖರಚನೆಯನ್ನು ಹಾಗೂ ಅದನ್ನು ಸುತ್ತುವರೆದ ಅಲಂಕೃತ ಅಡ್ಡಪಟ್ಟಿಯನ್ನು ಕಾಣಬಹುದು. ಕಂಬಗಳ ಮೇಲೆ ದುಂಡನೆಯ ಬೋದಿಗೆ ಪೀಠಗಳಿವೆ. ಅರ್ಧಮಂಟಪದ ಗೋಡೆಗಂಬಗಳ ಮೇಲೆ ದ್ವಾರಪಾಲಕರ ಉಬ್ಬುಶಿಲ್ಪಗಳಿವೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಗೋಡೆಯಲ್ಲಿರುವ ಗೂಡಿನಲ್ಲಿ ಉಮಾಮಹೇಶ್ವರ ಶಲ್ಪವಿದ್ದಂತಿದೆ? ಅರ್ಧಮಂಟಪದಲ್ಲಿ ಮಹಿಷಮರ್ಧಿನಿ, ನಾಗ ಮತ್ತು ಸರಸ್ವತಿ ಶಿಲ್ಪಗಳಿವೆ. ನವರಂಗದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ, ನಂದಿ, ದಕ್ಷಿಣಾಮೂರ್ತಿ ಮತ್ತಿತರ ಶಿಲ್ಪಾವಶೇಷಗಳಿವೆ.
ದೇವಾಲಯದ ತೊಲೆಯಲ್ಲಿರುವ ಗೋವೆ ಕದಂಬರ ಮೂರು ಶಾಸನಗಳು ಕ್ರಮವಾಗಿ ಕ್ರಿ.ಶ. ೧೦೬೮, ೧೦೬೮ ಮತ್ತು ೧೦೮೨ರ ವರ್ಷಗಳಿಗೆ ಸೇರಿವೆ. ಇವು ದೇವಾಲಯಕ್ಕೆ ನೀಡಿದ ಭೂದಾನ ಮತ್ತು ಹಣದಾನಗಳನ್ನು ಉಲ್ಲೇಖಿಸಿವೆ (ಕಲಬುರ್ಗಿ : ಧಾ ಜಿ ಶಾ ಸೂ). ಕೆರೆ ಏರಿಯಲ್ಲಿರುವ ಕ್ರಿ.ಶ. ೧೨ನೆಯ ಶತಮಾನದ ಶಾಸನವು, ಹೆಮ್ಮೇಶ್ವರ ದೇವರು ಮತ್ತು ದತ್ತಿಬಿಟ್ಟ ಭೂಮಿಗಳ ಸೀಮೆಯನ್ನು ಪ್ರಸ್ತಾಪಿಸಿದೆ (ಅದೇ).
ಇಲ್ಲಿನ ಶಾಸನಗಳನ್ನು ದಾಖಲಿಸುವಾಗಿ ಈ ದೇವಾಲಯದ ಹೆಸರನ್ನು ಕಲ್ಮೇಶ್ವರ ಎಂದು ನಮೂದಿಸಲಾಗಿದೆ. ಈಗ ಬಸವಣ್ಣದೇವರ ಗುಡಿ ಎಂದು ಜನರು ಕರೆಯುತ್ತಿದ್ದಾರೆ. ದೇವಾಲಯದಲ್ಲಿರುವ ಶಾಸನಗಳು ಸಹ ಅಧಿಕೃತ ಹೆಸರನ್ನು ಹೇಳದೆ, ಶಿವಾಲಯ ಎಂದಷ್ಟೆ ತಿಳಿಸುತ್ತವೆ. ಹೀಗಾಗಿ ಈ ದೇವಾಲಯದ ಪ್ರಾಚೀನ ಹೆಸರು ಏನೆಂಬುದು ತಿಳಿದುಬರುವುದಿಲ್ಲ. ಸಾಮಾನ್ಯವಾಗಿ ಊರಿನ ಪ್ರಮುಖ ದೇವಾಲಯದ ಹೆಸರೇ ಕಾಲಕ್ರಮೇಣ ಊರಿನ ಹೆಸರಾಗಿರುವ ಉದಾಹರಣೆಗಳು ಸಾಕಷ್ಟಿವೆ. ಈ ಹಿನ್ನೆಲೆಯಲ್ಲಿ ಈ ಗ್ರಾಮದ ಹೆಸರು ಸಂಗಮೇಶ್ವರ ಎಂದಿರುವುದರಿಂದ ಬಹುಶಃ ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಸಂಗಮೇಶ್ವರ ಎಂದಿರಬಹುದೆ? ಅಥವಾ ಕೆರೆಏರಿ ಶಾಸನ ಉಲ್ಲೇಖಿಸುವ ಹೆಮ್ಮೇಶ್ವರ ಎಂದಿರಬಹುದೆ? ಅಥವಾ ಹೆಮ್ಮೇಶ್ವರ ಕೆರೆದಂಡೆಯಲ್ಲಿದ್ದ ಮತ್ತೊಂದು ದೇವಾಲಯವಾಗಿರಬಹುದೆ? ಈ ಕುರಿತು ಹೆಚ್ಚಿನ ಅಧ್ಯಯನಗಳು ನಡೆಯಬೇಕಾಗಿದೆ.
೫೧
	ಊರು
	ಸುತಗಟ್ಟಿ

	ಸ್ಥಳ
	ಗಂಜಿಗಟ್ಟಿ ದಾರಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ದಿಂಡುಗಲ್ಲಿನ ಗೋಡೆಯ ಗರ್ಭಗೃಹದ ಮೇಲೆ ಸಿಮೆಂಟಿನ ಶಿಖರವನ್ನು ನಿರ್ಮಿಸಿದ್ದಾರೆ. ಸಭಾಗೃಹವು ಮಾಳಿಗೆ ರಚನೆಯಾಗಿದ್ದು, ಮಣ್ಣಿನ ಗೋಡೆಯಿಂದ ಕೂಡಿದೆ. ಗರ್ಭಗೃಹದಲ್ಲಿ ಹಳೆ ಲಿಂಗ ಮತ್ತು ನಂದಿಶಿಲ್ಪಗಳಿವೆ. ಹೊರಗೆ ಹಳೆ ದೇವಾಲಯದ ವಾಸ್ತು ಅವಶೇಷಗಳು, ನಾಗಶಿಲ್ಪ ಮತ್ತಿತರ ಶಿಲ್ಪಾವಶೇಷಗಳಿವೆ.
೫೨
	ಊರು
	ಸೂಳಿಕಟ್ಟಿ

	ಸ್ಥಳ
	ಸಂಗಮೇಶ್ವರ ರಸ್ತೆ

	ಸ್ಮಾರಕ
	ರಾಮಲಿಂಗ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಬಿದ್ದು ಹೋಗಿದ್ದು, ಗರ್ಭಗೃಹ ಮತ್ತು ಅಂತರಾಳ ಭಾಗಗಳ ಅಡಿಪಾಯ ರಚನೆಗಳು ಕಂಡುಬರುತ್ತವೆ. ಗರ್ಭಗೃಹ ಭಾಗದಲ್ಲಿ ಪಾಣಿಪೀಠದಲ್ಲಿ ಅಳವಡಿಸಿರುವ ಲಿಂಗದ ರುದ್ರಭಾಗವಿದೆ. ಅಂತರಾಳದಲ್ಲಿ ಎರಡು ಪಾಣಿಪೀಠಗಳಿವೆ. ರಸ್ತೆಯಾಚೆ ಹೊಲದಲ್ಲಿ ಭಗ್ನಗೊಂಡಿರುವ ನಂದಿಶಿಲ್ಪವಿದೆ. ಮುಂಭಾಗದಲ್ಲಿ ಶಾಸನವಿದ್ದು, ಪ್ರಕಟವಾಗಬೇಕಾಗಿದೆ.
೫೩
	ಊರು
	ಹಟಗಿನಾಳ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಅವನತಿ ಹೊಂದಿದ್ದು, ಅದರ ಶಿಲ್ಪ ಮತ್ತು ವಾಸ್ತು ಅವಶೇಷಗಳು ಕಂಡುಬರುತ್ತವೆ. ನಿಧಿ ಆಸೆಯಿಂದ ಗರ್ಭಗೃಹವಿದ್ದಲ್ಲಿ ತಗ್ಗುತೋಡಿ ಹಾಳುಮಾಡಲಾಗಿದೆ. ಇಲ್ಲಿ ಭಗ್ನಗೊಂಡಿರುವ ನಂದಿ, ವೀರಸತಿಕಲ್ಲು ಹಾಗು ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ. ವೀರಸತಿಕಲ್ಲಿನ ರಚನೆಗೆ ದೇವಾಲಯದ ವಾಸ್ತು ಅವಶೇಷವನ್ನು ಬಳಸಲಾಗಿದೆ. ಅಂದರೆ ಕಮಲವನ್ನು ಬಿಡಿಸಿರುವ ಚಾವಣಿಭಾಗದ ಶಿಲಾಚಪ್ಪಡಿಯಲ್ಲಿ ಉಬ್ಬುಶಿಲ್ಪಗಳನ್ನು ಬಿಡಿಸಲಾಗಿದೆ. ಪಕ್ಕದ ಹೊಲದಲ್ಲಿ ನಾಲ್ಕು ವೀರಗಲ್ಲು ಶಿಲ್ಪಗಳಿವೆ.
೫೪
	ಊರು
	ಹಟಗಿನಾಳ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಬಸವಣ್ಣ ದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸೀಮೆಹೆಂಚಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿರುವ ದೇವಾಲಯದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಈ ಶಿಲ್ಪಗಳನ್ನು ಹಳೆಊರಿನಿಂದ ತಂದು ಇಟ್ಟಿರಬೇಕು. ಈ ಗ್ರಾಮದ ನೈರುತ್ಯಕ್ಕೆ ಸುಮಾರು ೨ ಕಿ.ಮೀ. ಅಂತರದಲ್ಲಿರುವ ಭಟ್ಟಿಕೊಪ್ಪ ಎಂಬ ಹಾಳೂರಿನಲ್ಲಿ ಪ್ರಾಚೀನ ಶಿಲ್ಪಾವಶೇಷಗಳು ಮತ್ತು ಶಾಸನವಿದೆ. ಕಡೇಕೊಪ್ಪ ಎಂಬ ಹಾಳೂರಿನಲ್ಲಿ ಕೆಲವು ಶಿಲ್ಪಾವಶೇಷಗಳಿವೆ. ಈ ಹಾಳೂರುಗಳಲ್ಲಿ ಈಗ ಕಾಡು ಬೆಳೆದಿದೆ.
೫೫
	ಊರು
	ಹನುಮಾಪುರ

	ಸ್ಥಳ
	ಹಾಳೂರು ನಿವೇಶನ

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯ ನಾಶವಾಗಿದೆ. ಎತ್ತರದ ದಿಬ್ಬದ ಮೇಲೆ ಹಳೆ ಲಿಂಗದ ರುದ್ರಭಾಗ, ನಂದಿ, ವೀರಗಲ್ಲುಗಳು ಮತ್ತಿತರ ಭಗ್ನಾವಶೇಷಗಳು ಬಿದ್ದಿರುವುದನ್ನು ಕಾಣಬಹುದು.
ಮತ್ತೊಂದು ಕಲ್ಮೇಶ್ವರ ದೇವಾಲಯ ಊರಿನ ಹೊಂಡದ ದಡದಲ್ಲಿದ್ದು, ಬಿದ್ದು ಹೋಗಿದೆ. ಅದರ ಲಿಂಗವನ್ನು ಆಂಜನೇಯನ ಗುಡಿಯಲ್ಲಿಟ್ಟಿದ್ದಾರೆ. ಲಿಂಗ ಹಳೆಯದು. ಬಹುಶಃ ಈ ಲಿಂಗವನ್ನು ಮೊದಲಿಗೆ ಹಾಳೂರಿನಿಂದ ತಂದು ಪ್ರತಿಷ್ಠಾಪಿಸಿರಬೇಕು.
೫೬
	ಊರು
	ಹಸರಂಬಿ

	ಸ್ಥಳ
	ಊರ ಪಶ್ಚಿಮ ಹೊಲ

	ಸ್ಮಾರಕ
	ಸೋಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಭಗ್ನಗೊಂಡಿದ್ದು, ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಅಪಾಯದ ಸ್ಥಿತಿಯಲ್ಲಿರುವ ದೇವಾಲಯವಿದು. ನವರಂಗಕ್ಕೆ ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ಪ್ರವೇಶದ್ವಾರಗಳಿವೆ. ಮಧ್ಯದ ಕಂಬಗಳು ಚೌಕರಚನೆಯವು. ಗೋಡೆಯಲ್ಲಿ ದೇವಕೋಷ್ಠಗಳಿವೆ. ಚಾವಣಿಭಾಗವು ಈ ಹಿಂದೆ ಜೀರ್ಣೋದ್ಧಾರಗೊಂಡಿದ್ದು, ಕಲ್ಲಿನ ಹಲಗೆಹಾಸಿ ಮೇಲೆ ಮಣ್ಣು ತುಂಬಲಾಗಿದೆ. ಈಗ ಅದು ಸಹ ಭಗ್ನಗೊಂಡಿದ್ದು, ಅಪಾಯದ ಸ್ಥಿತಿಯಲ್ಲಿರುವುದನ್ನು ಕಾಣುತ್ತೇವೆ. ಪೂರ್ವದ್ವಾರವು ಬೀಳುವ ಸ್ಥಿತಿಯಲ್ಲಿದೆ. ದೇವಾಲಯದ ಮೇಲೆ ಮಣ್ಣು ತುಂಬಲಾಗಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ನವರಂಗದ ದೇವಕೋಷ್ಠಗಳಲ್ಲಿ ಗಣಪತಿ, ವಿಷ್ಣು, ಮಹಿಷಮರ್ದಿನಿ ಮತ್ತು ಸೂರ್ಯ ಶಿಲ್ಪಗಳಿವೆ. ಉಳಿದಂತೆ ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ನವರಂಗದ ಪೂರ್ವದ್ವಾರದ ಮುಂಭಾಗದಲ್ಲಿ ನಂದಿಶಿಲ್ಪವಿದ್ದು, ನಿಧಿಗಳ್ಳರು ಸೀಳಲು ಪ್ರಯತ್ನಿಸಿದ್ದಾರೆ. ಪಕ್ಕದಲ್ಲಿ ಕಾಲಭೈರವನ ಶಿಲ್ಪವಿದೆ.
ಇಲ್ಲಿರುವ ಕ್ರಿ.ಶ. ೧೧೭೦-೭೧ ರ ಶಾಸನವು, ಸೋಮೇಶ್ವರ ದೇವಾಲಯಕ್ಕೆ ನೀಡಿದ ಭೂದಾನವನ್ನು ಉಲ್ಲೇಖಿಸಿದೆ (ಕಲಬುರ್ಗಿ : ಧಾ ಜಿ ಶಾ ಸೂ).
೫೭
	ಊರು
	ಹಿರೇಹೊನ್ನಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ಕೊಠಡಿಯಲ್ಲಿ ಹಳೆ ಲಿಂಗವಿದ್ದು, ಸಿಮೆಂಟಿನ ವೇದಿಕೆಯಲ್ಲಿ ಅಳವಡಿಸಿದ್ದಾರೆ. ಹೊರಗೆ ಮುಂಭಾಗದ ಗೋಡೆಯಲ್ಲಿರುವ ಗೂಡಿನಲ್ಲಿ ಕಾರ್ತಿಕೇಯನ ಶಿಲ್ಪವನ್ನಿಟ್ಟಿದ್ದಾರೆ. ಹಾಗು ಪ್ರಾಚೀನ ದೇವಾಲಯದ ಪಾಣಿಪೀಠ ಮತ್ತಿತರ ಶಿಲ್ಪಾವಶೇಷಗಳಿವೆ. ಈ ಊರಿನ ಮೈಲಾರೇಶ್ವರ ದೇವಾಲಯದ ಮುಂದಿರುವ ಮರದ ಕೆಳಗೆ ಹಳೆ ಲಿಂಗ ಹಾಗು ಇನ್ನಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೫೮
	ಊರು
	ಹುಣಸಿಕಟ್ಟಿ

	ಸ್ಥಳ
	ಊರ ಹೊರಗೆ ಹೊಲ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿದ್ದು, ಗರ್ಭಗೃಹ, ಅಂತರಾಳ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಗರ್ಭಗೃಹ ದ್ವಾರವು ಸರಳರಚನೆಯದು. ದ್ವಾರದ ಲಲಾಟಬಿಂಬದಲ್ಲಿ ಬ್ರಹ್ಮನ ಉಬ್ಬುಶಿಲ್ಪವಿದೆ. ಧ್ಯಾನಮುದ್ರೆಯಲ್ಲಿ ಕುಳಿತಿರುವ ಶಿಲ್ಪವು ನಾಲ್ಕುಕೈಗಳನ್ನು ಹೊಂದಿದ್ದು, ಮೇಲಿನ ಎರಡುಕೈಗಳಲ್ಲಿ ಕ್ರಮವಾಗಿ ಮಣಿಸರ ಮತ್ತು ಕಳಸವಿದೆ.
ಗರ್ಭಗೃಹದಲ್ಲಿ ಸ್ವಯಂಭು ಲಿಂಗವಿದೆ. ಅಂತರಾಳದಲ್ಲಿ ಭಗ್ನಗೊಂಡಿರುವ ಎರಡು ನಂದಿಶಿಲ್ಪಗಳು ಮತ್ತು ವಿಷ್ಣುಶಿಲ್ಪವನ್ನು ಕಾಣಬಹುದು. ಹೊರಭಾಗದಲ್ಲಿ ಹಳೆ ದೇವಾಲಯ ಕಂಬ ಮತ್ತಿತರ ವಾಸ್ತು ಅವಶೇಷಗಳು ಬಿದ್ದಿವೆ. ಮುಂಭಾಗದಲ್ಲಿರುವ ದಿಂಡುಗಲ್ಲಿನ ವೇದಿಕೆಯಲ್ಲಿ ಸುಮಾರು ೧೫ ಅಡಿ ಎತ್ತರದ ಶಿಲಾಸ್ತಂಭವನ್ನು ಅಳವಡಿಸಲಾಗಿದೆ.
ಇಲ್ಲಿರುವ ಕ್ರಿ.ಶ. ೧೧೪೨ ರ ಶಾಸನವು, ಗೋವೆ ಕದಂಬರ ಪೆರ್ಮಾಡಿದೇವನ ಕಾಲದ್ದು, ಹುಲಿಗೋಡ ಮುದ್ದಗಾವುಂಡನು ಹೋಲೇಶ್ವರ ದೇವರಿಗೆ ಭೂಮಿಯನ್ನು ದಾನ ಮಾಡಿದನೆಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಹೋಲೇಶ್ವರ ಎಂದು ತಿಳಿದುಬರುತ್ತದೆ.
೫೯
	ಊರು
	ಹುಲ್ಲುಂಬಿ

	ಸ್ಥಳ
	ಊರ ಪೂರ್ವ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ದಿಂಡುಗಲ್ಲಿನ ಕೊಠಡಿಯನ್ನು ಹೊಂದಿದೆ. ಕೊಠಡಿಯಲ್ಲಿ ಪ್ರಾಚೀನ ದೇವಾಲಯಕ್ಕೆ ಸೇರಿದ ಲಿಂಗವುಂಟು. ಹೊರಭಾಗದಲ್ಲಿ ಹಳೆಯ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ಶಿವಾಲಯವಿದ್ದು, ಅದು ಹಾಳಾಗಿರುವುದು ತಿಳಿದುಬರುತ್ತದೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಅನುಬಂಧ: ೨. ಗ್ರಂಥಸೂಚಿ
ಎಚ್ಚೆಸ್ಕೆ (ಸಂ)೧೯೮೫ : ಅವಲೋಕನ, ವಿಶ್ವಕನ್ನಡ ಸಮ್ಮೇಳನ, ಕನ್ನಡ ಮತ್ತು ಸಂಸ್ಕೃತಿ ನಿರ್ದೇಶನಾಲಯ, ಬೆಂಗಳೂರು.
ಇಂಡಿಯನ್‌ ಆಂಟಿಕ್ವೇರಿ ವರದಿಗಳು
ಕಲಬುರ್ಗಿ ಎಂ. ಎಂ. ೧೯೭೫ : ಧಾರವಾಡ ಜಿಲ್ಲೆಯ ಶಾಸನ ಸೂಚಿ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.
ಗೋಪಿನಾಥರಾವ್‌ಟಿ. ಎ. ೧೯೧೪ : ಎಲಿಮೆಂಟ್ಸ್‌ಆಫ್‌ಹಿಂದೂ ಐಕನೋಗ್ರಫಿ, ಮದ್ರಾಸ್‌.
ಜೋಷಿ ಎಸ್‌. ಕೆ. ೧೯೭೫ : ಪ್ಲೆಯಿಸ್ಟೊಸೀನ್‌ಸ್ಟಡೀಸ್‌ಇನ್‌ದಿ ಮಲಪ್ರಭಾ ಬೇಸಿನ್‌, ಪೂನಾ, ಧಾರವಾಡ.
ಚಿದಾನಂದಮೂರ್ತಿ ಎಂ. ೧೯೭೯ : ಕನ್ನಡ ಶಾಸನಗಳ ಸಾಂಸ್ಕೃತಿಕ ಅಧ್ಯಯನ, ಮೈಸೂರು ವಿಶ್ವವಿದ್ಯಾಲಯ, ಮೈಸೂರು.
ದೇಸಾಯಿ ಪಿ. ಬಿ. ೧೯೮೧ : ಎ ಹಿಸ್ಟರಿ ಆಫ್‌ಕರ್ನಾಟಕ, ಕರ್ನಾಟಕ ವಿಶ್ವವಿದ್ಯಾಲಯ, ಧಾರವಾಡ.

ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಅನುಬಂಧ: ೩. ಸ್ಮಾರಕಸೂಚಿ

ಕುಂದಗೋಳ ತಾಲೂಕು
೧
	ಊರು
	ಇಂಗಳಗಿ

	ಸ್ಥಳ
	ಊರ ಪೂರ್ವ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯವಿದ್ದ ಸ್ಥಳದಲ್ಲೇ ಹೊಸದಾಗಿ ನಿರ್ಮಾಣಗೊಂಡಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿದ್ದು, ಮೇಲೆ ಮೆಟ್ಟಿನಾಕಾರದ ಗಾರೆಶಿಖರವಿದೆ.
ಗರ್ಭಗೃಹದಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಲಿಂಗವಿದೆ. ಹೊರಭಾಗದಲ್ಲಿ ಹಳೆಯ ದೇವಾಲಯಕ್ಕೆ ಸೇರಿದ ಭಗ್ನಗೊಂಡ ಸಪ್ತಮಾತೃಕೆಯರ ಶಿಲ್ಪಫಲಕ, ನಾಗ ಮುಂತಾದ ಶಿಲ್ಪಾವಶೇಷಗಳಿವೆ.
೨
	ಊರು
	ಇನಾಮಕೊಪ್ಪ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಒಂದೇ ಕೊಠಡಿಯನ್ನು (ಗರ್ಭಗುಡಿ) ಹೊಂದಿದೆ. ದಿಂಡುಗಲ್ಲಿನ ಈ ಪುಟ್ಟ ದೇವಾಲಯ ಸುಮಾರು ೧೯ನೆಯ ಶತಮಾನದ ನಿರ್ಮಾಣ. ಹಿಂದೆ ಬ್ರಾಹ್ಮಣರೊಬ್ಬರಿಗೆ ಈ ಊರು ಇನಾಮು ಬಂದಿತ್ತು. ಹಾಗಾಗಿ ಈ ಊರನ್ನು ಇನಾಮಕೊಪ್ಪ ಎಂದು ಕರೆಯುತ್ತಾರೆ. ಇನಾಮದಾರರೆ ಈ ದೇವಾಲಯವನ್ನು ನಿರ್ಮಿಸಿದ್ದಾರೆ ಎಂದು ಸ್ಥಳೀಯರು ತಿಳಿಸುತ್ತಾರೆ.
ದೇವಾಲಯದಲ್ಲಿ ಸಣ್ಣಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ದ್ವಾರದ ಬಾಗಿಲುವಾಡದಲ್ಲಿ ಸಂಸ್ಕೃತದ ಶಾಸನವಿದ್ದು, ಇದು ದೇವಾಲಯದ ನಿರ್ಮಾಣವನ್ನು ಕುರಿತಿದೆ. ಈ ಶಾಸನ ಪ್ರಕಟಗೊಂಡಲ್ಲಿ ಹೆಚ್ಚಿನ ಮಾಹಿತಿ ಲಭ್ಯವಾಗುವುದು.
೩
	ಊರು
	ಕಮಡೊಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಹೊಂದಿದ್ದು, ಗಿಡ್ಡ ರಚನೆಯದು. ನವರಂಗದ ನಾಲ್ಕು ಕಂಬಗಳು ತಿರುಗಣೆ ಯಂತ್ರದ ರಚನೆಗಳಾಗಿದ್ದು, ದುಂಡಗಿವೆ. ಬಳೆಗಳ ಅಲಂಕರಣವಿದೆ. ಒಳಭಿತ್ತಿ ಜೀಣೋದ್ಧಾರಗೊಂಡಿದ್ದು, ಸಿಮೆಂಟಿನಿಂದ ಮುಚ್ಚಿದ್ದಾರೆ.
ಗರ್ಭಗೃಹದಲ್ಲಿ ಕಲ್ಮೇಶ್ವರ ಲಿಂಗ, ಅರ್ಧಮಂಟಪದಲ್ಲಿ ನಂದಿ ಹಾಗೂ ನವರಂಗದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳಿವೆ.
೪
	ಊರು
	ಕಮಡೊಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಊರ ನಡುವೆ ಎತ್ತರದ ಸ್ಥಳದಲ್ಲಿರುವ ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳಿಂದ ಕೂಡಿದೆ. ದೇವರಿಗೆ ಅಭಿಮುಖವಾಗಿ ನವರಂಗದ ಪೂರ್ವ ಅಂಕಣದಲ್ಲಿ ಸಣ್ಣ ಗರ್ಭಗೃಹ ಮತ್ತು ಅಂತರಾಳಗಳಿವೆ. ನವರಂಗದ ಸುತ್ತಲೂ ಇತ್ತೀಚೆಗೆ ಗೋಡೆ ನಿರ್ಮಿಸಿ, ಈಶಾನ್ಯ ಮೂಲೆಯಲ್ಲಿ ಪ್ರವೇಶದ್ವಾರವನ್ನಿಟ್ಟು ಜೀರ್ಣೋದ್ಧಾರ ಮಾಡಿದ್ದಾರೆ. ಗರ್ಭಗೃಹದ್ವಾರವು ಸರಳ ರಚನೆಯದು. ಅರ್ಧಮಂಟಪದ ಪ್ರವೇಶದಲ್ಲಿ ದುಂಡಾದ ಎರಡು ಸಣ್ಣ ಕಂಬಗಳ ಮೇಲೆ ಮಕರತೋರಣವಿದ್ದು, ಅದರ ಲಲಾಟಬಿಂಬದಲ್ಲಿ ನಟರಾಜನ ಉಬ್ಬುಶಿಲ್ಪವಿದೆ. ಎಡಬಲಗಳಲ್ಲಿ ಬ್ರಹ್ಮ ಮತ್ತು ವಿಷ್ಣುವಿನ ಉಬ್ಬುಶಿಲ್ಪಗಳಿವೆ. ನವರಂಗದಲ್ಲಿ ಮಧ್ಯದ ನಾಲ್ಕು ಕಂಬಗಳು ತಿರುಗಣೆಯಂತ್ರದ ರಚನೆಗಳಾಗಿವೆ. ವಿವಿಧ ಬಳೆಗಳ ಅಲಂಕರಣದಿಂದ ಕೂಡಿದ ಕಂಬಗಳು ಕಲೆಕೆಳಗೆ ಮಾಡಿದ ಕಂಭಾಕೃತಿಯ ರಚನೆಯಿಂದಾಗಿ ಸುಂದರವಾಗಿದೆ. ಬೋದಿಗೆ ಮತ್ತು ಪೀಠಗಳು ಕಲ್ಯಾಣ ಚಾಲುಕ್ಯರ ಶೈಲಿಗೆ ಉತ್ತಮ ಉದಾಹರಣೆಗಳು. ಉಳಿದ ಕಂಬಗಳು ನಕ್ಷತ್ರಾಕಾರ ಹಾಗೂ ಹಿನ್ಸರಿತ ಮತ್ತು ಮುನ್ಸರಿತ ರಚನೆಗಳಿಂದ ಕೂಡಿವೆ. ಭುವನೇಶ್ವರಿ ಸರಳರಚನೆಯದು. ಗರ್ಭಗೃಹದ ಹೊರಭಿತ್ತಿಯನ್ನು ಮರಳುಗಲ್ಲಿನಲ್ಲೂ, ದೇವಕೋಷ್ಠಗಳನ್ನು ಬಸಾಲ್ಟ್‌ಶಿಲೆಯಲ್ಲೂ ನಿರ್ಮಿಸಲಾಗಿದೆ. ಅಧಿಷ್ಠಾನದ ಭಾಗಗಳು ಸವೆದು ಹಾಳಾಗಿವೆ. ಗರ್ಭಗೃಹದ ಮೇಲೆ ಶಿಖರದ ಮೊದಲತಲದ ರಚನೆಯನ್ನು ಕಾಣಹುದು. ಇದರ ಮೇಲೆ ಇತ್ತೀಚೆಗೆ ಸಿಮೆಂಟಿನ ಶಿಖರವನ್ನು ನಿರ್ಮಿಸಿದ್ದಾರೆ.
ಮುಖ್ಯ ಗರ್ಭಗೃಹದಲ್ಲಿ ಎತ್ತರವಾದ ರಾಮೇಶ್ವರ ಲಿಂಗವಿದೆ. ಅರ್ಧಮಂಟಪದ ಪ್ರವೇಶದಲ್ಲಿ ನಂದಿಶಿಲ್ಪವನ್ನಿಡಲಾಗಿದೆ. ಎದುರಿನ ಸಣ್ಣ ಗರ್ಭಗೃಹದಲ್ಲಿ ಲಿಂಗವನ್ನು ಕಾಣಬಹುದು. ನವರಂಗದಲ್ಲಿ ಆಧುನಿಕರಚನೆಯ ಗಣೇಶ ಮತ್ತು ರಾಮಲಕ್ಷ್ಮಣರ ಉಬ್ಬು ಶಿಲ್ಪಫಲಕವಿದೆ. ಕಲ್ಲಿನ ಬಾನಿಯೊಂದು ಇದ್ದು, ನೀರು ತುಂಬಲು ಬಳಸಲಾಗುತ್ತಿತ್ತು.

	ಊರು
	ಕಮಡೊಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಬನಶಂಕರಿ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೯ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಭಗ್ನಗೊಂಡಿರುವ ದೇವಾಲಯವಿದು. ಗರ್ಭಗೃಹವನ್ನು ಮಾತ್ರ ಹೊಂದಿದ್ದು, ಸ್ಥಳೀಯ ಶೈಲಿಯಲ್ಲಿ ನಿರ್ಮಿಸಲಾಗಿದೆ.
ಗರ್ಭಗೃಹದಲ್ಲಿರುವ ಭೈರವಿ ಶಿಲ್ಪವನ್ನು ಬನಶಂಕರಿ ಎಂದು ಕರೆಯುತ್ತಿದ್ದಾರೆ. ಶಿಲ್ಪವು ಐದು ಅಡಿ ಎತ್ತರವಿದ್ದು, ಕೈಗಳಲ್ಲಿ ಶಂಖ, ಚಕ್ರ, ಡಮರು ಮತ್ತು ಬಟ್ಟಲನ್ನು ಹಿಡಿದಿದ್ದಾಳೆ. ಪಾದದ ಬಳಿ ರುಂಡಶಿಲ್ಪಗಳನ್ನು ಬಿಡಿಸಲಾಗಿದೆ.
೬
	ಊರು
	ಕಮಡೊಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಸಿದ್ಧಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಜೀರ್ಣೋದ್ಧಾರಗೊಂಡಿರುವ ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ಪ್ರವೇಶ ಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವಿದ್ದು, ಲಲಾಟಬಿಂಬ ಸಪಾಟಾಗಿದೆ. ಅಂತರಾಳದಲ್ಲಿ ಮರದ ಬಾಗಿಲನ್ನು ಅಳವಡಿಸಿದ್ದಾರೆ. ದೇವಾಲಯದ ಭಿತ್ತಿ ಮತ್ತು ಪ್ರವೇಶಮಂಟಪವನ್ನು ಇತ್ತೀಚೆಗೆ ನಿರ್ಮಿಸಿದ್ದಾರೆ. ಈ ಪ್ರಾಚೀನ ದೇವಾಲಯವು ಇದೇ ಊರಿನ ರಾಮೇಶ್ವರ ಮತ್ತು ಕಲ್ಮೇಶ್ವರ ದೇವಾಲಯಗಳ ಸಮಕಾಲೀನವಾದದ್ದು.
ಗರ್ಭಗೃಹದಲ್ಲಿ ದೊಡ್ಡ ಲಿಂಗವಿದ್ದು, ವಿಷ್ಣುಭಾಗವು ಭಿತ್ತಿರಚನೆಯಂತಿದೆ. ಅಂತರಾಳದಲ್ಲಿ ಸಣ್ಣ ನಂದಿಶಿಲ್ಪವನ್ನು ಕಾಣಬಹುದು.
ಇಲ್ಲಿ ಕಲ್ಯಾಣ ಚಾಲುಕ್ಯರ ಎರಡನೆಯ ಜಯಸಿಂಹನ ಶಾಸನವಿದ್ದು, ಅಸ್ಪಷ್ಟವಿದೆ (ಸೌಇಇ XX : ೨೮).

	ಊರು
	ಕುಂಕೂರು

	ಸ್ಥಳ
	ಊರ ದಕ್ಷಿಣ

	ಸ್ಮಾರಕ
	ಅನಂತಶಯನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸುತ್ತಲೂ ಹೆಂಚಿನ ಪ್ರಾಂಗಣವನ್ನು ಹೊಂದಿದೆ. ಅಂದರೆ ಗರ್ಭಗೃಹ ಪ್ರಾಚೀನ ರಚನೆಯಾಗಿದ್ದು, ಇತ್ತೀಚೆಗೆ ಅದರ ಸುತ್ತಲೂ ಪ್ರಾಕಾರ ಗೋಡೆಯನ್ನು ನಿರ್ಮಿಸಿ ಹೆಂಚಿನ ಚಾವಣಿಯನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳನ್ನು ಅಳವಡಿಸಲಾಗಿದೆ. ಹೊರಗೆ ಮುಂಭಾಗದಲ್ಲಿ ಹಳೆ ದೇವಾಲಯದ ಕಟಾಂಜನಗಳನ್ನು ಕಾಣಬಹುದು.
ಗರ್ಭಗೃಹದಲ್ಲಿ ಗರುಡಲಾಂಛನವಿರುವ ಪಾಣಿಪೀಠದ ಮೇಲೆ ಅನಂತಶಯನ ಶಿಲ್ಪವಿದೆ. ಇದರ ಮುಂಭಾಗದಲ್ಲಿ ಸುಮಾರು ನೂರು ವರ್ಷಗಳ ಹಿಂದೆ ರಚಿಸಿದ ಇನ್ನೊಂದು ಅನಂತಶಯನ ಶಿಲ್ಪವನ್ನಿಟ್ಟಿದ್ದಾರೆ. ಹೊರಭಾಗದಲ್ಲಿ ಲಕ್ಷ್ಮೀಸಮೇತನಾದ ಹಯವದನ ಶಿಲ್ಪದ ಫಲಕವನ್ನು ಕಾಣಬಹುದು. ಈ ದೇವಾಲಯದ ದಕ್ಷಿಣ ಭಾಗದಲ್ಲಿ ಪ್ರಾಚೀನ ಶಿವಾಲಯದ ಅವಶೇಷಗಳು ಕಂಡುಬರುತ್ತವೆ. ಅವುಗಳಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ, ವೀರಗಲ್ಲು ಮತ್ತಿತರ ಶಿಲ್ಪಾವಶೇಷಗಳು ಪ್ರಮುಖವಾಗಿವೆ.
೮
	ಊರು
	ಕುಂಕೂರು

	ಸ್ಥಳ
	ದೇವತವ್ವನ ಸ್ಥಳ

	ಸ್ಮಾರಕ
	ಈಶ್ವರ ದೇವರು

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯ ನೆಲಸಮಗೊಂಡಿದ್ದು, ಗರ್ಭಗೃಹದ ತಳಪಾಯವನ್ನು ಕಾಣಬಹುದು. ಗರ್ಭಗೃಹವಿದ್ದ ಸ್ಥಳದಲ್ಲಿ ಲಿಂಗ, ಗಣಪತಿ ಮತ್ತು ಉಮಾಮಹೇಶ್ವರ ಶಿಲ್ಪಗಳಿವೆ. ಸಮೀಪದಲ್ಲಿ ಭಗ್ನಗೊಂಡ ಸಪ್ತಮಾತೃಕೆಯರ ಶಿಲ್ಪಫಲಕ, ಭೈರವಿ, ವಿಷ್ಣು ಮುಂತಾದ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೯
	ಊರು
	ಕುಂದಗೋಳ

	ಸ್ಥಳ
	ಗಂಗಾಧರೇಶ್ವರ ಓಣಿ

	ಸ್ಮಾರಕ
	ಗಂಗಾಧರೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಊರಿನ ದಕ್ಷಿಣ ಭಾಗದಲ್ಲಿರುವ ದೇವಾಲಯ ಮೂಲತಃ ಪೂರ್ವಾಭಿಮುಖವಾಗಿದ್ದರೂ, ಪ್ರವೇಶಮಹಾದ್ವಾರವು ಉತ್ತರಾಭಿಮುಖವಾಗಿದೆ. ಗರ್ಭಗೃಹ, ವಿಶಾಲವಾದ ಹಜಾರ ಮತ್ತು ನಂದಿಮಂಟಪ(ಕೋಣೆ)ಗಳನ್ನು ಹೊಂದಿರುವ ದೇವಾಲಯವಿದು. ಹಜಾರವು ಸಂಪೂರ್ಣವಾಗಿ ಇತ್ತೀಚಿನ ನಿರ್ಮಾಣವಾಗಿದ್ದು, ಮರಮುಟ್ಟುಗಳಿಂದ ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ನಂದಿಕೋಣೆಗಳು ಪ್ರಾಚೀನ ರಚನೆಗಳಾಗಿವೆ. ಗರ್ಭಗೃಹದ್ವಾರವು ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಶಿಲ್ಪವನ್ನು ಮತ್ತು ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ರಚನೆಯನ್ನು ಹೊಂದಿದೆ. ದೇವಾಲಯದ ಹೊರಗಡೆಯನ್ನು ಸಿಮೆಂಟಿನಿಂದ ಮುಚ್ಚಿ ಜೀರ್ಣೋದ್ಧಾರ ಮಾಡಿದ್ದಾರೆ.
ದೇವಾಲಯದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಿಗಳಿವೆ. ಹೊರಭಾಗದಲ್ಲಿ ಭೈರವಿ, ನಾಗ ಮತ್ತಿತರ ಭಗ್ನಶಿಲ್ಪಾವಶೇಷಗಳನ್ನು ಕಾಣಬಹುದು.
ದೇವಾಲಯದ ಗೋಡೆಯಲ್ಲಿ ಅಳವಡಿಸಿರುವ ಎರಡುಶಾಸನಗಳು ಕ್ರಮವಾಗಿ ಕಲ್ಯಾಣ ಚಾಲುಕ್ಯರ ತ್ರಿಭುವನಮಲ್ಲ ಮತ್ತು ಯಾದವ ಸಿಂಘಣನ ಕಾಲಕ್ಕೆ ಸೇರಿವೆ. ಮೊದಲ ಶಾಸನ ಅಸ್ಪಷ್ಟವಾಗಿದ್ದು, ಸ್ವಯಂಭು ದೇವಾಲಯದ ಸೂತ್ರದಾರಿ ಬರ್ಮೋಜ ನೀಡಿದ ದಾನವನ್ನು ಉಲ್ಲೇಖಿಸಿದೆ(ಸೌಇಇ xx : ೯೬). ಶಾಸನದಲ್ಲಿ ಉಲ್ಲೇಖಗೊಂಡಿರುವ ಸ್ವಯಂಭು ದೇವಾಲಯ ಪ್ರಸ್ತುತ ಕುಂದಗೋಳದ ಶಂಭುಲಿಂಗನ ಗುಡಿ ಎಂದು ಈಗಾಗಲೇ ಗುರುತಿಸಲಾಗಿದೆ. ಶಂಭುಲಿಂಗನ ಗುಡಿಯನ್ನು ನಿರ್ಮಿಸಿದವರು ಸೂತ್ರದಾರಿ ಬರ್ಮೊಜ ಎಂದು ತಿಳಿಸುವ ಈ ಶಾಸನ ಮಹತ್ವದ್ದಾಗಿದೆ. ಗಂಗಾಧರೇಶ್ವರ ದೇವಾಲಯವು ಈ ಊರಿನ ಮತ್ತೊಂದು ಪ್ರಾಚೀನ ಶಿವಾಲಯವಾಗಿದ್ದು, ಸೂತ್ರದಾರಿ ಬರ್ಮೋಜ ದಾನ ನೀಡಿದ್ದಾನೆ.
೧೦
	ಊರು
	ಕುಂದಗೋಳ

	ಸ್ಥಳ
	ಬಾಲಕಿಯರ ಪ್ರೌಢಶಾಲೆ

	ಸ್ಮಾರಕ
	ದುರ್ಗಾದೇವಿ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯ ನಶಿಸಿದನಂತರ ಈಗಿನ ದೇವಾಲಯವನ್ನು ನಿರ್ಮಿಸಿಕೊಂಡಿದ್ದಾರೆ. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ದುರ್ಗಾದೇವಿಯು ಶಿಲ್ಪವಿದೆ. ಮುಂದಿನ ಕಟ್ಟೆಯಲ್ಲಿರುವ ಸೇವುಣರ ಕಾಲದ ಶಾಸನದಲ್ಲಿ ದುರ್ಗಾದೇವಿಗೆ ಭೂದಾನ ನೀಡಿದ ಉಲ್ಲೇಖವಿದೆ. ಅಂದರೆ ಇಲ್ಲಿ ಕ್ರಿ.ಶ. ೧೩ನೆಯ ಶತಮಾನದಲ್ಲೆ ದುರ್ಗಾದೇವಿಯ ದೇವಾಲಯವಿತ್ತೆಂಬುದು ಸುಸ್ಪಷ್ಟ. ಸುತ್ತಮುತ್ತ ಪ್ರಾಚೀನ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಇಲ್ಲಿಯ ಶಾಲೆಯ ಅಡಿಪಾಯದ ಗೋಡೆಯಲ್ಲಿ ಕಲ್ಯಾಣ ಚಾಲುಕ್ಯ ಶೈಲಿಯ ಶಿಖರ ಮತ್ತು ಶಿಲ್ಪಾವಶೇಷಗಳನ್ನು ಅಳವಡಿಸಿದ್ದಾರೆ. ಅದೇ ರೀತಿ ಶಾಲೆಯೊಳಗಿನ ಗೋಡೆಯಲ್ಲಿ ಪದ್ಮಾಸನದಲ್ಲಿರುವ ಮಹಾವೀರನ ಶಿಲ್ಪವನ್ನು ಅಳವಡಿಸಲಾಗಿದೆ. ಇದರ ಎತ್ತರ ಸುಮಾರು ೪ ಅಡಿ.
ಈ ಊರಿನ ನ್ಯಾಯಾಧೀಶರ ವಸತಿಗೃಹದ ಆವರಣಗೋಡೆಯಲ್ಲಿ ಪ್ರಾಚೀನ ಶಿಲ್ಪಾವಶೇಷಗಳನ್ನು ಅಳವಡಿಸಿದ್ದಾರೆ. ಇದರ ಎದುರಿನ ಗಜಾನನ ಯುವಕ ಮಂಡಳ ಕಟ್ಟಡದ ಜಗತಿಯ್ಲಲ್ಲಿ ಜೈನ ತೀರ್ಥಂಕರ ಶಿಲ್ಪವೊಂದನ್ನು ಅಳವಡಿಸಿ ಗೂಡುಕಟ್ಟಿದ್ದಾರೆ. ಕಂಬ ಮತ್ತಿತರ ವಾಸ್ತು ಅವಶೇಷಗಳು ಬೀದಿಯಲ್ಲಿ ಚೆಲ್ಲಾಡಿವೆ.
೧೧
	ಊರು
	ಕುಂದಗೋಳ

	ಸ್ಥಳ
	ಮಾರ್ಕೇಟ್‌ರಸ್ತೆ

	ಸ್ಮಾರಕ
	ಭೂತೇಶ್ವರ ಗುಡಿ

	ಅಭಿಮುಖ
	ಪಶ್ಚಿಮ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಮುಖ್ಯ ರಸ್ತೆಯಲ್ಲಿರುವ ದೇವಾಲಯವು ಗರ್ಭಗೃಹ ಮತ್ತು ವಿಶಾಲವಾದ ಸಭಾಂಗಣಗಳನ್ನು ಒಳಗೊಂಡಿದೆ. ಮರದ ತೊಲೆ, ಜಂತಿ ಮತ್ತು ಕಂಬಗಳನ್ನು ಬಳಸಿ, ಶಿಸ್ತಾಗಿ ನಿರ್ಮಿಸಿರುವ ಈ ಕಟ್ಟಡದ ಚಾವಣಿಯನ್ನು ಸೀಮೆಹೆಂಚಿನಿಂದ ಮುಚ್ಚಿದ್ದಾರೆ. ಕಟ್ಟಡದ ಪಶ್ಚಿಮ ಭಾಗವನ್ನು ಹೊರತುಪಡಿಸಿ, ಉಳಿದಂತೆ ಮೂರುಭಾಗಗಳಲ್ಲಿ ಉಪ್ಪರಿಗೆಯನ್ನು ನಿರ್ಮಿಸಲಾಗಿದೆ.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದ್ದು, ಹೊರಗೆ ನಂದಿಶಿಲ್ಪವನ್ನಿಡಲಾಗಿದೆ. ಬಹುಶಃ ಈ ಲಿಂಗವನ್ನು ಬೇರೊಂದು ದೇವಾಲಯದಿಂದ ತಂದು ಈಗಿನ ದೇವಾಲಯವನ್ನು ನಿರ್ಮಿಸಿರಬೇಕು.
೧೨
	ಊರು
	ಕುಂದಗೋಳ

	ಸ್ಥಳ
	ಕಿಲ್ಲೆ

	ಸ್ಮಾರಕ
	ಶಂಭುಲಿಂಗನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಊರಿನ ಎತ್ತರದ ಪ್ರದೇಶದಲ್ಲಿರುವ ಕಿಲ್ಲೆಯಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಶಂಭುಲಿಂಗನ ದೇವಾಲಯವಿದೆ. ಗರ್ಭಗೃಹ, ಅಂತರಾಳ ಮತ್ತು ತೆರೆದ ವಿಶಾಲವಾದ ನಕ್ಷತ್ರಾಕಾರದ ಸಭಾಮಂಟಪಗಳಿಂದ ಕೂಡಿದ ದೇವಾಲಯವು ಈ ಭಾಗ ಪ್ರಮುಖ ಸ್ಮಾರಕ. ಗರ್ಭಗೃಹದ ದ್ವಾರಪಟ್ಟಿಗಳಲ್ಲಿ ಸೂಕ್ಷ್ಮ ಕೆತ್ತನೆಯ ಅಲಂಕರಣವನ್ನು ಕಾಣಬಹುದು. ನಡುವೆ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಅಂತರಾಳದ ಚಾವಣಿಯಲ್ಲಿ ಕೆತ್ತನೆಯ ಅಲಂಕರಣವಿದ್ದು, ನಡುವೆ ಕಬ್ಬಿಣದ ಕೊಂಡಿಯನ್ನು ಅಳವಡಿಸಿದೆ. ಅಂತರಾಳದ್ವಾರದ ಲಲಾಟಬಿಂಬದಲ್ಲಿ ಗಣಪತಿಯ ಉಬ್ಬುಶಿಲ್ಪವಿದ್ದು, ಮೇಲಿನ ಮಕರತೋರಣದಲ್ಲಿ ಲಕ್ಷ್ಮಣ, ರಾಮ ಮತ್ತು ಸೀತೆಯರ ಬಿಡಿ ಶಿಲ್ಪಗಳಿವೆ. ಅಂದರೆ ಜೀರ್ಣೋದ್ದಾರದ ಸಂದರ್ಭದಲ್ಲಿ ಕಲ್ಯಾಣ ಚಾಲುಕ್ಯರ ಶೈಲಿಯನ್ನು ಅನುಕರಿಸಿ ಹೊಸ ಸೇರ್ಪಡೆಗಳನ್ನು ಅಳವಡಿಸಿದ್ದಾರೆ. ಅಂತರಾಳದ ಗೋಡೆಗಳಲ್ಲಿ ಸಣ್ಣ ಜಾಲಂಧ್ರಗಳನ್ನು ಅಳವಡಿಸಿ ಗಾಳಿ ಮತ್ತು ಬೆಳಕಿಗೆ ವ್ಯವಸ್ಥೆ ಮಾಡಲಾಗಿದೆ. ನಕ್ಷತ್ರಾಕಾರದ ತೆರೆದ ಸಭಾಮಂಟಪದಲ್ಲಿರುವ ದುಂಡನೆಯ ಹೊಳಪಿನ ಕಂಬಗಳು ಮನಸೆಳೆಯುತ್ತವೆ. ತಿರುಗಣೆ ಯಂತ್ರದಿಂದ ಕಡೆದ ಈ ಕಂಬಗಳು ಬಳೆಗಳ ಅಲಂಕರಣ ಮತ್ತು ತಲೆಕೆಳಗಾದ ಕುಂಬಾಕಾರದ ರಚನೆಗಳಿಂದ ಚಿತ್ತಾಕರ್ಷಕವಾಗಿವೆ. ಹೊಳಪಿನ ಈ ಕಂಬಗಳು ಬಳ್ಳಿಗಾವೆಯ ಕೇದಾರೇಶ್ವರ ದೇವಾಲಯದ ಕಂಬಗಳನ್ನು ನೆನಪಿಸುತ್ತವೆ. ಸಭಾಮಂಟಪವು ಸುತ್ತಲೂ ಕಕ್ಷಾಸನ ಹೊಂದಿದ್ದು, ಹೊರಮೈಯಲ್ಲಿ ಮೇಲಿನ ಸಾಲಿನಲ್ಲಿ ಉಬ್ಬುಶಿಲ್ಪಗಳನ್ನು ಹಾಗು ಕೆಳಗಿನ ಸಾಲಿನಲ್ಲಿ ನಾಗರಶೈಲಿಯ ಶಿಖರಗಳನ್ನು ಬಿಡಿಸಿ ಅಲಂಕರಿಸಲಾಗಿದೆ. ಮಧ್ಯದ ಭುವನೇಶ್ವರಿಯಲ್ಲಿ ಅಷ್ಟದಿಕ್ಪಾಲಕರ ಸೂಕ್ಷ್ಮ ಶಿಲ್ಪಗಳನ್ನು ಮನಮೋಹಕವಾಗಿ ಕಡೆದಿರುವುದು ಇಲ್ಲಿನ ವಿಶೇಷ. ಅದೇ ರೀತಿ ಉಳಿದ ಚಾವಣಿ ಭಾಗಗಳಲ್ಲಿ ಅರಳಿದ ಕಮಲವನ್ನು ಕಲಾತ್ಮಕವಾಗಿ ಬಿಡಿಸಿರುವುದನ್ನು ಕಾಣಬಹುದು.
ಗರ್ಭಗೃಹದ ಮೇಲೆ ಗಾರೆಶಿಖರವಿದ್ದು, ಅಧಿಷ್ಠಾನ ಸಹಿತ ಹೊರಭಿತ್ತಿ ಜೀರ್ಣೋದ್ಧಾರಗೊಂಡಿದೆ. ಸಪಾಟಾಗಿರುವ ಭಿತ್ತಿಯಲ್ಲಿ ಯಾವುದೇ ರಚನೆಗಳಿಲ್ಲ. ಆದರೆ ಅಂತರಾಳದ ಹೊರಭಿತ್ತಿ ಪ್ರಾಚೀನವಾಗಿದ್ದು ಅರ್ಧಕಂಬ ಮತ್ತು ದೇವಕೋಷ್ಠಗಳ ಅಲಂಕರಣವುಂಟ. ಇದರಿಂದಾಗಿ ಜೀರ್ಣೋದ್ಧಾರಕ್ಕೂ ಮೊದಲಿನ ಗರ್ಭಗೃಹದ ಹೊರಭಿತ್ತಿಯ ಅಲಂಕರಣವನ್ನು ಗ್ರಹಿಸಬಹುದು. ಸಭಾಮಂಟಪದ ಉತ್ತರ ಭಾಗದ ಚಾವಣಿಯ ಸೂರನ್ನು ಪ್ರಾಚೀನ ಶೈಲಿಯಲ್ಲೇ ರಚಿಸಿ ಜೀರ್ಣೋದ್ಧಾರ ಮಾಡಿದ್ದಾರೆ. ಅಲ್ಲದೆ ಸಭಾಮಂಟಪದ ಸುತ್ತಲೂ ಸೂರಿಗೆ ಆಧಾರವಾಗಿ ಮರದ ತೊಲೆಗಳನ್ನು ಅಳವಡಿಸಿ ಕಬ್ಬಿಣದ ಕಂಬಗಳನ್ನು ನಿಲ್ಲಿಸಲಾಗಿದೆ. ಸಭಾಮಂಟಪದ ಮೇಲೆ ಗಾರೆಯ ಕೈಪಿಡಿಗೋಡೆಯನ್ನು ನಿರ್ಮಿಸಿದ್ದಾರೆ. ದೇವಾಲಯದ ಮುಂಭಾಗದಲ್ಲಿ ಉಪ್ಪರಿಗೆಯಿಂದ ಕೂಡಿದ ಪ್ರವೇಶದ್ವಾರಮಂಟಪವನ್ನು ನಿರ್ಮಿಸಲಾಗಿದೆ. ಇದು ಜಮಖಂಡಿ ಸಂಸ್ಥಾನಿಕರ ನಿರ್ಮಾಣ. ದ್ವಾರದ ಮೇಲಿನ ಗೋಡೆಯಲ್ಲಿ ಅಳವಡಿಸಿರುವ ಮರಾಠಿ ಶಾಸನ ನಿರ್ಮಾಣದ ವರ್ಷವನ್ನು ಸೂಚಿಸುತ್ತದೆ.
ಗರ್ಭಗೃಹದಲ್ಲಿರುವ ಲಿಂಗ ಇತ್ತೀಚಿನದು. ಹೊಳಪುಳ್ಳ ಲಿಂಗ ಕಪ್ಪುಗ್ರಾನೈಟ್‌ ಶಿಲೆಯದು. ನಂದಿಯು ಸಹ ಹೊಸದಾಗಿ ಸಿದ್ಧವಾದ ಶಿಲ್ಪ. ಸಭಾಮಂಟಪದ ಮೂಲೆಯಲ್ಲಿ ಪ್ರಾಚೀನ ಲಿಂಗಗಳ ಮೂರು ರುದ್ರಭಾಗಗಳನ್ನು ನೆಲದಲ್ಲಿ ಅಳವಡಿಸಿದ್ದಾರೆ. ಪಕ್ಕದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕವಿದೆ.
ಇಲ್ಲಿನ ಸಭಾಮಂಟಪದಲ್ಲಿರುವ ಶಾಸನವೊಂದು ಕಲಚೂರಿ ಸೋವಿದೇವನ ಕಾಲದ್ದಾಗಿದ್ದು, ಮಹಾಪ್ರಧಾನ ಲಕ್ಷ್ಮೀಧರ ದಂಡನಾಯಕಾದಿಗಳಿಂದ ಸ್ವಯಂಭುದೇವರಿಗೆ ದಾನೆಂದಿದೆ (ಸೌಇಇ xx : ೧೬೩). ಶಾಸನದಲ್ಲಿ ಉಲ್ಲೇಖಗೊಂಡಿರುವ ಸ್ವಯಂಭು ದೇವರೆ ಪ್ರಸ್ತುತ ಶಂಭುಲಿಂಗನಾಗಿದ್ದು, ಮೇಲಿನ ದೇವಾಲಯದ ಕಾಲ ಕ್ರಿ.ಶ. ೧೨ನೆಯ ಶತಮಾನ ಎಂದು ಸ್ಪಷ್ಟವಾಗುವುದು. ಅಂತರಾಳದ ದಕ್ಷಿಣಭಿತ್ತಿಯಲ್ಲಿರುವ ಜಾಲಂಧ್ರದ ಒಳಭಾಗದಲ್ಲಿ ಶಾಸನವೊಂದಿದ್ದು, ಅಪ್ರಕಟಿತವಿರಬಹುದು. ಇದೇ ಊರಿನ ಗಂಗಾಧರೇಶ್ವರ ದೇವಾಲಯದ ಶಾಸನವೊಂದು, ಸ್ವಯಂಭು ದೇವಾಲಯದ ಸೂತ್ರಧಾರಿ ಬರ್ಮೋಜನನ್ನು ಆಗು ಅವರು ನೀಡಿದ ದಾನವನ್ನು ಉಲ್ಲೇಖಿಸುತ್ತದೆ. ಇದರಿಂದ ಶಂಭುಲಿಂಗನ ಗುಡಿಯನ್ನು ನಿರ್ಮಿಸಿದವನು ಸೂತ್ರದಾರಿ ಬರ್ಮೋಜ ಎಂಬುದು ಸ್ಪಷ್ಟವಾಗುವುದು, ಅಂದರೆ ಗಂಗಾಧರೇಶ್ವರ ದೇವಾಲಯ ಈ ಊರಿನ ಮತ್ತೊಂದು ಪ್ರಾಚೀನ ಶಿವಾಲಯವಾಗಿತ್ತು. ಈ ದೇವಾಲಯಕ್ಕೆ ಸೂತ್ರಧಾರಿ ಬರ್ಮೋಜ ದಾನ ನೀಡಿದ್ದಾನೆ. ಕುಂದಗೋಳದ ಶಂಭುಲಿಂಗನ ಗುಡಿ ಇಂದಿಗೂ ಈ ಭಾಗದ ಪ್ರಮುಖ ದೇವಾಲಯವಾಗಿದ್ದು, ತನ್ನ ವಾಸ್ತು ಸೌಂದರ್ಯದಿಂದ ಜನರನ್ನು ಆಕರ್ಷಿಸುತ್ತಿದೆ. ಇಂತಹ ದೇವಾಲಯದ ಸೂತ್ರಧಾರಿಯನ್ನು ಗೌರವಾಭಿಮಾನದಿಂದ ಶಾಸನದಲ್ಲಿ ಸ್ವಯಂಭು ದೇವಾಲಯದ ಸೂತ್ರದಾರಿ ಬರ್ಮೋಜ ಎಂದು ಕರೆಯಲಾಗಿದೆ.
೧೩
	ಊರು
	ಕುಂದಗೋಳ

	ಸ್ಥಳ
	ಮಾರ್ಕೆಟ್‌ಬೀದಿ

	ಸ್ಮಾರಕ
	ಹನುಮಂತದೇವರ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಕ್ರಿ.ಶ. ೧೫ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಜನನಿಬಿಡ ಪ್ರದೇಶದಲ್ಲಿರುವ ದೇವಾಲಯ ಸ್ಥಳೀಯವಾಗಿ ಮಹತ್ವದ್ದಾಗಿದೆ. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯವು ವಾಸ್ತವವಾಗಿ ೧೫ನೆಯ ಶತಮಾನದ ರಚನೆ. ಆದರೆ ಇತ್ತೀಚೆಗೆ ಸಭಾಮಂಟಪವನ್ನು ಕೆಡವಿ ಹೊಸ ಸಭಾಮಂಟಪವನ್ನು ನಿರ್ಮಿಸಿದ್ದಾರೆ. ಗರ್ಭಗೃಹದ ದ್ವಾರವನ್ನು ಸಹ ಬದಲಾಯಿಸಲಾಗಿದೆ.
ಇಲ್ಲಿನ ಆಂಜನೇಯ ಶಿಲ್ಪವು ಸುಮಾರು ೮ ಅಡಿ ಎತ್ತರವುಳ್ಳದ್ದು. ಇದನ್ನು ಕ್ರಿ.ಶ. ೧೪೪೪ ರಲ್ಲಿ ಪ್ರತಿಷ್ಠಾಪಿಸಲಾಗಿದೆ.
ದೇವಾಲಯದ ಮುಂಭಾಗದಲ್ಲಿರುವ ಶಾಸನವೊಂದು, ವಿಜಯನಗರದ ಎರಡನೆಯ ದೇವರಾಯನ ಕಾಲದ್ದು (ಸೌಇಇ xx : ೨೩೪). ಇದರ ಕಾಲ ಕ್ರಿ.ಶ. ೧೪೪೪. ಸೂರ್ಯ ವಂಶದ ವಲ್ಲಭರಾಜ ಎಂಬುವವನು ಕುಂದಗಲ್ಲದಲ್ಲಿ ಹನುಮಂತದೇವರನ್ನು ಪ್ರತಿಷ್ಠಾಪಿಸಿದ ಎಂದು ಉಲ್ಲೇಖಿಸುತ್ತದೆ. ಉಳಿದೆರಡು ಶಾಸನೋಕ್ತ ವೀರಗಲ್ಲು ಮತ್ತು ಮಾಸ್ತಿಕಲ್ಲುಗಳು ಅಸ್ಪಷ್ಟವಾಗಿದೆ.
೧೪
	ಊರು
	ಕುಂದಗೋಳ

	ಸ್ಥಳ
	ಕಿಲ್ಲೆ ಪ್ರದೇಶ

	ಸ್ಮಾರಕ
	ಹರಿಹರೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಕುಂದಗೋಳ ಪಟ್ಟಣದ ಎತ್ತರದ ಪ್ರದೇಶವಾದ ಕಿಲ್ಲೆಯಲ್ಲಿ ಹರಿಹರೇಶ್ವರ ದೇವಾಲಯವಿದೆ. ಮುಂಭಾಗದಲ್ಲಿ ಭಾರಿ ಆಳದ ಹೊಂಡವಿದ್ದು, ಮಲಿನನೀರು ತುಂಬಿ ಕೊಂಡಿರುವುದು. ದೇವಾಲಯವು ಕಾಂಕ್ರೀಟ್‌ಕಟ್ಟಡವಾಗಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಇತ್ತೀಚೆಗೆ ನಿರ್ಮಿಸಿದ್ದಾರೆ. ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದುದು.
ದೇವಾಲಯದಲ್ಲಿ ಲಿಂಗ, ನಂದಿ, ಭೈರವಿ, ವಿಷ್ಣು, ನಾಗ ಮುಂತಾದ ಶಿಲ್ಪಗಳು ಕಂಡು ಬರುತ್ತವೆ. ಭೈರವಿ ಶಿಲ್ಪವು ಸುಂದರವಾಗಿದ್ದು, ಪಾಶಾಂಕುಶ, ಡಮರು, ಖಡ್ಬ ಮತ್ತು ಬಟ್ಟಲಗಳನ್ನು ಕೈಗಳಲ್ಲಿ ಹಿಡಿದಿದ್ದಾಳೆ. ಆಭರಣಗಳ ಅಲಂಕರಣವಿದೆ. ಶಿಲ್ಪದ ತಳಭಾಗದ ಎಡಬಲಗಳಲ್ಲಿ ಪರಿಚಾರಕಿಯರ ಸೂಕ್ಷ್ಮ ಶಿಲ್ಪಗಳನ್ನು ಬಿಡಿಸಿದೆ. ಇಲ್ಲಿರುವ ಗಣಪತಿ ಶಿಲ್ಪ ಇತ್ತೀಚಿನದು. ಇಲ್ಲಿ ಯಾವುದೇ ಶಾಸನಗಳು ಕಂಡುಬರುವುದಿಲ್ಲ.
೧೫
	ಊರು
	ಕುಬಿಹಾಳ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	—

	ಕಾಲ
	ಕ್ರಿ.ಶ. ೧೧-೧ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಹಳೆಯ ದೇವಾಲಯದ ಕಂಬ ಮತ್ತಿತರ ವಾಸ್ತು ಅವಶೇಷಗಳನ್ನು ನೆಲದಲ್ಲಿ ಹುಗಿದು ಅದರ ಮೇಲೆ ಹೊಸದಾಗಿ ದೇವಾಲಯವನ್ನು ನಿರ್ಮಾಣ ಮಾಡುತ್ತಿದ್ದಾರೆ. ಹಳೆಯ ದೇವಾಲಯವನ್ನು ಕಲ್ಮೇಶ್ವರ ಗುಡಿ ಎಂದು ಕರೆಯಲಾಗುತ್ತಿತ್ತು. ಈ ದೇವಾಲಯಕ್ಕೆ ಸಂಬಂಧಿಸಿದ ಲಿಂಗ, ಸರಸ್ವತಿ ಮುಂತಾದ ಶಿಲ್ಪಾವಶೇಷಗಳನ್ನು ಕಾಣಬಹುದು. ಈ ಗ್ರಾಮ ಕುಬೇರನ ಪಟ್ಟಣವಾಗಿತ್ತೆಂದು ಸ್ಥಳೀಯರು ನಂಬಿದ್ದಾರೆ.
ಸುಮಾರು ೧೭ನೆಯ ಶತಮಾನದ ಶಾಸನದಲ್ಲಿ ಈ ಊರನ್ನು ಕುಯಿಬಾಳ ಎಂದು ಕರೆಯಲಾಗಿದೆ (ಸೌಇಇ xx : ೪೧೫). ಕಲ್ಯಾಣ ಚಾಲುಕ್ಯರ ಒಂದನೆಯ ಸೋಮೇಶ್ವರನ ಶಾಸನವು, ಇಲ್ಲಿನ ಜೋಗೇಶ್ವರದೇವರಿಗೆ ಮಹಾಸಾಮಂತ ಇಂದ್ರಕೇಶಿ ಭೂದಾನ ನೀಡಿದನೆಂದು ತಿಳಿಸುವುದು (ಅದೇ : ೩೮). ಬಹುಶಃ ಈಗಿನ ಶಿಲ್ಪಾವಶೇಷಗಳು ಶಾಸನೋಕ್ತ ಜೋಗೇಶ್ವರ ದೇವಾಲಯಕ್ಕೆ ಸಂಬಂಧಿಸಿರಬಹುದು. ಎರಡನೆಯ ಜಗದೇಕಮಲ್ಲನ ಶಾಸನವೊಂದರಲ್ಲಿ ಬಸದಿಗೆ ಭತ್ತ ಮತ್ತು ಸುಂಕಗಳನ್ನು ದಾನನೀಡಿದ ಉಲ್ಲೇಖವಿದೆ(ಅದೇ : ೧೧೯). ಉಳಿದಂತೆ ವೀರಗಲ್ಲು ಶಾಸನಗಳು ಯಾದವ ಸಿಂಘಣನ ಕಾಲಕ್ಕೆ ಸೇರಿವೆ(ಅದೇ : ೧೯೫).
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೨. ಕುಂದಗೋಳ ತಾಲೂಕು (೧೬-೩೦)
೧೬
	ಊರು
	ಕೊಡ್ಲಿವಾಡ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ವೀರಭದ್ರ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯವಿದ್ದ ಸ್ಥಳದಲ್ಲಿ, ಇತ್ತೀಚೆಗೆ ವೀರಭದ್ರದೇವಾಲಯವನ್ನು ನಿರ್ಮಿಸಿದ್ದಾರೆ. ಗರ್ಭಗೃಹದಲ್ಲಿ ಬೇತಾಳಭೈರವನ ಶಿಲ್ಪವಿದೆ. ದೇಹದ ಮೂಳೆಗಳು ಎದ್ದು ಕಾಣುತ್ತವೆ. ಬಲಗೈಯಲ್ಲಿ ಖಡ್ಗ ಹಿಡಿದಿದ್ದು, ಎಡಗೈಯಲ್ಲಿ ವ್ಯಕ್ತಿಯೊಬ್ಬನನ್ನು ಹಿಡಿದು ಕತ್ತರಿಸಲು ಸಿದ್ಧವಾಗಿರುವ ಭಯಾನಕ ಶಿಲ್ಪವಿದು. ಶಿಲ್ಪ ಪ್ರಾಚೀನವಾದುದು. ಇದನ್ನು ಸ್ಥಳೀಯರು ವೀರಭದ್ರನೆಂದು ಕರೆದು ಪೂಜಿಸುತ್ತಿದ್ದಾರೆ.
ಈ ದೇವಾಲಯದ ಒಳಗೋಡೆಯಲ್ಲಿ ಶಾಸನೋಕ್ತ ಉಬ್ಬುಶಿಲ್ಪಫಲಕವನ್ನು ಅಳವಡಿಸಿದ್ದಾರೆ. ಶಾಸನದ ಮೇಲ್ಭಾಗದಲ್ಲಿ ಹಸು, ಕರು, ಸೂರ್ಯ, ಚಂದ್ರ, ಲಿಂಗ ಮತ್ತು ಯತಿಯ ಉಬ್ಬುಶಿಲ್ಪಗಳಿವೆ. ಶಾಸನದ ಕೆಳಭಾಗದಲ್ಲಿ ದಕ್ಷನು ಕುಳಿತಿದ್ದು, ಸುತ್ತಲೂ ಪರಿವಾರದ ಉಬ್ಬುಶಿಲ್ಪಗಳಿವೆ. ಲಿಪಿಯ ದೃಷ್ಠಿಯಿಂದ ಈ ಶಾಸನವನ್ನು ರಾಷ್ಟ್ರಕೂಟರ ಕಾಲಕ್ಕೆ ನಿರ್ದೇಶಿಸಬಹುದು.
ದೇವಾಲಯದ ಹೊರಭಾಗದಲ್ಲಿ ಪ್ರಾಚೀನ ದೇವಾಲಯಕ್ಕೆ ಸೇರಿದ ಗಣೇಶ, ಲಿಂಗ, ನಾಗಿಣಿ, ಮಹಿಷಮರ್ದಿನಿ, ದೇವಿ, ಸಪ್ತಮಾತೃಕೆಯರು ಮುಂತಾದ ಬಿಡಿಶಿಲ್ಪಗಳಿವೆ. ಇವುಗಳೆಲ್ಲ ಭಗ್ನಗೊಂಡಿವೆ. ಇವು ಶೈಲಿಯ ದೃಷ್ಠಿಯಿಂದ ರಾಷ್ಟ್ರಕೂಟರ ಕಾಲಕ್ಕೆ ಸೇರುತ್ತವೆ.
೧೭
	ಊರು
	ಗುಡಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮಠ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ. ೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಕಲ್ಮಠವೆಂದು ಕರೆಯುವ ಈ ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ವಿಶಾಲವಾದ ಸಭಾಂಗಣಗಳನ್ನು ಹೊಂದಿದೆ. ಗರ್ಭಗೃಹ ಮತ್ತು ಅರ್ಧಮಂಟಪಗಳು ಪ್ರಾಚೀನ ರಚನೆಗಳು. ಇವುಗಳಿಗೆ ಹೊಂದಿಕೊಂಡಂತೆ ಸುಮಾರು ೧೯ನೆಯ ಶತಮಾನದಲ್ಲಿ ಕಲ್ಲಿನ ಸಭಾಂಗಣವನ್ನು ನಿರ್ಮಿಸಲಾಯಿತು. ಇದರ ಮುಂಭಾಗದಲ್ಲಿ ಮಾಳಿಗೆ ಚಾವಣಿಯ ವಿಶಾಲವಾದ ಹಜಾರವನ್ನು ನಿರ್ಮಿಸಿದ್ದಾರೆ. ಈ ಹಜಾರದ ನಡುವೆ ಗುರುಗಳೊಬ್ಬರ ಗದ್ದುಗೆ ಎಂದು ಕರೆಯಲಾಗುವ ಸ್ಥಳದಲ್ಲಿ ಕಲ್ಯಾಣ ಚಾಲುಕ್ಯ ಶೈಲಿಯ ನಾಲ್ಕು ಕಂಬಗಳನ್ನು ನಿಲ್ಲಿಸಲಾಗಿದೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ಗಣಪತಿ ಶಿಲ್ಪವನ್ನು ಕಾಣಬಹುದು.
ಇಲ್ಲಿನ ಕಂಬಗಳ ಮೇಲೆ ಶಾಸನಗಳು ಕಂಡುಬರುತ್ತವೆ. ಕ್ರಿ.ಶ. ೧೨೧೭ರ ಯಾದವ ಸಿಂಘಣ ಶಾಸನ, ತೆಲ್ಲಿಗರ ಐವತ್ತು ಒಕ್ಕಲು ಗುಡಿಗೆರೆಯ ಕಾಳೇಶ್ವರ ದೇವರ ನಂದಾದೀಪಕ್ಕಾಗಿ ಎಣ್ಣೆದಾನ ಮಾಡಿದರೆಂದು ತಿಳಿಸುತ್ತದೆ (ಸೌಇಇ xx : ೧೯೩). ಇನ್ನೊಂದು ಶಾಸನ ೧೨ನೆಯ ಶತಮಾನಕ್ಕೆ ಸೇರಿದ್ದು, ಗುಡಿಗೆರೆಯ ಹನ್ನೆರಡುಗಾವುಂಡರು ನಿರ್ಮಿಸಿದ ಕಲಿದೇವ ದೇವಾಲಯಕ್ಕೆ ನೀಡಿದ ಭೂದಾನವನ್ನು ಉಲ್ಲೇಖಿಸಿದೆ (ಅದೇ : ೩೧೪). ಶಾಸನದಲ್ಲಿ ಉಲ್ಲೇಖಗೊಂಡಿರುವ ಕಲಿದೇವ ದೇವಾಲಯವು ಮುಂದೆ ೧೯ನೆಯ ಶತಮಾನದ ವೇಳೆಗೆ ಕಲ್ಮಠವೆಂದು ಗುರುತಿಸಿಕೊಂಡಿತು.
೧೮
	ಊರು
	ಗುಡಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಜೀರ್ಣೋದ್ಧಾರಗೊಂಡಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿವೆ. ಗರ್ಭಗೃಹ ಪ್ರಾಚೀನರಚನೆಯಾಗಿದ್ದು, ನವೀಕರಣಗೊಂಡಿದೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವಿದ್ದು, ಲಲಾಟಬಿಂಬದಲ್ಲಿ ಗಜಲಕ್ಷ್ಮಿಯ ಉಬ್ಬುಶಿಲ್ಪವನ್ನು ಕಾಣಬಹುದು. ಸಭಾಗೃಹವನ್ನು ಸ್ಥಳೀಯ ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಿದ್ದಾರೆ.
ಇಲ್ಲಿ ಲಿಂಗ ಮತ್ತು ನೆಲದಲ್ಲಿ ನೆಟಿರುವ ರಂಧ್ರಭಾಗಗಳು ಕಂಡುಬರುತ್ತವೆ. ನಂದಿ ಪ್ರತಿಮೆ ಇತ್ತೀಚಿನದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿಶಿಲ್ಪವಿದೆ.
೧೯
	ಊರು
	ಗುಡಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಜೈನ ಬಸದಿ

	ಅಭಿಮುಖ
	ದಕ್ಷಿಣ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಸ್ಥಳೀಯ ಜೈನರ ಉಸ್ತುವಾರಿಯಲ್ಲಿರುವ ಜೈನಬಸದಿಯು ಸುಸ್ಥಿತಿಯಲ್ಲಿದೆ. ಜೀರ್ಣೋದ್ಧಾರಗೊಂಡಿರುವ ಬಸದಿಯು ಗರ್ಭಗೃಹ, ಅಂತರಾಳ, ಸಭಾಮಂಟಪ ಮತ್ತು ತೆರೆದಪ್ರವೇಶ ಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡಗಳು ಸರಳವಾಗಿದ್ದು, ಅರ್ಧಕಂಬಳ ರಚನೆಯನ್ನು ಕಾಣಬಹುದು. ಸಭಾಮಂಟಪದ ನಾಲ್ಕು ಕಂಬಗಳು ತಿರುಗಣೆಯಂತ್ರದ ರಚನೆಗಳಾಗಿದ್ದು, ದುಂಡಗಿವೆ. ಕಂಬಗಳು ಬಳೆಗಳ ಅಲಂಕರಣವನ್ನು ಮತ್ತು ನೀಳ ಕುಂಭ ರಚನೆಯನ್ನು ಹೊಂದಿವೆ. ಸಭಾಮಂಟಪದ ಬಾಗಿಲಲ್ಲಿ ದ್ವಾರಪಾಲಕರ ಉಬ್ಬುಶಿಲ್ಪಗಳಿವೆ. ಇವು ಗದೆ, ಡಮರು, ತ್ರಿಶೂಲ ಮತ್ತು ಸರ್ಪಗಳನ್ನು ಹೊಂದಿವೆ. ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವುಂಟು. ಪ್ರವೇಶಮಂಟಪ ಮಾಳಿಗೆ ಶೈಲಿಯದು. ಇದನ್ನು ಎತ್ತರದ ಮರದ ಕಂಬಗಳು, ತೊಲೆ ಹಾಗೂ ಜಂತಿಗಳನ್ನು ಬಳಸಿ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಮಹಾವೀರನ ಶಿಲ್ಪವು ನಾಲ್ಕುಅಡಿ ಎತ್ತರವಿದ್ದು, ಬಸಾಲ್ಟ್ ಶಿಲೆಯದು. ಇದು ನಯವಾದ ರಚನೆ. ಇದರ ಬಲಭಾಗದಲ್ಲಿ ಇನ್ನೊಂದು ಮಹಾವೀರನ ಶಿಲ್ಪವಿದ್ದರೆ, ಎಡಭಾಗದಲ್ಲಿ ಅಮೃತಶಿಲೆಯ ಪಾರ್ಶ್ವನಾಥನ ಶಿಲ್ಪವಿದೆ. ಇನ್ನೊಂದು ಮಹಾವೀರನ ವಿಗ್ರಹವು ಸುಮಾರು ಐದು ಅಡಿ ಎತ್ತರವಿದ್ದು, ರಾಷ್ಟ್ರಕೂಟ ಶೈಲಿಯನ್ನು ಹೋಲುತ್ತದೆ. ಅಂತರಾಳದಲ್ಲಿ ಬ್ರಹ್ಮದೇವರ ಶಿಲ್ಪವನ್ನು ಕಾಣಬಹುದು.
ಹೊರಭಾಗದಲ್ಲಿ ಶಾಸನಗಳು ಕಂಡುಬರುತ್ತವೆ. ಕ್ರಿ.ಶ. ೧೦೭೨ ರ ಶಾಸನದಲ್ಲಿ, ದಂಡನಾಯಕ ರುದ್ರಭಟ್ಟೋಪಾಧ್ಯಾಯನು ನಂದಿಪಂಡಿತದೇವನಿಗೆ ಗುಡಿಗೆರೆ ಗ್ರಾಮವನ್ನು ಪುನರ್ದತ್ತಿಯಾಗಿ ನೀಡಿದನೆಂದಿದೆ (ಸೌಇಇ xx : ೪೬). ಕ್ರಿ.ಶ. ೧೦೭೮ರ ಶಾಸನದಲ್ಲಿ ಕುಂಕುಮ ಮಹಾದೇವಿ ಪುರಿಗೆರೆಯಲ್ಲಿ ಮಾಡಿಸಿದ ಆನೆಸಜ್ಜೆಯ ಬಸದಿಗೆ ಬಿಟ್ಟ ಗುಡಿಗೆರೆ ಗ್ರಾಮದ ಕೆಲವು ಭೂಮಿಯನ್ನು ಸೇನಬೋವ ಸಿಂಗಯ್ಯನು ಸತ್ರಕ್ಕೆ ಬಿಟ್ಟ ಉಲ್ಲೇಖವಿದೆ. (ಇಅ xviii : ಪು ೩೫-೪೦). ಇಲ್ಲಿನ ಕ್ರಿ.ಶ. ೧೨-೧೩ನೆಯ ಶತಮಾನದ ಶಾಸನವೊಂದರಲ್ಲಿ, ಕೇತಯ್ಯ ಶೆಟ್ಟಿ ಎಂಬುವನು ಮುರೆಯ ಬಸದಿಗೆ ಎಣ್ಣೆದಾನ ಮಾಡಿದ ವಿಷಯವುಂಟು (ಸೌಇಇ xx : ೩೨೬). ಹಾಗಾಗಿ ಪ್ರಸ್ತುತ ಬಸದಿಗೆ ಬಹುಶಃ ಮುರೆಯ ಬಸದಿ ಎಂದು ಹೆಸರಿದ್ದಂತೆ ಕಾಣುತ್ತದೆ.
೨೦
	ಊರು
	ಗುಡಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಪರ್ವತೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ದೇವಾಲಯ ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯವನ್ನು ಕಲ್ಲಿನಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಪ್ರಾಚೀನ ದೇವಾಲಯಕ್ಕೆ ಸೇರಿದ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ಗೋಸಾಸದ ಕಲ್ಲುಗಳು ಕಂಡುಬರುತ್ತವೆ.
೨೧
	ಊರು
	ಚಿಕ್ಕನರ್ತಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇಲ್ಲಿದ್ದ ಪ್ರಾಚೀನ ದೇವಾಲಯ ನಾಶವಾಗಿದೆ. ಹಾಗಾಗಿ ೧೯೮೦ರಲ್ಲಿ ಮಾಳಿಗೆ ಶೈಲಿಯ ಹೊಸ ದೇವಾಲಯವನ್ನು ನಿರ್ಮಿಸಿದ್ದಾರೆ. ಇದು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದ್ದು, ಸಭಾಮಂಟಪದಲ್ಲಿ ನಂದಿಶಿಲ್ಪವಿದೆ. ಹೊರಭಾಗದಲ್ಲಿ ಶಾಸನಗಳಿವೆ. ಬಹುಶಃ ಇವು ಅಪ್ರಕಟಿತವಿರಬಹುದು.
೨೨
	ಊರು
	ಚಿಕ್ಕಹರಕುಣಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಈಶ್ವರದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೦-೧೧ನೆಯ ಶತಮಾನ

	ಶೈಲಿ
	ರಾಷ್ಟ್ರಕೂಟ

	ಸ್ಥಿತಿ
	—

	ಸಂರಕ್ಷಣೆ
	—


 
ಪ್ರಾಚೀನ ದೇವಾಲಯವು ಹಾಳಾಗಿದೆ. ನಂತರ ಸ್ಥಳೀಯವಾಗಿ ನಿರ್ಮಿಸಿದ ಕಲ್ಲುಮಣ್ಣಿನ ದೇವಾಲಯವು ಸಹ ಬಿದ್ದು ಹೋಗಿದ್ದು, ಗೋಡೆಯ ಅವಶೇಷವನ್ನು ಕಾಣಬಹುದು.
ಇಲ್ಲಿರುವ ಲಿಂಗ ಮತ್ತು ಮಹಿಷಮರ್ದಿನಿ ಶಿಲ್ಪಗಳು ಶೈಲಿಯ ರಚನೆಯಲ್ಲಿ ರಾಷ್ಟ್ರಕೂಟರ ಕಾಲಕ್ಕೆ ಸೇರುತ್ತವೆ. ಈ ಶಿಲ್ಪಗಳು ಭಗ್ನಗೊಂಡಿವೆ. ಇದೇ ಶೈಲಿಯ ಮಹಿಷಮರ್ದಿನಿ ಶಿಲ್ಪವನ್ನು ಶಿರೂರಿನ ಕೆರೆಯಂಗಳದಲ್ಲಿ ಕಾಣಬಹುದು.
೨೩
	ಊರು
	ದೇವನೂರು

	ಸ್ಥಳ
	ಬೆಣ್ಣೆಹಳ್ಳ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರಿಂದ ಪೂರ್ವಕ್ಕೆ ಬೆಣ್ಣೆಹಳ್ಳದ ದಂಡೆಯಲ್ಲಿರುವ ದೇವಾಲಯವು ಜೀರ್ಣಸ್ಥಿತಿಯಲ್ಲಿದೆ. ಗರ್ಭಗೃಹ ಮತ್ತು ಅಂತರಾಳಗಳಿರುವ ದೇವಾಲಯವು ಒರಟು ರಚನೆಯದು. ನವರಂಗವಿದ್ದ ಸೂಚನೆಯುಂಟು. ಗರ್ಭಗೃಹದ್ವಾರದ ಲಲಾಟಬಿಂಬದಲ್ಲಿ ಲಕ್ಷ್ಮಿಯ ಉಬ್ಬುಶಿಲ್ಪವನ್ನು ಕಾಣಬಹುದು. ಇದರ ಮೇಲಿನ ಫಲಕದಲ್ಲಿ ನಾಗರಶೈಲಿಯ ಮೂರು ಶಿಖರಗಳನ್ನು ಅಲಂಕರಣದ ದೃಷ್ಠಿಯಿಂದ ಬಿಡಿಸಿದೆ. ಅಂತರಾಳದ್ವಾರದ ಲಲಾಟಬಿಂಬದಲ್ಲಿ ಕೀರ್ತಿಮುಖದ ರಚನೆ ಇದ್ದು, ದ್ವಾರದ ಇಕ್ಕೆಲುಗಳಲ್ಲಿ ಜಾಲಂಧ್ರ ಮತ್ತು ದೇವಕೋಷ್ಠಗಳಿವೆ.
ಗರ್ಭಗೃಹದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ನಾಗ, ವೀರ, ಭೈರವ, ಭೈರವಿ ಹಾಗೂ ನಾಗನಾಗಿಣಿಯರ ಶಿಲ್ಪಾವಶೇಷಗಳಿವೆ. ಸಮೀಪದ ಅರಳಿಕಟ್ಟೆಯಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕವಿದ್ದು, ಈ ಮೇಲಿನ ದೇವಾಲಯಕ್ಕೆ ಸಂಬಂಧಿಸಿದ್ದಿರಬಹುದು.
ಇಲ್ಲಿ ಯಾವುದೇ ಶಾಸನಗಳು ಕಂಡುಬಂದಿಲ್ಲ. ದೇವಾಲಯದ ಪಕ್ಕದಲ್ಲಿರುವ ಮೈಲಾರಲಿಂಗಪ್ಪ ಮತ್ತು ಆಂಜನೇಯ ದೇವಾಲಯಗಳು ಇತ್ತೀಚಿನವು.
೨೪
	ಊರು
	ಬಾಗವಾಡ

	ಸ್ಥಳ
	ಊರ ಮುಂದೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯ ನೆಲಸಮಗೊಂಡಿದೆ. ಅದರ ವಾಸ್ತು ಅವಶೇಷಗಳು ಅಲ್ಲಲ್ಲಿ ಬಿದ್ದಿವೆ. ಹಳೆಯ ದೇವಾಲಯದ ಲಿಂಗ, ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳನ್ನು ಕಾಣಬಹುದು.
ಇಲ್ಲಿನ ಮುರುಗೇಶ್ವರ ಮಠದ ಮುಂದೆ ಶಾಸನೋಕ್ತ ವೀರಗಲ್ಲಿನ ತುಂಡೊಂದು ಬಿದ್ದಿದೆ. ಬಸವಣ್ಣದೇವರ ಗುಡಿ ಮುಂಭಾಗದಲ್ಲಿ ಮಹಾವೀರನ ಶಿಲ್ಪವಿದೆ. ಹಾಗೂ ಊರ ಮುಂದೆ ಕೋಣನತಲೆ ಶಿಲ್ಪವನ್ನು ಕಾಣಬಹುದು.
೨೫
	ಊರು
	ಬೆಟ್ಟದೂರು

	ಸ್ಥಳ
	ಕೊಪ್ಪದವರ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಉಳಿದಿರುವ ಗರ್ಭಗೃಹ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಗೋಡೆಯನ್ನು ಇಟ್ಟಿಗೆ ಮತ್ತು ಮಣ್ಣಿನಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದೆ. ಮುಂಭಾಗದಲ್ಲಿ ಎರಡು ನಂದಿಶಿಲ್ಪಗಳು, ಹಂಸ ಲಾಂಛನದ ಪಾಣಿಪೀಠ, ಎರಡು ಭೈರವಿಶಿಲ್ಪಗಳು, ಭೈರವ-ಭೈರವಿ, ನಾಗ ಮುಂತಾದ ಶಿಲ್ವಾವಶೇಷಗಳಿವೆ. ಭೈರವ-ಭೈರವಿ ಶಿಲ್ಪಫಲಕದಲ್ಲಿ ಮೂರು ರುಂಡಗಳನ್ನು ಬಿಡಿಸಿದ್ದು, ಅವುಗಳ ಮೇಲೆ ಮೇಲೆ ಕುಳಿತಿರುವಂತೆ ಬಿಡಿಸಿದೆ. ಇಲ್ಲಿರುವ ಎರಡು ವೀರಗಲ್ಲುಗಳು ಸವೆದಿವೆ.
ದೇವಾಲಯದ ಎದುರಿನಲ್ಲಿರುವ ಶಾಸನವೊಂದು, ಗೋವೆ ಕದಂಬರ ಎರಡನೆ ಜಯಕೇಶಿಯ ಕಾಲದ್ದು (ಸೌಇಇxx : ೮೨). ಇದು ಭೂದಾನವನ್ನು ಮತ್ತು ಕದಂಬ ಮಹಾ ಮಂಡಳೇಶ್ವರನನ್ನು ಉಲ್ಲೇಖಿಸುತ್ತದೆ.
೨೬
	ಊರು
	ಬೆಳ್ಳಿಗಟ್ಟಿ

	ಸ್ಥಳ
	ಹಾಳೂರು

	ಸ್ಮಾರಕ
	ರಾಮಲಿಂಗ ದೇವಸ್ಥಾನ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗ್ರಾಮದಿಂದ ವಾಯವ್ಯಕ್ಕೆ ೧ ಕಿ.ಮೀ. ಅಂತರದಲ್ಲಿರುವ ಹಾಳೂರು ನಿವೇಶನದ ಖುಷ್ಕಿ ಸರ್ವೇನಂಬರ್ ೫೦ರ ಹೊಲದಲ್ಲಿ ದೇವಾಲಯವಿದೆ. ಇದು ಗರ್ಭಗೃಹವನ್ನು ಮಾತ್ರ ಹೊಂದಿದ್ದು, ಸುತ್ತಲೂ ಮರಗಿಡಗಳು ಬೆಳೆದಿವೆ. ತೀರಾ ಭಗ್ನಗೊಂಡಿರುವ ಗರ್ಭಗೃಹದಲ್ಲಿ ಲಿಂಗವಿದೆ.
೨೭
	ಊರು
	ಮತ್ತಿಗಟ್ಟಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರ ಮುಂದಿನ ಹೊಲದ ನಡುವೆ ಇರುವ ದೇವಾಲಯವು ಶಿಥಿಲಗೊಂಡ ಗರ್ಭಗೃಹವನ್ನು ಮಾತ್ರ ಹೊಂದಿದೆ. ಗರ್ಭಗೃಹದ್ವಾರವು ಸರಳರಚನೆಯದು. ಮುಂಭಾಗದಲ್ಲಿ ಜೀರ್ಣೋದ್ಧಾರವಾಗಿದ್ದು, ಅದು ಸಹ ಹಾಳಾಗಿದೆ.
ಗರ್ಭಗೃಹದಲ್ಲಿ ಲಿಂಗ ಮತ್ತು ನಂದಿಶಿಲ್ಪಗಳಿವೆ. ಹೊರಭಾಗದಲ್ಲಿ ನಾಲ್ಕು ನಾಗಶಿಲ್ಪಗಳುಂಟು. ದೇವಾಲಯದ ಹಿಂಭಾಗದಲ್ಲಿರುವ ಎತ್ತರವಾದ ವೇದಿಕೆಯ ಮೇಲೆ ಪ್ರಾಚೀನ ಲಿಂಗವಿದೆ.
೨೮
	ಊರು
	ಮುಳ್ಳಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇಲ್ಲಿನ ಪ್ರಾಚೀನ ದೇವಾಲಯ ನಶಸಿಹೋಗಿದ್ದು, ಹೊಸದಾಗಿ ದೇವಾಲಯವನ್ನು ನಿರ್ಮಿಸಿಕೊಂಡಿದ್ದಾರೆ. ದೇವಾಲಯದಲ್ಲಿರುವ ಲಿಂಗ ಮತ್ತು ನಂದಿ ಶಿಲ್ಪಗಳು ಇತ್ತೀಚಿನವು. ಪ್ರಾಚೀನ ದೇವಾಲಯಕ್ಕೆ ಸೇರಿದ ಲಿಂಗ ಮತ್ತು ನಂದಿ ಶಿಲ್ಪಗಳನ್ನು ಕೆರೆ ಬಳಿ ಇಟ್ಟಿದ್ದಾರೆ.
ದೇವಾಲಯದ ಮುಂಭಾಗದಲ್ಲಿ ಶಾಸನದ ತುಂಡು ಬಿದ್ದಿದೆ. ಬಹುಶಃ ಈ ಶಾಸನ ಅಪ್ರಕಟಿತವಿರಬಹುದು.
೨೯
	ಊರು
	ಯರಗುಪ್ಪಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧೂನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಾಣಗೊಂಡ ದೇವಾಲಯವಿದು. ಆದರೆ ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದದು. ಬಹುಶಃ ಇದು ಕಲ್ಯಾಣ ಚಾಲುಕ್ಯರ ಕಾಲದ್ದಿರಬಹುದು. ಇಲ್ಲಿ ಉಳಿದಂತೆ ಯಾವುದೇ ಪ್ರಾಚ್ಯಾವಶೇಷಗಳು ಕಂಡುಬರುವುದಿಲ್ಲ.
೩೦
	ಊರು
	ಯರಗಿಪ್ಪಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕುಸುಮಲಿಂಗೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹ ಮತ್ತು ಅರ್ಧಮಂಟಪಗಳಿವೆ. ಗರ್ಭಗೃಹದ ದ್ವಾರ ಸರಳರಚನೆಯದು. ಮುಂಭಾಗದಲ್ಲಿ ಮಾಳಿಗೆ ಶೈಲಿಯ ಮಂಟಪವನ್ನು ನಿರ್ಮಿಸಿದ್ದಾರೆ. ದೇವಾಲಯದ ಹೊರಭಿತ್ತಿಯನ್ನು ಸಿಮೆಂಟಿನಿಂದ ಮುಚ್ಚಲಾಗಿದೆ. ಗರ್ಭಗೃಹದ ಮೇಲೆ ಸರಳವಾದ ಗೋಪುರವನ್ನು ಇತ್ತೀಚೆಗೆ ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿ ಲಿಂಗ, ಭಗ್ನಗೊಂಡ ನಂದಿ ಹಾಗು ಹೊರಭಾಗದಲ್ಲಿ ಸಪ್ತಮಾತೃಕೆಯರ ಭಗ್ನಶಿಲ್ಪಾವಶೇಷಗಳಿವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೨. ಕುಂದಗೋಳ ತಾಲೂಕು (೩೧-೩೯)
೩೧
	ಊರು
	ಯರಗುಪ್ಪಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ನಾರಾಯಣದೇವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಈ ಭಾಗದಲ್ಲಿ ವೈಷ್ಣವ ದೇವಾಲಯಗಳು ತುಂಬಾ ವಿರಳ. ಹಾಗಾಗಿ ಪ್ರಸ್ತುತ ನಾರಾಯಣದೇವರ ಗುಡಿ ಮಹತ್ವದ್ದಾಗಿದೆ. ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಹೊಂದಿರುವ ದೇವಾಲಯ ಸರಳರಚನೆಯದು. ಅರ್ಧಮಂಟಪದ ಪ್ರವೇಶದಲ್ಲಿ ಎರಡು ಕಂಬಗಳ ಮೇಲಿರುವ ಮಕರತೋಡರಣದಲ್ಲಿ ಬ್ರಹ್ಮ, ವಿಷ್ಣು ಮಹೇಶ್ವರರ ಉಬ್ಬು ಶಿಲ್ಪಗಳಿವೆ. ನವರಂಗದ ಮಧ್ಯದಲ್ಲಿ ತಿರುಗಣೆಯಂತ್ರದಿಂದ ಕಡೆದ ನಾಲ್ಕು ಕಂಬಗಳಿವೆ. ಜೀರ್ಣೋದ್ಧಾರದ ಸಂದರ್ಭದಲ್ಲಿ ತೊಲೆಗಳ ಭದ್ರತೆಗಾಗಿ ಹೆಚ್ಚುವರಿ ಕಂಬಗಳನ್ನು ಆಧಾರವಾಗಿ ನಿಲ್ಲಿಸಿದ್ದಾರೆ. ಅವು ನಂತರದ ಕಾಲದವು. ಮರದಿಂದ ಮಾಡಿದ ಬಾಗಿಲಿದ್ದು, ಸೂಕ್ಷ್ಮಕೆತ್ತನೆಗಳಿಂದ ಕೂಡಿದೆ. ಇದರ ಮುಂದಿರುವ ಪ್ರವೇಶಮಂಟಪ ಮಾಳಿಗೆ ಶೈಲಿಯಲ್ಲಿದ್ದು, ಇತ್ತೀಚಿನ ನಿರ್ಮಾಣವಾಗಿದೆ.
ಗರ್ಭಗೃಹದಲ್ಲಿರುವ ನಾರಾಯಣನ ಶಿಲ್ಪ ಸುಮಾರು ೪.೫ ಅಡಿ ಎತ್ತರವಿದ್ದು, ಪಾಣಿಪೀಠದ ಮೇಲಿದೆ. ಪಾಣಿಪೀಠದ ಮುಂಭಾಗದಲ್ಲಿ ಗರುಡಲಾಂಛನವನ್ನು ಕಾಣಬಹುದು. ಅರ್ಧಮಂಟಪದಲ್ಲಿ ಗಣಪತಿ ಮತ್ತು ಸೂರ್ಯ ಶಿಲ್ಪಗಳಿವೆ.
ಪ್ರವೇಶ ಮಂಟಪದಲ್ಲಿ ಶಾಸನವೊಂದಿದ್ದು, ಅದು ಪ್ರಕಟವಾದ ಬಗ್ಗೆ ಮಾಹಿತಿ ಇಲ್ಲ.
೩೨
	ಊರು
	ಯಲಿವಾಳ

	ಸ್ಥಳ
	ಊರ ನೈರುತ್ಯ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸಂಪೂರ್ಣವಾಗಿ ಬಿದ್ದು ಹೋಗಿರುವ ದೇವಾಲಯವಿದು. ಅದರ ಗರ್ಭಗೃಹವನ್ನು ಈಗ್ಗೆ ಕಲವು ದಶಕಗಳ ಹಿಂದೆ ಜೀರ್ಣೋದ್ಧಾರಗೊಳಿಸಿದ್ದಾರೆ. ಗರ್ಭಗೃಹಕ್ಕೆ ದ್ವಾರವಿಲ್ಲ. ನಾಲ್ಕು ಮೂಲೆಗಳಲ್ಲಿ ನಾಲ್ಕು ಕಂಬಗಳನ್ನು ನಿಲ್ಲಿಸಿ, ಮೇಲೆ ಸಿಮೆಂಟಿನ ಶಿಖರವನ್ನು ನಿರ್ಮಿಸಿದ್ದಾರೆ. ಈ ನಾಲ್ಕು ಕಂಬಗಳಲ್ಲಿ ಮೂರು ಕಂಬಗಳು ತಿರುಗಣೆ ಯಂತ್ರದ ರಚನೆಗಳಾಗಿವೆ. ಉಳಿದ ಒಂದು ಕಂಬ ಚೌಕರಚನೆಯದು. ಪ್ರಾಚೀನ ದ್ವಾರದ ಹೊಸ್ತಿಲನ್ನು ಈಗಲೂ ಕಾಣಬಹುದು. ಇದೇ ದೇವಾಲಯಕ್ಕೆ ಸಂಬಂಧಿಸಿದ ಮತ್ತೊಂದು ಹೊಸ್ತಿಲನ್ನು ಇಲ್ಲಿನ ಜಗತಿಯಲ್ಲಿ ಅಳವಡಿಸಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ಶಾಸನೋಕ್ತ ವೀರಗಲ್ಲುಗಳಿವೆ. ಇವಲ್ಲದೆ ಭಗ್ನಗೊಂಡ ಮತ್ತೊಂದು ವೀರಗಲ್ಲು ಸಹ ಕಂಡುಬರುತ್ತವೆ.
ಇಲ್ಲಿರುವ ಕಲ್ಯಾಣ ಚಾಲುಕ್ಯರ ಆರನೆಯ ವಿಕ್ರಮಾದಿತ್ಯನ ಕ್ರಿ.ಶ. ೧೧೦೮ರ ಶಾಸನವೊಂದು, ಕುಂದಗೋಳ ಮಹಾಜನರಲ್ಲೊಬ್ಬನಾದ ಕೇಶಿಯಣ್ಣ ಎಂಬುವವನು ಅಂಗಡಿಗಳನ್ನು ದಾನಮಾಡಿದನೆಂದಿದೆ (ಸೌಇಇxx : ೭೦). ಕ್ರಿ.ಶ. ೧೧೯೧ರ ಶಾಸನವು ಎಮ್ಮೇರ ಮಾದಯ್ಯನ ವಂಶಾವಳಿ ಮತ್ತು ದಾನಗಳನ್ನು ಉಲ್ಲೇಖಿಸುವುದು (ಅದೇ : ೨೯೩). ಇನ್ನು ವೀರಗಲ್ಲು ಶಾಸನಗಳು ಗೋಗ್ರಹಣ ಪ್ರಸಂಗದಲ್ಲಿ ಮಡಿದವರನ್ನು ಉಲ್ಲೇಖಿಸುತ್ತವೆ.
೩೩
	ಊರು
	ರಟ್ಟಿಗೇರಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಸಿದ್ದೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗರ್ಭಗೃಹವು ಜೀರ್ಣೋದ್ಧಾರಗೊಂಡಿದ್ದು, ಅದರ ಭಿತ್ತಿಯನ್ನು ಕಲ್ಲು ಮತ್ತು ಮಣ್ಣಿಗಳಿಂದ ನಿರ್ಮಿಸಿದ್ದಾರೆ. ಮೇಲೆ ಸಿಮೆಂಟಿನ ಮೆಟ್ಟಿಲಾಕಾರದ ಶಿಖರವಿದೆ.
ಗಭ್ಭಗೃಹದಲ್ಲಿ ಲಿಂಗವಿದ್ದು, ಹೊರಭಾಗದಲ್ಲಿ ನಂದಿಯ ಎರಡು ಶಿಲ್ಪಗಳಿವೆ. ಈ ದೇವಾಲಯದ ಹತ್ತಿರ ಹಳೆ ಊರಿನ ಅವಶೇಷಗಳು ಕಂಡುಬರುತ್ತವೆ.
೩೪
	ಊರು
	ರೊಟ್ಟಿಗವಾಡ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಭಗ್ನಗೊಂಡ ಗರ್ಭಗೃಹವು ಪ್ರಾಚೀನ ದೇವಾಲಯದ ಭಾಗವಾಗಿ ಉಳಿದುಬಂದಿದೆ. ಒಳಭಾಗದಲ್ಲಿ ಲಿಂಗ, ನಂದಿ, ಭಗ್ನಗೊಂಡ ಗಣಪತಿ ಮತ್ತಿತರ ಶಿಲ್ಪಾವಶೇಷಗಳಿವೆ. ಇದೇ ಊರಿನಲ್ಲಿ ಇನ್ನೊಂದು ಪ್ರಾಚೀನ ದೇವಾಲಯವಿದ್ದು, ಅದನ್ನು ಕೆಡವಿ ಈಗ ಶರಣಬಸವೇಶ್ವರ ದೇವಾಲಯವನ್ನು ನಿರ್ಮಿಸಿದ್ದಾರೆ.
೩೫
	ಊರು
	ಸಂಶಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯದ ಪ್ರಾಚೀನ ರಚನೆಗಳು ಹಾಳಾಗಿವೆ. ಅದೇ ಸ್ಥಳದಲ್ಲಿ, ಸ್ಥಳೀಯ ಶೈಲಿಯಲ್ಲಿ ನಿರ್ಮಾಣಗೊಂಡಿರುವ ದೇವಾಲಯ ೧೯ನೆಯ ಶತಮಾನದ್ದು. ಮರದ ಕಂಬ ಮತ್ತು ತೊಲೆಗಳನ್ನು ಬಳಸಿ ನಿರ್ಮಿಸಿರುವ ದೇವಾಲಯ ಗರ್ಭಗೃಹ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಕಲ್ಯಾಣ ಚಾಲುಕ್ಯರ ಶೈಲಿಯನ್ನೇ ಅನುಕರಿಸಿ ಗರ್ಭಗೃಹದ್ವಾರ ಮತ್ತು ಇಕ್ಕೆಲಗಳಲ್ಲಿ ಜಾಲಂಧ್ರಗಳ ರಚನೆ ಇಲ್ಲಿನ ವಿಶೇಷ. ನವರಂಗದ ನಡುವೆ ಇರುವ ನಾಲ್ಕು ಕಂಬಗಳು ದಪ್ಪನಾಗಿದ್ದು, ಅಲಂಕೃತ ಬೋದಿಗೆಗಳನ್ನು ಹೊಂದಿವೆ. ಈ ಮರದ ಕಂಬಗಳು ನಾಲ್ಕು ಮತ್ತು ಎಂಟು ಮುಖಗಳ ಅಲಂಕರಣದಿಂದ ಕೂಡಿವೆ.
ಗರ್ಭಗೃಹದಲ್ಲಿ ಲಿಂಗ ಮತ್ತು ನವರಂಗದಲ್ಲಿ ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ನಾಗಶಿಲ್ಪಗಳನ್ನು ಕಾಣಬಹುದು.
ಸಮೀಪದಲ್ಲಿರುವ ಶಾಸನ ಕಲ್ಯಾಣ ಚಾಲುಕ್ಯರ ಆರನೆಯ ವಿಕ್ರಮಾದಿತ್ಯನ ಕಾಲದ್ದು. ಶಾಸನ ಸವೆದಿದ್ದು, ಅಸ್ಪಷ್ಟವಾಗಿದೆ (ಸೌಇಇxx : ೯೭),
೩೬
	ಊರು
	ಸಂಶಿ

	ಸ್ಥಳ
	ಕೋರಿಯವರ ಓಣಿ

	ಸ್ಮಾರಕ
	ಶಂಕರಲಿಂಗ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಊರ ನಡುವೆ ಎತ್ತರದ ಪ್ರದೇಶದಲ್ಲಿರುವ ದೇವಾಲಯವು ಗರ್ಭಗೃಹ, ಅಂತರಾಳ ಹಾಗು ನವರಂಗಗಳನ್ನು ಒಳಗೊಂಡಿದೆ. ಗರ್ಭಗೃಹದ ದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವುಂಟು. ಅಂತರಾಳದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ, ಇದರ ಮೇಲಿನ ಮಕರತೋರಣದಲ್ಲಿ ಬ್ರಹ್ಮ, ಮಹೇಶ್ವರ ಮತ್ತು ವಿಷ್ಣುವಿನ ಸೂಕ್ಷ್ಮ ಉಬ್ಬುಶಿಲ್ಪಗಳಿವೆ. ದ್ವಾರದ ಇಕ್ಕೆಲಗಳಲ್ಲಿ ಅಲಂಕೃತ ಜಾಲಂಧ್ರಗಳ ರಚನೆಯನ್ನು ಕಾಣಬಹುದು. ನವರಂಗದಲ್ಲಿರುವ ದೇವಕೋಷ್ಠಗಳಲ್ಲಿ ಬಿಡಿಶಿಲ್ಪಗಳಿವೆ. ದೇವಕೋಷ್ಠಗಳ ಮೇಲೆ ಶಿಖರಗಳ ಅಲಂಕರಣವಿದೆ. ನಡುವಿನ ನಾಲ್ಕು ಕಂಬಗಳು ಬಳೆಗಳ ಅಲಂಕರಣದಿಂದ ಕೂಡಿದ್ದು, ತಿರುಗಣೆ ಯಂತ್ರದ ರಚನೆಗಳಾಗಿವೆ. ಬೋದಿಗೆ ಪೀಠಗಳು ಚಚ್ಚೌಕವಾಗಿದ್ದು, ತಳಭಾಗ ವೃತ್ತರಚನೆಯದು. ನವರಂಗದ ಭುವನೇಶ್ವರಿಯಲ್ಲಿ ಅರಳಿದ ಕಮಲವನ್ನು ಬಿಡಿದೆ. ಇದೇ ರೀತಿಯ ಕಮಲಗಳ ಅಲಂಕರಣವನ್ನು ತೊಲೆಗಳ ಮೇಲೂ ಕಾಣಬಹುದು. ತೊಲೆಗಳ ಮೇಲ್ಭಾಗದ ಅಂಚುಗಳು ಒಳಹೊರ ರಚನೆಗಳಿಂದ ಕೂಡಿವೆ. ಹೊರಭಿತ್ತಿಯಲ್ಲಿ ಅರ್ಧಕಂಬ ಮತ್ತು ದೇವಕೋಷ್ಠಗಳ ರಚನೆಗಳನ್ನು ಕಾಣಬಹುದು. ಉಳಿದ ಭಿತ್ತಿಭಾಗವನ್ನು ಮುಚ್ಚಿದ್ದಾರೆ. ಅಧಿಷ್ಠಾನ ಹೊರಕಾಣಿಸುತ್ತದೆ. ಗರ್ಭಗೃಹದ ಮೇಲಿದ್ದ ಶಿಖರ ಬಿದ್ದು ಹೋಗಿದ್ದು, ಚಾವಣಿಯನ್ನು ಎತ್ತರಿಸಿ ಪೂರ್ವ ಮತ್ತು ಪಶ್ಚಿಮದಿಕ್ಕಿಗೆ ಕಿಂಡಿಗಳನ್ನು ನಿರ್ಮಿಸಿ ಬೆಳಕಿನ ವ್ಯವಸ್ಥೆ ಮಾಡಿದ್ದಾರೆ.
ದೇವಾಲಯದಲ್ಲಿ ಲಿಂಗ, ನಂದಿ, ಸಪ್ತಮಾತೃಕೆಯರು ಹಾಗು ಭೈರವಿ (೨) ಶಿಲ್ಪಗಳಿವೆ. ಈ ದೇವಾಲಯದಲ್ಲಿ ಕ್ರಿ.ಶ. ೧೧ನೆಯ ಶತಮಾನದ ಅಸ್ಪಷ್ಟ ಶಾಸನವಿದ್ದು, ಕೆಲವು ದಾನಗಳನ್ನು ಉಲ್ಲೇಖಿಸುತ್ತದೆ (ಸೌಇಇ xx : ೨೮೯).
೩೭
	ಊರು
	ಸಂಶಿ

	ಸ್ಥಳ
	ಊರ ವಾಯುವ್ಯ ಭಾಗ

	ಸ್ಮಾರಕ
	ಸಿದ್ದೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಊರಿಗೆ ಹೊಂದಿಕೊಂಡಂತೆ ಹೊಲದ ನಡುವೆ ಇರುವ ದೇವಾಲಯವಿದು. ಹೊರಭಾಗ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹ, ಅಂತರಾಳ, ನವರಂಗ ಮತ್ತು ಸಭಾ ಮಂಟಪಗಳಿವೆ. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳ ರಚನೆ ಇದ್ದು, ಮೇಲಿನ ಮಕರತೋರಣದಲ್ಲಿ ತ್ರಿಮೂರ್ತಿಗಳ ಉಬ್ಬುಶಿಲ್ಪಗಳನ್ನು ಬಿಡಿಸಿದೆ. ನವರಂಗದ ಕಂಬಗಳು ಗಿಡ್ಡಗಿದ್ದು, ತಿರುಗಣೆ ಯಂತ್ರದ ರಚನೆಗಳಾಗಿವೆ. ದೇವಕೋಷ್ಠಗಳಲ್ಲಿ ಯಾವುದೇ ಶಿಲ್ಪಗಳಿಲ್ಲ. ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ಪ್ರವೇಶದ್ವಾರಗಳಿವೆ. ಪೂರ್ವದ ಬಾಗಿಲ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬು ಶುಲ್ಪವಿದ್ದು, ಮೇಲಿನ ಫಲಕದಲ್ಲಿ ವೇಸರ, ನಾಗರ ಮತ್ತು ದ್ರಾವಿಡ ಶಿಕರಗಳ ಸೂಕ್ಷ್ಮ ಮಾದರಿಗಳನ್ನು ಬಿಡಿಸಲಾಗಿದೆ. ಬಾಗಿಲುವಾಡದಲ್ಲಿ ದುಂಡನೆಯ ನೀಳಕಂಬಗಳ ರಚನೆ ಇದೆ. ಸಭಾಮಂಟಪದಲ್ಲಿ ದುಂಡಾದ ಹಾಗು ನಕ್ಷತ್ರಾಕಾರರ ಕಂಬಗಳಿವೆ. ಮೊದಲಿಗೆ ಸಭಾಮಂಟಪವು ತೆರೆದ ಸ್ಥಿತಿಯಲ್ಲಿದ್ದು, ದಕ್ಷಿಣ, ಉತ್ತರ ಮತ್ತು ಪೂರ್ವದಿಂದ ಪ್ರವೇಶವಿತ್ತು. ಈಗ ದಕ್ಷಿಣದ ಪ್ರವೇಶ ಸೇರಿದಂತೆ ಸಿಮೆಂಟ್ ಗೋಡೆಯಿಂದ ಮುಚ್ಚಿದ್ದಾರೆ. ನೆಲವನ್ನು ನವೀಕರಿಸಲಾಗಿದೆ. ಇಲ್ಲಿ ಸ್ವಾಮಿಗಳೊಬ್ಬರು ವಾಸವಿದ್ದು, ಇದರ ಸುಸ್ಥಿತಿಗೆ ಕಾರಣರಾಗಿದ್ದಾರೆ.
ದೇವಾಲಯದಲ್ಲಿ ಲಿಂಗ ಮತ್ತು ನಂದಿಶಿಲ್ಪಗಳಿವೆ. ಹೊರಭಾಗದಲ್ಲಿರುವ ಶಾಸನ ಕಲ್ಯಾಣ ಚಾಲುಕ್ಯರ ಎರಡನೆಯ ಸೋಮೇಶ್ವರನ ಕಾಲದ್ದಾಗಿದ್ದು, ಅಸ್ಪಷ್ಟವಾಗಿದೆ. (ಸೌಇಇ xx : ೪೮).

ಊರ ನಡುವಿನ ಎತ್ತರದ ಸ್ಥಳದಲ್ಲಿರುವ ದೇವಾಲಯವು ಮಾಳಿಗೆರಚನೆಯದು. ಗರ್ಭಗೃಹ, ಸಭಾಮಂಟಪ ಮತ್ತು ತೆರದಮಂಟಪಗಳಿಂದ ಕೂಡಿದ ದೇವಾಲಯದ ಚಾವಣಿಯಲ್ಲಿ ಮರದ ಜಂತಿ ಮತ್ತು ತೊಲೆಗಳ ಮೇಲೆ ಕಲ್ಲನ್ನು ಹಾಸಿ ಮಣ್ಣು ತುಂಬಲಾಗಿದೆ. ಗರ್ಭಗೃಹದ ಮೇಲೆ ಗಾರೆಶಿಖರವನ್ನು ನಿರ್ಮಿಸಿದ್ದಾರೆ. ಈ ದೇವಾಲಯಕ್ಕೆ ಹೊಂದಿಕೊಂಡಂತೆ ಪಕ್ಕದಲ್ಲಿ ವೀರಭದ್ರನ ಗುಡಿ ಇದ್ದು, ವಿಶಾಲವಾದ ಹಜಾರವನ್ನು ಹೊಂದಿದೆ.
ಕಲ್ಮೇಶ್ವರ ಲಿಂಗ, ನಂದಿ, ವೀರಭದ್ರ ಮತ್ತು ಭಗ್ನಲಿಂಗ ಶಿಲ್ಪಗಳಲ್ಲದೆ, ಹೊರಭಾಗದಲ್ಲಿ ಸಪ್ತಮಾತೃಕೆಯರು, ವಿಷ್ಣು,ಗಣಪತಿ, ಸೂರ್ಯ, ಚಂದ್ರ, ಭೈರವ, ನಾಗ ಮತ್ತಿತರ ಪ್ರಾಚೀನ ಶಿಲ್ಪಾವಶೇಷಗಳನ್ನು ಕಾಣಬಹುದು. ಇವೆಲ್ಲವೂ ಕಲ್ಯಾಣ ಚಾಲುಕ್ಯರ ಕಾಲದ ರಚನೆಗಳು. ಈ ದೇವಾಲಯದ ಇತ್ತೀಚಿನ ಆವರಣಗೋಡೆಯಲ್ಲಿ ಕುಬೇರ ಮತ್ತಿತರ ಶಿಲ್ಪಗಳನ್ನು ಅಳವಡಿಸಿದ್ದಾರೆ. ಸಮೀಪದ ಕೆರೆಯಂಗಳದಲ್ಲಿ ಬಹುಶಃ ರಾಷ್ಟ್ರಕೂಟರ ಕಾಲಕ್ಕೆ ನಿರ್ದೇಶಿಸಬಹುದಾದ ಮಹಿಷಮರ್ದಿನಿ ಮತ್ತು ಭೈರವಿ ಶಿಲ್ಪಗಳಿವೆ.
ಮಹಿಷಮರ್ದಿನಿ ಶಿಲ್ಪವು ನಾಲ್ಕುಕೈಗಳನ್ನು ಹೊಂದಿದ್ದು, ಚಕ್ರ, ಶಂಖ, ಖಡ್ಗಗಳನ್ನು ಹೊಂದಿದ್ದು, ಕೆಳ ಎಡಗೈಯಲ್ಲಿ ಮಹಿಷನ ಕೊಂಬನ್ನು ಹಿಡಿದಿದ್ದಾಳೆ. ಮಹಿಷನು ಮನುಷ್ಯಾಕೃತಿಯ ದೇಹವನ್ನು, ಕೋಣನ ತಲೆಯನ್ನು ಹೊಂದಿದ್ದಾನೆ. ತಲೆಯ ಮೇಲೆ ಪುಷ್ಪವನ್ನಿರಿಸಲಾಗಿದೆ. ಮುಖಭಾಗಗಳು ಸವೆದಿವೆ. ಪ್ರಭಾವಳಿ ಇದ್ದು, ದೇವಿಯು ನಿಂತಿದ್ದಾಳೆ. ಸಮೀಪದ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಇತ್ತೀಚೆಗೆ ಭೂಮಿಯಲ್ಲಿ ಶಾಸನೋಕ್ತ ವೀರಗಲ್ಲು ದೊರೆತಿದೆ (ಇದು ರಾಷ್ಟ್ರಕೂಟರ ಕಾಲದ್ದಿರಬಹುದು). ಮರಿಯಮ್ಮನ ದೇವಸ್ಥಾನದ ಮುಂದಿರುವ ಮರದ ಕೆಳಗೆ ಸಿಂಹಲಾಂಛನದ ಪಾಣಿಪೀಠವಿದ್ದು, ಅದರ ಮೇಲೆ ಭಗ್ನಗೊಂಡ ಸ್ತ್ರೀ ಶಿಲ್ಪವಿದೆ. ಇದನ್ನು ಸ್ಥಳೀಯರು ಗಾಳಿದುರ್ಗಮ್ಮ ಎಂದು ಕರೆಯುತ್ತಾರೆ. ಇದೇ ಊರಿನ ಕನ್ನಡ ಹೆಣ್ಣು ಮಕ್ಕಳ ಶಾಲೆಯ ವರಾಂಡದ ಪೂರ್ವ ಮತ್ತು ಪಶ್ಚಿಮ ಗೋಡೆಗಳ ಗೂಡುಗಳಲ್ಲಿ ಪಾರ್ಶ್ವನಾಥ ಮತ್ತು ಮಹಾವೀರರ ಶಿಲ್ಪಗಳನ್ನು ಅಳವಡಿಸಿದ್ದಾರೆ. ಬಹುಶಃ ಇವು ರಾಷ್ಟ್ರಕೂಟರ ಕಾಲದ ರಚನೆಗಳಿರಬಹುದು. ಶಾಲೆಯು ಬ್ರಿಟಿಷರ ಕಾಲದಲ್ಲಿ ನಿರ್ಮಾಣಗೊಂಡಿದೆ. ಹೀಗೆ ಶಿರೂರಿನಲ್ಲಿ ಪ್ರಾಚೀನ ಶಿಲ್ಪಾವಶೇಷಗಳು ಯಥೇಚ್ಛವಾಗಿ ಕಂಡುಬರುತ್ತವೆ.
ಇಲ್ಲಿನ ತೀರ್ಥಂಕರ ಪಾದಪೀಠದ ಶಾಸನದಲ್ಲಿ ಕುಸುಮ ಜಿನಾಲಯಕ್ಕೆ ಪಾರ್ಶ್ವನಾಥ ಭಟ್ಟಾರಕರ ವಿಗ್ರಹವನ್ನು ಸಮರ್ಪಣೆ ಮಾಡಿದ ಉಲ್ಲೇಖವಿದೆ (ಸೌಇಇxx : ೩೨೫). ಈ ಊರಿನ ಮತ್ತೊಂದು ಶಾಸನದಲ್ಲಿ ಹುಲಿಗೆರೆಯ ಪ್ರಸ್ತಾಪವನ್ನು ಕಾಣಬಹುದು. ಉಳದೆರಡು ಶಾಸನಗಳು ಅಸ್ಪಷ್ಟವಾಗಿವೆ.

ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ಇತ್ತೀಚೆಗೆ ನಿರ್ಮಿಸಿದ ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹ ಮತ್ತು ಅಂತರಾಳಗಳು ಪ್ರಾಚೀನ ನಿರ್ಮಾಣಗಳಾಗಿದ್ದು, ಭಿತ್ತಿ ಮತ್ತು ನೆಲವನ್ನು ಕ್ರಮವಾಗಿ ಸೆರಾಮಿಕ್ ಮತ್ತು ಕಡಪಕಲ್ಲುಗಳಿಂದ ಮುಚ್ಚಿ ಜೀರ್ಣೋದ್ಧಾರ ಮಾಡಿದ್ದಾರೆ. ಅಂತರಾಳದ್ವಾರದ ಇಕ್ಕೆಲುಗಳಲ್ಲಿ ಅಲಂಕೃತ ಜಾಲಂಧ್ರಗಳಿವೆ. ಬಾಗಿಲುವಾಡಗಳ ತಳದಲ್ಲಿ ದ್ವಾರಪಾಲಕರ ಉಬ್ಬುಶಿಲ್ಪಗಳಿದ್ದು, ದ್ವಾರಬಂದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವಿದೆ. ಇದರ ಮೇಲ್ಭಾಗದ ಫಲಕದಲ್ಲಿ ಐದುಶಿಖರಗಳ ಉಬ್ಬುರಚನೆಯ ಅಲಂಕರಣವುಂಟು. ಸಭಾಮಂಟಪವನ್ನು ಸ್ಥಳೀಯ ಶೈಲಿಯಲ್ಲಿ ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಅಂತರಾಳಗಳ ಹೊರಭಿತ್ತಿಯನ್ನು ಜೀರ್ಣೋದ್ಧಾರದ ವೇಳೆ ಮುಚ್ಚಲಾಗಿದೆ. ಗರ್ಭಗೃಹದ ಮೇಲೆ ಸಿಮೆಂಟಿನ ಶಿಖರವನ್ನು ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿ ಲಿಂಗ, ನಂದಿ, ಉಮಾಮಹೇಶ್ವರ, ಸಪ್ತಮಾತೃಕೆಯರು ಮತ್ತು ನಾಗಶಿಲ್ಪಗಳಿವೆ. ನಂದಿ ಶಿಲ್ಪವು, ಉತ್ತರ ಕರ್ನಾಟಕದ ಇಂದಿನ ಸ್ಥಳೀಯ ದನಗಳ ತಳಿಯನ್ನು ಹೋಲುವಂತಿದೆ. ಇದು ಪಟ್ಟದಕಲ್ಲಿನ ನಂದಿಯನ್ನು ನೆನಪಿಸುವುದು.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೧-೧೫)

ಧಾರವಾಡ ತಾಲೂಕು

	ಸಂರಕ್ಷಣೆ
	—


ಹಳೆಯ ಮಾಳಿಗೆ ದೇವಾಲಯವನ್ನು ಕೆಡವಿ ಹೊಸದಾಗಿ ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಜೊತೆಗೆ ಹೊಸ ಲಿಂಗ ಮತ್ತು ನಂದಿ ಶಿಲ್ಪಗಳನ್ನು ಪ್ರತಿಷ್ಠಾಪಿಸುತ್ತಿದ್ದಾರೆ. ಹಳೆಯ ದೇವಾಯದ ಲಿಂಗ, ನಂದಿ, ವೀರಗಲ್ಲು ಮತ್ತಿತರ ಶಿಲ್ಪಾವಶೇಷಗಳು ಹೊರ ಭಾಗದಲ್ಲಿವೆ.

	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ತೆರೆದ ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದ್ವಾರದ ಮೇಲಿನ ಫಲಕದಲ್ಲಿ ದ್ರಾವಿಡ ಶಿಖರಗಳನ್ನು ಉಬ್ಬುಶಿಲ್ಪಗಳಲ್ಲಿ ಬಿಡಿಸಲಾಗಿದೆ. ಅಂತರಾಳದ್ವಾರದ ಫಲಕದಲ್ಲಿ ಮಕರತೋರಣದ ಅಲಂಕರಣವುಂಟು. ಬಾಗಿಲುವಾಡಗಳ ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬ ಮತ್ತು ಲತಾಬಳ್ಳಿಗಳ ರಚನೆಯನ್ನು ಕಾಣಬಹುದು. ತೆರೆದ ಸಭಾಮಂಟಪವನ್ನು ೧೯೯೧ರಲ್ಲಿ ನಿರ್ಮಿಸಿದ್ದಾರೆ. ದೇವಾಲಯವು ಅಧಿಷ್ಠಾನದ ಮೇಲಿದ್ದು, ಹೊರಗೋಡೆಯನ್ನು ಕಲ್ಲು ಮತ್ತು ಸಿಮೆಂಟಿನಿಂದ ಕಟ್ಟಲಾಗಿದೆ.
ದೇವಾಲಯದಲ್ಲಿ ಲಿಂಗ, ನಂದಿ, ಭೈರವಿ ಮತ್ತು ವಿಷ್ಣು ಶಿಲ್ಪಗಳಿವೆ. ಮುಂಭಾಗದ ಗೋಡೆಯಲ್ಲಿ ಕೀರ್ತಿಮುಖದ ಅಲಂಕರಣವಿರುವ ನಾಗಶಿಲ್ಪವನ್ನು ಅಳವಡಿಸಲಾಗಿದೆ.
ಈ ಊರಿನ ಎರಡು ಶಾಸನಗಳು ಕ್ರಮವಾಗಿ ಕ್ರಿ.ಶ.೧೦೭೧-೭೨ ಮತ್ತು ಕ್ರಿ.ಶ. ೧೧೪೬ರ ಕಾಲಕ್ಕೆ ಸೇರಿದ್ದು, ಅಮ್ಮಯ್ಯನ ಬಾವಿಯ ಶಿವಾಲಯವನ್ನು ಮತ್ತು ಸ್ವಯಂಭು ಮೂಲಸ್ತಾನ ದೇವರನ್ನು ಉಲ್ಲೇಖಿಸುತ್ತವೆ (ಸೌಇಇ XI-ii : ೧೨೧; XV : ೩೧). ಈ ಎರಡೂ ಶಾಸನಗಳಲ್ಲಿ ಉಲ್ಲೇಖಗೊಂಡಿರುವ ದೇವಾಲಯಗಳು ಒಂದೇ ದೇವಾಲಯವೆ ಎಂಬುದನ್ನು ಪರಿಶೀಲಿಸಬೇಕಾಗಿದೆ. ಹಾಗು ಮೇಲಿನ ಕಲ್ಮೇಶ್ವರ ದೇವಾಲಯವು, ಶಾಸನೋಕ್ತ ದೇವಾಲಯಗಳಲ್ಲಿ ಯಾವುದು ಎಂಬುದನ್ನು ಗುರುತಿಸಬೇಕಾಗಿದೆ. ಈ ದೇವಾಲಯದ ವೀರಗಲ್ಲು ಕ್ರಿ.ಶ. ೧೨೪೩ರ ಗೋವೆ ಕದಂಬ ತ್ರಿಭುವನ ಮಲ್ಲನ ಆಳ್ವಿಕೆಗೆ ಸೇರಿದೆ. ತ್ರಿಭುವನ ಮಲ್ಲದೇವನ ಮಹಾಪಸಾಯಿತನಾದ ಮಾಯಿನಾಯಕನ ವೀರಮರಣವನ್ನು ಉಲ್ಲೇಖಿಸುವುದು(ಸೌಇಇ XV : ೨೩೧). ಕ್ರಿ.ಶ. ೧೨೮೪ರ ಶಾಸನವೊಂದು, ಅಮ್ಮಿನಬಾವಿಯ ಮಡಿವಾಳರು ಮಾಚಿದೇವನ ವಿಗ್ರಹವನ್ನು ಪ್ರತಿಷ್ಠಾಪನೆ ಮಾಡಿದರೆಂದಿದೆ (ಕ.ಭಾ. : ೬-೪).

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

ಜಿನಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಒಳಗೊಂಡಿದ್ದು, ಜೀರ್ಣೋದ್ಧಾರಗೊಂಡಿದೆ. ನವರಂಗದಲ್ಲಿ ತಿರುಗಣೆ ಯಂತ್ರದಿಂದ ಕಡೆದ ಕಂಬಗಳಿವೆ.ಕಂಬಗಳು ಬಳೆಗಳ ಮತ್ತು ಸೂಕ್ಷ್ಮಕೆತ್ತನೆಯ ಅಲಂಕರಣದಿಂದ ಕೂಡಿವೆ. ನವರಂಗದ ಮುಂದಿರುವ ಸಭಾಮಂಟಪವನ್ನು ಸಿಮೆಂಟಿನಿಂದ ಇತ್ತೀಚೆಗೆ ನಿರ್ಮಿಸಲಾಗಿದೆ. ಗರ್ಭಗೃಹದ ಮೇಲೆ ಶಿಖರವುಂಟು.
ಗರ್ಭಗೃಹದಲ್ಲಿ ನೇಮಿನಾಥ ಶಿಲ್ಪವಿದೆ. ಮುಂದಿನ ಅಂತರಾಳದಲ್ಲಿ ಪಾರ್ಶ್ವನಾಥ, ಆದಿನಾಥ ಮತ್ತು ಮಹಾವೀರರ ಶಿಲ್ಪಗಳಿವೆ. ಹಾಗು ಇಪ್ಪತ್ತನಾಲ್ಕು ತೀರ್ಥಂಕರರ ಸೂಕ್ಷ್ಮ ಶಿಲ್ಪಗಳು ಕಂಡುಬರುತ್ತವೆ. ಉಳಿದಂತೆ ಲೋಹಶಿಲ್ಪಳಿವೆ.
ಬಸದಿಯ ಮೇಲ್ಛಾವಣಿಯಲ್ಲಿರುವ ಕ್ರಿ.ಶ. ೧೦೭೧-೭೨ರ ಶಾಸನವು, ಕಂಬ ಜಯಕೇಶಿ ಗೋವೆಯನ್ನಾಳುವಾಗ, ಶಿವದಾಸಯ್ಯ ಎಂಬುವನು ಅಮ್ಮಯ್ಯನಬಾವಿಯಲ್ಲಿ ಶಿವಾಲಯವನ್ನು ನಿರ್ಮಿಸಿ ಭೂದಾನ ಮಾಡಿದನೆಂದಿದೆ (ಸೌಇಇXI-ii : ೧೨೧). ಬಸದಿ ಎದುರಿನ ಎರಡು ಶಾಸನಗಳು, ಕ್ರಮವಾಗಿ ಕ್ರಿ.ಶ. ೧೧೧೨ ಮತ್ತು ೧೧೪೬ ಕ್ಕೆ ಸೇರಿವೆ (ಸೌಇಇXI-ii : ೧೯೧ : -XV ೩೧). ಇವು ಆದಿತ್ಯದೇವನ ಸತ್ರಕ್ಕೆ ಸೇರಿದ ಭೂದಾನವನ್ನು ಮತ್ತು ಸ್ವಯಂಭು ಮೂಲಸ್ಥಾನದೇವರಿಗೆ ನೀಡಿದ ಭೂದಾನವನ್ನು ಉಲ್ಲೇಖಿಸುತ್ತವೆ. ಸು. ೧೨ನೆಯ ಶತಮಾನದ ವರ್ಧಮಾನ ಪೀಠದಲ್ಲಿರುವ ಶಾಸನವು, ಬಮ್ಮಿಶೆಟ್ಟಿ ಎಂಬುವನು ಚಂದ್ರನಾಥನ ವಿಗ್ರಹವನ್ನು ಮಾಡಿಸಿದನೆಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ). ಅಂದರೆ ವರ್ಧಮಾನ ಶಿಲ್ಪವು ವಾಸ್ತವಾಗಿ ಚಂದ್ರನಾಥನ ಶಿಲ್ಪವಾಗಿದೆ. ಇನ್ನೊಂದು ಶಾಸನ ನೇಮಿನಾಥನ ಪೀಠದ ಮೇಲಿದ್ದು, ೧೮೯೨ರಲ್ಲಿ ಬಲ್ಲಾಳರಾವ ಒಡೆಯರ್ ದೇಸಾಯಿ ಅವರಿಂದ ನೇಮಿನಾಥ ವಿಗ್ರಹ ಸ್ಥಾಪನೆಗೊಂಡಿತೆಂದು ತಿಳಿಸುತ್ತದೆ. ಮೇಲಿನ ಜಿನಾಲಯ ಪ್ರಾಚೀನವಾಗಿದ್ದು, ಅಲ್ಲಿ ಪ್ರತಿಷ್ಠಾಪಿಸಿರುವ ನೇಮಿನಾಥ ಶಿಲ್ಪ ಇತ್ತೀಚಿನದು. ಹಾಗು ಬಸದಿಯ ಜೀರ್ಣೋದ್ಧಾರದ ಸಂದರ್ಭದಲ್ಲಿ ಈ ಊರಿನ ಶಿವಾಲಯವೊಂದರ ವಾಸ್ತು ಅವಶೇಷಗಳನ್ನು ತಂದು ಬಳಸಿರಬೇಕು.

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿದ್ದು, ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಹೊಂದಿದೆ. ಕಟ್ಟಡವು ಕುಬ್ಜವಾಗಿದ್ದು, ಸರಳರಚನೆಯದು. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗದೆ. ಲಲಾಟಬಿಂಬವಿಲ್ಲ. ಬದಲಿಗೆ ಕದಂಬನಾಗರ ಶೈಲಿಯ ತೋರಣವಿದೆ. ಅಂತರಾಳದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ನವರಂಗದಲ್ಲಿ ನಾಲ್ಕು ದೇವಕೋಷ್ಠಗಳಿವೆ. ಕಂಬಗಳು ಗಿಡ್ಡಗಿದ್ದು, ಸಣ್ಣ ಗಾತ್ರದವು. ಇವು ಚೌಕ ಮತ್ತು ಅಷ್ಟಮುಖ ರಚನೆಗಳನ್ನು ಹೊಂದಿವೆ. ನೈರುತ್ಯ ಮೂಲೆಯ ಕಂಬದಲ್ಲಿ ಕೀರ್ತಿಮುಖ ಮತ್ತು ಹಾರಗಳ ಅಲಂಕರಣವಿದೆ. ಜೀರ್ಣೋದ್ಧಾರದ ಸಂದರ್ಭದಲ್ಲಿ ಉತ್ತರದ ಗೋಡೆಗೆ ಶಾಸನವೊಂದನ್ನು ಅಳವಡಿಸಿದ್ದಾರೆ, ಹಾಗು ನವರಂಗಕ್ಕೆ ಹೊಂದಿಕೊಂಡಂತೆ ಮುಂಭಾಗದಲ್ಲಿ ಕಮಾನುದ್ವಾರವನ್ನು ನಿರ್ಮಿಸಿದ್ದಾರೆ. ಮೇಲೆ ಗುಮ್ಮಟಾಕಾರದ ಶಿಖರವಿದೆ.
ಗರ್ಭಗೃಹದಲ್ಲಿ ಲಿಂಗ, ಅಂತರಾಳದಲ್ಲಿ ನಂದಿ ಹಾಗು ನವರಂಗದಲ್ಲಿನ ದೇವಕೋಷ್ಠಗಳಲ್ಲಿ ನಾಗ, ಕಾಲಭೈರವ, ಭೈರವ ಮತ್ತು ತ್ರಿಭಂಗಿಯಲ್ಲಿರುವ ಭೈರವ ಶಿಲ್ಪಗಳಿವೆ. ಇಲ್ಲಿನ ಶಿಲ್ಪವೊಂದನ್ನು ಧಾರವಾಡದ ಕರ್ನಾಟಕ ವಿಶ್ವವಿದ್ಯಾಲಯದವರು ತೆಗೆದುಕೊಂಡು ಹೋದರೆಂದು ಸ್ಥಳೀಯರು ತಿಳಿಸುತ್ತಾರೆ.
ಇಲ್ಲಿರುವ ಕ್ರಿ.ಶ. ೧೧೬೩ರ ಶಾಸನವು, ಗೋವೆ ಕದಂಬರ ಪೆರ್ಮಾಡಿದೇವನ ಕಾಲದ್ದು. ಮಾಡಬೊಪ್ಪನು ತ್ರಿಣೇಯನ ಗಣಪೂಜೆಗೆ ನೀಡಿದ ಭೂದಾನದ ಉಲ್ಲೇಖವಿದೆ (ಸೌಇಇ XV : ೨೨೮).
೫
	ಊರು
	ಅಳಣಾವರ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಕ್ರಿ.ಶ. ೧೨-೧೩ನೆಯ ಶತಮಾನ

	ಕಲ್ಯಾಣ ಚಾಲುಕ್ಯ

ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ಹೆಂಚಿನಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳನ್ನು ಅಳವಡಿಸಿದೆ. ದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಶಿಲ್ಪವಿದೆ. ಮೇಲಿರುವ ಫಲಕದಲ್ಲಿ ಮಕರತೋರಣದ ಅಲಂಕರಣವಿದ್ದು, ಬ್ರಹ್ಮ, ಮಹೇಶ್ವರ ಮತ್ತು ವಿಷ್ಣುವಿನ ಉಬ್ಬುಶಿಲ್ಪಗಳಿವೆ. ಅಂತರಾಳದ ಒಳಚಾವಣಿಯಲ್ಲಿ ಸೂಕ್ಷ್ಮ ಕೆತ್ತನೆಗಳ ಅಲಂಕರಣವುಂಟು. ಇದರ ಮುಂದಿರುವ ಮಂಟಪವನ್ನು ಇತ್ತೀಚೆಗೆ ನಿರ್ಮಿಸಿದ್ದು, ಮೇಲೆ ಹೆಂಚನ್ನು ಹೊದಿಸಲಾಗಿದೆ. ಗರ್ಭಗೃಹ ಮತ್ತು ಅಂತರಾಳಗಳ ಹೊರಗೋಡೆ ಬಿದ್ದು ಹೋಗಿದೆ.
ಗರ್ಭಗೃಹದಲ್ಲಿ ಎತ್ತರದ ವೇದಿಕೆ ಮೇಲೆ ಲಿಂಗವನ್ನಿಟ್ಟಿದ್ದಾರೆ. ಮುಂಭಾಗದ ಮಂಟಪದಲ್ಲಿ ದೊಡ್ಡ ನಂದಿಶಿಲ್ಪವಿದೆ. ಹೊರಗೆ ಗಣಪತಿ, ಮಹಿಷಮರ್ದಿನಿ, ವಿಷ್ಣು, ನಾಗ, ಭೈರವ, ಭೈರವಿ ಮತ್ತಿತರ ಭಗ್ನಶಿಲ್ಪಾವಶೇಷಗಳಿವೆ. ಹಾಗೂ ದೇವಾಲಯದ ಶಿಖರದ ಸ್ತೂಪಿ ಮತ್ತಿತರ ವಾಸ್ತು ಅವಶೇಷಗಳು ಕಂಡುಬರುತ್ತದೆ.
ದೇವಾಲಯದ ಮುಂದಿರುವ ಶಾಸನ ಸುಮಾರು ೧೨ನೆಯ ಶತಮಾನಕ್ಕೆ ಸೇರಿದದು, ತ್ರುಟಿತವಾಗಿದೆ. ಈ ಊರಿನ ಉಳಿದೆರಡು ಶಾಸನಗಳು ಗೋವೆ ಕದಂಬರಿಗೆ ಸೇರಿದ್ದು. ಒಂದು ಬಸದಿಗೆ ನೀಡಿದ ಭೂದಾನ ತಿಳಿಸುತ್ತದೆ. (ಸೌಇಇXV : ೨೨೫). ಮತ್ತೊಂದು ಅತಿ ತ್ರುಟಿತವಾಗಿದೆ.

ದೇವಾಲಯವು ಜೀರ್ಣೋದ್ಧಾರಗೊಂಡಿದ್ದು, ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಹೊಂದಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ರಚನೆಯುಂಟು. ಅರ್ಧಮಂಟಪದ ಪ್ರವೇಶದಲ್ಲಿರುವ ಶಿಲಾತೊಲೆಯನ್ನು ಸಣ್ಣ ಗಾತ್ರದ ಎರಡು ಕಂಬಗಳು ಹೊತ್ತಿನಿಂತಿವೆ. ನವರಂಗದ ಕಂಬಗಳು ಗಿಡ್ಡಗಿದ್ದು, ಸರಳ ಚೌಕ ಮತ್ತು ಅಷ್ಟಮುಖಗಳ ರಚನೆಯವು. ಹೊರಗೋಡೆಯನ್ನು ಸಿಮೆಂಟಿನಿಂದ ಮುಚ್ಚಲಾಗಿದೆ. ಗರ್ಭಗೃಹದ ಮೇಲೆ ಸಿಮೆಂಟಿನ ಶಿಖರವುಂಟು. ದೇವಾಲಯದ ಸುತ್ತಲೂ ಇತ್ತೀಚೆಗೆ ಪ್ರಾಕಾರ ಗೋಡೆಯನ್ನು ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿ ಲಿಂಗ, ನಂದಿ, ಗಣಪತಿ ಮತ್ತು ನಾಗಶಿಲ್ಪಗಳಿವೆ.
೭
	ಊರು
	ಉಪ್ಪಿನ ಬೆಟಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಯಲ್ಲಮ್ಮನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೭-೧೮ನೆಯ ಶತಮಾನ

	ಶೈಲಿ
	ಹಿಂದು-ಮುಸ್ಲಿಂ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹ ಕಲ್ಲಿನ ನಿರ್ಮಾಣವಾಗಿದ್ದು, ಸುಸ್ಥಿತಿಯಲ್ಲಿದೆ. ಮಾಳಿಗೆ ರಚನೆಯ ಸಭಾಗೃಹ ಬಿದ್ದು ಹೋಗಿದ್ದು, ಅದರ ಮರದ ಕಂಬಗಳಷ್ಟೆ ನಿಂತಿವೆ. ಕಂಬಗಳು ದಪ್ಪವಾಗಿದ್ದು, ಸುಮಾರು ೨೦ ಅಡಿ ಎತ್ತರ ಹೊಂದಿವೆ. ದೇವಾಲಯವು ಆ ಕಾಲಕ್ಕೆ ಭವ್ಯರಚನೆ ಎಂದೇ ಹೇಳಬೇಕು. ಸುತ್ತಲೂ ಪ್ರಾಕಾರಮಂಟಪವಿದ್ದು, ಕಮಾನುಗಳ ರಚನೆಯನ್ನು ಒಳಗೊಂಡಿದೆ. ಸ್ಥಳೀಯವಾಗಿ ದೊರೆಯುವ ಸಣ್ಣ ಚಕ್ಕೆಕಲ್ಲು ಮತ್ತು ಗಾರೆಯನ್ನು ಬಳಸಿ ಕಮಾನುಗಳನ್ನು ರಚಿಸಲಾಗಿದೆ. ಪ್ರಕಾರ ಮಂಟಪದ ಮೇಲಿನ ಕೈಪಿಡಿ ಗೋಡೆಯಲ್ಲಿ ಕಮಲದ ದಳಗಳ ಅಲಂಕರಣವಿದೆ. ಮುಂಭಾಗದಲ್ಲಿ ಅಲಂಕೃತ ಕಮಾನಿನ ಮಹಾದ್ವಾರ ಮಂಟಪವಿದೆ. ಇದರ ಮೇಲೆ ಇದ್ದ ಅಂತಸ್ತಿನ ಕಮಾನುರಚನೆಗಳು ಭಗ್ನಗೊಂಡಿವೆ. ಗರ್ಭಗೃಹದ ಮೇಲೆ ಗಾರೆಶಿಖರವಿದ್ದು, ತುದಿಯಲ್ಲಿ ಕಳಸವನ್ನು ಹೊಂದಿದೆ. ಶಿಖರದ ತಳದ ನಾಲ್ಕು ಮೂಲೆಗಳಲ್ಲಿ ಕಳಸಗಳನ್ನು ಅಳವಡಿಸಲಾಗಿತ್ತು. ಆದರೆ ಈಗ ಉಳಿದಿರುವುದು ನೈರುತ್ಯ ಮೂಲೆಯ ಕಳಸ ಮಾತ್ರ. ದೇವಾಲಯದ ರಚನೆ ನಿಜಕ್ಕೈ ಅದ್ಭುತ. ಈ ಪ್ರಮಾಣದ ರಚನೆ, ಆ ದೇವಾಲಯದ ಅಂದಿನ ಧಾರ್ಮಿಕ ಮಹತ್ವವನ್ನು ತಿಳಿಸುತ್ತದೆ. ಈ ದೇವಾಲಯವನ್ನು ನೋಡಿ, ಸವದತ್ತಿ ಎಲ್ಲಮ್ಮನ ದೇವಸ್ಥಾನವನ್ನು ಕಟ್ಟಿಸಿದ್ದಾರೆ ಎಂದು ಸ್ಥಳೀಯರು ತಿಳಿಸುತ್ತಾರೆ. ಗರ್ಭಗೃಹದಲ್ಲಿ ದೇವಿಯ ಶಿಲ್ಪವಿದ್ದು, ಪೂಜೆಗೊಳ್ಳುತ್ತಿದೆ.
೮
	ಊರು
	ಕನಕೂರು

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕನಕಾದೇವಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಮಹಿಷಮರ್ದಿನಿಯ ಎರಡು ಶಿಲ್ಪಗಳು ಹಾಗು ಕುಬೇರನ ಶಿಲ್ಪಗಳಿವೆ. ಮಹಿಷಮರ್ದಿನಿಯ ಶಿಲ್ಪಗಳು ಕ್ರಮವಾಗಿ ೨ ಅಡಿ ಮತ್ತು ೧.೫ ಅಡಿ ಎತ್ತರವನ್ನು ಹೊಂದಿವೆ. ಈ ಶಿಲ್ಪಗಳು ಪ್ರಾಚೀನವಾದವು. ಸಭಾಮಂಟಪದಲ್ಲಿ ಭೈರವಿಯ ಮೂರು ಶಿಲ್ಪಗಳಿವೆ. ಕಾಲಭೈರವನ ಶಿಲ್ಪವು ತ್ರಿಭಂಗಿಯಲ್ಲಿದ್ದು, ಪ್ರಾಚೀನವಾದದ್ದು. ಈ ಎಲ್ಲ ಶಿಲ್ಪಾವಶೇಷಗಳು ಇಲ್ಲಿ ಪ್ರಾಚೀನ ಶಿವಾಲಯವಿದ್ದ ಬಗ್ಗೆ ಬೆಳಕು ಚೆಲ್ಲುತ್ತವೆ. ಹೊರ ಭಾಗದಲ್ಲಿ ನಾಗ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಹಾಗು ಮಾತಂಗಿಯ ಸಣ್ಣ ದೇವಾಲಯವಿದೆ. ಈ ದೇವಾಲಯದ ಕಂಬದಲ್ಲಿರುವ ಕ್ರಿ.ಶ. ೧೧೦೪ರ ಆರನೆಯ ವಿಕ್ರಮಾದಿತ್ಯನ ಶಾಸನವು, ಜಯಕೇಶಿ ಅರಸನು ವಾಮನ ಭಟ್ಟೋಪಾಧ್ಯಾಯನಿಗೆ ಕನಕಾಪುರ ಗ್ರಾಮವನ್ನು ದಾನ ನೀಡಿದನೆಂದು ತಿಳಿಸುತ್ತದೆ (ಸೌಇಇXI : ii : ೧೫೪).
ಈ ಊರಿನ ವಿಠಲ ದೇವಾಲಯದ ಸಭಾಮಂಟಪದ ಗೂಡಿನಲ್ಲಿ ಸಿಂಹದ ಮೇಲೆ ಕುಳಿತು, ತೊಡೆಯ ಮೇಲೆ ಪುರುಷನನ್ನು ಕೂರಿಸಿಕೊಂಡಿರುವ ಸ್ತ್ರೀ ದೇವತೆಯ ಶಿಲ್ಪವಿದೆ. ಬಲಗೈಯಲ್ಲಿ ಅಂಡಾಕಾರದ ವಸ್ತುವೊಂದನ್ನು (ಕಳಸವಿರಬಹುದು?) ಹಿಡಿದಿದ್ದಾಳೆ. ಎಡಗೈಯಲ್ಲಿ ಪುರುಷನನ್ನು ಹಿಡಿದುಕೊಂಡಿದ್ದಾಳೆ. ದೇವತೆಯ ಮೇಲ್ಭಾಗದಲ್ಲಿ ಸವೆದ ಸೂಕ್ಷ್ಮ ಜಿನಬಿಂಬವಿದ್ದು, ಇಕ್ಕೆಲುಗಳಲ್ಲಿ ಲತಾಬಳ್ಳಿಯನ್ನು ಬಿಡಿಸಲಾಗಿದೆ. ಎಡಭಾಗದಲ್ಲಿ ಸಿಂಹದ ತಲೆಮೇಲೆ ನಿಂತಿರುವ ಶಿಲ್ಪವಿದ್ದು, ಇದರ ಮೇಲೆ ಛತ್ರಿಯನ್ನು ಹಿಡಿದ ವ್ಯಕ್ತಿಯೊಬ್ಬನ ಶಿಲ್ಪವನ್ನು ಕಾಣಬಹುದು. ದೇವಿಯ ಬಾಯಲ್ಲಿ ಕೋರೆಹಲ್ಲುಗಳಿವೆ. ಪ್ರಭಾವಳಿಯಲ್ಲಿ ಹೂವಿನದಳಗಳಿವೆ. ಬಹುಶಃ ಶಿಲ್ಪವು ಜೈನಪರಂಪರೆಗೆ ಸಂಬಂಧಿಸಿದ್ದು. ಕುಷ್ಮಾಂಡಿನಿಯ ಶಿಲ್ಪವಿರಬಹುದು.
೯
	ಊರು
	ಕನಕೂರು

	ಸ್ಥಳ
	ಊರ ದಕ್ಷಿಣ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಸಂಪೂರ್ಣವಾಗಿ ಬಿದ್ದುಹೋಗಿದ್ದು, ಅದೇ ಸ್ಥಳದಲ್ಲಿ ಲಿಂಗ, ನಂದಿ ಮತ್ತಿತರ ಶಿಲ್ಪಾವಶೇಷಗಳು ತೆರದಸ್ಥಿತಿಯಲ್ಲಿವೆ. ಮುಂಭಾಗದಲ್ಲಿ ಬಿದ್ದಿರುವ ಶಾಸನ ಅಪ್ರಕಟಿತವಾಗಿದ್ದು, ಲಿಪಿ ದೃಷ್ಠಿಯಿಂದ ಕಲ್ಯಾಣ ಚಾಲುಕ್ಯರ ಕಾಲಕ್ಕೆ ಸೇರಿದೆ. ಶಾಸನದ ಕೆಲವು ಸಾಲುಗಳು ಸವೆದಿದ್ದು, ಕೆಳಭಾಗದ ಬಲಮೂಲೆಯು ಭಗ್ನಗೊಂಡಿದೆ. ಆದರೂ ಶಾಸನದ ಪ್ರತಿಯನ್ನು ಪಡೆಯಬಹುದಾಗಿದೆ.
೧೦
	ಊರು
	ಕನಕೂರು

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸ್ಥಳೀಯ ಶೈಲಿಯಲ್ಲಿ ನಿರ್ಮಿಸಿರುವ ದೇವಾಲಯ ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದ ಗೋಡೆಯನ್ನು ಕಲ್ಲು ಮತ್ತು ಮಣ್ಣಿನಿಂದ ನಿರ್ಮಿಸಿದ್ದಾರೆ. ಮೊದಲಿಗೆ ಇದು ಮಾಳಿಗೆ ಕಟ್ಟಡದ ಗುಡಿಯಾಗಿತ್ತು. ನಂತರ ಅದನ್ನು ಕೆಡವಿ ಈಗಿರುವ ದೇವಾಲಯವನ್ನು ನಿರ್ಮಿಸಿದ್ದಾರೆ. ಲಿಂಗವೊಂದರ ರುದ್ರಭಾಗವನ್ನು ನೆಲದಲ್ಲಿ ನಿಲ್ಲಿಸಿ ಪೂಜಿಸಲಾಗುತ್ತಿದೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿ ಶಿಲ್ಪವನ್ನು ಕಾಣಬಹುದು. ಮುಂಭಾಗದಲ್ಲಿ ಶಾಸನವೊಂದನ್ನು ನಿಲ್ಲಿಸಲಾಗಿದ್ದು, ಅಕ್ಷರಗಳು ಸಂಪೂರ್ಣವಾಗಿ ಸವೆದಿದೆ.
೧೧
	ಊರು
	ಕಬ್ಬೆನೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


೧೯೪೦ರಲ್ಲಿ ನಿರ್ಮಿಸಿದ ದಿಂಡುಗಲ್ಲಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಸಭಾಗೃಹದ ಚಾವಣಿ ಕಾಂಕ್ರೀಟ್ ರಚನೆಯದು.
ಗರ್ಭಗೃಹದಲ್ಲಿ ಎರಡು ಹಳೆಯ ಲಿಂಗಗಳಿವೆ. ನಂದಿ ಇತ್ತೀಚಿನದು. ಉಳಿದಂತೆ ಯಾವುದೇ ಶಿಲ್ಪಗಳು ಕಂಡುಬರುವುದಿಲ್ಲ.
೧೨
	ಊರು
	ಕರಡಿಗುಡ್ಡ

	ಸ್ಥಳ
	ಗುಡ್ಡದ ಮೇಲೆ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಎತ್ತರವಾದ ಗುಡ್ಡದ ಮೇಲಿದೆ. ಈ ಗುಡ್ಡದಲ್ಲಿ ಅನೇಕ ಗವಿಗಳಿದ್ದು, ಬಹುಶಃ ಈ ಗವಿಗಳಲ್ಲಿ ಹಿಂದೆ ಕರಡಿಗಳು ವಾಸವಿದ್ದ ಕಾರಣ, ಇದನ್ನು ಕರಡಿಗುಡ್ಡ ಎಂದು ಕರೆದಿರಬಹುದು. ಈ ಗುಡ್ಡದ ತಪ್ಪಲಲ್ಲಿ ನೆಲಸಿದ ಊರಿಗೂ ಕರಡಿಗುಡ್ಡವೆಂದು ಕರೆಯಲಾಯಿತು. ಜನರು ವ್ಯವಸಾಯಕ್ಕೆ ಯೋಗ್ಯವಲ್ಲದ ಗುಡ್ಡ ಮತ್ತು ಅದರ ತಪ್ಪಲು ಪ್ರದೇಶವನ್ನು ತಮ್ಮ ವಸತಿಗಾಗಿ ಬಳಸಿಕೊಂಡಿದ್ದಾರೆ. ಸುತ್ತಲೂ ವ್ಯವಸಾಯಯೋಗ್ಯವಾದ ವಿಶಾಲವಾದ ಬಯಲುಪ್ರದೇಶವಿದೆ.
ದೇವಾಲಯವು ದಕ್ಷಿಣಾಭಿಮುಖವಾಗಿದೆ. ಗರ್ಭಗೃಹವು ಉತ್ತರಾಭಿಮುಖವಾಗಿದ್ದು, ಲಿಂಗವು ಪಶ್ಚಿಮಾಭಿಮುಖವಾಗಿ ಪ್ರತಿಷ್ಠಾಪನೆಗೊಂಡಿದೆ. ಸಭಾಂಗಣವು, ದಕ್ಷಿಣದಲ್ಲಿ ಪ್ರವೇಶ ದ್ವಾರವನ್ನು ಹೊಂದಿದೆ. ಇದನ್ನು ಏರಲು ಮೆಟ್ಟಿಲುಗಳಿವೆ. ಮುಂಭಾಗದಲ್ಲಿ ಪ್ರವೇಶದ್ವಾರ ಮಂಟಪವಿದ್ದು, ಪ್ರಾಕಾರದಿಂದ ಕೂಡಿದೆ. ದೇವಾಲಯವು ಈ ಮೊದಲು ಮಾಳಿಗೆ ಕಟ್ಟಡವಾಗಿತ್ತು. ಇತ್ತೀಚೆಗೆ ಆರ್.ಸಿ.ಸಿ. ಕಟ್ಟಡ ನಿರ್ಮಿಸಿದ್ದಾರೆ. ಮೇಲೆ ಶಿಖರವಿದೆ.
ಗರ್ಭಗೃಹದಲ್ಲಿ ಎರಡು ಲಿಂಗಗಳನ್ನು ಪ್ರತಿಷ್ಠಾಪಿಸಲಾಗಿದೆ. ಸಣ್ಣ ಲಿಂಗವನ್ನು ಮಲ್ಲಯ್ಯ ಎಂದು, ದೊಡ್ಡಲಿಂಗವನ್ನು ಈಶ್ವರ ದೇವರೆಂದು ಕರೆಯುತ್ತಾರೆ. ಹೊರಗೆ ಆವರಣದ ಕಟ್ಟಡಯಲ್ಲಿ ಭಗ್ನಗೊಂಡಿರುವ ಗಣಪತಿ, ಕುದುರೆ ಮೇಲೆ ಕುಳಿತ ಪೇಠದಾರಿ ವ್ಯಕ್ತಿ, ಪತ್ನಿ ಸಹಿತ ದಕ್ಷ ಮತ್ತಿತರ ಪ್ರಾಚೀನ ಶಿಲ್ಪಾವಶೇಷಗಳಿವೆ. ಇವೆಲ್ಲವೂ ಕಾಲಮಾನದಲ್ಲಿ ೧೨-೧೩ ನೆಯ ಶತಮಾನಕ್ಕೆ ಸೇರುತ್ತವೆ. ಈ ಹಿನ್ನೆಲೆಯಲ್ಲಿ ಇಲ್ಲಿ ಪ್ರಾಚೀನ ಮಲ್ಲಿಕಾರ್ಜುನ ದೇವಾಲಯದ ಅಸ್ತಿತ್ವವನ್ನು ಗುರುತಿಸಬಹುದು. ಹೊರಭಾಗದಲ್ಲಿರುವ ದೊಡ್ಡ ಚಪ್ಪಲಿಗಳನ್ನು ಜನರು ಪೂಜಿಸುತ್ತಾರೆ. ಈ ಊರಿನಲ್ಲಿ ಹೆಚ್ಚಿನ ಜನರು ಕುರುಬ ಸಮುದಾಯಕ್ಕೆ ಸೇರಿದವರಾಗಿದ್ದು ಈ ದೇವಾಲಯಕ್ಕೆ ನಿಷ್ಠೆಯಿಂದ ನಡೆದುಕೊಳ್ಳುತ್ತಾರೆ.
೧೩
	ಊರು
	ಕಲ್ಲೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ದೇವರು

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಮಾಳಿಗೆ ರಚನೆಯದು. ಗರ್ಭಗೃಹ, ಅಂತರಾಳ ಮತ್ತು ಸಭಾಗೃಹಗಳಿರುವ ದೇವಾಲಯವಿದು. ಸಭಾಗೃಹದಲ್ಲಿ ಪ್ರಾಚೀನ ದೇವಾಲಯದ ಮಕರತೋರಣವಿದೆ.
ಗರ್ಭಗೃಹದಲ್ಲಿರುವ ಲಿಂಗ ಮತ್ತು ನಂದಿಶಿಲ್ಪಗಳು ಇತ್ತೀಚಿನವು. ಸಭಾಗೃಹದಲ್ಲಿ ಗಣಪತಿ, ಉಮಾಮಹೇಶ್ವರ, ತ್ರಿಭಂಗಿಯಲ್ಲಿರುವ ಮಹಾಕಾಲ, ಸೂರ್ಯ, ನಾಗ ಮತ್ತಿತರ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ಅದು ಹಾಳಾದ ನಂತರ ಈಗಿನ ಮಾಳಿಗೆ ದೇವಾಲಯವನ್ನು ನಿರ್ಮಿಸಿದಂತೆ ಕಾಣುತ್ತದೆ. ಈ ದೇವಾಲಯದ ದಕ್ಷಿಣಕ್ಕೆ ಮೈಲಾರಲಿಂಗಪ್ಪನ ಗುಡಿ ಇದೆ. ಇಲ್ಲಿ ಮೈಲಾರಲಿಂಗಪ್ಪ ಮತ್ತು ಮಾಳಚಿದೇವಿ ಕುದುರೆ ಮೇಲೆ ಕುಳಿತ ಶಿಲ್ಪವಿದೆ. ಶಿಲ್ಪದ ತಳಭಾಗದಲ್ಲಿ ಶಿರವೊಂದನ್ನು ಬಿಡಿಸಲಾಗಿದೆ. ಇದರ ಕೆಳಗೆ ನಾಯಿಯನ್ನು ತೋರಿಸಲಾಗಿದೆ. ಈ ಶಿಲ್ಪ ಸುಮಾರು ೧೦೦ ವರ್ಷಗಳ ಹಿಂದಿನದಿರಬಹುದು.
೧೪
	ಊರು
	ಕಲ್ಲೂರು

	ಸ್ಥಳ
	ಮಂಡಿಹಾಳ ರಸ್ತೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡ ಗರ್ಭಗೃಹವನ್ನು ಮತ್ತು ನಾಡಹೆಂಚಿನ ಸಭಾಗೃಹವನ್ನು ಹೊಂದಿದೆ. ಈ ಗರ್ಭಗೃಹದ ಚಾವಣಿಯು ಭಗ್ನಗೊಂಡಿದೆ. ಗರ್ಭಗೃಹದ ಹೊರಗೋಡೆಯನ್ನು ಮಣ್ಣು ಮತ್ತು ಚಕ್ಕೆಕಲ್ಲಿನ ಗೋಡೆಯಿಂದ ಮುಚ್ಚಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ನಂದಿ, ನಾಗ, ವೀರಗಲ್ಲು, ಭಗ್ನಶಾಸನ ಮತ್ತಿತರ ಶಿಲ್ಪಾವಶೇಷಗಳಿವೆ. ಇದೇ ಊರಿನ ಬಸ್ ನಿಲ್ದಾಣದ ಬಳಿ ಸಾಲಾಗಿ ನೆಟ್ಟಿರುವ ವೀರಗಲ್ಲುಗಳಿವೆ. ಇವುಗಳಲ್ಲಿ ಹಂದಿ ಬೇಟೆಯ ಉಬ್ಬುಶಿಲ್ಪವನ್ನು ಬಿಡಿಸಲಾಗಿದೆ.
೧೫
	ಊರು
	ಕಲ್ಲೆ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಮೊದಲಿಗೆ ಮಾಳಿಗೆ ಶೈಲಿಯ ದೇವಾಲಯವಿತ್ತು. ಇತ್ತೀಚೆಗೆ ಅದನ್ನು ಕೆಡವಿ ಆರ್.ಸಿ.ಸಿ. ಕಟ್ಟಡವನ್ನು ನಿರ್ಮಿಸುತ್ತಿದ್ದಾರೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ಎರಡು ಲಿಂಗಗಳು ಮತ್ತು ನಂದಿ ಶಿಲ್ಪಗಳಿವೆ. ಇವು ಹಳೆಯ ದೇವಾಲಯಕ್ಕೆ ಸಂಬಂಧಿಸಿವೆ.
ಬನಶಂಕರಿ ದೇವಾಲಯ, ಅಮರಗೋಳ, ಹುಬ್ಬಳ್ಳಿ ತಾಲೂಕು
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೧೬-೩೦)
೧೬
	ಊರು
	ಕಲ್ಲೆ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯವು ನಶಿಸಿದ ನಂತರ, ಇತ್ತೀಚೆಗೆ ದಿಂಡುಗಲ್ಲಿನ ದೇವಾಲಯವನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಮಂಟಪಗಳಿವೆ. ದೇವಾಲಯದಲ್ಲಿ ಹಳೆಯ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನದು.
೧೭
	ಊರು
	ಕವಲಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ಸ್ಥಳೀಯ ಶೈಲಿಯಲ್ಲಿ ನಿರ್ಮಿಸಿರುವ ಗರ್ಭಗೃಹ ಮತ್ತು ಸಬಾ ಮಂಟಪಗಳಿರುವ ದೇವಾಲಯವಿದು. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಸಭಾಮಂಟಪದಲ್ಲಿರುವ ನಂದಿ ಶಿಲ್ಪ ಇತ್ತೀಚಿನದು. ಹಳೆಯ ನಂದಿಶಿಲ್ಪ ಭಗ್ನಗೊಂಡಿದ್ದು, ಇಲ್ಲಿನ ಶಿವಾನಂದ ಮಠದಲ್ಲಿದೆ. ದೇವಾಲಯದ ಗೋಡೆಯಲ್ಲಿ ಗಜಲಕ್ಷ್ಮಿ ಶಿಲ್ಪಫಲಕವನ್ನು ಅಳವಡಿಸಿದ್ದಾರೆ. ಫಲಕದ ಮೇಲ್ಭಾಗದಲ್ಲಿ ಸೂರ್ಯನನ್ನು ಸಂಕೇತಿಸುವ ವೃತ್ತಾಕಾರದ ಗೆರೆ ಚಿತ್ರವಿದೆ.
೧೮
	ಊರು
	ಕುಂಬಾರಕೊಪ್ಪ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಈ ಮೊದಲಿನ ಮಾಳಿಗೆ ರಚನೆಯ ದೇವಾಲಯವನ್ನು ಕೆಡವಿ, ಇತ್ತೀಚೆಗೆ ಹೊಸ ದೇವಾಲಯವನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಗೃಹಗಳಿರುವ ದೇವಾಲಯದ ಚಾವಣಿಯಲ್ಲಿ ಹೆಂಚನ್ನು ಹೊದಿಸಲಾಗಿದೆ. ಮುಂಭಾಗದಲ್ಲಿ ಹಳೆ ದೇವಾಲಯದ ಕೆಲವು ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ದೇವಾಲಯದಲ್ಲಿ ಹಳೆ ಲಿಂಗದ ಪೀಠವಿದೆ. ಹೊರಗೆ ಹಳೆಯ ನಂದಿ ಶಿಲ್ಪವಿದೆ.
೧೯
	ಊರು
	ಕೆಲಗೇರಿ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಆರ್.ಸಿ.ಸಿ. ನಿರ್ಮಾಣವಾಗಿದ್ದು, ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿ ರುವ ಲಿಂಗ ಇತ್ತೀಚಿನದು. ಸಭಾಗೃಹದ ನೈರುತ್ಯ ಮೂಲೆಯಲ್ಲಿ ಪ್ರಾಚೀನ ಕಾಲದ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನ ರಚನೆ. ಗೋಡೆಯಲ್ಲಿ ನಾಗಶಿಲ್ಪವನ್ನು ಅಳವಡಿಸಲಾಗಿದೆ.
ಈ ದೇವಾಲಯದ ಮುಂಭಾಗದಲ್ಲಿರುವ ಆರ್.ಸಿ.ಸಿ. ಕೊಠಡಿಯಲ್ಲಿ ಹಳೆಯ ಲಿಂಗವಿದ್ದು, ಸಿದ್ದಲಿಂಗೇಶ್ವರ ಎಂದು ಕರೆಯುತ್ತಾರೆ. ಇಲ್ಲಿ ಗಣಪತಿ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ಗುಡಿ ಹತ್ತಿರವಿರುವ ಹಲ್ಲಿನಲ್ಲಿ ವೀರನೊಬ್ಬನ ಉಬ್ಬುಶಿಲ್ಪವಿದೆ. ಬಲಗೈಯಲ್ಲಿ ಕತ್ತಿಯನ್ನು, ಎಡಗೈಯಲ್ಲಿ ಕೋವಿಯನ್ನು ಹಿಡಿದಿರುವಂತಿರುವ ಈ ಶಿಲ್ಪವು ಒರಟುರಚನೆಯಾಗಿದ್ದು, ಸುಮಾರು ೧೭-೧೮ನೆಯ ಶತಮಾನಕ್ಕೆ ನಿರ್ದೇಶಿಸಬಹುದು.
೨೦
	ಊರು
	ಕೊಟಬಾಗಿ

	ಸ್ಥಳ
	ಊರ ಈಶಾನ್ಯ ಮೂಲೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


೧೯೮೩ರಲ್ಲಿ ನಿರ್ಮಾಣಗೊಂಡ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿರುವ ದೇವಾಲಯವನ್ನು, ದಿಂಡುಗಲ್ಲು ಮತ್ತು ಚಪ್ಪಡಿಕಲ್ಲುಗಳಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಸಭಾಗೃಹದಲ್ಲಿ ಗಣಪತಿ ಮತ್ತು ವಿಷ್ಣುಶಿಲ್ಪಗಳಿದ್ದು, ಒರಟುರಚನೆಯ ಉಬ್ಬುಶಿಲ್ಪಗಳಂತೆ ಕಂಡುಬರುತ್ತವೆ. ಹೊರಭಾಗದಲ್ಲಿ ಸಪ್ತ ಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳಿವೆ. ಈ ಶಿಲ್ಪಾವಶೇಷಗಳಿಂದ, ಇಲ್ಲಿ ಹಳೆಯ ದೇವಾಲಯ ಇತ್ತೆಂಬುದು ಸ್ಪಷ್ಟವಾಗುತ್ತದೆ. ಈ ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಸೂರ್ಯ ಮತ್ತು ಭಗ್ನಗೊಂಡಿರುವ ಕಾತಿಕೇಯನ ಶಿಲ್ಪಗಳಿವೆ. ಗೋಡೆಯಲ್ಲಿ ವೀರಗಲ್ಲು ಶಿಲ್ಪವಿದೆ.
ಈ ಊರಿನ ಬಸವಣ್ಣನ ಗುಡಿ ಮುಂದಿನ ನಂದಿಕಂಬದಲ್ಲಿರುವ ಶಾಸನವು ಯಾದವ ಮಹಾದೇವರಾಯನ ಕಾಲದ್ದು. ಕ್ರಿ.ಶ. ೧೨೬೪ರ ಈ ಶಾಸನವು, ಸೊನ್ನಲಿಗೆಯ ಕಪಿಲಸಿದ್ದ ಮಲ್ಲಿಕಾರ್ಜುನ ದೇವರಿಗೆ ಕೊಟಬಾಗಿ ಗ್ರಾಮವನ್ನು ದಾನವಾಗಿ ನೀಡಿದ ಬಗ್ಗೆ ಉಲ್ಲೇಖಿಸುತ್ತದೆ (ಸೌಇಇXV : ೧೯೫).
೨೧
	ಊರು
	ಕೋಟೂರು

	ಸ್ಥಳ
	ಗುಡಿ ಓಣಿ

	ಸ್ಮಾರಕ
	ಕಲ್ಮಠ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಜೀರ್ಣೋದ್ಧಾರಗೊಂಡ ದೇವಾಲಯವಿದು. ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಹೊಂದಿದೆ. ಗರ್ಭಗೃಹದ ಚಾವಣಿಯನ್ನು ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಿದ್ದು, ಉಳಿದ ಭಾಗಗಳ ಚಾವಣಿಯನ್ನು, ಒರಟುಕಲ್ಲು ಚಪ್ಪಡಿಗಳಿಂದ ಮುಚ್ಚಲಾಗಿದೆ. ಸುತ್ತಲೂ ದಿಂಡುಗಲ್ಲಿನ ಗೋಡೆಯನ್ನು ಕಟ್ಟಿದ್ದಾರೆ.
ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಒರಟು ರಚನೆಯ ಅರ್ಧಕಂಬಗಳನ್ನು ಮತ್ತು ಅವುಗಳ ದಿಂಟಿನ ಭಾಗದಲ್ಲಿ ಕಲಶಗಳನ್ನು ಬಿಡಿಸಲಾಗಿದೆ. ಜೀರ್ಣೋದ್ಧಾರದ ಸಂದರ್ಭದಲ್ಲಿ ಅರ್ಧ ಮಂಟಪದ ವಿಸ್ತೀರ್ಣವನ್ನು ಕಡಿಮೆಮಾಡಿ ನವರಂಗವನ್ನು ವಿಸ್ತರಿಸಲಾಗಿದೆ. ನವರಂಗದ ಮುಂದಿರುವ ಪ್ರವೇಶಮಂಟಪ ಮಾಳಿಗೆರಚನೆಯರು.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಭಾಗದಲ್ಲಿ ನಾಗ, ಒಡೆದ ಶಾಸನಶಿಲ್ಪ, ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೨೨
	ಊರು
	ಕೊಟಬಾಗಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅಂತರಾಳಗಳನ್ನು ಹೊಂದಿದೆ. ಅಧಿಷ್ಠಾನದ ಮೇಲಿರುವ ದೇವಾಲಯದ ಹೊರಗೋಡೆ ಬಿದ್ದು ಹೋಗಿದೆ. ದೇವಾಲಯದಲ್ಲಿ ಲಿಂಗ, ಗಣಪತಿ, ನಾಗ-ನಾಗಿಣಿ ಶಿಲ್ಪಗಳಿವೆ. ಹೊರಬಾಗದಲ್ಲಿ ಪತ್ನಿ ಸಹಿತ ದಕ್ಷ, ಉಮಾಮಹೇಶ್ವರ, ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳಿವೆ. ಈ ಎಲ್ಲ ಶಿಲ್ಪಗಳು ಭಗ್ನಗೊಂಡಿವೆ.
೨೩
	ಊರು
	ಕೋಟೂರು

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಹೊಯ್ಸಳ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗಿಡ್ಡಗಿದ್ದು, ಅಧಿಷ್ಠಾನದ ಮೇಲಿದೆ. ಹಾಗೂ ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಹೊಂದಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳನ್ನು ಬಿಡಿಸಲಾಗಿದೆ. ಅರ್ಧಮಂಟಪದ ಪ್ರವೇಶದಲ್ಲಿ ಸಣ್ಣ ಗಾತ್ರದ ದುಂಡನೆಯ ಎರಡು ಕಂಬಗಳನ್ನು ತೊಲೆಗೆ ಆಧಾರವಾಗಿ ತೋರಣೋಪಾದಿಯಲ್ಲಿ ನಿಲ್ಲಿಸಿರುವುದನ್ನು ಕಾಣಬಹುದು. ನವರಂಗದ ಕಂಬಗಳು ಚೌಕರಚನೆಯಲ್ಲಿವೆ. ಗೋಡೆಯಲ್ಲಿ ದೇವಕೋಷ್ಠಗಳನ್ನು ನಿರ್ಮಿಸಲಾಗಿದೆ. ಹೊರಭಿತ್ತಿ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಮೇಲೆ ಕದಂಬನಾಗರಶೈಲಿಯ ಶಿಖರವಿದ್ದು, ಅದರ ತುದಿಭಾಗ ಮತ್ತು ಸುಖನಾಸದ ಭಾಗಗಳು ಜೀರ್ಣೋದ್ಧಾರಗೊಂಡಿವೆ.
ದೇವಾಲಯದಲ್ಲಿ ಲಿಂಗ, ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಂದಿ ಶಿಲ್ಪಗಳು ಕಂಡುಬರುತ್ತವೆ. ಹೊರಭಾಗದಲ್ಲಿ ಗಣಪತಿ, ಲಿಂಗ ಮತ್ತು ವಾಸ್ತು ಅವಶೇಷಗಳಿವೆ. ಈ ಊರಿನ ವ್ಯವಸಾಯ ಸಹಕಾರ ಸಂಘದ ಮುಂದಿರುವ ಗೂಡಿನಲ್ಲಿ ಗಜಲಕ್ಷ್ಮಿ ಶಿಲ್ಪವಿದೆ. ಹನುಮಂತದೇವರ ಗುಡಿ ಮುಂದೆ ಹೊಯ್ಸಳ ಲಾಂಛನದ ಸಿಂಹ ಶಿಲ್ಪವಿದ್ದು, ಮಲ್ಲಿಕಾರ್ಜುನ ದೇವಾಲಯಕ್ಕೆ ಸಂಬಂಧಿಸಿದ್ದೆಂದು ಸ್ಥಳೀಯರು ತಿಳಿಸುತ್ತಾರೆ. ಹೀಗೆ ದೇವಾಲಯದಲ್ಲಿ ಕಂಡುಬರುವ ದುಂಡನೆಯ ಸುಂದರವಾದ ಎರಡು ಕಂಬಗಳು, ಸುಖನಾಸದ ರಚನೆ ಮತ್ತು ಹೊಯ್ಸಳ ಲಾಂಛನದ ಸಿಂಹ ಶಿಲ್ಪಗಳಿಂದಾಗಿ ಮೇಲೆ ತಿಳಿಸಿದ ಮಲ್ಲಿಕಾರ್ಜುನ ದೇವಾಲಯವು ಹೊಯ್ಸಳ ರಚನೆ ಎಂದು ಸ್ಪಷ್ಟವಾಗುವುದು.
೨೪
	ಊರು
	ಕ್ಯಾರೆಕೊಪ್ಪ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ದಿಂಡುಗಲ್ಲುಗಳಿಂದ ನಿರ್ಮಿಸಿರುವ ಕೊಠಡಿಯೊಂದರ ದೇವಾಲಯವಿದು. ಕೊಠಡಿಯ ಮೇಲೆ ಮೆಟ್ಟಿಲಾಕಾರ ಶಿಖರವುಂಟು.
ಕೊಠಡಿಯಲ್ಲಿ ಎತ್ತರದ ವೇದಿಕೆಯ ಮೇಲೆ ಹಳೆ ಲಿಂಗವನ್ನಿಡಲಾಗಿದೆ. ಹೊರಭಾಗದಲ್ಲಿ ಹಳೆ ದೇವಾಲಯದ ವಾಸ್ತುಭಾಗಗಳು ಕಂಡುಬರುತ್ತವೆ. ಇದರಿಂದ ಇಲ್ಲಿ ಪ್ರಾಚೀನ ಶಿವಾಲಯವಿದ್ದು, ಅದು ಹಾಳಾಗಿರುವುದನ್ನು ಮನಗಾಣಬಹುದು.
೨೫
	ಊರು
	ಗರಗ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಈಶ್ವರ ದೇವರು

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಣ್ಣು ಮತ್ತು ಕಲ್ಲಿನಿಂದ ನಿರ್ಮಿಸಿರುವ ಕೊಠಡಿಯಲ್ಲಿ ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಲಿಂಗವು ಯೋನಿಪೀಠ ಮತ್ತು ರುದ್ರಭಾಗವನ್ನು ಮಾತ್ರ ಹೊಂದಿದೆ. ಹೊರಗೆ ಮರದ ಕೆಳಗೆ ಲಿಂಗವೊಂದರ ಯೋನಿಪೀಠವಿದೆ. ಸಮೀಪದ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಕೆಲವು ಶಿಲ್ಪಾವಶೇಷಗಳು ಮತ್ತು ಜೈನಶಾಸನಗಳು ಕಂಡುಬರುತ್ತವೆ.
೨೬
	ಊರು
	ಗರಗ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಈಶ್ವರ ದೇವರು

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದುಸ್ಥಿತಿಯಲ್ಲಿರುವ ಮಾಳಿಗೆ ಕೊಠಡಿಯಲ್ಲಿ ಭಗ್ನಗೊಂಡಿರುವ ಲಿಂಗವಿದೆ. ಜೊತೆಗೆ ಭಗ್ನಗೊಂಡಿರುವ ನಂದಿಶಿಲ್ಪವನ್ನು ಕಾಣಬಹುದು. ಹೊರಗೆ ಭಗ್ನಗೊಂಡಿರುವ ಗಣಪತಿ ಹಾಗು ವೀರನೊಬ್ಬರ ಶಿಲ್ಪಗಳಿವೆ. ಈ ಊರಿನ ಬಾರಕೇರ ಅವರ ಮನೆ ಮುಂದೆ ಮಹಿಷಮರ್ದಿನಿಯ ಎರಡು ಶಿಲ್ಪಗಳು, ಕಾಲಭೈರವ ಮತ್ತು ನಾಗಶಿಲ್ಪಗಳಿವೆ. ರುದ್ರಪ್ಪ ವಾಲಿಕಾರರ ಮನೆ ಮುಂದೆ, ಅಗಸಿಬಾಗಿಲು ಮತ್ತು ಆಂಜನೇಯ ದೇವಾಲಯದ ಬಳಿ ವೀರಗಲ್ಲು ಶಿಲ್ಪಗಳು ಕಂಡುಬರುತ್ತವೆ.
೨೭
	ಊರು
	ಗುಳದ ಕೊಪ್ಪ

	ಸ್ಥಳ
	ಹೆದ್ದಾರಿ ಪಕ್ಕ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹವನ್ನು ಮತ್ತು ಸುತ್ತಲೂ ಪ್ರದಕ್ಷಿಣಾಮಂಟಪವನ್ನು ಹೊಂದಿದೆ. ಕ್ರಿ.ಶ. ೧೯೦೨ರಲ್ಲಿ ನಿರ್ಮಿಸಿದ ಗರ್ಭಗೃಹವನ್ನು ಇತ್ತೀಚೆಗೆ ನವೀಕರಿಸಿದ್ದಾರೆ. ಇದರ ಚಾವಣಿ ಕಲ್ಲಿನದು. ಸುತ್ತಲೂ ಇರುವ ಪ್ರದಕ್ಷಿಣಾಮಂಟಪವು ಇಳಿಜಾರಿನ ಹೆಂಚಿನ ಚಾವಣಿಯನ್ನು ಹೊಂದಿದೆ. ಈ ಚಾವಣಿಯನ್ನು ಗೋಡೆ ಮತ್ತು ದುಂಡಾದ ದಪ್ಪನೆಯ ಗಾರೆಕಂಬಗಳು ಹೊತ್ತಿವೆ. ಗರ್ಭಗೃಹದ ಮೇಲೆ ಗುಮ್ಮಟಕಾರದ ಸಿಮೆಂಟಿನ ಶಿಖರವಿದೆ.
ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಹೊರಗಿರುವ ನಂದಿಶಿಲ್ಪ ಇತ್ತೀಚಿನದು.
೨೮
	ಊರು
	ಚಂದನಮಟ್ಟಿ

	ಸ್ಥಳ
	ಬೆನಕನಮಟ್ಟಿ

	ಸ್ಮಾರಕ
	ಪಾರ್ವತಮಲ್ಲೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇಳಿಜಾರಿನ ಬಯಲಿನ ನಡುವೆ ಮಣ್ಣಿನ ಗುಡ್ಡವಿದ್ದು, ಸ್ಥಳೀಯರು ಬೆಂಕನಮಟ್ಟಿ ಅಥವಾ ಬೆನಕನಮಟ್ಟಿ ಎಂದು ಕರೆಯುತ್ತಾರೆ. ಗುಡ್ಡದ ತುದಿಯಲ್ಲಿ ಕಲ್ಲು ಮತ್ತು ಗಾರೆಗಚ್ಚಿನಿಂದ ನಿರ್ಮಿಸಿದ ಸಣ್ಣ ಕೊಠಡಿಯ ದೇವಾಲಯವಿದೆ. ಉಳಿದಂತೆ ಗುಡ್ಡದಲ್ಲಿ ಎತ್ತರದ ಜಾಲಿಮರಗಳು ಬೆಳೆದವೆ. ಕೊಠಡಿಯಲ್ಲಿರುವ ಸಣ್ಣ ಲಿಂಗವನ್ನು ಸುತ್ತಮುತ್ತಲ ಹೊಲಗಳ ಕೃಷಿಕರು ಪೂಜಿಸುತ್ತಾರೆ. ಈ ಲಿಂಗದ ಮುಂಭಾಗದಲ್ಲಿರುವ ನಯಮಾಡಿದ ಆರು ಶಿಲಾಕೊಡಲಿಗಳು ಮತ್ತು ದುಂಡನೆಯ ಕವಣೆಕಲ್ಲನ್ನು ಸಹ ಪೂಜಿಸಲಾಗುತ್ತಿದೆ. ಈ ಶಿಲಾಯುಧೋಪಕರಣಗಳು ನವಶಿಲಾಯುಗ ಕಾಲಕ್ಕೆ ಸೇರಿದ್ದು, ಗುಡ್ಡದ ಸುತ್ತಲಿನ ಹೊಲಗಳಲ್ಲಿ ದೊರೆತಿವೆ. ಇವುಗಳ ನಯಗಾರಿಕೆಗೆ ಮನಸೋತ ರೈತರು, ದೇವರ ಮುಂದಿಟ್ಟು ಪೂಜಿಸುತ್ತಿದ್ದಾರೆ. ಈ ಶಿಲಾಕೊಡಲಿಗಳು ೩ ಅಂಗುಲದಿಂದ ೭ ಅಂಗುಲದವರೆಗೆ ಉತ್ತವಿದ್ದು, ಅವುಗಳ ಎರಡೂ ಪಾರ್ಶ್ವಗಳನ್ನು ಉಚ್ಚಿ ನಯಗೊಳಿಸಲಾಗಿದೆ. ದೇವರ ಮುಂದಿರುವ ಮತ್ತೊಂದು ಅವಶೇಷವೆಂದರೆ ಆಟಿಕೆ ಗಾತ್ರದ ಕಲ್ಲಿನ ಕಳಸ. ಇದರ ಮೇಲೆ ಸೂಕ್ಷ್ಮವಾಗಿ ಮೂರು ಸ್ತ್ರೀಶಿಲ್ಪಗಳನ್ನು ಬಿಡಿಸಲಾಗಿದೆ.
ಪ್ರಸ್ತುತ ಕ್ಷೇತ್ರಕಾರ್ಯದ ಸಂದರ್ಭದಲ್ಲಿ, ನವಶಿಲಾಯುಗ ಸಂಸ್ಕೃತಿಗೆ ಸಂಬಂಧಿಸಿದ ಆಯುಧೋಪಕರಣಗಳನ್ನು ಸಂಗ್ರಹಿಸಲಾಗಿದೆ. ಗುಡ್ಡದ ಸುತ್ತಲಿನ ಹೊಲಗಳಲ್ಲಿ ಈ ಆಯುಧೋಪಕರಣಗಳೊಂದಿಗೆ ಶಾತವಾಹನರ ಕಾಲದ ಚಿತ್ರಿತ ಕೆಂಪುಮಡಿಕೆ ಚೂರುಗಳು ದೊರೆಯುತ್ತವೆ. ಈ ಸ್ಥಳ ಹಳೆ ಊರಿನ ನಿವೇಶನವೆಂದು ಸ್ಥಳೀಯರು ತಿಳಿಸುತ್ತಾರೆ. ಕಾರಣಾಂತರಗಳಿಂದ ಈ ಊರನ್ನು ಈಗಿನ ಚಂದನಮಟ್ಟಿಗೆ ಸ್ಥಳಾಂತರಿಸಲಾಗಿದೆ. ಹೀಗೆ ಬೆಂಕನಮಟ್ಟಿಯು ನವಶಿಲಾಯುಗ ಕಾಯದಿಂದಲೂ ಮನುಷ್ಯರ ವಸತಿನೆಲೆಯಾಗಿತ್ತೆಂಬುದು ಗಮನಾರ್ಹ ಸಂಗತಿ.
ದೇವಾಲಯದ ಮುಂಭಾಗದಲ್ಲಿರವ ಹುಟ್ಟುಬಂಡೆಯ ಮೇಲೆ ಮನುಷ್ಯನ ಹೆಜ್ಜೆಗಳನ್ನು ಹೋಲುವ ಗುರುತುಗಳಿದ್ದು, ಅವು ಮಲ್ಲಯ್ಯನ ಹೆಜ್ಜೆಗಳೆಂದು ಸ್ಥಳೀಯರು ಗುರುತಿಸುತ್ತಾರೆ. ಈ ಬಂಡೆಯಿಂದ ಸ್ಪಲ್ಪ ದೂರದಲ್ಲಿ ತಗ್ಗನ್ನು ಕಾಣಬಹುದು. ಇಲ್ಲಿ ಕಲ್ಲಾಸರೆ ಮತ್ತು ಗವಿಯೊಂದಿದೆ. ಈ ಗವಿಯನ್ನು ಹುಲಿಗವಿ ಎಂದು ಕರೆಯುತ್ತಾರೆ. ದನಗಾಯಿಗಳು ಗವಿಯ ದ್ವಾರವನ್ನು ಕಲ್ಲುಗಳಿಂದ ಮುಚ್ಚಿದ್ದಾರೆ. ಈ ಪರಿಸರದಲ್ಲಿ ಹಂದೆ ಹುಲಿಗಳಿದ್ದವೆಂದು ಸ್ಥಳೀಯರು ತಿಳಿಸುತ್ತಾರೆ. ಜಾಲಿಮರಗಳಿಂದ ತುಂಬಿರುವ ಈ ಪರಿಸರ ಬೇಡೆಗೆ ಯೋಗ್ಯ ಸ್ಥಳವಾಗಿದೆ. ಸಮೀಪದಲ್ಲೆ ಕೆರೆಯೊಂದಿದೆ. ಸ್ವಲ್ಪದೂರದಲ್ಲಿ ಹಳ್ಳಗಳು ಹರಿಯುತ್ತವೆ. ಈ ಎಲ್ಲಾ ಅಂಶಗಳನ್ನು ಗಮನಿಸಿದರೆ ನವಶಿಲಾಯುಗದ ಮಾನವನು ಈ ಗುಡ್ಡದ ನೆತ್ತಿಯ ಇಳಿಜಾರಿನಲ್ಲಿರುವ ತಗ್ಗನ್ನು ತನ್ನ ವಸತಿ ಮತ್ತು ತಕ್ಷಣೆಗಾಗಿ ಬಳಸಿಕೊಂಡಿರಬಹುದು. ಏಕೆಂದರೆ ಈ ತಗ್ಗಿನಲ್ಲಿ ಕುಳಿತ ಹೊರಗಿನವರನ್ನು ನೋಡಬಹುದು. ಆದರೆ ಹೊರಗಿನವರು ಈ ತಗ್ಗಿನಲ್ಲಿರುವವರನ್ನು ಗುರುತಿಸುವುದು ಕಷ್ಟ. ಹಾಗಾಗಿ ಇದು ಬೇಟೆ ಮತ್ತು ರಕ್ಷಣೆಗೆ ಯೋಗ್ಯವಾದ ಸ್ಥಳವಾಗಿತ್ತು. ಬಳ್ಳಾರಿ, ಕೊಪ್ಪಳ ಮತ್ತು ರಾಯಚೂರು ಜಿಲ್ಲೆಗಳ ಗ್ರಾನೈಟ್‌ಬೆಟ್ಟಗುಡ್ಡಗಳಷ್ಟೇ, ಬಯಲುಸೀಮೆಯ ಮಣ್ಣಿನ ಗುಡ್ಡಗಳು ಸಹ ನವಶಿಲಾಯುಗ ಕಾಳದ ಜನರಿಗೆ ಆಶ್ರಯತಾಣವಾಗಿದ್ದವೆಂಬುದು ಗಮನಾರ್ಹ ಸಂಗತಿ. ಇಂತಹ ಗುಡ್ಡಗಳಲ್ಲಿದ್ದ ಪ್ರಾಕೃತಿಕ ಗವಿಗಳನ್ನು ತನ್ನ ವಾಸಕ್ಕೆ ಬಳಸಿಕೊಳ್ಳುತ್ತಿದ್ದನೆಂದು ಹೇಳಬಹುದು.
೨೯
	ಊರು
	ಚಂದನಮಟ್ಟಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಬಸವಣ್ಣದೇವರ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕಲ್ಲಿನಲ್ಲಿ ನಿರ್ಮಿಸಿರುವ ದೇವಾಲಯವಿದು. ಒಳಭಾಗದಲ್ಲಿ ಲಿಂಗ ಮತ್ತು ನಂದಿಯನ್ನು ಪ್ರತಿಷ್ಠಾಪಿಸಿದ್ದಾರೆ. ಹೊರಭಾಗದಲ್ಲಿ ಬಿಲ್ಪವೃಕ್ಷದ ಕೆಳಗೆ ಹಳೆಯ ಲಿಂಗಾವಶೇಷಗಳು ಕಂಡುಬರುತ್ತವೆ.
೩೦
	ಊರು
	ಜೀರಗವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಬಸವೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಗರ್ಭಗೃಹವು ಪ್ರದಕ್ಷಿಣಾ ಪಥವನ್ನು ಹೊಂದಿದೆ. ಇದು ಮಾಳಿಗೆ ಶೈಲಿಯ ಕಟ್ಟಡವಾಗಿದ್ದು, ಚಾವಣಿಯನ್ನು ಶಿಸ್ತಾದ ಕಲ್ಲಿನ ಹಲಗೆ, ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಿ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಇತ್ತೀಚಿನ ನಂದಿಶಿಲ್ಪವಿದೆ. ಸಭಾಗೃಹದ ಗೋಡೆಯಲ್ಲಿ ಸಪ್ತಮಾತೃಕೆಯ ಶಿಲ್ಪಫಲಕವನ್ನು ಅಳವಡಿಸಲಾಗಿದೆ. ಹಳೆಯದೆನ್ನಬಹುದಾದ ಸಣ್ಣ ಲಿಂಗವಿದೆ. ಹೊರಗೆ ಮರದ ಕೆಳಗೆ ಹಳೆಯ ದೇವಾಲಯದ ಕಂಬವನ್ನು ಕಾಣಬಹುದು. ಇಲ್ಲಿನ ಶಿಲ್ಪ ಮತ್ತು ವಾಸ್ತು ಅವಶೇಷಗಳಿಂದ, ಇಲ್ಲಿ ಹಳೆಯ ದೇವಾಲಯವಿದ್ದ ಸೂಚನೆಗಳು ದೊರೆಯುತ್ತವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೩೧-೪೫)
೩೧
	ಊರು
	ಜೋಗಿಎಲ್ಲಾಪುರ

	ಸ್ಥಳ
	ಊರ ಅಗಸಿ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಚಕ್ಕೆಕಲ್ಲು ಮತ್ತು ಮಣ್ಣಿನ ಒರಟುಗೋಡೆಯ ಕುಬ್ಜ ಕೊಠಡಿಯಲ್ಲಿ ಭಗ್ನಗೊಂಡಿರುವ ಹಳೆಯ ಲಿಂಗವಿದೆ. ಯೋನಿಪೀಠವು ನೆಲಮಟ್ಟದಲ್ಲಿದ್ದು, ಭಗ್ನಗೊಂಡಿದೆ. ರುದ್ರಭಾಗವಾಗಿ ಒರಟುಗುಂಡೊಂದನ್ನು ಇಟ್ಟಿದ್ದಾರೆ. ಲಿಂಗದ ಮುಂಭಾಗದಲ್ಲಿ ಒರಟುಕಲ್ಲು ಗುಂಡುಗಳನ್ನು ನೆಲದಲ್ಲಿ ಹುಗಿಯಲಾಗಿದೆ.
೩೨
	ಊರು
	ಡೋರಿ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಒಂದೇ ಕೊಠಡಿಯ ದೇವಾಲಯವಿದು. ಮೇಲೆ ಹೆಂಚನ್ನು ಹೊದಿಸಲಾಗಿದೆ. ಕೊಠಡಿಯಲ್ಲಿ ಪ್ರಾಚೀನ ದೇವಾಲಯಕ್ಕೆ ಸಂಬಂಧಿಸಿದ ಲಿಂಗದ ಭಗ್ನಭಾಗಗಳಿವೆ. ಹೊರಗೆ ಐದು ಪಾಣಿಪೀಠಗಳಿವೆ. ಈ ಶಿಲ್ಪಾವಶೇಷಗಳಿಂದ ಇಲ್ಲಿ ಪ್ರಾಚೀನ ಶಿವಾಲಯವಿತ್ತೆಂದು ಸ್ಪಷ್ಟವಾಗುತ್ತದೆ.
೩೩
	ಊರು
	ತಡಕೋಡ

	ಸ್ಥಳ
	ತಿಮ್ಮಾಪುರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಗರ್ಭಗೃಹ ದ್ವಾರ ಸರಳರಚನೆಯದು. ಲಲಾಟಬಿಂಬದಲ್ಲಿದ್ದ ಉಬ್ಬುಶಿಲ್ಪವನ್ನು ಭಗ್ನಗೊಳಿಸಲಾಗಿದೆ. ಇಕ್ಕೆಲಗಳಲ್ಲಿ ಚಾಮರಗಳನ್ನು ಬಿಡಿಸಲಾಗಿದೆ. ಇದೇ ರೀತಿ ಅಂತರಾಳ ದ್ವಾರದ ಲಲಾಟಬಿಂಬದಲ್ಲೂ ಉಬ್ಬುಶಿಲ್ಪ ಭಗ್ನಗೊಂಡಿದ್ದು, ಜಿನನನ್ನು ಹೋಲುತ್ತದೆ. ಹಾಗು ಚಾಮರಗಳನ್ನು ಕಾಣಬಹುದು. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವುಂಟು. ಅರ್ಧಕಂಬಗಳು ರಚನೆಯಲ್ಲಿ ಸ್ಥಳೀಯ ಶೈಲಿಯಲ್ಲಿವೆ. ನವರಂಗದಲ್ಲಿರುವ ಕಂಬಗಳು ಚೌಕ ಅಲಂಕರಣದವು. ದೇವಕೋಷ್ಠಗಳಿದ್ದು, ಸೂಕ್ಷ್ಮದ್ವಾರ ಮತ್ತು ಶಿಖರಗಳಿಂದ ಅಲಂಕೃತವಾಗಿವೆ. ಚಾವಣಿ ಮತ್ತು ಭಿತ್ತಿಭಾಗಗಳು ಜೀರ್ಣೋದ್ಧಾರಗೊಂಡಿವೆ.
ದೇವಾಲಯದಲ್ಲಿ ಲಿಂಗ, ನಂದಿ, ಗಣಪತಿ ಮತ್ತು ಭೈರವಿಶಿಲ್ಪಗಳಿವೆ. ಬೈಲಹೊಂಗಲ ರಸ್ತೆಯಲ್ಲಿ ದೀಪದ ಕಂಬಕ್ಕೆ ಒರಗಿಸಿದ ಸರಸ್ವತಿಯ ಭಗ್ನಶಿಲ್ಪವಿದೆ.
ದೇವಾಲಯದಲ್ಲಿರುವ ಯಾದವ ರಾಮಚಂದ್ರನ ಕ್ರಿ.ಶ. ೧೨೮೨ರ ಶಾಸನವು, ಕನ್ನರದೇವನ ಅರಸಿಯ ಆದೇಶದ ಮೇರೆಗೆ ಸರ್ವಾಧಿಕಾರಿ ಮಾಯಿದೇವನು ಬಸದಿಯನ್ನು ನಿರ್ಮಿಸಿದನೆಂದಿದೆ (ಸೌಇಇ : XV : ೧೯೯). ಮತ್ತೊಂದು ಶಾಸನದಲ್ಲಿ ಜೈನಯತಿಗಳ ಉಲ್ಲೇಖವಿದ್ದು, ಚಂದ್ರನಾಥ ತೀರ್ಥಂಕರನ ಸ್ತೋತ್ರದ ಉಲ್ಲೇಖವಿದೆ. ಮೇಲೆ ತಿಳಿಸಿದ ಲಲಾಟಬಿಂಬದ ಉಬ್ಬುಶಿಲ್ಪಗಳು ಮತ್ತು ಶಾಸನಾಧಾರಗಳಿಂದ ಈ ದೇವಾಲಯ ಮೂಲತಃ ಜೈನಬಸದಿಯಾಗಿದ್ದು, ನಂತರದ ಕಾಲದಲ್ಲಿ ಶೈವದೇವಾಲಯವನ್ನಾಗಿ ಪರಿವರ್ತಿಸಲಾಗಿದೆ. ಮೇಲಿನ ದೇವಾಲಯವು ಯಾದವರ ಕಾಲದಲ್ಲಿ ನಿರ್ಮಾಣಗೊಂಡಿದ್ದು, ಕಾಲನಿರ್ದೇಶಿತವಾಗಿದೆ. ಹಾಗಾಗಿ ಇದು ಮಹತ್ವದ ಸ್ಮಾರಕವೆನ್ನಬಹುದು.
೩೪
	ಊರು
	ತಡಕೋಡ

	ಸ್ಥಳ
	ಹಾಳೂರು

	ಸ್ಮಾರಕ
	ಸಿದ್ದೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗೋಡೆ ಚಕ್ಕೆಕಲ್ಲಿನದು. ಸಭಾಗೃಹದಲ್ಲಿ ಚೌಕ ಮತ್ತು ಅಷ್ಟಮುಖ ರಚನೆಯ ಕಂಬಗಳು ಕಂಡುಬರುತ್ತವೆ. ಪ್ರಾಚೀನ ದೇವಾಲಯವು ಬಿದ್ದು ಹೋದನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿಕೊಂಡಿದ್ದಾರೆ. ಹಿಂದೆ ಇದು ಸಿದ್ದಾಪುರ ಗ್ರಾಮವಾಗಿತ್ತು. ಬ್ರಿಟಿಷರ ಕಿರುಕುಳದಿಂದ ಈ ಊರನ್ನು ತೆರವು ಮಾಡಿದ ಜನರು ತಡಕೋಡದಲ್ಲಿ ನೆಲಸಿದರಂತೆ. ಸಿದ್ದಾಪುರ ದೇಸಗತಿ ಗ್ರಾಮವಾಗಿತ್ತು.
ಗರ್ಭಗೃಹದಲ್ಲಿರುವ ಲಿಂಗ ಕಲ್ಯಾಣ ಚಾಲುಕ್ಯರ ಕಾಲದ್ದು. ಸಭಾಗೃಹದಲ್ಲಿ ಭಗ್ನಗೊಂಡಿರುವ ಗಣಪತಿ ಮತ್ತು ನಂದಿ ಶಿಲ್ಪಾವಶೇಷಗಳಿವೆ. ದೇವಾಲಯದ ಹಿಂಭಾಗದಲ್ಲಿ ಭಗ್ನಗೊಂಡಿರುವ ಸಪ್ತಮಾತೃಕೆಯರ ಶಿಲ್ಪಫಲಕವಿದೆ. ದೇವಾಲಯದ ಪಕ್ಕದಲ್ಲಿ ಬಾವಿಯುಂಟು.
ಸಭಾಗೃಹದಲ್ಲಿರುವ ಶಾಸನವು ಪ್ರಕಟಗೊಂಡಿರುವ ಬಗ್ಗೆ ಮಾಹಿತಿ ಲಭ್ಯವಾಗಿಲ್ಲ.
೩೫
	ಊರು
	ತಲವಾಯಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಆರ್.ಸಿ.ಸಿ.

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ತೆರದ ಸಭಾ ಮಂಟಪಗಳಿರುವ ಈ ಕಟ್ಟಡವನ್ನು ೧೯೯೭-೯೮ರ ಸಾಲಿನ ನೋಂದಣಿ ಶುಲ್ಕದ ಅನುದಾನದಲ್ಲಿ ನಿರ್ಮಿಸಿದ್ದು, ಸಭಾಭವನ ಎಂದು ಹೆಸರಿಸಲಾಗಿದೆ.
ಗರ್ಭಗೃಹದಲ್ಲಿ ವೇದಿಕೆಯ ಮೇಲೆ ಪ್ರಾಚೀನ ಲಿಂಗವನ್ನು ಪ್ರತಿಷ್ಠಾಪಿಸಿದ್ದಾರೆ. ಹೊರ ಭಾಗದಲ್ಲಿ ಹಳೆಯ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಅವುಗಳಲ್ಲಿ ಭೈರವಿ, ವೀರ ಮತ್ತು ನಾಗಶಿಲ್ಪಗಳು ಪ್ರಮುಖವಾಗಿವೆ.
೩೬
	ಊರು
	ತಲವಾಯಿ

	ಸ್ಥಳ
	ಊರ ಈಶಾನ್ಯ ಮೂಲೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ತೆರದ ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ವೇದಿಕೆಯ ಮೇಲೆ ಪ್ರಾಚೀನ ಲಿಂಗವನ್ನು ಇಡಲಾಗಿದೆ. ಹೊರಭಾಗದಲ್ಲಿ ಭಗ್ನಗೊಂಡ ಶಾಸನಶಿಲ್ಪವಿದೆ. ಬಹುಶಃ ಇಲ್ಲಿ ಹಳೆಯ ದೇವಾಲಯವಿದ್ದು, ಅದು ಹಾಳಾದ ನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿರಬೇಕು. ಇದನ್ನು ಮೇಲಿನ ಶಿಲ್ಪಾವಶೇಷಗಳು ಪುಷ್ಠೀಕರಿಸುತ್ತವೆ.
೩೭
	ಊರು
	ತೇಗೂರು

	ಸ್ಥಳ
	ದುಬ್ಬನಮಟ್ಟಿ ಹೊಲ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಹಿಂದು-ಮುಸ್ಲಿಂ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸುಮಾರು ದಶಕಗಳ ಹಿಂದೆ ನಿರ್ಮಿಸಿರುವ ಒಂದೇ ಕೊಠಡಿಯ ದೇವಾಲಯವಿದು. ಮೇಲೆ ಸುತ್ತಲು ಮುಂಚಾಚಿದ ಸೂರಿನ ರಚನೆ ಇದ್ದು, ಅದಕ್ಕೆ ಆಧಾರವಾಗಿ ಕೆಳಭಾಗದಲ್ಲಿ ಕಲ್ಲಿನ ಜಂತಿಗಳನ್ನು ಅಳವಡಿಸಿದ್ದಾರೆ. ಗರ್ಭಗೃಹದ ಮೇಲಿರುವ ಗಾರೆಶಿಖರವು ಕಲಾತ್ಮಕವಾಗಿದ್ದು, ಸಣ್ಣಗೂಡುಗಳಿಂದ ಅಲಂಕರಣಗೊಂಡಿದೆ. ಶಿಖರದ ಮುಂಭಾಗದಲ್ಲಿ ಕಲ್ಲಿನ ಫಲಕವನ್ನು ಅಳವಡಿಸಿದ್ದು, ಅದರಲ್ಲಿ ನಿರ್ಮಾಣಕಾಲದಲ್ಲಿ ನಮೂದಿಸಲಾಗಿದೆ. ಅದು ಎತ್ತರದಲ್ಲಿರುವುದರಿಂದ ಹಾಗು ಮೇಲೇರಲು ಸಾಧ್ಯವಾಗದ ಕಾರಣ ಗ್ರಹಿಸಲಾಗಿಲ್ಲ. ಈ ಫಲಕದ ಕೆಳಗೆ ದೊಡ್ಡ ಗೂಡೊಂದನ್ನು ರಚಿಸಲಾಗಿದೆ.
ದೇವಾಲಯದಲ್ಲಿ ಹಳೆಯ ಲಿಂಗವಿದ್ದು, ರುದ್ರಭಾಗದಲ್ಲಿ ಗುಂಡನ್ನು ಅಳವಡಿಸಿದ್ದಾರೆ. ಲಿಂಗದ ಯೋನಿಪೀಠದ ಜಲಹರಿಯು ಕೀರ್ತಿಮುಖದ ಅಲಂಕರಣವನ್ನು ಹೊಂದಿದೆ.
ಈ ಊರಿನ ಚಾವಡಿ ಹತ್ತಿರವಿರುವ ಶಾಸನವು ಕ್ರಿ.ಶ. ೧೦೮೨ಕ್ಕೆ ಸೇರಿದ್ದು, ಆರನೆಯ ವಿಕ್ರಮಾದಿತ್ಯನದು. ಜಯದೇವಗಾವುಂಡ ಎಂಬುವನು ಕಲಿದೇವ ದೇವಾಲಯವನ್ನು ನವೀಕರಿಸಿ ದಾನ ಮಾಡಿದನೆಂದು ತಿಳಿಸುತ್ತದೆ. ಬಹುಶಃ ಈ ಶಾಸನ ಉಲ್ಲೇಖಿಸುವ ಕಲಿದೇವ, ಹಳೆ ತೇಗೂರಿನ ಕಲ್ಮೇಶ್ವರ ಇರಬಹುದು (ಸೌಇಇ XI-ii : ೧೨೮).
೩೮
	ಊರು
	ದುಬ್ಬನಮಟ್ಟಿ

	ಸ್ಥಳ
	ಊರ ದಕ್ಷಿಣ ಹೊಲ

	ಸ್ಮಾರಕ
	ಕಲ್ಮೇಶ್ವರ ಲಿಂಗ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಹಿಂದು-ಮುಸ್ಲಿಂ

	ಸ್ಥಿತಿ
	—

	ಸಂರಕ್ಷಣೆ
	—


ತೆರೆದ ಬಯಲಿನ ಎತ್ತರದ ಸ್ಥಳದಲ್ಲಿ ಹಳೆಯ ಲಿಂಗ ಮತ್ತು ಭೈರವಿಶಿಲ್ಪಗಳಿವೆ. ಭೈರವಿಶಿಲ್ಪ ಭಗ್ನಗೊಂಡಿದೆ. ಇವು ಪ್ರಾಚೀನ ಶಿವಾಲಯವೊಂದಕ್ಕೆ ಸಂಬಂಧಿಸಿವೆ. ದೇವಾಲಯವು ಅವನತಿ ಹೊಂದಿದ್ದು, ಅದರ ನೆಲೆ ಯಾವುದೆಂಬುದು ತಿಳಿದುಬರುವುದಿಲ್ಲ.
೩೯
	ಊರು
	ದೇವರಹುಬ್ಬಳ್ಳಿ

	ಸ್ಥಳ
	ಊರ ದಕ್ಷಿಣ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿರುವ ದೇವಾಲಯದಲ್ಲಿ ಪ್ರಾಚೀನ ಕಾಲದ ಲಿಂಗವಿದೆ. ಗರ್ಭಗೃಹದ ಚಾವಣಿ ಕಲ್ಲಿನದು. ಮೇಲೆ ಗಾರೆಶಿಖರವನ್ನು ರಚಿಸಿದ್ದಾರೆ. ಸಭಾಗೃಹದ ಚಾವಣಿಗೆ ಹೆಂಚನ್ನು ಹೊದಿಸಲಾಗಿದೆ. ಗೋಡೆಯನ್ನು ಸ್ಥಳೀಯವಾಗಿ ದೊರೆಯುವ ಚಕ್ಕೆಕಲ್ಲು ಮತ್ತು ಸಿಮೆಂಟಿನಿಂದ ಕಟ್ಟಲಾಗಿದೆ.
೪೦
	ಊರು
	ದೇವರಹುಬ್ಬಳ್ಳಿ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ರಂಗನಾಥ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣೆಯುಂಟು, ಇದಕ್ಕೆ ಹೊಂದಿಕೊಂಡಂತೆ ಗೋಡೆಗಂಬಗಳಿವೆ. ಅಂತರಾಳದ್ವಾರವು ಅರ್ಧಕಂಬಗಳ ಅಲಂಕರಣೆಯನ್ನು ಹೊಂದಿದ್ದು, ಇಕ್ಕೆಲಗಳಲ್ಲಿ ಜಾಲಂಧ್ರಗಳನ್ನು ಕಾಣಬಹುದು. ಇದನ್ನು ಹೊಂದಿಕೊಂಡಂತೆ ಗೋಡೆಗಂಬಗಳಿವೆ. ನವರಂಗದಲ್ಲಿ ಚೌಕ ಮತ್ತು ದುಂಡುರಚನೆಯ ಕಂಬಗಳಿವೆ. ದುಂಡನೆಯ ಭಾಗವು ಬಳೆಗಳ ಅಲಂಕರಣದಿಂದ ಕೂಡಿದೆ. ಅಂತರಾಳದಿಂದ ಕೂಡಿದೆ. ಅಂತರಾಳದಿಂದ ಪ್ರವೇಶಮಂಟಪದವರೆಗೆ ಮೇಲ್ಭಾಗದಲ್ಲಿ ಮಹಡಿ ಇದ್ದು, ಹೆಂಚಿನ ಚಾವಣಿಯನ್ನು ನಿರ್ಮಿಸಲಾಗಿದೆ. ಗರ್ಭಗೃಹದ ಮೇಲಿರುವ ಶಿಖರ ಸಿಮೆಂಟಿನದು.
ಗರ್ಭಗೃಹದಲ್ಲಿರುವ ವಿಷ್ಣುವಿನ ಶಿಲ್ಪವು ಕೀರ್ತಿಮುಖ ಸಹಿತ ಯಾಳ ಮತ್ತು ಲತಾ ಬಳ್ಳಿಗಳ ಅಲಂಕರಣದಿಂದ ಕೂಡಿದೆ. ಚತುರ್ಭುಜ ವಿಷ್ಣು ಶಿಲ್ಪವು ನೋಡಲು ಸುಂದರವಾಗಿದ್ದು, ಎತ್ತರವಾದ ಪಾಣಿಪೀಠದ ಮೇಲಿದೆ.
ಈ ದೇವಾಲಯದ ಹತ್ತಿರವಿರುವ ಕೋಡಿ ಬಸವಣ್ಣನ ಗುಡಿ ಮುಂದಿರುವ ಕ್ರಿ.ಶ. ೧೨೦೬ರ ಶಾಸನ ಜನಕೇಶಿಯದು. ಅಗ್ರಹಾರ ಹುಪ್ಪವಳ್ಳಿಯ ಮಹಾಜನರು ಮಹಾಲಕ್ಷ್ಮೀದೇವಿಯನ್ನು ಪ್ರತಿಷ್ಠಾಪಿಸಿ, ದೇವಾಲಯಕ್ಕೆ ಭೂದಾನ ಮಾಡಿದ ಉಲ್ಲೇಖವಿದೆ (ಸೌಇಇ xv : ೨೩೨ : ಕಇ V : ೬೬). ಬಹುಶಃ ಇದು ಮೇಲಿನ ದೇವಾಲಯಕ್ಕೆ ಸಂಬಂಧಿಸಿದ ಶಾಸನವಿರಬಹುದು. ದೇವರ ಹುಬ್ಬಳ್ಳಿಯ ಪ್ರಾಚೀನ ಹೆಸರು ಹುಪ್ಪವಳ್ಳಿ ಎಂದಿದೆ. ಮೇಲಿನ ದೇವಾಲಯದಿಂದಾಗಿ ಹುಪ್ಪವಳ್ಳಿಯನ್ನು ದೇವರ ಹುಬ್ಬಳ್ಳಿ ಎಂದು ಕರೆಯಲಾಗಿದೆ.
೪೧
	ಊರು
	ಧಾರವಾಡ

	ಸ್ಥಳ
	ಸೈದಾಪುರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಾಣಗೊಂಡ ಆರ್.ಸಿ.ಸಿ. ದೇವಾಲಯವಿದು. ಈ ಮೊದಲು ಸೀಮೆಹೆಂಚಿನ ಹಳೆಯ ದೇವಾಲಯವಿತ್ತು. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಉಳಿದಂತೆ ಯಾವುದೇ ಶಿಲ್ಪಾವಶೇಷಗಳು ಕಾಣಬರುವುದಿಲ್ಲ.
೪೨
	ಊರು
	ಧಾರವಾಡ

	ಸ್ಥಳ
	ಮದಿಹಾಳ

	ಸ್ಮಾರಕ
	ಈಶ್ವರ ದೇವಾಲಯ

	ಅಭಿಮುಖ
	ಪಶ್ಚಿಮ

	ಕಾಲ
	೧೮೩೨

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಪ್ರಸ್ತುತ ಈಶ್ವರ ದೇವಾಲಯವು ಲಕ್ಷ್ಮೀನರಸಿಂಹ ದೇವಾಲಯದ ಆವರಣದಲ್ಲಿದೆ. ಈ ದೇವಾಲಯಗಳನ್ನು ಕ್ರಿ.ಶ.೧೮೩೨ ರಲ್ಲಿ ಶ್ರೀನಿವಾಸರಾವ್ ಎಂಬುವರು ಕಟ್ಟಿಸಿದ್ದಾರೆ. ಆವರಣದ ಈಶಾನ್ಯ ಮೂಲೆಯಲ್ಲಿರುವ ಒಂದೇ ಕೊಠಡಿಯ ಈಶ್ವರ ದೇವಾಲಯದಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಲಿಂಗವಿದೆ. ಬಹುಶಃ ಈ ಲಿಂಗವನ್ನು ಬೇರೊಂದು ದೇವಾಲಯದಿಂದ ತಂದು ಪ್ರತಿಷ್ಠಾಪಿಸಿರಬಹುದು. ಮಾಧ್ವ ಸಂಪ್ರದಾಯದ ಲಕ್ಷ್ಮೀನರಸಿಂಹ ದೇವಾಲಯದ ಆವರಣದಲ್ಲಿ ಶಿವಲಿಂಗವಿರುವುದು ಗಮನಾರ್ಹ.
೪೩
	ಊರು
	ಧಾರವಾಡ

	ಸ್ಥಳ
	ವಿದ್ಯಾಗಿರಿ

	ಸ್ಮಾರಕ
	ಮೈಲಾರಲಿಂಗೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಗರ್ಭಗೃಹ ಮತ್ತು ನವರಂಗಗಳಿರುವ ದೇವಾಲಯವು ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಬಾಗಿಲನ್ನು ಸ್ಥಳೀಯ ಶೈಲಿಯಲ್ಲಿ ರಚಿಸಿ ಅಳವಡಿಸಿದ್ದಾರೆ. ನವರಂಗದಲ್ಲಿ ತಿರುಗಣೆ ಯಂತ್ರದಿಂದ ಕಡೆದ ಕಂಬಗಳಿದ್ದು, ಬಳೆಗಳ ಅಲಂಕರಣವನ್ನು ಹೊಂದಿವೆ. ಗೋಡೆಗಳಲ್ಲಿರುವ ಕಂಬಗಳು ಚೌಕ ಮತ್ತು ಒಳಹೊರ ರಚನೆಗಳಿಂದ ಕೂಡಿವೆ. ಜೀರ್ಣೋದ್ಧಾರದ ವೇಳೆ ಗರ್ಭಗೃಹವನ್ನು ಅಗಲಗೊಳಿಸಿ, ಅರ್ಧಮಂಟಪವನ್ನು ಕೈಬಿಟ್ಟಿರುವಂತೆ ಕಾಣುತ್ತದೆ. ಗೋಡೆ ದಿಂಡುಗಲ್ಲಿನದು. ಹೊರಭಾಗದಲ್ಲಿ ದೇವಾಲಯದ ಹಳೆಯ ವಾಸ್ತು ಅವಶೇಷಗಳಿವೆ.
ಗರ್ಭಗೃಹದ ಗೋಡೆಯಲ್ಲಿರುವ ಗೂಡಿನಲ್ಲಿ ಮೈಲಾರಲಿಂಗೇಶ್ವರನ ಪ್ರತಿಮೆ ಇದೆ. ಕೆಳಗೆ ನೆಲಮಟ್ಟದಲ್ಲಿ ಲಿಂಗವಿದೆ. ನವರಂಗದಲ್ಲಿರುವ ನಂದಿ ಇತ್ತೀಚಿನದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿ, ಮತ್ತಿತರ ಶಿಲ್ಪಾವಶೇಷಗಳಿವೆ.
೪೪
	ಊರು
	ಧಾರವಾಡ

	ಸ್ಥಳ
	ಎಸ್.ಡಿ.ಎಂ. ಕಾಲೇಜ್

	ಸ್ಮಾರಕ
	ಸೋಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಸುಂದರವಾದ ಪರಿಸರದಲ್ಲಿದೆ. ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಒಳಗೊಂಡಿರುವ ದೇವಾಲಯವು ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದಲ್ಲಿ ಭಿತ್ತಿಗೆ ಹೊಂದಿಕೊಂಡಂತೆ ಎರಡೆರೆಡು ಕಂಬಗಳನ್ನು ಮೂರೂ ಕಡೆ ಅಳವಡಿಸಲಾಗಿದೆ. ಇದರಿಂದ ಒಳ ಭಿತ್ತಿಯ ಭದ್ರತೆ ಮತ್ತು ಅಲಂಕರಣ ಹೆಚ್ಚುವುದಲ್ಲದೆ, ಮೇಲಿನ ಚಾವಣಿ ಭಾರವನ್ನು ಸಮರ್ಥವಾಗಿ ಹೊರಲು ಸಾಧ್ಯವಾಗಿದೆ. ಈ ಹಿನ್ನೆಲೆಯಲ್ಲಿ ಗರ್ಭಗೃಹವನ್ನು ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬು ಶಿಲ್ಪವಿದೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳು ಮತ್ತು ತಳದಲ್ಲಿ ದ್ವಾರಪಾಲಕರ ಉಬ್ಬು ಶಿಲ್ಪಗಳನ್ನು ಬಿಡಿಸಲಾಗಿದೆ. ಉಳಿದಂತೆ ಪಟ್ಟಿಗಳಲ್ಲಿ ಯಾವುದೇ ಕೆತ್ತನೆಗಳಿಲ್ಲ. ಅರ್ಧಮಂಟಪದ ಒಳಚಾವಣಿಯನ್ನು ಕಮಾನಿನಾಕಾರದಲ್ಲಿ ಜೀರ್ಣೋದ್ಧಾರ ಮಾಡಿದ್ದಾರೆ. ಹಾಗು ದಕ್ಷಿಣ ಮತ್ತು ಉತ್ತರದಲ್ಲಿ ಪ್ರವೇಶದ್ವಾರಗಳನ್ನು ಹೊಂದಿದೆ. ನವರಂಗದಲ್ಲಿರುವ ಕಂಬಗಳು ಚೌಕ ಮತ್ತು ಪಟ್ಟಿಗಳ ಅಲಂಕರಣದಿಂದ ಕೂಡಿವೆ. ಉಳಿದಂತೆ ಗೋಡೆಗಂಬಗಳು, ತೊಲೆಗಳು ಮತ್ತು ಶಿಲಾಚಪ್ಪಡಿಗಳನ್ನು ಬದಲಿಸಲಾಗಿದೆ. ಆದರೆ ಒಳಚಾವಣಿಯ ಮಧ್ಯದಲ್ಲಿರುವ ಭುವನೇಶ್ವರಿಯಲ್ಲಿ ನಾಲ್ಕು ಸುತ್ತುಗಳ ಕಮಲದಳಗಳ ಅಲಂಕರಣವಿದ್ದು, ನಾಲ್ಕೂಮೂಲೆಗಳಲ್ಲಿ ಕೀರ್ತಿಮುಖದ ರಚನೆಗಳನ್ನು ಬಿಡಿಸಲಾಗಿದೆ. ನವರಂಗದ ಪೂರ್ವದಿಕ್ಕಿನಲ್ಲಿ ಪ್ರವೇಶದ್ವಾರವಿದೆ. ಈ ದ್ವಾರವು ಇತ್ತೀಚಿನ ರಚನೆಯಾಗಿದ್ದು, ಪ್ರಾಚೀನ ಹೊಸ್ತಿಲನ್ನು ಹೊಂದಿದೆ. ಗರ್ಭಗೃಹದ ಹೊರಭಿತ್ತಿ ಮತ್ತು ಉಳಿದ ಭಿತ್ತಿ ಭಾಗಗಳು ಜೀರ್ಣೋದ್ಧಾರಗೊಂಡಿವೆ. ಗರ್ಭಗೃಹದ ಮೇಲೆ ಮೆಟ್ಟಿಲಾಕಾರದ ಶಿಖರವಿದ್ದು, ಕಳಸವನ್ನು ಒಳಗೊಂಡಿರುವುದು. ಮೇಲೆ ತಿಳಿಸಿದಂತೆ ಗರ್ಭಗೃಹದಲ್ಲಿ ಭಿತ್ತಿಗೆ ಹೊಂದಿಕೊಂಡಂತೆ ಮೂರು ಭಾಗಗಳಲ್ಲಿ ಜೋಡಿ ಕಂಬಗಳನ್ನು ಅಳವಡಿಸಿದೆ. ಇದು ಈ ಭಾಗದಲ್ಲಿ, ಅದರಲ್ಲೂ ಗೋವೆ ಕದಂಬರ ದೇವಾಲಯಗಳಲ್ಲಿ ಬೆಳೆದು ಬಂದ ವಿಶಿಷ್ಠವಾಸ್ತು ಶೈಲಿಯನ್ನಬಹುದು. ಇದೇ ರೀತಿಯ ವಾಸ್ತುರಚನೆಗಳು ಧಾರವಾಡ ಜಿಲ್ಲೆಯ ಇತರೆಡೆಗಳಲ್ಲಿ ವಿರಳವಾಗಿ ಕಂಡು ಬರುತ್ತವೆ. ದೇವಾಲಯದಲ್ಲಿ ಸೊಮೇಶ್ವರನ ಸ್ವಯಂಭುಲಿಂಗವಿದೆ. ಲಿಂಗವು ದೊಡ್ಡದಿದ್ದು, ನೆಲಮಟ್ಟದಲ್ಲಿದೆ. ದೂರದ ಊರುಗಳಿಂದ ಹೆಚ್ಚಿನ ಸಂಖ್ಯೆಯಲ್ಲಿ ಭಕ್ತರು ಬರುತ್ತಾರೆ. ನವರಂಗದಲ್ಲಿರುವ ಗೂಡುಗಳಲ್ಲಿ ಗಣಪತಿ ಮತ್ತು ಮಹಿಷಮರ್ದಿನಿ ಶಿಲ್ಪಗಳಿವೆ. ಮುಂದಿರುವ ಆಂಜನೇಯ ಗುಡಿಯಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳು ಕಂಡು ಬರುತ್ತವೆ.
೪೫
	ಊರು
	ನರೇಂದ್ರ

	ಸ್ಥಳ
	ಕುಂಬಾರ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹವನ್ನು ಕಲ್ಲಿನಿಂದ ನಿರ್ಮಿಸಲಾಗಿದ್ದು, ಸಭಾಗೃಹವನ್ನು ಮಾಳಿಗೆಶೈಲಿಯಲ್ಲಿ ಕಟ್ಟಲಾಗಿದೆ. ಮುಂಭಾಗದಲ್ಲಿರುವ ಪ್ರವೇಶಮಂಟಪಕ್ಕೆ ಸೀಮೆಹೆಂಚಿನ ಚಾವಣಿಯನ್ನು ಹೊದಿಸಲಾಗಿದೆ.
ಗರ್ಭಗೃಹದಲ್ಲಿರುವ ಹಳೆಯ ಲಿಂಗವು ವೇದಿಕೆ ಮೇಲಿದೆ. ಸಭಾಗೃಹದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಕುಬ್ಜ ವಿಷ್ಣು ಶಿಲ್ಪ, ಲಿಂಗದ ರುದ್ರಭಾಗ ಮತ್ತು ಶಾಸನವೊಂದು ಕಂಡುಬರುತ್ತದೆ. ಇದೇ ಊರಿನ ಧಾರವಾಡ ರಸ್ತೆಯಲ್ಲಿರುವ ವೀರಣ್ಣಗುಡಿಯ ಮುಂಭಾಗದಲ್ಲಿ ವೀರಗಲ್ಲೊಂದಿದೆ. ಅದರಲ್ಲಿ ಎರಡು ಕಂಬಗಳ ಮೇಲಿರುವ ತೊಲೆಗೆ ಅಳವಡಿಸಿರುವ ಚೌಕಟ್ಟಿನಲ್ಲಿ ವ್ಯಕ್ತಿಯೊಬ್ಬನು ನಿಂತಿದ್ದಾನೆ. ಇದರ ಮೇಲಿನ ಹಂತದಲ್ಲಿ ಅವನನ್ನು ಅಪ್ಸರೆಯರು ಸ್ವರ್ಗಕ್ಕೆ ಒಯ್ಯುವಂತೆ ಚಿತ್ರಿಸಲಾಗಿದೆ. ಬಹುಶಃ ಇದು ವ್ಯಕ್ತಿಯೊಬ್ಬನ ಬಲಿದಾನವನ್ನು ಸೂಚಿಸುತ್ತದೆ. ಈ ವೀರಗಲ್ಲಿನ ಪಕ್ಕದಲ್ಲಿ ವಿಷ್ಣುಶಿಲ್ಪ ಮತ್ತು ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೪೬-೬೦)
೪೬
	ಊರು
	ನರೇಂದ್ರ

	ಸ್ಥಳ
	ಕುಂಬಾಪುರ ಮಹಲ್

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಉಳಿದಿರುವ ಗರ್ಭಗೃಹ ಇತ್ತೀಚೆಗೆ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಮೇಲೆ ಆರ್.ಸಿ.ಸಿ. ಚಾವಣಿಯನ್ನು ಹಾಕಿದ್ದಾರೆ. ಹೊರಗೋಡೆಯನ್ನು ಸಹ ಸಿಮೆಂಟಿನಿಂದ ಮುಚ್ಚಲಾಗಿದೆ. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ರಚನೆಯನ್ನು ಕಾಣಬಹುದು.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಇದರ ಪಕ್ಕದಲ್ಲಿ ಲಿಂಗವೊಂದರ ರುದ್ರಭಾಗವಿದೆ. ಹೊರಭಾಗದಲ್ಲಿ ಇತ್ತೀಚಿನ ನಂದಿ ಶಿಲ್ಪವಿದೆ.
ದೇವಾಲಯದ ಹೊರಗೆ ಆಗ್ನೇಯ ಮೂಲೆಯಲ್ಲಿ ಶಾಸನವಿದೆ. ಕ್ರಿ.ಶ. ೧೧೨೫ರ ಈ ಶಾಸನವು ಆರನೆಯ ವಿಕರಮಾದಿತ್ಯನ ಕಾಲಕ್ಕೆ ಸೇರಿದೆ. ದಂಡನಾಯಕ ಸಿಂಗರಸನು ಕುಂದೂರಲ್ಲಿ ಕಟ್ಟಿಸಿದ ಶಿವಾಲಯಕ್ಕೆ ಮಹಾಮಂಡಲೇಶ್ವರ ಎರಡನೆಯ ಜಯಕೇಶಿ ಮತ್ತು ಮೈಳಲದೇವಿಯರು ನೀಡಿದ ಭೂದಾನವನ್ನು ಉಲ್ಲೇಖಿಸುತ್ತದೆ (ಎಇ XIII : ಪು. ೨೯೮-೩೧೬). ಈಗಿನ ನರೇಂದ್ರದ ಪ್ರಾಚೀನ ಹೆಸರು ಕುಂದೂರು ಎಂದಿರಬಹುದು. ಪ್ರಾಚೀನ ಕುಂದೂರು ೧೦೦೦ ಪ್ರದೇಶವನ್ನು ನರೇಂದ್ರದ ಪರಿಸರವೆಂದು ಗುರುತಿಸಲಾಗಿದೆ (ಧಾ ಜಿ ಗ್ಯಾ : ಪು. ೭೦).
೪೭
	ಊರು
	ನರೇಂದ್ರ

	ಸ್ಥಳ
	ಖಾನಾಪುರ ಓಣಿ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದಿಂಡುಗಲ್ಲುಗಳಿಂದ ನಿರ್ಮಿಸಿದ ದೇವಾಲಯವಿದು. ಒಳಗೆ ಹಳೆಯ ಪಾಣಿಪೀಠದಲ್ಲಿ ರುದ್ರಭಾಗವನ್ನು ಅಳವಡಿಸಿ ಮಲ್ಲಿಕಾರ್ಜುನಲಿಂಗವೆಂದು ಪೂಜಿಸಲಾಗುತ್ತಿದೆ. ಇದನ್ನು ಇನ್ನೊಂದು ಪಾಣಿಪೀಠದ ಮೇಲೆ ಕೂರಿಸಲಾಗಿದೆ. ಬಹುಶಃ ಈ ಶಿಲ್ಪಾವಶೇಷಗಳನ್ನು ಬೇರೆಡೆಯಿಂದ ತಂದು ಇಟ್ಟಿರಬಹುದು.
೪೮
	ಊರು
	ನರೇಂದ್ರ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಶಂಕರಲಿಂಗನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯವು ನಶಿಸಿದ ನಂತರ, ಈಗಿನ ದೇವಾಲಯವನ್ನು ದಿಂಡುಗಲ್ಲಿನಲ್ಲಿ ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಮುಂಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಹೊರಭಾಗದಲ್ಲಿ ನಾಗಶಿಲ್ಪ ಮತ್ತು ಶಾಸನವಿದೆ. ಇಲ್ಲಿನ ಶಿಲ್ಪಾವಶೇಷಗಳು ಮತ್ತು ಶಾಸನ, ಇಲ್ಲಿದ್ದ ಪ್ರಾಚೀನ ದೇವಾಲಯದ ಮೇಲೆ ಬೆಳಕು ಚೆಲ್ಲುತ್ತವೆ. ಶಾಸನದ ಕಾಲವನ್ನು ಕ್ರಿ.ಶ. ೧೧೨೩, ೧೮,೧೬ ಎನ್ನಲಾಗಿದೆ. ಆರನೆಯ ವಿಕ್ರಮಾದಿತ್ಯನ ಈ ಶಾಸನವು ಮಹಾಮಂಡಲೇಶ್ವರ ಜಯಕೇಶಿಯಾದಿಗಳಿಂದ ಅರಕೆರೆಯ ಶಂಕರದೇವರಿಗೆ ನೀಡಿದ ಭೂದಾನವನ್ನು ಉಲ್ಲೇಖಿಸುತ್ತದೆ (ಎಇ XIII : ಪು. ೩೧೬-೩೨೬). ಇದರಿಂದ ಮೇಲಿನ ಕೆರೆಯ ಪ್ರಾಚೀನ ಹೆಸರು ಅರಕೆರೆ ಎಂದಿರಬಹುದು. ಅಥವಾ ಅಲ್ಲಿನ ಗ್ರಾಮದ ಹೆಸರಾಗಿರಬಹುದು. ಈಗ ಅಲ್ಲಿ ಯಾವುದೇ ಊರಿಲ್ಲ.
೪೯
	ಊರು
	ನವಲೂರು

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹ ಹೊಂದಿರುವ ದೇವಾಲಯದಲ್ಲಿ ಪ್ರಾಚೀನ ಕಾಲದ ಲಿಂಗವಿದೆ. ಗರ್ಭಗೃಹದ ಚಾವಣಿ ಕಲ್ಲಿನದು. ಸಭಾಗೃಹದ ಚಾವಣಿ ಆರ್.ಸಿ.ಸಿ.ರಚನೆಯದಾಗಿದೆ. ಹೊರಗೆ ಹಳೆಯ ದೇವಾಲಯಕ್ಕೆ ಸೇರಿದ ವಾಸ್ತು ಅವಶೇಷಗಳಿವೆ. ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಸಭಾಗೃಹದಲ್ಲಿರುವ ನಂದಿ ಇತ್ತೀಚಿನದು. ಗುಡಿ ಮುಂದೆ ಮರದಕೆಳಗಿರುವ ಗೂಡಿನಲ್ಲಿ ಮೈಲಾರಲಿಂಗನ ಸವೆದ ಶಿಲ್ಪವಿದೆ. ಇದು ವಿಜಯನಗರೋತ್ತರ ಕಾಲದ ರಚನೆಯೆನ್ನಬಹುದು. ಈ ಗೂಡಿನ ಮೇಲೆ ಹಳೆಯ ದೇವಾಲಯಕ್ಕೆ ಸೇರಿದ ಸೂಕ್ಷ್ಮರಚನೆಯ ಶಿಖರದ ಶಿಲ್ಪವನ್ನಿಡಲಾಗಿದೆ. ಕೆಲವೇ ಮೀಟರ್ ಗಳ ಅಂತರದಲ್ಲಿ ಮನೆಯೊಂದಕ್ಕೆ ಸೇರಿದಂತಿರುವ ಗೂಡೊಂದರಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕವನ್ನು ಅಳವಡಿಸಿದ್ದಾರೆ.
ಧಾರವಾಡ ಕ್ರಿ.ಶ. ೯ನೆಯ ಶತಮಾನದ ವೀರಗಲ್ಲು ಶಾಸನವು, ಅಗ್ರಹಾರ ನವಿಲೂರನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ : ಧಾ ಜಿ ಶಾ ಸೂ).
೫೦
	ಊರು
	ನವಲೂರು

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇಲ್ಲಿದ್ದ ಪ್ರಾಚೀನ ಕಾಲದ ದೇವಾಲಯವು ನಾಶಗೊಂಡಿದೆ. ಈ ದೇವಾಲಯಕ್ಕೆ ಸಂಬಂಧಿಸಿದ ಲಿಂಗ ಅದೇ ಸ್ಥಳದಲ್ಲಿದ್ದು, ೧೯೮೬ರಲ್ಲಿ ಗರ್ಭಗೃಹ ಮತ್ತು ಸಭಾಗೃಹಗಳನ್ನು ನಿರ್ಮಿಸಿದ್ದಾರೆ. ಈ ಮೊದಲಿನ ದೇವಾಲಯ ಉತ್ತರಭಿಮುಖವಾಗಿದ್ದಂತೆ ಕಾಣುತ್ತದೆ. ಏಕೆಂದರೆ ಈಗಲೂ ಲಿಂಗವು ಉತ್ತರಾಭಿಮುಖವಾಗಿದೆ. ಆದರೆ ಹೊಸ ದೇವಾಲಯವನ್ನು ಪೂರ್ವಾಭಿಮುಖವಾಗಿ ನಿರ್ಮಿಸಿದ್ದಾರೆ. ಗರ್ಭಗೃಹದ ಚಾವಣಿಯನ್ನು ಶಿಲಾಚಪ್ಪಡಿಗಳಿಂದ ಮುಚ್ಚಲಾಗಿದೆ. ಗೋಡೆಯನ್ನು ದಿಂಡುಗಲ್ಲಿನಿಂದ ಕಟ್ಟಿದ್ದಾರೆ. ಗರ್ಭಗೃಹದ ಸುತ್ತಲೂ ಪ್ರದಕ್ಷಿಣಾಪಥವಿದೆ.
ಗರ್ಭಗೃಹದಲ್ಲಿರುವ ಲಿಂಗದ ಜಲಹರಿ ಪೂರ್ವಕ್ಕಿದೆ. ಅಂದರೆ ಲಿಂಗವು ಉತ್ತರಾಭಿಮುಖವಾಗಿ ಪ್ರತಿಷ್ಠಾಪನೆಗೊಂಡಿದೆ. ಸಮಾನ್ಯವಾಗಿ ರಾಮನ ಹೆಸರಿನಲ್ಲಿ ಪ್ರತಿಷ್ಠಾಪನೆಗೊಂಡ ಲಿಂಗಗಳು ಉತ್ತರಾಭಿಮುಖವಾಗಿರುತ್ತದೆ. ಲಿಂಗವು ಸುಂದರವಾಗಿದ್ದು, ಉಪಾನ, ಕಂಠ, ತ್ರಿಪಟ್ಟಕುಮುದ, ಕಂಠ ಮತ್ತು ಕಪೋತಗಳ ರಚನೆಯನ್ನು ಒಳಗೊಂಡಿದೆ. ರುಧ್ರಭಾಗವು ಪ್ರಮಾಣಬದ್ಧವಾಗಿದ್ದು ಆಕರ್ಷಕವಾಗಿದೆ. ಹಿಂಭಾಗದ ಕೆರೆ ದಂಡೆಯಲ್ಲಿ, ಪ್ರಾಚೀನ ದೇವಾಲಯದ ಭಗ್ನಗೊಂಡಿರುವ ನಂದಿ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೫೧
	ಊರು
	ನಾಯಕನ ಹುಲಿಕಟ್ಟೆ

	ಸ್ಥಳ
	ಧಾರವಾಡ ರಸ್ತೆ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ವೇದಿಕೆಯ ಮೇಲಿರುವ ಗೂಡಿನಲ್ಲಿ ಹಳೆಯಲಿಂಗವಿದೆ. ಗೂಡಿನ ಮೇಲೆ ಸಣ್ಣ ಶಿಖರವಿದೆ. ಹೊರಗೆ ಇತ್ತೀಚಿನ ನಂದಿಶಿಲ್ಪವಿದೆ. ಇದನ್ನು ಗುತ್ತಿಗೆದಾರರೊಬ್ಬರು ಕಟ್ಟಿಸಿಕೊಟ್ಟಿದ್ದಾರೆ.
೫೨
	ಊರು
	ನಿಗದಿ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಗರ್ಭಗೃಹವು ಜೀರ್ಣೋದ್ಧಾರಗೊಂಡಿದ್ದು, ಚಕ್ಕೆಕಲ್ಲು ಮತ್ತು ಮಣ್ಣಿನ ಗೋಡೆಯನ್ನು ನಿರ್ಮಿಸಿದ್ದಾರೆ. ಸಭಾಗೃಹವನ್ನು ಕಲ್ಲುಚಪ್ಪಡಿಗಳಿಂದ ಕಟ್ಟಲಾಗಿದೆ. ಗರ್ಭಗೃಹದ ಮೇಲೆ ಮಣ್ಣುತುಂಬಿದೆ. ಮುಂಭಾಗದಲ್ಲಿ ಕೆಲವು ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿ ಲಿಂಗವಿದ್ದು, ಸಭಾಗೃಹದಲ್ಲಿ ನಂದಿ ಶಿಲ್ಪವಿದೆ. ಲಿಂಗ ರಚನೆಯಲ್ಲಿ ಸರಳವಾಗಿದ್ದರೂ, ಸುಂದರವಾಗಿದೆ.
ಗುಡಿ ಎದುರು ಆರನೆಯ ವಿಕ್ರಮಾದಿತ್ಯನ ಕ್ರಿ.ಶ. ೧೧೧೧ ರ ಶಾಸನವಿದೆ (ಸೌಇಇ XXI : ii ೧೬೦). ಚಾವುಂಡಗಾವುಂಡನು ಮೂಲಸ್ಥಾನದೇವರ ಪ್ರತಿಷ್ಠಾಪನೆಗಾಗಿ ತೇಜೋರಾಶಿ ಪಂಡಿತರಿಗೆ ಭೂಮಿಯನ್ನು ದಾನಮಾಡುತ್ತಾನೆ.
೫೩
	ಊರು
	ನೀರಲಕಟ್ಟಿ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹಳೆಯ ದೇವಾಲಯ ನಶಿಸಿದ ನಂತರ, ಈಗಿನ ದೇವಾಲಯವನ್ನು ೧೯೫೮ ರಲ್ಲಿ ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಗೃಹಗಳಿರುವ ದೇವಾಲಯವು ಕಲ್ಲಿನಲ್ಲಿ ನಿರ್ಮಾಣಗೊಂಡಿದೆ.
ಗರ್ಭಗೃಹದಲ್ಲಿರುವ ಲಿಂಗ ಇತ್ತೀಚಿನದು. ಸಭಾಗೃಹದಲ್ಲಿ ಹಳೆಯ ದೇವಾಲಯಕ್ಕೆ ಸೇರಿದ ಸೂರ್ಯಶಿಲ್ಪವಿದೆ. ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ವೀರಗಲ್ಲು, ಶಾಸನ ಮತ್ತಿತರ ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಶಾಸನ ಅಪ್ರಕಟಿತವಿರುವಂತೆ ಕಂಡುಬರುತ್ತದೆ. ಅಕ್ಷರಗಳು ಸವೆದಿವೆ.
೫೪
	ಊರು
	ಬಾಡ

	ಸ್ಥಳ
	ಊರ ಹೊರಗೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿರುವ ದೇವಾಲಯವನ್ನು ಕಲ್ಲಿನಲ್ಲಿ ನಿರ್ಮಿಸಲಾಗಿದೆ. ಪಕ್ಕದಲ್ಲಿ ಕೆರೆಯುಂಟು.
ಗರ್ಭಗೃಹದಲ್ಲಿ ಎತ್ತರದ ವೇದಿಕೆಯ ಮೇಲೆ ಯೋನಿಪೀಠ ಮತ್ತು ರುದ್ರಭಾಗವಿರುವ ಪ್ರಾಚೀನ ಲಿಂಗವಿದೆ. ಹೊರಗೆ ಹಳೆಯ ದೇವಾಲಯದ ಕಂಬ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
ದೇವಾಲಯದ ಬಳಿ ಇರುವ ಕ್ರಿ.ಶ. ೧೨ನೆಯ ಶತಮಾನದ ಶಾಸನದಲ್ಲಿ, ಈಶ್ವರ ಮತ್ತು ಕೇಶವ ದೇವರಿಗೆ ನೀಡಿದ ಭೂದಾನದ ಉಲ್ಲೇಖವಿದೆ. ಈ ಎಲ್ಲ ಪ್ರಾಚ್ಯಾವಶೇಷಗಳಿಂದ ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ದೇವಾಲಯವಿದ್ದು, ಅನವತಿಗೊಂಡಿರುವುದು ಸ್ಪಷ್ಟವಾಗುತ್ತದೆ.
೫೫
	ಊರು
	ಬೆಣಚಿ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸೀಮೆಹೆಂಚಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿರುವ ದೇವಾಲಯದಲ್ಲಿ ಅಷ್ಟೇನೂ ಪ್ರಾಚೀನವಲ್ಲದ ಲಿಂಗವಿದೆ. ಲಿಂಗದ ರುದ್ರಭಾಗದಲ್ಲಿ ಶಿವನ ಮುಖವನ್ನು ಬಿಡಿಸಿದೆ. ಸಭಾಗೃಹದಲ್ಲಿ ನಂದಿ ಶಿಲ್ಪವಿದೆ. ಹೊರಗೆ ಪ್ರಾಚೀನ ದೇವಾಲಯದ ಹೊಸ್ತಿಲು ಮತ್ತಿತರ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
೫೬
	ಊರು
	ಬೇಲೂರು

	ಸ್ಥಳ
	ಊರ ಪೂರ್ವ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿರುವ ದೇವಾಲಯವನ್ನು ಹಸಿಇಟ್ಟಿಗೆಯಿಂದ ನಿರ್ಮಿಸಿದ್ದಾರೆ. ಚಾವಣಿ ಸಂಪೂರ್ಣವಾಗಿ ಹಾಳಾಗಿದ್ದು, ಅದರ ಮರದ ಕಂಬ, ತೊಲೆ ಮತ್ತು ಜಂತಿಗಳು ಯಥಾಸ್ಥತಿಯಲ್ಲಿವೆ.
ಗರ್ಭಗೃಹದಲ್ಲಿ ಹಳೆಯ ಸಣ್ಣಲಿಂಗವಿದ್ದು, ರುದ್ರಭಾಗದಲ್ಲಿ ಮುಖವನ್ನು ರಚಿಸಿ ಕಂತಿ ಮಾಡಿಸಿದ್ದಾರೆ. ಸಭಾಗೃಹದಲ್ಲಿರುವ ಸೂರ್ಯಶಿಲ್ಪ ಭಗ್ನಗೊಂಡಿದೆ. ದೇವಾಲಯದ ಪಕ್ಕದಲ್ಲಿ ಹಳೆಯ ದೇವಾಲಯಕ್ಕೆ ಸಂಬಂಧಿಸಿದ ಪಾಣಿಪೀಠವೊಂದು ಕಂಡುಬರುತ್ತದೆ.
೫೭
	ಊರು
	ಭೋಗೂರು

	ಸ್ಥಳ
	ಊರ ದಕ್ಷಿಣ ರಸ್ತೆ

	ಸ್ಮಾರಕ
	ಈಶ್ವರ ಲಿಂಗ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ನೆಲಸಮಗೊಂಡಿದೆ. ಗರ್ಭಗೃಹವಿದ್ದಲ್ಲಿ ಲಿಂಗ, ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳಿವೆ. ಇವೆಲ್ಲವೂ ಕಲ್ಯಾಣ ಚಾಲುಕ್ಯರ ಕಾಲದ ದೇವಾಲಯಕ್ಕೆ ಸಂಬಂಧಿಸಿವೆ. ಶಿಲ್ಪಾವಶೇಷಗಳ ಸುತ್ತಲೂ ಗಿಡಗಂಟಿಗಳು ಬೆಳದಿವೆ.
೫೮
	ಊರು
	ಭೋಗೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


೧೯೯೩ರಲ್ಲಿ ನಿರ್ಮಿಸಿದ ದೇವಾಲಯವಿದು. ಈ ಮೊದಲು ಮಾಳಿಗೆ ರಚನೆಯ ದೇವಾಲಯವಿತ್ತು. ಇದಕ್ಕೂ ಮೊದಲು ಪ್ರಾಚೀನ ದೇವಾಲಯವಿದ್ದು, ಅದು ನಶಿಸಿದ ನಂತರ ಮಾಳಿಗೆ ದೇವಾಲಯವನ್ನು, ನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿದಂತೆ ಕಾಣುತ್ತದೆ. ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ.
ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಸಭಾಗೃಹದಲ್ಲಿ ಇತ್ತೀಚಿನ ದೊಡ್ಡ ನಂದಿ ಶಿಲ್ಪವಿದ್ದು, ಸಮೀಪದ ಹೆಬ್ಬಳ್ಳಿಯಲ್ಲಿ ಮಾಡಿಸಿದ್ದಾರೆ. ಈ ನಂದಿ ಶಿಲ್ಪದ ಕಲ್ಲನ್ನು ಸವದತ್ತಿ ಬಳಿಯ ಯಡ್ರಾವಿಯಿಂದ ತರಲಾಗಿದೆ. ಗರ್ಭಗೃಹದ ಹೊರಭಿತ್ತಿಯಲ್ಲಿ ಸಪ್ತಮಾತೃಕೆಯರ ಎರಡು ಶಿಲ್ಪಫಲಕಗಳನ್ನು ಅಳವಡಿಸಿದ್ದಾರೆ. ಇದರಲ್ಲಿ ಒಂದು ಕಲ್ಯಾಣಚಾಲುಕ್ಯ ಶೈಲಿಯಲ್ಲಿದ್ದು, ಮತ್ತೊಂದು ಮಧ್ಯಕಾಲೀನ ರಚನೆಯಂತಿದೆ. ಪತ್ನ ಸಹಿತನಾದ ದಕ್ಷನ ಶಿಲ್ಪವೂ ಇದೆ. ಹೊರಗೆ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಪ್ರಾಚೀನ ಲಿಂಗ, ನಂದಿ, ಭಗ್ನಗೊಂಡ ಸೂಯ್ಯ, ಭೈರವ, ಗಣಪತಿ, ವಿಷ್ಣು ಗಜಲಕ್ಷ್ಮಿ ಮತ್ತಿತರ ಶಿಲ್ಪಾವಶೇಷಗಳಿವೆ. ಹತ್ತಿರದ ಅರಳಿಕಟ್ಟಿಯಲ್ಲಿ ಹಳೆಯ ನಂದಿಶಿಲ್ಪ ಮತ್ತು ಎರಡು ವೀರಗಲ್ಲು ಶಿಲ್ಪಗಳು ಕಂಡುಬರುತ್ತವೆ.
೫೯
	ಊರು
	ಭೋಕ್ಯಾಪುರ

	ಸ್ಥಳ
	ಕೆರೆ ಕೆಳಗೆ

	ಸ್ಮಾರಕ
	ವೀರಭದ್ರೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ನವರಂಗಗಳನ್ನು ಒಳಗೊಂಡಿದೆ. ಗೋಡೆಯನ್ನು ಕಾಡುಗಲ್ಲು ಮತ್ತು ಮಣ್ಣಿನಿಂದ ನಿರ್ಮಿಸಿ, ಮೇಲೆ ಸಿಮೆಂಟ್ ಹಚ್ಚಲಾಗಿದೆ. ಗರ್ಭಗೃಹ ದ್ವಾರ ನಂತರದ ಕಾಲದ್ದು. ನವರಂಗದ ಕಂಬಗಳು ಸರಳವಾಗಿದ್ದು, ಚೌಕ ಮತ್ತು ಅಷ್ಟಮುಖ ರಚನೆಯಲ್ಲಿವೆ.
ದೇವಾಲಯದಲ್ಲಿ ಲಿಂಗವಿದ್ದು ಪೂಜೆಗೊಳ್ಳುತ್ತಿವೆ. ಲಿಂಗದ ಹಿಂಭಾಗದಲ್ಲಿ ವೀರಭದ್ರನ ಶಿಲ್ಪವಿರುವುದರಿಂದ ದೇವಾಲಯವನ್ನು ವೀರಭದ್ರೇಶ್ವರ ಗುಡಿ ಎಂದು ಕರೆಯುತ್ತಾರೆ. ಅರ್ಧಮಂಟಪದಲ್ಲಿ ಭಗ್ನಗೊಂಡ ನಂದಿಶಿಲ್ಪವಿದೆ. ಹೊರಗೆ ಸಪ್ತಮಾತೃಕೆಯರ ಶಿಲ್ಪಫಲಕ, ದಕ್ಷ ಹಾಗೂ ಭಿನ್ನಗೊಂಡಿರುವ ಶಿಲ್ಪಗಳಿವೆ. ಈ ಭಿನ್ನಗೊಂಡ ಶಿಲ್ಪವು ಚತುರ್ಭುಜವನ್ನು ಹೊಂದಿದೆ. ಬಲ ಮೇಲಿನ ಕೈಯನ್ನು ಮೇಲೆತ್ತಿದ್ದು, ಕೆಳಗಿನ ಕೈಯಲ್ಲಿ ಗುಂಡನೆಯ ವಸ್ತುವೊಂದನ್ನು ಹಿಡಿದಿದೆ. ಎಡ ಮೇಲಿನ ಕೈ ಭಗ್ನಗೊಂಡಿದ್ದು, ಕೆಳಗಿನ ಕೈಯಲ್ಲಿ ದಂಡ ಹಿಡಿದಿದೆ. ಶಿಲ್ಪವು ರಚನೆಯಲ್ಲಿ ಒರಟಾಗಿದ್ದರೂ, ಪ್ರಾಚೀನ ರಚನೆಯಂತೆ ಕಂಡುಬರುತ್ತದೆ.
ಇಲ್ಲಿನ ಕ್ರಿ.ಶ.೧೧೬೩ ರ ಶಾಸನವನ್ನು, ಗೋವೆ ಕಂದಂಬ ಪೆರ್ಮಾಡಿದೇವನದು. ಅರಸನು ಅರಸಿಂಗೆರೆಯ ಸ್ವಯಂಭುದೇವರಿಗೆ ಭೂಮಿ ಮತ್ತು ಗೃಹದಾನ ಮಾಡಿದನೆಂದಿದೆ. ಈ ಶಾಸನದಿಂದ ಮೇಲೆ ಹೇಳಿದ ದೇವಾಲಯದ ಹಳೆಯ ಹೆಸರು ಸ್ವಯಂಭೂ ದೇವರೆಂದು, ಸ್ಥಳನಾಮ ಅರಸಿಂಗೆರೆ ಎಂದು ತಿಳಿದುಬರುತ್ತದೆ. ಬಹುಶಃ ಈ ಅರಸಿಂಗೆರೆ ಗ್ರಾಮ ಮುಂದೆ ಭೋಕ್ಯಾಪುರ ಎಂದು ಕರೆಸಿಕೊಂಡಿರಬೇಕು. ಈಗ ಭೋಕ್ಯಾಪುರ ಗ್ರಾಮವು ಹಾಳುಬಿದ್ದಿದ್ದು, ಈ ದೇವಾಲಯದ ಪ್ರದೇಶವನ್ನು ಅದೇ ಹೆಸರಿನಿಂದ ಕರೆಯುತ್ತಾರೆ.
೬೦
	ಊರು
	ಮಂಡಿಹಾಳ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಈ ದೇವಾಲಯದ ಹಿಂಭಾಗದಲ್ಲಿ ಹಳೆ ದೇವಾಲಯದ ನಿವೇಶನವಿದ್ದು, ಮರದ ಕೆಳಗೆ ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಗರ್ಭಗೃಹದಲ್ಲಿ ಇತ್ತೀಚಿನ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೬೧-೭೫)
೬೧
	ಊರು
	ಮಂಡಿಹಾಳ

	ಸ್ಥಳ
	ಹಳೆ ಊರು

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


೧೯೪೭ ರಲ್ಲಿ ನಿರ್ಮಿಸಿದ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾ ಗೃಹಗಳನ್ನು ಒಳಗೊಂಡಿರುವ ದೇವಾಲಯದ ಗೋಡೆಯನ್ನು ದಿಂಡುಗಲ್ಲಿನಿಂದ ಕಟ್ಟಲಾಗಿದೆ. ಗರ್ಭಗೃಹದ ಮೇಲೆ ಗುಮ್ಮಟಾಕಾರದ ಶಿಖರವನ್ನು ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿರುವ ಬಿಲ್ವಮರದ ಕೆಳಗೆ ಹಳೆಯ ದೇವಾಲಯದ ಲಿಂಗ, ನಂದಿ ಮತ್ತಿತರ ವಾಸ್ತು ಅವಶೇಷಗಳಿವೆ.
೬೨
	ಊರು
	ಮನಗುಂಡಿ

	ಸ್ಥಳ
	ಗದಿಗೆಪ್ಪ ಅಂಗಡಿ ಹೊಲ

	ಸ್ಮಾರಕ
	ಕಲ್ಲಪ್ಪಜ್ಜನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹವೊಂದನ್ನು ಹೊಂದಿದ್ದು, ಮಣ್ಣು ಮತ್ತು ಚಕ್ಕೆಕಲ್ಲುಗಳಿಂದ ಹೊರಮೈಯನ್ನು ಮುಚ್ಚಿದ್ದಾರೆ. ಚಾವಣಿಯಲ್ಲಿ ಒರಟು ಚಪ್ಪಡಿಕಲ್ಲುಗಳನ್ನು ಕೋನಾಕಾರದಲ್ಲಿ ಜೋಡಿಸಿದ್ದು, ಮಧ್ಯದಲ್ಲಿ ಕಮಲದ ಉಬ್ಬುರಚನೆಯಿದೆ. ಇದರಿಂದ ಜೀಣೋದ್ಧಾರಗೊಂಡಿರುವುದನ್ನು ಗ್ರಹಿಸಬಹುದು.
ವೇದಿಕೆ ಮೇಲೆ ಲಿಂಗವಿದೆ. ಅದನ್ನು ಸುತ್ತಲು ಸಿಮೆಂಟಿನಿಂದ ಮುಚ್ಚಲಾಗಿದೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿ, ಭಗ್ನಗೊಂಡಿರುವ ಸಪ್ತಮಾತೃಕೆಯರ ಐದು ಶಿಲ್ಪಫಲಕಗಳು, ಬ್ರಹ್ಮ, ವಿಷ್ಣು (ಪೀಠದಲ್ಲಿ ಶಾಸನವಿದೆ), ಭೈರವ, ಗಣಪತಿ, ದಕ್ಷ, ಗಣಪತಿ, ಭಗ್ನಗೊಂಡ ಪಾರ್ಶ್ವನಾಥ, ಲಿಂಗ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ಹಾಗು ಮರವೊಂದರ ಕೆಳಗೆ ಭಗ್ನ ಭೈರವಿಶಿಲ್ಪವೊಂದಿದೆ. ದೇವಾಲಯದ ಮುಂಭಾಗದಲ್ಲಿ ಕೆರೆ ಇದ್ದ ಭೂ ಲಕ್ಷಣವಿದೆ. ಈಗ ಕೃಷಿ ಭೂಮಿಯನ್ನಾಗಿ ಬಳಸುತ್ತಿದ್ದಾರೆ. ಈ ದೇವಾಲಯದ ಪಶ್ಚಿಮಕ್ಕೆ ಎತ್ತರದ ಸ್ಥಳದಲ್ಲಿ ಮಹಿಷಮರ್ದಿನಿಯ ಉಬ್ಬುಶಿಲ್ಪಫಲಕವಿದ್ದು, ಜನರು ಪೂಜಿಸುತ್ತಿದ್ದಾರೆ.
ಇಲ್ಲಿರುವ ಕ್ರಿಶ. ೧೨೧೫ರ ಮೂರನೆ ಜಯಕೇಶಿಯ ಶಾಸನವೊಂದು,ಬಸದಿಗೆ ನೀಡಿದ ದಾನಗಳನ್ನು ಉಲ್ಲೇಖಿಸುವುದು (ಕ ಇ V : ೬೮). ದುರ್ಗಾದೇವಾಲಯದ ಹತ್ತಿರವಿರುವ ಕ್ರಿ.ಶ. ೧೨೦೭ರ ನಾಲ್ಕನೆ ಸೋಮೇಶ್ವರ ಶಾದನವು, ಸಿದ್ದೇಶ್ವರ ದೇವರಿಗೆ ನೀಡಿದ ಸುಂಕದಾನವನ್ನು ಮತ್ತು ಭೋಜಗೇಶ್ವರ ದೇವರಿಗೆ ನೀಡಿದ ಭೂದಾನವನ್ನು ತಿಳಿಸುತ್ತದೆ (ಕಕು : ಪು ೪೦೧ : ೩) ಇದರಲ್ಲಿ ಮೇಲಿನ ದೇವಾಲಯದ ಹೆಸರು ಭೊಜಗೇಶ್ವರ ಎಂದಿರಬಹುದೆ? ಏಕೆಂದರೆ ಈ ದೇವಾಲಯದ ಪಶ್ಚಿಮಕ್ಕೆ ಹಾಳಾದ ಸಿದ್ದಲಿಂಗೇಶ್ವರ ಗುಡಿ ಇದ್ದು, ಶಾಸನದಲ್ಲಿ ಉಲ್ಲೇಖಗೊಂಡಿರುವ ಸಿದ್ದೇಶ್ವರ ದೇವಾಲಯವಾಗಿರಬಹುದು. ಪಾಶ್ವರ್ನಾಥನ ಶಿಲ್ಪ ಮತ್ತು ಶಾಸನದ ಉಲ್ಲೇಖದಿಂದ ಈ ಪರಿಸರದಲ್ಲಿ ಜೈನಬಸದಿಯು ನಿರ್ಮಾಣಗೊಂಡಿದ್ದನ್ನು ಮನಗಾಣಬಹುದು. ಶಿಲ್ಪಾವಶೇಷಗಳು ಮತ್ತು ಶಾಸನಗಳಿಂದ ಇಲ್ಲಿ ಒಂದಕ್ಕಿಂತ ಹೆಚ್ಚು ಶಿವದೇವಾಲಯಗಳು ನಿರ್ಮಾಣಗೊಂಡಿರುವುದನ್ನು ಕಾಣುತ್ತೇವೆ.
೬೩
	ಊರು
	ಮನಗುಂಡಿ

	ಸ್ಥಳ
	ಬಸಪ್ಪ ಅಂಗಡಿ ಹೊಲ

	ಸ್ಮಾರಕ
	ಸಿದ್ದಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹಾಳುದೇವಾಲಯದ ಭಾಗವಾಗಿ ಶಿಥಿಲಗೊಂಡು ಅಪಾಯದ ಸ್ಥಿತಿಯಲ್ಲಿರುವ ಅಂತರಾಳವಿದೆ. ಗರ್ಭಗೃಹ ಬಿದ್ದು ಹೋಗಿದ್ದು, ಅದರ ದ್ವಾರವಿದೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವಿದೆ. ಅಂತರಳದ್ವಾರದ ಎಡಬಾಗಿಲುವಾಡವಿಲ್ಲ. ಬಲಬಾಗಿಲುವಾಡವು ಜಾಲಂಧ್ರವನ್ನು ಹೊಂದಿದೆ. ನೋಡಲು ಹಾಳುಬಿದ್ದ ಅಳಿದುಳಿದ ಸ್ಮಾರಕದಂತೆ ಕಾಣುತ್ತದೆ.
ಅಂತರಾಳದಲ್ಲಿ ಯೋನಿಪೀಠ ಮತ್ತು ರುದ್ರಭಾಗವಿರುವ ಲಿಂಗವಿದೆ. ಹೊರಗೆ ಭಗ್ನಗೊಂಡಿರುವ ನಂದಿ, ವಿಷ್ಣು, ಗಜಲಕ್ಷ್ಮಿ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಈ ದೇವಾಲಯದ ಹಿಂಭಾಗದಲ್ಲಿ ಕೆಲವೇ ಮೀಟರ್‌ಗಳ ಅಂತರದಲ್ಲಿ ಮೂವರು ಸತಿ ಹೋದ ಶಾಸನೋಕ್ತ ಸತಿಕಲ್ಲಿವೆ. ಇದರಲ್ಲಿ ಪಕ್ಕದಲ್ಲಿ ಭಗ್ನಗೊಂಡಿರುವ ಗಣಪತಿಶಿಲ್ಪವುಂಟು.
ಇಲ್ಲಿರುವ ಶಾಸನವು ನಾಲ್ಕನೆಯ ಸೋಮೇಶ್ವರ ಆಳ್ವಿಕೆಯ ಕಾಲಕ್ಕೆ ಸೇರಿದೆ. ಶಾಸನವು ಜನರು ಶಿವದೇವಾಲಯಕ್ಕಾಗಿ ಚಂದ್ರಭೂಷಣದೇವರಿಗೆ ನೀಡಿದ ದಾನವನ್ನು ಉಲ್ಲೇಖಿಸಿದೆ. (ಸೌಇಇ xv : ೩೩). ದುರ್ಗಾದೇವಾಲಯದ ಸಮೀಪವಿರುವ ಕ್ರಿ.ಶ.೧೨೦೭ರ ಶಾಸನದಲ್ಲಿ ಎಂಟು ಹಿಟ್ಟು ಮತ್ತು ಪಂಚಮಠದ ಸಮ್ಮುಖದಲ್ಲಿ ೫೦೪ ಜನರು ಸಿದ್ದೇಶ್ವರದೇವರಿಗೆ ಸುಂಕಗಳ ದಾನನೀಡಿದ ಉಲ್ಲೇಖವಿದೆ(ಕಕು : ಪು. ೪೦೧-೩). ಇದರಿಂದ ಮೇಳಿನ ದೇವಾಲಯವು ಮನಗುಂಡಿಯ ಪ್ರಮುಖ ದೇವಾಲಯವಾಗಿತ್ತೆಂದು ತಿಳಿದು ಬರುತ್ತವೆ.
೬೪
	ಊರು
	ಮನಸೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಮಾಳಿಗೆ ರಚನೆಯ ಹಳೆಯ ದೇವಾಲಯವನ್ನು ಕೆಡವಿ, ಇತ್ತೀಚೆಗೆ ಆರ್‌.ಸಿ.ಸಿ. ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಪ್ರಾಚೀನ ಕಾಲದ ಲಿಂಗ ಹಾಗು ನಂತರದ ಕಾಲದ ನಂದಿ ಶಿಲ್ಪಗಳಿವೆ. ಆಂಜನೇಯ ಗುಡಿ ಮುಂಭಾಗದಲ್ಲಿ ಗಣಪತಿ, ಭಗ್ನಗೊಂಡಿರುವ ಶಾಸನ ಮತ್ತಿತರ ಶಿಲ್ಪಾವಶೇಷಗಳಿವೆ.
೬೫
	ಊರು
	ಮಾದನಬಾವಿ

	ಸ್ಥಳ
	ಗುಡ್ಡದ ಮೇಲೆ

	ಸ್ಮಾರಕ
	ಕಲ್ಲಪ್ಪಜ್ಜನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ದೇವಾಲಯ ಗಿಡ್ಡನೆಯದು. ಗರ್ಭಗೃಹ ಮತ್ತು ಮುಂದಿನ ಸಣ್ಣ ಕೊಠಡಿಯನ್ನು ಹೊಂದಿರುವ ದೇವಾಲಯವನ್ನು ಇತ್ತೀಚೆಗೆ ದಿಂಡುಗಲ್ಲಿನಿಂದ ನಿರ್ಮಿಸಿದ್ದಾರೆ. ನಡುವೆ ಕೆಲವು ಹಳೆಯ ಕಂಬಗಳನ್ನು ಬಳಸಲಾಗಿದೆ.
ಗರ್ಭಗೃಹದಲ್ಲಿರುವ ಯೋನಿಪೀಠ, ನಂತರ ಕಾಲದ ಒರಟು ರಚನೆಯದು. ಅದರಲ್ಲಿ ಅಳವಡಿಸಿರುವ ರುದ್ರಭಾಗವು ದೊಡ್ಡದಿದ್ದು, ಒರಟುರಚನೆಯದಾಗಿದೆ. ಹೊರಗೆ ಕೆಲವು ವಾಸ್ತ ಅವಶೇಷಗಳು ಮತ್ತು ಭಗ್ನಗೊಂಡಿರುವ ನಂದಿಶಿಲ್ಪ ಕಂಡುಬರುತ್ತವೆ.
೬೬
	ಊರು
	ಮಾದನಬಾವಿ

	ಸ್ಥಳ
	ಬಸ್ ನಿಲ್ದಾಣ

	ಸ್ಮಾರಕ
	ರಾಮಲಿಂಗನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸರುವ ಕೊಠಡಿಯೇ ದೇವಾಲಯ. ನಾಲ್ಕೂಮೂಲೆಗಳಲ್ಲಿ ಕಂಬಗಳನ್ನು ನಿಲ್ಲಿಸಿ ಗೋಡೆ ನಿರ್ಮಿಸಿದ್ದಾರೆ. ಚಾವಣಿಯಲ್ಲಿ ಕಲ್ಲಿನ ತೊಲೆಗಳನ್ನು ಬಳಸಲಾಗಿದೆ. ಮೇಲೆ ಸಿಮೆಂಟಿನ ಶಿಖರವನ್ನು ಕಟ್ಟಿದ್ದಾರೆ.
ಕೊಠಡಿಯಲ್ಲಿ ಪ್ರಾಚೀನ ಲಿಂಗವಿದೆ. ಹೊರಭಾಗದಲ್ಲಿ ಶಾಸನ ಮತ್ತು ಹಳೆಯ ದೇವಾಲಯದ ಕಂಬ ಮತ್ತಿತರ ವಾಸ್ತು ಅವಶೇಷಗಳಿವೆ. ದೇವಾಲಯದ ಮುಂಭಾಗದಲ್ಲಿ ಭೂಮಿಯಲ್ಲಿ ದೊರೆತ ಸರಸ್ವತಿ ವಿಗ್ರಹವನ್ನು, ಹಾಲಿನ ಡೈರಿ ಬಳಿ ನಿರ್ಮಿಸಿರುವ ಸಣ್ಣ ಗೂಡಿನಲ್ಲಿರಿಸಲಾಗಿದೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ಅದು ಕಾಲಾಂತರದಲ್ಲಿ ಹಾಳಾಗಿರುವುದನ್ನು ಗ್ರಹಿಸಬಹುದು.
ದೇವಾಲಯದ ಮುಂದಿರುವ ಶಾಸನವು ಗೋವೆ ಕದಂಬರ ಎರಡನೆಯ ಜನಕೇಶಿ ಕಾಲದ್ದು. ಅಂದರೆ ಕ್ರಿ.ಶ. ೧೧೩೪-೩೮ರ ಶಾಸನವು, ಜಯಕೇಶಿ ಅರಸನು ಮಂದೂರ ಸ್ವಯಂಭೂ ಕಲಿದೇವರಿಗೆ ನೀಡಿದ ದಾನವನ್ನು ಉಲ್ಲೇಖಿಸಿದೆ. ಇದರಿಂದ ಮಾದನಬಾವಿಯ ಪ್ರಾಚೀನ ಹೆಸರು ಮಂದೂರು ಎಂಬುದು ಗಮನಾರ್ಹ. ಹಾಗು ಮೇಳೆ ಹೇಳಿದ ಗುಡಿಯಲ್ಲಿರುವ ರಾಮಲಿಂಗವೇ ಶಾಸನೋಕ್ತ ಕಲಿದೇವರಿರಬಹುದು?
೬೭
	ಊರು
	ಮಾರಡಗಿ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಾಣಗೊಂಡಿರುವ ಒಂದೇ ಕೊಠಡಿಯ ದೇವಾಲಯವಿದು. ಇದೇ ಊರಿನ ಹುಚ್ಚಪ್ಪ ಸಾಹುಕಾರರು ಕಟ್ಟಿಸಿಕೊಟ್ಟಿದ್ದಾರೆ. ದೇವಾಲಯವನ್ನು ಚಕ್ಕೆಕಲ್ಲು ಮತ್ತು ಸಿಮೆಂಟನಿಂದ ನಿರ್ಮಿಸಲಾಗಿದೆ.
ಕೊಠಡಿಯಲ್ಲಿರುವ ಲಿಂಗ ಮತ್ತು ನಂದಿ ಶಿಲ್ಪಗಳು ಇತ್ತೀಚಿನವು ಆದರೆ ಹೊರಭಾಗದಲ್ಲಿ ಹಳೆಯ ದೇವಾಲಯಕ್ಕೆ ಸೇರಿದ ಲಿಂಗ, ಭಗ್ನಗೊಂಡಿರುವ ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೬೮
	ಊರು
	ಮಾರಡಗಿ

	ಸ್ಥಳ
	ಕುರುಡಾಪುರ

	ಸ್ಮಾರಕ
	ವೀರಭದ್ರೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೩ನೆಯ ಶತಮಾನ

	ಶೈಲಿ
	ಸೇವುಣ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ತ್ರಿಕೂಟ ರಚನೆಯದು. ಪ್ರತಿ ಗರ್ಭಗೃಹವೂ ಅಂತರಾಳವನ್ನು ಹೊಂದಿವೆ. ಗರ್ಭಗೃಹ ಮತ್ತು ಅಂತರಾಳಗಳ ದ್ವಾರಗಳು ರಚನೆಯಲ್ಲಿ ಸರಳವಾಗಿವೆ. ನವರಂಗದಲ್ಲಿ ಸರಳ ಹಾಗೂ ಒರಟುರಚನೆಯ ದೇವಕೋಷ್ಠಗಳಿವೆ. ಮಧ್ಯದ ಕಂಬಗಳು ಚೌಕ ಮತ್ತು ಅಷ್ಟಮುಖ ರಚನೆಯನ್ನು ಹೊಂದಿವೆ. ಹೊರಗೋಡೆಯನ್ನು ಸ್ಥಳೀಯ ಕಲ್ಲುಗಳನ್ನು ಬಳಸಿ ನವೀಕರಿಸಲಾಗಿದೆ.
ಪ್ರಧಾನ ಗರ್ಭಗೃಹದಲ್ಲಿ ಲಿಂಗವಿದೆ. ಇದನ್ನು ಮಲ್ಲಯ್ಯ ಎಂದು ಕರೆಯುತ್ತಾರೆ. ಅಂತರಾಳದಲ್ಲಿ ನಂದಿಶಿಲ್ಪವುಂಟು. ಉತ್ತರಾಭಿಮುಖವಾಗಿರುವ ಗರ್ಭಗೃಹದಲ್ಲಿ ಲಿಂಗ ಮತ್ತು ವೀರಭದ್ರಸ್ವಾಮಿ ಶಿಲ್ಪಗಳಿದ್ದು, ಪ್ರಧಾನವಾಗಿ ಪೂಜೆಗೊಳ್ಳುತ್ತಿವೆ. ಹಾಗಾಗಿ ದೇವಾಲಯಕ್ಕೆ ವೀರಭದ್ರೇಶ್ವರ ಗುಡಿ ಎಂದು ಹೆಸರುಬಂದಿದೆ. ಇನ್ನು ದಕ್ಷಿಣಾಭಿಮುಖವಾಗಿರುವ ಗರ್ಭಗೃಹದಲ್ಲೂ ಲಿಂಗವನ್ನು ಕಾಣಬಹುದು. ನವರಂಗದಲ್ಲಿ ಗಣಪತಿ ಮತ್ತು ನಾಗಶಿಲ್ಪಗಳಿವೆ. ಹೊರಗೆ, ನಿಧಿ ಆಸೆಯಿಂದ ಭಗ್ನಗೊಂಡಿರುವ ನಂದಿಶಿಲ್ಪವನ್ನು ಕಾಣಬಹುದು. ಈ ದೇವಾಲಯದ ಮುಂಭಾಗದಲ್ಲಿ ಆಂಜನೇಯ ದೇವಾಲಯವಿದೆ. ಸು.೧೯೦೨ ರಲ್ಲಿ ಘಟಿಸಿದ ಪ್ಲೇಗ್ ಹಾವಳಿಯಿಂದಾಗಿ ಕುರುಡಾಪುರದ ಗ್ರಾಮಸ್ಥರು ಸಮೀಪದ ಹೆಬ್ಬಳ್ಳಿ, ಉಣಕಲ್ ಮತ್ತು ಮಾರಡಗಿ ಗ್ರಾಮಗಳಿಗೆ ವಲಸೆಹೋದರಂತೆ. ಹಾಗಾಗಿ ಕುರುಡಾಪುರ ಹಾಳುಗ್ರಾಮವಾಯಿತೆಂದು ಇಲ್ಲಿನ ಅರ್ಚಕರು ತಿಳಿಸುತ್ತಾರೆ.
೬೯
	ಊರು
	ಮುಗಳಿ

	ಸ್ಥಳ
	ಕಡೆ ಅಗಸಿ ಬಳಿ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹೆಂಚಿನ ಮನೆಯ ದೇವಾಲಯವಿದು. ಜೋಡಿಗರ್ಭಗೃಹಗಳನ್ನು ಮತ್ತು ಸಭಾಗೃಹವನ್ನು ಒಳಗೊಂಡಿದೆ. ಗರ್ಭಗೃಹಗಳಲ್ಲಿ ಕ್ರಮವಾಗಿ ನಂದಿ ಮತ್ತು ಪ್ರಾಚೀನ ಲಿಂಗವಿದೆ. ಸಭಾಗೃಹ ದಲ್ಲಿರುವ ನಂದಿ ಹಳೆಯದಿದ್ದು, ಲಿಂಗಕ್ಕೆ ಅಭಿಮುಖವಾಗಿದೆ. ಮುಂಭಾಗದಲ್ಲಿ ಹಳೆಯ ಲಿಂಗವೊಂದರ ಭಗ್ಯೋನಿಪೀಠವುಂಟು.
ಊರ ಹೊರಗಿರುವ ಆಂಜನೇಯ ಗುಡಿಯ ಮುಂಭಾಗದಲ್ಲಿ ಗಣಪತಿ ಮತ್ತು ಭೈರವನ ಭಗ್ನಶಿಲ್ಪಗಳಿವೆ.
೭೦
	ಊರು
	ಮುಗುದ

	ಸ್ಥಳ
	ಪೇಠೆ ಓಣಿ

	ಸ್ಮಾರಕ
	ಆದಿನಾಥ ಬಸದಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಬಸದಿಯು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಸಭಾಗೃಹವನ್ನು ವಿಸ್ತರಿಸಲಾಗಿದೆ. ಬಸದಿಯ ಸುತ್ತ ಚಕ್ಕೆಕಲ್ಲುಗಳಿಂದ ಆವರಣ ಗೋಡೆಯನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ವೇದಿಕೆಯ ಮೇಲೆ ಅಮೃತಶಿಲೆಯ ಆದಿನಾಥನ ಸಣ್ಣಶಿಲ್ಪವಿದೆ. ಗರ್ಭಗೃಹ ದ್ವಾರದ ಇಕ್ಕೆಲಗಳಲ್ಲಿ ಪಾರ್ಶ್ವನಾಥ ಮತ್ತು ಪದ್ಮಾವತಿಯ ಶಿಲ್ಪಗಳಿವೆ. ಇವು ಕಲ್ಯಾಣ ಚಾಲುಕ್ಯ ಕಾಲದ ರಚನೆಗಳಾಗಿವೆ.
ಬಸದಿಯಲ್ಲಿರುವ ಒಂದನೆಯ ಸೋಮೇಶವರ ಕ್ರಿ.ಶ. ೧೦೪೫ರ ಶಾಸನವು, ಮುಗುದ ಮೂವತ್ತರ ನಾಳ್ಗಾವುಂಡ ಸಾಮಂತ ಮಾರ್ತಂಡನು ಸಮ್ಯಕ್ತ್ವರತ್ನಾಕರ ಬಸದಿಯನ್ನು ಜೀರ್ಣೋದ್ಧಾರಮಾಡಿಸಿ, ನಾಟಕ ಶಾಲೆಯನ್ನು ನಿರ್ಮಿಸಿದನೆಂದಿದೆ (ಸೌಇಇ XI-i : ೭೮). ಇದರಿಂದ ಬಸದಿಯ ಮೂಲಹೆಸರು ತಿಳಿದುಬರುತ್ತದೆ. ಈ ಬಸದಿಯನ್ನು ಕ್ರಿ.ಶ. ೯೭೦ ರಲ್ಲಿ ನಿರ್ಮಿಸಲಾಯಿತೆಂದು ಜೈನ ಶಿಲಾಶಾಸನಗಳಲ್ಲಿ ತೀರ್ಥಕ್ಷೇತ್ರಗಳು ಎಂಬ ಪುಸ್ತಕದಲ್ಲಿ ಹೇಳಲಾಗಿದೆ. ಈ ಪುಸ್ತಕವನ್ನು ಕರ್ನಾಟಕ ವಿಶ್ವವಿದ್ಯಾಲಯವು ೧೯೯೬ ರಲ್ಲಿ ಪುನರ್‌ಮುದ್ರಿಸಿದೆ. ಬಸದಿಯು ಕ್ರಿ.ಶ ೧೦೪೫ರಲ್ಲಿ, ಸುಮಾರು ೧೯ನೆಯ ಶತಮಾನದಲ್ಲಿ ಹಾಗು ೨೦೦೩ರಲ್ಲಿ ಜೀರ್ಣೋದ್ಧಾರಕ್ರಿಯೆಗೆ ಒಳಗಾಗಿರುವುದನ್ನು ಕಾಣಬಹುದು.
೭೧
	ಊರು
	ಮುಗುದ

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಈಶ್ವರ ಲಿಂಗ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಬಿದ್ದು ಹೋಗಿದ್ದು, ಅದರ ಅವಶೇಷಗಳು ಕಂಡುಬರುತ್ತವೆ. ಲಿಂಗದ ಯೋನಿಪೀಠ ಮತ್ತಿತರ ಅವಶೇಷಗಳಿವೆ. ಸಮೀಪದ ಮಠದ ಅರಳಿಕಟ್ಟೆಯಲ್ಲಿ ನಂದಿ, ಮಹಿಷಮರ್ದಿನಿ ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಾಣಸಿಗುತ್ತವೆ. ಕೆರೆ ಏರಿಯ ಮೇಲಿರುವ ಶಾಸನಗಳು ಆರನೆಯ ವಿಕ್ರಮಾದಿತ್ಯನ ಕಾಲಕ್ಕೆ ಸೇರಿವೆ. ಕ್ರಿ.ಶ. ೧೧೨೫ರ ಶಾಸನವು ಬಮ್ಮರಸನು ಕೆರೆಗೆ ಭೂದಾನ ನೀಡಿದನೆಂದಿದೆ (ಸೌಇಇ XI-ii : ೧೭೭). ಸುಮಾರು ೧೨ನೆಯ ಶತಮಾನದ ವೀರಗಲ್ಲು ಶಾಸನವು, ಗೋಗ್ರಹಣ ಪ್ರಸಂಗದಲ್ಲಿ ವೀರನೊಬ್ಬನ ಮರಣವನ್ನು ಉಲ್ಲೇಖಿಸುತ್ತದೆ. (ಅದೇ XV ೫೫೩). ಈ ಎಲ್ಲಾ ಅವಶೇಷಗಳಿಂದ ಕೆರೆ ದಂಡೆಯಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಶಿವಾಲಯವಿತ್ತೆಂದು ಸ್ಪಷ್ಟವಾಗುವುದು.
೭೨
	ಊರು
	ಮುಗದ

	ಸ್ಥಳ
	ಪೇಠೆ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿರುವ ಗರ್ಭಗೃಹವನ್ನು ಮತ್ತು ಹೆಂಚಿನ ಸಭಾಗೃಹವನ್ನು ಒಳಗೊಂಡಿದೆ. ಗರ್ಭಗೃಹದ ದ್ವಾರ ಇತ್ತೀಚಿನದು. ಸಭಾಗೃಹದಲ್ಲಿ ಮರದ ಕಂಬಗಳನ್ನು ಅಳವಡಿಸಿದ್ದಾರೆ. ಮೇಲೆ ಗಾರೆಶಿಖರವನ್ನು ನಿರ್ಮಿಸಲಾಗಿದೆ.
ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದುದು. ಸಭಾಗೃಹದ ಗೋಡೆಯಲ್ಲಿ ನಾಗ ಶಿಲ್ಪವನ್ನು ಮತ್ತು ಶಾಸನದ ತುಂಡನ್ನು ಅಳವಡಿಸಿದ್ದಾರೆ. ಹೊರಭಾಗದಲ್ಲಿ ವೀರಗಲ್ಲು ಮತ್ತು ಶಾಸನ ಅವಶೇಷಗಳು ಕಂಡುಬರುತ್ತವೆ. ಈ ಶಾಸನಗಳು ಪ್ರಕಟಗೊಂಡ ಬಗ್ಗೆ ಮಾಹಿತಿಗಳಿಲ್ಲ.
೭೩
	ಊರು
	ಮುಮ್ಮಿಗಟ್ಟಿ

	ಸ್ಥಳ
	ಗರಗ ರಸ್ತೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಹಳೆಯ ದೇವಾಲಯವನ್ನು ಕೆಡವಿ, ಒಂದೇ ಕೊಠಡಿಯ ಹೊಸ ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಇದು ದಿಂಡುಗಲ್ಲಿನ ಗೋಡೆ ಮತ್ತು ಕಾಂಕ್ರೀಟ್ ಚಾವಣಿಯನ್ನು ಹೊಂದಲಿದೆ.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಹೊರಗೆ ನಂತರದ ಕಾಲದ ನಂದಿಶಿಲ್ಪವಿದೆ. ಹಾಗು ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ಇಲ್ಲಿರುವ ಶಾಸನ ಆರನೆಯ ವಿಕ್ರಮಾದಿತ್ಯನ ಕಾಲಕ್ಕೆ ಸೇರಿದ್ದು, ತ್ರುಟಿತವಾಗಿದೆ. (ಕಲಬುರ್ಗಿ : ಧಾ ಜಿ ಶಾ ಸೂ).
೭೪
	ಊರು
	ಮುಳಮುತ್ತಲ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಶೈಲಿಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದ್ದು, ಬ್ರಹ್ಮಭಾಗ ಮತ್ತು ರುದ್ರಭಾಗಗಳನ್ನು ಮಾತ್ರ ಕಾಣಬಹುದು. ಇದರ ಪಕ್ಕದಲ್ಲಿ ನಂತರದ ಕಾಲಕ್ಕೆ ಸೇರುವ ಇನ್ನೊಂದು ಲಿಂಗವಿದೆ. ಹೊರಗೆ ಎಡಬದಿಯಲ್ಲಿ ಶಾಸನವಿದ್ದು, ಅಕ್ಷರಗಳು ಸವೆದಿವೆ. ಇದು ಪ್ರಕಟಗೊಂಡಿರುವ ಬಗ್ಗೆ ಮಾಹಿತಿ ಲಭ್ಯವಾಗಿಲ್ಲ. ಮುಂಭಾಗದಲ್ಲಿ ವೀರಗಲ್ಲುಶಿಲ್ಪವಿದೆ.
೭೫
	ಊರು
	ವನಹಳ್ಳಿ

	ಸ್ಥಳ
	ಗೌಡರ ಓಣಿ

	ಸ್ಮಾರಕ
	ಅಮೃತೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಣ್ಣು ಮತ್ತು ಕಲ್ಲಿನಿಂದ ನಿರ್ಮಿಸಿರುವ ಕೊಠಡಿಯೇ ದೇವಾಲಯ. ಕೊಠಡಿಯು ತೀರಾ ದುಸ್ಥಿತಿಯಲ್ಲಿದೆ. ಇದರಲ್ಲಿ ಹಳೆಯಲಿಂಗ, ಮತ್ತಿತರ ಭಗ್ನಗೊಂಡಿರುವ ಶಿಲ್ಪವಾವಶೇಷಗಳಿವೆ. ಹೊರಭಾಗದಲ್ಲಿ ನಾಗಶಿಲ್ಪಗಳು ಕಂಡುಬರುತ್ತವೆ. ಬಹುಶಃ ಈ ಲಿಂಗವನ್ನು ಬೇರೆಡೆಯಿಂದ ತಂದು ಪ್ರತಿಷ್ಠಾಪಿಸಿರಬಹುದು.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೭೬-೯೦)
೭೬
	ಊರು
	ವನಹಳ್ಳಿ

	ಸ್ಥಳ
	ದ್ಯಾಮವ್ವ ಗುಡಿ ಓಣಿ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಈ ಊರಿನಲ್ಲಿದ್ದ ಹಳೆಯ ದೇವಾಲಯ ಬಿದ್ದು ಹೋಗಿದ್ದು, ಇತ್ತೀಚೆಗೆ ಮಣ್ಣಿನಲ್ಲಿ ಕೊಠಡಿಯೊಂದನ್ನು ನಿರ್ಮಿಸಿದ್ದಾರೆ. ಇದರಲ್ಲಿ ಹಳೆಯ ದೇವಾಲಯಕ್ಕೆ ಸೇರಿದ ಲಿಂಗ, ಗಣಪತಿ ಮತ್ತು ನಂದಿ ಶಿಲ್ಪಗಳನ್ನಿಟ್ಟು ಪೂಜಿಸಲಾಗುತ್ತಿದೆ.
೭೭
	ಊರು
	ವನಹಳ್ಳಿ

	ಸ್ಥಳ
	ಗೌಡರ ಓಣಿ

	ಸ್ಮಾರಕ
	ಕಾಶಿವಿಶ್ವನಾಥ ಗುಡಿ

	ಅಭಿಮುಖ
	ಪಶ್ಚಿಮ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ರಚನೆಯ ದೇವಾಲಯವಿದು. ಗರ್ಭಗೃಹ ಮತ್ತು ಮುಖಮಂಟಪಗಳಿವೆ. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಬಹುಶಃ ಇದನ್ನು ಬೇರೆಡೆಯಿಂದ ತಂದಿಟ್ಟಂತೆ ಕಾಣುತ್ತದೆ.
೭೮
	ಊರು
	ವನಹಳ್ಳಿ

	ಸ್ಥಳ
	ಹಳೆ ಊರಿನ ನಿವೇಶನ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಹಿಂದೂ-ಮುಸ್ಲಿಂ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಾಣಗೊಂಡಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಮುಖಮಂಟಪಗಳಿವೆ. ಈ ಮೊದಲು ಮಾಳಿಗೆ ಶೈಲಿಯ ದೇವಾಲಯವಿತ್ತು. ಅದು ಬಿದ್ದು ಹೋದ ನಂತರ ಈಗಿನ ದೇವಾಲಯಗಳನ್ನು ಇದೇ ಊರಿನ ಚನ್ನಬಸಯ್ಯ ಹಿರೇಮಠ ಎಂಬುವರು ಕಟ್ಟಿಸಿದ್ದಾರೆ. ಗರ್ಭಗೃಹದ ಒಳಗೆ ಗೋಡೆಯಲ್ಲಿ ಸುತ್ತಲೂ ಕಮಾನುಗಳ ರಚನೆಯಿದ್ದು, ಅದರ ಮೇಲೆ ಗುಮ್ಮಟವನ್ನು ನಿರ್ಮಿಸಲಾಗಿದೆ. ಮುಖಮಂಟಪವನ್ನು ಹೆಂಚಿನಿಂದ ಮುಚ್ಚಲಾಗಿದೆ. ಹೊರ ಗೋಡೆಯನ್ನು ದಿಂಡುಗಲ್ಲು ಮತ್ತು ಸಿಮೆಂಟಿನಿಂದ ಕಟ್ಟಿದ್ದಾರೆ. ಗುಮ್ಮಟದ ತಳದಲ್ಲಿ ಸುತ್ತಲೂ ಅಲಂಕರಣವುಂಟು. ತುದಿಯಲ್ಲಿ ಆಮಲಕದ (ನೆಲ್ಲಿಕಾಯಿ) ರಚನೆಯನ್ನು ಬಿಡಿಸಲಾಗಿದೆ.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಸಮಭಂಗಿಯಲ್ಲಿ ನಿಂತ ವಿಷ್ಣುವಿನ ಪ್ರಾಚೀನ ಶಿಲ್ಪವನ್ನು ಗೋಡೆಯಲ್ಲಿ ಅಳವಡಿಸಿದ್ದಾರೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ಗಣಪತಿ, ನಂದಿ, ಮತ್ತಿತರ ಶಿಲ್ಪಾವಶೇಷಗಳು ಕಂಡು ಬರುತ್ತವೆ. ಇಲ್ಲಿನ ಹೊಲಗಳಲ್ಲಿ ಶಾತವಾಹನರ ಕಾಲದ ಚಿತ್ರಿತ ಕೆಂಪುಮಡಿಕೆ ಚೂರುಗಳು ದೊರೆಯುತ್ತವೆ.
೭೯
	ಊರು
	ವನಹಳ್ಳಿ

	ಸ್ಥಳ
	ಗೌಡರ ಓಣಿ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿದ ಕೊಠಡಿಯಲ್ಲಿ ಹಳೆಯ ಲಿಂಗವಿದೆ. ಮೇಲ್ಭಾಗವನ್ನು ಕಲ್ನಾರು ಶೀಟಿನಿಂದ ಮುಚ್ಚಲಾಗಿದೆ. ಹೊರಭಾಗದಲ್ಲಿ ಹಳೆಯ ದೇವಾಲಯದ ಕೆಲವು ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಇಲ್ಲಿದ್ದ ಗಣಪತಿ, ನಂದಿ ಮುಂತಾದ ಶಿಲ್ಪಾವಶೇಷಗಳು ಭಗ್ನಗೊಂಡಿದ್ದರಿಂದ, ಅವುಗಳನ್ನು ಹತ್ತಿರದ ಕುಡಿಯುವ ನೀರಿನ ಬಾವಿಯಲ್ಲಿ ಹಾಕಿರುವುದಾಗಿ ಸ್ಥಳೀಯರು ತಿಳಿಸಿದ್ದಾರೆ.
೮೦
	ಊರು
	ವೀರಾಪುರ

	ಸ್ಥಳ
	ಕೋಟೂರು ರಸ್ತೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಭಗ್ನಗೊಂಡಿರುವ ಕೊಠಡಿಯಲ್ಲಿ ನಾಲ್ಕು ಕಲ್ಲುಗುಂಡುಗಳಿವೆ. ಹೊರಭಾಗದಲ್ಲಿರುವ ಬಿಲ್ವವೃಕ್ಷದ ಕೆಳಗೆ ಭಗ್ನಗೊಂಡಿರುವ ಸಣ್ಣಲಿಂಗ ಮತ್ತು ಕೆಲವು ವಾಸ್ತು ಅವೇಷಗಳಿವೆ. ಈ ದೇವಾಲಯವನ್ನು ಸ್ಥಳೀಯರು ಕಲ್ಮೇಶ್ವರ ಗುಡಿ ಎಂದು ಕರೆಯುತ್ತಾರೆ.
೮೧
	ಊರು
	ಶಿಬಾರಗಟ್ಟಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ದೇವರು

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚಿನ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಗೃಹಗಳಿವೆ. ಗರ್ಭಗೃಹದ ಗೋಡೆಯನ್ನು ಕಲ್ಲು ಮತ್ತು ಮಣ್ಣಿನಿಂದ ಒರಟಾಗಿ ಕಟ್ಟಲಾಗಿದೆ. ಚಾವಣಿಯನ್ನು ಕಲ್ಲಿನ ಹಲಗೆಗಳನ್ನು ಅಷ್ಟಮೂಲೆಗಳಲ್ಲಿ ಬಳಸಿ ಮುಚ್ಚಲಾಗಿದೆ. ಮುಂದಿನ ಸಭಾಗೃಹ ಹೆಂಚಿನದು.
ಗರ್ಭಗೃಹದಲ್ಲಿ ಹಳೆಯದೆನ್ನಬಹುದಾಗ ಸಣ್ಣಲಿಂಗವಿದ್ದು, ಇದರ ರುದ್ರಭಾಗ ಬಿಳಿ ವರ್ಣದ್ದಾಗಿದೆ.
೮೨
	ಊರು
	ಶೇಡಬಾಳ

	ಸ್ಥಳ
	ಗುಡ್ಡದ ಮೇಲೆ

	ಸ್ಮಾರಕ
	ಬನಶಂಕರಿ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿರುವುದು. ಗರ್ಭಗೃಹದಲ್ಲಿ ಬನಶಂಕರಿ ಶಿಲ್ಪ ಮತ್ತು ಹಳೆಯ ಲಿಂಗವಿದೆ. ಈ ಶಿಲ್ಪಗಳು ಭೂಮಿಯಲ್ಲಿ ದೊರೆತವೆಂದು ಸ್ಥಳೀಯರು ತಿಳಿಸುತ್ತಾರೆ. ಬನಶಂಕರಿಗೆ ಸಿಂಹವಾಹನವಿದ್ದು, ಅದನ್ನು ಇತ್ತೀಚೆಗೆ ಸಿಮೆಂಟಿನಿಂದ ಮಾಡಿಸಿದ್ದಾರೆ.
೮೩
	ಊರು
	ಸತ್ತೂರು

	ಸ್ಥಳ
	ಊರ ದಕ್ಷಿಣ ವಲಯ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಗರ್ಭಗೃಹ ಮಾತ್ರ ಉಳಿದಿದೆ. ಇದರ ಮೇಲೆ ಮಣ್ಣು ತುಂಬಲಾಗಿದೆ. ಗರ್ಭಗೃಹಕ್ಕೆ ದ್ವಾರವಿಲ್ಲ.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಗೆ ಭಗ್ನಗೊಂಡ ಕಾರ್ತಿಕೇಯ, ಗಣಪತಿ, ಸೂರ್ಯ, ದಕ್ಷ, ಸರಸ್ವತಿ, ಸ್ತಮಾತೃಕೆಯರ ಶಿಲ್ಪಫಲಕ, ಲಿಂಗ, ರುದ್ರಭಾಗ, ನಾಗ ಮತ್ತಿತರ ಶಿಲ್ಪಾವೇಷಗಳು ಕಂಡುಬರುತ್ತವೆ. ಈ ಊರಿನ ಬಸವಣ್ಣನ ಗುಡಿ ಮುಂಭಾಗದಲ್ಲಿ ವೀರಸತಿಗಲ್ಲಿದೆ.
೮೪
	ಊರು
	ಸಿಂಗನಹಳ್ಳಿ

	ಸ್ಥಳ
	ಹಳ್ಳದ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕಲ್ಲು ಮತ್ತು ಮಣ್ಣಿನ ಭಗ್ನ ಕೊಠಡಿಯೇ ದೇವಾಲಯ. ಒಳಭಾಗದಲ್ಲಿ ಪ್ರಾಚೀನ ಲಿಂಗವಿದ್ದು, ಅದರ ರುದ್ರಭಾಗವಿಲ್ಲ. ಹೊರಬಾಗದಲ್ಲಿ. ಭಗ್ನಗೊಂಡ ಶಾಸನಗಳು, ಭಗ್ನ ಗಣಪತಿ ಮತ್ತಿತರ ಅವಶೇಷಗಳು ಕಂಡುಬರುತ್ತವೆ.
ಇಲ್ಲಿರುವ ಶಾಸನಗಳು ಕ್ರಮವಾಗಿ ಕ್ರಿ.ಶ. ೧೧೨೩-೨೪ ಮತ್ತು ಕ್ರಿ.ಶ. ೧೧೩೬ ಕ್ಕೆ ಸೇರಿವೆ (ಸೌಇಇ XV : ೭, ೨೨೭). ಇವು ಬ್ರಹ್ಮಸಭೆಯನ್ನು ಮತ್ತು ಜಯಕೇಶಿ ಹಾಗೂ ಮೈಳಲದೇವಿಯರು ನೀಡಿದ ದಾನವನ್ನು ಉಲ್ಲೇಖಿಸಿವೆ. ಅಂದರೆ ಮೇಲಿನ ದೇವಾಲಯವು ಗೋವೆ ಕದಂಬರಿಂದ ದಾನದತ್ತಿಗಳನ್ನು ಪಡೆದಿದೆ. ಹಾಗಾಗಿ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ಅದು ನಶಿಸಿದ ನಂತರ ಈಗಿನ ಗುಡಿಯನ್ನು ನಿರ್ಮಿಸಿರುವುದು ಸ್ಪಷ್ಟವಾಗುವುದು.
೮೫
	ಊರು
	ಸಿದ್ಧಾಪುರ

	ಸ್ಥಳ
	ಊರ ದಕ್ಷಿಣ

	ಸ್ಮಾರಕ
	ಸಿದ್ಧಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮೂಲತಃ ಇದು ತ್ರಿಕೂಟ ದೇವಾಲಯ. ಪ್ರಧಾನ ಗರ್ಭಗೃಹವು ಅರ್ಧಮಂಟಪವನ್ನು ಹೊಂದಿದ್ದು, ಉತ್ತರ ಮತ್ತು ದಕ್ಷಿಣದ ಗರ್ಭಗೃಹಗಳು ನವರಂಗಕ್ಕೆ ಹೊಂದಿಕೊಂಡಿವೆ. ದೇವಾಲಯ ಭಗ್ನಗೊಂಡಿದ್ದು, ನವರಂಗದ ಚಾವಣಿ ಸಂಪೂರ್ಣವಾಗಿ ಹಾಳಾಗಿ ತೆರದ ಸ್ಥತಿಯಲ್ಲಿದೆ. ಅರ್ಧಮಂಟಪದ ಪ್ರವೇಶದಲ್ಲಿ ಅಲಂಕರಣಕ್ಕಾಗಿ ನಿಲ್ಲಿಸಿದ್ದ ಎರಡು ಕಂಬಗಳಲ್ಲಿ ಈಗ ಒಂದನ್ನು ಮಾತ್ರ ಕಾಣಬಹುದು. ನವರಂಗ ಭಾಗವು ನಕ್ಷತ್ರಾಕಾರದಲ್ಲಿದೆ. ಕಂಬಗಳು ಸರಳವಾಗಿದ್ದು, ಚೌಕರಚನೆಯವು. ಕಂಬಗಳ ಮೇಲ್ಭಾಗದ ನಾಲ್ಕು ಮುಖಗಳಲ್ಲಿ ತ್ರಿಭುಜದ ಉಬ್ಬುರಚನೆಗಳ ಅಲಂಕರಣವಿದೆ. ದೇವಾಲಯದ ಹೊರಗೋಡೆಯಲ್ಲಿ ಯಾವುದೇ ಅಲಂಕರಣವಿಲ್ಲ. ನಯವಾದ ಸಣ್ಣ ಚಪ್ಪಡಿಕಲ್ಲುಗಳನ್ನು ಜೋಡಿಸಿ ಗೋಡೆ ನಿರ್ಮಿಸಿದ್ದಾರೆ. ಇವೆಲ್ಲವೂ ಅಪಾಯದ ಅಂಚಿನಲ್ಲಿವೆ. ನವರಂಗದ ಮಧ್ಯಭಾಗದಲ್ಲಿ ಬಿಲ್ವವೃಕ್ಷ ಬೆಳೆದು ನಿಂತಿದೆ. ಹೊರಭಾಗದಲ್ಲಿ ದೇವಾಲಯದ ಕಂಬ ಮೊದಲಾದ ವಾಸ್ತು ಅವಶೇಷಗಳು ಬಿದ್ದಿವೆ.
ಪ್ರಧಾನ ಗರ್ಭಗೃಹ ಮತ್ತು ನವರಂಗದ ನಾಲ್ಕು ಮೂಲೆ ಅಂಕಣಗಳಲ್ಲಿ ಇತ್ತೀಚೆಗೆ ಹೊಸದಾಗಿ ಮಾಡಿಸಿದ ಲಿಂಗಗಳನ್ನು ಪ್ರತಿಷ್ಠಾಪಿಸಿದ್ದಾರೆ. ಉಳಿದೆರಡು ಗರ್ಭಗೃಹಗಳಲ್ಲಿ ಲಿಂಗಗಳಿಲ್ಲ. ನವರಂಗದಲ್ಲಿ ಗಣಪತಿಯ ಉಬ್ಬುಶಿಲ್ಪಳಫಲಕವಿದೆ. ಹೊರಭಾಗದಲ್ಲಿ ಹಳೆಯ ಲಿಂಗಗಳು, ಭಗ್ನಗೊಂಡ ನಂದಿ ಮತ್ತಿತರ ಶಿಲ್ಪಾವಶೇಷಗಳಿವೆ. ಈ ದೇವಾಲಯದ ಲಿಂಗವೊಂದನ್ನು ವೀರಾಪುರದ ಗ್ರಾಮಸ್ಥರು ಒಯ್ದು, ಅಲ್ಲಿನ ಮಡಿವಾಳಜ್ಜನ ಮಠದ ಮುಂದೆ ಇಟ್ಟಿದ್ದಾರೆಂದು ಸ್ಥಳೀಯರು ತಿಳಿಸುತ್ತಾರೆ. ಇದೇ ಊರಿನಲ್ಲಿ ದೊಡ್ಡ ನಂದಿಶಿಲ್ಪವಿದ್ದು, ನಿಧಿ ಆಸೆಯಿಂದ ಉದ್ದುದ್ದವಾಗಿ ಸೀಳಿದ್ದಾರೆ. ಈ ಶಿಲ್ಪವಿರುವಲ್ಲಿ ಕೆಲವು ವಾಸ್ತು ಅವಶೇಷಗಳು ಕಂಡುಬರುತ್ತವೆ. ಬಹುಶಃ ಇಲ್ಲಿ ಒಂದು ಶಿವಾಲಯವಿದ್ದು, ಅದು ಕಾಲಾಂತರದಲ್ಲಿ ಹಾಳಾಗಿರಬಹುದು. ಇದು, ಇಲ್ಲಿನ ಶಾಸನಗಳು ಉಲ್ಲೇಖಿಸುವ ಮೂಲಸ್ಥಾನದೇವರಿರಬಹುದು.
ಇಲ್ಲಿನ ಶಾಸನಗಳು ಗೋವೆ ಕದಂಬರ ಕಾಲಕ್ಕೆ ಸೇರಿವೆ. ದೇವಾಲಯದ ಮುಂದಿರುವ ಕ್ರಿ.ಶ.೧೧೫೮ರ ಶಾಸನವು, ಹೊಸವೊಳಲದ ತೋಂಟಿಗರು ಮತ್ತು ಪ್ರಜೆಗಳು ಪಂಚಲಿಂಗೇಶ್ವರ ದೇವಾಲಯದ ಜೀರ್ಣೋದ್ಧಾರಕ್ಕೆ ಭೂದಾನ ನೀಡಿದರೆಂದಿದೆ (ಸೌಇಇ XV : ೨೨೯). ಹನುಮಂತದೇವರ ಗುಡಿ ಮುಂದಿರುವ ಕ್ರಿ.ಶ.೧೧೨೦ರ ಶಾಸನವು, ಪೊಸವೊಳಲದ ಮೂಲಸ್ತಾನ ದೇವರಿಗೆ ಭೂಮಿ ಮತ್ತು ಹಣವನ್ನು ದಾನ ಮಾಡಿದ ಬಗ್ಗೆ ತಿಳಿಸುವುದು (ಅದೇ XI : ii ೧೯೪). ಶಿವಮಂಟಪದ ಮುಂದಿರುವ ಕ್ರಿ.ಶ ೧೧೩೫ರ ಶಾಸನದಲ್ಲಿ ಪೊಸವೊಳಲದ ಮೂಲಸ್ತಾನ ದೇವರಿಗೆ ಹಳ್ಳಗಾವುಂಡ ಎಂಬುದನ್ನು ದಾನ ನೀಡಿದ ಉಲ್ಲೇಖವುಂಟು (ಅದೇ XV : ೧೪). ಇಲ್ಲಿನ ಭಗವತಿ ಪಾದಪೀಠದ ಶಾಸನವು ಅಸ್ಪಷ್ಟವಿದೆ. ಈ ಶಾಸನಗಳ ಮಾಹಿತಿಯಿಂದ ಈ ಊರಿನ ಪ್ರಾಚೀನ ಹೆಸರು ಹೊಸವೊಳಲು ಎಂದು ತಿಳಿದುಬರುವುದು. ಮೇಲೆ ಹೇಳಿದ ಸಿದ್ದಲಿಂಗೇಶ್ವರ ದೇವಾಲಯದ ಮೂಲ ಹೆಸರು ಪಂಚಲಿಂಗೇಶ್ವರ ಎಂದಿರಬಹುದು. ಏಕೆಂದರೆ ಈ ದೇವಾಲಯದಲ್ಲಿ ಜೀರ್ಣೋದ್ಧಾರಗೊಂಡ ಕುರುಹುಗಳು ಕಂಡುಬರುತ್ತವೆ.
೮೬
	ಊರು
	ಹಂಗರಿಕಿ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚಿನ ದೇವಾಲಯವಿದು. ದಿಂಡುಗಲ್ಲಿನಿಂದ ನಿರ್ಮಿಸಿರುವ ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗರ್ಭಗೃಹದ ಚಾವಣಿ ಕಲ್ಲಿನದು. ಸಭಾಗೃಹದ ಚಾವಣಿಯನ್ನು ಸೀಮೆಹೆಂಚಿನಿಂದ ಮುಚ್ಚಲಾಗಿದೆ. ದೇವಾಲಯದ ಮುಂಭಾಗದಲ್ಲಿ ಹಳೆ ದೇವಾಲಯದ ಕಂಬಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿರುವ ಲಿಂಗ ಸಣ್ಣದಿದ್ದು, ಪ್ರಾಚೀನವಾದುದೆನ್ನಬಹುದು.
೮೭
	ಊರು
	ಹಂಗರಕಿ

	ಸ್ಥಳ
	ಗರಗ ರಸ್ತೆ

	ಸ್ಮಾರಕ
	ಸಿದ್ಧಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇದು ಇತ್ತೀಚಿನ ದೇವಾಲಯ. ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಗೋಡೆ ದಿಂಡುಗಲ್ಲಿನದು. ಗರ್ಭಗೃಹದ ಚಾವಣಿಯಲ್ಲಿ ಕಲ್ಲನ್ನು ಹಾಸಲಾಗಿದೆ. ಸಭಾಗೃಹದ ಚಾವಣಿಯನ್ನು ಸೀಮೆ ಹೆಂಚಿನಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದಿದ್ದು, ಕಲ್ಯಾಣ ಚಾಲುಕ್ಯರ ಕಾಲದ್ದೆನ್ನಬಹುದು.
೮೮
	ಊರು
	ಹನುಮನಕೊಪ್ಪ

	ಸ್ಥಳ
	ಲೋಕೂರ ಅಗಸಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಸ್ಥಳೀಯ ಶೈಲಿಯಲ್ಲಿರುವ ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿರುವ ದೇವಾಲಯವಿದು. ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದುದು. ಲಿಂಗದ ಹಿಂಭಾಗದಲ್ಲಿ ಸುಮಾರು ೧೭-೧೮ನೆಯ ಶತಮಾನಕ್ಕೆ ಸೇರುವ ಭೈರವಿ ಶಿಲ್ಪವಿದೆ. ಸಭಾಗಮಂಟಪದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು. ಉಳಿದಂತೆ ಇನ್ಯಾವುದೇ ಪ್ರಾಚೀನ ಶಿಲ್ಪಾವಶೇಷಗಳು ಕಾಣಬರುವುದಿಲ್ಲ.
೮೯
	ಊರು
	ಹನುಮನಾಳ

	ಸ್ಥಳ
	ಮೆಳಪ್ಪನ ಹೊಲ

	ಸ್ಮಾರಕ
	ಕಲ್ಮೇಶ್ವರ ಲಿಂಗ

	ಅಭಿಮುಖ
	—

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಗ್ರಾಮದ ಮೆಳಪ್ಪ ಮಡಿವಾಳರ ಜಮೀನಿನಲ್ಲಿರುವ ಬೇವಿನ ಮರದ ಕೆಳಗೆ ಹಳೆಯ ಲಿಂಗ, ಲಿಂಗದ ಯೋನಿಪೀಠ, ನಂದಿ ಮತ್ತಿತರ ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ. ಈ ಶಿಲ್ಪಾವಶೇಷಗಳು ಇದೇ ಜಮೀನಿನ ಭೂಮಿಯಲ್ಲಿ ದೊರೆತಿವೆ. ಊರಿನ ಮೆಳಮ್ಮ ದೇವಿಯ ಗುಡಿ ಮುಂಭಾಗದಲ್ಲಿ ಭಗ್ನಗೊಂಡಿರುವ ಭೈರವಿ ಮತ್ತು ವೀರನೊಬ್ಬನ ಶಿಲ್ಪಗಳಿವೆ. ಇಲ್ಲಿ ಮೆಳಮ್ಮ ಎಂಬುದು ಮಾಳಮ್ಮ ಎಂಬುದರ ರೂಪಾಂತರವಿರಬಹುದು.
೯೦
	ಊರು
	ಹಳ್ಳಿಗೇರಿ

	ಸ್ಥಳ
	ಊರ ಪೂರ್ವ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕೊಠಡಿಯಲ್ಲಿ ಪ್ರಾಚೀನ ಕಾಲದ ಲಿಂಗ ಹಾಗು ಸಣ್ಣ ನಂದಿಶಿಲ್ಪವಿದೆ. ಹೊರಭಾಗದಲ್ಲಿ ಗಣಪತಿ ಮತ್ತಿತರ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಹಳೆಯ ದೇವಾಲಯವಿದ್ದು, ಅದು ಹಾಳಾಗಿರುವುದನ್ನು ಗ್ರಹಿಸಬಹುದಾಗಿದೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೩. ಧಾರವಾಡ (೯೧-೯೯)
೯೧
	ಊರು
	ಹಳ್ಳಿಗೇರಿ

	ಸ್ಥಳ
	ಹಳ್ಳದ ದಂಡೆ

	ಸ್ಮಾರಕ
	ಸಿದ್ದಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಆರ್.ಸಿ.ಸಿ. ರಚನೆಯ ಕೊಠಡಿಯಲ್ಲಿ ಪ್ರಾಚೀನ ಕಾಲದ ಲಿಂಗವಿದೆ. ಹೊರಭಾಗದಲ್ಲೂ ವೇದಿಕೆಯ ಮೇಲೆ ಪ್ರಾಚೀನಕಾಲದ ಲಿಂಗವನ್ನು ಕಾಣಬಹುದು. ಇದರಿಂದ ಇಲ್ಲಿ ಪ್ರಾವೀನ ದೇವಾಲಯ ಇತ್ತೆಂಬುದು ಸ್ಪಷ್ಟವಾಗುತ್ತದೆ. ದೇವಾಲಯದೊಳಗೆ ಈಗಲೂ ಮರವೊಂದಿದ್ದು, ಅದರ ಕೆಳಗೆ ಮೇಳೆ ಹೇಳಿದ ಲಿಂಗಗಳಿದ್ದವು. ಅಂದರೆ ಮರವನ್ನು ಸೇರಿಸಿಕೊಂಡು ಈಗಿನ ದೇವಾಲಯವನ್ನು ನಿರ್ಮಿಸಿದ್ದಾರೆ.
೯೨
	ಊರು
	ಹಳೆತೇಗೂರು

	ಸ್ಥಳ
	ಊರಿಂದ ಪೂರ್ವಕ್ಕೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಚಕ್ಕೆಕಲ್ಲಿನ ಕೊಠಡಿಯ ದೇವಾಲಯವಿದು. ಕೆಲವು ವರ್ಷಗಳ ಹಿಂದೆ ನಿರ್ಮಿಸಿದ್ದಾರೆ. ಈ ಗುಡಿಯ ಹೊರಭಾಗದಲ್ಲಿ ಪ್ರಾಚೀನ ದೇವಾಲಯದ ವಾಸ್ತುಭಾಗಗಳು ಮತ್ತು ಮೂರ್ತಿ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಸಮೀಪದಲ್ಲಿರುವ ವಿಠ್ಠಲದೇವಾಲಯದ ಹಿಂಭಾಘದ ಜಮೀನಿನಲ್ಲಿ ಮುದ್ರಾಭಂಗಿಯಲ್ಲಿ ಧ್ಯಾನಸ್ಥಿತಿಯಲ್ಲಿರುವ ಶಿಲ್ಪವಿದೆ. ತೇಗೂರಿನ ಚಾವರಿ ಹತ್ತಿರವಿರುವ ಕ್ರಿ.ಶ. ೧೦೮೨ ರ ಶಾಸನವು ಆರನೆಯ ವಿಕ್ರಮಾದಿತ್ಯನ ಕಾಲಕ್ಕೆ ಸೇರುತ್ತದೆ. ಜಯದೇವಗಾವುಂಡ ಎಂಬುವನು ಕಲಿದೇವ ದೇವಾಲಯವನ್ನು ನವೀಕರಿಸಿ ದಾನ ಮಾಡಿದನೆಂದಿದೆ (ಸೌಇಇ xi – ii : ೧೨೮). ಮೇಲೆ ಹೇಳಿದ ಪ್ರಾಚೀನ ದೇವಾಲಯದ ವಾಸ್ತು ಮತ್ತು ಶಿಲ್ಪಾವಶೇಷಗಳು ತೇಗೂರಿನ ಶಾಸನೋಕ್ತ ಕಲಿದೇವ ದೇವಾಲಯಕ್ಕೆ ಸಂಬಂಧಿಸಿರಬಹುದೆ?
೯೩
	ಊರು
	ಹಾರೋಬೆಳವಡಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚೆಗೆ ದಿಂಡುಗಲ್ಲಿನ ಕೊಠಡಿಯೊಂದನ್ನು ನಿರ್ಮಿಸಿದ್ದಾರೆ. ಅದರಲ್ಲಿ ಹಳೆಯ ದೇವಾಲಯಕ್ಕೆ ಸೇರಿದ ಲಿಂಗವಿದೆ. ಹೊರಭಾಗದಲ್ಲಿ ಲಿಂಗ, ಮಹಿಷಮರ್ದಿನಿ, ನಾಗ ಮತ್ತಿತ್ತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಭೈರವಿ, ಚತುರ್ಮುಖ ಬ್ರಹ್ಮನ ಎರಡು ಶಿಲ್ಪಗಳು ಮತ್ತು ದಕ್ಷನ ಶಿಲ್ಪಗಳಿವೆ.
೯೪
	ಊರು
	ಹಿರೇಮಲ್ಲಿಗವಾಡ

	ಸ್ಥಳ
	ಧಾರವಾಡದ ರಸ್ತೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹವನ್ನು ಒಳಗೊಂಡಿದೆ. ಗರ್ಭಗೃಹವು ಆರ್.ಸಿ.ಸಿ. ರಚನೆಯದು. ಮರದ ಕಂಬಗಳಿರುವ ಸಭಾಗೃಹದ ಮೇಲೆ ಸೀಮೆ ಹೆಂಚನ್ನು ಹೊದಿಸಲಾಗಿದೆ. ದೇವಾಲಯದಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಲಿಂಗವಿದೆ. ಹೊರಗೆ ಸಣ್ಣದಾದ ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೯೫
	ಊರು
	ಹಿರೇಮಲ್ಲಿಗವಾಡ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಮಲ್ಲಿಕಾರ್ಜೂನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಗೃಹಗಳನ್ನು ಒಳಗೊಂಡಿದೆ. ಹೊಸ ಲಿಂಗ ಮತ್ತು ನಂದಿ ಶಿಲ್ಪಗಳನ್ನು ಪ್ರತಿಷ್ಠಾಪಿಸಿದ್ದಾರೆ. ಕಲ್ಯಾಣ ಚಾಲುಕ್ಯರ ಕಾಲದ ಲಿಂಗ, ನಂತರದ ಕಾಲದ ನಂದಿ ಮತ್ತಿತರ ಶಿಲ್ಪಾವಶೇಷಗಳು ಹೊರಭಾಗದಲ್ಲಿವೆ. ಮುಂಭಾಗದಲ್ಲಿರುವ ಶಾಸನ ಬಹುಶಃ ಅಪ್ರಕಟಿತವಿರಬಹುದು. ಶಾಸನವು ಈ ದೇವಾಲಯದ ರಚನೆಯ ಕಾಲವನ್ನು ೧೯ನೆಯ ಶತಮಾನಕ್ಕೆ ನಿರ್ದೇಶಿಸುತ್ತದೆ.
೯೬
	ಊರು
	ಹುಲಿಕೆರಿ

	ಸ್ಥಳ
	ಹೊಲದ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಊರಹೊರಗೆ ಹೊಲದ ನಡುವೆ ಮರದ ಕೆಳಗೆ ಲಿಂಗ, ನಂದಿ ಶಿಲ್ಪಗಳು, ದಕ್ಷ, ಕಾರ್ತಿಕೇಯ, ಭಗ್ನಗೊಂಡಿರುವ ಶಾಸನ ಮತ್ತಿತರ ಶಿಲ್ಪಾವಶೇಷಗಳಿವೆ. ಇವು ಹಳೆಯ ದೇವಾಲಯವೊಂದಕ್ಕೆ ಸಂಬಂಧಿಸಿವೆ. ದೇವಾಲಯವು ಹಾಳಾದ ನಂತರ ಶಿಲ್ಪಗಳನ್ನು ಮರದ ಕೆಳಗಿಟ್ಟಿರಬೇಕು.
೯೭
	ಊರು
	ಹೆಬ್ಬಳ್ಳಿ

	ಸ್ಥಳ
	ಊರ ಪೂರ್ವ

	ಸ್ಮಾರಕ
	ಚಂಗಳಮ್ಮನ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ನವರಂಗಭಾಗ ಮಾತ್ರ ಉಳಿದಿದೆ. ಉತ್ತರಕ್ಕೆ ಪ್ರವೇಶದ್ವಾರವುಂಟು. ನವರಂಗದ ಪಶ್ಚಿಮಭಾಗದಲ್ಲಿ ಎತ್ತರದ ಪೀಠದ ಮೇಲೆ ದೇವಿ ಶಿಲ್ಪವನ್ನು ಈಗ್ಗೆ ೩೦ ವರ್ಷಗಳ ಹಿಂದೆ ಪ್ರತಿಷ್ಠಾಪಿಸಿದ್ದಾರೆ. ಮಧ್ಯದ ನಾಲ್ಕು ಕಂಬಗಳು ಚೌಕ ಮತ್ತು ಪಟ್ಟಿಗಳ ರಚನೆಯಿಂದ ಕೂಡಿದೆ. ಮೇಲ್ಛಾವಣಿ ಜೀರ್ಣೋದ್ಧಾರಗೊಂಡಿದೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವುಂಟು. ಹೊರಭಾಗವನ್ನು ಕಾಡುಗಲ್ಲಿನ ಗೋಡೆಯಿಂದ ಮುಚ್ಚಲಾಗಿದೆ.
ದೇವಿ ಶಿಲ್ಪವು ಸುಮಾರು ೩ ಅಡಿ ಎತ್ತರವಿದ್ದು, ಕೈಗಳಲ್ಲಿ ಕಳಸ ಮತ್ತು ಕಮಲದ ಹೂವನ್ನು ಹಿಡಿದಿದ್ದಾಳೆ. ಹೊರಭಾಗದಲ್ಲಿ ಬಿದ್ದಿದ್ದ ಬಾಹುಬಲಿ ಶಿಲ್ಪವನ್ನು ಈಗ ಒಳಗಿಡಲಾಗಿದೆ.
ಈ ಊರಿನ ಶಾಸನವೊಂದು ಜೈನರ ಸಂಘ ಮತ್ತು ಗಣವನ್ನು ಉಲ್ಲೇಖಿಸಿ ಮೊರಬ ಗ್ರಾಮವನ್ನು ದತ್ತಿ ನೀಡಿದ ಬಗ್ಗೆ ತಿಳಿಸುತ್ತದೆ(ಕಲಬುರ್ಗಿ : ಧಾ ಜಿ ಶಾ ಸೂ). ಹೀಗೆ ಶಾಸನ ಮತ್ತು ಶಿಲ್ಪಗಳ ಅಸ್ತಿತ್ವದಿಂದಾಗಿ ಮೇಲೆ ಹೇಳಿದ ದೇವಾಲಯ ಮೂಲತಃ ಜೈನಬಸದಿ ಇರಬೇಕು?
೯೮
	ಊರು
	ಹೆಬ್ಬಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಶಂಭುಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಸೇವುಣ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರಿನ ಮಧ್ಯಭಾಗದಲ್ಲಿರುವ ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಹೊಂದಿದೆ. ಮುಂಭಾಗದಲ್ಲಿರುವ ಗುಮ್ಮಟರಚನೆಯ ಪ್ರವೇಶಮಂಟಪವನ್ನು ಈಚಿನ ಶತಮಾನಗಳಲ್ಲಿ ನಿರ್ಮಿಸಲಾಗಿದೆ. ಪ್ರವೇಶಮಂಟಪ ಕಮಾನುದ್ವಾರದಿಂದ ಅಲಂಕರಣಗೊಂಡಿದೆ. ಗರ್ಭಗೃಹದ್ವಾರದ ಲಲಾಟಬಿಂಬದಲ್ಲಿ ಗಣಪತಿಯ ಉಬ್ಬುಶಿಲ್ಪವುಂಟು. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳಷ್ಟು ಸುಂದರವಾಗಿಲ್ಲ. ನವರಂಗದಲ್ಲಿ ದೇವಕೋಷ್ಠಗಳಿದ್ದು, ಕೆಳಗೆ ಅಧಿಷ್ಠಾನ ಮತ್ತು ಮೇಲೆ ಶಿಖರಗಳ ಅಲಂಕರಣವನ್ನು ಹೊಂದಿವೆ. ಮಧ್ಯದ ಕಂಬಗಳು ಚೌಕ ಮತ್ತು ಬಹುಮುಖ ರಚನೆಯವು. ಭುವನೇಶ್ವರಿಯಲ್ಲಿ ಕಮಲವನ್ನು ಮತ್ತು ಮೂಲೆಗಳಲ್ಲಿ ಕೀರ್ತಿಮುಖಗಳನ್ನು ಬಿಡಿಸಲಾಗಿದೆ. ದೇವಾಲಯದ ದ್ವಾರಗಳ ಮೇಲೆ ನಾಗರಶಿಖರ ಮತ್ತು ಸಿಂಹಗಳ ಉಬ್ಬುರಚನೆಗಳನ್ನು ಅಲಂಕರಣಕ್ಕಾಗಿ ಬಿಡಿಸಿರುವುದನ್ನು ಕಾಣಬಹುದು. ಪ್ರವೇಶಮಂಟಪದ ಗುಮ್ಮಟಗಳನ್ನು ಗಾರೆ ಮತ್ತು ಚಕ್ಕೆಕಲ್ಲುಗಳನ್ನು ಬಳಸಿ ನಿರ್ಮಿಸಿದ್ದಾರೆ. ಇದು ಬಹುಶಃ ಸವಣೂರು ನವಾಬರ ಕಾಲದಲ್ಲಿ ನಿರ್ಮಾನವಾಗಿರಬೇಕು? ದೇವಾಲಯದ ಮುಂಭಾಗದಲ್ಲಿ ಎರಡು ಕಂಬಗಳ ಶಿಲಾತೋರಣವಿದೆ. ಈ ಊರಿನಲ್ಲಿ ಅಲ್ಲಲ್ಲಿ ಹಳೆಯದೇವಾಲಯಕ್ಕೆ ಸೇರಿದ ದುಂಡಾದ ಕಂಬಗಳು ಕಂಡುಬರುತ್ತವೆ. ದೇವಾಲಯವು ಅಧಿಷ್ಠಾನ ಹೊಂದಿದ್ದು, ಭಿತ್ತಿ ಜೀರ್ಣೋದ್ಧಾರಗೊಂಡಿದೆ.
ದೇವಾಲಯದಲ್ಲಿ ಲಿಂಗ, ನಂದಿ, ಮಹಿಷಮರ್ದಿನಿ, ದೇವಿ ಮತ್ತು ನಂತರದ ಕಾಲದ ಲಕ್ಷ್ಮೀನಾರಾಯಣ ಶಿಲ್ಪಗಳಿವೆ.
ದೇವಾಲಯದಲ್ಲಿರುವ ಕ್ರಿ.ಶ.೨೩೪೪ ಮತ್ತು ೧೨೪೮ ರ ಶಾಸನಗಳು ಕ್ರಮವಾಗಿ ಸಿಂಘಣ ಮತ್ತು ಕನ್ನರದೇವನ ಕಾಲಕ್ಕೆ ಸೇರಿವೆ. ದೇವರಿಗೆ ಮತ್ತು ಬ್ರಹ್ಮ ಪುರಿಯ ಬ್ರಾಹ್ಮಾಣರಿಗೆ ಅಧಿಕಾರಿಗಳು ನೀಡಿದ ದಾನಗಳನ್ನು ಉಲ್ಲೇಖಿಸಲಾಗಿದೆ. (ಕಲಬುರ್ಗಿ : ಧಾ ಜಿ ಶಾ ಸೂ). ಮತ್ತೊಂದು ಶಾಸನ ೧೨ನೆಯ ಶತಮಾನಕ್ಕೆ ಸೇರಿದ್ದು, ಯಾಪನೀಯ ಸಂಘ ಮತ್ತು ಪುನ್ನಾಗವೃಕ್ಷ ಮೂಲಗಣವನ್ನು ಉಲ್ಲೇಖಿಸಿ, ಮೊರಬಗ್ರಾಮವನ್ನು ದತ್ತಿ ನೀಡಿದ ಬಗ್ಗೆ ತಿಳಿಸುತ್ತದೆ (ಅದೇ).

ದೇವಾಲಯವಿಲ್ಲ. ಬಡಿಗೇರ ಎಂಬುವರ ಮನೆ ಪಕ್ಕದಲ್ಲಿ ಕಲ್ಯಾಣ ಚಾಳುಕ್ಯರ ಕಾಲದ ಲಿಂಗವಿದೆ. ಈ ಲಿಂಗವನ್ನು ರಾಗಿಲ್ಲಾಪುರ (ಹಾಳೂರು) ದಿಂದ ತಂದಿರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಅನುಬಂಧ: ೪. ತಲನಕ್ಷೆಗಳು

ಶಂಭುಲಿಂಗನ ಗುಡಿ, ಕುಂದಗೋಳ ತಾಲೂಕು

ವೀರಭದ್ರೇಶ್ವರ ದೇವಾಲಯ, ಕುರುಡಾಪುರ (ಹಳೆ ಊರು), ಧಾರವಾಡ ತಾಲೂಕು

ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೪. ನವಲಗುಂದ (೧-೧೫)

ನವಲಗುಂದ ತಾಲೂಕು

ಅಣ್ಣಿಗೇರಿಯ ಅಮೃತೇಶ್ವರ ದೇವಾಲಯವು ಈ ಭಾಗದ ಹೆಸರಾಂತ ಸ್ಮಾರಕ. ಈಗ ಭಾರತೀಯ ಪುರಾತತ್ವ ಸರ್ವೇಕ್ಷಣಾ ಇಲಾಖೆಯ ಸಂರಕ್ಷಣೆಯಲ್ಲಿದೆ. ಗರ್ಭಗೃಹ, ಅಂತರಾಳ, ನವರಂಗ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿರುವ ವೇಸರಶೈಲಿಯ ದೇವಾಲಯವಿದು. ಗರ್ಭಗೃಹದ ಬಾಗಿಲುವಾಡಗಳಲ್ಲಿ ಅರ್ಧಕಂಬ ಮತ್ತು ಸೂಕ್ಷ್ಮ ಕೆತ್ತನೆಗಳಿಂದ ಕೂಡಿದ ಪಟ್ಟಿಗಳ ಅಲಂಕರಣವನ್ನು ಕಾಣಬಹುದು. ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಶಿಲ್ಪವಿದ್ದು, ಈ ದ್ವಾರಬಂಧಕ್ಕೆ ಕಲ್ಲಿನ ತೊಲೆಯು ಆಧಾರವಾಗಿದ್ದು, ಇದನ್ನು ಎರಡು ಕಂಬಗಳು ಹೊತ್ತಿವೆ. ಅಂತರಾಳದ್ವಾರವು ಸಹ ಸರಳವಾಗಿದ್ದು, ಅರ್ಧಕಂಬಗಳ ಅಲಂಕರಣವನ್ನು ಹೊಂದಿದೆ. ಲಲಾಟಬಿಂಬದಲ್ಲಿ ಕಮಲವನ್ನು ಬಿಡಿಸಲಾಗಿದೆ. ಬಹುಶಃ ಅಂತರಾಳ ಭಾಗವು ಮೊದಲಿಗೆ ಅರ್ಧಮಂಟಪವಾಗಿದ್ದು, ನಂತರದ ಕಾಲದಲ್ಲಿ ದ್ವಾರವನ್ನು ಅಳವಡಿಸಿರುವ ಲಕ್ಷಣಗಳಿವೆ. ಇಕ್ಕೆಲಗಳಲ್ಲಿ ಒರಟುರಚನೆಯ ಜಾಲಂಧ್ರಗಳುಂಟು.
ನವರಂಗಕ್ಕೆ ಪೂರ್ವ ಮತ್ತು ದಕ್ಷಿಣದಲ್ಲಿ ದ್ವಾರಗಳಿದ್ದು, ಪ್ರವೇಶಮಂಟಪಗಳನ್ನು ಹೊಂದಿದೆ. ದಕ್ಷಿಣದ್ವಾರದ ಪ್ರವೇಶಮಂಟಪದ ಮೇಲೆ ಶಿಖರವಿದ್ದು, ಇಳಿಜಾರಾದ ಸೂರಿನ ಅಲಂಕರಣವಿದೆ. ನವರಂಗದ ನಡುವಿನ ಕಂಬಗಳು ಚೌಕ ಮತ್ತು ನಿಮ್ನಪಟ್ಟಿಗಳ ಅಲಂಕರಣದಿಂದ ಕೂಡಿದೆ. ಈ ಪಟ್ಟಿಗಳ ಸುತ್ತಲೂ ಲತಾಪಟ್ಟಿಕೆಯ ಅಲಂಕರಣವಿದೆ. ಭುವನೇಶ್ವರಿಯಲ್ಲಿ ತಾವರೆಯ ಉಬ್ಬುರಚನೆಯುಂಟು. ಪೂರ್ವದ್ವಾರದಲ್ಲಿ ಅರ್ಧಕಂಬಗಳು ಮತ್ತು ಸೂಕ್ಷ್ಮ ಕೆತ್ತನೆಗಳಿಂದ ಕೂಡಿದ ಪಟ್ಟಿಗಳ ಅಲಂಕರಣವನ್ನು ಕಾಣಬಹುದು. ಈ ಅಪೂರ್ವ ಕೆತ್ತನೆಗಳು ಭಗ್ನಗೊಂಡಿವೆ. ದ್ವಾರದ ತಳಭಾಗದಲ್ಲಿ ದ್ವಾರಪಾಲಕರು ಮತ್ತು ಸ್ತ್ರೀಯರ ಸುಂದರಶಿಲ್ಪಗಳಿದ್ದು, ವಿವಿಧ ಭಂಗಿಗಳಲ್ಲಿವೆ.
ಪೂರ್ವದ್ವಾರದ ಪ್ರವೇಶಮಂಟಪವು ಮೊದಲಿಗೆ ದಕ್ಷಿಣ, ಉತ್ತರ ಮತ್ತು ಪೂರ್ವಗಳಿಂದ ಪ್ರವೇಶವನ್ನು ಹೊಂದಿತ್ತು. ಆದರೆ ನಂತರದ ಕಾಲದಲ್ಲಿ ದಕ್ಷಿಣ ಮತ್ತು ಉತ್ತರದ ಪ್ರವೇಶಗಳನ್ನು ಸೇರಿಸಿಕೊಂಡು ಗೋಡೆ ನಿರ್ಮಿಸಲಾಯಿತು. ಪರಿಣಾಮವಾಗಿ ಉತ್ತರದಲ್ಲಿ ಕೊಠಡಿಯೊಂದನ್ನು ನಿರ್ಮಿಸಿ ಅದನ್ನು ನಗಾರಿಖಾನೆ ಎಂದು ಕರೆಯಲಾಗಿದೆ. ಈ ಪ್ರವೇಶ ಮಂಟಪಕ್ಕೆ ಹೊಂದಿಕೊಂಡಂತೆ ರಂಗಮಂಟಪ ಅಥವಾ ಸಭಾಮಂಟಪವಿದ್ದು, ನಕ್ಷತ್ರಾಕಾರದಲ್ಲಿದೆ. ಇದು ಪೂರ್ವ, ದಕ್ಷಿಣ ಮತ್ತು ಉತ್ತರಗಳಿಂದ ಪ್ರವೇಶವನ್ನು ಹೊಂದಿದೆ. ರಂಗಮಂಟಪವು ಮೊದಲಿಗೆ ತೆರೆದಸ್ಥಿತಿಯಲ್ಲಿದ್ದು, ನಂತರ ಮೇಲೆ ತಿಳಿಸಿದಂತೆ ಗೋಡೆಯನ್ನು ನಿರ್ಮಿಸಿ, ಮೂರು ದಿಕ್ಕುಗಳಲ್ಲಿ ದ್ವಾರಗಳನ್ನು ಅಳವಡಿಸಲಾಗಿದೆ. ಈ ದ್ವಾರಗಳು ಸಹ ಸೂಕ್ಷ್ಮ ಕೆತ್ತನೆಗಳ ಅಲಂಕರಣದಿಂದ ಕೂಡಿದೆ. ಈ ಗೋಡೆ ನಿರ್ಮಾಣದ ಸಮಯದಲ್ಲಿ ಕಟ್ಟಡದ ಮೇಲೆ ನಿರ್ಮಿಸಿದ ಕೈಪಿಡಿ ಗೋಡೆಯಲ್ಲಿ ಕೆಲವು ಶಿಲ್ಪಾವಶೇಷಗಳನ್ನು ಅಳವಡಿಸಲಾಗಿದೆ.
ಅಧಿಷ್ಠಾನದ ಮೇಲಿರುವ ದೇವಾಲಯದ ಹೊರಭಿತ್ತಿಯಲ್ಲಿ ಗೋಡೆಗಂಬ, ಅರ್ಧಕಂಬ ಮತ್ತು ದೇವಕೋಷ್ಠಗಳ ರಚನೆಗಳಿವೆ. ಗರ್ಭಗೃಹದ ಮೇಲೆ ತ್ರಿತಲಶಿಖರವಿದ್ದು, ಸುಖನಾಸವನ್ನು ಹೊಂದಿದೆ. ಶಿಖರದ ಮೇಲಿರುವ ಸ್ತೂಪಿಗೆ ಸಿಡಿಲುಬಡಿದಿದ್ದು, ಅದನ್ನು ಗಾರೆಯಿಂದ ದುರಸ್ತಿಗೊಳಿಸಿರುವುದು ತಿಳಿದುಬರುತ್ತದೆ. ತುದಿಯಲ್ಲಿ ಕಳಸವನ್ನು ಅಳವಡಿಸಲಾಗಿದೆ. ಕೈಪಿಡಿ ಗೋಡೆಯಲ್ಲಿ ವಿವಿಧ ಶಿಲ್ಪಗಳ ಅಲಂಕರಣವನ್ನು ಕಾಣಬಹುದು. ದೇವಾಲಯದ ಸುತ್ತಲಿರುವ ಗಿಡ್ಡನೆಯ ಪ್ರಾಕಾರಗೋಡೆ ಜೀರ್ಣೋದ್ಧಾರಗೊಳ್ಳುತ್ತಿದೆ. ಅಲ್ಲಲ್ಲಿ ವಾಸ್ತು ಅವಶೇಷಗಳು ಮತ್ತು ಭಗ್ನಶಿಲ್ಪಾವಶೇಷಗಳು ಬಿದ್ದಿವೆ. ಮಂಟಪವೊಂದು ನೈಋತ್ಯ ಮೂಲೆಯಲ್ಲಿದೆ. ದೇವಾಲಯದ ಮಹಾದ್ವಾರ ಮಂಟಪವು ಸುಂದರವಾದ ದುಂಡನೆಯ ಕಂಬಗಳಿಂದ ನಿರ್ಮಾಣವಾಗಿದೆ. ದೇವಾಲಯದಲ್ಲಿ ಪೂಜೆಗೊಳ್ಳುತ್ತಿರುವ ಅಮೃತೇಶ್ವರಲಿಂಗ ದೊಡ್ಡದಿದ್ದು, ಆಕರ್ಷಕವಾಗಿದೆ. ನವರಂಗದಲ್ಲಿ ಭಗ್ನಲಿಂಗಗಳಿವೆ. ರಂಗಮಂಟಪದಲ್ಲಿ ನಂದಿಶಿಲ್ಪವಿದೆ. ಹೊರಭಾಗದಲ್ಲಿ ಸಳನ ಭಗ್ನಶಿಲ್ಪ, ಸಿಂಹದ ಭಗ್ನಶಿಲ್ಪ, ನಂದಿ, ನಾಗರಾಜ, ಭೈರವಿ ಮತ್ತು ನಾಗಪ್ರತಿಮೆಗಳು ಕಂಡುಬರುತ್ತವೆ.
ಅಣ್ಣಿಗೇರಿಯ ಹೆಚ್ಚಿನ ಶಾಸನಗಳು, ಅಮೃತೇಶ್ವರ ದೇವಾಲಯಕ್ಕೆ ನೀಡಿದ ದಾನದತ್ತಿಗಳನ್ನು ಉಲ್ಲೇಖಿಸುತ್ತವೆ. ಹೆಚ್ಚಾಗಿ ಹೊಯ್ಸಳ ಅಧಿಕಾರಿಗಳು ಈ ದಾನದತ್ತಿಗಳನ್ನು ನೀಡಿದ್ದಾರೆ. ಕಾರಣ ಈ ದೇವಾಲಯವನ್ನು ಹೊಯ್ಸಳರು ನಿರ್ಮಿಸಿರುವುದು. ಹೊಯ್ಸಳ ಅಧಿಕಾರಿಗಳು ಅಮೃತೇಶ್ವರ ದೇವರಿಗೆ ಭೂಮಿದಾನ, ಸುವರ್ಣದಾನ, ಧಾನ್ಯದಾನ ಮತ್ತು ಸುಂಕದಾನಗಳನ್ನು ನೀಡಿದ ಉಲ್ಲೇಖಗಳಿವೆ. ಅಲ್ಲದೆ ಕಳಚೂರಿ ಮತ್ತು ಸೇವುಣರ ಅಧಿಕಾರಿಗಳು ಸಹ ದಾನದತ್ತಿಗಳನ್ನು ನೀಡಿದ್ದಾರೆ. ಈ ದೇವಾಲಯದ ಕ್ರಿ. ಶ. ೧೫೩೯ರ ಅಚ್ಯುತರಾಯನ ಶಾಸನವು ಇಲ್ಲಿನ ಬ್ರಾಹ್ಮಣರಿಗೆ ನೀಡಿದ ಆನಂದನಿಧಿ ದಾನವನ್ನು ಕುರಿತು ತಿಳಿಸುತ್ತದೆ. ಹೀಗೆ ಅಣ್ಣಿಗೇರಿಯು ವಿಜಯನಗರ ಕಾಲದವರೆಗೂ ತನ್ನ ಪ್ರಾಶಸ್ತ್ಯವನ್ನು ಉಳಿಸಿಕೊಂಡಿದ್ದುದು ಗಮನಾರ್ಹ ಸಂಗತಿ(ಸೌಇಇ xv ವ : ೧೦೦, ೨೧೩, ೨೧೬, ೨೧೭, ೨೨೪).

ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದ್ದು, ಕ್ರಮವಾಗಿ ೧೯೦೩ ಮತ್ತು ೧೯೧೮ ರಲ್ಲಿ ನಿರ್ಮಾಣಗೊಂಡಿದೆ. ಸಭಾಮಂಟಪದಲ್ಲಿ ದುಂಡಾದ ಕಂಬಗಳು ಮತ್ತು ಅಲಂಕೃತ ಬೋದಿಗೆಗಳನ್ನು ಕಾಣಬಹುದು. ಅಂದರೆ ದೇವಾಲಯವು ಪ್ರಾಚೀನವಿದ್ದು, ಅದನ್ನು ಮೇಲೆ ಹೇಳಿದ ವರ್ಷಗಳಲ್ಲಿ ಪುನರ್‌ನಿರ್ಮಾಣ ಮಾಡಿದ್ದಾರೆ. ಮುಂದಿರುವ ಕಮಾನುದ್ವಾರ ಆಕರ್ಷಕವಾಗಿದ್ದು, ಮೇಲೆ ಕಮಾನುಗೂಡುಗಳ ಅಲಂಕರಣವುಂಟು. ಗರ್ಭಗೃಹದಲ್ಲಿರುವ ದೇವಿಯ ಶಿಲ್ಪವು ಕೈಗಳಲ್ಲಿ ತ್ರಿಶೂಲ, ಡಮರು, ಶಂಖ ಮತ್ತು ಅಭಯ ಹಸ್ತವನ್ನು ಹೊಂದಿದ್ದಾಳೆ. ಪಾಣಿಪೀಠದಲ್ಲಿ ಸಿಂಹಲಾಂಛನವಿದೆ. ಸಭಾಮಂಟಪದಲ್ಲಿರುವ ಹಳೆಯ ದೇವಿ ಶಿಲ್ಪವು ಗರುಡಲಾಂಛನದ ಪಾಣಿಪೀಠದ ಮೇಲಿದೆ. ಹೊರಭಾಗದಲ್ಲಿ ನಾಗ ಮತ್ತು ಸಪ್ತಮಾತೃಕೆಯರ ಭಗ್ನಶಿಲ್ಪಗಳಿವೆ. ಇದರಿಂದಾಗಿ ಇಲ್ಲಿ ಹಳೆಯ ದೇವಾಲಯವಿದ್ದುದು ಸುಸ್ಪಷ್ಟವಾಗುವುದು.
ಇಲ್ಲಿರುವ ಶಿಲಾಬರಹಗಳು, ಗರ್ಭಗೃಹವನ್ನು ವೀರವ್ವ ಕೋಂ ಚೆನ್ನಪ್ಪ ಬಳ್ಳೊಳ್ಳಿ ಅವರು ಮತ್ತು ಸಭಾಮಂಟಪವನ್ನು ತಿರಕಂಭಟ್ಟ ಅಮೃತಭಟ್ಟ ಘಳಗಿ ಅವರು ನಿರ್ಮಿಸಿದ್ದಾರೆ ಎಂದು ತಿಳಿಸುತ್ತವೆ. ಈ ಊರಿನ ಗುಲ್ಲಿಕೇರಿ ಬಸವಣ್ಣನ ಗುಡಿ ಎದುರು ಕ್ರಿ. ಶ. ೧೧೬೨ರ ಕಲಚೂರಿ ಬಿಜ್ಜಳ ಶಾಸನವಿದ್ದು, ಅಣ್ಣಿಗೇರಿಯ ಚಂಡಿಕಾದೇವಿಗೆ ಶ್ರೀಧರಯ್ಯ ದಂಡನಾಯಕ ಭೂದಾನ ಮಾಡಿದ ಉಲ್ಲೇಖವುಂಟು (ಸೌಇಇ xv : ೧೦೨). ಪ್ರಸ್ತುತ ದೇವಾಲಯದ ಸಭಾಮಂಟಪದಲ್ಲಿರುವ ಹಳೆಯ ದೇವಿ ಶಿಲ್ಪವೇ ಬಹುಶಃ ಶಾಸನದಲ್ಲಿ ಉಲ್ಲೇಖಗೊಂಡಿರುವ ಚಂಡಿಕಾದೇವಿಯ ಶಿಲ್ಪವಾಗಿರಬಹುದು.

	ಸ್ಥಳ
	ಹೊಸಪೇಟೆ ಓಣಿ

	ಕಾಲ
	ಕ್ರಿ. ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಮಾರಕ
	ಕಲ್ಮಠ

	ಅಭಿಮುಖ
	ಪೂರ್ವ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳಿಂದ ಕೂಡಿದೆ. ವಾಸ್ತವವಾಗಿ ಇದು ತ್ರಿಕೂಟಾಚಲ ದೇವಾಲಯ. ನವರಂಗದ ದಕ್ಷಿಣ ಮತ್ತು ಉತ್ತರದಲ್ಲಿ ದ್ವಾರಗಳಿದ್ದು, ಕೊಠಡಿಭಾಗಗಳು ಕಾಣಬರುವುದಿಲ್ಲ. ಗರ್ಭಗೃಹದ ಬಾಗಿಲುವಾಡಗಳು ಅರ್ಧಕಂಬಗಳ ಅಲಂಕರಣದಿಂದ ಕೂಡಿವೆ. ಲಲಾಟಬಿಂಬ ಸಪಾಟಾಗಿದ್ದು, ಮೇಲಿನ ಫಲಕದಲ್ಲಿ ನಾಗರ ಮತ್ತು ದ್ರಾವಿಡಶೈಲಿಯ ಶಿಖರಗಳನ್ನು ಸೂಕ್ಷ್ಮವಾಗಿ ಬಿಡಿಸಲಾಗಿದೆ. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳುಂಟು. ಲಲಾಟಬಿಂಬ ಸಪಾಟಾಗಿದೆ. ನವರಂಗದಲ್ಲಿ ತಿರುಗಣೆ ಯಂತ್ರದಿಂದ ಕಡೆದ ದುಂಡನೆಯ ಕಂಬಗಳಿವೆ. ನವರಂಗದ ದಕ್ಷಿಣದ್ವಾರದಲ್ಲಿ ಜಾಲಂಧ್ರಗಳ ಅಳವಡಿಕೆಯನ್ನು ಕಾಣಬಹುದು. ಉತ್ತರದ್ವಾರದ ಜಾಲಂಧ್ರಗಳು ಕಣ್ಮರೆಯಾಗಿವೆ. ಹೀಗಾಗಿ ಇದು ತ್ರಿಕೂಟ ದೇವಾಲಯವಾಗಿರುವ ಸೂಚನೆಗಳು ದೊರೆಯುತ್ತವೆ. ನವರಂಗದಲ್ಲಿ ಎಂಟು ದೇವಕೋಷ್ಠಗಳಿದ್ದು, ಅವುಗಳ ಮೇಲ್ಭಾಗದಲ್ಲಿ ಶಿಖರಗಳ ಉಬ್ಬುರಚನೆಯ ಅಲಂಕರಣವಿದೆ. ತೊಲೆಗಳ ಮೇಲೆ ನೃತ್ಯಗಾರರ ಮತ್ತು ಸಂಗೀತಗಾರರ ಉಬ್ಬುಶಿಲ್ಪಗಳಿದ್ದು, ನವರಂಗದ ಅಲಂಕರಣವನ್ನು ಹೆಚ್ಚಿಸಿವೆ. ಮಧ್ಯದ ವೇದಿಕೆಯು ಚೌಕ ಮತ್ತು ವೃತ್ತದ ರಚನೆಯಲ್ಲಿದೆ. ದೇವಾಲಯದ ಹೊರಗೋಡೆಯನ್ನು ದಿಂಡುಗಲ್ಲಿನಿಂದ ಜೀರ್ಣೋದ್ಧಾರ ಮಾಡಲಾಗಿದೆ. (೧೯೨೪)    ಹೊರಭಾಗದಲ್ಲಿ ಕಕ್ಷಾಸನದ ಭಾಗಗಳು ಬಿದ್ದಿದ್ದು, ರಂಗಮಂಟಪವಿದ್ದ ಸೂಚನೆಗಳು ದೊರೆಯುತ್ತವೆ.
ಗರ್ಭಗೃಹದಲ್ಲಿ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಈ ದೇವಾಲಯದ ಎದುರು ವರಕ ಬಸವೇಶ್ವರ ಎಂಬ ದೇವಾಲಯವಿದ್ದು, ಬೃಹತ್‌ ನಂದಿಶಿಲ್ಪವಿದೆ. ಇದು ಮೂಲತಃ ಮೇಲೆ ಹೇಳಿದ ತ್ರಿಕೂಟ ದೇವಾಲಯಕ್ಕೆ ಸೇರಿದ ಶಿಲ್ಪ. ರಂಗಮಂಟಪವಿದ್ದಲ್ಲಿ ಹಳೆಯ ರಸ್ತೆ ಬರಲಾಗಿ ತ್ರಿಕೂಟದೇವಾಲಯ ಮತ್ತು ನಂದಿಶಿಲ್ಪ ಪ್ರತ್ಯೇಕಗೊಂಡವು. ಈ ಶಿಲ್ಪವು ಸುಮಾರು ೧೦ ಅಡಿ ಎತ್ತರವಿದ್ದು, ೧೨ ಅಡಿ ಉದ್ದವಿದೆ. ಶಿಲ್ಪವು ಭಗ್ನಗೊಂಡಿದ್ದು, ಸಿಡಿಲು ಬಡಿದಿದೆ ಎಂದು ಸ್ಥಳೀಯರು ತಿಳಿಸುತ್ತಾರೆ. ೧೯೬೨ ರಲ್ಲಿ ಹಳೆಯ ಮಣ್ಣಿನ ದೇವಾಲಯವನ್ನು ಕೆಡವಿ, ಈಗಿನ ಮಾಳಿಗೆ ಶೈಲಿಯ ದೇವಾಲಯವನ್ನು ನಿರ್ಮಿಸಲಾಯಿತು. ಮುಂಭಾಗದಲ್ಲಿ ನಾಗ, ಗಣೇಶ, ಸಂಗೀತಗಾರರು ಮತ್ತು ಆನೆಸಾಲಿನ ಶಿಲ್ಪಫಲಕಗಳು ಕಂಡುಬರುತ್ತವೆ. ಇವೆಲ್ಲವು ಮೇಲೆ ಹೇಳಿದ ತ್ರಿಕೂಟಶಿವಾಲಯಕ್ಕೆ ಸಂಬಂಧಿಸಿವೆ.

	ಕ್ರಿ. ಶ. ೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಮಾರಕ

	ಸಂರಕ್ಷಣೆ
	—


ದೇವಾಲಯವು ನೆಲಸಮಗೊಂಡಿದ್ದು, ಗರ್ಭಗೃಹದ ತಲರಚನೆ ಕಂಡುಬರುತ್ತದೆ. ಇಲ್ಲಿರುವ ನಂದಿ ಮತ್ತಿತರ ಶಿಲ್ಪಾವಶೇಷಗಳು ಕಲ್ಯಾಣ ಚಾಳುಕ್ಯ ಶೈಲಿಯಲ್ಲಿವೆ. ಜಲಹರಿ, ಮತ್ತಿತರ ವಾಸ್ತು ಅವಶೇಷಗಳನ್ನು ಕಾಣಬಹುದು. ಮುಂಭಾಗದಲ್ಲಿ ಕಲಚೂರಿ ಸೋವಿದೇವನ ಕ್ರಿ. ಶ. ೧೧೭೩ ರ ಶಾಸನವಿದ್ದು, ನಾಗ ಗಾವುಂಡನು ನಾಗೇಶ್ವರ ದೇವಾಲಯವನ್ನು ನಿರ್ಮಿಸಿ, ಭೂದಾನ ಮಾಡಿದನೆಂದು ತಿಳಿಸುತ್ತದೆ. (ಸೌಇಇ xv : ೧೨೨). ಇದರಿಂದ ಅಳಿದು ಹೋಗಿರುವ ದೇವಾಲಯವು ನಾಗೇಶ್ವರ ದೇವಾಲಯವೆಂದು ಸ್ಪಷ್ಟವಾಗುವುದಲ್ಲದೆ, ಮೇಲಿನ ನಂದಿ, ಮತ್ತಿತರ ಶಿಲ್ಪಾವಶೇಷಗಳು ನಾಗೇಶ್ವರ ದೇವಾಲಯಕ್ಕೆ ಸಂಬಂಧಿಸಿರುವುದು ಗಮನಾರ್ಹ.

	ಸ್ಮಾರಕ
	ಪಾರ್ಶ್ವನಾಥ ಬಸದಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ. ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಬಸದಿಯು ಗರ್ಭಗೃಹ, ಅರ್ಧಮಂಟಪ, ನವರಂಗ, ಸಭಾಮಂಟಪ ಮತ್ತು ಪ್ರವೇಶ ಮಂಟಪಗಳನ್ನು ಒಳಗೊಂಡಿದೆ. ಅಧಿಷ್ಠಾನದ ಮೇಲಿರುವ ಹೊರಭಿತ್ತಿಯು ಜೀರ್ಣೋದ್ಧಾರಗೊಂಡಿದೆ. ಜೀರ್ಣೋದ್ಧಾರದ ಸಂದರ್ಭದಲ್ಲಿ ನವರಂಗದ ಕಂಬಗಳನ್ನು ಸಿಮೆಂಟಿನಿಂದ ಮುಚ್ಚಿದ್ದಾರೆ. ಸಭಾಮಂಟಪವು ಪೂರ್ವ, ದಕ್ಷಿಣ ಮತ್ತು ಉತ್ತರದಲ್ಲಿ ಪ್ರವೇಶ ದ್ವಾರಗಳನ್ನು ಹೊಂದಿದೆ. ಮೂರುದ್ವಾರಗಳು ಪ್ರವೇಶಮಂಟಪಗಳನ್ನು ಹೊಂದಿದ್ದು, ಮೇಲೇರಲು ಮೆಟ್ಟಿಲಾಕಾರದ ಶಿಖರವು ಸ್ತೂಪಿ ಮತ್ತು ಕಳಸಗಳಿಂದ ಕೂಡಿದೆ. ಬಸದಿಯ ಮೇಲೆ ಗಾರೆಯಿಂದ ನಿರ್ಮಿಸಿದ ಒರಟು ರಚನೆಯ ಕೈಪಿಡಿ ಗೋಡೆಯುಂಟು. ಮುಂಭಾಗದಲ್ಲಿ ಮಹಾದ್ವಾರವಿದೆ. ಗರ್ಭಗೃಹದಲ್ಲಿ ಪಾರ್ಶ್ವನಾಥನ ಶಿಲ್ಪ ಪೂಜೆಗೊಳ್ಳುತ್ತಿದ್ದು, ಸುಮಾರು ೫ ಅಡಿ ಎತ್ತರವಿದೆ. ನವರಂಗದಲ್ಲಿ ಶಾಂತಿನಾಥ, ಬ್ರಹ್ಮದೇವ, ಮಹಾವೀರ, ಸರಸ್ವತಿ, ಕುಷ್ಮಾಂಡಿನಿ, ಪದ್ಮಾವತಿ ಮತ್ತು ನಾಗಶಿಲ್ಪಗಳನ್ನು ಕಾಣಬಹುದು. ಆದಿನಾಥ ಮತ್ತು ಚತುರ್ವಿಂಶತಿ ತೀರ್ಥಂಕರರ ಅಮೃತಶಿಲೆಯ ಸಣ್ಣ ಶಿಲ್ಪಗಳಿವೆ. ಬಸದಿಯ ಮುಂದಿರುವ ಕ್ರಿ. ಶ. ೧೦೭೧-೭೨ ರ ಎರಡನೆಯ ಸೋಮೇಶ್ವರನ ಶಾಸನವು, ಅಣ್ಣಿಗೇರಿಯ ಬಸದಿಗೆ ನೀಡಿದ ದಾನವನ್ನು ಉಲ್ಲೇಖಿಸುತ್ತದೆ. (ಎಇ xv       ಪು ೩೪೭) ಕ್ರಿ. ಶ. ೧೨೬೭ ರ ಮತ್ತೊಂದು ಶಾಸನ, ಸ್ತ್ರೀಯೊಬ್ಬಳ ಮರಣವನ್ನು ತಿಳಿಸುತ್ತದೆ (ಸೌಇಇ xv : ೬೧೩).

	ಅಭಿಮುಖ

	ಕಾಲ
	ಕ್ರಿ. ಶ. ೧೧-೧೨ನೆಯ ಶತಮಾನ

ದೇವಾಲಯವು ಗರ್ಭಗೃಹ, ಅಂತರಾಳ, ನವರಂಗ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದ್ವಾರವು ಅರ್ಧಕಂಬಗಳ ಅಲಂಕರಣೆ ಹೊಂದಿದ್ದು, ಸರಳ ರಚನೆಯದು. ಅಂತರಾಳದ್ವಾರವನ್ನು ಕಲ್ಯಾಣ ಚಾಲುಕ್ಯರ ಶೈಲಿಯಲ್ಲಿ ನಿರ್ಮಿಸಲಾಗಿದೆ. ಲಲಾಟಬಿಂಬದಲ್ಲಿ ಗಜಲಕ್ಷ್ಮಿಶಿಲ್ಪವುಂಟು. ನವರಂಗದಲ್ಲಿರುವ ನಾಲ್ಕು ಕಂಬಗಳು ಚೌಕರಚನೆಯಲ್ಲಿದ್ದು, ಮುಖಭಾಗಗಳಲ್ಲಿ ಕಳಸಗಳ ಅಲಂಕರಣವಿದೆ. ನವರಂಗದ ಉತ್ತರ ಮತ್ತು ಪೂರ್ವ ದಿಕ್ಕುಗಳಲ್ಲಿ ಪ್ರವೇಶದ್ವಾರಗಳಿವೆ. ಅಧಿಷ್ಠಾನದ ಮೇಲಿರುವ ಹೊರಭಿತ್ತಿ ಸರಳರಚನೆಯಾಗಿದ್ದು, ಮೇಲೆ ಕೈಪಿಡಿಯಲ್ಲಿ ಶಿಲ್ಪಫಲಕಗಳ ಅಳವಡಿಕೆಯನ್ನು ಕಾಣಬಹುದು. ನವರಂಗದ ಪೂರ್ವದ್ವಾರವು ಸಹ ಕಲ್ಯಾಣ ಚಾಲುಕ್ಯ ಶೈಲಿಯಲ್ಲಿದ್ದು, ಲಲಾಟಬಿಂಬದಲ್ಲಿ ಗಣಪತಿಯ ಉಬ್ಬುಶಿಲ್ಪವನ್ನು ಬಿಡಿಸಲಾಗಿದೆ. ಭುವನೇಶ್ವರಿಯಲ್ಲಿ ಕಮಲದ ಅಲಂಕರಣವಿದೆ. ಸಭಾಮಂಟಪದ ಗೋಡೆಗಳನ್ನು ದೊಡ್ಡಗಾತ್ರದ ಕಲ್ಲುಗಳನ್ನು ಬಳಸಿ ನಿರ್ಮಿಸಿದ್ದಾರೆ. ಆದರೆ ಚಾವಣಿಯಲ್ಲಿ ಜಿಂಕ್‌ಶೀಟನ್ನು ಬಳಸಲಾಗಿದೆ. ಹಾಗಾಗಿ ಸ್ಥಳೀಯ ಶೈಲಿಯಲ್ಲಿರುವ ಸಭಾಮಂಟಪವು ಕೆಲವು ದಶಕಗಳ ಹಿಂದಿನ ನಿರ್ಮಾಣವೆನ್ನಬಹುದು. ಗರ್ಭಗೃಹದ ಮೇಲೆ ಕದಂಬನಾಗರಶೈಲಿಯ ಶಿಖರವಿದ್ದು, ಸುಖನಾಸದಿಂದ ಕೂಡಿದೆ.
ಗರ್ಭಗೃಹದಲ್ಲಿ ವೀರಭದ್ರ ಶಿಲ್ಪವಿದ್ದು, ಪೂಜೆಗೊಳ್ಳುತ್ತಿದೆ. ನವರಂಗದಲ್ಲಿ ನಂದಿ ಶಿಲ್ಪವನ್ನು ಕಾಣಬಹುದು. ಹೊರಗೋಡೆಯಲ್ಲಿ ಕೆಲವು ಬಿಡಿಶಿಲ್ಪಗಳನ್ನು ಅಳವಡಿಸಲಾಗಿದೆ. ಈ ಶಿಲ್ಪಗಳು ವಿಜಯನಗರೋತ್ತರ ಕಾಲದ ರಚನೆಗಳಂತೆ ಕಂಡುಬರುತ್ತವೆ. ಮುಂಭಾಗದಲ್ಲಿ ಮರದ ಕೆಳಗೆ ಭಗ್ನಗೊಂಡ ನಂದಿ ಶಿಲ್ಪವಿದೆ.
ಹೊರಭಾಗದಲ್ಲಿರುವ ಕ್ರಿ. ಶ. ೧೦೭೫-೭೬ ರ ಶಾಸನವು, ಅಣ್ಣಿಗೇರಿಯಲ್ಲಿ ಬಿಟ್ಟ ಭೂದಾನವನ್ನು ಉಲ್ಲೇಖಿಸುತ್ತದೆ (ಸೌಇಇ XI-i   ೧೧೫).ಇಲ್ಲಿನ ಕ್ರಿ.ಶ. ೧೧೮೪ ರ ನಾಲ್ಕನೆಯ ಸೋಮೇಶ್ವರನ ಶಾಸನವು ವೀರಬೊಮ್ಮರಸ ದಂಡನಾಯಕನು ಅಣ್ಣಿಗೇರಿಯ ಬೊಮ್ಮೇಶ್ವರ ದೇವಾಲಯ ಹಾಗೂ ಮಾಹೇಶ್ವರ ಸತ್ರಕ್ಕಾಗಿ ವೀರಗೊಗ್ಗಿ ದೇವರಸ ಎಂಬುವವನಿಗೆ ಭೂದಾನ ಮಾಡಿದನೆಂದು ತಿಳಿಸುವುದು (ಸೌಇಇ xv : ೫೯). ಮತ್ತೊಂದು ಶಾಸನ ಕಲಚೂರಿ ಸೋವಿದೇವನ ಕಾಲಕ್ಕೆ ಸೇರಿದ್ದು, ಇಬ್ಬರು ವ್ಯಕ್ತಿಗಳನ್ನು ಉಲ್ಲೇಖಿಸುತ್ತದೆ (ಸೌಇಇ xv : ೧೩೧). ಈ ಮೇಲಿನ ಶಾಸನಗಳಿಂದ ಪ್ರಸ್ತುತ ದೇವಾಲಯ ಮೂಲತಃ ಬೊಮ್ಮೇಶ್ವರ ದೇವಾಲಯವಾಗಿದ್ದು, ವಿಜಯನಗರೋತ್ತರ ಕಾಲಕ್ಕೆ ವೀರಭದ್ರನ ದೇವಾಲಯವಾಗಿ ಮಾರ್ಪಾಡಾಗಿರುವಂತೆ ಕಂಡುಬರುತ್ತದೆ.
೭
	ಊರು
	ಅಣ್ಣಿಗೇರಿ

	ಸ್ಥಳ
	ಕುರುಬಗೇರಿ

	ಸ್ಮಾರಕ
	ಬನಶಂಕರಿ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ. ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ತ್ರಿಕೂಟ ರಚನೆಯದು. ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳಿದ್ದು, ಉಳಿದೆರಡು ಗರ್ಭಗೃಹಗಳು ನವರಂಗಕ್ಕೆ ಹೊಂದಿಕೊಂಡಂತೆ ಉತ್ತರ ಮತ್ತು ದಕ್ಷಿಣ ಭಾಗಗಳಲ್ಲಿ ನಿರ್ಮಾಣಗೊಂಡಿವೆ. ಅಂತರಾಳದ್ವಾರದ ಮೇಲೆ ಮಕರತೋರವಿದ್ದು, ನಡುವೆ ಬ್ರಹ್ಮ, ಮಹೇಶ್ವರ ಮತ್ತು ವಿಷ್ಣುವಿನ ಉಬ್ಬುಶಿಲ್ಪಗಳನ್ನು ಕಡೆಯಲಾಗಿದೆ. ದ್ವಾರದ ಇಕ್ಕೆಲಗಳಲ್ಲಿ ಸುಂದರವಾದ ಹಾಗೂ ಬಾಗಿಲಳತೆಯ ಜಾಲಂಧ್ರಗಳಿವೆ. ನವರಂಗದಲ್ಲಿರುವ ದೇವಕೋಷ್ಠಗಳ ಮೇಲೆ ದ್ರಾವಿಡಶೈಲಿಯ ಶಿಖರಗಳ ಅಲಂಕರಣವುಂಟು. ನಡುವಿನ ನಾಲ್ಕು ಕಂಬಗಳು ತಿರುಗಣೆಯಂತ್ರದಿಂದ ಕಡೆದ ದುಂಡನೆಯ ಆಕಾರದವು. ಭುವನೇಶ್ವರಿಭಾಗ ಸಪಾಟಾಗಿದೆ. ನವರಂಗದ ಪೂರ್ವಗೋಡೆ ಮತ್ತು ದ್ವಾರ ಬಿದ್ದು ಹೋಗಿದೆ. ಅಧಿಷ್ಠಾನ ಭಗ್ನಗೊಂಡಿದ್ದು, ಹೊರಭಿತ್ತಿ ಬಿದ್ದುಹೋಗಿದೆ. ಗರ್ಭಗೃಹಗಳ ಮೇಲೆ ಮೆಟ್ಟಿಲಾಕಾರದ ಸಿಮೆಂಟಿನ ಕುಬ್ಜ ಶಿಖರಗಳನ್ನು ನಿರ್ಮಿಸಿದ್ದಾರೆ. ಹೊರಭಾಗದಲ್ಲಿ ವಾಸ್ತುಭಾಗಗಳು ಚೆಲ್ಲಾಡಿವೆ.
ಮುಖ್ಯ ಗರ್ಭಗೃಹದಲ್ಲಿ ಲಿಂಗದ ಬ್ರಹ್ಮಭಾಗದ ಮೇಲೆ ಪಾಣಿಪೀಠವಿಟ್ಟು, ಅದರ ಮೇಲೆ ನಂತರದ ಕಾಲದ ಭೈರವಿ ಶಿಲ್ಪವನ್ನಿಡಲಾಗಿದೆ. ದೇವಿಯು ತ್ರಿಶೂಲ, ಖಡ್ಗ, ಡಮರು ಮತ್ತು ಬಟ್ಟಲನ್ನು ಹಿಡಿದಿದ್ದಾಳೆ. ದಕ್ಷಿಣದ ಗರ್ಭಗೃಹದಲ್ಲಿ ಲಿಂಗವನ್ನು ಹಾಗೂ ಉತ್ತರದ ಗರ್ಭಗೃಹದಲ್ಲಿ ಲಿಂಗದ ಬ್ರಹ್ಮ ಭಾಗವನ್ನು ಕಾಣಬಹುದು. ಈ ವಿವರಗಳಿಂದ ದೇವಾಲಯ ಮೂಲತಃ ಶಿವಾಲಯವಾಗಿತ್ತೆಂದು ಸ್ಪಷ್ಪವಾಗುವುದು. ಅಲ್ಲಿರುವ ಭೈರವಿ ಶಿಲ್ಪದಿಂದಾಗಿ ಈ ದೇವಾಲಯವನ್ನು ಬನಶಂಕರಿ ದೇವಾಲಯವೆಂದು ಕರೆಯಲಾಗಿದೆ.
ಗುಡಿ ಎದುರು ಕಂಬದ ಮೇಲೆ ಬಾದಾಮಿ ಚಾಲುಕ್ಯರ ಇಮ್ಮಡಿ ಕೀರ್ತಿವರ್ಮನ ಕ್ರಿ.ಶ.೭೫೦-೫೨ ರ ಶಾಸನವಿದೆ. ಕಲಿಯಮ್ಮ ಎಂಬುವನು ಜೇಬುಳಗೇರಿಯನ್ನಾಳುವಾಗ ಚೇದಿಯ (ಜಿನಮಂದಿರ) ಕಟ್ಟಿಸಿದ ಉಲ್ಲೇಖವುಂಟು (ಸೌಇಇ XI-i : ೫).ಇಲ್ಲಿನ ಕ್ರಿ.ಶ. ೧೧೮೬-೮೮ ರ ಶಾಸನವು, ಬೆಳ್ವೊಲನಾಡಿನ ಪೆರ್ಗಡೆ ದಂಡನಾಯಕ ಕೇಶವ ಭಟ್ಟಯ್ಯನು ಅಣ್ಣಿಗೇರಿಯ ಐದು ಬ್ರಹ್ಮಪುರಿಗಳನ್ನು ಬ್ರಾಹ್ಮಣರಿಗೆ ದಾನಮಾಡಿದನೆಂದಿದೆ (ಸೌಇಇ xv : ೭೨).ಅಣ್ಣಿಗೇರಿಯು ೧೨ನೇ ಶತಮಾನದಲ್ಲೇ ದೊಡ್ಡ ಪಟ್ಟಣವಾಗಿದ್ದು, ಐದು ಬ್ರಹ್ಮಪುರಿಗಳನ್ನು ಒಳಗೊಂಡಿದ್ದುದು ಗಮನಾರ್ಹ ಸಂಗತಿ.
೮
	ಊರು
	ಅಣ್ಣಿಗೇರಿ

	ಸ್ಥಳ
	ಗಳಗಿಯರ ಓಣಿ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಾಣಗೊಂಡ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯವು ಆರ್.ಸಿ.ಸಿ. ರಚನೆಯಾಗಿದೆ. ಗರ್ಭಗೃಹದಲ್ಲಿ ಭಗ್ಮಗೊಂಡಿರುವ ಲಿಂಗವಿದ್ದು, ಅದರ ಒಡೆದ ಅಂಚಿನಭಾಗಗಳನ್ನು ಸಿಮೆಂಟಿನಿಂದ ತುಂಬಲಾಗಿದೆ. ಸಭಾಮಂಟಪದಲ್ಲಿ ಇತ್ತೀಚಿನ ಗಣಪತಿ, ಅನ್ನಪೂರ್ಣೇಶ್ವರಿ, ದುರ್ಗ ಮತ್ತು ಭಗ್ನಗೊಂಡಿರುವ ನಂದಿಶಿಲ್ಪಗಳಿವೆ.
೯
	ಊರು
	ಅಣ್ಣಿಗೇರಿ

	ಸ್ಥಳ
	ಡಂಬಳ ಮಠದ ಆವರಣ

	ಸ್ಮಾರಕ
	ವೀರಭದ್ರೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಅಂತರಾಳಗಳಿಂದ ಕೂಡಿದ್ದು, ದಿಂಡುಗಳಲ್ಲಿನ ರಚನೆಯದು. ಬಾಗಿಲುವಾಡಗಳನ್ನು ಕಲ್ಯಾಣ ಚಾಲುಕ್ಯ ಶೈಲಿಯಲ್ಲಿ ಕಡೆಯಲಾಗಿದೆ. ಬಾಗಿಲಿನ ಹೊಸ್ತಿಲುಗಳು ಪ್ರಾಚೀನವಾದವು. ಗರ್ಭಗೃಹದಲ್ಲಿ ಹಳೆಯ ಪಾಣಿಪೀಠದ ಮೇಲೆ ವೀರಭದ್ರದೇವರ ಶಿಲ್ಪವಿದೆ. ಅಂತರಾಳದಲ್ಲಿ ಲಿಂಗದ ಮೂರು ರುದ್ರಭಾಗಗಳಿವೆ. ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ಲಿಂಗವನ್ನು ಕಾಣಬಹುದು. ಈ ಎಲ್ಲ ಪ್ರಾಚ್ಯಾವಶೇಷಗಳಿಂದ ಬಹುಶಃ ಇಲ್ಲಿ ಪ್ರಾಚೀನ ಶಿವಾಲಯವಿದ್ದಿರಬಹುದು. ಅದು ಹಾಳಾದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿರಬೇಕು.
೧೦
	ಊರು
	ಅಣ್ಣಿಗೇರಿ

	ಸ್ಥಳ
	ಹಳೆ ಅಮೃತೇಶ್ವರ ನಗರ

	ಸ್ಮಾರಕ
	ಹಳೆ ಅಮೃತೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕೆಲವು ದಶಕಗಳ ಹಿಂದೆ ನಿರ್ಮಾಣಗೊಂಡಿರುವ ದೇವಾಲಯವಿದು. ಗರ್ಭಗೃಹ ಮತ್ತು ತೆರೆದ ಮಂಟಪಗಳಿರುವ ದೇವಾಲಯದಲ್ಲಿ ಕಲ್ಯಾಣ ಚಾಲುಕ್ಯ ಶೈಲಿಯ ಎರಡು ಕಂಬಗಳನ್ನು ಅಳವಡಿಸಿದ್ದಾರೆ. ಗರ್ಭಗೃಹದ ಚಾವಣಿಯಲ್ಲಿ ಶಿಲಾಚಪ್ಪಡಿಗಳನ್ನು ಕೋನಾಕಾರದಲ್ಲಿ ಅಡ್ಡಡ್ಡವಾಗಿ ಪೇರಿಸಲಾಗಿದೆ. ತೆರದಮಂಟಪ ಮಾಳಿಗೆ ಶೈಲಿಯ ರಚನೆಯದು. ಗರ್ಭಗೃಹದಲ್ಲಿರುವ ಲಿಂಗ ನೆಲಮಟ್ಟದಲ್ಲಿದೆ. ಲಿಂಗದ ಹಿಂಭಾಗದಲ್ಲಿ ಏಳುಕುದುರೆಗಳ ಲಾಂಛನದ ಶಿಲ್ಪಾವಶೇಷವನ್ನು ಕಾಣಬಹುದು. ಹಾಗೂ ಇತ್ತೀಚಿನ ದೇವಿಶಿಲ್ಪವೊಂದಿದೆ. ಹೊರಗೆ ಹಳೆಯ ಲಿಂಗದ ರುದ್ರಭಾಗವನ್ನು ನೆಲದಲ್ಲಿ ನಿಲ್ಲಿಸಲಾಗಿದೆ. ಜೊತೆಗೆ ತಿರುಗಣೆ ಯಂತ್ರದಿಂದ ಕಡೆದ ದುಂಡಾದ ಕಂಬಗಳು ಹಾಗೂ ಶಾಸನವೊಂದು ಕಂಡುಬರುತ್ತವೆ. ಈ ಎಲ್ಲಾ ಪ್ರಾಚ್ಯಾವಶೇಷಗಳಿಂದ ಇಲ್ಲಿ ಹಳೆಯ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುತ್ತದೆ. ಅದು ಯಾವುದು ಎಂದು ಗುರುತಿಸಲಾಗಿಲ್ಲ.
೧೧
	ಊರು
	ಅಣ್ಣಿಗೇರಿ

	ಸ್ಥಳ
	ಸಂಗಾಪುರ ಪ್ರದೇಶ

	ಸ್ಮಾರಕ
	ಹಾಳು ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ.೧೬-೧೭ನೆಯ ಶತಮಾನ

	ಶೈಲಿ
	—

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹಳೆಯ ದೇವಾಲಯವೊಂದರ ವಾಸ್ತು ಅವಶೇಷಗಳನ್ನು ಬಳಸಿಕೊಂಡು ಈ ಪುಟ್ಟ ಕಟ್ಟಡವನ್ನು ನಿರ್ಮಿಸಲಾಗಿದೆ. ಕೊಠಡಿ ಮತ್ತು ತೆರೆದಮಂಟಪಗಳಿರುವ ಈ ಕಟ್ಟಡವು ಬಳಪದ ಕಲ್ಲಿನ ರಚನೆ. ಕೊಠಡಿಯ ಬಾಗಿಲತೋರಣದಲ್ಲಿ ನಾಗರಶೈಲಿಯ ಶಿಖರಗಳ ಅಲಂಕರಣವಿದೆ. ಮಂಟಪದಲ್ಲಿ ಎರಡು ದುಂಡನೆಯ ಕಂಬಗಳಿವೆ. ಕಟ್ಟಡದ ಸುತ್ತಲೂ ಇತರ ವಾಸ್ತು ಅವಶೇಷಗಳು ಚೆಲ್ಲಾಡಿವೆ. ಬಲಭಾಗದಲ್ಲಿ ಶಿಕ್ಕೆ ದೇಸಾಯಿ ಮನೆತನದವರ ಸಮಾಧಿಗಳನ್ನು ಕಾಣಬಹುದು. ಬಹುಶಃ ಈ ಹಾಳುಗುಡಿ ಸಮಾಧಿ ಸ್ಮಾರಕವಾಗಿರಬಹುದು.
ಪಕ್ಕದಲ್ಲಿ ಅಪೂರ್ಣ ರಚನೆಯ ಜಿನಶಿಲ್ಪವೊಂದು ನೆಲದಲ್ಲಿ ಬಿದ್ದಿದೆ. ಅಲ್ಲದೆ ಶಾಸನೋಕ್ತ ನಿಷದಿಕಲ್ಲು ಮತ್ತು ಸಪ್ತಮಾತೃಕೆಯರ ಲಾಂಛನಗಳಿರುವ ಪಾಣಿಪೀಠ ಕಂಡುಬರುತ್ತವೆ.
೧೨
	ಊರು
	ಅಣ್ಣಿಗೇರಿ

	ಸ್ಥಳ
	ಕುರುಬರ ಓಣಿ

	ಸ್ಮಾರಕ
	ಹನುಮಂತದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ವಿಜಯನಗರೋತ್ತರ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಮಾಳಿಗೆಶೈಲಿಯಲ್ಲಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಸುಮಾರು ಏಳುಅಡಿ ಎತ್ತರದ ಆಂಜನೇಯ ಶಿಲ್ಪವಿದೆ. ಹೊರಭಾಗದಲ್ಲಿ ಗರುಡಲಾಂಛನದ ಪಾಣಿಪೀಠದ ಮೇಲಿರುವ ವಿಷ್ಣುವಿನ ಶಿಲ್ಪ ಸಪ್ತಮಾತೃಕೆಯರ ಶಿಲ್ಪಫಲಕ, ಪದ್ಮಾಸನದಲ್ಲಿ ಕುಳಿತ ರುಂಡವಿಲ್ಲದ ಭಗ್ನಶಿಲ್ಪ (ಆಭರಣಗಳ ಅಲಂಕರಣವಿದೆ), ವಾಸ್ತುಭಾಗಗಳು ಮತ್ತು ಶಾಸನಗಳು ಕಂಡುಬರುತ್ತವೆ. ದೇವಾಲಯದ ಪ್ರವೇಶದ್ವಾರದಲ್ಲಿ ಲಿಂಗದ ಬ್ರಹ್ಮಭಾಗ, ವಿಷ್ಣು ಹಾಗೂ ಮುಂದಿರುವ ಬಸವಣ್ಣನ ಗುಡಿಯಲ್ಲಿ ಭಗ್ನಗೊಂಡಿರುವ ನಂದಿಶಿಲ್ಪಗಳಿವೆ. ಈ ಎಲ್ಲ ಶಿಲ್ಪಾವಶೇಷಗಳು, ಪ್ರಾಚೀನ ಶಿವಾಲಯವೊಂದಕ್ಕೆ ಸಂಬಂಧಿಸಿದ್ದು, ಅದು ನಶಿಸಿದ ನಂತರ ಅಲ್ಲಲ್ಲಿ ಬಿದ್ದಿವೆ.
ಹನುಮಂತ ದೇವಾಲಯದಲ್ಲಿರುವ ಕ್ರಿ.ಶ. ೧೧೫೭ ರ ಬಿಜ್ಜಳನ ಶಾಸನವು, ದಂಡನಾಯಕ ಶ್ರೀಧರಯ್ಯನು ಧೋರೇಶ್ವರ ದೇವರ ಜೀರ್ಣೋದ್ಧಾರಕ್ಕೆ ಭೂದಾನ ಮಾಡಿದನೆಂದಿದೆ (ಸೌಇಇ xv : ೯೬). ಇದರಿಂದ ಮೇಲೆ ಹೇಳಿದ ಶಿಲ್ಪಾವಶೇಷಗಳು ಧೋರೇಶ್ವರ ದೇವಾಲಯಕ್ಕೆ ಸಂಬಂಧಿಸಿರುವುದು ಸುಸ್ಪಷ್ಟ. ಹಾಗೂ ಈ ದೇವಾಲಯ ಬಿದ್ದುಹೋದ ನಂತರ, ಅದೇ ಸ್ಥಳದಲ್ಲಿ ಈಗಿನ ಹನುಮಂತದೇವರ ಗುಡಿಯನ್ನು ನಿರ್ಮಿಸಿರಬೇಕು. ಇಲ್ಲಿನ ಮತ್ತೊಂದು ಶಾಸನ ಯಾದವ ಕನ್ನರದೇವನ ಕಾಲಕ್ಕೆ ಸೇರಿದ್ದು, ಇದೇ ಊರಿನ ಅಮೃತೇಶ್ವರ ದೇವಾಲಯಕ್ಕೆ ಬಿಟ್ಟ ದಾನವನ್ನು ಉಲ್ಲೇಖಿಸುತ್ತದೆ.
ಸಮೀಪದ ಕಂಬದ ಹನುಮಪ್ಪನ ಗುಡಿಯಲ್ಲಿ ತಿರುಗಣೆ ಯಂತ್ರದಿಂದ ಕಡೆದ ದುಂಡಾದ ಚಾಳುಕ್ಯ ಶೈಲಿಯ ಕಂಬಗಳನ್ನು ಕಾಣಬಹುದು. ಬಹುಶಃ ಈ ಕಂಬಗಳನ್ನು ಬಿದ್ದುಹೋದ ಧೋರೇಶ್ವರ ದೇವಾಲಯದಿಂದ ತಂದು ನಿಲ್ಲಿಸಿರಬಹುದು.
೧೩
	ಊರು
	ಅಡ್ನೂರು

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯ ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿರುವ ದೇವಾಲಯದಲ್ಲಿ ಹಳೆಯ ಲಿಂಗವಿದೆ. ಹೊರಭಾಗದಲ್ಲಿ ನಂದಿ, ಗಣೇಶ, ನಾಗ ಮತ್ತೀತರ ಶಿಲ್ಪಾವಶೇಷಗಳಿವೆ. ಈ ದೇವಾಲಯದ ಹತ್ತಿರ ಎತ್ತರವಾದ ಸ್ತಂಭವಿದ್ದು, ಅದರ ಮೇಲೆ ನಂದಿ ಶಿಲ್ಪವಿದೆ.
೧೪
	ಊರು
	ಅಮರಗೋಳ

	ಸ್ಥಳ
	ಊರ ಈಶಾನ್ಯ ಮೂಲೆ

	ಸ್ಮಾರಕ
	ಶಂಕರಲಿಂಗ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಇಲ್ಲಿನ ದೇವಾಲಯವು ನಾಶಹೊಂದಿದ್ದು, ಅದೇ ಸ್ಥಳದಲ್ಲಿ ಲಿಂಗ, ಭಗ್ನಗೊಂಡ ನಂದಿ, ಭಗ್ನಗೊಂಡ ಗಣಪತಿ, ನಾಗ, ವಿಷ್ಣು ಹಾಗೂ ಶಾಸನದ ಭಗ್ನಾವಶೇಷಗಳು ಕಂಡುಬರುತ್ತವೆ. ಇದರಿಂದ ಅಮರಗೋಳದಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುವುದು.
೧೫
	ಊರು
	ಅರಹಟ್ಟಿ

	ಸ್ಥಳ
	ಬೆಣ್ಣೆ ಹಳ್ಳದ ದಂಡೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಭಗ್ನಗೊಂಡಿರುವ ಕಲ್ಲು ಮತ್ತು ಮಣ್ಣಿನ ಕೊಠಡಿಯೇ ದೇವಾಲಯ. ಆದರೆ ಚಾವಣಿ ಇಲ್ಲ. ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಲಿಂಗವು ಬ್ರಹ್ಮಭಾಗ ಮತ್ತು ರುದ್ರಭಾಗಗಳನ್ನಷ್ಟೆ ಹೊಂದಿದೆ. ಅಂದರೆ ಯೋನಿಪೀಠವಿಲ್ಲ. ಗರ್ಭಗೃಹದ್ವಾರದ ಹೊಸ್ತಿಲು ಹಳೆಯ ದೇವಾಲಯಕ್ಕೆ ಸಂಬಂಧಿಸಿದೆ. ಇದರಿಂದ ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ದೇವಾಲಯವಿದ್ದು, ಅದು ಹಾಳಾದ ನಂತರ ಮೇಲೆ ಹೇಳಿದ ಕೊಠಡಿಯನ್ನು ನಿರ್ಮಿಸಿದಂತೆ ಕಂಡುಬರುತ್ತದೆ. ಹೊಸ್ತಿಲು ಭಾಗವು ಕಮಲ, ಲತಾಬಳ್ಳಿ ಮತ್ತು ಮಂಡಿ ಮೇಲೆ ಕೈಯೂರಿ ಕುಳಿತ ಸೂಕ್ಷ್ಮಶಿಲ್ಪಗಳನ್ನು ಒಳಗೊಂಡಿದೆ.
ಹೊರಭಾಗದಲ್ಲಿ ಒರಟು ರಚನೆಯ ನಂದಿ ಶಿಲ್ಪವಿದೆ. ಪಕ್ಕದಲ್ಲಿ ಹರಿಯುವ ಬೆಣ್ಣೆಹಳ್ಳವು, ಪ್ರವಾಹದ ಸಂದರ್ಭದಲ್ಲಿ ಎರಡೂದಡಗಳನ್ನು ಕೊರೆದು ತನ್ನ ಪಾತ್ರವನ್ನು ವಿಸ್ತರಿಸಿಕೊಂಡಿರುವುದನ್ನು ಕಾಣಬಹುದು. ಬಹುಶಃ ಈ ಕಾರಣದಿಂದಲೇ ಹಳೆಯ ದೇವಾಲಯ ಹಾಳಾಗಿರಬಹುದು. ಈ ಊರಿನ ಕಲ್ಲಪ್ಪನ ಗುಡಿ ಮುಂದೆ ವೀರಗಲ್ಲಿನ ತುಂಡೊಂದು ಬಿದ್ದಿದೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೪. ನವಲಗುಂದ (೧೬-೩೦)
೧೬
	ಊರು
	ಅಳಗವಾಡಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆರಚನೆಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಕಾಲಕ್ಕೆ ಸೇರಿದ ಲಿಂಗವಿದೆ. ಸಭಾಮಂಟಪದಲ್ಲಿ ಹಳೆಯ ಮತ್ತು ಇತ್ತೀಚಿನ ನಂದಿ ಶಿಲ್ಪಗಳಿವೆ. ದೇವಾಲಯದ ಗೋಡೆ ಮಣ್ಣಿನದು. ಹಳೆಯ ದೇವಾಲಯ ಬಿದ್ದುಹೋದ ನಂತರ ಈಗಿನ ದೇವಾಲಯವನ್ನು ಸುಮಾರು ದಶಕಗಳ ಹಿಂದೆ ನಿರ್ಮಿಸಿದ್ದಾರೆ. ಗರ್ಭಗೃಹದ ದ್ವಾರವು ಮರದ ರಚನೆಯಾಗಿದ್ದು, ಸೂಕ್ಷ್ಮ ಕೆತ್ತನೆಗಳಿಂದ ಅಲಂಕೃತವಾಗಿದೆ.
ಗರ್ಭಗೃಹದಲ್ಲಿರುವ ಲಿಂಗ ಎತ್ತರವಾದ ವೇದಿಕೆಯ ಮೇಲಿದೆ. ವೇದಿಕೆಯು ಎರಡು ಹಂತಗಳಿಂದ ಕೂಡಿದೆ.
೧೭
	ಊರು
	ಅರೆಕುರಹಟ್ಟಿ

	ಸ್ಥಳ
	ಕೆರೆ ದಂಡೆ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಹಳೆಯ ದೇವಾಲಯ ಬಿದ್ದುಹೋಗಿದ್ದು, ಇತ್ತೀಚೆಗೆ ಆರ್.ಸಿ.ಸಿ. ಕಟ್ಟಡದ ದೇವಾಲಯವನ್ನು ನಿರ್ಮಿಸಲಾಗಿದೆ. ಗರ್ಭಗೃಹದಲ್ಲಿ ಸುಮಾರು ೨.೫ ಅಡಿ ಎತ್ತರದ ಪ್ರಾಚೀನ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನದು. ಈ ದೇವಾಲಯವನ್ನು ಊರಿನ ಶಾನುಭೋಗರಾದ ದತ್ತಪ್ಪ ಎಂಬುವರು ನಿರ್ಮಿಸಿಕೊಟ್ಟಿದ್ದಾರೆ.
೧೮
	ಊರು
	ಅರೆಕುರಹಟ್ಟಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಬಸವಣ್ಣ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಕಟ್ಟಡದ ದೇವಾಲಯವಿದು. ಗರ್ಭಗೃಹ ಬಿದ್ದುಹೋಗಿದ್ದು, ಸಭಾಮಂಟಪ ಭಗ್ನಗೊಂಡಿದೆ. ಗರ್ಭಗೃಹವಿದ್ದಲ್ಲಿ ಹಳೆಯ ಲಿಂಗವಿದ್ದು, ನಂತರದ ಕಾಲದ ನಂದಿಶಿಲ್ಪವಿದೆ. ಇತರ ಶಿಲ್ಪಾವಶೇಷಗಳು ಮಣ್ಣಿನಲ್ಲಿ ಸೇರಿವೆ. ಮುಂಭಾಗದಲ್ಲಿ ಕಾರ್ತಿಕೇಯನ ಎರಡು ಶಿಲ್ಪಗಳು, ಬ್ರಹ್ಮ, ನಂತರದ ಕಾಲದ ಗೋಪಾಲಕೃಷ್ಣ, ಶ್ರೀದೇವಿ ಮತ್ತು ಭೂದೇವಿಯರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಈ ಎಲ್ಲ ಶಿಲ್ಪಾವಶೇಷಗಳಿಂದ ಇಲ್ಲಿ ಕ್ರಿ.ಶ.೧೧-೧೨ನೆಯ ಶತಮಾನದ ಶಿವಾಲಯವಿತ್ತೆಂದು ಗ್ರಹಿಸಬಹುದು.
ಈ ಊರಿನ ಆಂಜನೇಯ ಗುಡಿ ಎದುರು ಕ್ರಿ.ಶ. ೧೧೫೪ ರ ಮೂರನೇ ತೈಲನ ಶಾಸನವಿದ್ದು, ಕವಲೇಶ್ವರ ದೇವರಿಗೆ ನೀಡಿದ ದಾನಗಳ ಉಲ್ಲೇಖವಿದೆ (ಸೌಇಇ xv : ೪೯). ಬಹುಶಃ ಮೇಲಿನ ದೇವಾಲಯದ ಪ್ರಾಚೀನ ಹೆಸರು ಕವಲೇಶ್ವರ ಎಂದಿರಬಹುದು. ಕೆಲವು ಶಿವಾಲಯಗಳಲ್ಲಿ ನಂದಿಯನ್ನೇ ಹೆಚ್ಚು ಪೂಜಿಸಲಾಗಿ, ಅಂತಹ ದೇವಾಲಯಗಳನ್ನು ಬಸವಣ್ಣ ಗುಡಿ ಎಂದು ಕರೆಯುವ ವಾಡಿಕೆಯಿದೆ. ಅದೇ ರೀತಿ ಮೇಲಿನ ಶಿವಾಲಯವನ್ನು ಬಸವಣ್ಣ ಗುಡಿ ಎಂದು ಕರೆದಿದ್ದಾರೆ.
೧೯
	ಊರು
	ಆಹೆಟ್ಟಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಣ್ಣಿನ ಹಳೆಯ ದೇವಾಲಯವನ್ನು ಕೆಡವಿ, ಈಗಿನ ದೇವಾಲಯವನ್ನು ನಿರ್ಮಿಸಿದ್ದಾರೆ. ದೇವಾಲಯವು ಗರ್ಭವೃಹ ಮತ್ತು ಸಭಾಗೃಹಗಳನ್ನು ಹೊಂದಿದೆ. ಹೊಸ ಲಿಂಗ ಮತ್ತು ನಂದಿಯನ್ನು ಪ್ರತಿಷ್ಠಾಪಿಸಿದ್ದಾರೆ. ಹೊರಭಾಗದಲ್ಲಿರುವ ಕಟ್ಟೆಯಲ್ಲಿ ಹಳೆಯ ಲಿಂಗ, ನಂದಿ, ಗಣಪತಿ, ವಿಷ್ಣು, ನಾಗ (ಮೂರು) ಮತ್ತು ಪಾರ್ಶ್ವನಾಥ ಶಿಲ್ಪಗಳನ್ನು ಕ್ರಮಗಳನ್ನು ಕ್ರಮವಾಗಿ ಇಡಲಾಗಿದೆ. ಈ ಪ್ರಾಚೀನ ಶಿಲ್ಪಾವಶೇಷಗಳಿಂದ ಇಲ್ಲಿ ಪ್ರಾಚೀನ ಶಿವಾಲಯ ಇತ್ತೆಂಬುದು ಸ್ಪಷ್ಟವಾಗುತ್ತದೆ. ಹಾಗೂ ದೇವಾಲಯವು ಮೂರನೆಯ ಬಾರಿಗೆ ಪುನರ್ನಿರ್ಮಾಣಗೊಂಡಿರುವುದನ್ನು ಗ್ರಹಿಸಬಹುದು.
೨೦
	ಊರು
	ಆಹೆಟ್ಟಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಸೋಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಣ್ಣಿನಿಂದ ನಿರ್ಮಿಸಿದ್ದ ದೇವಾಲಯ ಬಿದ್ದುಹೋಗಿದೆ. ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಹೊರಗಿರುವ ನಂದಿ ಇತ್ತೀಚಿನದು. ವಿಷ್ಣು ಮತ್ತಿತರ ಪ್ರಾಚೀನ ಶಿಲ್ಪಾವಶೇಷಗಳು ಮಣ್ಣಿನಲ್ಲಿ ಬಿದ್ದಿವೆ. ಇಲ್ಲಿ ಮೊದಲಿಗೆ ಕಲ್ಲಿನ ದೇವಾಲಯವಿದ್ದು, ಅದು ಬಿದ್ದುಹೋದ ನಂತರ ಮಣ್ಣಿನ ದೇವಾಲಯವನ್ನು ನಿರ್ಮಿಸಲಾಯಿತು. ಇತ್ತೀಚೆಗೆ ಅದು ಸಹ ಬಿದ್ದುಹೋಗಿದೆ. ಈಗ ಮೂರನೆಯ ಬಾರಿಗೆ ಮೇಲಿನ ದೇವಾಲಯ ನಿರ್ಮಾಣವಾಗಬೇಕಾಗಿದೆ. ಹೀಗಾಗಿ ದೇವಾಲಯಗಳು ಆಗಾಗ್ಗೆ ಜೀರ್ಣೋದ್ಧಾರ ಕ್ರಿಯೆಗೆ ಒಳಗಾಗುತ್ತವೆ. ಅಲ್ಲದೆ ನಿರ್ಮಾಣ ಸಾಮಗ್ರಿಗಳು ಸಹ ಕಾಲಕಾಲಕ್ಕೆ ಬದಲಾಗುವುದನ್ನು ಮನಗಾಣಬಹುದು. ಅವು ಯಾವುದೇ ರೂಪ ಪಡೆದರೂ ಅಲ್ಲಿರುವ ಶಿಲ್ಪಾವಶೇಷಗಳಿಂದಾಗಿ ದೇವಾಲಯದ ಪ್ರಾಚೀನತೆಯನ್ನು ನಿರ್ಧರಿಸಬಹುದಾಗಿದೆ.
೨೧
	ಊರು
	ಕಡದಹಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹವು ಜೀರ್ಣೋದ್ಧಾರಗೊಂಡಿದ್ದು, ಹೊರಭಿತ್ತಿ ಭಾಗವನ್ನು ದೊಡ್ಡ ಕಲ್ಲುಗಳಿಂದ ನಿರ್ಮಿಸಿದ್ದಾರೆ. ಮೇಲೆ ಶಿಖರ ಮತ್ತು ಕಳಸವಿದೆ. ಕೈಪಿಡಿ ಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳಾದ ವೇಸರ ಮತ್ತು ನಾಗರಶೈಲಿಯ ಶಿಖರಗಳ ಸಣ್ಣ ರಚನೆಗಳನ್ನು ಅಳವಡಿಸಲಾಗಿದೆ. ಸಭಾಮಂಟಪವನ್ನು ಸಿಮೆಂಟಿನಿಂದ ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ.
೨೨
	ಊರು
	ಕರ್ಲವಾಡ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆಶೈಲಿಯ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಲಿಂಗದ ಮುಂಭಾಗದಲ್ಲಿ ಸಣ್ಣ ನಂದಿಶಿಲ್ಪವನ್ನು ಕಾಣಬಹುದು. ಹೊರಭಾಗದಲ್ಲಿ ಗಣಪತಿ ಮತ್ತು ನಾಗಶಿಲ್ಪಗಳಿವೆ.
೨೩
	ಊರು
	ಕಾಲವಾಡ

	ಸ್ಥಳ
	ಊರ ನಡುವೆ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಮಾರಕ
	ಪಂಚಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಹಳೆಯ ದೇವಾಲಯ ಬಿದ್ದುಹೋದ ಪರಿಣಾಮವಾಗಿ, ಇತ್ತೀಚೆಗೆ ಆರ್.ಸಿ.ಸಿ. ಕಟ್ಟಡದ ದೇವಾಲಯವನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಶಿಲ್ಪಗಳಿವೆ. ಗರ್ಭಗೃಹದಲ್ಲಿ ಪ್ರಾಚೀನ ಕಾಲಕ್ಕೆ ಸೇರಿದ ಐದು ಲಿಂಗಗಳಿವೆ. ಸಭಾಮಂಟಪದಲ್ಲಿ ನಂದಿ ಮತ್ತು ಗಣಪತಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ಕೆಲವು ವಾಸ್ತುಅವಶೇಷಗಳು, ನಾಗ ಮತ್ತು ಗಣಪತಿ ಶಿಲ್ಪಗಳು ಕಂಡುಬರುತ್ತವೆ. ಪಕ್ಕದಲ್ಲಿರುವ ಆಂಜನೇಯ ದೇವಾಲಯದ ಹತ್ತಿರ ಗೋಸಾಸದ ಕಲ್ಲುಗಳು ಮತ್ತು ಚತುರ್ಮುಖ ಶಿಲ್ಪಗಳಿವೆ.
೨೪
	ಊರು
	ಕಿತ್ತೂರು

	ಸ್ಥಳ
	ತಿರ್ಲಾಪುರ ಜಮೀನು

	ಸ್ಮಾರಕ
	ಕಲ್ಮೇಶ್ವರ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯವಿಲ್ಲ. ಆದರೆ ಹೊಲದ ನಡುವೆ ಎತ್ತರದ ಸ್ಥಳದಲ್ಲಿ ಪ್ರಾಚೀನ ಕಾಲಕ್ಕೆ ಸೇರಿದ ಲಿಂಗ ಹಾಗೂ ಭಗ್ನಗೊಂಡಿರುವ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ವಿರಳವಾಗಿ ವಾಸ್ತು ಅವಶೇಷಗಳನ್ನು ಸಹ ಕಾಣಬಹುದು. ಈ ಎಲ್ಲ ಅವಶೇಷಗಳಿಂದ ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಶಿವಾಲಯ ಇತ್ತೆಂಬುದು ಸ್ಪಷ್ಟವಾಗುತ್ತದೆ. ಅದು ಬಿದ್ದುಹೋದ ನಂತರ, ಮೇಲೆ ಹೇಳಿದ ಶಿಲ್ಪಾವಶೇಷಗಳು ಅದೇ ಸ್ಥಳದಲ್ಲಿವೆ.
ಇದೇ ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಪ್ರಾಚೀನ ಜೈನಶಿಲ್ಪವಿದ್ದು, ಸುಮಾರು ೪ ಅಡಿ ಎತ್ತರವಿದೆ. ಇದು ಈ ಊರಿನಲ್ಲಿದ್ದ ಬಸದಿಯ ಬಗ್ಗೆ ಸೂಚನೆ ನೀಡುತ್ತದೆ.
೨೫
	ಊರು
	ಕುಮಾರಗೊಪ್ಪ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಮಾಳಿಗೆ ಕಟ್ಟಡವಾಗಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಮುಂಭಾಗದಲ್ಲಿ ಇಳಿಜಾರಾದ ಹಂಚಿನ ಚಾವಣಿಯನ್ನು ನಿರ್ಮಿಸಲಾಗಿದೆ.
ಗರ್ಭಗೃಹದಲ್ಲಿ ಪ್ರಾಚೀನ ಕಾಲಕ್ಕೆ ಸೇರುವ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಗೆ ಕೆಲವು ಶಿಲ್ಪಾವಶೇಷಗಳು ಕಾಣಬರುತ್ತವೆ. ಇದರಿಂದ ಇಲ್ಲಿ ಹಳೆಯ ದೇವಾಲಯವಿದ್ದ ಸೂಚನೆಗಳು ದೊರೆಯುತ್ತವೆ. ಇಲ್ಲಿರುವ ಶಾಸನಗಳೆರಡು ಕಲ್ಯಾಣ ಚಾಲುಕ್ಯರ ಕಾಲದವು. ಎರಡನೆಯ ಸೋಮೇಶ್ವರನ ಶಾಸನವು, ಮಂಡಳಿಕನೊಬ್ಬನನ್ನು ಉಲ್ಲೇಖಿಸುತ್ತದೆ. (ಸೌಇಇ XI-i : ೧೧೮). ಮತ್ತೊಂದು ಶಾಸನವು, ಚಾಮಿಕಬ್ಬೆ ಎಂಬುವಳು ತ್ರಿಭುವನತಿಲಕ ಬಸದಿಯ ಮುನಿಗಳ ಸತ್ರಕ್ಕೆ ಸುವರ್ಣದಾನ ಮಾಡಿದಳೆಂದು ತಿಳಿಸುವುದು (ಸೌಇಇ xv : ೫೮೭).
೨೬
	ಊರು
	ಕೊಂಗವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ವರಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹ ಜೀರ್ಣೋದ್ಧಾರಗೊಂಡಿದ್ದು, ಅಂತರಾಳ ಮತ್ತು ಸಭಾಮಂಟಪಗಳು ಮಾಳಿಗೆ ರಚನೆಯವು. ದೇವಾಲಯದ ಗೋಡೆ ಇಟ್ಟಿಗೆ ಮತ್ತು ಸಿಮೆಂಟಿನದು. ಗರ್ಭಗೃಹದ ಮೇಲೆ ಶಿಖರವಿದ್ದು, ಕಳಸವನ್ನು ಒಳಗೊಂಡಿದೆ.
ದೇವಾಲಯದಲ್ಲಿರುವ ಲಿಂಗ ಇತ್ತೀಚಿನದು. ಅಂತರಾಳದಲ್ಲಿ ನಂದಿಶಿಲ್ಪವುಂಟು. ಹೊರಭಾಗದಲ್ಲಿ ಭಗ್ನಗೊಂಡಿರುವ ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಈ ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಗಣೇಶ ಹಾಗೂ ವೀರಗಲ್ಲಿನ ತುಂಡು ಶಿಲ್ಪವಶೇಷಗಳು ಬಿದ್ದಿವೆ.
೨೭
	ಊರು
	ಕೊಂಡಿಕೊಪ್ಪ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹಳೆಯ ಮಣ್ಣಿನ ದೇವಾಲಯವನ್ನು ಕೆಡವಿ, ಇತ್ತೀಚೆಗೆ ಆರ್.ಸಿ.ಸಿ. ಕಟ್ಟಡದ ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಇಲ್ಲಿರುವ ಹಳೆಯ ಲಿಂಗವು ಯೋನಿಪೀಠ ಮತ್ತು ರುದ್ರಭಾಗವನ್ನು ಮಾತ್ರ ಹೊಂದಿದೆ. ನಂದಿ, ನಾಗಶಿಲ್ಪ, ವಿಷ್ಣು ಮತ್ತಿತರ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುತ್ತದೆ.
೨೮
	ಊರು
	ಗುಡಿಸಾಗರ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿರುವ ಗರ್ಭಗೃಹವನ್ನು ಮತ್ತು ಮಾಳಿಗೆ ರಚನೆಯ ಸಭಾಮಂಟಪವನ್ನು ಹೊಂದಿದೆ. ಗರ್ಭಗೃಹದ ಗೋಡೆ ಮತ್ತು ಚಾವಣಿ ಭಾಗಗಳನ್ನು ನವೀಕರಿಸಿದ್ದಾರೆ. ಬಹುಶಃ ಪ್ರಾಚೀನ ದೇವಾಲಯ ಹಾಳಾದ ನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿರಬೇಕು.
ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದುದು. ಸಭಾಮಂಟಪದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ, ಭಗ್ನಗೊಂಡಿರುವ ವಿಷ್ಣು, ಗಣಪತಿ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ನಂದಿ ಇತ್ತೀಚಿನದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿಶಿಲ್ಪಗಳು, ಗಣಪತಿ, ವೀರಗಲ್ಲುಗಳು ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಈ ಎಲ್ಲ ಶಿಲ್ಪಾವಶೇಷಗಳು, ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ಶಿವಾಲಯ ಇತ್ತೆಂಬುದನ್ನು ಖಾತರಿಪಡಿಸುತ್ತವೆ. ಈ ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ವೀರಮಾಸ್ತಿಕಲ್ಲೊಂದನ್ನು ಕಾಣಬಹುದು.
ಈ ಊರಿನ ಶಾಸನವೊಂದು ವಿಜಯನಗರ ಕಾಲಕ್ಕೆ ಸೇರಿದ್ದು, ಸದಾಶಿವರಾಯನು ನಾವಿದ ನಾಗೋಜನಿಗೆ ಮಾನ್ಯದ ದಾನ ನೀಡಿದನೆಂದು ತಿಳಿಸುತ್ತದೆ. (ಸೌಇಇxv : ೨೫೭).
೨೯
	ಊರು
	ಗುಮಗೋಳ

	ಸ್ಥಳ
	ಊರ ನಡುವೆ

	ಕಾಲ
	ಕ್ರಿ.ಶ. ೧೭-೧೮ನೆಯ ಶತಮಾನ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವನ್ನು ಮಣ್ಣು ಮತ್ತು ಕಲ್ಲುಗಳಿಂದ ನಿರ್ಮಿಸಿದ್ದು, ಭಗ್ನಗೊಂಡಿದೆ. ಎರಡು ಗರ್ಭಗೃಹಗಳಿದ್ದು, ದ್ವಾರಗಳು ಸುಮಾರು ಇನ್ನೊಂದು ವರ್ಷಗಳಷ್ಟು ಹಿಂದಿನವು. ಮೊದಲಿಗೆ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ನಂತರದ ಕಾಲದಲ್ಲಿ ಜೀರ್ಣೋದ್ಧಾರಗೊಂಡಿದೆ. ಚಾವಣಿ ಮಾಳಿಗೆ ಶೈಲಿಯದು. ಎರಡನೆ ಗರ್ಭಗೃಹದ ಮೂಲೆಗಳಲ್ಲಿ ಹಳೆಯ ದೇವಾಲಯದ ಕಂಬಗಳು ಕಂಡುಬರುತ್ತವೆ.
ಮೊದಲ ಗರ್ಭಗೃಹದಲ್ಲಿ ಲಿಂಗ, ನಂದಿ, ನಾಗ ಮತ್ತಿತರ ಶಿಲ್ಪಗಳಿಗೆ. ಎರಡನೆಯ ಗರ್ಭಗೃಹದಲ್ಲಿ ಒರಟುರಚನೆಯ ಲಿಂಗವೊಂದು ನೆಲಮಟ್ಟದಲ್ಲಿದೆ.
ಈ ಊರಿನ ೧೫೨೯ರ ಶಾಸನವು, ತೊರಗಲೆಮೇಂಠೆಯ ಗುಮ್ಮುಗೋಳದಲ್ಲಿ ನೀಡಿದ ದಾನವನ್ನು ಉಲ್ಲೇಖಿಸಿದೆ (ಸೌಇಇ xv : ೨೫೦).
೩೦
	ಊರು
	ಚಿಲಕವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ರಚನೆಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಗಜಲಕ್ಷ್ಮಿ ಶಿಲ್ಪವಿದೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿದ್ದ ಬಗ್ಗೆ ತಿಳಿದುಬರುವುದು.


ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೪. ನವಲಗುಂದ (೩೧-೪೫)
೩೧
	ಊರು
	ಜಾವೂರ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಕಟ್ಟಡದ ದೇವಾಲಯವಿದು. ಗಭೃಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ಶಿವಾಲಯವಿತ್ತೆಂದು ಸ್ಪಷ್ಟವಾಗುವುದು.
ಈ ಊರಿನ ಹನುಮಂತದೇವರ ಗುಡಿ ಮುಂದಿರುವ ಕಂಬದ ಶಾಸನವು ಕ್ರಿ.ಶ. ೧೩ನೆಯ ಶತಮಾನಕ್ಕೆ ಸೇರಿದ್ದು, ಬೀಚಿಶೆಟ್ಟಿ ಎಂಬುವನು ಸಕಳಚಂದ್ರಭಟ್ಟಾರಕ ದೇವರಿಗೆ ಜಾವೂರ ಗ್ರಾಮವನ್ನು ಪುನರ್ದತ್ತಿಯಾಗಿ ನೀಡಿದನೆಂದು ತಿಳಿಸುತ್ತದೆ (ಸೌಇಇ xv : ೬೮೭).
೩೨
	ಊರು
	ತಡಹಾಳ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯ ಮಾಳಿಗೆ ರಚನೆಯದು. ಹಳೆಯ ದೇವಾಲಯ ಬಿದ್ದುಹೋದ ನಂತರ ಇದನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ಮತ್ತು ಸಭಾಮಂಟಪಗಳಿವೆ. ಹೊರಗೋಡೆಯನ್ನು ಇಟ್ಟಿಗೆ ಮತ್ತು ಸಿಮೆಂಟಿನಿಂದ ನಿರ್ಮಿಸಿ ಜೀರ್ಣೋದ್ಧಾರಗೊಳಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಗಾತ್ರದಲ್ಲಿ ದೊಡ್ಡದು. ಲಿಂಗದ ವಿಷ್ಣು ಭಾಗವನ್ನು ಸಿಮೆಂಟಿನಿಂದ ಪ್ಲಾಸ್ಟರ್ ಮಾಡಲಾಗಿದೆ. ಲಿಂಗದ ಬಳಿ ಕಮಲ ಹಿಡಿದು ಕುಳಿತ ಪುರುಷಶಿಲ್ಪವಿದೆ. ಹೊರಗೆ ನಾಗ, ಭೈರವ, ಭಗ್ನಗೊಂಡಿರುವ ಮಹಾವೀರನ ಶಿಲ್ಪ ಹಾಗೂ ಹಳೆಯ ದೇವಾಲಯದ ಅಲಂಕೃತ ಹೊಸ್ತಿಲು ಭಗ್ನಾವಶೇಷಗಳು ಕಂಡುಬರುತ್ತವೆ. ಈ ಊರಿನಲ್ಲಿ ಜೈನಬಸದಿ ಇದ್ದ ಬಗ್ಗೆ ಸೂಚನೆಗಳಿವೆ.
೩೩
	ಊರು
	ತಲಿಮೊರಬ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹವು ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಲಿಂಗವಿದೆ. ಗರ್ಭಗೃಹವು ಗುಮ್ಮಟಾಕಾರದ ಶಿಖರವನ್ನು ಹೊಂದಿದೆ. ಉಳಿದಂತೆ ದೇವಾಲಯವು ಮಾಳಿಗೆಶೈಲಿಯಲ್ಲಿ ನಿರ್ಮಾಣಗೊಂಡಿದ್ದು, ಶಿಸ್ತಾದ ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಿದ್ದಾರೆ. ಮುಂಭಾಗದಲ್ಲಿರುವ ಪ್ರವೇಶದ್ವಾರವು ಆವರಣಗೋಡೆಯಿಂದ ಕೂಡಿದೆ.
ಗರ್ಭಗೃಹದಲ್ಲಿ ಲಿಂಗ ಮತ್ತು ವಿಷ್ಣು ಶಿಲ್ಪಗಳಿವೆ. ಇಲ್ಲಿರುವ ಲಿಂಗದ ರುದ್ರಭಾಗವನ್ನು ಕಾಶಿಯಿಂದ ತಂದಿರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ. ಸಭಾಮಂಟಪದಲ್ಲಿರುವ ನಂದಿ ಶಿಲ್ಪ ಇತ್ತೀಚಿನದು. ಗೋಡೆಯಲ್ಲಿ ಗಜಲಕ್ಷ್ಮಿ, ಗಣಪತಿ ಮತ್ತು ಆಂಜನೇಯ ಶಿಲ್ಪಗಳು ಕಂಡುಬರುತ್ತವೆ. ಈ ದೇವಾಲಯದ ಹತ್ತಿರವಿರುವ ಸಿದ್ಧಲಿಂಗೇಶ್ವರ ಮತ್ತು ರಾಮಲಿಂಗೇಶ್ವರ ಎಂಬ ಸಣ್ಣ ಗುಡಿಗಳಲ್ಲಿ ಪ್ರಾಚೀನ ಲಿಂಗಗಳು ಕಂಡುಬರುತ್ತವೆ. ಈ ಎಲ್ಲ ಶಿಲ್ಪಾವಶೇಷಗಳು, ಇಲ್ಲಿ ಪ್ರಾಚೀನ ಶಿವಾಲಯ ಇತ್ತೆಂಬುದನ್ನು ಸ್ಪಷ್ಟಪಡಿಸುತ್ತವೆ.
ಈ ಊರಿನ ಪಂಚಮುಖಿ ಹನುಮಂತದೇವರ ಗುಡಿಯಲ್ಲಿರುವ ಕ್ರಿ.ಶ.೧೮೪೧ ರ ಶಾಸನವು, ಶ್ರೀದತ್ತಾತ್ರೇಯ ಅವಧೂತ ಎಂದು ಉಲ್ಲೇಖಿಸಿದೆ (ಸೌಇಇ xv : ೭೩೩).
೩೪
	ಊರು
	ತಿರ್ಲಾಪುರ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಮಾರುತಿ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	—

	ಸಂರಕ್ಷಣೆ
	—


ಮಾರುತಿ ದೇವಾಲಯದ ಆವರಣದಲ್ಲಿ ಲಕ್ಷ್ಮಿನಾರಾಯಣ, ವೀರಭದ್ರ, ರಾಮದೇವರು, ಈಶ್ವರ, ಗಣೇಶ, ಪಾಂಡುರಂಗ ಮತ್ತು ಹೇಮರಡ್ಡಿ ಮಲ್ಲಮ್ಮನ ಬಿಡಿ ದೇವಾಲಯಗಳಿವೆ. ಈ ದೇವಾಲಯಗಳು ಮಾಳಿಗೆ ರಚನೆಯಾಗಿದ್ದು, ಶಿಸ್ತಾದ ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಿ ನಿರ್ಮಿಸಲಾಗಿದೆ. ಆವರಣದ ಪ್ರವೇಶದ್ವಾರ ದಕ್ಷಿಣಕ್ಕಿದೆ.
ಮೇಲೆ ಹೇಳಿದ ಗುಡಿಗಳಲ್ಲಿರುವ ಶಿಲ್ಪಗಳು ಇತ್ತೀಚಿನವು. ಇದೇ ಆವರಣದಲ್ಲಿರುವ ಬನ್ನಿಮರದ ಕೆಳಗೆ ಸೂರ‍್ಯನ ಪಾಣಿಪೀಠ, ನಂದಿ ಮತ್ತಿತರ ಪ್ರಾಚೀನ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿತ್ತೆಂಬ ಸೂಚನೆಗಳು ದೊರೆಯುತ್ತವೆ. ಆವರಣದ ಮಧ್ಯದಲ್ಲಿ ಎತ್ತರವಾದ ಶಿಲಾಸ್ತಂಭವನ್ನು ಕಾಣಬಹುದು.
ಈ ಊರಿನ ದಕ್ಷಿಣಕ್ಕಿರುವ ಹೊಲದಲ್ಲಿ ಸು. ೧೬ನೆಯ ಶತಮಾನದ ಶಾಸನವಿದ್ದು, ಸೀರೆಕೋಣೆ ಗ್ರಾಮಕ್ಕೆ ವಿಠಲಾಪುರವೆಂಬ ಹೆಸರಿತ್ತೆಂದು ತಿಳಿಸುವುದು (ಸೌಇಇxv : ೭೧೨).
೩೫
	ಊರು
	ತುಪ್ಪದ ಕುರಹಟ್ಟಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಶಂಕರಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೯-೧೦ನೆಯ ಶತಮಾನ

	ಶೈಲಿ
	ರಾಷ್ಟ್ರಕೂಟ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹ ಮತ್ತು ಅಂತರಾಳಗಳು ಪ್ರಾಚೀನ ರಚನೆಗಳಾಗಿದ್ದು, ಸಭಾಮಂಟಪ ಮಾಳಿಗೆ ರಚನೆಯದು. ಗರ್ಭಗೃಹ ಮತ್ತು ಅಂತರಾಳಗಳ ಅಧಿಷ್ಠಾನವೂ ಸೇರಿದಂತೆ ಹೊರಭಿತ್ತಿ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಒಳಭಾಗದಲ್ಲಿ ಭಿತ್ತಿಗೆ ಹೊಂದಿಕೊಂಡಂತೆ ಮೂರು ದಿಕ್ಕುಗಳಲ್ಲಿ ಎರಡೆರಡು ಹೆಚ್ಚುವರಿ ಕಂಬಗಳನ್ನು ಅಳವಡಿಸಲಾಗಿದೆ. ಗರ್ಭಗೃಹದ್ವಾರವು ಅರ್ಧಕಂಬಗಳ ಅಲಂಕರಣದಿಂದ ಕೂಡಿದ್ದು, ದ್ವಾರಬಂಧನ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವನ್ನು ಬಿಡಿಸಲಾಗಿದೆ. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಚೌಕಕಿಂಡಿಗಳ ಅಲಂಕರಣದ ಜಾಲಂಧ್ರಗಳನ್ನು ಅಳವಡಿಸಿದೆ. ಅವುಗಳ ಪಕ್ಕದಲ್ಲಿ ದೇವಕೋಷ್ಠಗಳಿವೆ. ಇದರಿಂದ ನವರಂಗ ಭಾಗವಿತ್ತೆಂಬುದು ಸುಸ್ಪಷ್ಟವಾಗುವುದು. ಅಂದರೆ ನವರಂಗ ಹಳಾದನಂತರ ಈಗಿರುವ ಮಾಳಿಗೆ ಶೈಲಿಯ ಸಭಾಮಂಟಪವನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಎತ್ತರವಾದ ವೇದಿಕೆ ಮೇಲೆ ಲಿಂಗವನ್ನಿಡಲಾಗಿದೆ. ಅಂತರಾಳದಲ್ಲಿ ನಂದಿ ಮತ್ತು ಪತ್ನಿ ಸಮೇತನಾದ ದಕ್ಷಣ ಶಿಲ್ಪಗಳಿವೆ. ಹೊರಭಾಗದಲ್ಲಿ ಮಹಾವೀರ, ಲಿಂಗದ ರುದ್ರಭಾಗ, ಭಗ್ನಗೊಂಡಿರುವ ಸಪ್ತಮಾತೃಕೆಯರ ಶಿಲ್ಪಫಲಕ, ಪಾಣಿಪೀಠ ಮೊದಲಾದ ಶಿಲ್ಪಾವಶೇಷಗಳಿವೆ.
ದೇವಾಲಯದ ಮುಂಭಾಗದಲ್ಲಿರುವ ಶಾಸನದ ಅಕ್ಷರಗಳು ಸವೆದಿದ್ದು, ಅಸ್ಪಷ್ಟವಿದೆ. ಈ ಶಾಸನವನ್ನು ದಾಖಲಿಸುವಾಗ ಮೇಲಿನ ದೇವಾಲಯವನ್ನು ಪಂಚಲಿಂಗೇಶ್ವರ ಗುಡಿ ಎಂದು ಹೆಸರಿಸಿದ್ದಾರೆ. ಉಳಿದೆರಡು ಶಾಸನಗಳು ಹನಮಂತದೇವರ ಗುಡಿ ಮುಂದಿವೆ. ಒಂದು ಶಾಸನ ರಾಷ್ಟ್ರಕೂಟರ ಕಾಲಕ್ಕೆ ಸೇರಿದ್ದು, ಕ್ರಿ.ಶ.೯-೧೦ನೆಯ ಶತಮಾನಕ್ಕೆ ನಿರ್ದೇಶಿಸಲಾಗಿದೆ. ಇದು ದೇವಾಲಯಕ್ಕೆ ನೀಡಿದ ಭೂದಾನವನ್ನು ಉಲ್ಲೇಖಿಸಿದೆ (ಕಲಬುರ್ಗಿ  ದಾ ಜಿ ಶಾ ಸೂ). ಮತ್ತೊಂದು ಶಾಸನ ಕ್ರಿ.ಶ. ೧೧ನೆಯ ಶತಮಾನಕ್ಕೆ ಸೇರಿದದು, ಅಸ್ಪಷ್ಟವಿದೆ.
೩೬
	ಊರು
	ನವಲಗುಂದ

	ಸ್ಥಳ
	ಮಂಜುನಾಥ ನಗರ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೯-೧೦ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಣ್ಣು ಮತ್ತು ಕಲ್ಲುಗಳನ್ನು ಬಳಸಿ ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಲಾದ ಕೊಠಡಿಯೇ ದೇವಾಲಯ. ಒಳಗೆ ಪ್ರಾಚೀನ ಲಿಂಗವಿದೆ. ಹೊರಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಬಿದ್ದಿವೆ.
ಕೊಠಡಿಯಲ್ಲಿರುವ ಲಿಂಗವು ಸ್ವಯಂಭು ರಚನೆಯಾಗಿದ್ದು, ಬೋದಿಗೆ ಪೀಠದ ಮೇಲಿಡಲಾಗಿದೆ. ಈ ಲಿಂಗದ ರುದ್ರಭಾಗವನ್ನು ಬದಲಾಯಿಸಿದ್ದಾರೆ. ಹೊರಭಾಗದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು.
೩೭
	ಊರು
	ನವಲಗುಂದ

	ಸ್ಥಳ
	ವಿನಾಯಕ ಪೇಟೆ

	ಸ್ಮಾರಕ
	ಗಣಪತಿ ದೇವಾಲಯ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಶಿರಸಂಗಿ ಸಂಸ್ಥಾನದ ಅರಸ ಎರಡನೆಯ ಜಾಯಗೊಂಡ ಎಂಬುವನು ಈ ದೇವಾಲಯವನ್ನು ನಿರ್ಮಿಸಿದನೆಂದು ಸ್ಥಳೀಯರು ತಿಳಿಸುತ್ತಾರೆ. ಗರ್ಭಗೃಹ, ಅಂತರಾಳ, ನವರಂಗ ಮತ್ತು ಸಭಾಮಂಟಪಗಳಿರುವ ದೇವಾಲಯವನ್ನು ಕಲ್ಯಾಣ ಚಾಲುಕ್ಯರ ಶೈಲಿಯನ್ನು ಅನುಕರಿಸಿ ನಿರ್ಮಿಸಲಾಗಿದೆ. ಗರ್ಭಗೃಹ ಮತ್ತು ಅಂತರಾಳಗಳ ದ್ವಾರಗಳು ರಚನೆಯಲ್ಲಿ ಈ ಭಾಗದ ವಸತಿ ಗೃಹಗಳ ದ್ವಾರಗಳನ್ನು ಹೋಲುತ್ತವೆ. ಲಲಾಟಬಿಂಬಗಳಲ್ಲಿ ಕಮಲವನ್ನು ಬಿಡಿಸಲಾಗಿದೆ. ನವರಂಗದಲ್ಲಿ ದುಂಡನೆಯ ಕಂಬಗಳಿವೆ. ಮಧ್ಯದಲ್ಲಿ ಎತ್ತರದ ಚೌಕ ವೇದಿಕೆಯಿದ್ದು, ಚಾವಣಿಯ ಭುವನೇಶ್ವರಿಯಲ್ಲಿ ಕಮಲವನ್ನು ಬಿಡಿಸಲಾಗಿದೆ. ದುಂಡನೆಯ ನಾಲ್ಕು ಕಂಬಗಳು ಬಳೆಗಳ ಅಲಂಕರಣವನ್ನು ಹೊಂದಿವೆ. ದೇವಕೋಷ್ಠಗಳಿದ್ದು, ಕಂಬ ಮತ್ತು ಶಿಖರಗಳಿಂದ ಅಲಂಕೃತಗೊಂಡಿವೆ. ನವರಂಗವನ್ನು ಪ್ರವೇಶಿಸಲು ಉತ್ತರ, ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ದ್ವಾರಗಳುಂಟು. ಮುಂದಿರುವ ಸಭಾಮಂಟಪವನ್ನು ಸಾಗುವಾನಿ ಮರ ಬಳಸಿ ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಿದ್ದಾರೆ. ಇದು ಉಪ್ಪರಿಗೆಯನ್ನು ಹೊಂದಿದ್ದು, ಚಿತ್ತಾಕರ್ಷಕವಾದ ಪ್ರವೇಶದ್ವಾರವನ್ನು ಹೊಂದಿದೆ. ಇಲ್ಲಿ ಈಗ ಶಾಲೆ ನಡೆಯುತ್ತಿದೆ. ಅಧಿಷ್ಠಾನದ ಮೇಲಿರುವ ಹೊರಭಿತ್ತಿ ನಿರಾಡಂಬರವಾಗಿದೆ. ಗರ್ಭಗೃಹದ ಮೇಲೆ ಸಣ್ಣ ಶಿಖರವಿದೆ.
ಗರ್ಭಗೃಹದಲ್ಲಿ ಎತ್ತರದ ಪಾಣಿಪೀಠದ ಮೇಲೆ ಗಣಪತಿ ಶಿಲ್ಪವಿದೆ. ಸುಮಾರು ನಾಲ್ಕು ಅಡಿ ಎತ್ತರವಿರುವ ಗಣಪತಿ ಶಿಲ್ಪಕ್ಕೆ ಕೀರ್ತಿಮುಖದ ಅಲಂಕರಣವುಂಟು.
೩೮
	ಊರು
	ನವಲಗುಂದ

	ಸ್ಥಳ
	ಗುಡ್ಡನಕೇರಿ ಓಣಿ

	ಸ್ಮಾರಕ
	ಗೋವಿಂದರಾಜ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಸರಳ ರಚನೆಯದು. ಗರ್ಭಗೃಹ ಮತ್ತು ಸಭಾಮಂಟಪಗಳಿವೆ. ಗರ್ಭಗೃಹದಲ್ಲಿ ಅನಂತಶಯನ ಶಿಲ್ಪವಿದ್ದು, ಗಾರೆಯ ಕಮಾನಿನ ಅಲಂಕರಣವನ್ನು ಕಾಣಬಹುದು. ಸಭಾಮಂಟಪದ ಮಧ್ಯದ ತೊಲೆಯಲ್ಲಿ ರಾಮ, ಸೀತೆ, ಆಂಜನೇಯ ಮತ್ತು ಸಪ್ತಋಷಿಗಳ ಉಬ್ಬುಶಿಲ್ಪಗಳುಂಟು. ಚೌಕ ಮತ್ತು ಅಷ್ಟಮುಖ ರಚನೆಯ ಕಂಬಗಳಿವೆ. ದೇವಾಲಯವನ್ನು ಮರಳುಗಲ್ಲಿನಲ್ಲಿ ನಿರ್ಮಿಸಿರುವುದು ಇಲ್ಲಿನ ವಿಶೇಷ. ಮುಂಭಾಗದ ಚಾವಣಿ ಇಳಿಜಾರಾಗಿದ್ದು, ಮೇಲೆ ಕೈಪಿಡಿ ಗೋಡೆಯನ್ನು ನಿರ್ಮಿಸಲಾಗಿದೆ. ಇದರ ಮೇಲೆ ಹೂಜಿಯಾಕಾರದ ಅಲಂಕಾರಿಕ ಕೆತ್ತನೆಗಳಿವೆ. ದೇವಾಲಯದ ಹಿಂಭಾಗದಲ್ಲಿ ದಾಸನಬಾವಿ ಇದೆ.
೩೯
	ಊರು
	ನವಲಗುಂದ

	ಸ್ಥಳ
	ಮಂಜುನಾಥ ನಗರ

	ಸ್ಮಾರಕ
	ನವಿಲೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಕಟ್ಟಡವಾಗಿರುವ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿ ೧೧-೧೨ನೆಯ ಶತಮಾನಕ್ಕೆ ಸೇರುವ ಲಿಂಗವಿದೆ. ಲಿಂಗವು ಚೌಕರಚನೆಯದಾಗಿದ್ದು, ಬ್ರಹ್ಮಭಾಗ ನೆಲದೊಳಗಿದೆ. ಸಪ್ತಮಾತೃಕೆಯರ ಶಿಲ್ಪಫಲಕ, ಗಣಪತಿ, ನಂದಿ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇವೆಲ್ಲವೂ ಇಲ್ಲಿ ಪ್ರಾಚೀನ ದೇವಾಲಯ ಇತ್ತೆಂಬುದನ್ನು ದೃಢಪಡಿಸುತ್ತವೆ.
೪೦
	ಊರು
	ನವಲಗುಂದ

	ಸ್ಥಳ
	ಹಿರೇಮಠದ ಓಣಿ

	ಸ್ಮಾರಕ
	ವೀರಭದ್ರೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೭-೧೮ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಮಾಳಿಗೆ ಶೈಲಿಯ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಸಭಾಮಂಟಪದಲ್ಲಿ ಮರದ ಕಂಬಗಳನ್ನು ಅಳವಡಿಸಿದ್ದಾರೆ. ಕಂಬಗಳು ಚೌಕರಚನೆಯವು. ಬೋದಿಗೆಯಲ್ಲಿ ತಲೆಕೆಳಗಾದ ಕಮಲದ ಮೊಗ್ಗುಗಳನ್ನು ಬಿಡಿಸಿರುವುದರಿಂದ ಸೌಂದರ‍್ಯ ಇಮ್ಮಡಿಸಿದೆ. ಈ ಭಾಗದ ವಿಜಯನಗರೋತ್ತರ ಶೈಲಿಗೆ ಒಂದು ಉತ್ತಮ ಉದಾಹರಣೆ ಎನ್ನಬಹುದು.
ಗರ್ಭಗೃಹದಲ್ಲಿ ವೀರಭದ್ರದೇವರ ಶಿಲ್ಪವಿದೆ. ಸಭಾಮಂಟಪದ ಗೂಡುಗಳಲ್ಲಿ ನಾಗ, ನಂದಿ ಮತ್ತಿತರ ಶಿಲ್ಪಗಳುಂಟು.
ಈ ದೇವಾಲಯದ ಹಿಂಬದಿಯಲ್ಲಿರುವ ಹಿರೇಮಠದಲ್ಲಿ ಭಾರಿ ಗಾತ್ರದ ಮರದ ಕಂಬಗಳನ್ನು ಅಳವಡಿಸಿದ್ದು, ಸೂಕ್ಷ್ಮ ಕೆತ್ತನೆಗಳ ಅಲಂಕರಣವನ್ನು ಕಾಣಬಹುದು. ಬೋದಿಗೆ ಮತ್ತು ತೊಲೆಗಳಲ್ಲೂ ಸಹ ಅಲಂಕಾರಿಕ ಕೆತ್ತನೆಗಳಿವೆ. ಮಲೆನಾಡಿನ ಮರದ ಕೆತ್ತನೆಯನ್ನು ನೆನಪಿಸುತ್ತವೆ.
೪೧
	ಊರು
	ನವಲಗುಂದ

	ಸ್ಥಳ
	ಗುಡ್ಡನಕೇರಿ ಓಣಿ

	ಸ್ಮಾರಕ
	ವೆಂಕಟೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೭-೧೮ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಸಭಾಮಂಟಪ ಮತ್ತು ಪ್ರವೇಶಮಂಟಪಗಳನ್ನು ಒಳಗೊಂಡಿದೆ. ಸಭಾಮಂಟಪದಲ್ಲಿ ದುಂಡನೆಯ ಭಾರಿ ಗಾತ್ರದ ಕಂಬಗಳು ಕಂಡುಬರುತ್ತವೆ. ಕಂಬಗಳು ರಚನೆಯಲ್ಲಿ ಕಲ್ಯಾಣ ಚಾಲುಕ್ಯರ ತಿರುಗಣೆಯಂತ್ರದ ಕಂಬಗಳನ್ನೇ ಹೋಲುತ್ತವೆ. ಸಭಾಮಂಟಪದ ಚಾವಣಿಯಲ್ಲಿ ಹಾಗೂ ತೊಲೆಗಳಲ್ಲಿ ಕಮಲಗಳನ್ನು ಅಲಂಕರಣಕ್ಕಾಗಿ ಬಿಡಿಸಲಾಗಿದೆ. ಭಾರಿ ಗಾತ್ರದ ತೊಲೆ, ಕಂಬ ಮತ್ತು ಬೋದಿಗೆಗಳನ್ನು ಬಳಸಿರುವುದು ಸಭಾ ಮಂಟಪದ ವಿಶೇಷ. ಇದರ ಮುಂದಿರುವ ಪ್ರವೇಶಮಂಟಪ ಮಾಳಿಗೆ ಶೈಲಿಯದು. ಮುಂದಿನ ಚಾವಣಿ ಇಳಿಜಾರಾಗಿದ್ದು, ತಗಡನ್ನು ಹೊದಿಸಲಾಗಿದೆ. ಚಾವಣಿಯನ್ನು ಎರಡು ಮರದ ಕಂಬಗಳು ಹೊತ್ತಿವೆ. ಗರ್ಭಗೃಹದ ಮೇಲೆ ನಾಲ್ಕು ಹಂತದ ಶಿಖರವಿದ್ದು, ಕಳಸವನ್ನು ಹೊಂದಿದೆ. ಗರ್ಭಗೃಹದಲ್ಲಿ ವೆಂಕಟೇಶ್ವರ ಹಾಗೂ ಅಮೃತಶಿಲೆಯ ಉಗ್ರನರಸಿಂಹನ ಶಿಲ್ಪಗಳಿವೆ.
ಸುಮಾರು ೧೭-೧೮ನೆಯ ಶತಮಾನದಲ್ಲಿ ಬಂದು ನೆಲೆಸಿರುವ ಪಾಠಕ್‌ ವಂಶದವರು (ಕನೌಜ್‌ ಬ್ರಾಹ್ಮಣರು), ತಿರುಪತಿಗೆ ಹೋಗಲು ಅನಾನುಕೂಲವಾಗಲು, ಇಲ್ಲಿಯೇ ವೆಂಕಟೇಶ್ವರ ದೇವಾಲಯವನ್ನು ನಿರ್ಮಿಸಿದರೆಂದು ಅವರ ವಂಶಿಕರು ತಿಳಿಸುತ್ತಾರೆ. ಈ ಕನೌಜ್‌ ಬ್ರಾಹ್ಮಣರು ಬಹುಶಃ ಮರಾಠ ಸೈನ್ಯದಲ್ಲಿದ್ದು, ನವಲಗುಂದದಲ್ಲಿ ನೆಲೆಸಿದಂತೆ ಕಂಡುಬರುತ್ತದೆ. ಪ್ರಸ್ತುತ ಕೃಷಿಕರಾಗಿದ್ದಾರೆ.
೪೨
	ಊರು
	ನವಲಗುಂದ

	ಸ್ಥಳ
	ಬೆಣ್ಣೆ ಹಳ್ಳದ ಹತ್ತಿರ

	ಸ್ಮಾರಕ
	ಸಿದ್ಧಲಿಂಗೇಶ್ವರ ಗುಡಿ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ.೧೭-೧೮ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ತೆರೆದ ಆವರಣದ ನಡುವೆ ಇರುವ ಕೊಠಡಿಯೇ ದೇವಾಲಯ. ಜೀರ್ಣೋದ್ಧಾರಗೊಂಡಿರುವ ಕೊಠಡಿಯಲ್ಲಿ ಪ್ರಾಚೀನ ಕಾಲಕ್ಕೆ ಸೇರುವ ಲಿಂಗವಿದೆ. ಹೊರಗೋಡೆಯನ್ನು ಗಾರೆಯಿಂದ ಮುಚ್ಚಲಾಗಿದೆ. ಕೊಠಡಿಯ ಮೇಲೆ ಮೆಟ್ಟಿಲಾಕಾರದ ಶಿಖರವಿದ್ದು, ತುದಿಯಲ್ಲಿ ಸಣ್ಣಗುಮ್ಮಟದ ಅಲಂಕರಣವುಂಟು. ಬಹುಶಃ ಹಳೆಯ ದೇವಾಲಯ ಬಿದ್ದುಹೋದ ನಂತರ ಈಗಿರುವ ಕೊಠಡಿಯನ್ನು ನಿರ್ಮಿಸಿರಬೇಕು.
೪೩
	ಊರು
	ನಾಗನೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಾಣಗೊಳ್ಳುತ್ತಿರುವ ದೇವಾಲಯವಿದು. ಆರ್.ಸಿ.ಸಿ. ಕಟ್ಟಡದ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಹಳೆಯಲಿಂಗ, ನಂದಿ, ನಾಗ, ಭಗ್ನಗೊಂಡಿರುವ ಭೈರವ ಮತ್ತು ಗಣಪತಿ ಶಿಲ್ಪಗಳಿವೆ.
ಗರ್ಭಗೃಹಕ್ಕೆ ಮರದ ಬಾಗಿಲನ್ನು ಅಳವಡಿಸಿದ್ದಾರೆ. ದ್ವಾರದ ಲಲಾಟಬಿಂಬದಲ್ಲಿ ಗಣಪತಿಯ ಉಬ್ಬುಶಿಲ್ಪವನ್ನು ಬಿಡಿಸಲಾಗಿದೆ. ಬಾಗಿಲನ್ನು ಸಮೀಪದ ನರಗುಂದಲ್ಲಿ ಸಿದ್ಧಪಡಿಸಲಾಗಿದೆ.
೪೪
	ಊರು
	ನಾಗರಹಳ್ಳಿ

	ಸ್ಥಳ
	ಊರ ಪೂರ್ವ ಮೂಲೆ

	ಸ್ಮಾರಕ
	ನೀಲಮ್ಮನ ಮಠ

	ಅಭಿಮುಖ
	ಉತ್ತರ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ರಚನೆಯ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಉತ್ತರಾಭಿಮುಖವಾಗಿರುವ ಗರ್ಭಗೃಹದಲ್ಲಿ ಲಿಂಗವನ್ನು ಪೂರ್ವಾಭಿಮುಖವಾಗಿ ಪ್ರತಿಷ್ಠಾಪಿಸಲಾಗಿದೆ. ಎದುರಿಗೆ ನಂದಿಯನ್ನಿಡಲಾಗಿದೆ. ಲಿಂಗ ಮತ್ತು ನಂದಿಯ ನಡುವೆ ದಕ್ಷಿಣದ ಗೋಡೆಗೆ ಹೊಂದಿಕೊಂಡಂತೆ ನೀಲಮ್ಮನ ಗದ್ದಿಗೆಯನ್ನು ನಿರ್ಮಿಸಿದ್ದಾರೆ. ಗರ್ಭಗೃಹದಲ್ಲಿರುವ ಲಿಂಗ ಪ್ರಾಚೀನವಾದುದು. ಆದರೆ ನಂದಿ ಇತ್ತೀಚಿನದು.
ಈ ಊರಿನ ಶಾಸನವೊಂದು ಕ್ರಿ.ಶ. ೧೨ನೆಯ ಶತಮಾನಕ್ಕೆ ಸೇರಿದ್ದು, ಶಾಂತಿನಾಥ ದೇವರಿಗೆ ನೀಡಿದ ದಾನವನ್ನು ಉಲ್ಲೇಖಿಸುವುದು (ಸೌಇಇxv : ೫೮೯).
೪೫
	ಊರು
	ನಾವಳ್ಳಿ

	ಸ್ಥಳ
	ಊರ ಉತ್ತರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೨-೧೩ನೆಯ ಶತಮಾನ

	ಶೈಲಿ
	ಹೊಯ್ಸಳ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಹೊಂದಿದೆ. ಗರ್ಭಗೃಹದ್ವಾರವು ಅರ್ಧಕಂಬಗಳು ಮತ್ತು ಪಟ್ಟಿಗಳ ಅಲಂಕರಣದಿಂದ ಕೂಡಿದ್ದು, ತಳಭಾಗದಲ್ಲಿ ದ್ವಾರಪಾಲಕರು ಮತ್ತು ಇತರ ಉಬ್ಬುಶಿಲ್ಪಗಳಿವೆ. ಲಲಾಟಬಿಂಬದಲ್ಲಿ ಗಜಲಕ್ಷ್ಮಿ ಉಬ್ಬುಶಿಲ್ಪವನ್ನು ಬಿಡಿಸಲಾಗಿದೆ. ಅಂತರಾಳದ್ವಾರದ ಇಕ್ಕೆಲಗಳಲ್ಲಿ ಜಾಲಂಧ್ರಗಳಿವೆ. ನವರಂಗದಲ್ಲಿ ದೇವಕೋಷ್ಠಗಳಿದ್ದು, ಬಿಡಿಶೀಲ್ಪಗಳನ್ನು ಇಡಲಾಗಿದೆ. ಮಧ್ಯದ ಕಂಬಗಳನ್ನು ತಿರುಗಣೆ ಯಂತ್ರದಿಂದ ಕಡೆದಿದ್ದು, ಬಳೆ ಮತ್ತು ಮಣಿಹಾರಗಳ ಅಲಂಕರಣಗಳಿಂದ ಕೂಡಿವೆ. ನವರಂಗವು ಪೂರ್ವ ಮತ್ತು ದಕ್ಷಿಣದಲ್ಲಿ ಪ್ರವೇಶದ್ವಾರಗಳನ್ನು ಹೊಂದಿದ್ದು, ಅರ್ಧಕಂಬಗಳ ಅಲಂಕರಣದಿಂದ ಕೂಡಿವೆ. ಸರಳವಾದ ಅಧಿಷ್ಠಾನದ ಮೇಲಿರುವ ಭಿತ್ತಿಯಲ್ಲಿ ಯಾವುದೇ ಅಲಂಕರಣವಿಲ್ಲದೆ ಸಪಾಟಾಗಿದೆ. ಗರ್ಭಗೃಹದ ಮೇಲಿರುವ ಶಿಖರ ಕದಂಬನಾಗರ ಶೈಲಿಯದು. ಶಿಖರದ ಪ್ರತಿ ಹಂತದ ಮಧ್ಯದಲ್ಲಿ ಶಿಲ್ಪಫಲಕವನ್ನು ಅಳವಡಿಸಲಾಗಿದೆ. ಶಿಖರವು ಸುಖನಾಸವನ್ನು ಹೊಂದಿದ್ದು, ಮುಖಭಾಗದಲ್ಲಿ ನಟರಾಜನ ಉಬ್ಬು ಶಿಲ್ಪವನ್ನು ಕಾಣಬಹುದು. ಮೇಲಿರಿಸಿದ್ದ ಹೊಯ್ಸಳ ಲಾಂಛನಶಿಲ್ಪ ಭಗ್ನಗೊಂಡಿದೆ.
ದೇವಾಲಯದಲ್ಲಿ ಲಿಂಗ, ನಂದಿ, ಸೂರ್ಯ, ಮಹಿಷಮರ್ದಿನಿ, ವಿಷ್ಣು, ಭೈರವಿ ಮೊದಲಾದ ಶಿಲ್ಪಗಳಿವೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ಸಿಂಹ, ಉಮಾಮಹೇಶ್ವರ, ಮಹಾವೀರ, ಮಹಿಷಮರ್ದಿನಿ, ಭೈರವಿ ಪಾಣಿಪೀಠ ಮೊದಲಾದ ಶಿಲ್ಪಾವಶೇಷಗಳಿವೆ. ಇವು ಹೊಯ್ಸಳರ ಕಾಲಕ್ಕೂ ಸ್ವಲ್ಪ ಪ್ರಾಚೀನವೆನಿಸುತ್ತವೆ.
ದೇವಾಲಯದ ಮುಂದಿರುವ ಕ್ರಿ.ಶ. ೧೧೨೧ರ ಶಾಸನವು ಆರನೆಯ ವಿಕ್ರಮಾದಿತ್ಯನ ಕಾಲದ್ದು (ಸೌಇಇ XI-iii : ೧೭೧). ಶಾಸನವು ದಂಡನಾಯಕ ಸಾಯಿಪಯ್ಯಾದಿಗಳಿಂದ ಅಗ್ರಹಾರ ನಾ‌ಪ್ಪೊಳೆಯ ಕಲಿದೇವರಿಗೆ ದಾನ ಎಂದು ಉಲ್ಲೇಖಿಸಿದೆ. ನಾವಳ್ಳಿಯ ಪ್ರಾಚೀನ ಹೆಸರು ನಾಪ್ಪೊಳೆ ಎಂದು ಹಾಗೂ ದೇವರ ಹೆಸರು ಕಲಿದೇವ ಎಂದು ಮೇಲಿನ ಶಾಸನದಿಂದ ತಿಳಿದುಬರುತ್ತದೆ. ಬಹುಶಃ ಹೊಯ್ಸಳರು ಸ್ವತಂತ್ರರಾದ ಮೇಲೆ ಇಲ್ಲಿದ್ದ ಹಳೆಯ ದೇವಾಲಯವನ್ನು ಕೆಡವಿ, ಈಗಿರುವ ದೇವಾಲಯವನ್ನು ನಿರ್ಮಿಸಿರಬೇಕು. ಈ ಬಗ್ಗೆ ಹೆಚ್ಚಿನ ಅಧ್ಯಯನ ನಡೆಯಬೇಕಾಗಿದೆ.


ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೪. ನವಲಗುಂದ (೪೬-೬೦)
೪೬
	ಊರು
	ಪಡೇಸೂರು

	ಸ್ಥಳ
	ಕೆರೆ ದಂಡೆ

	ಸ್ಮಾರಕ
	ಬಸವಣ್ಣ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇತ್ತೀಚಿನ ದೇವಾಲಯವಿದು. ಎರಡು ಗರ್ಭಗೃಹ ಮತ್ತು ಒಂದು ಸಭಾಮಂಟಪಗಳನ್ನು ಒಳಗೊಂಡಿದೆ. ಮೊದಲ ಗರ್ಭಗೃಹದಲ್ಲಿ ನಂದಿ ಶಿಲ್ಪವಿದ್ದು, ಎರಡನೆಯ ಗರ್ಭಗೃಹದಲ್ಲಿ ಲಿಂಗವಿದೆ. ಈ ಶಿಲ್ಪಗಳು ಸಹ ಇತ್ತೀನವು. ಆದರೆ ಹೊರಭಾಗದಲ್ಲಿ ಭಗ್ನಗೊಂಡ ನಂದಿ ಮತ್ತು ನಾಗಶಿಲ್ಪಗಳಿವೆ. ಎದುರಿಗಿರುವ ಮರದ ಕೆಳಗೆ ಮಹಿಷಮರ್ದಿನಿಯ ಉಬ್ಬುಶಿಲ್ಪದ ಫಲಕವಿದೆ. ಇದೇ ಊರಿನ ಸಿದ್ದಲಿಂಗೇಶ್ವರ ದೇವಾಲಯದ ಮುಂಭಾಗದಲ್ಲಿ ಪ್ರಾಚೀನ ಲಿಂಗ, ಲಿಂಗದ ಬ್ರಹ್ಮಭಾಗ ಕಂಡುಬರುತ್ತವೆ. ಈ ಶಿಲ್ಪಾವಶೇಷಗಳಿಂದ ಇಲ್ಲಿ ಪ್ರಾಚೀನ ಶಿವಾಲಯವಿದ್ದ ಬಗ್ಗೆ ಸ್ಪಷ್ಟ ಸೂಚನೆಗಳು ದೊರೆಯುತ್ತವೆ.
೪೭
	ಊರು
	ಬಲ್ಲರವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆಶೈಲಿಯ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಹೊರಭಾಗದಲ್ಲಿ ಹಳೆಯ ನಂದಿ, ನಾಗ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇದರಿಂದಾಗಿ ಇಲ್ಲಿ ಹಳೆಯ ದೇವಾಲಯವಿದ್ದು, ಅದು ಕಾಲಾಂತರದಲ್ಲಿ ಹಾಳಾಗಿರುವುದು ವೇದ್ಯವಾಗುತ್ತದೆ.
೪೮
	ಊರು
	ಬಳ್ಳೂರು

	ಸ್ಥಳ
	ಊರ ನಡುವೆ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆಶೈಲಿಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ನಾಗಶಿಲ್ಪ ಮತ್ತು ಚತುರ್ಮುಖಬ್ರಹ್ಮನ ಶಿಲ್ಪಾವಶೇಷಗಳಿವೆ. ದೇವಾಲಯದ ಹತ್ತಿರ ಲಿಂಗವೊಂದು ಜಗತಿಯ ಮೇಲಿದ್ದು, ರುದ್ರಭಾಗದ ಬದಲಿಗೆ ಮುಖದ ಶಿಲ್ಪವನ್ನು ಅಳವಡಿಸಿದ್ದಾರೆ. ಇದನ್ನು ಸ್ಥಳೀಯರು ಜುಂಜಪ್ಪ ಎಂದು ಕರೆಯುತ್ತಾರೆ.
ಈ ಊರಿನ ೧೩ ನೆಯ ಶತಮಾನದ ಶಾಸನವೊಂದು ಬಾದಾಮ್ಮಯ್ಯ ಎಂಬುವನನ್ನು ಉಲ್ಲೇಖಿಸುತ್ತದೆ (ಸೌಇಇ xv : ೬೩೫).
೪೯
	ಊರು
	ಬೆಳವಟಿಗೆ

	ಸ್ಥಳ
	ಊರ ನಡುವೆ

	ಸ್ಮಾರಕ
	ರಾಮಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆರಚನೆಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಪ್ರಾಚೀನ ಕಾಲಕ್ಕೆ ಸೇರಿದ ಲಿಂಗವಿದೆ. ಹಳೆಯ ದೇವಾಲಯ ಬಿದ್ದುಹೋದ ನಂತರ ಈಗಿನದನ್ನು ನಿರ್ಮಿಸಿಕೊಂಡಿದ್ದಾರೆ. ಗರ್ಭಗೃಹ ಹೊರಭಿತ್ತಿಯನ್ನು ದಿಂಡುಗಲ್ಲಿನಿಂದ ಕಟ್ಟಲಾಗಿದೆ. ಸಭಾಮಂಟಪದ ಹೊರಗೋಡೆ ಮಣ್ಣಿನದು.
ಗರ್ಭಗೃಹದಲ್ಲಿ ಯೋನಿಪೀಠವಿಲ್ಲದ ಲಿಂಗವಿದೆ. ಇದನ್ನು ನಿಧಿ ಆಸೆಯಿಂದ ಭಗ್ನಗೊಳಿಸಿದ್ದಾರೆ. ಲಿಂಗದ ಮುಂದಿರುವ ನಂದಿಶಿಲ್ಪವೂ ಭಗ್ನಗೊಂಡಿದೆ. ಸಭಾಮಂಟಪದಲ್ಲಿ ಎರಡು ಹಳೆಯ ಲಿಂಗಗಳು ಹಾಗೂ ಇತ್ತೀಚಿನ ನಂದಿಶಿಲ್ಪಗಳಿವೆ. ಹೊರಭಾಗದಲ್ಲಿ ನಾಗಶಿಲ್ಪಗಳು ಮತ್ತು ವೀರಗಲ್ಲು ಕಂಡುಬರುತ್ತವೆ. ಇದೇ ಊರಿನ ಪಂಚಲಿಂಗೇಶ್ವರ ದೇವಾಲಯದಲ್ಲಿ ಒಂದೆಡೆ ಐದು ಲಿಂಗಗಳಿವೆ. ಒಂದು ಲಿಂಗ ಹಳೆಯದಿದ್ದು, ಉಳಿದು ನಂತರದ ಕಾಲಕ್ಕೆ ಸೇರಿವೆ.
ಇಲ್ಲಿರುವ ಕ್ರಿ.ಶ. ೧೦೯೩ರ ಆರನೆಯ ವಿಕ್ರಮಾದಿತ್ಯನ ಶಾಸನವು, ಬೈರುಂಬರ ಮಲ್ಲಿಮಯ್ಯನು ಬೆಳವಟಿಗೆಯಲ್ಲಿ ಬೈರುಂಭೇಶ್ವರ ದೇವಾಲಯವನ್ನು ಕಟ್ಟಿಸಿ ಭೂದಾನ ಮಾಡಿದನೆಂದಿದೆ. (ಸೌಇಇXI-ii : ೧೩೮). ಇದರಿಂದ ಮೇಲಿನ ರಾಮಲಿಂಗೇಶ್ವರ ಗುಡಿಯ ಪ್ರಾಚೀನ ಹೆಸರು ಬೈರುಂಭೇಶ್ವರ ಎಂದು ತಿಳಿದುಬರುವುದು. ಹಾಗೂ ಬೆಳವಟಿಗೆಯ ಮೂಲ ಹೆಸರು ಬೆಳ್ಳವಟ್ಟಿಗೆ ಎಂದಿದೆ. ಉಳಿದೆರಡು ಶಾಸನಗಳು ವಿಜಯನಗರ ಕಾಲಕ್ಕೆ ಸೇರಿದ್ದು, ನಾವಿದರಿಗೆ ನೀಡಿದ ಸುಂಕವಿನಾಯಿತಿ ಮತ್ತು ಕೆರೆಯನ್ನು ಅಗೆದವರಿಗೆ ನೀಡಿದ ದಾನವನ್ನು ಕುರಿತಿವೆ (ಅದೇ          xv ೨೬೦).
೫೦
	ಊರು
	ಬೆಳಹಾರ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಕಟ್ಟಡದ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಸಭಾಮಂಟಪದ ದಕ್ಷಿಣ ಮತ್ತು ಪೂರ್ವದಿಕ್ಕುಗಳಲ್ಲಿ ಪ್ರವೇಶದ್ವಾರಗಳಿವೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದೆ. ಸಭಾಮಂಟಪದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಸೂರ್ಯನ ಪಾಣಿಪೀಠ, ಮತ್ತಿತರ ಶಿಲ್ಪಾವಶೇಷಗಳಿವೆ. ಹಿಂಭಾಗದಲ್ಲಿರುವ ಮರದ ಕೆಳಗೆ ಭಗ್ನ ನಂದಿಶಿಲ್ಪವಿದೆ. ಈ ಊರಿನ ಆಂಜನೇಯ ದೇವಾಲಯದ ಎದುರು ಗಜಲಕ್ಷ್ಮಿ, ವೀರಗಲ್ಲು ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ.
೫೧
	ಊರು
	ಬ್ಯಾಲಾಳ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಕಟ್ಟಡದ ದೇವಾಲಯವಿದು. ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಭಿತ್ತಿ ಮಣ್ಣಿನದು. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಅಂತರಾಳದಲ್ಲೂ ಹಳೆಯ ಲಿಂಗದ ರುದ್ರಭಾಗ, ಭಗ್ನಗೊಂಡ ನಂದಿ ಮತ್ತು ನಾಗಶಿಲ್ಪಗಳಿವೆ.
ಇಲ್ಲಿನ ಕ್ರಿ.ಶ. ೧೧೦೨-೩ ರ ಶಾಸನವು ತ್ರುಟಿತವಾಗಿದ್ದು, ಭೂದಾನವನ್ನು ಉಲ್ಲೇಖಿಸುತ್ತದೆ. (ಸೌಇಇ XI-ii : ೧೮೫). ಹನುಮಂತದೇವರ ಗುಡಿ ಮುಂದಿರುವ ಸುಮಾರು ೧೩ನೆಯ ಶತಮಾನದ ಶಾಸನವು ಬೊಮ್ಮರಸನ ಹೆಸರಿನ ದೇವತೆಯನ್ನು ಉಲ್ಲೇಖಿಸುತ್ತದೆ. (ಅದೇ xv : ೬೩೬).
೫೨
	ಊರು
	ಭೋಗಾನೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಶೈಲಿಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಮುಂಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಮತ್ತು ಶಿಲ್ಪಾವಶೇಷಗಳು ಕಂಡುಬರುತ್ತವೆ.
ಗರ್ಭಗೃಹದಲ್ಲಿ ಹಳೆಯಲಿಂಗವಿದ್ದು, ಸಭಾಮಂಟಪದಲ್ಲಿ ನಂದಿಶಿಲ್ಪವಿದೆ. ಈ ಊರಿನ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ವೀರಗಲ್ಲೊಂದನ್ನು ಕಾಣಬಹುದು. ಕಲ್ಮೇಶ್ವರ ದೇವಾಲಯದ ಮುಂದಿರುವ ನಂದಿಕಂಬದ ಮೇಲಿರುವ ಶಾಸನವು ಸು. ೧೨ನೆಯ ಶತಮಾನಕ್ಕೆ ಸೇರಿದ್ದು, ನಂದಿಕಂಬ ನಿಲ್ಲಿಸಿದ ಬಗ್ಗೆ ಉಲ್ಲೇಖಿಸುತ್ತದೆ (ಸೌಇಇ xv : ೫೮೫). ಈ ದೇವಾಲಯದ ಪಕ್ಕದಲ್ಲಿ ಗೋಣುಮರವಿದೆ. ಸಾಮಾನ್ಯವಾಗಿ ಹಳೆಯ ಶಿವಾಲಯಗಳಿರುವಲ್ಲಿ ಗೋಣುಮರಗಳು ಕಂಡುಬರುತ್ತವೆ. ಇದೊಂದು ಕುತೂಹಲಕಾರಿ ಸಂಗತಿ.
೫೩
	ಊರು
	ಮಜ್ಜಿಗುಡ್ಡ

	ಸ್ಥಳ
	ಕೆರೆ ಗುಡ್ಡದ ಮೇಲೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪಶ್ಚಿಮ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಕ್ರಿ.ಶ. ೧೯೬೦ ರ ಸುಮಾರಿನಲ್ಲಿ ನಿರ್ಮಿಸಿರುವ ಕೊಠಡಿಯಲ್ಲಿ ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ಕಲ್ಯಾಣ ಚಾಲುಕ್ಯರ ಶಾಸನ, ನಾಗಶಿಲ್ಪಗಳು ಮತ್ತು ಹಳೆಯ ದೇವಾಲಯದ ಕಂಬ ಮತ್ತಿತರ ವಾಸ್ತು ಅವಶೇಷಗಳಿವೆ. ಈ ಕೊಠಡಿಯ ಹಿಂಭಾಗದಲ್ಲಿ ಹಳೆಯ ದೇವಾಲಯವಿತ್ತೆಂದು ಸ್ಥಳೀಯರು ತಿಳಿಸುತ್ತಾರೆ.
೫೪
	ಊರು
	ಮಣಕವಾಡ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಸ್ಥಳೀಯ ಶೈಲಿಯಲ್ಲಿರುವ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗ, ಹೊರಭಾಗದಲ್ಲಿ ವೀರಗಲ್ಲು, ಶಾಸನ ಮತ್ತಿತರ ಶಿಲ್ಪಾವಶೇಷಗಳಿವೆ. ದೇವಾಲಯದ ಬಳಿ ಗೋಸಾಸದ ಕಲ್ಲುಗಳು ಸಹ ಕಂಡುಬರುತ್ತವೆ. ಈ ಎಲ್ಲ ಶಿಲ್ಪಾವಶೇಷಗಳಿಂದ ಇಲ್ಲಿ ಪ್ರಾಚೀನ ದೇವಾಲಯವಿತ್ತೆಂದು ಸ್ಪಷ್ಟವಾಗುತ್ತದೆ. ಅಲ್ಲದೆ ಹಳೆಯ ದೇವಾಲಯ ಬಿದ್ದುಹೋದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿರಬೇಕು.
೫೫
	ಊರು
	ಮೊರಬ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆಶೈಲಿಯಲ್ಲಿ ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಹೊಸದಾಗಿ ಲಿಂಗವನ್ನು ಪ್ರತಿಷ್ಠಾಪಿಸಿದ್ದಾರೆ. ಮೊದಲಿದ್ದ ಹಳೆಯ ಲಿಂಗವನ್ನು ಗರ್ಭಗೃಹದ ನೆಲದಲ್ಲಿ ಹುಗಿದು, ಅದರ ಮೇಲೆ ಹೊಸ ಲಿಂಗವನ್ನು ಪ್ರತಿಷ್ಠಾಪಿಸಿರುವುದಾಗಿ ಸ್ಥಳೀಯರು ತಿಳಿಸಿದ್ದಾರೆ.
ಇಲ್ಲಿರುವ ಎರಡು ಶಾಸನಗಳು ಕ್ರಿ.ಶ. ೧೧ ಮತ್ತು ೧೨ನೆಯ ಶತಮಾನಗಳಿಗೆ ಸೇರಿದ್ದು, ಕ್ರಮವಾಗಿ ನೊಳಂಬಸಮುದ್ರಕೆರೆಗೆ ಬಿಟ್ಟ ಭೂದಾನವನ್ನು ಮತ್ತು ಕೆಲವು ವ್ಯಕ್ತಿಗಳನ್ನು ಉಲ್ಲೇಖಿಸುತ್ತದೆ (ಸೌಇಇ XI-ii         ೧೨೪; xv : ೫೮೮). ಊರಿನ ಉಳಿದ ಶಾಸನಗಳು, ಜೈನಯತಿಯ ನಿಷದಿ ಮತ್ತು ಭೂದಾನಗಳನ್ನು ಪ್ರಸ್ತಾಪಿಸುತ್ತವೆ. ಈ ಎಲ್ಲಾ ಪ್ರಾಚ್ಯಾವಶೇಷಗಳಿಂದ ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲದ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುತ್ತದೆ.
೫೬
	ಊರು
	ಯಮನೂರು

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಈಶ್ವರದೇವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿರುವ ಲಿಂಗ ಹಳೆಯದು. ಅದರ ಮೇಲೆ ಸಿಮೆಂಟ್‌ಲೇಪನ ಮಾಡಲಾಗಿದೆ. ನಂದಿಶಿಲ್ಪ ಇತ್ತೀಚಿನದು. ಜಿಲ್ಲೆಯಲ್ಲಿ ಬಹುತೇಕ ಹಳೆಯ ದೇವಾಲಯಗಳು ನಾಶಗೊಂಡಿದ್ದು, ಬದಲಿಗೆ ಸ್ಥಳೀಯ ಶೈಲಿಯಲ್ಲಿ ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡ ದೇವಾಲಯಗಳನ್ನು ನಿರ್ಮಿಸಿಕೊಂಡಿದ್ದಾರೆ. ಕೆಲವೆಡೆ ಹಳೆಯ ಶಿಲ್ಪಗಳನ್ನು ಪೂಜಿಸುತ್ತಿದರೆ, ಮತ್ತೆ ಕೆಲವೆಡೆ ಹೊಸದಾಗಿ ಮಾಡಿಸಿದ ಶಿಲ್ಪಗಳನ್ನು ಪ್ರತಿಷ್ಠಿಸಿ ಪೂಜಿಸಲಾಗುತ್ತದೆ. ಹೀಗಾಗಿ ಹೊರಹಾಕಲ್ಪಟ್ಟ ಹಳೆಯ ಶಿಲ್ಪಗಳು ಅನಾಥ ಸ್ಥಿತಿಯಲ್ಲಿದ್ದು, ನಾಶಗೊಳ್ಳುತ್ತವೆ.
೫೭
	ಊರು
	ಶಿರಕೋಳ

	ಸ್ಥಳ
	ಗುಡಿ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಸಿಮೆಂಟ್‌ರಚನೆಯ ದೇವಾಲಯವಿದು. ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳಿರುವ ದೇವಾಲಯವು ಮುಂಭಾಗದಲ್ಲಿ ಉಪ್ಪರಿಗೆಯನ್ನು ಹೊಂದಿದೆ. ಗರ್ಭಗೃಹ ಮತ್ತು ಅಂತರಾಳಗಳು ಆರ್.ಸಿ.ಸಿ. ನಿರ್ಮಾಣವಾಗಿದ್ದು, ಸಭಾಮಂಟಪವನ್ನು ಮರದ ತೊಲೆ ಮತ್ತು ಜಂತಿಗಳನ್ನು ಬಳಸಿ ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಲಾಗಿದೆ. ಮುಂಭಾಗದಲ್ಲಿ ಶಿಲಾಸ್ತಂಭವುಂಟು.
ಗರ್ಭಗೃಹದಲ್ಲಿ ನೆಲಮಟ್ಟದಲ್ಲಿರುವ ಚೌಕರಚನೆಯ ಲಿಂಗವಿದೆ. ರುದ್ರಭಾಗ ದಪ್ಪದಿದ್ದು, ಬಹುಶಃ ಬೇರೆಯದನ್ನು ಅಳವಡಿಸಿರಬಹುದು. ಹೊರಭಾಗದಲ್ಲಿ ನಾಗಶಿಲ್ಪವಿದೆ.
೫೮
	ಊರು
	ಶಿರೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಾಣಗೊಂಡಿರುವ ದೇವಾಲಯವಿದು. ಹೊರಭಾಗದಲ್ಲಿರುವ ಗೋಸಾಸದ ಕಲ್ಲಿನಲ್ಲಿ, ಶಾಸನ ಮತ್ತು ಮೂರು ಹಂತದ ಉಬ್ಬುಶಿಲ್ಪಗಳಿವೆ. ಶಾಸನದ ಅಕ್ಷರಗಳು ಸವೆದಿವೆ. ಮೂರು ಹಂತದಲ್ಲಿ ಕಲಶ, ನೇಗಿಲು ಹಾಗೂ ಗೋವು ಮತ್ತು ಗೋವಿನ ಉಬ್ಬು ಶಿಲ್ಪಗಳನ್ನು ಬಿಡಿಸಲಾಗಿದೆ. ಅಲ್ಲದೆ ನಾಗರಾಜ ಮತ್ತಿತರ ದೇವತೆಗಳ ಅಪೂರ್ಣ ಶಿಲ್ಪಾವಶೇಷಗಳಿವೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿತ್ತೆಂಬುದು ಸ್ಪಷ್ಟವಾಗುತ್ತದೆ.
೫೯
	ಊರು
	ಶಿಶುವಿನಹಳ್ಳಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಶೈಲಿಯ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದಲ್ಲಿ ಭಗ್ನಗೊಂಡಿರುವ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಭಗ್ನಗೊಂಡ ಭಾಗಗಳನ್ನು ಸಿಮೆಂಟಿನಿಂದ ತುಂಬಲಾಗಿದೆ. ದೇವಾಲಯಕ್ಕೆ ದಕ್ಷಿಣದಿಂದ ಪ್ರವೇಶಿಸಬೇಕು. ಅಂದರೆ ಲಿಂಗ ಪೂರ್ವಾಭಿಮುಖವಾಗಿದ್ದರೂ, ದಕ್ಷಿಣದಲ್ಲಿ ಬಾಗಿಲನ್ನು ಇಡಲಾಗಿದೆ. ಇದರಿಂದ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ಅದು ಬಿದ್ದುಹೋದ ನಂತರ ತಮ್ಮ ಅನುಕೂಲಕ್ಕೆ ತಕ್ಕಂತೆ ಈಗಿನ ದೇವಾಲಯವನ್ನು ನಿರ್ಮಿಸಿಕೊಂಡಿದ್ದಾರೆ.
ಈ ಊರಿನಲ್ಲಿ ರಾಷ್ಟ್ರಕೂಟರ ಒಂದನೇ ಅಮೋಘವರ್ಷನ ಕ್ರಿ.ಶ. ೮೭೨ ಶಾಸನವಿದ್ದು, ಬೆಳ್ವೂಲ ಮೂನೂರರ ಅಧಿಕಾರಿ ದೇವಣಯ್ಯನು ಸಿಸುಳಹಾಳದ ಬ್ರಾಹ್ಮಣರಿಗೆ ತುಪ್ಪದ ಮೇಲಿನ ಸುಂಕ ವಿನಾಯಿತಿ ಮಾಡಿದ ಉಲ್ಲೇಖವುಂಟು (ಸೌಇಇ XI-i : ೧೪). ಕ್ರಿ.ಶ. ೧೨ನೆಯ ಶತಮಾನದ ವೀರಗಲ್ಲೊಂದು ಗೋಗ್ರಹಣ ಮತ್ತು ಸಿಸುಹಳ್ಳಿಯನ್ನು ಪ್ರಸ್ತಾಪಿಸದೆ (ಅದೇ xv : ೫೯೦). ಉಳಿದೆರಡು ಶಾಸನಗಳು ಕ್ರಮವಾಗಿ ೧೩ ಮತ್ತು ೧೫ ನೆಯ ಶತಮಾನಕ್ಕೆ ಸೇರಿದ್ದು, ದಾನಗಳನ್ನು ಉಲ್ಲೇಖಿಸುತ್ತವೆ. ಈ ಶಾಸನಗಳಿಂದ ಶಿಶುವಿನಹಳ್ಳಿ ಗ್ರಾಮವು ಪ್ರಾಚೀನ ಕಾಲದಿಂದಲೂ ಮಹತ್ವದ ಸ್ಥಳವಾಗಿರುವುದು ಕಂಡುಬರುತ್ತದೆ.
೬೦
	ಊರು
	ಶೆಲವಡಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಫಲೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ರಚನೆಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿವೆ. ಮಣ್ಣಿನ ಗೋಡೆಯನ್ನು ತೆಗೆದು ಇತ್ತೀಚೆಗೆ ಸಿಮೆಂಟ್‌ ಗೋಡೆಯನ್ನು ನಿರ್ಮಿಸಿದ್ದಾರೆ. ಗರ್ಭಗೃಹ ದ್ವಾರದಲ್ಲಿ ಹಳೆಯ ದೇವಾಲಯದ ಹೊಸ್ತಿಲು ಶಿಲೆಯನ್ನು ಕಾಣಬಹುದು. ಹಳೆ ದೇವಾಲಯದ ನವರಂಗದ ಮಧ್ಯದ ಅರ್ಧವೃತ್ತ ವೇದಿಕೆ ಶಿಲೆಯನ್ನು ಸಭಾಮಂಟಪದ ಮೆಟ್ಟಿಲಾಗಿ ಅಳಡಿಸಿದ್ದಾರೆ.
ದೇವಾಲಯದಲ್ಲಿರುವ ಲಿಂಗ ಹಳೆಯದು. ಸಭಾಮಂಟಪದಲ್ಲೂ ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಆವರಣ ಗೋಡೆಯಲ್ಲಿ ಸಪ್ತಮಾತೃಕೆಯರ ಎರಡು ಶಿಲ್ಪಫಲಕಗಳು, ಎರಡು ವೀರಗಲ್ಲುಗಳು, ಲಿಂಗವೊಂದರ ಗಜಲಕ್ಷ್ಮಿ ಮೊದಲಾದ ಶಿಲ್ಪಾವಶೇಷಗಳು ಕಂಡುಬರುತ್ತವೆ.

ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೪. ನವಲಗುಂದ (೬೧-೬೬)
೬೧
	ಊರು
	ಶೆಲವಡಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಒಂದೇ ಕೊಠಡಿಯ ದೇವಾಲಯವಿದು. ಇತ್ತೀಚೆಗೆ ನಿರ್ಮಿಸಿದ್ದಾರೆ. ಇಲ್ಲಿರುವ ಲಿಂಗ ಮತ್ತು ನಂದಿ ಶಿಲ್ಪಗಳು ಸಹ ಇತ್ತೀಚಿನವು. ಆದರೆ ದೇವಾಲಯದ ಹೊರಭಾಗದಲ್ಲಿ ಹಳೆಯ ದೇವಾಲಯದ ಲಿಂಗ, ನಂದಿ, ಗಣೇಶ ಮತ್ತು ವೀರಗಲ್ಲು ಶಿಲ್ಪಾವಶೇಷಗಳು ಬಿದ್ದಿವೆ. ಸಮೀಪದ ವೀರಭದ್ರ ದೇವಾಲಯದ ಮುಂಭಾಗದಲ್ಲಿ ಹಳೆಯ ದೇವಾಲಯದ ಹೊಸ್ತಿಲಿನ ವಾಸ್ತುಶಿಲ್ಪಾವಶೇಷವಿದೆ.
೬೨
	ಊರು
	ಶ್ಯಾನವಾಡ

	ಸ್ಥಳ
	ಊರ ಉತ್ತರ ಮೂಲೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪಶ್ಚಿಮ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಇದೊಂದು ಸಣ್ಣಗುಡಿ. ಮಾಳಿಗೆ ಕೊಠಡಿಯಲ್ಲಿ ಪ್ರಾಚೀನ ಲಿಂಗವಿದೆ. ಮೊದಲಿಗೆ ಪೂರ್ವಕ್ಕೆ ದ್ವಾರವಿತ್ತು. ಈಗ ಅದನ್ನು ಮುಚ್ಚಿ ಪಶ್ಚಿಮಕ್ಕೆ ದ್ವಾರವನ್ನಿಡಲಾಗಿದೆ. ಕೊಠಡಿಯ ಮುಂಭಾಗದಲ್ಲಿ ಹೆಂಚಿನ ಪಡಸಾಲೆಯುಂಟು.
ಲಿಂಗದ ಮುಂದಿರುವ ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಆಂಜನೇಯ, ನಾಗ ಮತ್ತಿತರ ಶಿಲ್ಪಾವಶೇಷಗಳಿವೆ.
೬೩
	ಊರು
	ಹನಸಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಮಾಳಿಗೆ ಶೈಲಿಯ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯದಲ್ಲಿ ಹೊಸದಾಗಿ ರಚಿಸಿದ ಲಿಂಗ ಮತ್ತು ನಂದಿ ಶಿಲ್ಪಗಳಿವೆ. ಹೊರಭಾಗದಲ್ಲಿ ಬೇವಿನಮರದ ಕೆಳಗೆ ಹಳೆಯ ಲಿಂಗ, ವೀರಗಲ್ಲು ಮತ್ತು ಸಪ್ತಮಾತೃಕೆಯರ ಶಿಲ್ಪಾವಶೇಷಗಳಿವೆ.
೬೪
	ಊರು
	ಹಳ್ಳಿಕೇರಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಳಕಪ್ಪ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	೧೯೨೦

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಮಾಳಿಗೆ ರಚನೆಯಾಗಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಭಿತ್ತಿ ಭಾಗವನ್ನು ದಿಂಡುಗಲ್ಲಿನಿಂದ ನಿರ್ಮಿಸಿದ್ದಾರೆ. ಗರ್ಭಗೃಹದ ಮೇಲೆ ಆಮಲಕ ರಚನೆಯ ಗುಮ್ಮಟವಿದೆ. ತುದಿಯಲ್ಲಿ ಐದು ಕಳಸಗಳನ್ನು ಅಳವಡಿಸಲಾಗಿದೆ. ಗುಮ್ಮಟಕ್ಕೆ ಆಧಾರವಾಗಿ ಒಳಚಾವಣಿ ಭಾಗದಲ್ಲಿ ಕಬ್ಬಿಣದ ಕಂಬಿಗಳನ್ನು ಅಳವಡಿಸಿದ್ದಾರೆ. ಗರ್ಭಗೃಹದಲ್ಲಿ ಹಳೆಯದೆನ್ನಬಹುದಾದ ಎರಡು ಲಿಂಗಗಳಿವೆ. ಸಭಾಮಂಟಪದಲ್ಲಿ ಇತ್ತೀಚಿನ ಎರಡು ನಂದಿಶಿಲ್ಪಗಳಿವೆ. ಹೊರಗೆ ಮರದ ಕೆಳಗೆ ಹಳೆಯ ಲಿಂಗದ ರುದ್ರಭಾಗ, ಭಗ್ನಗೊಂಡ ಗಣಪತಿ ಮತ್ತು ನಾಗಶಿಲ್ಪಗಳಿವೆ. ಕೆಲವು ವಾಸ್ತುಭಾಗಗಳು ಸಹ ಕಂಡುಬರುತ್ತವೆ. ಇಲ್ಲಿರುವ ಚತುರ್ಮುಖ ಬ್ರಹ್ಮನ ಶಿಲ್ಪಕ್ಕೆ ಸುತ್ತಲೂ ಕಟ್ಟೆ ಕಟ್ಟಿದ್ದಾರೆ.
೬೫
	ಊರು
	ಹಾಳ್‌ ಕುಸುಗಲ್

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಸಿದ್ಧಲಿಂಗದೇವರ ಗುಡಿ

	ಅಭಿಮುಖ
	ಪಶ್ಚಿಮ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	—

	ಸಂರಕ್ಷಣೆ
	—


ಇದೀಗ ಹೊಸದಾಗಿ ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಹೊಸ ದೇವಾಲಯವು ಸಾಲಾಗಿ ಮೂರು ಗರ್ಭಗೃಹಗಳು ಹಾಗೂ ಸಭಾಮಂಟಪವೊಂದನ್ನು ಒಳಗೊಂಡಿದೆ.
ಹಳೆಯ ಲಿಂಗ, ನಂದಿ, ನಾಗ ಮತ್ತಿತರ ಭಗ್ನಾವಶೇಷಗಳು ಹೊರಭಾಗದಲ್ಲಿದೆ.
ಇಲ್ಲಿರುವ ಶಾಸನ ಕಲ್ಯಾಣ ಚಾಲುಕ್ಯರ ಕಾಲಕ್ಕೆ ಸೇರಿದ್ದು, ಅಕ್ಷರಗಳು ಸವೆದಿವೆ. ಈ ಎಲ್ಲ ಪ್ರಾಚ್ಯಾವಶೇಷಗಳಿಂದ ಇಲ್ಲಿ ಕಲ್ಯಾಣ ಚಾಲುಕ್ಯರ ಕಾಲಕ್ಕೆ ಸೇರಿದ ದೇವಾಲಯವಿತ್ತೆಂದು ಸ್ಪಷ್ಟವಾಗುವುದು.
೬೬
	ಊರು
	ಹೆಬ್ಬಾಳ

	ಸ್ಥಳ
	ಕಲ್ಮೇಶ್ವರ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	—

	ಸಂರಕ್ಷಣೆ
	—


ಇತ್ತೀಚೆಗೆ ಹೊಸದಾಗಿ ನಿರ್ಮಿಸುತ್ತಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಪ್ರಾಚೀನ ದೇವಾಲಯಕ್ಕೆ ಸಂಬಂಧಿಸಿದ ಭಗ್ನ ಶಿಲ್ಪಾವಶೇಷಗಳಿವೆ. ಹಳೆಯ ದೇವಾಲಯ ಬಿದ್ದುಹೋದ ನಂತರ ಈಗಿನ ದೇವಾಲಯ ನಿರ್ಮಾಣಗೊಳ್ಳುತ್ತಿದೆ.

ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಅನುಬಂಧ: ೫. ಛಾಯಾ ಚಿತ್ರಗಳು
[image: ಕಾಲಭೈರವ, ಶಿರಗುಪ್ಪಿ, ಹುಬ್ಬಳ್ಳಿ ತಾಲೂಕು]
ಕಾಲಭೈರವ, ಶಿರಗುಪ್ಪಿ, ಹುಬ್ಬಳ್ಳಿ ತಾಲೂಕು
[image: ಕಂಬ, ಬಸವಣ್ಣದೇವರ ಗುಡಿ, ಸಂಗಮೇವರ. ಕಲಘಟಗಿ ತಾಲೂಕು]
ಕಂಬ, ಬಸವಣ್ಣದೇವರ ಗುಡಿ, ಸಂಗಮೇವರ. ಕಲಘಟಗಿ ತಾಲೂಕು
[image: ಈಶ್ವರ ಗುಡಿ, ಕಂದ್ಲಿ, ಕಲಘಟಗಿ ತಾಲೂಕು]
ಈಶ್ವರ ಗುಡಿ, ಕಂದ್ಲಿ, ಕಲಘಟಗಿ ತಾಲೂಕು

ಬಸವಣ್ಣ ಗುಡಿ, ತಂಬೂರು, ಕಲಘಟಗಿ ತಾಲೂಕು
[image: ಎಡಪಾರ್ಶ್ವನೋಟ, ಬಸವಣ್ಣ ಗುಡಿ, ತಂಬೂರು, ಕಲಘಟಗಿ ತಾಲೂಕು]
ಎಡಪಾರ್ಶ್ವನೋಟ, ಬಸವಣ್ಣ ಗುಡಿ, ತಂಬೂರು, ಕಲಘಟಗಿ ತಾಲೂಕು

ಕಲ್ಮೇಶ್ವರ ದೇವಾಲಯ, ಕಾಮಧೇನು, ಕಲಘಟಗಿ ತಾಲೂಕು
[image: ಕಲ್ಮೇಶ್ವರ ದೇವಾಲಯ ಕಾಮಧೇನು, ಕಲಘಟಗಿ ತಾಲೂಕು]
ಕಲ್ಮೇಶ್ವರ ದೇವಾಲಯ ಕಾಮಧೇನು, ಕಲಘಟಗಿ ತಾಲೂಕು

ಹೊರಭಿತ್ತಿ, ಕಲ್ಮೇಶ್ವರ ದೇವಾಲಯ, ಕಾಮಧೇನು, ಕಲಘಟಗಿ ತಾಲೂಕು
[image: ಜಾಲಾಂಧ್ರಗಳು, ಕಲ್ಮೇಶ್ವರ ದೇವಾಲಯ, ಕಾಮಧೇನು, ಕಲಘಟಗಿ ತಾಲೂಕು]
ಜಾಲಾಂಧ್ರಗಳು, ಕಲ್ಮೇಶ್ವರ ದೇವಾಲಯ, ಕಾಮಧೇನು, ಕಲಘಟಗಿ ತಾಲೂಕು

ಮಣ್ಣಿನಿಂದ ಮುಚ್ಚಿರುವ, ಕಲ್ಮೇಶ್ವರ ದೇವಾಲಯ, ಬೀರವಳ್ಳಿ, ಕಲಘಟಗಿ ತಾಲೂಕು
[image: ಬಸವಣ್ಣದೇವರ ಗುಡಿ, ದೇವನೂರು, ಕುಂದಗೋಳ ತಾಲೂಕು]
ಬಸವಣ್ಣದೇವರ ಗುಡಿ, ದೇವನೂರು, ಕುಂದಗೋಳ ತಾಲೂಕು
[image: ವಾಸ್ತು ಶಿಲ್ಪಾವಶೇಷ, ಶಂಕರಲಿಂಗ ದೇವಾಲಯ, ಸಂಶಿ, ಕುಂದಗೋಳ ತಾಲೂಕು]
ವಾಸ್ತು ಶಿಲ್ಪಾವಶೇಷ, ಶಂಕರಲಿಂಗ ದೇವಾಲಯ, ಸಂಶಿ, ಕುಂದಗೋಳ ತಾಲೂಕು

ಶಂಭುಲಿಂಗನ ಗುಡಿ, ಕುಂದಗೋಳ
[image: ಮಹಾವೀರ, ಜೈನಬಸದಿ, ಗುಡಗೇರಿ, ಕುಂದಗೋಳ ತಾಲೂಕು]
ಮಹಾವೀರ, ಜೈನಬಸದಿ, ಗುಡಗೇರಿ, ಕುಂದಗೋಳ ತಾಲೂಕು
[image: ಮಹಿಷಮರ್ದಿನಿ ಶಿಲ್ಪ, ಕೆರೆಯಂಗಳ, ಶಿರೂರು, ಕುಂದಗೋಳ ತಾಲೂಕು]
ಮಹಿಷಮರ್ದಿನಿ ಶಿಲ್ಪ, ಕೆರೆಯಂಗಳ, ಶಿರೂರು, ಕುಂದಗೋಳ ತಾಲೂಕು
[image: ಲಿಂಗ ಮತ್ತು ನವಶಿಲಾ ಸಂಸ್ಕೃತಿಯ ಕೊಡಲಿಗಳು, ಪರ್ವತಮಲ್ಲೇಶ್ವರ ಗುಡಿ ಬೆನಕಮಟ್ಟಿ, ಧಾರವಾಡ ತಾಲೂಕು]
ಲಿಂಗ ಮತ್ತು ನವಶಿಲಾ ಸಂಸ್ಕೃತಿಯ ಕೊಡಲಿಗಳು, ಪರ್ವತಮಲ್ಲೇಶ್ವರ ಗುಡಿ ಬೆನಕಮಟ್ಟಿ, ಧಾರವಾಡ ತಾಲೂಕು
 
[image: ಮಲ್ಲಿಕಾರ್ಜುನ ಗುಡಿ, ಕರಡಿಗುಡ್ಡ, ಧಾರವಾಡ ತಾಲೂಕು]
ಮಲ್ಲಿಕಾರ್ಜುನ ಗುಡಿ, ಕರಡಿಗುಡ್ಡ, ಧಾರವಾಡ ತಾಲೂಕು
[image: ಭಗ್ನಸ್ಥಿತಿಯಲ್ಲಿರುವ ಎಲ್ಲಮ್ಮ ದೇವಾಲಯ, ಉಪ್ಪಿನಬೆಟಗೇರಿ, ಧಾರವಾಡ ತಾಲೂಕು]
ಭಗ್ನಸ್ಥಿತಿಯಲ್ಲಿರುವ ಎಲ್ಲಮ್ಮ ದೇವಾಲಯ, ಉಪ್ಪಿನಬೆಟಗೇರಿ, ಧಾರವಾಡ ತಾಲೂಕು
[image: ಮಹಾವೀರ, ನೇಮಿನಾಥ ಜಿನಾಲಯ, ಅಮ್ಮಿನಬಾವಿ, ಧಾರವಾಡ ತಾಲೂಕು]
ಮಹಾವೀರ, ನೇಮಿನಾಥ ಜಿನಾಲಯ, ಅಮ್ಮಿನಬಾವಿ, ಧಾರವಾಡ ತಾಲೂಕು
[image: ಧ್ಯಾನಸಕ್ತ ಶಿಲ್ಪ, ವಿಠಲದೇವರ ಗುಡಿ ಹಿಂದೆ, ಹಳೆತೇಗೂರು, ಧಾರವಾಡ ತಾಲೂಕು]
ಧ್ಯಾನಸಕ್ತ ಶಿಲ್ಪ, ವಿಠಲದೇವರ ಗುಡಿ ಹಿಂದೆ, ಹಳೆತೇಗೂರು, ಧಾರವಾಡ ತಾಲೂಕು

ಸಿಂಹ ಆಂಜನೇಯಗುಡಿ ಮುಂದೆ, ಕೋಟೂರು, ಧಾರವಾಡ ತಾಲೂಕು

ಶಿಲ್ಪಾವಶೇಷಗಳು, ಕಲ್ಮೇಶ್ವರ, ಅಳ್ನಾವರ, ಧಾರವಾಡ ತಾಲೂಕು
[image: ವೀರಗಲ್ಲು, ಬಸವಣ್ಣಗುಡಿ, ಸತ್ತೂರು, ಧಾರವಾಡ ತಾಲೂಕು]
ವೀರಗಲ್ಲು, ಬಸವಣ್ಣಗುಡಿ, ಸತ್ತೂರು, ಧಾರವಾಡ ತಾಲೂಕು
[image: ಮೈಲಾರಲಿಂಗೇಶ್ವರ, ಕಲ್ಲೂರು, ಧಾರವಾಡ ತಾಲೂಕು]
ಮೈಲಾರಲಿಂಗೇಶ್ವರ, ಕಲ್ಲೂರು, ಧಾರವಾಡ ತಾಲೂಕು
[image: ರಾಮಲಿಂಗೇಶ್ವರ ಗುಡಿ, ಬೆಳವಟಿಗೆ, ನವಲಗುಂದ ತಾಲೂಕು]
ರಾಮಲಿಂಗೇಶ್ವರ ಗುಡಿ, ಬೆಳವಟಿಗೆ, ನವಲಗುಂದ ತಾಲೂಕು
 
[image: ಶಂಕರಲಿಂಗ, ಅಮರಗೋಳ, ನವಲಗುಂದ ತಾಲೂಕು]
ಶಂಕರಲಿಂಗ, ಅಮರಗೋಳ, ನವಲಗುಂದ ತಾಲೂಕು
[image: ಮಸೀದಿ, ಭೋಗಾನೂರು, ನವಲಗುಂದ ತಾಲೂಕು]
ಮಸೀದಿ, ಭೋಗಾನೂರು, ನವಲಗುಂದ ತಾಲೂಕು

ನವರಂಗ, ಸೋಮೇಶ್ವರಗುಡಿ, ಮಲ್ಲಿಗವಾಡ, ಹುಬ್ಬಳ್ಳಿ ತಾಲೂಕು

ವೀರನಾರಾಯಣ ಗುಡಿ, ಕೋಳಿವಾಡ, ಹುಬ್ಬಳ್ಳಿ ತಾಲೂಕು
[image: ಮಹಾವೀರ, ದೊಡ್ಡೇಶ್ವರ ಗುಡಿ, ಅದರಗುಂಚಿ, ಹುಬ್ಬಳ್ಳಿ ತಾಲೂಕು.]
ಮಹಾವೀರ, ದೊಡ್ಡೇಶ್ವರ ಗುಡಿ, ಅದರಗುಂಚಿ, ಹುಬ್ಬಳ್ಳಿ ತಾಲೂಕು.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೫. ಹುಬ್ಬಳ್ಳಿ (೧೬-೩೦)
೧೬
	ಊರು
	ಕುಸುಗಲ್‌

	ಸ್ಥಳ
	ಕಿಲ್ಲೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೯ನೆಯ ಶತಮಾನ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಕುಸುಗಲ್ಲಿನ ಕಿಲ್ಲೆ ಪ್ರದೇಶದಲ್ಲಿ, ಎತ್ತರದ ಸ್ಥಳದಲ್ಲಿರುವ ದೇವಾಲಯವು ಸುಮಾರು ೧೯ನೆಯ ಶತಮಾನದ ರಚನೆ ಎನ್ನಬಹುದು. ದಿಂಡುಗಲ್ಲಿನಿಂದ ಕಟ್ಟಿರುವ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಚಾವಣಿಯನ್ನು ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಿ ನಿರ್ಮಿಸಲಾಗಿದೆ. ಈ ದೇವಾಲಯವು ಕಿತ್ತೂರು ಚೆನ್ನಮ್ಮನ ಕಾಲದಲ್ಲಿ ನಿರ್ಮಾಣಗೊಂಡಿದೆ ಎಂದು ಸ್ಥಳೀಯರು ತಿಳಿಸುತ್ತಾರೆ.
ಗರ್ಭಗೃಹದಲ್ಲಿ ಹಳೆಯ ಲಿಂಗವಿದ್ದು, ಪೂಜಿಸುತ್ತಿದ್ದಾರೆ. ಸಭಾಮಂಟಪದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು. ಬಹುಶಃ ಇಲ್ಲಿದ್ದ ಪ್ರಾಚೀನ ದೇವಾಲಯ ನಶಿಸಿದ ನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿರಬೇಕು.
೧೭
	ಊರು
	ಕೋಳಿವಾಡ

	ಸ್ಥಳ
	ಕುರುಬರ ಓಣಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	 


ದೇವಾಲಯ ಇತ್ತೀಚಿನದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿರುವ ದೇವಾಲಯವನ್ನು ಕಲ್ಲಿನಿಂದ ನಿರ್ಮಿಸಿದ್ದಾರೆ.
ದೇವಾಲಯದಲ್ಲಿರುವ ಲಿಂಗ ಮತ್ತು ನಂದಿ ಶಿಲ್ಪಗಳು ಕ್ರಿ.ಶ. ೧೬-೧೭ ನೆಯ ಶತಮಾನದ ರಚನೆಗಳಂತೆ ಕಂಡುಬರುತ್ತವೆ. ಹೊರಭಾಗದಲ್ಲಿರುವ ಭಗ್ನಗೊಂಡ ಲಿಂಗ ಪ್ರಾಚೀನವಾದುದು. ಅದರ ಬ್ರಹ್ಮ ಭಾಗದ ಮೇಲೆ ಸಂಸ್ಕೃತದ ಅಕ್ಷರಗಳಿದ್ದು, ಅಲ್ಲಲ್ಲಿ ಹಾಳಾಗಿವೆ. ರುದ್ರಭಾಗ ಸವೆದು ಚೂಪಾಗಿ ಕಾಣುತ್ತದೆ. ಬಹುಶಃ, ಇಲ್ಲಿನ ಪ್ರಾಚೀನ ದೇವಾಲಯ ಮತ್ತು ಶಿಲ್ಪಗಳು ಹಾಳಾದ ಮೇಲೆ ಈಗಿನ ದೇವಾಲಯವನ್ನು ನಿರ್ಮಿಸಿರಬೇಕು. ಈ ಊರಿನ ಮಹಾಮಾಯಿ (ದ್ಯಾಮವ್ವ) ದೇವಾಲಯದ ಗೋಡೆಗಳಲ್ಲಿ ಮಹಿಷಮರ್ದಿನಿ, ವೀರಗಲ್ಲು ಹಾಗೂ ಸಪ್ತಮಾತೃಕೆಯರ ಫಲಕಶಿಲ್ಪಗಳನ್ನು ಅಳವಡಿಸಿದ್ದಾರೆ. ಹೊರಭಾಗದಲ್ಲಿ ತಿರುಗಣೆ ಯಂತ್ರದ ಕಂಬಗಳು ಕಂಡುಬರುತ್ತವೆ. ಬಹುಶಃ ಈ ಶಿಲ್ಪಾವಶೇಷಗಳೆಲ್ಲವೂ ಮೇಲೆ ತಿಳಿಸಿದ ಪ್ರಾಚೀನ ಶಿವಾಲಯಕ್ಕೆ ಸಂಬಂಧಿಸಿರಬಹುದು.
ಈ ದೇವಾಲಯದ ಆವರಣದಲ್ಲಿ ರಾಷ್ಟ್ರಕೂಟರ ಮತ್ತು ಕಲ್ಯಾಣ ಚಾಲುಕ್ಯರ ಕಾಲದ ಶಾಸನಗಳಿವೆ. ಈ ಶಾಸನಗಳಲ್ಲೊಂದು ಗಂಗವಂಶದ ಸತ್ಯವಾಕ್ಯ ಕೊಂಗುಣಿವರ್ಮನನ್ನು ಉಲ್ಲೇಖಿಸುತ್ತದೆ (ಕಇ v : ೫) ಕ್ರಿ.ಶ. ೧೨ನೆಯ ಶತಮಾನದ ಶಾಸನವೊಂದು ಕೋಳಿವಾಡದ ಸೋವರಾಸಿ ಮತ್ತು ಇನ್ನೂರು ಪ್ರಮುಖರನ್ನು ಪ್ರಸ್ತಾಪಿಸುತ್ತದೆ (ಅದೇ : ೯೧). ಮತ್ತೊಂದು ಶಾಸನದಲ್ಲಿ ಆರ‍್ಯತಾರಾಭಗವತಿಯ ಪ್ರಾರ್ಥನೆ ಇದೆ (ಅದೇ : ೧೦೭). ಚಾವಡಿ ಹತ್ತಿರದ ಕ್ರಿ.ಶ. ೧೪೫೮ ರ ಶಾಸನ ಅಸ್ಪಷ್ಟವಾಗಿದ್ದು, ಮಹಾದೇವರಿಗೆ ನೀಡಿದ ದತ್ತಿ ಎಂದಿದೆ (ಕಲಬುರ್ಗಿ : ಧಾ ಜಿ ಶಾ ಸೂ).
೧೮
	ಊರು
	ಕೋಳಿವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ವೀರನಾರಾಯಣ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	 


ದೇವಾಲಯವು ಎತ್ತರದ ಸ್ಥಳದಲ್ಲಿ, ಸರಳವಾದ ಅಧಿಷ್ಠಾನದ ಮೇಲಿದೆ. ಗರ್ಭಗೃಹ ಮತ್ತು ಅಂತರಾಳಗಳನ್ನು ಒಳಗೊಂಡಿರುವ ದೇವಾಲಯವು ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ್ವಾರವು ಅರ್ಧಕಂಬಗಳ ಅಲಂಕರಣದಿಂದ ಕೂಡಿದೆ. ಅಂತರಾಳದ ದ್ವಾರದಲ್ಲೂ ಅರ್ಧಕಂಬಗಳ ರಚನೆಯನ್ನು ಮತ್ತು ಜಾಲಂಧ್ರಗಳ ಅಳವಡಿಕೆಯನ್ನು ಕಾಣಬಹುದು. ಅಂತರಾಳದ ನೈಋತ್ಯ ಮೂಲೆಯಲ್ಲಿ ಕಂಬವೊಂದನ್ನು ನಿಲ್ಲಿಸಿದ್ದು, ಅದರಲ್ಲಿ ಶಾಸನವಿದೆ. ನವರಂಗಭಾಗವು ನೆಲಸಮಗೊಂಡಿದ್ದು, ಅದರ ಮಧ್ಯದ ಶಿಲಾವೇದಿಕೆಯನ್ನು ಈಗಲೂ ಕಾಣಬಹುದು. ಇದರಿಂದ ಈ ದೇವಾಲಯವು ಪ್ರಾಚೀನವಾಗಿದ್ದು, ಸುಮಾರು ೧೭-೧೮ನೆಯ ಶತಮಾನದಲ್ಲಿ ಭಿತ್ತಿಭಾಗ ಜೀರ್ಣೋದ್ಧಾರಗೊಂಡಂತೆ ಕಂಡುಬರುತ್ತದೆ. ದೇವಾಲಯದ ಭಿತ್ತಿ ಸರಳವಾಗಿದ್ದು, ಕಲ್ಲು ಚಪ್ಪಡಿಗಳ ರಚನೆಯಾಗಿದೆ.
ಗರ್ಭಗೃಹದಲ್ಲಿರುವ ವಿಷ್ಣು ಶಿಲ್ಪವು ಸುಂದರವಾಗಿದ್ದು, ಗರುಡಲಾಂಛನದ ಪಾಣಿಪೀಠದ ಮೇಲಿದೆ. ಚಕ್ರ, ಶಂಖಗಳು ಭಗ್ನಗೊಂಡಿದ್ದು, ಗಾರೆಯಲ್ಲಿ ದುರಸ್ತಿ ಮಾಡಲಾಗಿದೆ. ಉಳಿದಂತೆ ಗದಾ ಮತ್ತು ಕಟಿಹಸ್ತವನ್ನು ಹೊಂದಿದೆ. ಶಿಲ್ಪದ ಪ್ರಭಾವಳಿಯಲ್ಲಿ ಮಕರತೋರಣ, ಲತಾ ತೋರಣ ಮತ್ತು ಕೀರ್ತಿಮುಖದ ಅಲಂಕರಣವನ್ನು ಕಾಣಬಹುದು. ಲತಾತೋರಣದ ಮೇಲೆ ವಿಷ್ಣುವಿನ ದಶಾವತಾರದ ಸೂಕ್ಷ್ಮ ಶಿಲ್ಪಗಳನ್ನು ಬಿಡಿಸಿದೆ.
ಇಲ್ಲಿರುವ ಕ್ರಿ.ಶ. ೧೫೬೩ರ ಶಾಸನವು, ಸೂರಪಯ್ಯ ಎಂಬುವನು ಮಾಧವಜನಾರ್ಧನ ದೇವಾಲಯದ ಸೇವೆಗೆ ತಿರುಮಲಬೋವನ ಮಗಳಾದ ಸೂರಿಯ ಮಾಣಿಕೆಯನ್ನು ದಾಣ ನೀಡಿದನೆಂದು ತಿಳಿಸುತ್ತದೆ. ಇದು ಆ ಕಾಲದ ಸಾಮಾಜಿಕ ಮತ್ತು ಧಾರ್ಮಿಕ ವ್ಯವಸ್ಥೆಯನ್ನು ಕುರಿತಂತೆ ಬೆಳಕು ಚೆಲ್ಲುತ್ತದೆ. ಸ್ತ್ರೀಯರನ್ನು ಖರೀದಿಸಿ ದೇವಾಲಯಗಳಿಗೆ ದಾನ ಮಾಡುತ್ತಿದ್ದ ಸಂಗತಿ ಗಮನಾರ್ಹವಾದುದು. ಈ ಶಾಸನದಿಂದ ಪ್ರಸ್ತುತ ವೀರನಾರಾಯಣ ದೇವಾಲಯದ ಮೂಲ ಹೆಸರು. ಮಾಧವಜನಾರ್ಧನ ದೇವಾಲಯವೆಂದು ತಿಳಿದುಬರುತ್ತದೆ.
೧೯
	ಊರು
	ಗಂಗಿವಾಳ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹಳೆಯ ದೇವಾಲಯದ ಗರ್ಭಗೃಹ ಜೀರ್ಣೋದ್ಧಾರಗೊಂಡಿದ್ದು, ಅದಕ್ಕೆ ಹೊಂದಿಕೊಂಡಂತೆ ಅಂತರಾಳ ಮತ್ತು ಮುಖಮಂಟಪಗಳನ್ನು ಹೊಸದಾಗಿ ನಿರ್ಮಿಸಿದ್ದಾರೆ. ಗರ್ಭಗೃಹದ ಚಾವಣಿ ಜೀರ್ಣೋದ್ಧಾರಗೊಂಡು, ಮೇಲೆ ಗಾರಶಿಖರವಿದೆ. ಅಂತರಾಳ ಮತ್ತು ಮುಖಮಂಟಪಗಳನ್ನು ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಿದ್ದಾರೆ. ಮುಖಮಂಟಪದಲ್ಲಿ ಭಾರಿ ಗಾತ್ರದ ಮರದ ಕಂಬಗಳನ್ನು ಅಳವಡಿಸಲಾಗಿದೆ. ಇತ್ತೀಚೆಗೆ ಮುಂಭಾಗದಲ್ಲಿ ವಿಶಾಲವಾದ ಆರ್.ಸಿ.ಸಿ. ಸಭಾಂಗಣವನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗ, ಅಂತರಾಳದ ಗೋಡೆಯ ಗೂಡುಗಳಲ್ಲಿ ವಿಷ್ಣುವಿನ ಎರಡು ಶಿಲ್ಪಗಳು, ಮಹಿಷಮರ್ದಿನಿ, ಗಣಪತಿ ಮತ್ತು ದಕ್ಷಿಣಾಮೂರ್ತಿ ಶಿಲ್ಪಗಳು ಕಂಡುಬರುತ್ತವೆ. ಇವೆಲ್ಲವೂ ಹಳೆಯ ದೇವಾಲಯಕ್ಕೆ ಸಂಬಂಧಿಸಿದ ಶಿಲ್ಪಾವಶೇಷಗಳಾಗಿವೆ.
೨೦
	ಊರು
	ಗಬ್ಬೂರು

	ಸ್ಥಳ
	ಊರ ಮುಂದೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಪ್ರಾಚೀನ ದೇವಾಲಯವಿದ್ದ ಸ್ಥಳದಲ್ಲಿ ಇತ್ತೀಚೆಗೆ ಕೊಠಡಿಯೊಂದನ್ನು ನಿರ್ಮಿಸಿ, ಹೊಸದಾಗಿ ಲಿಂಗವನ್ನು ಪ್ರತಿಷ್ಠಾಪಿಸಿದ್ದಾರೆ. ಹೊರಭಾಗದಲ್ಲಿ ಹಳೆಯ ದೇವಾಲಯಕ್ಕೆ ಸಂಬಂಧಿಸಿದ ಲಿಂಗಗಳು, ಕಮಲದ ಶಿಲ್ಪಫಲಕ ಮತ್ತಿತರ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಸಮೀಪದ ಆಂಜನೇಯ ದೇವಾಲಯದ ಮುಂಭಾಗದಲ್ಲಿ ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ಎರಡು ವೀರಗಲ್ಲುಗಳಿವೆ. ಇಲ್ಲಿನ ನಂದಿಶಿಲ್ಪ ಕಳವಾಗಿದೆ ಎಂದು ಸ್ಥಳೀಯರು ತಿಳಿಸುತ್ತಾರೆ.
ಈ ಊರಿನ ವೀರಗಲ್ಲು ಶಾಸನಗಳು ರಾಷ್ಟ್ರಕೂಟರ ಕಾಲಕ್ಕೆ ಸೇರಿದ್ದು, ಗಬ್ಬೂರಿನ ಸ್ಥಳ ನಾಮದ ಮೇಲೆ ಬೆಳಕು ಚೆಲ್ಲುತ್ತವೆ (ಕಲಬುರ್ಗಿ : ಧಾ ಜಿ ಶಾ ಸೂ). ಗಬ್ಬೂರಿನ ಪ್ರಾಚೀನ ರೂಪ ಗೊಬ್ಬನೂರು ಎಂದು ತಿಳಿದುಬರುತ್ತದೆ.
೨೧
	ಊರು
	ಗಬ್ಬೂರು

	ಸ್ಥಳ
	ಊರ ಈಶಾನ್ಯ ಭಾಗ

	ಸ್ಮಾರಕ
	ಬಸವೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ವಿಜಯನಗರೋತ್ತರ

	ಶೈಲಿ
	ಹಿಂದೂ-ಮುಸ್ಲಿಂ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಹಿಂದೂ-ಮುಸ್ಲಿಂ ಶೈಲಿಯಲ್ಲಿದ್ದು, ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದ ಒಳಚಾವಣಿ ಗುಮ್ಮಟಾಕಾರದಲ್ಲಿ ನಿರ್ಮಾಣಗೊಂಡಿರುವುದು ಗಮನಾರ್ಹ. ದ್ವಾರ ಗಿಡ್ಡನೆಯದು. ದ್ವಾರಬಂಧದ ಮೇಲೆ ನಾಲ್ಕು ಸ್ತ್ರೀದೇವತೆಗಳ ಉಬ್ಬುಶಿಲ್ಪಗಳಿದ್ದು, ಕೈಗಳಲ್ಲಿ ಖಡ್ಗ, ಬಟ್ಟಲು ಮತ್ತಿತರ ಆಯುಧಗಳನ್ನು ಹಿಡಿದಿವೆ. ಸಭಾಮಂಟಪವು ಮಾಳಿಗೆಶೈಲಿಯಲ್ಲಿದ್ದು, ಮರಮುಟ್ಟುಗಳಿಂದ ನಿರ್ಮಿಸಿದ್ದಾರೆ. ದಕ್ಷಿಣದಲ್ಲಿ ಪ್ರವೇಶದ್ವಾರವಿದೆ. ಗರ್ಭಗೃಹದ ಮೇಲೆ ಗಾರೆಗಚ್ಚಿನಲ್ಲಿ ಮೆಟ್ಟಿಲಾಕಾರದ ಶಿಖರವನ್ನು ಕಟ್ಟಲಾಗಿದೆ. ದೇವಾಲಯದಲ್ಲಿ ಪ್ರಾಚೀನ ಲಿಂಗ ಮತ್ತು ನಂದಿ ಶಿಲ್ಪವಿದೆ. ಬಹುಶಃ ಹಳೆಯ ದೇವಾಲಯ ನಶಿಸಿದ ನಂತರ ಈಗಿರುವ ದೇವಾಲಯವನ್ನು ನಿರ್ಮಿಸಿರಬೇಕು. ಸಭಾಮಂಟಪದಲ್ಲಿರುವ ನಂದಿಯನ್ನೆ ಹೆಚ್ಚಾಗಿ ಆರಾಧಿಸುವುದರಿಂದ ಈ ದೇವಾಲಯವನ್ನು ಬಸವೇಶ್ವರ ಗುಡಿ ಎಂದು ಕರೆಯಲಾಗುತ್ತಿದೆ. ಹೊರಗೆ ಮರದ ಕೆಳಗೆ ಭಗ್ನಗೊಂಡ ಲಿಂಗ, ಪಾಣಿಪೀಠ ಮೊದಲಾದ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಹಿಂಭಾಗದ ಬೇವಿನಮರದ ಕೆಳಗೆ ಭೈರವಿಶಿಲ್ಪವಿದ್ದು, ಸ್ಥಳೀಯರು ಬನಶಂಕರಿ ಎಂದು ಕರೆಯುತ್ತಾರೆ. ೧೯೪೧-೪೨ರ ಶಾಸನ ವರದಿಯಲ್ಲಿ, ಬನಶಂಕರಿ ಗುಡಿಯ ಗೋಡೆಯಲ್ಲಿ ಅಸ್ಪಷ್ಟವಾದ ಶಾಸನವಿತ್ತೆಂದು ದಾಖಲಿಸಿದೆ. ಮಣ್ಣು ಮತ್ತು ಕಲ್ಲುಗಳಿಂದ ನಿರ್ಮಿಸಿದ್ದ ಈ ಗುಡಿ ಸಂಪೂರ್ಣವಾಗಿ ಬಿದ್ದುಹೋಗಿದೆ. ಹಾಗಾಗಿ ಶಿಲ್ಪವನ್ನು ಬೇವಿನಮರದ ಕೆಳಗೆ ಇಟ್ಟಿದ್ದಾರೆ.
೨೨
	ಊರು
	ಗಾಮನಗಟ್ಟಿ

	ಸ್ಥಳ
	ಕೆರೆ ಹತ್ತಿರ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ನೂರು ವರ್ಷಗಳ ಹಿಂದೆ ನಿರ್ಮಾಣಗೊಂಡಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ಈ ದೇವಾಲಯದಲ್ಲಿ ಪ್ರಾಚೀನ ಲಿಂಗವಿದೆ. ಬಹುಶಃ ಪ್ರಾಚೀನ ದೇವಾಲಯ ಬಿದ್ದುಹೋದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿರಬೇಕು.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದೆ. ನಂದಿಶಿಲ್ಪ ಇತ್ತೀಚಿನದು. ಹೊರಭಾಗದಲ್ಲಿ ಭಗ್ನಗೊಂಡಿರುವ ಕಾರ್ತಿಕೇಯ ಶಿಲ್ಪವನ್ನು ಕಾಣಬಹುದು.
೨೩
	ಊರು
	ಗೋಪನಕೊಪ್ಪ

	ಸ್ಥಳ
	ಬಸವಣ್ಣ ದೇವರ ಗುಡಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	 


ಹಳೆಯ ಕಲ್ಮೇಶ್ವರ ದೇವಾಲಯವು ನಶಿಸಿದ ನಂತರ, ಈಗ ಹೊಸ ದೇವಾಲಯವನ್ನು ನಿರ್ಮಿಸುತ್ತಿದ್ದಾರೆ. ಹಾಗೂ ಹೊಸ ಲಿಂಗ ಮತ್ತು ನಂದಿಶಿಲ್ಪಗಳನ್ನು ಪ್ರತಿಷ್ಠಾಪಿಸುತ್ತಿರುವುದಾಗಿ ಸ್ಥಳೀಯರು ತಿಳಿಸಿದ್ದಾರೆ. ಹಳೆಯ ಲಿಂಗ ಮತ್ತು ನಂದಿ ಶಿಲ್ಪಗಳನ್ನು ಬಸವಣ್ಣ ದೇವರ ಗುಡಿಯ ಮುಂದಿಟ್ಟಿದ್ದಾರೆ.
೨೪
	ಊರು
	ಛಬ್ಬಿ

	ಸ್ಥಳ
	ಬಡಿಗೇರ ಓಣಿ

	ಸ್ಮಾರಕ
	ಕಾಳಮ್ಮನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಕ್ರಿ.ಶ. ೧೮೮೭ರಲ್ಲಿ ನಿರ್ಮಾಣಗೊಂಡ ಈ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದಲ್ಲಿ ಪಾಣಿಪೀಠದ ಮೇಲಿರುವ ಕಾಳಿಶಿಲ್ಪವು ವಿಜಯನಗರ ಕಾಲದ್ದು. ಶಿಲ್ಪದ ಕೈಗಳಲ್ಲಿ ಪಾಶಾಂಕುಶ, ಖಡ್ಗ, ತ್ರಿಶೂಲ ಮತ್ತು ಬಟ್ಟಲುಗಳನ್ನು ಬಿಡಿಸಲಾಗಿದೆ. ದೇವಿಯ ಇಕ್ಕೆಲುಗಳಲ್ಲಿ ಪರಿವಾರಸ್ತ್ರೀಯರ ಶಿಲ್ಪಗಳಿವೆ. ಗರ್ಭಗೃಹದ ದಕ್ಷಿಣ ಗೋಡೆಯ ಗೂಡಿನಲ್ಲಿ ಪ್ರಾಚೀನ ಉಮಾಮಹೇಶ್ವರ ಶಿಲ್ಪವಿದೆ.
ಈ ದೇವಾಲಯದಲ್ಲಿ ಕ್ರಿ.ಶ.ಸು. ೧೫ನೆಯ ಶತಮಾನದ ಶಾಸನವಿದ್ದು, ಅಸ್ಪಷ್ಟವಾಗಿದೆ. ಈ ಶಾಸನದ ಲಭ್ಯತೆಯಿಂದಾಗಿ ಮೇಲಿನ ದೇವಾಲಯದ ಮೂಲವನ್ನು ವಿಜಯನಗರ ಕಾಲಕ್ಕೆ ನಿರ್ದೇಶಿಸಬಹುದು.
೨೫
	ಊರು
	ಛಬ್ಬಿ

	ಸ್ಥಳ
	ಕೆರೆ ಏರಿ

	ಸ್ಮಾರಕ
	ಕೆರೆಮಲ್ಲೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಗರ್ಭಗೃಹವನ್ನು ಮಾತ್ರ ಹೊಂದಿದ್ದು, ಹೊರಭಾಗ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದ ಮೇಲೆ ಸುತ್ತಲೂ ಬೃಂದಾವನಶೈಲಿಯ ಕೈಪಿಡಿಗೋಡೆಯ ಅಲಂಕರಣವುಂಟು. ನಡುವೆ ಗುಮ್ಮಟಾಕಾರದ ಗಾರೆಶಿಖರವನ್ನು ಕಟ್ಟಿದ್ದಾರೆ. ನೋಡಲು ಮುಸ್ಲಿಮ್‌ಸ್ಮಾರಕವನ್ನು ನೆನಪಿಸುತ್ತದೆ. ಶಿಖರದ ಮುಂಭಾಗದಲ್ಲಿ ಜಿನಮೂರ್ತಿಯ ಒರಟು ರಚನೆಯನ್ನು ಕಾಣಬಹುದು. ಅಂದರೆ ಜೀರ್ಣೋದ್ಧಾರದ ಸಂದರ್ಭದಲ್ಲಿ ಮೇಲ್ಭಾಗದ ರಚನೆಗಳನ್ನು ಸಂಪೂರ್ಣವಾಗಿ ಗಾರೆಯಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಲಿಂಗ ನಕ್ಷತ್ರಾಕಾರದಲ್ಲಿದೆ. ಹೊರಭಾಗದಲ್ಲಿ ಭಗ್ನ ನಂದಿಶಿಲ್ಪಗಳು ಮತ್ತು ಭಗ್ನ ಭೈರವಿ ಶಿಲ್ಪಗಳಿವೆ. ಈ ದೇವಾಲಯದ ಸಮೀಪ ಪ್ರಾಚೀನ ಜೈನಶಿಲ್ಪವಿದೆ. ಇನ್ನಿರ ಕೆಲವು ಶಿಲ್ಪಗಳನ್ನು ಧಾರವಾಡ ವಿಶ್ವವಿದ್ಯಾಲಯಕ್ಕೆ ತೆಗೆದುಕೊಂಡು ಹೋಗಲಾಗಿದೆ ಎಂದು ಸ್ಥಳೀಯರು ತಿಳಿಸುತ್ತಾರೆ.
೨೬
	ಊರು
	ಛಬ್ಬಿ

	ಸ್ಥಳ
	ಊರಿನ ಉತ್ತರ ಭಾಗ

	ಸ್ಮಾರಕ
	ಬಸವಣ್ಣನ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡ ದೇವಾಲಯವು ಸರಳ ರಚನೆಯದು.
ಗರ್ಭಗೃಹದಲ್ಲಿ ಎತ್ತರವಾದ ನಂದಿ ಕಂಬವಿದೆ. ತುದಿಯಲ್ಲಿ ನಂದಿಶಿಲ್ಪವುಂಟು. ಇದರ ಮೇಲೆ ಹಾನುಗಲ್ಲ ಕದಂಬರ ಕಾಮದೇವನ ಶಾಸನವಿದ್ದು, ಶಿವಮುದ್ದುದೇವನ ಶಿಷ್ಯ ಹಾಗೂ ಕಾಲಡಿಯ ಧವಳೇಶ್ವರ ದೇವರ ಅರ್ಚಕನಾದ ರಾಜಗುರು ಲಕ್ಷ್ಮೀದೇವನಿಗೆ ಬಿಟ್ಟ ದಾನವನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ       ಧಾ ಜಿ ಶಾ ಸೂ). ಇದರಿಂದಾಗಿ ಗರ್ಭಗೃಹದಲ್ಲಿರುವ ನಂದಿಕಂಬ ಹಾನುಗಲ್ಲ ಕದಂಬರ ಕಾಲದ್ದೆಂದು ಸ್ಪಷ್ಟವಾಗುವುದು.
೨೭
	ಊರು
	ಛಬ್ಬಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಶಾಂತಿನಾಥ ಬಸದಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದಿಗಂಬರ ಪಂಥಕ್ಕೆ ಸೇರಿದ ಶಾಂತಿನಾಥ ಬಸದಿಯನ್ನು ಸ್ಥಳೀಯ ಮಾಳಿಗೆ ಶೈಲಿಯಲ್ಲಿ ನಿರ್ಮಿಸಲಾಗಿದೆ. ಗರ್ಭಗೃಹ, ಸಭಾಮಂಟಪ ಮತ್ತು ಮುಖಮಂಟಪಗಳನ್ನು ಹೊಂದಿರುವ ಬಸದಿಯು ಪ್ರಮುಖ ಜೈನಕೇಂದ್ರವಾಗಿದೆ. ಬಸದಿಯ ಸುತ್ತಮುತ್ತ ವಸತಿಗೃಹಗಳಿವೆ.
ಗರ್ಭಗೃಹದಲ್ಲಿ ಸುಮಾರು ೩ ಅಡಿ ಎತ್ತರದ ಶಾಂತಿನಾಥನು ನಿಂತ ವಿಗ್ರಹವಿದ್ದು, ಇದರ ಕಾಲ ಸುಮಾರು ೧೨ನೆಯ ಶತಮಾನವಿರಬಹುದು. ಅಕ್ಕಪಕ್ಕಗಳಲ್ಲಿ ಇನ್ನೂ ಮೂರು ತೀರ್ಥಂಕರರ ಶಿಲ್ಪಗಳು ಕಂಡುಬರುತ್ತವೆ.
ಈ ಊರಿನಲ್ಲಿ ಬಾದಾಮಿ ಚಾಲುಕ್ಯ, ಕಲ್ಯಾಣ ಚಾಲುಕ್ಯ, ಹಾನುಗಲ್ಲ ಕದಂಬ ಮತ್ತು ಯಾದವರ ಕಾಲದ ಶಾಸನಗಳಿವೆ. ಬಸದಿಯಲ್ಲಿರುವ ವಿಗ್ರಹದ ಪಾದಪೀಠದ ಶಾಸನವು ಸುಮಾರು ೧೨ ನೆಯ ಶತಮಾನಕ್ಕೆ ಸೇರಿದ್ದು, ವಿಗ್ರಹದ ಸ್ಥಾಪನೆಯ ವಿಷಯವನ್ನು ಒಳಗೊಂಡು, ಅಸ್ಪಷ್ಟವಾಗಿದೆ. ಹುಡೇದಬಾವಿ ಹತ್ತಿರವಿರುವ ಕ್ರಿ.ಶ.೧೦೬೧ ರ ಶಾಸನ ಸಬ್ಬಿಯಧೋರ ಜಿನಾಲಯದ ಕನಕನಂದಿಯ ನಿಷದಿಯನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ         ಧಾ ಜಿ ಶಾ ಸೂ). ಅಂದರೆ ಛಬ್ಬಿಯನ್ನು ಸಬ್ಬಿ ಎಂದು ಕರೆದು, ಇಲ್ಲಿನ ಜಿನಾಲಯವನ್ನು ಧೋರ ಜಿನಾಲಯವೆನ್ನಲಾಗಿದೆ. ಹಾಗೂ ಅಲ್ಲಿದ್ದ ಕನಕನಂದಿ ಎಂಬ ಹೆಸರಿನ ಆಚಾರ್ಯನನ್ನು ಮತ್ತು ಆತನ ನಿಷದಿಯನ್ನು ಪ್ರಸ್ತಾಪಿಸಿರುವುದರಿಂದ ಛಬ್ಬಿಯು ೧೧ನೆಯ ಶತಮಾನದಲ್ಲೆ ಜೈನಕೇಂದ್ರವಾಗಿತ್ತೆಂಬುದು ಗಮನಾರ್ಹ. ಹಾಗಾಗಿ ಈಗಿನ ಬಸದಿಯ ವಿಗ್ರಹದ ಪಾದಪೀಠದಲ್ಲಿರುವ ಶಾಸನದ ಕಾಲವನ್ನು ಸಹ ಕ್ರಿ.ಶ. ೧೧ನೆಯ ಶತಮಾನಕ್ಕೆ ನಿರ್ದೇಶಿಸಬಹುದಾಗಿದೆ.
೨೮
	ಊರು
	ತಾರಿಹಾಳ

	ಸ್ಥಳ
	ಊರ ಮುಂಭಾಗ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಬಹುಶಃ ಪ್ರಾಚೀನ ದೇವಾಲಯವು ನಶಿಸಿಹೋದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿಕೊಂಡಿರಬೇಕು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯವಿದು. ಸಭಾಮಂಟಪ ಮಾಳಿಗೆಶೈಲಿಯಲ್ಲಿದ್ದು, ಇತ್ತೀಚೆಗೆ ಮುಂಭಾಗ ಭಗ್ನಗೊಂಡಿದೆ.
ದೇವಾಲಯದಲ್ಲಿರುವ ಲಿಂಗ ಮತ್ತು ನಂದಿ ಪ್ರಾಚೀನ ಶಿಲ್ಪಗಳಲ್ಲ. ಆದರೆ ಹೊರಭಾಗದಲ್ಲಿರುವ ವೀರಗಲ್ಲು ಶಿಲ್ಪ ಪ್ರಾಚೀನವಾದುದು.
೨೯
	ಊರು
	ದೇವರಗುಡಿಹಾಳ

	ಸ್ಥಳ
	ಕೆರೆ ಮುಂಭಾಗ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	 


ದೇವಾಲಯವು ಗರ್ಭಗೃಹ, ಅರ್ಧಮಂಟಪ ಮತ್ತು ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹ ಮತ್ತು ಅರ್ಧಮಂಟಪಗಳು ಜೀರ್ಣೋದ್ಧಾರಗೊಂಡಿವೆ. ಸಭಾಮಂಟಪ ಇತ್ತೀಚಿನ ರಚನೆ. ಗರ್ಭಗೃಹದ ಬಾಗಿಲು ಗಿಡ್ಡಗಿದ್ದು, ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವನ್ನು ಕಾಣಬಹುದು. ದ್ವಾರಬಂಧದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿಯ ಉಬ್ಬುಶಿಲ್ಪವನ್ನು ಕಡೆಯಲಾಗಿದೆ. ಇತ್ತೀಚೆಗೆ ಗರ್ಭಗೃಹ ಮತ್ತು ಅರ್ಧಮಂಟಪಗಳ ಒಳಬಿತ್ತಿಯನ್ನು ಟೈಲ್ಸ್‌ನಿಂದ ಅಲಂಕರಿಸಿದ್ದಾರೆ. ಸಭಾಮಂಟಪವನ್ನು ಚಚ್ಚೌಕದ ಕಲ್ಲಿನ ಕಂಬಗಳು ಮತ್ತು ತೊಲೆಗಳನ್ನು ಅಳವಡಿಸಿ ಇತ್ತೀಚೆಗೆ ನಿರ್ಮಿಸಿದ್ದಾರೆ. ಸಭಾಮಂಟಪವು ಪೂರ್ವ ಮತ್ತು ದಕ್ಷಿಣ ದಿಕ್ಕುಗಳಲ್ಲಿ ಪ್ರವೇಶದ್ವಾರಗಳನ್ನು ಹೊಂದಿದೆ. ದೇವಾಲಯದ ಹೊರಭಿತ್ತಿಯು ಜೀರ್ಣೋದ್ಧಾರಗೊಂಡಿರುವುದರಿಂದ ಸಪಾಟಾಗಿದೆ. ಆದರೆ ಅದಿಷ್ಠಾನವು ಜಗತಿ, ಪ್ರತಿ, ಉಪಾನ, ಕಂಠ, ಕುಮುದ, ಕಪೋತ ಭಾಗಗಳನ್ನು ಹೊಂದಿದ್ದು, ದೇವಾಲಯದ ಪ್ರಾಚೀನತೆಯ ಬಗ್ಗೆ ಬೆಳಕು ಚೆಲ್ಲುವುದು. ಗರ್ಭಗೃಹದ ಮೇಲೆ ಇತ್ತೀಚೆಗೆ ಶಿಖರವನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಲಿಂಗ, ಸಭಾಮಂಟಪದ ಗೂಡುಗಳಲ್ಲಿ ಭಗ್ನಗೊಂಡ ಕಾರ್ತಿಕೇಯ, ಗಣಪತಿ ಮತ್ತು ನಾಗಶಿಲ್ಪಗಳಿವೆ. ಇವೆಲ್ಲವೂ ಪ್ರಾಚೀನವಾದವು. ಸಭಾಮಂಟಪದಲ್ಲಿ ಪೂರ್ವದಿಕ್ಕಿನ ಚಾವಣಿಯಲ್ಲಿ ನಾಗಬಂಧಶಿಲ್ಪವನ್ನು ಕಡೆಯಲಾಗಿದೆ. ಹೊರಭಾಗದಲ್ಲಿರುವ ನಂದಿಶಿಲ್ಪ ಇತ್ತೀಚಿನದು.
ಈ ಊರಿನ ದಾರಿಯಲ್ಲಿರುವ ಸುಮಾರು ೧೭ನೆಯ ಶತಮಾನದ ಶಾಸನವೊಂದು, ಘಂಟರಾವುತ ಎಂಬುವನು ಮಲ್ಲಿಕಾರ್ಜುನ ದೇವಾಲಯಕ್ಕೆ ಭೂಮಿಯನ್ನು ದಾನ ನೀಡಿದನೆಂದು ತಿಳಿಸುತ್ತದೆ (ಕಲಬುರ್ಗಿ ಧಾ ಜಿ ಶಾ ಸೂ).
೩೦
	ಊರು
	ನಾಗರಹಳ್ಳಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ನಾಗಲಿಂಗೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	 


ಮಾಳಿಗೆ ಶೈಲಿಯಲ್ಲಿರುವ ದೇವಾಲಯವು ಗರ್ಭಗೃಹ, ಸಭಾಮಂಟಪ ಮತ್ತು ಪ್ರವೇಶ ಮಂಟಪಗಳಿಂದ ಕೂಡಿದೆ. ಗರ್ಭಗೃಹಕ್ಕೆ ಮರದ ಬಾಗಿಲನ್ನು ಅಳವಡಿಸಿದ್ದಾರೆ.
ಗರ್ಭಗೃಹದಲ್ಲಿ ಹಳೆಯ ಲಿಂಗ (ಕಲ್ಮೇಶ್ವರ) ಮತ್ತು ಇತ್ತೀಚಿನ ಲಿಂಗ (ನಾಗಲಿಂಗೇಶ್ವರ)ಗಳಿವೆ. ಸಭಾಮಂಟಪದಲ್ಲಿ ಹಳೆಯ ಲಿಂಗ ಮತ್ತು ನಾಗಶಿಲ್ಪಗಳಿವೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೫. ಹುಬ್ಬಳ್ಳಿ (೩೧-೪೫)
೩೧
	ಊರು
	ನೂಲ್ವಿ

	ಸ್ಥಳ
	ಊರ ಹೊರಗೆ

	ಸ್ಮಾರಕ
	ಆದಿ ಬಸವಣ್ಣ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಉಳಿದು ಬಂದಿರುವ ಗರ್ಭಗೃಹವು ಭಗ್ನಸ್ಥಿತಿಯಲ್ಲಿದೆ. ಗರ್ಭಗೃಹದ ಹೊರಭಿತ್ತಿ ಬಿದ್ದುಹೋಗಿದೆ. ಸುತ್ತಲು ಮರಗಿಡಗಳು ಬೆಳೆದಿವೆ.
ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವಿದೆ. ಹೊರಭಾಗದಲ್ಲಿ ಲತಾಬಳ್ಳಿಗಳ ಅಲಂಕರಣವಿರುವ ಉಬ್ಬುಶಿಲ್ಪಫಲಕ ಮತ್ತು ಭಗ್ನ ನಂದಿಶಿಲ್ಪವನ್ನು ಕಾಣಬಹುದು.
೩೨
	ಊರು
	ನೂಲ್ವಿ

	ಸ್ಥಳ
	ಉಡುಚವ್ವನ ಗುಡಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಭಗ್ನಸ್ಥಿತಿಯಲ್ಲಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಅಂತರಾಳಗಳಿರುವ ದೇವಾಲಯದ ಹೊರಮೈಯನ್ನು ಮಣ್ಣಿನ ಗೋಡೆಯಿಂದ ಮುಚ್ಚಲಾಗಿದೆ. ಗರ್ಭಗೃಹ ಮತ್ತು ಅಂತರಾಳಗಳ ಒಳಚಾವಣಿಯಲ್ಲಿ ಭುವನೇಶ್ವರಿಯನ್ನು ಬಿಡಿಸಿದೆ. ಅಂತರಾಳ ದ್ವಾರದ ಇಕ್ಕೆಲಗಳಲ್ಲಿರುವ ಜಾಲಂಧ್ರದಲ್ಲಿ ದೊಡ್ಡ ಕಿಂಡಿಗಳನ್ನು ಕೊರೆಯಲಾಗಿದೆ. ಈ ಬಗೆಯ ಒರಟುರಚನೆ ಮತ್ತು ಸರಳ ಅಲಂಕರಣೆಯ ಜಾಲಂಧ್ರಗಳಿರುವ ದೇವಾಲಯಗಳು ಸಾಮಾನ್ಯವಾಗಿದೆ ಗೋವೆಯ ಕದಂಬರ ಆಳ್ವಿಕೆಯ ಪ್ರದೇಶದಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ಈ ದೇವಾಲಯಗಳು ಮೂಲತಃ ಕಲ್ಯಾಣ ಚಾಲುಕ್ಯರ ಶೈಲಿಯಲ್ಲಿದ್ದರೂ ಸಹ, ಬಾಗಿಲು, ಜಾಲಂಧ್ರ ಮತ್ತಿತರ ವಾಸ್ತುಭಾಗಗಳ ರಚನೆ ಮತ್ತು ಅಲಂಕರಣದಲ್ಲಿ ಸ್ವಲ್ಪ ಪ್ರತ್ಯೇಕವಾಗಿಯೇ ನಿಲ್ಲುತ್ತವೆ. ಇವುಗಳ ರಚನೆಯ ಕಾಲ, ಲಕ್ಷಣ ಮತ್ತು ಪ್ರದೇಶಗಳನ್ನು ಗಮನಿಸಿ ಗೋವೆ ಕದಂಬರ ಆಳ್ವಿಕೆಯಲ್ಲಿ ನಿರ್ಮಾಣಗೊಂಡ ದೇವಾಲಯಗಳೆಂದು ಗುರುತಿಸಬಹುದಾಗಿದೆ. ಪ್ರಸ್ತುತ ಕಲ್ಮೇಶ್ವರ ದೇವಾಲಯವು ಸಹ ಗೋವೆ ಕದಂಬರ ಆಳ್ವಿಕೆ ವ್ಯಾಪ್ತಿಯಲ್ಲಿ ನಿರ್ಮಾಣಗೊಂಡಿದೆ ಎಂದು ಹೇಳಬಹುದು.
ಗರ್ಭಗೃಹದಲ್ಲಿ ಲಿಂಗವಿದೆ. ಹೊರಭಾಗದಲ್ಲಿ ಭೈರವ, ವಿಷ್ಣು, ಲಿಂಗವೊಂದರ ರುದ್ರಭಾಗ, ಲಿಂಗ, ಭಗ್ನಗೊಂಡ ಸಪ್ತಮಾತೃಕೆಯರ ಶಿಲ್ಪಫಲಕ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ಈ ಊರಿನ ಮೂರು ಶಾಸನಗಳು ಗೋವೆ ಕದಂಬರ ಕಾಲದವು. ಊರ ಒಕ್ಕಲಿಗರು ದೇವಾಲಯಗಳ ಆಚಾರ್ಯರಿಗೆ ನೀಡಿದ ಭೂದಾನಗಳನ್ನು ಉಲ್ಲೇಖಿಸುತ್ತವೆ (ಕಲಬುರ್ಗಿ : ಧಾ ಜಿ ಜ ಶಾ ಸೂ).
೩೩
	ಊರು
	ನೂಲ್ವಿ

	ಸ್ಥಳ
	ಊರ ಈಶಾನ್ಯ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯದ ಭಾಗವಾಗಿ ಗರ್ಭಗೃಹ ಮಾತ್ರ ಉಳಿದಿದ್ದು, ಇತ್ತೀಚೆಗೆ ಜೀರ್ಣೋದ್ಧಾರಗೊಂಡಿದೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗವುಂಟು. ಹೊರಭಾಗದಲ್ಲಿ ಭಗ್ನ ನಂದಿಶಿಲ್ಪವನ್ನು ಕಾಣಬಹುದು. ಈ ಊರಿನಲ್ಲಿ ಹೆಚ್ಚಿನ ಸಂಖ್ಯೆಯ ದೇವಾಲಯಗಳಿದ್ದು, ಗರ್ಭಗೃಹಗಳು ಮಾತ್ರ ಉಳಿದುಬಂದಿವೆ. ಅವೂ ಸಹ ದುಸ್ಥಿತಿಯಲ್ಲಿವೆ.
೩೪
	ಊರು
	ನೂಲ್ವಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರ ನಡುವೆ ಇರುವ ದೇವಾಲಯವು ಗರ್ಭಗೃಹ ಮತ್ತು ಮಾಳಿಗೆಶೈಲಿಯ ಮುಖಮಂಟಪಗಳನ್ನು ಒಳಗೊಂಡಿದೆ. ಒಳಭಾಗದಲ್ಲಿ ಲಿಂಗದ ರುದ್ರಭಾಗ ಮಾತ್ರ ಇದೆ. ಮುಖಮಂಟಪದಲ್ಲಿ ನಂದಿಶಿಲ್ಪವುಂಟು. ಹೊರಗೆ ಕೆಲವು ಭಗ್ನಶಿಲ್ಪಾವಶೇಷಗಳು ಕಂಡುಬರುತ್ತವೆ.
೩೫
	ಊರು
	ನೂಲ್ವಿ

	ಸ್ಥಳ
	ಕುಂಬಾರ ಓಣಿ

	ಸ್ಮಾರಕ
	ವೀರಭದ್ರನ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ದೇವಾಲಯವಿದು. ಗರ್ಭಗೃಹ ಪ್ರಾಚೀನ ದೇವಾಲಯದ ಭಾಗವಾಗಿದೆ. ಸಭಾಮಂಟಪವನ್ನು ಮಾಳಿಗೆಶೈಲಿಯಲ್ಲಿ ಬಹುಹಿಂದೆಯೇ ನಿರ್ಮಿಸಿದ್ದಾರೆ. ಗರ್ಭಗೃಹ ಒಳಸೇರಿದಂತೆ ಸುತ್ತಲೂ ಗೋಡೆ ಇರುವುದರಿಮದ ಪ್ರದಕ್ಷಿಣಾ ಪಥ ನಿರ್ಮಾಣಗೊಂಡಂತಾಗಿದೆ.
ಗರ್ಭಗೃಹದಲ್ಲಿ ೧೯೭೨ರಲ್ಲಿ ಮಾಡಿಸಿದ ವೀರಭದ್ರನ ಶಿಲ್ಪವನ್ನಿಡಲಾಗಿದೆ. ಶಿಲ್ಪವು ಸಿಂಹಲಾಂಛನದ ಪಾಣಿಪೀಠದ ಮೇಲಿರುವುದು ಆಶ್ಚರ್ಯಕರ. ಅಂದರೆ ಈ ಪೀಠ ಮೂಲತಃ ಮಹಾವೀರನಿಗೆ ಸಂಬಂಧಿಸಿರುವುದು ಗಮನಾರ್ಹ ಸಂಗತಿ. ಬಹುಶಃ ಈ ದೇವಾಲಯ ಜೈನಬಸದಿಯಾಗಿದ್ದು, ಇತ್ತೀಚೆಗೆ ವೀರಭದ್ರನನ್ನು ಪ್ರತಿಷ್ಠಾಪಿಸಿಕೊಂಡಿರಬೇಕು. ದೇವಾಲಯದ ಹೊರಭಾಗದಲ್ಲಿ ಭಗ್ನಗೊಂಡ ಸೂರ್ಯ ಶಿಲ್ಪವಿದೆ. ಈ ಊರಿನ ಆಂಜನೇಯ ಗುಡಿ ಎದುರು ಮರದ ಕೆಳಗೆ ವೀರಗಲ್ಲು, ಆಂಜನೇಯ ಮತ್ತಿತರ ಶಿಲ್ಪಾವಶೇಷಗಳಿವೆ.
೩೬
	ಊರು
	ಬಿ.ಅರಳೀಕಟ್ಟಿ

	ಸ್ಥಳ
	ಹಳೆ ಊರಿನ ಕೆರೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇಲ್ಲಿ ಹಳೆಯ ದೇವಾಲಯವಿತ್ತು. ಅದನ್ನು ಕೆಡವಿ ಸಣ್ಣ ಗುಡಿಯನ್ನು ಇತ್ತೀಚೆಗೆ ನಿರ್ಮಿಸಿದ್ದಾರೆ. ಇಲ್ಲಿದ್ದ ಹಳೆಯ ದೇವಾಲಯದ ಶಿಲ್ಪಾವಶೇಷಗಳನ್ನು ನೆಲದಲ್ಲಿ ಹುಗಿದುರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ. ಈ ಭಾಗದಲ್ಲಿ ಜೀರ್ಣ ಸ್ಥಿತಿಯಲ್ಲಿರುವ ಹಳೆಯ ದೇವಾಲಯಗಳನ್ನು ಕೆಡವಿ, ಅದರ ವಾಸ್ತು ಮತ್ತು ಮೂರ್ತಿಶಿಲ್ಪಾವಶೇಷಗಳನ್ನು ನೆಲದಲ್ಲಿ ಹುಗಿದು, ಅದರ ಮೇಲೆ ಹೊಸ ದೇವಾಲಯವನ್ನು ನಿರ್ಮಿಸುವುದು ಸಾಮಾನ್ಯವಾಗಿದೆ.
ಗರ್ಭಗೃಹದಲ್ಲಿ ಇತ್ತೀಚಿನ ಲಿಂಗವನ್ನು ಪ್ರತಿಷ್ಠಾಪಿಸಿದ್ದಾರೆ.
೩೭
	ಊರು
	ಬುಡರಸಿಂಗಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಆಂಜನೇಯ ದೇವಾಲಯ

	ಅಭಿಮುಖ
	ದಕ್ಷಿಣ

	ಕಾಲ
	ಕ್ರಿ.ಶ. ೧೬ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಬುಡರಸಿಂಗಿ ಗ್ರಾಮದ ಆಂಜನೇಯ ದೇವಾಲಯ ಈ ಭಾಗದಲ್ಲಿ ಪ್ರಸಿದ್ಧವಾದುದು. ಗರ್ಭಗೃಹ, ಅಂತರಾಳ ಮತ್ತು ಸಭಾಮಂಟಪಗಳಿಂದ ಕೂಡಿದ ದೇವಾಲಯವಿದು. ಗರ್ಭಗೃಹದ ದ್ವಾರ ಕಮಾನಿನ ಅಲಂಕರಣದಿಂದ ಕೂಡಿದೆ. ಅಂತರಾಳದ ದ್ವಾರವನ್ನು ಕಲ್ಯಾಣ ಚಾಲುಕ್ಯರ ಶೈಲಿಯ ದ್ವಾರಗಳನ್ನು ಅನುಕರಿಸಿ ರಚಿಸಲಾಗಿದೆ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ರಚನೆಯನ್ನು ಮತ್ತು ಲಲಾಟಬಿಂಬದಲ್ಲಿ ಭಕ್ತಾಂಜನೇಯನ ಉಬ್ಬುಶಿಲ್ಪವನ್ನು ಕಾಣಬಹುದು. ಸುಮಾರು ದಶಕಗಳ ಹಿಂದೆ ಸಭಾಮಂಟಪವನ್ನು ಗಾರೆಯಲ್ಲಿ ನಿರ್ಮಿಸಿದೆ. ಮಧ್ಯದಲ್ಲಿರುವ ಭಾರಿಗಾತ್ರದ ನಾಲ್ಕು ಕಂಬಗಳು ಚಾವಣಿಯನ್ನು ಹೊತ್ತಿನಿಂತಿವೆ. ಕಲ್ಲು ಮತ್ತು ಗಾರೆಗಳಿಂದ ನಿರ್ಮಿಸಿರುವ ಕಂಬಗಳು ದುಂಡಾಗಿವೆ. ತುದಿಯಲ್ಲಿ ನೆಲ್ಲಿಕಾಯಿಯ ಅಲಂಕರಣವನ್ನು ಹೊಂದಿವೆ. ಚಾವಣಿಯಲ್ಲಿ ಮರ, ಕಬ್ಬಿಣದ ತೊಲೆ ಹಾಗೂ ಕಬ್ಬಿಣದ ಹಳಿಗಳನ್ನು ಅಳವಡಿಸಿ ಮೇಲೆ ಗಾರೆಗಚ್ಚು ಮಾಡಿದ್ದಾರೆ. ಸುತ್ತಲಿನ ಗೋಡೆಗೆ ಹೊಂದಿಕೊಂಡಂತೆ ಅಲ್ಲಲ್ಲಿ ಗೋಡೆಕಂಬಗಳನ್ನು ನಿರ್ಮಿಸಿದ್ದಾರೆ. ಸಭಾಮಂಟಪಕ್ಕೆ ದಕ್ಷಿಣ, ಪೂರ್ವ ಮತ್ತು ಪಶ್ಚಿಮ ಭಾಗದಲ್ಲಿ ದ್ವಾರಗಳಿವೆ. ಹೊರಭಿತ್ತಿಯಲ್ಲಿ ಆಂಜನೇಯನ ವಿವಿಧ ಶಿಲ್ಪಗಳನ್ನು ಅಳವಡಿಸಿದ್ದಾರೆ. ಗರ್ಭಗೃಹದ ಮೇಲೆ ಪಿರಮಿಡ್ಡಿನಾಕಾರದ ಕಲ್ಲಿನ ಶಿಖರವನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಆಂಜನೇಯ ಶಿಲ್ಪವು ಸುಮಾರು ೮ ಅಡಿ ಎತ್ತರವಿದ್ದು, ಕಪ್ಪುಶಿಲೆಯದು. ಇಡೀ ಶಿಲ್ಪಕ್ಕೆ ಕೀರ್ತಿಮುಖದಿಂದ ಕೂಡಿದ ಕಮಾನಿನ ಅಲಂಕರಣವಿದೆ. ಸಭಾಮಂಟಪದ ಗೋಡೆಯಲ್ಲಿ ನಾಗಬಂಧದ ಉಬ್ಬುಶಿಲ್ಪಗಳಿವೆ. ಹೊರಗೆ ಶಾಸನವನ್ನು ಒಳಗೊಂಡ ನಂದಿಕಂಬವನ್ನು ನಿಲ್ಲಿಸಲಾಗಿದೆ. ಸೊನ್ನಲಿಗೆಯ ಕಪಿಲಸಿದ್ಧ ಮಲ್ಲಿಕಾರ್ಜುನನಿಗೆ ಕ್ರಿ.ಶ. ೧೨೫೮ ರಲ್ಲಿ ಉಚ್ಚಂಗಿ ಗ್ರಾಮವನ್ನು ದಾನ ಮಾಡಿದ ವಿಷಯವಿದೆ (ಎಇ x x x vi :         ಪು. ೧೬೪-೬೬).
ಕಟ್ನೂರಿನ ಸರ್ವೇ ನಂಬರ್‌ ೪ ರ ಜಮೀನಿನಲ್ಲಿರುವ ಸುಮಾರು ೧೬ನೆಯ ಶತಮಾನದ ಶಾಸನವೊಂದು, ಬುಡರಸಿಂಗಿ ಹನುಮಂತದೇವರ ಹೊಲವನ್ನು ಉಲ್ಲೇಖಿಸುತ್ತದೆ (ಕಲಬುರ್ಗಿ     ಧಾ ಜಿ ಶಾ ಸೂ). ಇದರಿಂದ ಪ್ರಸ್ತುತ ದೇವಾಲಯದ ಅಸ್ತಿತ್ವವನ್ನು ಕ್ರಿ.ಶ. ೧೬ನೆಯ ಶತಮಾನದಿಂದ ಗುರುತಿಸಬಹುದು.
೩೮
	ಊರು
	ಬುಡರಸಿಂಗಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಸಿದ್ಧಾರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಆರ್.ಸಿ.ಸಿ.

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಹೊಸದಾಗಿ ನಿರ್ಮಿಸಿರುವ ದೇವಾಲಯವಿದು. ಮುಖ್ಯ ಗರ್ಭಗೃಹದಲ್ಲಿರುವ ಪಿರಾಮಿಡ್‌ ಆಕೃತಿಯ ರಚನೆಯನ್ನು ಸಿದ್ಧರಾಮೇಶ್ವರನ ಗದ್ದುಗೆ ಎಂದು ಪೂಜಿಸುತ್ತಿದ್ದಾರೆ. ಮತ್ತೊಂದು ಗರ್ಭಗೃಹದಲ್ಲಿಟ್ಟಿರುವ ಮಹಾವೀರನ ವಿಗ್ರಹ ಇತ್ತೀಚೆಗೆ ಭೂಮಿಯಲ್ಲಿ ದೊರೆತಿದ್ದು, ತುಂಬಾ ಸುಂದರವಾದ ಶಿಲ್ಪ. ಇದರ ಪೀಠದಲ್ಲಿ ಕನ್ನಡ ಶಾಸನವಿದೆ. ಶಿಲ್ಪದ ಸುತ್ತಲೂ ೨೪ ತೀರ್ಥಂಕರರ ಸೂಕ್ಷ್ಮ ಶಿಲ್ಪಗಳು, ತಲೆಯ ಮೇಲೆ ಮುಕ್ಕೊಡೆ, ಅದರ ಮೇಲೆ ಸೂಕ್ಷ್ಮ ಜಿನಬಿಂಬ ಹಾಗೂಕಿರ್ತಿಮುಖದ ಅಲಂಕರಣವುಂಟು. ಪಾದದ ಇಕ್ಕೆಲಗಳಲ್ಲಿ ಯಕ್ಷಯಕ್ಷಿಯರಿದ್ದಾರೆ. ಹೊರಭಾಗದಲ್ಲಿ ಸಿಂಹಲಾಂಛನದ ಪಾಣಿಪೀಠವಿದ್ದು, ಮಹಾವೀರನಿಗೆ ಸಂಬಂಧಿಸಿದೆ. ಮಹಾವೀರನ ಶಿಲ್ಪವನ್ನು ಊರಿಗೆ ಹೊಂದಿಕೊಂಡಂತಿರುವ ಗುಡ್ಡದಲ್ಲಿ ಬೋರಲಾಗಿ ಹುಗಿಯಲಾಗಿತ್ತು. ಇತ್ತೀಚೆಗೆ ಮಳೆಬಿದ್ದ ಸಂದರ್ಭದಲ್ಲಿ ಅದು ಬೆಳಕಿಗೆ ಬಂದಿತು. ಶಿಲ್ಪ ನಯನ ಮನೋಹರವಾಗಿದ್ದು, ಪ್ರಮಾಣಬದ್ಧವಾಗಿದೆ. ಇದೇ ಗುಡ್ಡದಲ್ಲಿ ದೊರೆತ ಗಣಪತಿಯ ಶಿಲ್ಪವನ್ನು ಸಹ ತಂದು ದೇವಾಲಯದ ಮುಂಭಾಗದಲ್ಲಿಟ್ಟಿದ್ದಾರೆ.
ಅದರಗುಂಚಿ ಗ್ರಾಮದ ಸವೇ ನಂ. ೫೭ರ ಜಮೀನಿನಲ್ಲಿರುವ ಜೈನಶಾಸನ, ಕ್ರಿ.ಶ. ೧೩ನೆಯ ಶತಮಾನಕ್ಕೆ ಸೇರುವುದು. ಶಾಸನವು ಯಾಪನೀಯ ಸಂಘದ ಕಾನೂರ ಗಣಕ್ಕೆ ಸಂಬಂಧಿಸಿದ ಉಚ್ಚಂಗಿ ಬಸದಿಯನ್ನು ಮತ್ತು ಅದರ ಹೊಲವನ್ನು ಉಲ್ಲೇಖಿಸುತ್ತದೆ. (ಕಲಬುರ್ಗಿ : ಧಾ ಜಿ ಶಾ ಸೂ). ಉಚ್ಚಂಗಿ ಎಂಬುದು ಇಂದಿನ ಬುಡರಸಿಂಗಿ ಗ್ರಾಮದ ಪ್ರಾಚೀನ ಹೆಸರು. ಈ ಊರಿನಲ್ಲಿ ಜೈನಬಸದಿ ಇದ್ದು, ಹಾಳಾಗಿದೆ. ಮೇಲೆ ಹೇಳಿದ ಜೈನಶಿಲ್ಪವು ಶಾಸನೋಕ್ತ ಉಚ್ಚಂಗಿ ಬಸದಿಗೆ ಸಂಬಂಧಿಸಿದೆ. ಇದರಿಂದ ಬುಡರಸಿಂಗಿಯು ಪ್ರಾಚೀನ ಜೈನಕೇಂದ್ರವಾಗಿರುವುದು ಸ್ಪಷ್ಟವಾಗುತ್ತದೆ.
೩೯
	ಊರು
	ಬೆಂಗೇರಿ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಹುಬ್ಬಳ್ಳಿ ನಗರ ವ್ಯಾಪ್ತಿಗೆ ಸೇರುವ ಬೆಂಗೇರಿಯು ಕಲ್ಮೇಶ್ವರ ದೇವಾಲಯವು ಗರ್ಭಗೃಹ ಮತ್ತು ಆರ್.ಸಿ.ಸಿ. ಸಭಾಮಂಟಪಗಳನ್ನು ಹೊಂದಿದೆ. ಗರ್ಭಗೃಹದ ಮೇಲೆ ನಾಗರಶೈಲಿಯ ಶಿಖರವನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಹಳೆಯ ಸಣ್ಣ ಲಿಂಗವಿದೆ. ಮುಂಭಾಗದಲ್ಲಿ ವಾಮನಮುದ್ರೆಕಲ್ಲಿದೆ. ಇಲ್ಲಿನ ಮಾರುತಿ ದೇವಾಲಯದ ಆವರಣದಲ್ಲಿ ಭಗ್ನಗೊಂಡಿರುವ ವೀರಗಲ್ಲುಗಳಿವೆ.
೪೦
	ಊರು
	ಬೆಳಗಲಿ

	ಸ್ಥಳ
	ಊರ ಹೊರಗೆ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಕಲ್ಲು ಮತ್ತು ಮಣ್ಣುಗಳಿಂದ ನಿರ್ಮಿಸಿರುವ ಕೊಠಡಿಯೇ ದೇವಾಲಯ. ಬಹುಶಃ ಇಲ್ಲಿ ಪ್ರಾಚೀನ ದೇವಾಲಯವಿದ್ದು, ಅದು ಹಾಳಾದ ನಂತರ ಈಗಿನ ಗುಡಿಯನ್ನು ಸುಮಾರು ನೂರು ವರ್ಷದ ಹಿಂದೆ ನಿರ್ಮಿಸಿರಬೇಕು. ಕೊಠಡಿಯ ದ್ವಾರವು ಗಿಡ್ಡಗಿದ್ದು, ಶಿಲಾರಚನೆಯದು.
ಒಳಭಾಗದಲ್ಲಿ ಪ್ರಾಚೀನ ಲಿಂಗದ ಬ್ರಹ್ಮಭಾಗದ ಮೇಲೆ ಇತ್ತೀಚಿನ ಲಿಂಗವನ್ನಿಟ್ಟಿದ್ದಾರೆ. ಮುಂದಿರುವ ಹೊಲದಲ್ಲಿ ಗಜಲಕ್ಷ್ಮಿಯ ಶಿಲ್ಪ ಬಿದ್ದಿದೆ. ಹೀಗಾಗಿ ಇಲ್ಲಿ ಹಳೆಯ ದೇವಾಲಯ ಇತ್ತೆಂದು ತಿಳಿಯಬಹುದು.
೪೧
	ಊರು
	ಬ್ಯಾಹಟ್ಟಿ

	ಸ್ಥಳ
	ಜಾಡಿಗೇರಿ

	ಸ್ಮಾರಕ
	ಕಲ್ಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ.೧೧-೧೨ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯವು ಜೀರ್ಣೋದ್ಧಾರಗೊಂಡಿದ್ದು, ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳನ್ನು ಹೊಂದಿದೆ. ದ್ವಾರಗಳು ರಚನೆಯಲ್ಲಿ ಸರಳವಾಗಿವೆ. ನವರಂಗದ ನಡುವಿನ ಕಂಬಗಳು ಚೌಕ ಮತ್ತು ಬಹುಮುಖ ರಚನೆಯ ಅಲಂಕರಣವನ್ನು ಹೊಂದಿವೆ. ಮುಂದಿರುವ ಪ್ರವೇಶ ಮಂಟಪ ಮಾಳಿಗೆಶೈಲಿಯಲ್ಲಿದೆ. ಗರ್ಭಗೃಹದಲ್ಲಿ ಪ್ರಾಚೀನ ಲಿಂಗ ಮತ್ತು ಇತ್ತೀಚಿನ ನಂದಿಶಿಲ್ಪಗಳಿವೆ. ಅಂತರಾಳದಲ್ಲೂ ನಂದಿಶಿಲ್ಪವನ್ನು ಕಾಣಬಹುದು. ದೇವಾಲಯದ ಬಲಪಕ್ಕದಲ್ಲಿರುವ ವಿಶಾಲವಾದ ಹಜಾರದಲ್ಲಿ ಸವೆದಿರುವ ಪ್ರಾಚೀನ ಲಿಂಗಗಳು ಮತ್ತು ನಂದಿಶಿಲ್ಪ ಕಂಡುಬರುತ್ತವೆ. ಹೊರಗೆ ಶಿಥಿಲವಾದ ನಂದಿಶಿಲ್ಪವಿದೆ.
ಈ ಊರಿನಲ್ಲಿ ಶಾಸನ ಮತ್ತು ವೀರಗಲ್ಲುಗಳು ಹೆಚ್ಚು ಸಂಖ್ಯೆಯಲ್ಲಿವೆ. ಗೋವೆ ಕದಂಬ ಪೆರ್ಮಾಡಿ ದೇವನ ಕ್ರಿ.ಶ.೧೧೬೬ರ ಶಾಸನವು ಗ್ರಾಮೇಶ್ವರ ದೇವರಿಗೆ ಬಿಟ್ಟ ಭೂದಾನವನ್ನು ಉಲ್ಲೇಖಿಸಿದೆ (ಕಲಬುರ್ಗಿ    ಧಾ ಜಿ ಶಾ ಸೂ). ಕಲ್ಯಾಣ ಚಾಲುಕ್ಯ ಕ್ರಿ. ಶ. ೧೦೩೭ ರ ಶಾಸನವೊಂದು, ಜಿನಾಲಯಕ್ಕೆ ತೆರಿಗೆ ದಾನ ಮಾಡಿದ ವಾವನರಸ ಮತ್ತು ಹನ್ನೆರಡು ಗಾವುಂಡರನ್ನು ಪ್ರಸ್ತಾಪಿಸಿದೆ (ಅದೇ). ಉಳಿದಂತೆ ಶಾಸನಗಳು ಹೊಯ್ಸಳ ಮತ್ತು ಸೇವುಣರ ಕಾಲಕ್ಕೆ ಸೇರಿದ್ದು, ಬ್ರಾಹ್ಮಣರಿಗೆ ನೀಡಿದ ದಾನಗಳನ್ನು ಕುರಿತಿವೆ. ಬಹುಶಃ ಬ್ಯಾಹಟ್ಟಿಯ ಕಲ್ಮೇಶ್ವರ ದೇವರ ಮೂಲಹೆಸರು ಗ್ರಾಮೇಶ್ವರ ಎಂದಿರಬಹುದು.
೪೨
	ಊರು
	ಭಂಡಿವಾಡ

	ಸ್ಥಳ
	ಶಾಲೆಯ ಹತ್ತಿರ

	ಸ್ಮಾರಕ
	ಕಲ್ಲಪ್ಪನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಿಸಿರುವ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿಂದ ಕೂಡಿರುವ ದೇವಾಲಯದಲ್ಲಿ ಹೊಸದಾಗಿ ಲಿಂಗವೊಂದನ್ನು ಪ್ರತಿಷ್ಠಾಪಿಸಿದ್ದಾರೆ. ಹೊರಭಾಗದಲ್ಲಿ ಹಳೆಯ ಲಿಂಗ ಮತ್ತು ಭಗ್ನ ನಂದಿಶಿಲ್ಪಗಳು ಕಂಡುಬರುತ್ತವೆ. ಈ ಶಿಲ್ಪಾಶೇಷಗಳಿಂದ ಇಲ್ಲಿ ಪ್ರಾಚೀನ ದೇವಾಲಯವಿತ್ತೆಂದು ವಿದಿತವಾಗುತ್ತದೆ.
೪೩
	ಊರು
	ಭಂಡಿವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಮಲ್ಲಿಕಾರ್ಜುನ ಗುಡಿ

	ಅಭಿಮುಖ
	ದಕ್ಷಿಣ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಉತ್ತಮ

	ಸಂರಕ್ಷಣೆ
	—


ಇತ್ತೀಚೆಗೆ ನಿರ್ಮಾಣಗೊಂಡ ದೇವಾಲಯವಿದು. ಗರ್ಭಗೃಹ ಮತ್ತು ಸಭಾಮಂಟಪಗಳಿರುವ ಕಟ್ಟಡವನ್ನು ಸಿಮೆಂಟಿನಿಂದ ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿ ಸುಮಾರು ೧.೫ ಅಡಿ ಎತ್ತರದ ವೇದಿಕೆಯ ಮೇಲೆ ಪ್ರಾಚೀನ ಲಿಂಗವನ್ನಿಡಲಾಗಿದೆ. ಹಿಂಭಾಗದ ವೇದಿಕೆಯ ಮೇಲೆ ಸಾಲಾಗಿ ಇತ್ತೀಚಿನ ಗಣಪತಿ, ಕಾಳಿ ಮತ್ತು ವೀರಭದ್ರರ ಶಿಲ್ಪಗಳಿವೆ. ಸಭಾಮಂಟಪದಲ್ಲಿರುವ ನಂದಿಶಿಲ್ಪವು ಸಹ ಇತ್ತೀಚಿನದು.
ಈ ದೇವಾಲಯದ ಹತ್ತಿರ ಕಲ್ಯಾಣ ಚಾಲುಕ್ಯರ ಕಾಲದ ಶಾಸನವೊಂದಿದ್ದು, ಅಸ್ಪಷ್ಟವೆನ್ನಲಾಗಿದೆ.
೪೪
	ಊರು
	ಮಂಟೂರು

	ಸ್ಥಳ
	ಗುಡಿ ಓಣಿ

	ಸ್ಮಾರಕ
	ವಲ್ಲಭೇಶ್ವರ

	ಅಭಿಮುಖ
	ಪಶ್ಚಿಮ

	ಕಾಲ
	ಕ್ರಿ.ಶ. ೧೧ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ದೇವಾಲಯ ಸಂಪೂರ್ಣವಾಗಿ ನವೀಕರಣಗೊಂಡಿದೆ. ಹಳೆಯ ದೇವಾಲಯದ ವಾಸ್ತು ಭಾಗವಾಗಿ ಗರ್ಭಗೃಹದ ಹೊಸ್ತಿಲನ್ನು ಕಾಣಬಹುದು. ದೇವಾಲಯವು ಗರ್ಭಗೃಹ, ಸಭಾಮಂಟಪ, ಮುಖಮಂಟಪ ಮತ್ತು ಪ್ರವೇಶ ಮಂಟಪಗಳನ್ನು ಹೊಂದಿದೆ. ಗರ್ಭಗೃಹದ ಒಳಚಾವಣಿಯಲ್ಲಿ ಗಾರೆಗುಮ್ಮಟವನ್ನು ರಚಿಸಿದ್ದಾರೆ. ಬಾಗಿಲಿಗೆ ಹಿತ್ತಾಳೆ ತಗಡಿನ ಹೊದಿಕೆಯುಂಟು. ಸಭಾಮಂಟಪದಲ್ಲಿ ಮರದ ಕಂಬಗಳಿದ್ದು, ಆರ್.ಸಿ.ಸಿ. ಚಾವಣಿ ನಿರ್ಮಿಸಲಾಗಿದೆ. ಇಲ್ಲಿನ ಗೂಡುಗಳಲ್ಲಿ ನಾಗ, ವಿಷ್ಣು, ಲಿಂಗದ ರುದ್ರಭಾಗಗಳು, ಭೈರವಿ (ಇತ್ತೀಚಿನದು) ಮೊದಲಾದ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಮುಂಭಾಗದಲ್ಲಿರುವ ಕಮಾನಿನ ಅಲಂಕರಣವಿರುವ ಪ್ರವೇಶದ್ವಾರ ಮಂಟಪವು ಒಳಭಾಗದಲ್ಲಿ ಜಗತಿಗಳನ್ನು ಹೊಂದಿದೆ.
ಗರ್ಭಗೃಹದಲ್ಲಿ ಹಳೆಯ ಲಿಂಗವಿದೆ. ಹಾಗೂ ಉತ್ಸವಮೂರ್ತಿ ಇದ್ದು, ವಿಶೇಷ ದಿನಗಳಲ್ಲಿ ಮೆರವಣಿಗೆ ಒಯ್ಯಲಾಗುವುದು. ಇವಲ್ಲದೆ ಪಲ್ಲಕ್ಕಿ, ಉಯ್ಯಾಲೆಮಣೆ, ಮರದ ಪೆಟ್ಟಿಗೆಗಳು ಮತ್ತು ನಗಾರಿ ವಸ್ತು ಅವಶೇಷಗಳು ಕಂಡುಬರುತ್ತವೆ. ಇವು ದೇವಾಲಯದಲ್ಲಿ ನಡೆಯುವ ಪೂಜೆ ಮತ್ತು ಆಚರಣೆಗಳ ಮೇಲೆ ಬೆಳಕು ಚೆಲ್ಲುತ್ತವೆ.
ಇಲ್ಲಿರುವ ಶಾಸನಗಳು ಕ್ರಿ.ಶ. ೧೧-೧೨ನೆಯ ಶತಮಾನಕ್ಕೆ ಸೇರಿವೆ. ಕಲ್ಯಾಣ ಚಾಲುಕ್ಯರ ಎರಡನೆಯ ಸೋಮೇಶ್ವರನ ಕ್ರಿ.ಶ. ೧೦೭೨ನೆಯ ಶಾಸನದಲ್ಲಿ, ಮಹಾಮಂಡಳೇಶ್ವರ ಲಕ್ಷ್ಮರಸನು ಮಂಟೂರ ರುದ್ರಶಕ್ತಿ ಪಂಡಿತನಿಗೆ ಭೂದಾನ ಮಾಡಿದನೆಂದಿದೆ. ಅಂದರೆ ಮೇಲಿನ ದೇವಾಲಯದ ಅಸ್ತಿತ್ವವನ್ನು ಕ್ರಿ.ಶ. ೧೧ನೆಯ ಶತಮಾನದಲ್ಲೇ ಗುರುತಿಸಬಹುದು. ಇಲ್ಲಿನ ಮತ್ತೊಂದು ಶಾಸನ ಜೈನಯತಿಗಳನ್ನು ಉಲ್ಲೇಖಿಸುತ್ತದೆ. ಉಳಿದ ಶಾಸನಗಳು ಅಸ್ಪಷ್ಟವಾಗಿವೆ (ಕಲಬುರ್ಗಿ : ಧಾ ಜಿ ಶಾ ಸೂ).
೪೫
	ಊರು
	ಮಲ್ಲಿಗವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಸೋಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ತ್ರಿಕೂಟ ದೇವಾಲಯವಿದು. ಪ್ರಧಾನ ಗರ್ಭಗೃಹವು ಅಂತರಾಳವನ್ನು ಹೊಂದಿದ್ದು, ಉಳಿದೆರಡು ಗರ್ಭಗೃಹಗಳು ನವರಂಗಕ್ಕೆ ಹೊಂದಿಕೊಂಡಂತಿವೆ. ಗರ್ಭಗೃಹ ಮತ್ತು ಅಂತರಾಳ ದ್ವಾರಗಳು ಸರಳ ಅಲಂಕರಣೆಯವು. ನವರಂಗದಲ್ಲಿ ದೇವಕೋಷ್ಠಗಳಿವೆ. ನಡುವಿನ ಕಂಬಗಳು ಚೌಕರಚನೆಯಾಗಿದ್ದು, ನಡುವೆ ಪಟ್ಟಿಕಾ ಅಲಂಕರಣವಿದೆ. ಬೋದಿಗೆಗಳು ಸಹ ಅಲಂಕೃತಗೊಂಡಿವೆ. ನವರಂಗದ ಪ್ರವೇಶದ್ವಾರದಲ್ಲಿ ಅರ್ಧಕಂಬಗಳ ರಚನೆಯನ್ನು ಕಾಣಬಹುದು. ಹೊರಭಾಗದಲ್ಲಿ ಅಧಿಷ್ಠಾನವನ್ನು ಮುಚ್ಚಿ ಕಲ್ಲಿನ ವೇದಿಕೆಯನ್ನು ನಿರ್ಮಿಸಿದ್ದಾರೆ. ಗೋಡೆ ಸಪಾಟಾಗಿದ್ದು, ಯಾವುದೇ ಅಲಂಕರಣವಿಲ್ಲ. ಗೋಡೆಯ ತುದಿಯಲ್ಲಿ ಕಪೋತ ಮತ್ತು ಕೈಪಿಡಿಯ ರಚನೆಗಳಿವೆ. ಗರ್ಭಗೃಹದ ಮೇಲಿರುವ ಕದಂಬನಾಗರಶೈಲಿಯ ಶಿಖರವು ಸುಖನಾಸವನ್ನು ಹೊಂದಿದೆ. ಹಾಗೂ ಶಿಖರದ ತುದಿಯಲ್ಲಿ ಕಲ್ಲಿನ ಕಳಸವಿದೆ.
ಪ್ರಧಾನ ಗರ್ಭಗೃಹದಲ್ಲಿ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಉಳಿದಂತೆ ದಕ್ಷಿಣದ ಗರ್ಭಗೃಹದಲ್ಲಿ ಲಿಂಗದ ರುದ್ರಭಾಗವಿದ್ದು, ಉತ್ತರದ ಗರ್ಭಗೃಹದಲ್ಲಿ ಯಾವುದೇ ಶಿಲ್ಪವಿಲ್ಲ. ದೇವಾಲಯ ಪ್ರವೇಶದ ಜಗತಿಯಲ್ಲಿ ಭಗ್ನಗೊಂಡ ಸಿಂಹಶಿಲ್ಪವಿದ್ದು, ಹೊಯ್ಸಳ ಲಾಂಛನ ಶಿಲ್ಪಕ್ಕೆ ಸಂಬಂಧಿಸಿದೆ. ಗಜಲಕ್ಷ್ಮಿ ಹಾಗೂ ಗೋಸಾಸದ ಶಿಲ್ಪಗಳು ಇಲ್ಲಿವೆ.
ಇಲ್ಲಿನ ಶಾಸನಗಳು ಕ್ರಿ.ಶ. ೧೨ನೆಯ ಶತಮಾನಕ್ಕೆ ಸೇರಿದ್ದು, ಪ್ರಕಟಗೊಂಡಿವೆ (ಕಇ v : ೧೦೨).

ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ೫. ಹುಬ್ಬಳ್ಳಿ (೪೬-೫೪)
೪೬
	ಊರು
	ಮಾವನೂರು

	ಸ್ಥಳ
	ಹಳ್ಳದ ಬಳಿ

	ಸ್ಮಾರಕ
	ಶಂಕರಲಿಂಗ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ಊರಿಂದ ಪೂರ್ವಕ್ಕೆ ಹಳ್ಳದಾಚೆ ಇರುವ ದೇವಾಲಯವಿದು. ಜೀರ್ಣೋದ್ಧಾರಗೊಂಡಿರುವ ದೇವಾಲಯವು ಗರ್ಭಗೃಹ ಮತ್ತು ಅಂತರಾಳಗಳನ್ನು ಹೊಂದಿದೆ. ಗರ್ಭಗೃಹ ದ್ವಾರದ ಲಲಾಟಬಿಂಬದಲ್ಲಿ ಗಜಲಕ್ಷ್ಮಿಯ ಉಬ್ಬುಶಿಲ್ಪದ ರಚನೆಯುಂಟು. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವನ್ನು ಕಾಣಬಹುದು. ದೇವಾಲಯದ ಹೊರಮೈಯನ್ನು ಮಣ್ಣಿನಿಂದ ಮುಚ್ಚಲಾಗಿದೆ. ಮುಂಭಾಗದಲ್ಲಿ ಸಿಮೆಂಟ್‌ಗೋಡೆಯನ್ನು ನಿರ್ಮಿಸಿದ್ದಾರೆ.
ಗರ್ಭಗೃಹದಲ್ಲಿರುವ ಲಿಂಗ ಒರಟುರಚನೆಯದು. ಅದರ ಸುತ್ತಲೂ ಸಿಮೆಂಟ್‌ತುಂಬಿ, ಹೊರಮೈಗೆ ಸಿರಾಮಿಕ್‌ಬಿಲ್ಲೆಗಳನ್ನು ಅಂಟಿಸಿ ಗದ್ದಿಗೆಯ ರೀತಿ ನಿರ್ಮಿಸಿದ್ದಾರೆ. ಅಂತರಾಳ ಭಾಗದಲ್ಲಿ ಭೈರವ (ಕುಳಿತ), ಭೈರವ (ನಿಂತ), ನಾಗ ಮುಂತಾದ ಶಿಲ್ಪಗಳು ಕಂಡುಬರುತ್ತವೆ. ಹೊರಭಾಗದಲ್ಲಿರುವ ನಂದಿಗೆ ಹೊಸದಾಗಿ ಕೊಠಡಿಯೊಂದನ್ನು ನಿರ್ಮಿಸಿದ್ದಾರೆ. ನಂದಿ ಬೃಹತ್‌ಗಾತ್ರದಲ್ಲಿದ್ದು, ಆಕರ್ಷಕವಾಗಿದೆ. ಮತ್ತಿತರ ಶಿಲ್ಪಾವಶೇಷಗಳು ಅಲ್ಲಲ್ಲಿ ಬಿದ್ದಿವೆ.
೪೭
	ಊರು
	ರಾಯನಾಳ

	ಸ್ಥಳ
	ಪಶು ಆಸ್ಪತ್ರೆ ಮುಂಭಾಗ

	ಸ್ಮಾರಕ
	ಈಶ್ವರ

	ಅಭಿಮುಖ
	ಉತ್ತರ

	ಕಾಲ
	ಕ್ರಿ.ಶ. ೧೧-೧೨ ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯ ಸಂಪೂರ್ಣವಾಗಿ ನಶಿಸಿಹೋಗಿದೆ. ದೇವಾಲಯಕ್ಕೆ ಸಂಬಂಧಿಸಿದ ಲಿಂಗ ಮತ್ತಿತರ ಶಿಲ್ಪಾವಶೇಷಗಳು ಮರದ ಕೆಳಗೆ ಕಂಡುಬರುತ್ತವೆ.
೪೮
	ಊರು
	ವರೂರು

	ಸ್ಥಳ
	ಊರ ಹೊರಗೆ

	ಸ್ಮಾರಕ
	ಈಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	ಮಧ್ಯಮ

	ಸಂರಕ್ಷಣೆ
	—


ಇತ್ತೀಚೆಗೆ ಕಟ್ಟಿರುವ ಒಂದೇ ಕೊಠಡಿಯುಳ್ಳ ದೇವಾಲಯವಿದು. ಕೊಠಡಿಯಲ್ಲಿ ಪ್ರಾಚೀನವೆನ್ನಬಹುದಾದ ಲಿಂಗವಿದೆ. ಹೊರಭಾಗದಲ್ಲಿ ಹಳೆಯ ದೇವಾಲಯಕ್ಕೆ ಸಂಬಂಧಿಸಿದ ನಂದಿ ಮತ್ತಿತರ ಭಗ್ನ ಶಿಲ್ಪಾವಶೇಷಗಳು ಕಂಡುಬರುತ್ತವೆ. ಇದರಿಂದ ಇಲ್ಲಿ ಹಳೆಯ ದೇವಾಲಯವಿದ್ದು, ಅದು ನಶಿಸಿ ಹೋಗಿರುವ ಬಗ್ಗೆ ಸ್ಪಷ್ಟ ಸೂಚನೆಗಳು ದೊರೆಯುತ್ತವೆ.
೪೯
	ಊರು
	ವರೂರು

	ಸ್ಥಳ
	ಊರ ನಡುವೆ

	ಸ್ಮಾರಕ
	ಸಿದ್ಧರಾಮೇಶ್ವರ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	ಕನಿಷ್ಠ

	ಸಂರಕ್ಷಣೆ
	—


ದೇವಾಲಯವು ಭಗ್ನ ಸ್ಥಿತಿಯಲ್ಲಿದ್ದು, ಗಿಡಗಂಟಿಗಳಿಂದ ಆವೃತ್ತವಾಗಿದೆ. ಗರ್ಭಗೃಹ, ಅಂತರಾಳ ಮತ್ತು ನವರಂಗಗಳಿವೆ. ದ್ವಾರಗಳು ರಚನೆಯಲ್ಲಿ ಸರಳವಾಗಿವೆ. ನವರಂಗದ ಕಂಬಗಳು ಚೌಕ ಮತ್ತು ಅಷ್ಠಮುಖದ ರಚನೆಯವು. ಗೋಡೆಯಲ್ಲಿ ದೇವಕೋಷ್ಠಗಳಿವೆ. ದೇವಾಲಯದ ಹೊರ ಮತ್ತು ಮೇಲ್ಭಾಗದಲ್ಲಿ ಮಣ್ಣನ್ನು ತುಂಬಲಾಗಿದೆ.
ಗರ್ಭಗೃಹದಲ್ಲಿ ಅರ್ಧಅಡಿ ಎತ್ತರದ ಪೀಠವಿದ್ದು, ಅದರ ಮೇಲೆ ಪಿರಮಿಡ್ಡಿನಾಕಾರದ ರಚನೆಯುಂಟು. ಬಹುಶಃ ಇದು ಗುರುಗಳೊಬ್ಬರ ಗದ್ದಿಗೆ ಇರಬಹುದು? ನವರಂಗದ ದೇವಕೋಷ್ಠದಲ್ಲಿ ಗಣಪತಿಯ ಶಿಲ್ಪವಿದೆ. ಇನ್ನೊಂದರಲ್ಲಿರುವ ದೇವಿಯ ರುಂಡಶಿಲ್ಪವಿದ್ದು, ಬಾಯಲ್ಲಿ ಕೋರೆಹಲ್ಲುಗಳನ್ನು ಹೊಂದಿದೆ. ಉಳಿದಂತೆ ಯಾವುದೇ ಶಿಲ್ಪಾವಶೇಷಗಳು ಕಂಡುಬರುವುದಿಲ್ಲ.
೫೦
	ಊರು
	ಶಿರಗುಪ್ಪಿ

	ಸ್ಥಳ
	ನಲುಡಿಹನುಮಪ್ಪ ಗುಡಿ

	ಸ್ಮಾರಕ
	ಅರಳಿಕಟ್ಟೆ

	ಅಭಿಮುಖ
	ಪೂರ್ವ

	ಕಾಲ
	ಕ್ರಿ.ಶ. ೧೧-೧೨ ನೆಯ ಶತಮಾನ

	ಶೈಲಿ
	ಕಲ್ಯಾಣ ಚಾಲುಕ್ಯ

	ಸ್ಥಿತಿ
	—

	ಸಂರಕ್ಷಣೆ
	—


ಊರಿನ ನಡುವೆ ಇರುವ ನಲುಡಿಹನುಮಪ್ಪ ದೇವಾಲಯದ ಮುಂಭಾಗದಲ್ಲಿರುವ ಅರಳಿಕಟ್ಟೆಯಲ್ಲಿ ಪ್ರಾಚೀನ ಶಿಲ್ಪಾವಶೇಷಗಳನ್ನು ಇಡಲಾಗಿದೆ. ಸುಮಾರು ೧೧-೧೨ನೆಯ ಶತಮಾನಕ್ಕೆ ಸೇರುವ ಈ ಶಿಲ್ಪಾವಶೇಷಗಳು ಕಲ್ಯಾಣ ಚಾಲುಕ್ಯ ಶೈಲಿಯಲ್ಲಿದ್ದು, ಶಿವಾಲಯವೊಂದಕ್ಕೆ ಸಂಬಂಧಿಸಿವೆ. ಈ ಶಿಲ್ಪಾವಶೇಷಗಳಲ್ಲಿ ಭೈರವಶಿಲ್ಪ, ಲಿಂಗಗಳು, ಯೋನಿಪೀಠ, ನಂದಿ, ನಾಗ ಮತ್ತು ಶಾಸನದ ತುಂಡು ಪ್ರಮುಖವಾಗಿವೆ. ಇವುಗಳಲ್ಲಿ ಪಾಣಿಪೀಠದ ಮೇಲಿರುವ ಭೈರವನ ಶಿಲ್ಪ ಮನಮೋಹಕವಾದುದು. ಸುಮಾರು ೩.೫ ಅಡಿ ಎತ್ತರದ ಈ ಶಿಲ್ಪವು ಕೈಗಳಲ್ಲಿ ಕೊಡಲಿ, ತ್ರಿಶೂಲ, ಖಡ್ಗ, ಬಾಣ, ಡಮರು, ಪಾಶಾಂಕುಶ ಮತ್ತು ಬಟ್ಟಲುಗಳನ್ನು ಹಿಡಿದು ತ್ರಿಭಂಗಿಯಲ್ಲಿ ನಿಂತಿದೆ. ಶಿಲ್ಪದ ಒಂದು ಕೈ ಭಗ್ನಗೊಂಡಿದೆ. ಇಕ್ಕೆಲಗಳಲ್ಲಿ ನಾಗರಾಜ, ಭೂತಪ್ರೇತಗಳು, ನಾಯಿ ಮತ್ತು ರುಂಡಶಿಲ್ಪಗಳನ್ನು ಬಿಡಿಸಲಾಗಿದೆ. ಪೀಠದಲ್ಲಿ ನಂದಿ, ಶವ ಮತ್ತು ಪ್ರೇತಗಳ ಸೂಕ್ಷ್ಮ ಕೆತ್ತನೆಯನ್ನು ಕಾಣಬಹುದು. ನಗ್ನ ಮೂರ್ತಿಯು ಕೆದರಿದ ಜಟೆಯೊಂದಿಗೆ ರುಂಡಮಾಲೆಯಿಂದ ಕೂಡಿದ ಉಪವೀತ, ಕಂಠಾಭರಣ, ನಡುಪಟ್ಟಿ, ಬಳೆ, ಕಡಗ, ತೋಳ್ಬಂದಿ ಮೊದಲಾದ ಆಭರಣಗಳಿಂದ ಅಲಂಕೃತಗೊಂಡು, ಹೊಯ್ಸಳರ ಮದನಿಕೆಯರನ್ನು ಮೀರಿನಿಲ್ಲುವ ಅಪೂರ್ವ ಶಿಲ್ಪವಿದು. ಅಂಗಾಂಗ ಪ್ರಮಾಣ ಬದ್ಧತೆಯನ್ನು ಸಾಧಿಸಲಾಗಿದೆ. ಬಹುಶಃ ಭೈರವನು ಇಲ್ಲಿ ಪ್ರಧಾನವಾಗಿ ಪೂಜೆಗೊಳ್ಳುತ್ತಿದ್ದನೆಂದು ಗ್ರಹಿಸಬಹುದು.
೫೧
	ಊರು
	ಶೆರವಾಡ

	ಸ್ಥಳ
	ಊರ ನಡುವೆ

	ಸ್ಮಾರಕ
	ಮೈಲಾರಲಿಂಗಪ್ಪನ ಗುಡಿ

	ಅಭಿಮುಖ
	ಪೂರ್ವ

	ಕಾಲ
	ಆಧುನಿಕ

	ಶೈಲಿ
	ಸ್ಥಳೀಯ

	ಸ್ಥಿತಿ
	—

	ಸಂರಕ್ಷಣೆ
	—


ದೇವಾಲಯ ಇತ್ತೀಚಿನದು. ಈ ದೇವಾಲಯದ ಹೊರಭಾಗದಲ್ಲಿರುವ ಚತುರ್ಮುಖ ಶಿಲ್ಪ ಗಮನಾರ್ಹವಾಗಿದೆ. ಸ್ಥಳೀಯರು ಗ್ವಾಲಕವ್ವ ಎಂದು ಕರೆಯುತ್ತಾರೆ. ಜಟಾಮುಕುಟವಿರುವ ಶಿಲ್ಪದ ಕಿವಿಯಲ್ಲಿ ದೊಡ್ಡ ಆಭರಣವನ್ನು ಬಿಡಿಸಿದೆ. ದಪ್ಪನಾದ ಕಲ್ಲಿನ ತುದಿಭಾಗದಲ್ಲಿ ಸುಮಾರು ೧.೫ ಅಡಿ ಎತ್ತರದಲ್ಲಿ ಬಿಡಿಸಿರುವ ಈ ಶಿಲ್ಪ ಪ್ರಾಚೀನವಾದುದು. ಈ ಶಿಲ್ಪ ಮೊದಲಿನಿಂದಲೂ ಇಲ್ಲೆ ಇರುವುದಾಗಿ ಸ್ಥಳೀಯರು ತಿಳಿಸುತ್ತಾರೆ. ವಾಸ್ತವವಾಗಿ ಇದು ಚತುರ್ಮುಖ ಶಿವನ ಶಿಲ್ಪವಾಗಿದ್ದು, ಹಣೆಭಾಗದಲ್ಲಿ ಕಣ್ಣನ್ನು ಬಿಡಿಸಿದೆ. ಹೀಗಾಗಿ ಇಲ್ಲಿ ಪ್ರಾಚೀನ ದೇವಾಲಯವಿದ್ದ ಸೂಚನೆಗಳು ದೊರೆಯುತ್ತವೆ. ದೇವಾಲಯ ಒಳಭಾಗದಲ್ಲಿ ಇತ್ತೀಚಿನ ಸಣ್ಣ ಶಿಲ್ಪಗಳಿವೆ. ಹೊರಗೆ ಮುಂಭಾಗದಲ್ಲಿ ಶಿಬಾರವನ್ನು ನಿರ್ಮಿಸಿದ್ದಾರೆ.

ಇತ್ತೀಚೆಗೆ ನವೀಕರಣಗೊಂಡ ದೇವಾಲಯವಿದು. ಗರ್ಭಗೃಹ, ಅಂತರಾಳ, ನವರಂಗ ಮತ್ತು ಪ್ರವೇಶ ಮಂಟಪಗಳಿಂದ ಕೂಡಿದ ದೇವಾಲಯವು ಮುಂಭಾಗದಲ್ಲಿ ಮಹಾದ್ವಾರ ಮಂಟಪವನ್ನು ಹೊಂದಿದೆ. ಗರ್ಭಗೃಹದ್ವಾರವು ಕಮಾನಿನಾಕಾರದಲ್ಲಿದ್ದು, ಬಾಗಿಲು ರಹಿತವಾಗಿದೆ. ಅಂತರಾಳದ ದ್ವಾರದಲ್ಲಿ ಮರದ ಬಾಗಿಲುವಾಡಗಳನ್ನು ಅಳವಡಿಸಿ, ತಗಡನ್ನು ಹೊದಿಸಲಾಗಿದೆ. ನವರಂಗವು ಮಾಳಿಗೆರಚನೆಯಾಗಿದ್ದು, ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಲಾಗಿದೆ. ಕಂಬಗಳನ್ನು ಸೂಕ್ಷ್ಮ ಕೆತ್ತನೆಗಳಿಂದ ಅಲಂಕರಿಸಲಾಗಿದೆ. ಗರ್ಭಗೃಹದ ಮೇಲೆ ಪಿರಮಿಡ್ಡಿನಾಕೃತಿಯ ಶಿಖರವಿದ್ದು, ಕಳಸವನ್ನು ಅಳವಡಿಸಿದ್ದಾರೆ.
ದೇವಾಲಯದಲ್ಲಿ ಪ್ರಾಚೀನ ಲಿಂಗವಿದ್ದು, ಪೂಜೆಗೊಳ್ಳುತ್ತಿದೆ. ಹೊರಭಾಗದಲ್ಲಿ ಭಗ್ನಗೊಂಡಿರುವ ನಂದಿ, ಕಾರ್ತಿಕೇಯ, ಉಮಾಮಹೇಶ್ವರ ಮತ್ತು ನಾಗಶಿಲ್ಪಗಳು ಕಂಡುಬರುತ್ತವೆ. ಈ ಶಿಲ್ಪಾವಶೇಷಗಳಿಂದ ಇಲ್ಲಿ ಪ್ರಾಚೀನ ಶಿವಾಲಯವಿದ್ದು, ಅದು ನಶಿಸಿದ ನಂತರ ಈಗಿನ ದೇವಾಲಯವನ್ನು ನಿರ್ಮಿಸಿರುವುದು ಸ್ಪಷ್ಟವಾಗುತ್ತದೆ.
ಇಲ್ಲಿನ ಶಾಸನಗಳು ರಾಷ್ಟ್ರಕೂಟರ ಮತ್ತು ವಿಜಯನಗರ ಕಾಲಕ್ಕೆ ಸೇರಿವೆ. ದಾನಗಳನ್ನು ಉಲ್ಲೇಖಿಸುತ್ತವೆ (ಕಲಬುರ್ಗಿ : ಧಾ ಜಿ ಶಾ ಸೂ).

	ಸ್ಥಳ
	ಅಸಾರಗಲ್ಲಿ

	ಸ್ಮಾರಕ
	ಅನಂತನಾಥ ಬಸದಿ

	ಅಭಿಮುಖ

	ಕಾಲ
	ಆಧುನಿಕ

	ಶೈಲಿ

ಹಳೆಯ ಬಸದಿಯನ್ನು ತೆಗೆದು ಹೊಸದಾಗಿ ನಿರ್ಮಿಸಲಾಗಿದೆ. ಗರ್ಭಗೃಹ ಮತ್ತು ವಿಶಾಲವಾದ ಆರ್.ಸಿ.ಸಿ. ಸಭಾಮಂಟಪಗಳನ್ನು ಒಳಗೊಂಡಿರುವ ಬಸದಿಯು ನಗರದ ಪ್ರಮುಖ ಸ್ಮಾರಕ. ಗರ್ಭಗೃಹದ ದ್ವಾರವನ್ನು ಸಂಪೂರ್ಣವಾಗಿ ಮರದಿಂದ ರಚಿಸಿದ್ದು, ಕಲ್ಯಾಣ ಚಾಲುಕ್ಯರ ಶೈಲಿಯನ್ನು ಅನುಕರಿಸಿರುವುದು ಗಮನಾರ್ಹ. ಬಾಗಿಲುವಾಡಗಳಲ್ಲಿ ಅರ್ಧಕಂಬಗಳ ಅಲಂಕರಣವಿದ್ದು ಲಲಾಟಬಿಂಬದಲ್ಲಿದ್ದ ಜಿನಮೂರ್ತಿಯ ಉಬ್ಬುಶಿಲ್ಪವನ್ನು ಕಾಣಬಹುದು. ಹೊರಭಾಗದಲ್ಲಿ ಮಾನಸ್ತಂಭವಿದ್ದು, ಜಿನನ ಉಬ್ಬುಶಿಲ್ಪವಿದೆ.
ಬಸದಿಯಲ್ಲಿ ಸು. ೧೨ನೆಯ ಶತಮಾನಕ್ಕೆ ಸೇರುವ ವಿಗ್ರಹಗಳಿವೆ. ಗರ್ಭಗೃಹದಲ್ಲಿ ಅನಂತನಾಥ ಶಿಲ್ಪವಿದ್ದು, ಸುಮಾರು ೧೦ ಅಡಿ ಎತ್ತರವಿದೆ. ಸಭಾಮಂಟಪದ ಗೂಡಿನಲ್ಲಿ ಶಾಸನೋಕ್ತ ಬ್ರಹ್ಮದೇವರ ಶಿಲ್ಪವನ್ನು ಕಾಣಬಹುದು. ಮತ್ತೊಂದು ಗೂಡಿನಲ್ಲಿ ಕೂಷ್ಮಾಂಡಿನಿ ದೇವಿಯ ಶಿಲ್ಪವನ್ನಿಡಲಾಗಿದೆ.
ಇಲ್ಲಿನ ಬ್ರಹ್ಮದೇವರ ಪಾದಪೀಠ ಶಾಸನವು ಸುಮಾರು ೧೨ ನೆಯ ಶತಮಾನಕ್ಕೆ ಸೇರಿದ್ದು, ಬ್ರಹ್ಮೇಶ್ವರ ಪ್ರತಿಮೆಯ ದಾನವನ್ನು ಉಲ್ಲೇಖಿಸುತ್ತದೆ. ಮತ್ತೊಂದು ಜೈನವಿಗ್ರಹದ ಪಾದಪೀಠಶಾಸನವು ಸಹ ಇದೇ ಕಾಲಕ್ಕೆ ಸೇರಿದ್ದು, ಯಾಪನೀಯ ಸಂಘದ ಕಾಡೂರ ಗಣವನ್ನು ಪ್ರಸ್ತಾಪಿಸಿದೆ. ಬಸದಿಯ ಜಾಗಟೆ ಮೇಲಿರುವ ಕ್ರಿ. ಶ. ೧೮೬೩ ರ ಶಾಸನದಲ್ಲಿ, ಅನಂತನಾಥ ಬಸದಿಯ ೧೧೦೦ ವರ್ಷಗಳ ಹಿಂದಿನ ಜಾಗಟೆಯನ್ನು ಮುರಿದು ಹೊಸದಾಗಿ ಮಾಡಿಸಿದ ಬಗ್ಗೆ ಉಲ್ಲೇಖವಿದೆ. ಹುಬ್ಬಳ್ಳಿಯ ಶಾಸನವೊಂದು, ಈಗ ಮುಂಬಯಿಯ ಪ್ರಿನ್ಸ್‌ ಆಫ್‌ ವೇಲ್ಸ್‌ ವಸ್ತು ಸಂಗ್ರಹಾಲಯದಲ್ಲಿದೆ. ಇದು ಎಲೆಯ ಪೂರ್ವಳ್ಳಿಯ ೨೦೦ ಮಹಾಜನರನ್ನು ಉಲ್ಲೇಖಿಸುತ್ತದೆ. ಎಲೆಯ ಪೂರ್ವಳ್ಳಿಯು ಅಗ್ರಹಾರವಾಗಿದ್ದು, ಹುಬ್ಬಳ್ಳಿಯ ಸ್ಥಳನಾಮದ ಮೇಲೆ ಬೆಳಕು ಚೆಲ್ಲುತ್ತದೆ. ಅಂದರೆ ಪ್ರಾಚೀನ ಎಲೆಯ ಪೂರ್ವಳ್ಳಿಯು ಇಂದು ಹುಬ್ಬಳ್ಳಿ ಎಂದು ಕರೆಸಿಕೊಳ್ಳುತ್ತಿದೆ.

ಈಗ್ಗೆ ಕೆಲವು ದಶಕಗಳ ಹಿಂದೆ ನಿರ್ಮಾಣಗೊಂಡ ದೇವಾಲಯವಿದು. ದಿಂಡುಗಲ್ಲನ್ನು ಬಳಸಿ ನಿರ್ಮಿಸಿರುವ ದೇವಾಲಯವು ಗರ್ಭಗೃಹ ಮತ್ತು ಸಭಾಮಂಟಪಗಳನ್ನು ಒಳಗೊಂಡಿದೆ. ಗರ್ಭಗೃಹದ ಒಳಚಾವಣಿಯನ್ನು, ಶಿಸ್ತಾದ ಮರದ ಹಲಗೆಗಳನ್ನು ತ್ರಿಕೋನಾಕಾರವಾಗಿ ಅಳವಡಿಸಿ ಗುಮ್ಮಟಾಕಾರದಲ್ಲಿ ನಿರ್ಮಿಸಿದ್ದಾರೆ. ಭುವನೇಶ್ವರಿಯಲ್ಲಿ ಕಮಲವನ್ನು ಬಿಡಿಸಿದ್ದಾರೆ. ಇನ್ನು ಸಭಾಮಂಟಪವನ್ನು ಮಾಳಿಗೆಶೈಲಿಯಲ್ಲಿ ಕಲ್ಲಿನ ಹಲಗೆ, ಮರದ ಜಂತಿ, ತೊಲೆ ಮತ್ತು ಕಂಬಗಳನ್ನು ಬಳಸಿ ಕಟ್ಟಲಾಗಿದೆ. ಹೊರಭಾಗದಲ್ಲಿ ಹಳೆಯ ದೇವಾಲಯದ ವಾಸ್ತು ಅವಶೇಷಗಳು ಕಂಡುಬರುತ್ತವೆ.
ದೇವಾಲಯದಲ್ಲಿರುವ ಲಿಂಗ ಸುಮಾರು ೧೧-೧೨ ಶತಮಾನದ ರಚನೆ ಎನ್ನಬಹುದು. ಸಭಾಮಂಟಪದಲ್ಲಿ ನಾಗ, ಬ್ರಹ್ಮ ಮತ್ತು ಲಿಂಗಗಳ ರುದ್ರಭಾಗಗಳು ಕಂಡುಬರುತ್ತವೆ. ಇತ್ತೀಚಿನ ನಂದಿಶಿಲ್ಪವೂ ಇದೆ. ವೀಣಾಶಿವನಿರುವ ಸಪ್ತಮಾತೃಕೆಯರ ಶಿಲ್ಪಫಲಕ ಹೊರಭಾಗದಲ್ಲಿ ಬಿದ್ದಿದೆ. ದೇವಾಲಯದ ಹಿಂಭಾಗದಲ್ಲಿ ನಂದಿಶಿಲ್ಪಗಳಿವೆ. ಊರಿನ ಆಂಜನೇಯ ದೇವಾಲಯದ ಹಿಂಭಾಗದಲ್ಲೂ ನಂದಿಶಿಲ್ಪಗಳಿವೆ. ಈ ಊರಿನ ಆಂಜನೇಯ ದೇವಾಲಯದ ಹಿಂಭಾಗದಲ್ಲಿ ಭಗ್ನಗೊಂಡಿರುವ ವೀರಗಲ್ಲು ಮತ್ತು ಜಿನಮೂರ್ತಿಯ ಶಿಲ್ಪವನ್ನು ಕಾಣುತ್ತೇವೆ. ಜಿನಮೂರ್ತಿಯು ಸುಮಾರು ಮೂರು ಅಡಿ ಎತ್ತರವಿದ್ದು, ಮುಖಭಾಗ ಸವೆದಿದೆ. ವೀರಭದ್ರ ದೇವಾಲಯದ ಎಡಭಾಗದಲ್ಲಿ ಭೈರವಿಶಿಲ್ಪವಿರುವ ಕಲ್ಲನ್ನು ನಿಲ್ಲಿಸಲಾಗಿದೆ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಅನುಬಂಧ: ೧. ಪದಕೋಶ
ಅಂತರಾಳ : ಗರ್ಭಗೃಹದ ಮುಂದಿನ ಭಾಗ. ಗರ್ಭಗೃಹ ಮತ್ತು ನವರಂಗದ ನಡುವಿನ ಕೋಣೆ. ಸಾಮಾನ್ಯವಾಗಿ ಇಲ್ಲಿ ನಂದಿಶಿಲ್ಪಗಳನ್ನು ಇರಿಸಿರುತ್ತಾರೆ.
ಅಧಿಷ್ಠಾನ : ದೇವಾಲಯದ ಪ್ರಧಾನ ಭಾಗ. ಇದು ಗುಡಿಯ ತಳಪಾಯ. ಸಾಮಾನ್ಯವಾಗಿ ಇದು ಜಗತಿ, ಉಪಾನ, ಕುಮುದ, ಕಂಠ ಭಾಗಗಳನ್ನು ಒಳಗೊಂಡಿರುತ್ತದೆ. ಕೆಲವು ಸಂಕೀರ್ಣವಾದ ಅಧಿಷ್ಠಾನಗಳಲ್ಲಿ ಕರ್ಣ, ಪ್ರತಿಭದ್ರ, ಭದ್ರಬಾಗಗಳು ಇರುತ್ತವೆ.
ಅರ್ಧಮಂಟಪ : ದ್ವಾರವಿಲ್ಲದ ಅಂತರಾಳ ಭಾಗವನ್ನು ಅರ್ಧಮಂಟಪವೆಂದು ಕರೆಯಲಾಗಿದೆ.
ಏಕತಲ ದೇವಾಲಯ : ಪ್ರಸ್ತರದ ಮೇಲೆ ಕೂಟ, ಶಾಲ, ಶಿಖರ ಮತ್ತು ಕಲಶಗಳನ್ನು ಹೊಂದಿರುವ ದೇವಾಲಯ.
ಕಂಬ : ಇದು ಉದ್ದನೆಯ ಕಲ್ಲಿನ ದಿಂಡು. ಇದು ದೇವಾಲಯದ ಚಾವಣಿಯನ್ನು ಮತ್ತು ಅಡ್ಡತೊಲೆಗಳನ್ನು ಹೊರುತ್ತದೆ. ಚೌಕ, ವೃತ್ತ, ಅಷ್ಟಕೋನಾಕೃತಿ ಮತ್ತು ನಕ್ಷತ್ರಾಕಾರಗಳಲ್ಲಿ ಇರುತ್ತದೆ.
ಕದಂಬನಾಗರ ಶಿಖರ : ಪಿರಮಿಡ್ಡಿನ ಆಕಾರದಂತೆ ಇರುವ ತಲಗಳ ಸಮೂಹದಿಂದ ಕೂಡಿದ ಶಿಖರ.
ಕಕ್ಷಾಸನ : ರಂಗಮಂಟಪದ ಭಾಗದಲ್ಲಿ ಸುತ್ತಲೂ ಇರುವ ಕಲ್ಲಿನ ಕಟ್ಟೆ, ಒರಗಿ ಕುಳಿತುಕೊಳ್ಳಬಹುದು.
ಕಲಶ : ಶಿಖರದ ಮೇಲಿನ ಕೋನಾಕೃತಿಯ ಭಾಗ. ಇದು ಕಲ್ಲು ಅಥವಾ ಲೋಹದಿಂದ ಮಾಡಲ್ಪಟ್ಟಿರುತ್ತದೆ. ದೇವಾಲಯದ ತುತ್ತ ತುದಿಯ ಭಾಗ.
ಗರ್ಭಗೃಹ : ಗರ್ಭಗೃಹ ದೇವಾಲಯದ ಪ್ರಮುಖ ಭಾಗ. ಇದು ಕೋಣೆಯ ರಚನೆಯಾಗಿರುತ್ತದೆ. ಇಲ್ಲಿ ದೇವರ ವಿಗ್ರಹವನ್ನು ಪ್ರತಿಷ್ಠಾಪಿಸಿ ಪೂಜಿಸಲಾಗುವುದು.
ಗೋಡೆಗಂಬ : ಇವುಗಳು ಬಿಡಿಗಂಬಗಳಾಗಿದ್ದು, ಅರ್ಧಭಾಗವು ಭಿತ್ತಿಯಲ್ಲಿ ಮುಚ್ಚಿಕೊಂಡಿರುತ್ತವೆ. ಸಾಮಾನ್ಯವಾಗಿ ನವರಂಗದಲ್ಲಿರುತ್ತವೆ. ಹಾಗೂ ಚಾವಣಿಯನ್ನು ಆಧರಿಸುತ್ತವೆ.
ತಲ : ಕೂಟ, ಶಾಲ ಮತ್ತು ಪಂಜರಗಳನ್ನು ಒಳಗೊಂಡ ಪ್ರಸ್ತರ (ಛತ್ತಿನ) ಭಾಗ.
ದೇವಕೋಷ್ಠ : ಪರಿವಾರ ದೇವತೆಗಳಿಗಾಗಿ ನಿರ್ಮಿಸಿರುವ ಪ್ರತ್ಯೇಕ ಗೂಡುಗಳು. ಇದು ಭಿತ್ತಿಯ ಒಳ ಮತ್ತು ಹೊರ ಭಾಗದಲ್ಲಿರುತ್ತದೆ. ಇದು ಚೌಕಾಕಾರವಾಗಿ ಇರುತ್ತದೆ. ಕೆಲವೆಡೆ ಮೂರ್ತಿಶಿಲ್ಪಕ್ಕನುಗುಣವಾಗಿ ಆಯಾತಾಕಾರದಲ್ಲಿಯೂ ರಚಿಸುತ್ತಾರೆ.
ದ್ರಾವಿಡ ಶಿಖರ : ದಕ್ಷಿಣ ಭಾರತದಲ್ಲಿ ಕಂಡುಬರುವ ಶಿಖರದ ಶೈಲಿ. ಇದು ಸಾಮಾನ್ಯವಾಗಿ ಗೋಲಾಕಾರ ಅಥವಾ ಷಷ್ಠಾಸ್ರ ಅಥವಾ ಅಷ್ಠಾಸ್ರ ವಿಭಜನೆ ಹೊಂದಿರುತ್ತದೆ.
ನವರಂಗ : ಅಂತರಾಳ ಮಂಟಪದ ನಂತರದ ಭಾಗವಾಗಿದೆ. ಒಂಬತ್ತು ಸಮ ಅಂಕಣಗಳನ್ನು ಹೊಂದಿರುತ್ತವೆ. ಸಾಮಾನ್ಯವಾಗಿ ನಾಲ್ಕು ಬಿಡಿಕಂಬಗಳನ್ನು ಹೊಂದಿದ್ದು, ಹನ್ನೆರಡು ಗೋಡೆಗಂಬಗಳನ್ನು ಹೊಂದಿರುತ್ತದೆ.
ನಾಗರ ಶಿಖರ : ಇದು ನರ್ಮದಾ ನದಿಯ ಮೇಲಿನ ಪ್ರದೇಶಗಳಲ್ಲಿ ಕಂಡುಬರುವ ಚೌಕಾಕಾರದ ಶಿಖರ ಭಾಗ. ಕೆಲವೊಮ್ಮೆ ನೀಳವಾಗಿಯೂ ಇರುತ್ತದೆ.
ಪ್ರವೇಶ ಮಂಟಪ : ಇದು ದೇವಾಲಯದ ಪ್ರವೇಶದಲ್ಲಿರುತ್ತದೆ. ನಾಲ್ಕು ಅಥವಾ ಆರು ಕಂಬಗಳು ಇದ್ದು, ಚಾವಣಿಯನ್ನು ಆಧರಿಸಿರುತ್ತದೆ.
ಪ್ರಸ್ತರ : ಭಿತ್ತಿ ಮತ್ತು ತಳಗಳ ನಡುವಿನ ಭಾಗ.
ಭಿತ್ತಿ : ಅಧಿಷ್ಠಾನದ ಮೇಲೆ ಬರುವ ಭಾಗವೇ ಭಿತ್ತಿ ಅಥವಾ ಗೋಡೆ. ಇದನ್ನು ಕಲ್ಲು ಅಥವಾ ಇಟ್ಟಿಗೆಯನ್ನು ಬಳಸಿ ಕಟ್ಟಲಾಗುತ್ತದೆ.
ಭುವನೇಶ್ವರಿ : ನವರಂಗದ ನಾಲ್ಕು ಕಂಬಗಳ ನಡುವಿನ ಒಳಛತ್ತಿನಲ್ಲಿರುತ್ತದೆ. ತಾವರೆ ಅಥವಾ ಹೂವಿನ ಅಥವಾ ಅಲಂಕರಣವಿರುವ ಭಾಗ. ಕೆಲವು ದೊಡ್ಡ ದೇವಾಲಯಗಳಲ್ಲಿ ನವರಂಗದ ಒಂಬತ್ತು ಅಂಕಣಗಳ ಒಳಛತ್ತಿನಲ್ಲಿ ವಿವಿಧ ಅಲಂಕರಣಗಳನ್ನು ಹೊಂದಿರುತ್ತವೆ. ನವಗ್ರಹಗಳ ಉಬ್ಬುಶಿಲ್ಪ, ಅಷ್ಟದಿಕ್ಪಾಲಕರ ಉಬ್ಬುಶಿಲ್ಪಗಳನ್ನು ಬಿಡಿಸಲಾಗಿರುತ್ತದೆ.
ವೇಸರ ಶಿಖರ : ಇದು ದ್ರಾವಿಡ ಮತ್ತು ನಾಗರ ಶೈಲಿಗಳ ಸಂಗಮ. ಈ ತೆರನಾದ ಶಿಖರಗಳನ್ನು ಕಲ್ಯಾಣ ಚಾಲುಕ್ಯ ಮತ್ತು ಹೊಯ್ಸಳ ದೇವಾಲಯಗಳಲ್ಲಿ ಕಾಣಬಹುದಾಗಿದೆ.
ಶಿಖರ : ಇದು ಪ್ರಸ್ತರದ ಮೇಲಿನ ದುಂಡನೆಯ ಭಾಗ. ಇದು ದೇವಾಲಯದ ಮುಖ್ಯ ಅಂಗ.
ಕರ್ನಾಟಕ ದೇವಾಲಯ ಕೋಶ – ಧಾರವಾಡ ಜಿಲ್ಲೆ: ಸಂಕ್ಷೇಪಗಳು
ಇ ಅ : ಇಂಡಿಯನ್ ಆಂಟಿಕ್ವೇರಿ ವರದಿಗಳು
ಕ ಇ : ಕರ್ನಾಟಕ ಇನ್‌ಸ್ಕ್ರಿಪ್ಶನ್ಸ್‌ ಸಂಪುಟಗಳು
ಕ ಕು : ಕದಂಬ ಕುಲ
ಕ ಭಾ : ಕರ್ನಾಟಕ ಭಾರತಿ
ಧಾ ಜಿ ಗ್ಯಾ : ಧಾರವಾಡ ಜಿಲ್ಲಾ ಗ್ಯಾಸೆಟಿಯರ್
ಧಾ ಜಿ ಶಾ ಸೂ : ಧಾರವಾಡ ಜಿಲ್ಲಾ ಶಾಸನ ಸೂಚಿ
ಸೌ ಇ ಇ : ಸೌತ್ ಇಂಡಿಯನ್ ಇನ್‌ಸ್ಕ್ರಿಪ್ಶನ್ಸ್‌ ಸಂಪುಟಗಳು

